
Geru Jesucristo Giti Mateo
Nu Chada Degaba

San Mateo

Kwian onbre chada ai deganga
kadakle Mateo amafia kadakle Levi.
Mateo bebi chage Jesu ole Jesu gerua
jwen gire ama igi ganga daba israelita
nage chugagwalla kweri emperador
nga Romamu alin. Jesu Mateo gau
chage geru jwen Jesuge ule kwian na
gdataboko giti gdaite ole, gire Mateo lle
bo ngeru chugagwalla alin igi gai chugu
ngwadi.

Mateo chada ai degu mo bitalla is-
raelita alin Mateo Jesu keruchugu mo
ologe giti kaire Mateo gwagedu mo
gwagwa giti Jesu agedu giti, e giti Ma-
teo chada ai degu.

Unsuialin tangle Chube geru gbu
egdage kwian israelita ole Chube be
kwian gdaite kage kwian israelita jwan-
ngale siere ji chugege agedu me no
gdale, kwian gdaite e be chege kwian
israelita Chugagwalla kweri. Chui ege
gwangerugu kwian israelita ulita mo ta
gbu kwian gdaite e manade ngwange.
Kwian israelita kwian e ka gbu mo
kwirale “Mesias”, ka e kle gerule kwira
griegole “Cristo”. Mateo chada ai degu
israelita ulita ta gbhagda ama me Cristo
manadale ngwange dare, Jesu amaia
Cristo chkubi, Chube ama kagubi Chube
geru gbu unsuialin tangle kare.

Jesucristo enusulian unsuialin kalla

kle degaba chada giti

Cha chada ai dege ulita Jesu-
]. cristo giti, Jesucristo David oin-
dalla, David kwian israelita enusulian
unsuialin ofia chugagwalla kweri, kaire
Jesucristo kwian israelita enusulian un-
suialin ofia kada Abraham oindalla. Je-

sucristo enusulian unsuialin ofia ulita
kalla kle ai kare:

2 Abraham kirolla Isaac, Isaac kirolla
Jacob, Jacob kirolla gdataboko giti
gdaboke molen, ama gdaite kadakle
Juda, 3Judd kirolla gdaboke Fares
kaire Zara, Fares kaire Zara chebia
kadakle Tamar, Fares kirolla Esrom,
Esrom kirolla Aram, 4Aram kirolla
Aminadab, Aminadab kirolla Naason,
Naasén kirolla Salmén, > Salmén kirolla
Booz, Booz chebia kadakle Rahab, Booz
kirolla Obed, Obed chebia kadakle Rut,
Obed kirolla Isai, ®Isai kirolla kwian
chugagwalla kweri David, David kirolla
Salomén, Salomén chebia mo jun ngeru
Urias ole, gire David muinga e junnga
Urias ngeru chagedu ama ole, David
kirolla muinga e giti ama Salomén.

7Salomén kirolla Roboam, Roboam
kirolla Abias, Abias kirolla Asa, 8Asa
kirolla Josafat, Josafat kirolla Joram,
Joram kirolla Uzias, ©Uzias kirolla Jo-
tam, Jotam kirolla Acaz, Acaz kirolla
Ezequias, 10Ezequias kirolla Manasés,
Manasés kirolla Amén, Amén kirolla
Josias, 11Josfas kirolla tanre molen,
ama gdaite kadakle Jeconias, Jeconias
kaire Jeconias daballa ulita toidu suiale
kwian israelita tanre dule skage nga
Babiloniage.

12 Jeconias kaire kwian israelita na
tanre dule skage nga Babiloniage tane
giti Jeconias kirolla Salatiel manadu,
Salatiel kirolla Zorobabel, 13 Zorobabel
kirolla Abiud, Abiud kirolla Eliaquim,
Eliaquim kirolla Azor, 14Azor kirolla
Sadoc, Sadoc kirolla Aquim, Aquim
kirolla Eliud, 15Eliud kirolla Eleazar,
Eleazar kirolla Matan, Matén kirolla Ja-
cob, 16Jacob kirolla José, José Maria
fiengulalla, Maria kirolla Jesu. Jesu
amaia kada Cristo, Chube ama kagu
kwian Chugagwallale.

17 Abraham oindalla bitataboko giti
bitabagage tangle gire David, David oin-

dalla bitataboko giti bitabagage tangle
gire kwian israelita tanre dule skage nga
Babiloniage. Ne suiale kwian israelita
tanre dule skage ama ulita oindalla bi-
tataboko giti bitabagage tangle gire Je-
sucristo chku.

Lle boanga nga ngana giti
chke gerule José ole Jesu giti

18 Jesucristo bebi menga gire boidu
ene: Maria Jesu chebia ama mo chuia
tku mo jwen José ole, Maria bebi
chage ule José ole mo fiengula kare
gire Maria chegu gaba Chube Ona ki-
ralla giti. 19Josége chku ufiale Marfa
kle chage gaba agwa me José olia, José
taflachugu Maria kle chage gaba onbre
na ole malen José mo ta gbu me mo
jwen Maria ole. José kwian no no, diali
ama agenga no Chube takalin kare, José
kwian ene malen ama me tadu agekalin
me no Maria ole, José tafiachugu mo
tale gballa: “Cha mi mo jwen Maria ole
agwa cha mi gerule kwian na ole boidu
giti Maria ole, cha mi Maria gbe jiske
kwian na ulita gwa giti, ma no cha chege
kamne.” 20 José kledu tafiachuge age ene
gire lle boanga Chube alin nga ngafa
giti gdaite chku gerule José ole José kle
gbe gire, gerudu José ole gbire: “José, ba
David oindalla, ba me kennga Maria gai
mo muirallale. Chube Ofia chku Mariadi
malen Maria be kirogwa molen, Chube
mo kiralla giti kirogwa e gbu Mariadige,
kirogwa e Chube Kirolla. 2! Maria be
kirogwa onbre molen ama ka be chege
Jesu, ama be mo bitalla ulita jwen siere
ji chugege age me no gdale, malen ama
ka be chege ene Jesu.” Lle boanga Chube
alin gerudu ene José ole gbire.

22 Ai boidu ulita Chube gerudu kare
kwian Chube gerua ketanga unsuialin
kada Isafas ole, Isafas Chube gerua degu
unsuialin, chada e gerule:
23“Muinga biale me chageba onbre ole,

muinga ene be chege gaba ama be

MATEO 2:4

kirogwa molen, kirogwa ka be chege
Emanuel.”
Unsuialin Isafas Chube gerua degu ene.
(Ka Emanuel e gerule: “Chube kle ule
che ole.”)

24 José kledu gbe gire José chiu tachke
gbeske, ama agedu ulita lle boanga
Chube alin nga ngaifia giti gerudu kare,
José Marfa gau mo muirallale, 25 agwa
ama me toidu kwian onbre kle mo jwen
kle toi kare ama Maria manadu sugekare
moge ama me gbedu ule gire kirogwa
chku Maria kote, José Maria kirolla e
kimule ka gbu Jesu Chube gerudu kare.

Kwian geru jwannga beu giti kle toi
nga chui chie ngwange ngnagu
joge tienda kirogwa Jesudi

2 Herodes kwian chugagwalla rey nga
Judeage suiale Jesu medunga chebia
kote una Belénge nga Judeage. Gire
kwian gweale geru jwannga beu ulita
giti kle toi nga chui chie ngwange ng-
nagu jo kirogwa Jesu jinade nate, ama
ulita jo chke una Jerusalénge chugag-
walla rey Herodes kle ngwadi. 2Kwian
e ulita geru kadu Herodege:

—¢Nga bainige kwian israelita
chugagwalla rey medunga? Cha ulita
tendu beu gbaitedi nga ngafia giti, beu
e me beu na ulita kare, beu e giti chku
ufale cha ulitage kwian chugagwalla
kweri medunga nga gwealege. Cha kle
chage ama nate, ;ama kle baini? Cha
ta gwagekalin amadi, cha ama gakalin
dage kwian chugagwallale kweri, cha
ama olladakalin.

3Kwian chugagwalla rey Herodes
tafachugu tanre ta me no ole gerudre
ama ole giti kwian chugagwalla jagere
flage chege kwian chugagwallale
Herodes taneage, kaire kwian una
Jerusalénmu ulita chegu tanachuge
tanre gerudre giti. 4Herodes kwian
gerunga Chube ole daba alin
chugagwalla ulita kadu, kaire Herodes

kwian daba tkanga tangle Moisés

chadalla giti ulita kadu, Herodes kwian

ene ulita kadu geru trage ama ole,

Herodes geru kadu ama ulitage:

—Sbali Chube gerudu ama be kwian
jwannga siere kada Cristo kage kwian
alin, ¢nga bainige Cristo be menga?

5Gire kwian gerunga Chube ole daba
alin chugagwalla kaire kwian daba
tkanga tangle Moisés chadalla giti, ama
ulita jaindunga:

—Cristo be menga una Belénge nga
Judeage, kwian Chube gerua ketanga
unsuialin kada Miqueas chada degu e
giti, chada e gerule:
6“Chube gerudu: ‘“Una Belén nga

Judeage, una e soli agwa me una
ngwale.

Una ege kwian gdaite be menga, ama be
chege kwian israelita ulita Chugag-
wallale, malen una Belén una no
flanaske.” Chube gerudu ene una
Belén giti.”

Miqueas Chube gerua degu ene un-

suialin una Belén giti.

7Herodes kwian keruchugu gerule
ene, gire Herodes kwian geru jwannga
beu giti kadu gerule ama ole sugekare,
Herodes geru kadu ama ulitage:

—¢Chui minege ba gwagedu beu e
gbaitedi? Cha takalin ba gerule trate cha
ole beu medu ngaminegire bage.

Geru jwannga beu giti gerudu trate
Herodes ole beu gbaite giti, 8gire
Herodes ama ulita kagu una Belén ng-
nagu, Herodes gerudu:

—Ba joge una Belénge, ba geru kade
no no kwiange kirogwa onbre e giti.
Kirogwa onbre be skwen bage, cha
takalin ba chieni geru kirogwa giti jigeni
chage, ene cha kaire fage joge ama nate
ama gai dage kwian chugagwallale kw-
eri ama ollade mnalin.

Herodes gerudu ene agwa ama me
gerudu ta no giti, ama sodu, ama me
kle tafachuge no ulia kirogwa giti ama

kle gerule kare. 9-19Kwian geru jwan-
nga beu giti ulita Herodes keruchugu
gerule ene gire ama ulita jo chage dare
beu gbaite nate, beu e ama jonlla du
una Belén ngnagu, beu e jo chke jage
ngafa kirogwa soli kledu ngwadi, gire
nga sugadu noare ama ulitadi, ama
fiadu kirogwa soli kledu ngwadi. 11 Ama
ulita jo chke uge gwa gire ama tendu
kirogwa onbre solidi, kirogwa kledu
chebia Marfa ole. Gire kwian geru jwan-
nga beu giti ulita jongnagwa skutu dba
kirogwa soli gai dage. Kwian e ulita nu
chieba 1lle no no dbe gdege ketadale
kirogwage, ama lle fianaske kada oro
kaire lle fiachke no kada incienso kaire
lle iachke no kada mirra jun gdege, ama
lle e ulita ketu kirogwa solige. 12Nga-
jrege kwian geru jwannga beu giti ulita
gbedu gire Chube gbi gbu ama gwage,
Chube gerudu ama ole gbire: “Ba me
fiage jogeni naskuni Herodedi tangle ba
chiu kare, ma no ba jogeni jon na kare.”
Chube gerudu ene gbire gire kwian geru
jwannga beu giti ulita jon na gau, joni
mo jwiageni jon na kare.

Chube José ta gbe joge kige nga
Egiptoge Jesu ole Jesu chebia ole
13Kwian geru jwannga beu giti ulita

joni gire lle boanga Chube alin nga
ngafia giti gdaite chku gerule José ole
gbire, gerudu: “jChkede bduge, kigede
kirogwa ole chebia ole llagli, joga kige
nga Egiptoge! Herodes be kwian kage
kirogwa soli jinade nate aini gwadaleda,
malen ba kigedale kirogwa ole Herodes
ngeru. Ba chegedale llani nga Egiptoge,
cha be geru kete bage gire ba fage
chieni nga aige.” 14Lle boanga Chube
alin gerudu ene José ole gire José chiu
tachke, blike José kirogwa soli kaire
chebia gbu biale, gire ama ulita jo chage
ngajrege jon joge nga Egipto ngnaguge.
15 Ama ulita jo chke nga Egiptoge, eni
José chegu toi kirogwa ole kirogwa

chebia ole gire chuia jo sbali Herodes
jokeda.

Ai ulita boidu ene kwian Chube gerua
ketanga unsuialin kada Oseas Chube
gerua degu kare, chada e gerule:
“Chube gerudu: ‘Nga Egiptoge cha

mo Kirolla kadu toi naskuni mo
jwiage.”
Chube Oseas ta gbu chada dege ene un-
suialin Jesu giti.

Herodes kwian kage kirogwa soli
onbre ulita una Belénge gweda

16 Jesu kledu toi José ole chebia ole
nga Egiptoge Herodes bebi jogeda gire,
Herodege chku ufiale kwian geru jwan-
nga beu giti me agedu Herodes gerudu
kare me chiuni geru jige Herodege
kirogwa Jesu giti, gire Herodes skochiu
tanre, ta skochie ene ole Herodes
kirogwa soli onbre ulita chura gdaboke
gwadbiguda gwanguda kirogwa onbre
soli kle toi una Belénge kaire kirogwa
onbre soli kle toi una Beléndi tan-
gle, Herodes kirogwa onbre soli ene
ulita chura gdaboke gwadbiguda gwan-
guda. Kwian geru jwannga beu giti
geruba Herodes ole ama ulita tendu
beu gbaitedi ngaminegire, e giti chku
uhale Herodege kirogwa chura mi-
nege gwangeda, ene chke ufiale trate
Herodege ama kirogwa Jesu gwanguda
kaire. 17 Boidu kwian Chube gerua ke-
tanga kada Jeremias Chube gerua degu
unsuialin kare, chada e gerule muinga
unsuialin kada Raquel giti, Raquel olidu
ama kirolla jokeda giti, e kare kwian una
Belénmu olidu ama kirolla soli guleda
giti. Jeremias chada degu e giti, chada
e gerule:

18 “Una Ramége kwian gdaite olire tanre
kweri, kwian e kerua sugedu kwian
una Ramadmu ulita ologe, kwian
gdaite e muinga kada Raquel ama
kledu olire mo kirolla nate.

MATEO 3:2

Raquel kirolla ulita jogebakeda malen
Raquel kledu olire tanre, ama me
kwian na chugu ngwadi ama ta gbe
nga suga no ole.”

Jeremias chada degu ene unsuialin.

19Herodes jokeda gire lle boanga

Chube alin nga ngafia giti gdaite chku

gerule José ole gbire nga Egiptoge,

gerudu: 20“Ba chkedale bduge ba
kirogwa kaire kirogwa chebia gbe biale,
ba jogedaleni naskuni nga Judeage
kwian israelita jwiage, kwian tadu
kirogwa soli onbre gwakalinda ama
jokeda, nege ba fiage jogeni mo jwiage.”
2l1le boanga Chube alin gerudu ene

José ole, gire José chku bduge kirogwa

soli kaire kirogwa soli chebia du

naskuni nga Judeage. 22Chku ufiale

Josége kwian ka jwankle Arquelao

chegu kwian chugagwallale mo fienua

Herodes taneage nga Judeage, malen

José kendunga joge mnaskuni nga

Judeage. Chube gbi gbu José gwage

José fiage joge toi nga Galileage, 23 José

jo toi una soli ka jwankle Nazarege nga

Galileage. Ai ulita boidu ene kwian

Chube gerua ketanga chada degu

unsuialin kare Jesu giti, chada e gerule:

“Cristo una Nazaremu.”

Juan-Bautista chage
Chube gerua trage

kwian ole nga gballage

Chura jo tangle sbali Jesu kledu

toi una Nazarege, e suiage tangle
Juan-Bautista chku Chube gerua trage
kwian bai tendu ama ngwange ole nga
gballage nga Judeage. 2Juan-Bautista
gerudu kwian e ulita ole: “Ba mo ta bli-
tadale Chube ole, ba age me no chuge
ngwadi me chage age me no dare, ba
Chube gerua gadale ulia. Chube be che
Chugagwalla gbe age kwian ulita alin
chuia kle kodige, ba mo ta gbadale biale

ama gai ngwange no.” Juan-Bautista

gerudu ene Jesu giti kwian ole.

3Kwian Chube gerua ketanga
kada Isafas chada degu unsuialin
Juan-Bautista giti, chada e gerule:

“Nga gballage kwian gdaite kerua be
suge kwian tanrege, ama be gerule:
‘Che Chugagwalla be chie, ba ulita
kledale biale ama ngwange, ba mo
ta gbadale biale trate no ama ng-
wange kwian jon lite trate biale
chugagwalla ngwange kare.””

Isaias chada degu ene unsuialin.

4 Juan-Bautista suiage tangle boidu
ene ulita Chube Isaias ta gbu chada
dege kare. Juan-Bautista toidu nga gbal-
lage, bda ka jwankle camello boli
dodaba fiometraleske Juan-Bautista mo
ngama tku, kaire ama mo fiometralla
mo bonga tangle luguda chbi kwara
dodabale drega giti. Juan-Bautista sri
kweri kweri gutu kaire ama likin jau.
5 Juan-Bautista toidu ene kare nga gbal-
lage, nga ege kwian tanre diali kledu
joge chke Juan-Bautistadi Juan-Bautista
keruchuge gerule Chube gerua giti,
kwian tanre una Jerusalénmu, kwian
tanre nga Judeamu, kaire kwian tanre
toinga kodi chi Jordange, kwian tanre
nga e ulitamu mo litu Juan-Bautistadi
Juan-Bautista keruchuge gerule Chube
gerua giti. © Kwian e gweale mo ta blitu
Chube ole, kwian ene ulita gerudu ai
kare Chube ole kwian na ulita gwa giti:
“Chube, cha agedu me no tanre ba dol-
lale, cha me ta agekalin me no ene dare,
nege cha ba gakalin ulia mo Chugagwal-
lale.” Kwian mo ta gbu no ene Chube
ole gire Juan-Bautista ama fieu chiske
gau ngafia chigage chi Jordange kwian
na ulita gwa giti.

7 Juan-Bautista kledu kwian fie chiske
ene gire kwian fariseo ngle kaire kwian
saduceo ngle chku Juan-Bautista kle ng-
wadi, ama ulita takalin Juan-Bautista

ama fie chiske, Juan-Bautista gerudu
kwian ene ulita ole:

—Ba ulita ta me no me no, diali ba ta
agekalin me no Chube dollale. ;Chema
geru ketu bage ba mo fieange chiske alin
allabi me mo ta blite Chube ole, ene ba
tien gitiru ji chugege ba agedu me no
gdale? 8 Me ene dale ba kle tafiachuge
kare, ba ta tienkalin gitiru ji chugege
ba agedu me no gdale ba mo ta bli-
tadale Chube ole mo ta gbe chage trate
no Chube takalin kare, ene kwian gwage
badi ulia ba mo ta blitu Chube ole.
9Ba me fage tafiachuge mau giti: “Cha
enusulian ofia Abraham oindalla, malen
Chube me ji gbe cha giti cha agedu me
no gdale.” Ba me fiage tanachuge ene.
Cha gerule ba ulita ole, ba me mo ta
blite Chube ole ba me fia tien gitiru ji
chugege ba agedu me no gdale. Ba Abra-
ham oindalla, agwa ba me kle age Chube
takalin kare. Chube takalin ama fiage ke
blite Abraham oindallale gire ke e joge
blitaba kwianle kwian e be age Chube
takalin kare. 10 Ba me mo ta blite ulia, ba
salengwli gli me no kare me gbachie no,
gli ene alin gli mauiia kle biale mochuga
ole gli datagda, gli mauiia be gli ene date
guge ulita, ene kaire Chube kle biale ji
gbe kwian me no giti bai kaire me mo
ta blitakalin ulia Chube ole. 11 Ba mo ta
blitadale Chube ole gire cha nage ba fie
chiske Chube kalla giti. Cha fiage age
ene ba alin, agwa kwian gdaite be chie
cha nate ama ma kira molen chage, ama
be nage age ma no kwian alin chage.
Ama be Chube Oiia gbe kwian tale, ene
diali kwian be chage Chube Oia ole,
Chube Ofia be kwian ta gbe age no di-
ali Chube takalin kare. Cha fiage kwian
fie chiske alin agwa cha me fiage Chube
Ofia gbe kwian tale kwian ta blite age
Chube takalin kare. Ulia kwian gdaite be
chie cha nate ama ma no ma kweri no
trate chage, cha me nanaske ama chud-
aboangale ni ama zapatolla dbe ama

alin. 12 Kwian gdaite be chie cha nate kle
biale kwian chage no Chube takalin kare
jwen sugekare kwian me noge, kwian no
be toi no Chube ole diali, agwa kwian
me no be toi sugekare diali Chubege ji
chuge chui tangle, kwian ni fiage joge
siere ji chuge ege. E salengwli kwian
kle trigo kwara batenga kare, trigo tagla
no alin chege sugekare trigo kwara me
noge, trigo tagla ogakle no agwa trigo
kwara gugakle jitaske, malen cha gerule
ba ulita ole, ba tienkalin gitiru ji chugege
ba mo ta blitadale Chube ole —Juan-
Bautista gerudu ene ulita kwian ole.

Juan-Bautista Jesu iie chiske

13Jesu kle nga Galileage jo chi
ka jwankle Jordange Juan-Bautista
kledu ngwadi mo fieangale -chiske
Juan-Bautistage. 14 Juan-Bautistage
sugedu moge ama ma soli Jesuge,
malen ama taflachugu ama me fianaske
Jesu fieale chiske, Juan-Bautista gerudu
Jesu ole:

—Cha suge moge ma soli bage,
¢mineade ba chku mo feangale chiske
chage? Cha me fianaske ba fie chiske, ma
no ba cha neadale chiske.

15 Jesu jaindunga:

—Ba me tallade e giti, ba mo ta
gbadale age cha alin cha fie chiske,
Chube takalin che age ene Chube gwa
giti, ene Chubege suge che kle age no
ama takalin kare.

Jesu gerudu ene gire Juan-Bautista mo
ta gbu age Jesu gerudu kare. 16 Juan-
Bautista Jesu fieu chiske Jesu gau ngaiia
chigage, Jesu jo kedagu gire nga ngafia
giti nga tigedunga, Jesu gwagedu nga
ngafia ngnagu Chube Ofadi beusi kare
chie gwadbiguda ama giti. 17 Gire Chube
gerudu nga ngafia giti Jesu giti, ama
kerua sugedu nga dba ai giti, ama
gerudu: “Ai cha Kirolla, cha no no ama
ole, nga suga noare chadi ama giti.”

Chube kerua sugedu ene gerule mo
Kirolla Jesu giti.

Che dolla chugagwalla kada
Satanas mo chuge Jesu ole

Boidu ene Jesu ole chi Jordange gire

Chube Oiia Jesu ta gbu joge toi nga
gballage, ene che dolla Satanas fiage
mo chuge Jesu ole, Satanas tadu Jesu
ta blitakalin age me no Chube dollale.
2Nga gballage Jesu toidu chagere chui
cuarenta, chui e ulitage ngajudi ngajrege
Jesu me blidu dale. Gire bdagli ama bli
ole tanre. 3 Ufadu Satanage Jesu bli ole
gire Satanas chku Jesudi mo chuge Jesu
ole, Satanas gerudu Jesu ole:

—Ba Chube Kirolla ulia ba ke ai blite
bligdale mo alin ba gute. Ba ke blite blig-
dale ene be suge chage ulia ba Chube
Kirolla.

4 Jesu gerudu:

—~Cha mi age ba takalin kare, Chube
gerua degaba unsuialin gerule:

“Me bligda alin allabi giti kwian fiage
toi, agwa kaire Chube gerua gai ulia
giti kwian fiage toi no.”

56Jesu gerudu ene gire Satands
jo Jesu dbe una no Chubenu kada
Jerusalénge, jo chke llani gire ama Jesu
du ngafa u jiri bdagli giti u gerungwa
Chube ole giti, jo chke ngafia gire
Satandas gerudu Jesu ole:

—Ba Chube Kirolla ulia ba skwen
dbige aini. Chube gerua degaba un-
suialin gerule:

“Chube be lle boanga mau alin nga
ngafia giti kage ba alin, lle boanga
Chube alin be ba manade.

Lle boanga Chube alin be ba gai ng-
wange kote, ene ba me lentige, ni ba
be sera lentige kege.”

Chube gerua degaba unsuialin gerule

ene malen ba fiage skwen dbige aini ba

mi lentige dale.

7 Jesu jaindunga Satanés kalen:

—~Cha mi age ba takalin kare, Chube
gerua degaba unsuialin gerule:

“Chube kwian ulita Chugagwalla, kwian
me mo chugadale mo Chugagwalla
Chube ole.”

89 Jesu gerudu ene Satanés ole gire
Satanas Jesu du jwichuga kweri ngafia
giti gire Satanas nga ulita nga dba ai giti
kaitu Jesuge, Satands gerudu:

—iGwagede nga e ulita no nodi! Ba
jongnagwa skute dba chadi cha gai dage
gerule no cha giti gire cha be nga e no no
ulita kete bage, ene ba fiage chege kwian
nga ulitamu chugagwallale.

10Satanas gerudu ene ulita gire Jesu
jaindunga Satanas kalen:

—Cha mi age ba takalin kare, cha
mi ba gai dage dale. jJoga siere chage
Satanéas! Chube gerua degaba unsuialin
gerule:

“Chube kwian ulita Chugagwalla, kwian
ulita mo Chugagwalla Chube alin al-
labi gadale dage gerule no ama alin
giti, kaire kwian ulita mo ta gbadale
lle boi ama alin allabi.”

11 Jesu gerudu ene gire Satands jo siere
Jesuge, lle boanga Chube alin nga ngafia
giti tanre chku Jesudi Jesu chudaboi
Jesu kira gbe.

Jesu Chube gerua trage
kwian nga Galileamu ole

12-13 Jesu kledu nga Judeage gire chku
unale amage Juan-Bautista tkere skage
gire Jesu jo una Nazarege nga Galileage,
agwa Jesu me chegu toi una Nazarege
nge kare, ama jo toi una Capernaumge
kodi chibita kagda giti, una Capernaum
chege kodi nga kada Zabulénge kaire
nga kada Neftalige. 14Jesu jo toi una
ege, ene Jesu giti kwian ulita nga emu
geru no ulia Chube giti keruchugu, boidu
ene kwian Chube gerua ketanga dabage
kada Isaias Chube gerua degu unsuialin
kare, chada e gerule:

15¢“Nga Zabulén kaire nga Neftali kle
chege nga Galileage chi kada Jordan
kagda giti kodi chibitage, ne ngwadi
kwian tanre me israelita kle toi.

16 Kwian ulita kledu toi nga ne ngwadige
me Chube ufiu ama ulita kledu toi
nga jereske kare, kaire ama ulita
kledu toi ta kennga jogeda, kwian
ene ulita alin kwian jwannga siere
ji chugege age me no gdale chiu,
kwian jwannga siere e giti kwian
nga ege Chube uifiu, ene kwian me
chage dare nge kare nga jereske
kare.

Kwian jwannga siere kwian ene ta gbu
suge Chube giti salengwli chui chra
kle kwian gbe ten kare.”

Isaias chada degu ene unsuialin Jesu giti.

17 Jesu jo toi una Capernaumge, chui

ege gwangerudba Jesu chagedu gerule
kwian ulita ole: “Ba mo ta blitadale
Chube ole, ba age me no chuge ngwadi
me chage age me no dare. Chube cha
kagu ba jwen siere ji chugege ba agedu
me no gdale, cha kle aini ba ulitaske, ba
mo ta gbadale cha gerua gai ulia.” Jesu
chagedu geru e kete ene kwian ulitage.

Jesu kwian ngwe jwannga gdabaga
kade chage ama ole geru jwen amage

18 Jesu jo chage chibita kada Galilea
kagdage, ne ngwadi Jesu gwagedu
kwian onbre gdabokedi, gdaite Simén
amanfa kada Pedro, kaire Simén daballa
kada Andrés. Kwian boke e ngwe jwan-
nga ama kledu gdeba tke chiske ngwe
gai gdebage, 19gire Jesucristo gerudu
ama ole:

—Bai chage cha ole geru jwen chage,
nege ba kwian ngwe jwannga, agwa chui
negege gwangerugu cha be ba gbe kwian
na tke tangle cha gerua giti, ene ba giti
kwian ngle be cha gerua gai ulia.

20 Jesu gerudu ene Simén ole Andrés
ole gire sugeti ama gdabonate gdeba
chugu ngwadi, jo chage Jesu ole. 2! Jesu

jo chage gwangerugu ule Simén ole An-
drés ole gire Jesu gwagedu kwian onbre
na gdabokedi, gdaite ka jwankle Santi-
ago kaire ama daballa Juan, ama fienua
kadakle Zebedeo. Santiago kaire Juan
kledu fienua ole du toli gdeba ugachuge,
gire Jesu gerudu ama ole:

—Bai chage cha ole geru jwen chage.

22 Jesu gerudu ene gire blikare Santi-
ago kaire Juan mo fienua chugu ngwadi
du toli, jo chage Jesu ole.

23 Jesu jo chage una kaire kairege nga
ulita Galileage ule geru jwannga amage
ulita ole, una gdaite gdaitege Jesu kwian
tku tangle u mo litangwa Chube gerua
jwanngwage. Jesu chagedu gerule kwian
ulita ole kwian fiage Chube ufie, kwian
mo ta blitadale Chube ole Chube gai mo
Chugagwallale, ene Chube be kwian e
jwen siere ji chugege agedu me no gdale.
Kaire agwe Jesu kwian jingmere dodadu
kaire kwian oga lle na tanre kote Jesu
ama ulita dodadu. 24Jesu kledu chage
age ene nga ulita Galileage gire geru
Jesu giti jo chke nga na kada Siriage,
nga ulita Siriage geru Jesu giti chage-
duda kwian ulitaske Jesu kwian oga do-
danga, malen kwian ngle nga Siriage
oga jingme tanre kote dbachku Jesudi,
kwian e gweale skibachie tanre, kwian
na jwligebanga che dolla kote, kwian na
gweale oga jingme tirare ole kwian e
oga jwligebanga kare, kwian na gweale
skliebadba trate jegwale, Jesu kwian oga
ene ulita dodadu kwian chegu no trate.

25Kwian tanre nga Galileamu,
kaire kwian tanre una ulitamu nga
Decéapolige, kaire kwian tanre una
Jerusalénmu, kaire kwian tanre nga
Judeamu, kaire kwian tanre kle toi
chui chie ngwange chi Jordange kagda
ongoru giti, kwian ene ulita chagedu
Jesu nate baini kaire Jesu jo ngwadi.

MATEO 5:8

Jesu kwian geru jwannga amage
ulita tke tangle kwian baidi
nga suga noare mo tale giti

Jesu gwagedu kwian tanredi chage
5 ama nate gire ama jo jwichuga giti
ngafnia. Ne ngwadi Jesu toidu dba gire
kwian geru jwannga Jesuge ulita mo
litu Jesudi. 2Jesu kwian geru jwannga
tku tangle tanre kwian Chubenu toidale
mine, Jesu gerudu:

3—Cha gerule ba ulita ole, ba cha
keruchuge no no. Kwian baige kaire suge
ama agenga me no Chube gwa giti kaire
suge amage Chube alin allabi hage ama
ta blite age no trate Chube takalin kare,
kwian enege suge Chube ama Chugag-
walla, Chube kle diali ama ole, malen
nga suga noare kwian enedi mo tale.

4’Kwian bai kaire ta olire tanre, suge
amage Chube kle ama chudaboi kle ama
kira gbe, malen kwian enedi nga suga
noare mo tale.

5’Kwian bai kaire me kle mo sobade
dabadi dale, me kle tafiachuge mau alin
giti allabi, kwian ege suge chui be chke
gire Chube be chege kwian ulita Chugag-
wallale, ne suiale nga dba ai giti be
chege kwian e kote kwian e be chege toi
no, malen kwian enedi nga suga noare
mo tale.

6’Kwian bai kaire ta agekalin diali no
trate ulita Chube takalin kare, kwian ege
suge Chube be age no ama alin, Chube
be ama chudaboi age no Chube takalin
kare, malen kwian enedi nga suga noare
mo tale.

7’Kwian bai kaire tai dage daba nage,
kwian ege suge Chube be tai dage kaire
agwe amage, malen kwian enedi nga
suga noare mo tale.

8 Kwian bai kaire ta no trate kle mo
ta gbe taflachuge no Chube takalin kare,
kwian ege suge bdagli ama be toi diali
Chube ole nga ngafa giti, malen kwian
enedi nga suga noare mo tale.

9 ’Kwian bai kaire daba jwen siere kira
batege daba ta gbe toi no daba na ole
ule, kwian ege suge Chube kle ama gai
mo kirogwallale, malen kwian enedi nga
suga noare mo tale.

10°Kwian bai kaire kle age no Chube
takalin kare gire daba na kle ama gbe
boi daga ngwale Chube gerua gdale,
kwian ege suge ama Chubenu Chube
ama Chugagwallale, Chube kle diali ama
ole ama chudaboi ama kle boi daga ng-
waleske, malen kwian enedi nga suga
noare mo tale.

11-12>Kwian kidere badi, kwian age
me no ba ole kwian geru jinade ngle ng-
wale badi, kwian age me no ene ulita
ba ole cha gdale, suge bage chui be
chke gire Chube be lle noare kete bage
nga ngaiia giti Chube ngwadi ba mo ta
gbu me joge siere cha geruage boi daga
ngwaleske fanale, suge bage Chube be
age ene ba alin bdagli, malen nga suga
noare badi mo tale. Kwian age me no
ba ole cha gdale ba me tallade, ma no
ba mo ta gbadale nga suga no ole di-
ali, kwian kle age me no ba ole nege,
ene kaire unsuialin tangle kwian Chube
gerua ketanga ulita bole daga ngwale
Chube gerua gdale.

Jesu gerule kwian ama gerua
gaba ulia kwian ene cho
kare kaire jichra kare

13 Jesu gerudu dare kwian geru jwan-
nga amage ulita ole:

—Cho mana noare agwa cho joge
skeke gire cho ene me fiage jwliteni
naskuni bale gutadale. Cho sketigeda me
no, kwian cho ene mlienga goga tan-
gle, kwian chage cho e giti ama me tal-
lade, cho e ngwale. Ene kaire ba me toi
no daba gwa giti Chube takalin kare,
Chube be ba gbe ji chuge, ene ba be
chege salengwli kwian kle cho sketigeda
mlienga kare. Ba toidale no kwian ulita
gwa giti Chube takalin kare, ene Chube

fiage ba gbe lle boi ama alin nga dba ai
giti Chube takalin kare.

14°Che jichra gwadege nga jereske ene
che fiage ten no trate. Ba ulita cha
gerua gaba ulia ba jichra gwadegaba
kare kwian me Chube ufeske, kwian
ene kle chage nga jereske kare. Kwian
ene gwage badi ba kle chage no, ene
chke uhale amage Chube ba ta blitu
toi ene Chube takalin kare. E saleng-
wli una gbaba jwichuga ngafia giti kare,
una e kare me kle ogaba skwlenre
kwian gwage, kwian ulita nage gwage
no trate una enedi. Ene kaire ba cha
gerua gaba me fiage mo ogeda cha gerua
ole, ma no ba ulita toidale no kwian
me Chube uiieske, ene ama fiage gwage
trate badi nage cha gerua keruchuge
ba giti. 1°Kaire kwian jichra gwadege
me kle jichra gbe sugekare baini kwian
me tendi, me kle un blite kaboge jichra
giti, agwa ama jichra gbe ngafia nga
ngwale giti, ene jichra chra tien no
gwa tangle. 16 Ene kaire ba ulita mo ta
gbadale toi kwian ulitaske jichra gbaba
nga ngwale giti kare, ba agedale no trate
Chube takalin kare kwian ulita gwa giti,
ene kwian be gwage badi be suge trate
kwiange Chube kle ba ta gbe age no trate
ene, e giti kwian be gerule Chube nga
ngaia giti ole: “Chube, ba no ulia, ba kle
age no kwian e alin.”

Jesu gerule Moisés nu Chube
gerua degaba unsuialin giti

17 Jesu gerudu dare:

—Cha me chiu gerule ba ole ba me
agedale dare Moisés nu Chube gerua de-
gaba unsuialin kle gerule kare, ni cha
chiu gerule ba ole kwian Chube gerua
ketanga dabage unsuialin geru amanu
ngwale. Cha chiu ba ulita tke tangle
no trate geru amaia giti Moisés chada
degu kare kaire kwian Chube gerua ke-
tanga chada degu kare, cha chiu geru
e ulita trennga bage. 18 Cha gerule ulia

ba ole, ba cha keruchuge no, Chube
gerua ulita Moisés nu degaba unsuialin
jo gbaba kwian alin, ulita be boi ulia
ulia geru e kle degaba kare nga dba ai
giti nga ngafia giti ulita bebi joge tan-
gle gire. 19 Moisés nu Chube gerua de-
gaba, geru e ulita no be chege gbaba
diali kwian ulita alin malen kwian bai
me kle Moisés chadalla ulita gai ulia
me kle age chada e gerule kare kaire
kle daba na tke tangle Moisés chadalla
ulita chada ngwale kwian me agedale
chada kle degaba kare, kwian ulita bai
kle age ene ama me Chubenu ama mi toi
Chube ole nga ngafia giti. Agwa kwian
bai kle Moisés chadalla ulita gai ulia
kle age chada e gerule kare kaire kle
daba na tke tangle geru e giti geru e no
daba agedale ulita chada e gerule kare,
kwian ulita bai kle age ene ama Chubenu
ama be toi Chube ole nga ngafia giti.
20Ba kle tafachuge kwian fariseo ulita
kaire kwian daba tkanga tangle Moisés
chadalla giti ulita kle age no trate ulita
Chube gerudu kare Moisés giti, agwa
ama me kle age ene dale. Cha gerule ba
ole, ba me mo ta gbe toi ama kle toi
kare, ba mo ta gbadale age Chube gerua
degaba gerule kare ma no trate kwian
fariseoge kaire kwian daba tkanga tangle
Moisés chadalla gitige, ene ba be fage
toi Chube ole nga ngana giti.

Jesu kwian tke tangle me
chage ta skochie daba ole giti

21 Jesu gerudu dare:

—Moisés Chube gerua degu unsuialin
tangle, ba ulita nege tangle kle geru e
keruchuge gerule:

“Me mo gweda, kwian bai kaire daba na
gweda kwian e ji chugale tanre daba
gweda gdale.”

Nege ba kle mo ta gbe age daba ole geru

e kle degaba kare. 22 Agwa cha gerule

ulia ba ulita ole, kwian bai kaire skochie

alin dabadi, Chube gwa giti e saleng-

wli kwian daba gweda kare, kwian ene
ji chugadale tanre daba gdale salengwli
kwian daba gwangada ji chugadale kare.
Kaire kwian bai kaire ka boi mno daba
ole ta skochie ole, kwian ene dbabe ji
chugale kwian israelita chugagwalla kw-
eri ulita ngwadi gerube kwian ene ole
ama jiske. Kaire kwian bai ka boi obere
daba ole ta skochie ole kwian na gwa
giti, kwian ene boidale daga ngwale nga
dbigu giti jitaske. Kwian ulita bai age me
no ene daba na ole ta skochie ole, Chube
gwa giti e salengwli ama daba gweda
kare malen ama ji chugale e giti.

23-24'Ba lle gweale dbe Chube alin u
gerungwa Chube olege ba agedu me no
fianale gire ba tachke ba kle ta me no
dbe daba gweale ole kaire daba ta me
no dbe ba ole, ba kle lle dbe ketadale
Chubege ba lle e jige eni gire ba jogedale
geru trage trate daba ole ta no giti ba
mo ta gbe no daba ole. Ba ta chegeni no
daba ole gire ba nage jogeni naskuni u
gerungwa Chube olege, ba nage lle kete
Chube alin ta no giti.

25’Kwian na ba gbe jiske ba agedu
gweale giti, ama ba dbe chugagwalla
ngwadi ba gbale jiske chugagwallage,
kwian age ene ba ole ma no jonkare ba
mo ta gbadale no kwian ba dbanga ole,
ba gerule no ama ole: “Cha me ta jo-
gekalin chugagwalla ngwadi, ma no cha
alin cha agedu me no che chege e trage
modi ta no giti aini jonkare, gire ene
ulita Nage chege no trate ba tale kaire
cha tale, ene ba me cha gbe jiske chugag-
wallage.” Ba gerule ene ba dbanga ole
jonkare, gire kwian ba dbanga me ba dbe
chugagwalla ngwadi, ene chugagwalla
me ba kete guardia dongage tkale skage.
26 Cha gerule ulia ba ole, guardia donga
ba tke skage ba mi fiage joge siere ne ng-
wadige blike, ngeru ba igi ulita ba agedu
me no fianalla ketale mo giti gire ene ba
flage skachienga. E kare ene ba me ta
chegekalin me no jiske Chube gwa giti,

ba me ta dbe skochie daba na ole age me
no daba ole.

Jesu kwian tke tangle onbre
muinga me mo chugale ke giti

27 Jesu gerudu dare:

—Moisés Chube gerua degu unsuialin
tangle, ba ulita nege tangle kle geru e
keruchuge gerule:

“Onbre mo jwanba me mo chugale ke
giti muinga na ole, muinga mo
jwanba me mo chugale ke giti onbre
na ole.”

Nege ba kle mo ta gbe age ene geru e kle
degaba kare. 28 Agwa cha gerule ulia ba
ulita ole, kwian onbre bai kaire gwage
muingadi gire tafiachuge mo tale me
no muinga e nate: “Cha takalin muinga
ege mo alin”, onbre tafachuge alin ene
muinga nate, Chube gwa giti e salengwli
onbre kle mo chuge ke giti muinga e ole
kare.

29°Ba gwage lle gwealedi mo gwagwa
giti gire gwage edi giti ba ta agekalin
gweale me no, ba me mo chuge ngwadi
gwage lle edi dare tafiachuge lle e giti
dare, ma no ba mo linge siere lle ege.
Ba agedale salengwli ba gwagwa gbaite
jo jwanba siere mliabanga kare ene ba
me Nage gwage dare lle edi ba takalin
kare. Ma no toi gwagwa gbaitre alin ole
toi gwagwa gbabonate no olege ji chuge
tirare ngwadi boi daga ngwale jitaske
ba agedu me no Chube dollale fianale.
30Kaire ba ta agekalin gweale me no mo
ko taingwli giti ba mo ta gbadale me
tafachuge age me no ene kare ko e giti,
ba age me no ene talla chuge ngwadi,
e salengwli ba mo ko tkenga kare, ene
ba me age me no dare mo ko giti kare.
Ma no toi ko gdaitre alin ole me toi ko
gdabonate no ole gire ji chuge tirare ng-
wadi boi daga ngwale jitaske ba agedu
me no Chube dollale fianale. Ba mo ta
gbadale diali age no Chube takalin kare
me tafiachuge age me no giti dare, ma

no lle ulita kle ba gbe age me no ba joge
siere lle ege.

Jesu kwian tke tangle kwian onbre

me flage mo muiralla chuge ngwadi

31 Jesu gerudu dare:

—Moisés Chube gerua degu unsuialin
tangle, ba ulita nege tangle kle geru e
keruchuge gerule:

“Kwian onbre ta mo muiralla chugakalin
ngwadi, onbre e chada degadale
kete mo muirallage, chada e gerule
muinga e me amanu dare, onbre age
ene gire onbre fiage mo muiralla
chuge ngwadi.”

Nege ba kle mo ta gbe age ene geru e
kle degaba kare. 32 Agwa cha gerule ulia
ba ulita ole, muinga kle toi no diali mo
fiengulalla ole me kle gbe onbre na ole,
muinga e fiengulalla ama chuge ngwadi,
gire muinga e mo jwen kwian onbre na
ole kwian onbre ngeru kle muinga gbe
jiske Chube gwa giti, Chube gwa giti e
salengwli muinga e kle mo chuge ke giti
onbre na ole kare. Kaire kwian onbre mo
jwen muinga onbre na nu chugaba ng-
wadi ole, onbre e kle age me no Chube
gwa giti, Chube gwa giti e salengwli on-
bre e kle mo chuge ke giti muinga na ole
kare.

Jesu kwian tke tangle
kwian agedale ulia

diali kwian gerule kare

33 Jesu gerudu dare kwian geru jwan-
nga ulita ole:

—DMoisés Chube gerua degu unsuialin
tangle, ba ulita nege tangle kle geru e
keruchuge gerule:

“Ba gerule Chube gwa giti ba be age
gweale ulia ulia, ba me fiage gerule
alin allabi, ba agedale ulia ba
gerudu kare Chube gwa giti.”

Moisés Chube gerua gbu ene unsuialin
kwian israelita ulita alin. 34 Nege kaire
cha gerule e giti ba ulita ole, ba ulita
agedale ulia diali ba gerule kare me
gerule lle gweale kalla giti ba be age
gweale ulia ulia gire me tallade ba age
o me age. Me gerule daba na ole nga
ngafia kalla giti ba be age gweale ulia
ulia, nga ngafia giti Chube kle toi nga
ege. 35Kaire me gerule daba na ole nga
dba ai kalla giti ba be age gweale ulia
ulia, nga dba ai ulita Chubenu kaire,
Chube nga dba ai ulita maufia. Kaire
me gerule daba na ole una Jerusalén
kalla giti ba be age gweale ulia ulia, una
Jerusalén Chube che Chugagwalla kw-
erinu, Chube no una e ole. 36 Kaire me
gerule daba na ole mo chugaga kalla giti
ba be age gweale ulia ulia, ba me fiage
mo chugaga jere blite chugaga jutredi
kaire ba me fiage chugaga jutre blite
chugaga jeredi, Chube alin allabi fiage
age ene ulita. 3 Ngwale ba gerule daba
na ole lle gweale kalla giti o nga gweale
kalla giti ba be age gweale ulia ulia, e
me no Chube gwa giti. Ma no ba gerule
trate alin daba na ole ba be age gweale
ulia ulia gire ba mo ta gbadale age ulia
ba gerudu kare. Ba gerule trate alin daba
na ole ba mi age gweale ulia ulia gire ba
mo ta gbadale me age. Cha gerule ba ole,
ba ulita mo ta gbadale age ulia diali ba
gerule kare, ba me age ene ba kle sole,
che dolla Satanéas kle ba ta gbe gerule
ngwale daba na ole.

Jesu kwian tke tangle me age
gwangoguda me no

daba ole agwa agedale
diali no daba alin

38 Jesu gerudu dare:

—Moisés Chube gerua degu unsuialin
tangle, ba ulita nege tangle kle geru e
keruchuge gerule:

“Kwian mo bate daba ole daba gwagwa
jwennga, kaire agwe gwangoguda
mo jia gbadale daba gwagwa
jwanlenga.

Kaire agwe kwian kira bate daba ole
daba dau skutenga, kaire agwe
gwangoguda mo jia gbadale daba
dau skutalenga.

Kwian kle daba gbe boi daga ngwale
kaire kwian e boidale daga ngwale
salengwli daba kare.”

Moisés geru jigu degaba gerule ene, nege

ba kle mo ta gbe age ene geru e kle

degaba kare, 3%agwa cha gerule ulia
ba ulita ole, me kira bate kwian ole
kwian bai kaire kle age me no ba ole, ba
tanachugadale ama giti ta no ole. Kaire
agwe kwian ba bate gwage ba gwa on-
goru kaitadale amage batadale, ba me
age ama ole ama kle age ba ole kare.
40 Kaire agwe kwian ta ba dbakalin gbale
jiske kwian chugagwalla gwa giti ama ta
ba fiometralla gweale badige jwankalin-
nga dbadale, ba mo fiometralla e chuge
ngwadi amage ama jwennga badige,
kaire kwian ene ole ba gerudale: “Ba
takalin cha llea na gweale dbe kaire ba
flage dbe.” 41 Kaire kwian ta me no ba
ole gerule ba ole: “Ba cha terua dbe sug-
eti alin allabi.” Kwian gerule ene bage,
ba me ama terua dbe sugeti alin allabi,
ba ama terua dbale dare ta no giti ma
bate ama gerudu bage kare. 42Kwian
gweale lle banu kade bage mo alin, ba lle

e ketadale amage ta no ole, kaire kwian

na gweale lle banu kade sugetidale bage

mo alin, ba mo ta gbe no ama ole, ba lle
ketadale amage ama lle kadu bage kare,
ba me mo ta dbe kibale ba lleage kwian
ole.

43’Kwian daba tkanga tangle Moisés
chadalla giti kle ba ulita tke tangle geru
giti, ba ulita kle geru e keruchuge gerule
ene:

“Ba mo ta dbadale no ba skatemanalla
ole, agwa ba me mo ta dbadale no
kwian ba dolla ole.”

Nege ba kle mo ta gbe age daba ole geru
e kle degaba kare. 44 Agwa cha gerule ba
ole, ba mo ta dbadale no ba dolla ole
kaire. Kwian kle ba ofia boi me no, kwian
ene ole ba gerudale: “Cha takalin Chube
age no ba alin.” Kwian kle jainchke badi,
kwian ene alin ba agedale no. Kwian kle
ba ta gbe olire kle gerule me no badi
kle kira bate ba ole, kwian ene giti ba
gerudale Chube ole. 4> Ba mo ta dbe ene
ba dolla ole, ene ba kle age ba Nenua
Chube takalin kare, ulia ba Chube kirolla
Chube jian. Chube kle age no kwian ulita
alin, Chube kle chuira gbe kwian ulita
alin kwian ta no alin kaire kwian ta
me no alin. Chube kle noi kage kwian
ulita alin kwian ta no alin kaire kwian
ta me no alin, ene chude kle tige no
kwian ulita ole. 4¢Ba mo ta dbadale no
ba dolla ole kaire ba skatemanalla ole.
Ba no kwian ba skatemanalla ole alin al-
labi, ¢Chube be age mine no ba alin e
filanale? Chube mi age no ba alin dale e
fianale, kwian ulita no mo skatemanalla
ole. Kaire kwian igi ganga chugagwalla
emperador nga Romamu alin ama no mo
skatemanalla ole, ba gwa giti ama kwian
me no me no, agwa diali ama no mo
skatemanalla ole, kwian bai no ama ole,
kwian ene ole alin ama no. Ba me mo ta
dbe no kwian ulita ole ba kle age saleng-
wli kwian igi ganga kare. 47 Kaire agwe
ba kle gbi kade mo skatemanallage alin
allabi, ba kle age salengwli kwian ulita
kle age kare, kwian me Chube uiie kle
age ene kaire. 48Ba mo ta dbadale no
kwian ulita ole kwian bai no ba ole kaire
kwian bai me no ba ole, kwian e ulita ole
ba mo ta dbadale no diali. Ba agedale
no ulita Chube kle age kare, Chube no
kwian ulita ole, kaire ba nodale kwian
ulita ole.

Jesu kwian tke tangle
daba chudaboi giti

6 Jesu gerudu dare kwian ole:

—Ba age no kwian gweale alin
kwian na gwa giti, ba gerule mau giti:
“Cha agedu no daba e alin.” Ba age
ene, ba takalin kwian ulita gwage badi
gerule no ba giti: “Ama no, ama kle
age no daba na alin.” Ba age daba na
alin ta ene kare ole, Chube mi age no
ba alin ba agedu no daba alin fianale.
2Malen cha gerule ba ole, ba daba me
lle molen chudaboi, ba me fiage gerule
kwian na ole: “Cha daba me lle molen
chudabo no.” Me no age ene kwian na
tanre kle age kare. Kwian bai kle daba
me lle molen chudaboi lle gweale giti
gire kle gerule e giti kwian na tanre
ole u mo litangwa Chube gerua jwanng-
wage kaire kle gerule kwian na tanre ole
bai kaire ten jonkare gire gerule: “Cha
daba me lle molen chudabo no, cha lle
ketu amage ama chudaboagda.” Kwian
e kle lle kete nobi daba me lle molenge
agwa me kle kete ta no giti, ama kle
age mo sobadagda kwian na gwa giti.
Ama kle age ene, gire ene kwian na
flage gerule ama giti ama daba chud-
aboanga ama kwian no, gire ulia ama ta
me no kwiandi. Ba me age ama kle age
kare. Ba daba chudaboi kwian ulita gwa
giti takalin kwian ulita gerule no ba giti
age ene nanale, ba age daba alin ta ene
kare ole Chube mi gerule no ba ole ba
agedu giti mi age no ba alin ba agedu
no daba alin fianale. 3Ba daba me lle
molen chudaboi, ma no ba me gerudale
ni kwian gdaite ole ba agedu no daba
alin giti. 4Ba alin allabi tafiachugadale
ba agedu giti, noare ba daba chudaboi
kwian na ulita gwa skwlenre, ene Chube
kle gwage badi ba kle age mine daba
alin, ene Chube be gerule ba ole: “Ba
agedu no daba alin.” Chube be gerule

ene ba ole be age no ba alin ba agedu
no daba alin fianale.

Jesu kwian tke tangle
gerule Chube ole

5 Jesu gerudu dare kwian ole:

—Ba gerule Chube ole gire me no age
kwian na tanre kle age kare kle mo
gbe gerule Chube ole kwian ulita gwa
giti agwa ama ta kle bate Chubege. Ba
gerule Chube ole gire ba me age ama
kle age kare. Ama kle gerule Chube ole
jagebanga gdate kwian ngle gwa giti u
mo litangwa Chube gerua jwanngwage
kaire kle gerule Chube ole jonkare kwian
ngleske. Ene ama takalin kwian gwage
amadi kaire gerule no ama giti. Ba me
age ama kle age kare. Kwian gwage
amadi ama takalin kare kwian gerule
ama giti: “Kwian e ulia gerunga no
Chube ole.” Kwian gerule ene ama giti
gire Chube be gerule ama giti: “Kwian
e me kle age no, ama kle age ngwale
ulita.” Chube be gerule ene ama giti,
Chube mi age no ama alin. ®Ba gerule
Chube ole gire, ba jogedale nga sug-
ekarege kwian me fiage gwage badi ng-
wadi, ene ba fiage mo ta gbe ulia gerule
Chube ole, Chube kle ba ole alin allabi
gwakabongwadi. Ene Chube che Nenua
gwage badi, ufiale amage ba ta mine ama
ole, ama ba keruchuge, ba kle age ama
takalin kare fianale ama be age no ba
alin ba kle kade kare amage.

7’Ba gerule Chube ole gire ba me
geru ngwale alin jwen kate ngle kwian
me Chube ufie kle age kare. Kwian
e kle tafiachuge kwian gerudale tanre
tanre Chube ole gire Chube fiage ama
keruchuge fiage age kwian takalin kare.
8 Ba me age kwian e kare. Chubege ufiale
trate llema llema ba takalinge, ngerutabi
amage uiale llema ba ta kadakalin am-
age. 9Ba gerule Chube ole ba gerudale
ene:

“Cha Nenua, ba kle nga ngafia giti, ba no
trate ulita, cha takalin kwian ulita
gerule no ba giti.

10 Cha takalin kwian ulita nga ulitage ba
gai mo Chugagwallale.

Cha takalin ba age mo ta giti ba ta
agekalin kare nga dba ai giti saleng-
wli ba kle age nga ngafia giti kare.

11Cha takalin ba bligda kete chage
gutadale chui gdale toigda.

12 Cha agedu me no cha takalin ba talla
mlienga, ene kaire daba age me no
cha ole cha talla mlienga.

13Ba me cha chuge ngwadi che dollage,
ene ama me Nage age me no cha ole.

Ba cha jwen siere lle me no ulitage.

Uilale chage ba kwian ulita Chugagwalla
ma kweri, ba kiraske ba nage age
ulita mo kiralla giti, ba no no, ba ene
diali chui tangle.

Cha gerule ene ulita ba ole cha Nenua.
Ene nobi.”

Ba ulita gerudale ene Chube ole.

14°Kaire cha gerule ba ole, kwian
agedu me no ba ole ba talla me no
mlienga ama agedu me no ba ole giti, ba
me taflachuge dare ama agedu me no ba
ole giti. Ba age ene talla mlienga daba na
agedu me no ba ole giti, ene kaire Chube
be talla mlienga ba agedu me no giti,
ama mi tafiachuge dare ba agedu me no
giti. 15 Agwa ba me talla me no mlienga
kwian agedu ba ole giti ene kaire agwe

Chube mi talla mlienga ba agedu me no

giti.

Jesu kwian tke tangle mo
tke bage bligdage giti

16 Jesu gerudu dare kwian ole:

—Ba chui gbaite gai mo tke bage
bligdage gerudale Chube ole alin allabi,
ba kle age ene gire ba me mo gwa gbale
olire kwian na tanre kle age kare. Kwian
ene kle bage bligdage gerudale Chube
ole agwa ama me kle mo ta gbe no ulia
Chube ole, ama me kle tafiachuge Chube



MATEO 6:17

giti ama kle tafiachuge mau alin giti,
ama takalin daba na gwage amadi ama
kwian no Chube gwa giti malen ama mo
gwa gbale olire daba na gwa giti, ene
chke ufiale daba nage ama kle bli ole
bage bligdage gdale, ene daba na gwage
amadi tai dage amage gerule no ama
giti: “Kwian e no Chube ole, ama kle
mo tke bage bligdage Chube gwa giti
malen Chube be age no ama alin.” Kwian
na be gerule ene kwian kle bage takalin
kare, agwa cha gerule ba ulita ole, kwian
bai kle mo tke bage bligdage ene kwian
ulita gwa giti takalin kwian ulita gerule
no ama giti age ene fianale, kwian ene
giti Chube mi gerule no mi age no ama
alin ama mo tku bage bligdage fanale.
17-18Ba mo tke bage bligdage Chube
gwa giti gerudale ama ole ma no ba
age kwian na gwa skwlenre, ba mo do-
dadale trate diali kare me mo gwa gbe
olire, ene kwian na gwage badi me chke
unale amage ba kle mo tke bage bligdage
Chube gwa giti, ene kwian na me gerule
no ba giti ba kle bage bligdage gire.
Agwa Chubege alin allabi be chke ufale,
Chube ba Nenua, diali ama kle gwage
ba kle age ulitadi, ba age Chube takalin
kare fianale Chube be gerule no ba giti
be age no ba alin.

Jesu gerule kwian
tafiachugadale Chube giti

me taflachuge lle nga
dba ai giti alin allabi

19 Jesu gerudu dare kwian ole:

—Ba me mo ta gbe tafiachuge lle
oge mau alin nga dba ai giti diali chui
tangle, chui gweale lle e ulita be jo-
genga ngwale, chubdu kle lle gute kwian
ngeru, lle kle joge me no sugaska, kaire
kwian skwe boanga kle skwe boi kle
lle dbe kwian ngeru, malen ngwale ba
taflachuge lle tanre lite ole mau alin nga
dba ai giti. 29 Ma no ba tafiachuge Chube

giti, ba age ulita nga dba ai giti Chube
takalin kare gire Chube be lle no oge nga
ngaifia giti ba alin ba age no fanale. Ba
joge toi ama ole nga ngana giti chuia
chke, chui ege Chube be age no no ba
alin be lle no e kete bage ba agedu no
nga dba ai giti ama takalin kare fanale.
Nga ngafia giti lle ketabe bage mi jo-
genga ngwale dale, chubdu me lle gute
ba ngeru, lle me joge me no sugaska, ni
kwian skwe boanga kle nga ngafia giti,
lle ulita be chege no trate diali dale alin.
21 Ba mo ta gbe lle lite ole tanre mau alin
nga dba ai giti, ba be kle tafiachuge di-
ali lle nga dba ai giti alinge, ba be ta
jogenga tafiachuge Chube giti. Agwa ba
mo ta gbe diali tachke Chube giti age
ama takalin kare nga dba ai giti, ba ta
be kle ule diali Chube ole nga ngafa giti
tafiachuge Chube giti alin allabi.

Jesu kwian tke tangle kwian Chubenu

kwian gwagwa no kare

22 Jesu gerudu:

—Ba gwagwa kle ba gbe ten, ba
gwagwa kle no me oga, ene ba fiage
ten no trate ulita. Ene kaire kwian bai
kle chage no trate Chube takalin kare
ama kwian gwagwa no kare chage nga
chra no giti. 22 Agwa ba gwagwa oga
ba me fiage ten no trate, ba kle chage
nga jereske. Ene kaire kwian bai me kle
chage trate Chube geruadi kle chage age
me no diali ama kwian gwagwa me no
kare chage nga jereske, ama fiage boi
tirare nga jereske, kwian ene kare kle
chage sugekare Chubege age tanre me
no, ni suge amage Chube takalin ama toi
mine no trate Chube gwa giti, ulia kwian
ene kle chage nga jereske.

Jesu gerule Chube kle kwian
amanu ulita manade no

24 Jesu gerudu:

—Ni kwian gdaite fnage lle boi no
chugagwalla gdaboke alin. Kwian mo ta
gbe lle boi no chugagwalla gdaite alin,
kwian me fage lle boi no chugagwalla
na alin kaire. Kwian lle boi chugagwalla
gdaboke alin gire kwian mo ta dbe no
chugagwalla gdaitre alin ole, chugag-
walla na ole ama me mo ta dbe no dale,
ama be jainchke chugagwalla edi. Ene
kaire ba mo ta gbadale tafiachuge lle boi
no Chube alin me tafiachuge diali igi gai
giti lle lite ole ngle mau alin giti, ma no
ba mo ta gbe tafiachuge Chube giti alin
allabi toi ama takalin kare. Ba mo ta dbe
no igi alin ole ba me fiage mo ta dbe no
Chube ole, ma no tafiachuge Chube alin
giti, me tafiachuge lle boke giti ule.

25°Cha gerule ba ole, ba me mo ta dbe
taflachuge tanre diali lle toigda alin giti,
ba be llema gute ba be llema jai toigda
chui bdugu, llema giti ba be mo ngama
tke. Noare ba bligda molen gutadale,
noare ba chi molen jadale, noare ba
flometra molen mo ngama tkagda, agwa
me no tafiachuge tanre diali bligda alin
giti chi alin giti fiometra alin giti mo
alin toigda. Chube ba dodadu ama ba
gbu toi gwade, ene kaire Chube be lle
ulita kete bage toigda, malen ma no ba
mo ta gbe tafiachuge diali Chube giti
me lle alin allabi giti toigda no nga dba
ai giti. 26 Ba ulita tachkedale bdada giti,
bdada me kle chude ngama gbe, me kle
chude tke, me kle bligda lite ole ogadale,
me kle lle boi dale agwa kle toi no, ba
Nenua Chube kle ama manade, Chube
kle bligda kete bdadage gutadale. Chube
alin ba ma fianaske bdadage, bdada me
nanaske ba kare Chube gwa giti agwa
Chube kle ama manade no, ene kaire
bage sugedale Chube be ba manade no
diali. 27 Ngwale ba tafiachuge tanre lle
ulita giti mo alin toigda, tanachuge tanre
ene kare giti ba me fiage chui na dare gai
mo alin toingwa, chui be chke ba alin
jogeda gire ba be jogeda diali. Ngwale

ba tafiachuge tanre lle toigda giti, Chube
kle ba manade.

28’;Mineade ba kle mo ta gbe
taflachuge tanre fiometra giti mo ngama
tkagda? Ba wulita tachkedale glijra
giti, che gwage glijradi glijra noare,
diali glijra mefie no, e Chube kle gbe
ene, glijra me lle boi dale, mefie no
alin allabi. 2° Cha gerule ba ole, kwian
chugagwalla unsuialin kada Salomoén,
ama kwian kweri, ama mo ngama tku
fiometra noareske, agwa glijra ma noare
Salomén fiometrallage. 30 Chube glijra
gbe tige no, nege glijra kle no, suialin
gire glijra kwenga. Glijra me fianaske
ba kare Chube gwa giti agwa Chube kle
glijra gbe skiennga no, Chube gwa giti
ba fianaske tanre ama be ba manade no
diali, lle gweale me ba ole toigda Chube
be lle e kete bage. Ba me kle Chube
gai ulia Chube fiage ba manade no, ba
mo ta gbadale me tafiachuge ene dare,
ulia Chube be ba manade no diali, ba
ama gadale ulia. 3! Ba Chube ufie malen
ba me mo ta dbadale olire lle toigda
nate, ba be llema gute, ba be llema
jai, llema giti ba be mo ngama tke.
32Kwian me Chube uifie ulita diali kle
mo ta dbe olire lle toigda nate. Agwa ba
Chubenu, Chube ba Nenua nga ngafia
giti, amage ufiale ba takalin llemage
ene ba toi no nga dba ai giti. 33Ba mo
ta gbadale Chube gai ma no diali mo
Chugagwallale, ba ama gadale dage, ba
mo ta gbadale age no trate ama takalin
kare diali, ene Chube be ba manade no
be lle toigda kete bage lle bai me ba ole
ene ba toi no nga dba ai giti. 34 Malen
ba me tafiachugadale tanre ba be toi
llema giti suialindale, suialin chui be
kle tafachugangwa, ba me tafiachuge
nege be boi gweale suialin giti, ba me
chegedale tafiachuge tanre e giti Chube
be ba manade be ba chudaboi be boi
gweale giti ba ole.



MATEO 7:1

Jesu kwian tke tangle me
no gerule daba nadi

Jesu gerudu dare kwian ulita ole:

7 —Me no mo ta dbe tafiachuge ba alin
allabi kle age no Chube gwa giti gerule
daba nadi daba me no Chube gwa giti,
ba gerule me no dabadi ene, Chube be
ba gbe jiske gerule ene dabadi gdale.
2Ba gerule daba nadi daba me no Chube
gwa giti, Chube be gwage me no badi
kaire agwe, gire Chube be age ba ole
ba kle age daba na ole kare. Ba gerule
me no tanre dabadi, Chube be ji gbe ba
giti tanre, kaire ba gerule me no sidri
dabadi Chube be ji gbe ba giti sidri. Ba
age batre daba na ole Chube be age ene
batre kaire ba ole. 3-4 ;Mineade ba kle
taflachuge diali daba na kle age me no
giti? Diali ba kle gerule me no dabadi
daba gbale jiske daba kle age me no giti
agwa ni ba kle tafiachuge sidri ba agali
kle age ma me no dabage giti. E saleng-
wli ba kle gwage ngajwna daba gwag-
wagedi kare, ba ta ngajwna e jwankalin-
nga daba gwagwage, agwa ngajwna ma
kweri kle mo gwagwage. Bage me suge
ngajwna kweri kle ba gwagwage, ng-
wale ba gerule daba ole: “Daba, cha
chugene ngajwna soli jwennga ba gwag-
wage.” ® Ngeru ba ngajwna kweri jwan-
dalenga mo gwagwage mo gwagwa jige
trate, ene ba flage daba chudaboi nga-
jwna soli jwennga ama gwagwage. E
salengwli kwian kle gerule dabadi age
me no sidri giti, me suge mau tale ama
kle age ma me no dabage. Ama takalin
daba na ulita tafiachuge ama giti ama no
ulita agwa gire ama ulia ta me no. Cha
gerule ba ulita ole, ma no ba mo ta gbe
taflachuge ba kle age me no giti ngeru
me tafiachuge daba na kle age me no giti,
ba mo ta gbadale trate biale gire ba nage
daba na ta gbe ama kle age giti ba fiage
ama chudaboi.

MATEO 7:11

6’Kaire cha gerule ba ole Chube gerua
kete kwian nage giti. Ba me kle samla
bita ma no kete toge. Ba samla e kete
toge to be srechie samla nadi gire be
ba gute samla gdale. Kaire chunchi,
ba me kle lle fanaske igigwa kare
mlienga ngwale dba chunchige, chunchi
be skite giti igigwa be jwatenga ulita
chunchi me igigwa gai dage dale. E
kare ene ba Chube gerua kete kwian
me Chube ufiege, kwian e me ta geru e
keruchugakalin me geru e gai dage gire
ba me Chube gerua trage dare ama ole.

Jesu gerule kwian lle
kade Chubege Chube

ama keruchuge
Chube lle no kete amage

7 Jesu gerudu dare kwian ole:

—Ba lle kade diali Chubege, e saleng-
wli kwian kle lle kade dabage diali kare
gire lle ketakle amage, e salengwli kwian
kle lle jinade nate diali kare gire lle
kle skwen amage, e salengwli kwian kle
ugaka dagenga kare ta jogekalin gwa
daba ullage gire daba kle ugaka degenga
ama alin jogedale gwa. 8Kwian ulita
bai kaire lle kade diali, kwian enege lle
keta. Kwian bai kaire lle jinade nate di-
ali, kwian enege lle skwen. Kwian bai
kaire ugaka dagenga diali, kwian ene
alin ugaka tigenga. Ene kaire ba lle kade
Chubege, Chube be ba keruchuge Chube
be age ba alin. 9 Ba ulita gweale kirogwa
molen, kirogwa pan kade bage, ¢gire ba
be ke kete amage gutadale? Me dale, ba
mi mo ta gbe ke kete kirogwage gutale,
diali ba lle no ketakalin kirogwa banuge.
10 Ba kirogwalla ngwe kade bage gutale,
¢gire ba be jorisi kete amage gutadale?
Me dale, ba mi mo ta gbe age ene mo
kirogwalla ole. 1 Ba ulita talla agenga
me no, agwa gire ba me lle me no kete
ba kirogwallage, ba kle mo ta gbe age no
mo kirogwalla alin, ba lle no ketakalin

diali ba kirogwallage. Chube ba Nenua
kle nga ngafia giti, ama no trate ulita,
ama fiage age ma no ulita ba alin ba kle
age ba kirogwalla alinge, ama lle ma no
kete bage, ama ta agekalin no no ba alin
diali, ba bai lle kade Chubege Chube lle
no kete bage.

12°Ba takalin kwian na ulita age ba
alin, kaire ene ba mo ta gbadale age ene
kwian na ulita alin. Moisés nu Chube
gerua degaba unsuialin kaire kwian
Chube gerua ketanga ulita nu Chube
gerua degaba unsuialin, geru e ulita
gerule kwian ulita agedale no ene daba
alin.

Jesu gerule kwian Chube gerua
gai e salengwli joge tangle
gereka ugakalla ka ulege kare

13-14 Jesu gerudu dare:

—Ba ulita mo ta gbale joge tangle
gereka ugakalla ka ulege chage jon
soli jegwale kare. Joge Chube ngwadi
salengwli joge tangle gereka ugakalla
ka ulege kare. Kwian Chube gerua gai
ulia ama fage joge jon e kare, ene
bdagli kwian ene fiage joge toi Chube ole
nga ngafa giti diali chui tangle. Agwa
mnoare kwian alin Chube gerua gai ulia
toi Chube takalin kare nga dba ai giti
malen kwian bedre alin Chube gerua gai
ulia. Kwian tanre me Chube gerua gai
ulia, ama ulita kle toi nga dba ai giti
age ulita ama agali ta agekalin kare,
e salengwli kwian joge tangle gereka
ugakalla kwerige chage jon kweri jeg-
wale kare, kwian ene kle chage sugekare
Chubege kle age che dolla takalin kare.
Bdagli kwian ene be boi daga ngwale
nga dbigu giti che dolla ngwadi agedu
me no kbiale, kwian ngle be boi ene.

Jesu gerule kwian kle age giti

chke uiale nate kwian ta mine

15 Jesu gerudu dare kwian ole:

—Ba bai Chube gerua gaba batre, ba
ulitaske kwian na geru me ulia dbanga
be chke gerule no ba ulita ole Chube
giti. Gwangea ama be chage no ba ulita
ole, ene ama takalin ba mo ta gbe no
ama ole, agwa bigire be chke uniale bage
ama ta me no, ama me kle gerule ulia ba
ole Chube giti. Ama ta ba anblitakalin
geru me uliage malen ba kledale ta giti,
ba me kwian ene kerua tallade, ama kle
gerule ngwale. 16 Ama kle chage me no
baske giti fiage chke ufiale bage ama ta
mine ulia, Nage chke ufiale bage kwian
e kwian me no me kle Chube gerua
dbe ulia, ama geru ngwale dbanga, e
salengwli gligba giti chke ufiale chege
gli mine. Ufale trate ba ulitage idongi
me gbachie uvale, drinkin me gbachie
higole. 17 Gli no gbachie no diali, kaire
gli me no gbachie me no diali. 18 Gli no
me flage gbachie me no, gli me no me
fiage gbachie no. 19 Kaire gli me no me
gbachie no, ama datakle gugakle jitaske.
20 Gligba giti gli chke ufiale nate gli bai
no gli bai me no. Ene kaire kwian kle
age no o kle age me no ba ulitaske giti
fiage chke ufale trate ba ulitage kwian
bai no kwian bai me no kwian bai Chube
gerua ulia dbanga kwian bai geru ng-
wale dbanga.

Jesu gerule kwian ulita mi joge toi

Chube ole nga ngaia giti

21-23 Jesu gerudu dare kwian ole:

—Chui bdagli be chke gire Chube be
kwian me no gbe ji chuge boi daga ng-
wale tanre diali chui tangle. Chui ege
kwian tanre be gerule ama kle cha gai
mo Chugagwallale agwa ama me mo
ta gbaba ulia age cha Nenua Chube
takalin kare, malen ngwale kwian ene
gerule ama kle cha gai mo Chugagwal-
lale. Kaire chui bdaglige kwian tanre be
gerule cha ole: “Ba cha Chugagwalla,
ba kalla giti cha ba gerua ketu kwiange



MATEO 7:24

kaire ba kiralla giti cha dolla kagu siere
kwian jwligebangage, lle no tanre cha
dodadu ba kiralla giti.” Kwian be gerule
ene agwa ama me cha gerua gaba ulia
gire cha be jainnga ama kalen: “Ba me
cha gerua gau ulia, cha me ba ufie, ba
me chanu, ba kwian agenga me no. jJoga
siere chage! Ba me fiage joge toi cha ole
cha Nenua Chube ole nga ngafia giti.”
Cha be gerule ene kwian me cha gerua
gaba ole chui bdaglige. Cha gerule ba
ole, kwian bai kle age Chube takalin
kare, ama alin allabi be nage joge toi
Chube ole nga ngafia giti.

Jesu gerule kwian mo ta
gbadale age Jesu gerule kare

24 Jesu gerudu dare kwian ole:

—Kwian bai kle cha keruchuge gire
mo ta gbe age cha gerule kare, kwian e ta
no molen tafiachuge trate, ama saleng-
wli kwian u gbanga no kare. Ngeru
kwian u gbanga no kle dbi bage jere bu
tke dbige jere gire kle ke ten budi tangle,
ene bu chege kejre me joge chke dba,
u kle dodaba no kiraske. 25Noi boi kw-
eri gire chi uda joge kweri, mle kweri
tiennga u edi, u me joge chke dba, chi
uda me fiage u dbe, u gbanga no bu tku
jere dbige malen chi uda me fiage u e
dbe. Kwian bai cha gerua keruchuge gire
mo ta gbe age cha gerule kare, kwian
ene salengwli kwian u gbanga no e kare.
26 Agwa kwian bai kle cha keruchuge
gire me mo ta gbe age cha gerule kare,
ama salengwli kwian u gbanga me no
kare ama me tafiachuge no, ama kle u
gbe dbi giti alin me bu tke dbige jere me
ke ten budi tangle. 27 Noi boi kweri ene
chi uda joge kweri, mle kweri tiennga u
edi, u joge chke dba, u joge ulita chi giti
—Jesu gerudu ene kwian ulita ole.

28-29 Jesu gerudu ene ulita gire kwian
tanre chegu tafiachuge tanre Jesu
gerudu giti, kwian tafiachugu mo tale:
“¢Mineade ama fiage che tke tangle ene

trate? Ama kle che tke tangle ma no ma
kiraske kwian che tkanga tangle Moisés
chadalla giti ulitage, ama kle che tke
tangle kwian geru maufia kweri kare.”
Kwian ulita tafiachugu ene mo tale Jesu
giti.

Jesu kwian gdaite oga kwara tuge
jingmea kada lepra ole dodade

8 Jesu jo dbige jwichugage kwian geru
jwannga amage ulita ole, kwian
tanre chagedu ama nate. 2Kwian onbre
gdaite chku Jesudi gerule Jesu ole, onbre
e oga jingme kwara gbe tuge kote, onbre
ege sugedu Jesu kira molen ngle malen
ama jongnagwa skutu dba Jesu gwang-
nagu gire gerudu Jesu ole:

—Ba takalin cha dodade, ufiale chage
ba fiage jingme ai jwen siere chage ene
cha chege trate jingme aige.

3Kwian oga gerudu ene Jesu ole gire
Jesu ko chugu amadi, Jesu gerudu:

—Cha takalin ba jingmea jwen siere
bage, nege nege ba chege no trate.

Jesu gerudu ene gire sugeti jingme jo
siere onbrege onbre chegu trate. 4 Jesu
gerudu oga jo chkeni no ole:

—Ba me gerule ni kwian gdaite ole
cha ba dodadu giti agwa ba agedale
Chube nu geru gbaba unsuialin kwian
alin Moisés giti gerule kare, chada
e gerule ba agedale ai kare: Joga u
gerungwa Chube olege mo kaite kwian
gerunga Chube ole daba alinge, ba
bdada gbaboke dbadale ule gugadale
Chube gwa giti u ege ba chegu no trate
fianale, joga age ene ulita gire be chke
ufale kwian ulitage ba jo chkeni no ba
jingmeage —Jesu gerudu ene kwian on-
bre jo chkeni ole.

Kwian lle boanga guardia
donga chugagwalla
alin oga, Jesu ama dodade

5Jesu jo chage una Capernaum ng-
nagu, jo chke una ege guardia donga

chugagwalla nga Romamu gdaite chku
Jesudi gerule Jesu ole, ama gerudu:

6__Cha ba gai kweri, cha takalin ba
cha chudaboi, kwian lle boanga cha alin
gdaite kle gwa ama oga jabale, ama
skliebadba trate jegwale, ama skibachie
tanre me fia jwlitenga. Noare ba cha
chudaboi, noare ba lle boanga chanu oga
dodade cha alin, ene ama joge chkeni
noni.

7 Jesu jaindunga:

—Cha ta ba chudaboakalin, cha be
joge ule ba ole oga kle ngwadige jingme
jwennga siere amage.

8 Guardia donga chugagwalla gerudu
Jesu ole:

—Cha ba gai kweri, chage suge cha
me no, uiale chage trate ba no no,
malen ma no ba me joge gwa cha ul-
lage oga kle ngwadi, ba gerule alin al-
labi aini jonke lle boanga cha alin oga
giti, ene ufiale chage ama be joge chkeni
noni. ?URale chage ba kwian chugag-
walla kweri ba kira molen ulita, ba
gerule alin allabi gire jingme joge siere
kwian ogage. Cha chugagwalla fiage cha
kage lle boi ene cha age ama gerule
kare, kaire cha guardia donga chugag-
walla fiage guardia donga ulita kage lle
boi ama age cha gerule kare, cha gerule
guardia donga gdaite ole: “jJoga!”, gire
ama joge. Cha gerule na ole: “{Bai aini!”,
gire ama chie. Cha kwian lle boanga cha
alin kage lle boi gire ama lle boi cha
gerule kare. Ba ma kweri kira molen
malen ufiale chage ba gerule alin allabi
jonke ba kle ngwadi jingme kage siere
lle boanga chanuge, gire jingme be joge
siere amage ama be joge chkeni noni.

10 Jesu guardia donga chugagwalla
gerua keruchugu ene gire Jesu chegu
taflachuge noare amadi, Jesu gerudu
kwian kle chage Jesu ole ulita ole:

—Ni kwian gdaite nga Israel ulitage
guardia donga chugagwalla ta e kare
molen, ama kle mo ta gbe cha gerua

gai ulia mo tale ma no kwian israelita
ulitage. 11 Cha gerule ba ulita ole, cha
chuia be chke bdagli gire kwian me is-
raelita tanre nga ulitage be chie chui ol-
lade Chube ngwadi, ama ulita cha gerua
gaba malen ama be toi no nga ngana giti
Chube ngwadi ule kwian israelita enusu-
lian unsuialin Abraham ole Isaac ole Ja-
cob ole. 12Kwian israelita ulita kledale
Chube ngwadi chui ege agwa ama tanre
me cha gerua gau ulia, malen ama gbabe
sugekare Chubege ji chuge tirare boi
tanre daga ngwale nga jereske, ne ng-
wadi kwian e ulita be olire tanre ji chuge
tirarege.

13 Jesu gerudu ene kwian ulita ole
gire Jesu gerudu bdagli guardia donga
chugagwalla ole:

—Jogani ba ullage, ba cha gau ulia
cha fiage gerule alin aini jonke gire lle
boanga ba alin oga be joge chkeni, be
boi ene ba cha gau ulia kare, oga e be
joge chkeni.

Jesu gerudu ene gire sugetibi e suiale
kwian lle boanga oga kledu gwa jo
chkeni no trate.

Jesu Pedro iemafna dodade

kaire kwian na tanre oga dodade

14 Jesu jo Pedro kle toi ngwadi gire
Pedro fiemaifia skwendu oga ankwa giti
nganagda ole. 15Jesu jo chke muinga
oga kle ngwadi, ko gau kote gire sug-
eti nganagda me chegu chkedi dare,
nganagda ulita jo siere Pedro fiemafiage.
Ama cheguni noni chku gdate, gire ama
bli jinadu Jesu alin kaire kwian na kle ne
ngwadi alin.

16 Chui amafiage ngabi nga jo jere
gire kwian tanre oga dule Jesu ngwadi,
kwian jwligebanga ngle che dolla kote
kaire kwian ngle oga jingme tanre ole
dule Jesu ngwadi dodadale. Jesu gerudu
geru gbaitre alin allabi kiraske dolla
ulita ole gire dolla jo siere kwiange,

kaire Jesu kwian na oga dodadu ulita.

17 Ai ulita boidu ene kwian Chube gerua

ketanga kada Isaias Chube gerua degu

unsuialin gerule kare, chada e gerule:

“Ama che boi daga ngwale ulita chegu
ama kote kaire che oga ama che
dodadu.”

Isaias chada degu ene unsuialin Jesu giti.

Jesu gerule kwian ole kwian bai ta
chagekalin ama ole agedale
mine gire flage chage ama ole

18 Kwian tanre kledu Jesudi tangle,
malen Jesu tadu joge tangle chi kagda
giti ongoru, Jesu gerudu kwian geru
jwannga amage ulita ole:

—Che jogedale tangle chi kagda giti
ongoru, ba mo gbe biale.

19 Jesu gerudu ene kwian geru jwan-
nga amage ulita ole gire sugeti kwian
daba tkanga tangle Moisés chadalla giti
gdaite chku Jesudi gerudu Jesu ole:

—Ba kwian tkanga tangle geruge, cha
ta jogekalin ba ole ba be joge baini kaire
ngwadi, cha be chage ule ba ole geru
jwen bage.

20 Jesu gerudu kwian e ole:

—¢Ulia ulia ba fiage chage cha ole
baini kaire cha be joge chage ngwadige?
Bliski ugara molen gbengwa kaire bdada
ugara molen gbengwa, agwa cha me
dale. Chube nu cha kagaba nga dba ai
giti kwian kare, cha me u molen agali
gbengwa.

21 Jesu gerudu ene kwian daba tkanga
tangle Moisés chadalla giti gdaite ole
gire kwian na gdaite kle ne ngwadi
gerudu Jesu ole:

—Cha chagekalin ba ole geru jwen
bage kaire, agwa nege nege cha me fiage,
cha be manade, cha fienua be jogeda cha
be ama jaba tke dbige gire cha be nage
chage ba ole.

22 Jesu jaindunga kwian e kalen:

—Ba ta chagekalin cha ole me fage
manade, bai chage cha ole nege. Ba mo

ta gbadale chage cha gerua nate ulia, ba
bitalla ulita me Chube gerua gai ulia ba
ama jige ba fienua jaba tke dbige.

Jesu mle kaire chi gbe ngwedige

23 Jesu gerudu ene kwian ole gire Jesu
jo du toli kwian geru jwannga amage
gdataboko giti gdaboke ole, ama ulita jo
chage duge chiga giti jo chibita kagda
giti ongoru. 24 Jesu ule kwian geru jwan-
nga ulita ole kle chage duge ene chiga
giti gire Jesu gbedu. Jesu kle gbe gire
sugeti ngwale mle chku dba kweri ki-
raske chi skwendu bdugu chi jo du toli,
du biri jwlitenga. 25 Gire ta kennga tanre
ole kwian geru jwannga Jesuge Jesu gau
gdate, ama gerudu Jesu ole:

—iCha Chugagwalla! jChkede bduge
cha chudaboi! jChe ulita be joge chiske
duge llagli, che be unjoge!

26 Jesu jaindunga:

—¢Mineade ba ulita ta kennga tanre?
¢Ba me cha gai ulia cha fiage ba manade
nga tirareske?

Jesu gerudu ene gire ama chku gdate
gerudu mle ole gerudu chi ole:

—iChegede ngwedige ngeru kare!

Gire mle kaire chi chegu ngwedi Jesu
gerudu kare. 27 Jesu agedu ene mle ole
chi ole gire kwian geru jwannga Jesuge
ulita chegu tafachuge tanre noare Je-
sudi, ama ulita geru kadu moge ongoru
ongoru:

—¢Kwian ai mine, ade mle kaire chi
kle ama kerua gai dage ama gerule kare?
—kwian geru jwannga geru kadu moge
ene Jesu giti.

Jesu kwian jwligebanga gdaboke
dodade nga Gadarage

28 Jesu jo chage dare duge chiga giti
kwian geru jwannga amage ulita ole,
Jesu jo chke chi kagda giti ongoru nga
ka jwankle Gadarage. Ne ngwadi Jesu
jo kedagu gire kwian gdaboke jwlige-
banga dolla kote chku ten Jesu ng-

wange, kwian jwligebanga gdaboke e
kledu toi kwian jaba ogakle keugage
ngwadi. Kwian jwligebanga gdaboke e
saingwli tanre, malen kwian na ulita
ta kendunga chage ne ngwadi jon e
giti. Kwian jwligebanga e chku Jesudi,
29 gire dolla kwian boke e tale kwian gbu
ngaute Jesuge:

—~Unale chage ba Chube Kirolla.
¢Lledale ba chiu cha nate nga aige?
¢Ba chiu aini cha gbe boi daga ng-
wale ngerutabi Chube be cha ulita gbe
ji chuge chuia bebi chke gire? Cha me
takalin ba cha gbe boi dagale tanre nege.

30Ne ngwadi gwajangeti chunchi
tanre kledu blire, 3!gire dolla kledu
kwian tale gerudu Jesu ole:

—Ba be cha ulita kage siere kwian
aige, cha me takalin ba cha kage ji chuge
nege nga tirarege, ma no cha takalin ba
cha ulita kage toi chunchi e ulita tale.

32 Jesu gerudu amage:

—iDolla ulita, joga siere kwian aige!
jJoga toi chunchi tale!

Jesu gerudu ene gire dolla jo siere
blike kwian onbre bokege jo chunchi
tale, kwian boke chegu trate no. Dolla
jo chunchi e ulita tale gire chunchi jo
jrite ulita jo kegdege dolla kote, chunchi
ulita jo chiske jokeda chi kote dolla
kbiale. 33 Gire kwian chunchi mananga
ulita gwagedu chunchi boidu ene uli-
tadi gire ama ulita jo jrite kwachieske
ama jo geru kete kwian ngleage unaske,
ama geru tragu boidu chunchi ole giti
kaire geru tragu Jesu kwian jwligebanga
boke dodadu giti. 3* Chunchi mananga
geru e ulita tragu kwian unaske ole, gire
kwian ulita kledu toi una ege jo tienda
Jesudi. Kwian e ulita jo chke Jesudige
gire gerudu Jesuge:

——Cha ulita me takalin ba chege dare
aini nga aige. jJoga siere nga aige me age
ene dare aini!

Kwian gdaite skliebada trate
jegwale, Jesu ama dodade

9 Kwian nga Gadarage Jesu kagu siere
nga ege gire Jesu jo du toli geru
jwannga amage ulita ole, ama ulita joni
tangle chibita kagda giti ongoru. Gire
ama ulita jo chkeni Jesu jwiage Jesu
toidu ngwadi. 2Ne ngwadi kwian oga
skliebada trate jegwale dule ankwa giti
Jesudi, Jesu gwagedu kwian ogadi gire
ufiadu Jesuge kwian oga kaire kwian oga
dbanga ulita mo ta gbaba ulia Jesu ole
Jesu hage kwian oga dodade, malen Jesu
gerudu kwian oga ole:

—Ba mo ta gbe suga no. Cha gerule
ba ole, ba ageba me no ulita talla cha
mlienga, nege ba chege no trate me jiske
Chube gwa giti.

3Kwian daba tkanga tangle Moisés
chadalla giti gweale kledu eni Jesu
keruchuge gerule ene kwian oga ole
gire tafachugu Jesudi mo tale: “On-
bre e kle gerule me no, ama kle mo
gbe kweri Chube kare. ;Chema fage
kwian age me no ulita talla mlienga
kwian gbe no trate me jiske Chube gwa
giti? Chube alin allabi fiage, onbre e me
fiage age ene Chube kare.” 4 Kwian daba
tkanga tangle Moisés chadalla giti ulita
kledu tafiachuge ene mo tale Jesudi, gire
Jesuge unadu trate kwian e ulita kle
tafiachuge giti, Jesu geru kadu kwian e
ulitage:

—¢Mineade ba ulita kle tafiachuge me
no ene chadi? > ;Bai ma mno cha alin:
kwian oga ai ageba me no ulita talla
mlienga o kwian oga ai dodade jing-
mege? Cha alin ai me mno ulita gdabon-
ate. ®Nege cha be kwian oga ai do-
dade ba ulita gwa giti ene be chke uiiale
bage ulia Chube cha kagu nga dba ai
giti kwian kare, Chube kiralla giti cha
flage kwian oga dodade jingmege kaire
agwe cha fiage kwian age me no ulita

talla mlienga kwian gbe no trate me jiske
Chube gwa giti.

Jesu gerudu ene kwian daba tkanga
tangle Moisés chadalla giti ulita ole gire
Jesu gerudu kwian oga skliebada trate
jegwale ole:

—Nege cha gerule ba ole, chkede
gdate mo ankwalla blienga dbadale, jo-
gani chage ba kle toi ngwadige.

7Jesu gerudu ene gire kwian oga
skliebada chku gdate mo ankwalla gau
kote ama joni chage ama kle toi ng-
wadige. 8 Kwian ulita kledu ne ngwadi
gwagedu ai ulita boidudi gire kwian
ulita ta me jo sugano chegu tanachuge
tanre, kwian gerudu no Chube giti:

—Chube noare, ama kira molen ulita,
ulia ama kira ketu Jesuge kwian oga
skliebada trate jegwale dodade, ulia
Chube no no —kwian ulita gerudu no
ene Chube giti.

Jesu Mateo kade chage ama
ole geru jwen amage

9Jesu kwian oga skliebada dodadu
ene gire Jesu jo chage dare, Jesu
gwagedu kwian onbre ka jwankle Ma-
teodi. Mateo kwian igi ganga chugag-
walla emperador nga Romamu alin,
ama kledu toiba dba igi ketakle ngwadi
igi gai kwiange, gire Jesu chku amadi
gerudu ama ole:

—Bai chage cha ole geru jwen chage.

Jesu gerudu ene gire Mateo chku
gdate lle e boi chugu ngwadi ulita, ama
jo chage Jesu ole.

10 Chui gbaite Jesu jo blire Mateo ul-
lage kwian geru jwannga amage ulita
ole, Jesu Kkle blire eni gire kwian tanre
igi ganga chugagwalla emperador nga
Romamu alin kaire kwian na tanre
agenga me no chku Mateo ngwadi,
kwian e ulita toidu dba blire ule Jesu
ole kaire kwian geru jwannga Jesuge
ole. 11Kwian fariseo mneite kledu eni
gwagedu Jesudi blire ule kwian tanre

agenga me no ole gire kwian fariseo e
geru kadu Jesu giti ta me no ole kwian
geru jwannga Jesuge ulitage:

—c:Mineade ba tkanga tangle geruge
kle blire ule kwian igi ganga chugag-
walla emperador nga Romamu alin ole
kaire kwian na tanre agenga me no ole?

12Kwian gerudu ene kwian geru jwan-
nga Jesuge ole gire Jesuge geru sugedu
kwian kledu geru kade giti, malen Jesu
gerudu kwian e ole:

—Cha gerule ba ulita ole, kwian kle
no trate me oga me joge kwian mo do-
danga ngwadi mo dodade, agwa kwian
oga ima ama joge kwian mo dodanga ng-
wadi mo dodade. 13 Cha tai dage kwian
ai ulita cha kle blire olege, cha ta ama
ulita chudaboakalin kwian mo dodanga
kwian oga chudaboi kare. Ba geru jwan-
dale Chube gerua degaba unsuialinge
ene suge bage chada e giti Chube kle
gerule mine, chada e gerule:

“Chube gerudu: ‘Cha me takalin ba bda
gweda cha gwa giti age no cha ole
alin allabi.

Agwa kaire cha takalin ba tai dage daba
nage diali ba agedale no ama alin.””

Chube gerua degaba unsuialin gerule
ene. Cha gerule ba ulita ole, cha chiu
nga dba ai giti kwian agenga me no ta
blite Chube ole joge siere ama kle age me
noge, agwa kwian gweale kle tafiachuge
mo tale ama no trate me jiske Chube
gwage, kwian kle tafiachuge mo giti ene
alin cha me chiu, cha chiu kwian agenga
me no alin —Jesu gerudu ene kwian
fariseo ulita ole.

Jesu gerule kwian mo
tke bage bligdage giti
14 Kwian tanre chagedu Juan-Bautista
ole Juan-Bautista gatedi geru jwen Juan-
Bautistage ama jo Jesudi geru kade Je-
suge, ama gerudu Jesu ole:
—Cha ulita geru jwannga
Juan-Bautistage kaire kwian fariseo



MATEO 9:15

ulita diali kle chui gweale gai mo tkale
bage bligdage gerudale Chube ole alin
chui ulita me blire. Cha ulita kle age
ene tanre, agwa kwian geru jwannga
bage ni gdaite kle age ene. ;Mineade
geru jwannga bage me kle mo tke bage
bligdage chui gwealege cha ulita kle
age kare? Kwian geru jwannga bage
ulita kle blire chui ulitage.

15 Jesu jaindunga:

—Cha be geru ai fiachuge ba ulita alin,
ene be chke unale bage mineade kwian
geru jwannga chage me kle mo tke bage
bligdage kwian na kle age kare: Kwian
onbre mo jwen chuia gbe, mo jwen chuia
chke gire kwian kadaba ulita be joge
chui ollade ule kwian onbre mo jwan-
nga ole. Kwian kadaba ulita be chke
chui ollade, ¢chema gerule kwian e me
fiage blire? Kwian ulita be blire nga suga
no ole chui ollade ule kwian onbre mo
jwannga ole. Agwa chui e joge tangle
gire chui gbaite be chke kwian onbre
mo jwannga dbabe sugekare, chui ege
kwian mo jwen chuia olladanga ulita be
chege ta olire kwian onbre mo jwannga
nate gire kwian chui olladanga ulita be
mo tke bage bligdage ta olire ole. Ulia
cha gerule ba ulita ole, cha kwian onbre
mo jwannga e kare, kwian geru jwan-
nga chage ulita kwian mo jwen chuia
olladanga kare. Nege cha kle ule geru
jwannga chage ulita ole, agwa chui be
chke gire cha dbabe sugekare amage,
chui ege ama be mo tke bage bligdage
ta olire tanre ole.

16 Jesu geru fachugu ene kwian alin
gire Jesu geru na fiachugu ama alin
kaire:

—Cha gerule ba ulita ole, ni kwian
gdaite kle mo fiometralla juda ugachuge
fiometra jagere me gligabage. Che fiome-
tra jagere gbe fiometra juda giti, gire
che flometra jagere glige fiometra jun-
bate fiometra chege ma soli, fiometra
jagere kle fiometra juda gbe dretenga,

gire nometra uga kle chege ma me no
kweri, ulita kle chege me no. 17 Kaire ni
kwian gdaite kle lle gage jagere tke bda
kwara dodaba lle gage dbangwa judage.
Che lle gage tke bda kwara judage lle
gage jagere kle lie gire bda kwara juda
kle skiennga ulita, gire lle gage ulita kle
jogenga ngwale ulita, kaire bda kwara
kle chege me no ulita. Malen diali lle
gage jagere tkakle bda kwara jagerege,
ene lle gage kle lie, bda kwara me skien-
nga, lle gage me jogenga ngwale.

Jesu geru flachugu ene ulita kwian
geru jwannga Juan-Bautistage alin,
ufiadu Jesuge kwian e me ta Jesu gerua
jagere gakalin ulia me ta mo gerua juda
gbaba unsuialin chugakalin ngwadi,
malen Jesu geru nachugu ene ama alin
geru jagere giti geru juda giti.

Jesu muinga oga sbali daige dodade
kaire Jesu kirogwa muire
jogebakeda gbeni gwade

18 Jesu kledu gerule kwian geru jwan-
nga Juan-Bautistage ole gire kwian is-
raelita chugagwalla gdaite chku Jesudi,
ama jongnagwa skutu dba Jesu gwang-
nagu mo chudaboi kade Jesuge, ama
gerudu Jesu ole:

——Cha jian jokeda sugeti, cha takalin
ba joge ule cha ole cha ullage cha jian
jaba kle ngwadi, ba ko gbe ama jaba giti
ene ama be chkeni gwade.

19Gire Jesu chku gdate Jesu jo
chage kwian e ole kwian e ulla ng-
nagu, kaire kwian geru jwannga Je-
suge gdataboko giti gdaboke jo ule Jesu
gatedi. 20-21 Jesu kledu chage jon jeg-
wale gire muinga oga jo chke kodi Je-
sudi Jesu nate jonke, muinga e oga daige
sbali, chura gdataboko giti gdaboke chui
kaire kairege muinga e kledu toi daige
diali, muinga e taflachugu mo tale:
“Unale chage cha ko chuge Jesu fiome-
tralladi alin allabi gire ene cha be joge
chkeni noni Jesu kiralla giti.” Muinga

taflachugu ene mo tale gire ama agedu,
ama ko chugu Jesu fiometralladi, 22 gire
Jesu jwlituda modi tangle, Jesu tendu
muinga ogadi gire Jesu gerudu muinga
ole:

—Ba mo ta gbe suga no, ba mo ta gbu
cha gai ulia malen e giti cha ba dodadu,
ba jo chkeni noni.

Jesu gerudu ene gire sugeti ngwale
muinga chegu no trate muinga jo chkeni
ama jingmeage.

23 Jesu jo chage ngeru gire ama jo chke
gwa kwian israelita chugagwalla ullage.
Jesu gwagedu kwian tanre kle mo litaba
enidi, kwian e ulita kledu olire kweri
sui jwennga kirogwa muire jaba nate,
kaire kwian gweale kledu ngwane lle ng-
wanegda kada flautage biale joge ofia
jaba tke dbige. 24 Jesu gwagedu kwian
ene ulitadi gire Jesu gerudu ama ulita
ole:

—iJoga siere aini! Kirogwa muire me
jogebakeda dale, agwa ama kle gbe alin
allabi.

Jesu gerudu ene gire kwian ulita
gidedu Jesudi Jesu gerudu giti, kwian
ulitage unadu kirogwa muire e nu joge-
bakeda ulia. 25 Jesu kwian e ulita kagu
siere ne ngwadige gire Jesu jo chiga
kirogwa muire jaba kle ngwadige, ama
kirogwa muire jaba ko gau kote gire
kirogwa muire chkuni gwade, ama chku
bduge. 26 Jesu kirogwa muire jaba gbuni
gwade ene, gire geru e jo chage kwian
ulitaske nga e ulitage Jesu kirogwa
muire jaba gbuni gwade giti.

Kwian gdaboke gwagwa
me, Jesu ama dodade

27 Jesu jo chage ngeru ne ngwadi gire
kwian gdaboke gwagwa me chagedu
Jesu nate jonkare ngaute Jesuge:

—iBa che chugagwalla wunsuialin
David oindalla, ba tai dage chage, ba
cha gdaboke gwagwa dodade!

28Jesu jo chke gwa gire kwian
gdaboke gwagwa me chku gwa Jesu
nate, Jesu geru kadu ama bokege:

—¢Ba cha gai ulia cha fage ba
gwagwa dodade ene ba ten?

Ama boke jaindunga:

—Ima, ufale chage ulia ba fiage cha
gwagwa dodade cha gbe ten.

29 Gire Jesu ko chugu ama gdaboke
gwagwadi, Jesu gerudu:

—Ba cha gau ulia cha fiage ba gwagwa
dodade, malen ba gwagwa be chege no
ba takalin kare, ba be ten no trate.

30 Jesu gerudu ene gire kwian gdaboke
gwagwa chegu no, ama fiadu ten no
trate, Jesu gerudu ama ole:

—Ba me geru trage ni kwian gdaite ole
cha ba gwagwa dodadu giti.

31 Kwian gdaboke jo siere ne ngwadi
ama me fiadu geru gate mo tale, ama
geru tragu kwian ulita nga ege ole Jesu
agedu giti no ama alin Jesu ama boke
gwagwa dodadu.

Kwian keru me, Jesu ama dodade

32 Jesu kwian onbre gdaboke gwagwa
gbu ten, kwian e boke kledu joge siere
Jesu kledu ngwadige gire kwian na chiu
daba keru me dbe Jesuge dodadale, on-
bre e nu jwligebanga che dolla kote,
me fiage gerule che dolla kbiale. 33 Jesu
dolla kagu siere onbre ege gire onbre e
fiadu gerule. Kwian kle ne ngwadi ulita
chegu tafiachuge tanre Jesu agedu giti,
kwian gerudu:

—Ni cha nu gwageba kwian mo do-
danga nodi e kare aini nga Israel ulitage.

34 Agwa kwian fariseo ulita kle ne ng-
wadi gerudu Jesudi:

—Dolla chugagwalla kle kira kete am-
age, kira e giti ama kle fage dolla
na kage siere kwiange —kwian fariseo
gerudu ene me no Jesudi.

Jesu tai dage kwian me
Chube gerua uiiege

35Jesu jo chage una kaire kairege
kwian tke tangle u mo litangwa Chube
gerua jwanngwage. Una ulita baini kaire
Jesu jo chke ngwadi ama gerudu kwian
ulita ole kwian fiage Chube uiie, kwian
mo ta blitadale Chube ole Chube gai
mo Chugagwallale, ene Chube be kwian
e jwen siere ji chugege agedu me no
gdale. Jesu chagedu gerule ene kwian
ole, kaire agwe Jesu kwian jingmere
dodadu, kaire kwian oga lle na tanre
kote Jesu kwian oga ene dodadu ulita.
36 Baini kaire Jesu jo ngwadi kwian ngle
kledu, diali Jesu gwagedu kwian e uli-
tadi gire Jesu taidu dage kwian e ulitage,
Jesu gwagedu kwian e ulitadi ta olire,
kwian e ulita kira me chage no Chube
takalin kare, chudaboanga me kwian e
alin kwian e tke tangle no trate Chube
gerua giti. Jesuge sugedu kwian e ulita
bda oveja me mo mananga molen kare,
37 malen Jesu gerudu kwian geru jwan-
nga amage ulita ole kwian ene giti:

—Kwian tanre me Chube gerua uie
kle Chube gerua manade ngwange, agwa
Chube gerua dbanga bedreare. E saleng-
wli bligda tanre kle biale jwandale kare,
bligda e jogeba dabe, agwa kwian bligda
jwannga bedreare kagadale bligda e
jwen. E kaire ene kle boi Chube gerua
giti, 3®malen ba gerudale Chube ole
Chube kwian gai kage ama gerua kete
kwian me ama gerua ufiege. E salengwli
bligda maufa kle kwian na kage bligda
jwen ama alin kare —Jesu gerudu ene
kwian geru jwannga amage ulita ole.

Jesu kwian geru jwannga amage
gdataboko giti gdaboke ta gbe ulita
Jesu gerua dbe kwian nage giti

1 O Chui nage Jesu kwian geru
jwannga amage gdataboko giti
gdaboke kadu geru trage, chui ege Jesu

mo kiralla ketu ama ulitage lle daga

ngwale no tanre dodade Jesu kiralla

giti, Jesu gerudu ama ole:

—Nege gwangerugu cha kiralla giti ba
fiage dolla kage siere kwian jwligebanga
dolla kotege, kaire ba fiage kwian jing-
mere dodade ba fiage kwian oga lle na
tanre kote dodade.

2 Jesu gerudu ene kwian geru jwannga
amage ulita ole, kwian e ulita kada ene:
Simén (amaifia kada Pedro),

Andrés (ama Pedro daballa),

Santiago (ama Zebedeo kirolla),

Juan (ama kaire Zebedeo kirolla, ama
Santiago daballa),

3Felipe,

Bartolomé,

Tomas,

Mateo (ngeru
chugagwalla
Romamu alin),

Santiago (ama Alfeo kirolla),

Tadeo,

4S8imén (ama kwian kira batanga mo
jwia gdale),

Judas-Iscariote (bdagli ama jwlitedu
Jesu dollale Jesu ketu gwaleda).
Jesu mo kiralla ketu kwian e ulita
gdataboko giti gdabokege gire Jesu ama
ulita kagu Chube gerua dbe kwian nage.

5Jesu bebi kwian e ulita kage Chube
gerua Jesu giti dbe kwian nage gire Jesu
gerudu ama ulita ole:

—Ba joge chage Chube gerua dbe gire
ba me joge nga kwian me israelita kle
toi ngwadige Chube gerua trage ama ole,
kaire ba me joge una ulita nga Samariage
Chube gerua trage kwian e ole. ®Ma no
ba jogedale Chube gerua trage kwian is-
raelita ulita ole, ama bda oveja joge-
banga kare, ama me Chube gerua cha
giti ufie. 7 Ba joge geru trage kwian ene
ole Chube giti, ba gerudale: “Chube be
age kwian ulita alin chuia kle kodi, ba
mo ta blitadale Chube ole ama gai mo
Chugagwallale.” 8Ba chagedale geru e

ama igi
emperador

ganga
nga

trage kwian ulita ole, kaire ba kwian
oga dodade, ba kwian jogebakeda gbeni
gwade, ba kwian oga kwara tuge jing-
mea kada lepra ole dodade jige trate, ba
dolla kage siere kwian jwligebanga dolla
kotege. Cha kira ketu bage, kira e giti ba
kwian oga dodade, ba kwian oga dodade
ba me igi kade kwiange ba kwian do-
dadu fanale, ba me fiage kwian oga do-
dade mo kiralla giti, cha kira e ketu bage
malen ba agedale no kwian na alin me
igi kade amage age ene fanale. -10Ba
joge age ene kwianske ba me teru dbe
mo ole llagli, ba jogedale kole. Ba me igi
dbe mo alin lle gigagda, ba me gde teru
dbangwa dbe, ba jogedale fiometra modi
alinske, ba zapato dbe modi alin, ba me
zapato na ni fiometra na dbe mo ole
llagli. Kaire ba me glita chagegda dbe.
Chkedale ufiale bage ba be Chube gerua
dbe kwian nage, kwian e ba manadale lle
ulita giti, malen ba me teru dbadale ni ba
tafnachugadale lle giti mo alin toigda.
11°Una ulitage baini kaire ba joge chke
ngwadi ba chagedale u kaire kairege
kwian ta no ole jinade, kwian ene kare
skwen bage ama ba gai ngwange no mo
ullage age no ba alin, kwian e ullage
ba chegedale toi ba kle Chube gerua
dbe kwian una emuske gire. Ba joge
dare una nage ba age ene una kaire
kairege baini kaire ba joge chke ng-
wadi. 12U bai kairege ba joge chke
ba gbi kadadale no kwian ulitage kle
toi u ege, ba gerudale ama ulita ole:
“Cha takalin Chube age no ba ulita alin,
ene ba ulita ta dbe suga no.” 13Ba gbi
kade no ene kwiange gire kwian jain-
nga ta no giti ba kalen gwajondoida
kwian ba gai ngwange no, kwian ene
alin Chube be age no. Agwa ba gbi kade
kwiange gire kwian me jainnga ba kalen
ta no giti me ba gai ngwange no, kwian
ene alin Chube mi age no, Chube be
age no ba alin allabi, ngwale ba gbi
kade kwian enege, ama mi ba keruchuge

gerule Chube giti. 14Baini kaire ba joge
chke ngwadige kwian me ba gai ng-
wange no ni kwian ta ba keruchugakalin
gerule Chube gerua giti, ba me tallade,
ba jogedale siere u ege una ege, ba dbi
mnufia skiennga mo serage kwian ene
gwa giti, ene be suge kwian ege ama
chege jiske tanre Chube gwa giti me ba
gai ngwange no gdale Chube gerua giti.
15Cha gerule ulia ba ulita ole, chui be
chke gire Chube be ji gbe kwian una
ege alin bai me ba gau ngwange no
me tadu Chube gerua keruchugakalin,
kwian ene alin Chube be ji gbe ma
mno Chube ji gbu kwian agenga me no
ulita alin una Sodomamuge una Gomor-
ramuge unsuialin tangle.

16 Jesu gerudu dare kwian geru jwan-
nga amage ole:

—Cha gerule ba ulita ole, cha kle
ba kage cha gerua trage kwian ole,
joga ta giti. Cha kle ba kage, kwian
ta me no me cha gerua gaba ulia be
age ba dollale, ama ta ba gbakalin boi
daga ngwale, ba be chage kwian eneske
salengwli bda oveja chage gude tirareske
kare. Ba chagedale ta giti kwian eneske
salengwli jorisi kle mo gbe biale kare,
kaire ba chagedale no trate kwian e gwa
giti, me mo gbe jiske amage salengwli
beusi me mo gbe jiske kwiange kare, ba
tachkedale age no diali kwianske. 17 Ba
ulita kledale ta giti, kwian gweale me ta
cha gerua keruchugakalin, ta me no ole
kwian ene be ba gai be ba kete kwian is-
raelita chugagwallage boadalenga daga
ngwale cha gerua gdale, kwian chugag-
walla e be ba dbe u mo litangwa
Chube gerua jwanngwage be ba batange
obere giska giti kwian na ulita gwa giti.
18 Kaire agwe ba dbabe kwian chugag-
walla tanre ma kweri ngwadi, chugag-
walla e ulitage ba gbabe jiske cha gerua
gdale, ba kle chugagwalla e ngwadi gire
ba be nage gerule no cha giti chugag-
walla e ulita gwa giti kaire kwian me is-

raelita na tanre gwa giti. 19-20Ba ulita
be geru cha giti kete kwiange, e giti
kwian tanre be ba dollale be ba gai be
ba dbe gbale jiske kwian chugagwalla
kweri ulitage, ba boi ene gire ba me mo
tallade ba be gerule mine mo giti kwian
chugagwalla kweri e ulita gwa giti. Ba
be kle eni kwian e gwa giti gire chui ege
ba mi gerule mau tale, ba Nenua Chube
ama Ofia be ba ta gbe ba gerudale mine
kwian ole, ulia Chube Ofia be ba chud-
aboi be ba ta gbe geru ulita giti.

21°Cha gerua gdale kwian be ta jwlite
mo daballanu dollale be mo daballa kete
kwian chugagwallage gwaleda, kaire
fienua be ta jwlite mo kirogwallanu dol-
lale be mo kirogwalla gwangeda cha
gerua gdale, kirogwa be ta jwlite mo
fienua dollale mo chebia dollale be mo
chebia mo filenua gwangeda cha gerua
gdale. 22Kaire cha gerua gdale kwian
ulita be jainchke badi, agwa ba me mo
tallade, ba bai me mo chuge ngwadi joge
siere cha geruage boi daga ngwaleske,
ba mo ta gbe cha gerua gai ulia mo
tale diali gwangerugu mo ta gbe age no
diali Chube takalin kare, ba bai mo ta
gbe ene, chui bdagli be chke gire ba be
toi no diali chui tangle cha ole Chube
ngwadi. 23Nege gwangerugu ba be kle
chage una kaire kaire ulitage geru cha
giti trage kwian ulita ole. Una gwealege
kwian ba jrite nate ba gbale boi daga ng-
wale cha gerua giti, ba kigedale kwian
una emuge ngeru, ba jogedale cha gerua
trage una nage. Cha gerule ba ulita ole,
lle tanre kle ba alin boadale cha gerua
dbe una ulitage, ba bebi cha gerua trage
kwian ulita ole una ulita kwian israelita
kle toi ngwadige gire Chube be cha ka-
geni nakwaite nga dba ai giti kwian ulita
Chugagwallale.

24-25°Cha gerule ba ulita ole, ba geru
jwannga chage ba lle boanga cha alin,
cha gerua dbe gdale ba ulita be boi
daga ngwale cha kle boi daga ngwale

kare. Kwian geru jwannga mo ta dbadale
mo tkanga tangle talla kare, kwian lle
boanga mo ta dbadale mo mauna talla
kare. Ni kwian geru jwannga gdaite ma
kweri mo tkanga tanglege, ni kwian lle
boanga gdaite ma kweri mo maufage.
Kwian daba tkanga tangle boi daga ng-
wale, ene kaire geru jwannga amage be
boi daga ngwale salengwli mo tkanga
tangle kare. Kwian gerule me no kwian
daba tkanga tangledi, kaire kwian be
gerule me no geru jwanngadi. Kwian
gerule daba tkanga tangle e che dolla
kada Beelzebu bitalla, ene kaire kwian
be gerule me no ene geru jwannga ulita
amagedi. Sugedale ba ulita cha gerua
jwanngage ba be boi salengwli cha kle
boi kare.

26°Kwian me no cha gerua ole ba
gbe boi daga ngwale ba me mo ta
dbadale kennga amadi, kwian ene age
me no ba ulita ole skwlenre, e mi chege
skwlenre diali, chui be chke gire kwian
e agedu me no ulita ba ole be chke uiiale
nate kwian na ulitage. 27 Cha kle Chube
gerua kete ba alinge sugekare kwian na
ulitage, ba geru e tragale kwian ulita
gwa giti. Ba kle geru keruchuge chage
sugekare kwian na ulitage, ba me ta ken-
nga geru e kete kwian na ulitage una
kaire kairege. 28 Cha gerule ba ole, ba
me mo ta dbadale kennga kwiandi kwian
bai ba gwakalinda cha gerua gdale, ama
flage ba gweda alin allabi, ama me
flage age ba ona ole. Ma no ba mo ta
dbe kennga Chubedi, Chube hage kwian
gweda, kaire Chube fiage age kwian ofia
ole flage kwian ofia kage nga dbigu
giti ji chuge diali. Chube fiage age ene
malen ma no ba mo ta dbadale ken-
nga Chubedi mo ta gbadale Chube gai
dage no. 29-31 Chube kle ba ulita manade
no malen ba me mo ta dbadale kennga
kwian agenga me no ba oledi. Bdada soli
gai gbaboke bdada soli chbade, igi gai
sidri bdada fianale, bdada me fianaske.



MATEO 10:32

Ba ulita me ene, ba fianaske tanre Chube
alin. Bdada me hanaske agwa Chube kle
bdada manade no diali, Chube tale ama
me bdada talla kagenga gbaite. Kaire ene
Chube kle ba manade ma no bdadage, ba
chugaga ulita Chubege ufale gdaman-
gire. Ulia Chube kle ba manade no no
malen ba me mo tallade kwian kle age
me no ba ole giti, ba me ta dbe kennga
cha gerua trage kwian ulita ole.

32°Cha gerule ba ole, kwian bai kaire
gerule no cha giti nga dba ai giti kwian
ulita gwa giti, kwian e gerule ama cha
gai ulia, ama gerule ene no cha giti, ene
kaire bdagli nga ngafia giti cha be gerule
no cha Nenua Chube ole kwian e giti.
33 Agwa kwian bai kaire gerule me no
cha giti nga dba ai giti kwian ulita gwa
giti, kwian e gerule kwian ulita ole ama
me cha gai ulia ama me cha uifie, ene
kaire bdagli cha be gerule cha Nenua ole
cha me kwian e uiie dale, ama me kwian
chanu.

34 Jesu gerudu:

—Ba me fiage tanachuge cha chiu nga
dba ai giti kwian ulita gbe toi no ule
ene kwian me kira bate dare. Me ene
dale. Cha gerua giti kwian tanre be mo
tke dollale daba na ole, kwian gweale be
cha gerua gai ulia, gweale na me dale,
gire kwian ene me cha gerua gai ulia be
kira bate kwian cha gerua gai ulia ole.
35Cha gerua giti kwian tanre be mo tke
dollale mo bitallanu ole, kirolla be kira
bate fienua ole, jian be kira bate chebia
ole, gwadimea be kira bate fiemafa ole.
36 Kwian cha gerua gai ulia, kwian ene
bitallanu gwa be chege ama dollale cha
gerua giti.

37°Kwian bai ta chagekalin ulia cha
ole age cha takalin kare diali, kwian ene
mo ta dbadale ma no cha ole mo bital-
lanu ulita olege. Kwian bai kle mo ta
dbe ma no mo fienua ole mo chebia ole,
bai kle mo ta dbe ma no mo kirolla
ole mo jian ole, kwian ene kle mo ta

dbe ma no mo bitallanu ole cha olege,
ama kle tafiachuge mo bitalla giti ngeru
me kle tafiachuge cha giti ngeru, malen
ama me fage chage cha ole. 38 Kwian
bai ta chagekalin ulia cha ole me fiage
tanachuge mau giti ngeru chage, kwian
ene mo ta gbadale cha alin ole age ulita
cha takalin kare, kwian ene boi daga ng-
wale cha gerua dbe gdale me tallade,
kwian ene kle mo ta gbe age cha takalin
kare ama fiage chage cha ole. 39 Kwian
bai tafiachuge mau giti alin allabi toi
no nga dba ai giti mo manade no me
taflachuge age Chube takalin kare giti,
bdagli kwian ene be jogenga sugekare
Chubege be chege boi tanre daga ng-
wale diali chui tangle. Agwa kwian bai
mo ta gbe chage cha ole mo chuge ng-
wadi boi daga ngwale nga dba ai giti
cha gerua gdale, ama me mo tallade,
ama tafiachuge ma no age Chube takalin
kare, bdagli kwian ene be toi no diali
chui tangle nga ngafia giti cha ole cha
Nenua Chube ole.

40°Cha kle ba kage cha gerua trage
kwian na ole, kwian bai ba gai ngwange
no ba keruchuge no, kwian ene me kle
ba alin allabi gai ngwange, kaire ama
kle cha gai ngwange no agali kare ba
giti. Chube cha kagu nga dba ai giti
ama gerua kete kwiange, kwian bai cha
gai ngwange no, kwian ene me kle cha
alin allabi gai ngwange, kaire ama kle
cha kaganga gai ngwange no agali kare
cha giti. 4! Kwian Chube gerua ketanga
Chube kle ama kage Chube gerua kete
kwiange gire kwian bai ama gai ng-
wange no ama gerua gai ulia, kwian
enege Chube be lle no kete bdagli saleng-
wli Chube be lle no kete geru ketangage
kare. Kwian baige suge daba na gweale
ulia agenga no trate Chube takalin kare
gire ama daba e gai ngwange no daba kle
age no giti, bdagli Chube be lle no kete
kwian ege daba gau ngwange no fanale
salengwli Chube be lle no kete daba

agenga no trate Chube takalin karege.
42Kwian bai gwage cha gerua ganga me
sbalidi chage sie ole gire tai dage cha
gerua ganga ege kwian bai chi kete am-
age jadale, kwian enege Chube be lle
no kete amage ama chi ketu cha gerua
ganga me sbalige fianale —Jesu gerudu
ene ulita kwian geru jwannga gdataboko
giti gdaboke ole, gire Jesu kwian e kagu
nga ulitage Jesu gerua trage kwian na
ole.

Juan-Bautista kwian geru
jwannga amage kage

geru kade Jesuge Jesu kwian mine

1 1 Jesu gerudu ene kwian geru

jwannga amage gdataboko giti
gdaboke ole ama ulita ta gbale biale
Chube gerua trage kwian na ole, gire
Jesu jo dare kwian na tanre tke tangle
Chube gerua giti una kaire kairege nga
kweri Galileage. 2E suiale Juan-Bautista
kledu skage, amage geru chku ufale
Jesu kle age ulita kwianske giti gire
Juan-Bautista kwian gweale geru jwan-
nga amage kagu tienda Jesudi. 3 Kwian
geru jwannga Juan-Bautistage bebi joge
tienda Jesudi gire Juan-Bautista geru
fachugu kwian ege geru kadadale mine
Jesuge, Juan-Bautista gerudu:

—Joga Jesu kle ngwadi ba geru
kade amage: “Unsuialin Chube gerudu
be kwian jwannga siere kage kwian
alin, ¢ba amana o ama bebi chie, cha
chegedale ama manade ngwange dare o
me?” Joga geru kade ene Jesuge.

Kwian geru jwannga Juan-Bautistage
jo chke Jesudi, ama geru kade Je-
suge Juan-Bautista gerudu kare. 4 Jesu
jaindunga:

—Jogani Juan-Bautista kle ngwadi, ba
gerule Juan-Bautista ole ba kle gwagedi
nege giti, kaire ba kle geru keruchuge
nege ba e tragadale Juan-Bautista ole.
5Kwian gwagwa me cha kle gwagwa

gbe ten, kwian me fiage chage cha kle
ama gbe chage, kwian oga kwara tuge
jingmea ole cha kle dodade ene ama
chege trate, kwian me olo molen cha
kle olo gbe tren, kwian jaba cha kle
gbeni gwade, kaire Chube gerua cha giti
kle joge chke kwian me lle molenge,
ene ama fiage Chube gerua cha giti gai
ulia tiendale gitiru ji chugege age me
no gdale. Cha kle age no ene ulitadi
ba kle gwage nege, jogani Juan-Bautista
kle ngwadi e ulita trage ama ole. Kaire
ba geru ai kete amage: ©“Nga suga no
kwiandi kwian bai cha gai ulia Chube nu
cha kagaba kwian ulita jwanngale siere
ji chugege age me no gdale, kwian bai
mo ta gbe cha gai ulia ene diali, kwian
ene me jogenga cha giti mo tale, ama be
chege ta suga no ole.” Ba geru e ulita
kete Juan-Bautistage cha alin.

7Jesu gerudu ene ulita kwian geru
jwannga Juan-Bautistage ole gire kwian
e joni Juan-Bautista kledu skage ngwadi.
Kwian e jo gire Jesu gerudu kwian ulita
kledu eni ole Juan-Bautista giti, Jesu
gerudu:

—Ba ulita jo tienda Juan-Bautistadi
nga gballage, ba gwagedu amadi ama
me kledu boi eske kle jwliennga on-
goru ongoru mleudage kare, kwian boi
eske kare mleuda ole e salengwli gerule
kwian me fiage taflachuge mo tale no
gwangeru alin trate, diali kle tafiachuge
gwangeru gwanaskuda, Juan-Bautista
me ene, ama mo ta gbu kiraske Chube
gerua cha giti gai ulia diali.  Ba jo tienda
Juan-Bautistadi nga gballage, ba me jo
tienda kwiandi kwian nu mo ngama tk-
aba fiometra noare gigaba kwangleske.
Udiale bage kwian kle mo ngama tke
flometra eneske me kle toi nga gbal-
lage, kwian ene kle toi chugagwalla ul-
lage u no kweri tratege, Juan-Bautista
me toidu u enege. °Ba me jo tienda
kwian kle toi u e karegedi, ba jo tienda
kwian Chube gerua ketanga dabagedi.

Cha gerule ba ole, ulia Juan-Bautista
Chube gerua ketanga, kaire agwe Juan-
Bautista ma kweri kwian Chube gerua
ketanga na ulitage. 10 Chube gerua de-
gaba unsuialin gerule Chube be Juan-
Bautista kage cha ngeru, chada e gerule:
“Chube gerudu: ‘Cha be kwian gdaite
cha gerua ba giti dbanga kage ba
ngeru, kwian geru dbanga e be
kwian na ta gbe biale ulita ba
ngwange.””
Chube gerua degaba unsuialin gerule
ene Juan-Bautista giti.
11°Cha gerule ba ole, aini nga dba
giti kwian na me Juan-Bautista kare, ni
kwian gdaite ma kweri Juan-Bautistage
Chube gwa giti. Agwa nege gwangerugu
kwian bai mo ta gbe cha gerua gai ulia,
kwian e me chege kweri kwian na gwa
giti agwa Chube gwa giti kwian ene ulita
chege ma kweri Juan-Bautistage Chube
gwa giti —Jesu gerudubi ene kwian ole
Juan-Bautista giti.
12-14 Gire Jesu gerudu dare kwian ole:
—~Unsuialin Moisés Chube gerua degu,
geru e chegu degaba kwian alin, ene
chku ufiale ba enusulian ofiage ama
chagedale mine Chube takalin kare.
Kaire kwian Chube gerua ketanga tanre
Chube gerua tragu ba enusulian oiia ole,
kwian Chube gerua ketanga unsuialin
gweale gerudu ba enusulian ofia ulita
ole daba na be chie giti, daba e Chube
gerua ketanga dabage salengwli Chube
gerua ketanga kada Elias kare, e Juan-
Bautista. Ba ulita mo ta gbe kwian Chube
gerua ketanga unsuialin gerua gai ulia
gire ene be suge trate bage Juan-Bautista
chku Kkle toi ai suiale, Juan-Bautista e
amafa kwian Chube gerua ketanga un-
suialin gerudu giti. Juan-Bautista chku,
ama chuiage gwangerugu Chube gerua
tragale kwian ulita ole, Juan-Bautista
kwian tanre ta gbu Chube gai ulia
mo Chugagwallale, ene kwian chege
Chubenu, ene kwian fiage toi Chube ole

nga ngana giti. Kaire nege tangle kwian
tanre kle geru e keruchuge kle geru e gai
ulia, gire ama ulita kle boi tanre daga
ngwale Chube gerua e gai ulia gdale
kwian me geru gai ulia kote. Kwian
Chube gerua ganga ulia kle gerule kwian
na ole Chube chuia be chke gire Chube
be gerule nga ulita giti kwian Chugag-
wallale, kwian me Chube gerua ganga
me takalin geru e chage dare kwianske,
malen ama kle kwian Chube gerua ganga
gbe boi daga ngwale. 1°Ba ulita me cha
gerua ai keruchuge alin allabi mo ologe,
agwa kaire ba ulita mo ta gbadale geru
ai gbe gdadi.

16 Jesu gerudu dare kwian ulita ole:

—Nege cha be gerule ba ole kwian kle
toi nege tangle giti. ;Ama kwian mine?
¢Ama llema kare? Kwian tanre nege tan-
gle salengwli kirogwa kare kirogwa kle
kolale mo skatemanalla ole goga tan-
gle, me kolale no kle ka boi mo skate-
manalla ole, kirogwa gerule daba ole:
17 “Cha ngwanedu chirege ba alin, ene
ba nage skwen gdate chire keruge, agwa
ba me nga talladu, nga me sugadu no
badi. Gire cha mo gatu ta olire giti, agwa
ba me tadu olire.” Kirogwa kira bate
ene ulita modi, kwian tanre nege tangle
kle age ene kare. 18 Juan-Bautista chku
Chube gerua trage kwian ole, kwian
tanre gwagedu Juan-Bautistadi Juan-
Bautista toidu me blire kwian ulita kle
blire kare Juan-Bautista me uva chia jau
kwian ulita kle jai kare, Juan-Bautista
toidu ene kare gdale kwian tanre me
Juan-Bautista gau ngwange no kwian
gerudu me no Juan-Bautistadige Juan-
Bautista kwian jwligebanga che dolla
kote. 19 Chube nu cha kagaba kwian kare
nga dba ai giti, cha me kle toi Juan-
Bautista toidu kare, cha kle blire kwian
ulita kle blire kare kaire cha kle uva
chia jai kwian ulita kle jai kare, cha
kle toi ene kare gdale kwian tanre me
kle cha gai ngwange no kle gerule me

no chadi cha kwian bligda gutanga ngle
cha kle chage kwian llale kare, kaire
kwian gerule chadi cha kle kwian igi
ganga chugagwalla emperador nga Ro-
mamu alin gai mo skatemanallale kaire
kwian na agenga me no ulita gai mo
skatemanallale. Kwian tanre kle gerule
ene me no chadi, kwian gerudu me no
kaire Juan-Bautistadi, agwa Chube gwa
giti Juan-Bautista kwian no kaire cha
kwian no. Juan-Bautista toidu no Chube
ama ta gbu toi kare, kaire agwe ene
cha kle toi no Chube kle cha ta gbe toi
kare kwian gwa giti, malen cha giti kaire
Juan-Bautista giti kwian tanre Chube
gerua gau ulia —Jesu gerudu ene ulita
kwian ole.

Jesu gerule kwian una Corazinmu
giti kwian una Betsaidamu giti
kwian una Capernaummu giti

20 Gire Jesu gerudu mno kwian toinga
una gweale giti:

—~Una tanrege baini kaire cha jo chke
ngwadi cha lle daga ngwale no tanre
dodadu Chube kiralla giti kwian una
e ulitage gwa giti, agwa kwian una e
ulitage me tadu cha gerua gakalin ulia,
ama me mo ta blitu Chube ole joge siere
ama kle age me no Chube dollalege.
21 Chube be ji gbe tirare kwian una emu
ulita alin kwian me cha gau ulia gdale.
Una Corazinge kaire una Betsaidage cha
lle daga ngwale no tanre dodadu Chube
kiralla giti, kwian tanre toinga una boke
ege gwagedu chadi age no ene amaske
agwa ama me mo ta blitu Chube ole
joge siere ama kle age me no Chube
dollalege. E kare ene lle daga ngwale
no jo dodabale una Sidénge una Tiroge
kwian una boke emu gwa giti, gire ene
kwian tanre una emu sbali mo ta blitu
Chube ole, ene kwian e ulita nometra
juda me no tku modi ta olire ole kaire

mnugda batu mo jegwale, ene ama mo
kaite ta olire ole agedu me no ngerule
giti. 22 Agwa lle daga ngwale no me jo
dodabale Chube kiralla giti una Sidénge
una Tiroge lle daga ngwale no jo doda-
bale una Corazinge una Betsaidage kare,
malen chui bdaglige Chube be ji gbe
kwian agenga me no ulita alin chuia,
chui ege Chube be kwian una Corazinmu
kwian una Betsaidamu gbe ji chuge ma
jabale kwian una Tiromuge una Sidén-
muge. 23 Kaire kwian una Capernaummu
jiske tanre, ama kle tafiachuge ama ulita
ma no kwian una na ulitage, ene bdagli
ama be joge toi no Chube ole nga ngaiia
giti. E me ene dale. Bdagli Chube be
ji gbe tirare kwian una Capernaummu
alin, kwian e kagabe ji chuge tirare ng-
wadi nga dbigu giti. Ulia kwian una Ca-
pernaummu jiske tanre Chube gwage,
Chube kiralla giti cha lle daga ngwale
no tanre dodadu kwian una emu ulita
gwa giti, agwa kwian e me mo ta blitu
Chube ole joge siere ama kle age me
no Chube dollalege. E kare ene lle daga
ngwale no jo dodabale una Sodomage
kwian una emu gwa giti, gire ene kwian
tanre una Sodomage mo ta blitu Chube
ole. Agwa lle daga ngwale no me jo dod-
abale Chube kiralla giti una Sodomage
lle daga ngwale no jo dodabale una Ca-
pernaumge kare, kwian una Sodomage
me mo ta blitu Chube ole, ama chegu age
me no tanre Chube dollale malen Chube
ji gbu tirare kwian ulita una emu alin,
Chube kwian e una Sodomamu ulita ka-
gunga, una e chegu kugeba ulita. 24 Cha
gerule ba ole, chui bdaglige Chube be
ji gbe kwian agenga me no ulita alin
chuia, chui ege Chube be kwian una
Capernaummu gbe ji chuge ma jabale
kwian una Sodomamuge —Jesu gerudu
ene kwian toinga una tanre giti bai me
ama gau ulia.

Jesu gerule ama ta kwian
ulita chudaboakalin

25 Gire ne suialege tangle Jesu gerudu
Chube ole: “Cha Nenua, ba nga ngafia
giti nga dba ai giti ulita Chugagwalla,
nga suga noare chadi ba giti, ba noare
ulita. Kwian me geru molen ama ta
ba gerua gakalin ulia blike salengwli
kirogwa geru gai blike kare, noare ba
kwian ene ta gbu, ene amage ba gerua
sugedu. Agwa kwian geru molen geru
jun tanre lle ulita giti, kwian enege
ba gerua me sugedu, ba gerua chegu
ogabada kare amage. 26 Chadi nga suga
noare ba giti, ba kle kwian ta gbe ba
takalinge kare, e no cha Nenua.”

27 Jesu gerudu ene Chube ole gire
gerudu kwian kledu ne ngwadi ama
keruchuge ole:

—Cha Nenua mo kiralla mo talla ulita
ketu chage. Cha Chube Kirolla, ulia ni
kwian gdaite cha ta ufie trate, cha Nenua
alin allabi cha ta ufie trate. Kaire agwe ni
kwian gdaite cha Nenua ta ufie trate, cha
alin allabi cha Nenua ta ufie trate. Kwian
baige cha takalin chke ufiale cha Nenua
mine, cha kwian ene ta gbe, ene cha giti
ama fiage cha Nenua ta ufie trate. 28 Ba
bai kle ta olire tanre sugekare Chubege
bai kle skwatige mo ta dbe jiske ba kle
age me no Chube dollale gdale, ba ulita
bai kaire kle toi ene ba salengwli kwian
kle chage teru ngle gaba dbe kare. Cha ta
ba chudaboakalin cha ta ba ta gbakalin
no Chube ole ba ta gbe suga no diali, ene
ba me chege ta olire dare. 29Ba takalin
cha ba chudaboi ba cha gerua gadale
ulia, ba mo ta gbadale age cha gerule
kare, kaire ba geru jwandale chage cha
kle toi ta mine kare ole kwian ulita ole.
Cha me kle ka boi kwian ole ta skochie
ole, kaire cha me mo gbe tangle kwiandi,
me ene, cha kle mo ta dbe no kwian ulita
ole, cha ta ama ulita chudaboakalin di-
ali. 30 Ba mo ta gbadale age no cha gerule

kare diali gire cha be kira kete bage age
ene, ene mi skwen mnoare bage toi no
trate cha takalin kare —Jesu gerudu ene
ulita kwian ole.

Undege chuiage kwian
geru jwannga Jesuge

ulita trigo bulu ite gutadale

1 2 E suiale chui gbaite undege

chuiage Jesu kledu chage
trigoske tangle deage ule kwian geru
jwannga amage ulita ole, kwian geru
jwannga ulita bli ole, malen ama ulita
mo gbu trigo dabe bulu ite gutadale
gire ama trigogba gutu. 2Kwian fariseo
mneite gwagedu kwian geru jwannga
Jesuge ulitadi ama kle lle boi kare
deage undege chuiage gire kwian
fariseo gerudu Jesuge:

—Gwagede kwian geru jwannga bage
ulitadi, ama kle age me no Chube
gerua Moisés nu degaba unsuialin dol-
lale. Uniale bage Moisés chadalla e giti
geru kle gbaba che alin che me fage
lle boi undege chuiage, ¢smineade ba kle
geru jwannga bage ulita chuge ngwadi
lle boi deage undege chuiage?

3 Jesu jaindunga kwian fariseo kalen:

—¢Ba ulita me nu chada batabanga
che chugagwalla unsuialin David agedu
giti? Chui gbaite David ule ama chage-
manalla ulita ole bli ole tanre, gire ;ama
agedu mine? 4 Unale ba ulitage David jo
gwa u gerungwa Chube olege ule ama
chagemanalla ulita ole, u ege gwa pan
gbakle, pan e chegedale Chube gwa giti
diali, Chube gerua kle gbaba kwian ulita
alin geru e gerule kwian gerunga Chube
ole daba alin ama alin allabi fiage pan
e gute, ni kwian na gdaite fage pan e
gute. Agwa David bli ole tanre ama pan
e gutu kaire ama pan e ketu kwian ulita
kledu chage ama olege gutadale. David
pan e gutu Chube gwa giti agwa ama
me boidu dale, Chube me ama gbu jiske

ama pan e gutu gdale. > ;Ba me Moisés
nu Chube gerua degaba unsuialin bata-
banga kwian gerunga Chube ole daba
alin giti? Unale ba ulitage chada e gerule
kwian gerunga Chube ole me kle un-
dege chuia gai undegangwa agwa ama
me chege jiske e gdale. Moisés chadalla
gerule kwian gerunga Chube ole daba
alin fiage lle boi Chube alin u gerungwa
Chube olege undege chuiage, Chube gwa
giti ama me jiske dale lle boi undege
chuiage gdale. -7 Ba ulita kle tafiachuge
diali Moisés nu Chube gerua degaba alin
giti daba gbe jiske geru e giti, agwa cha
gerule ba ulita ole, geru ma kweri geru
ege kle baske, ba geru e gbadale gdadi,

e cha gerua. Cha me kle tafiachuge diali

kwian gbe jiske kwian me kle age ulita

Moisés chadalla gerule kare gdale, cha

tai dage kwian ulitage, ene kaire ba ulita

mo ta gbadale no daba na ole, Chube
gerua kle degaba unsuialin gerule e giti,
chada e gerule:

“Chube gerudu: ‘Cha me takalin ba bda
gweda cha gwa giti age no cha ole
alin allabi.

Agwa kaire cha takalin ba tai dage daba
nage diali, ba agedale no ama alin.””

Chube gerua degaba gerule ene, geru

e sugedu bage ulia ba me kwian geru

jwannga chage gbe jiske ama trigo bulu

itu undege chuiage gdale, Chube gwa
giti ama me jiske dale. 8 Cha gerule ba
ulita ole, Chube cha kagu nga dba ai giti
kwian kare, ama cha gbu undege chuia
maufia, malen cha fage gerule kwian
ole kwian llema boadale undege chuiage
llema me boadale undege chuiage —

Jesu gerudu ene ulita kwian fariseo

mneite ole.

Kwian israelita undege chuiage Jesu
kwian oga ko kwebanga ole dodade

9Jesu jo chage dare jo chke u
mo litangwa Chube gerua jwanngwage.
10Ne ngwadi kwian onbre gdaite oga

kledu, ama oga ko ole ko kwebanga.
Kwian fariseo mneite kledu eni gwa u
ege, ama ulita tadu Jesu gbakalin jiske
lle boi undege chuiage gdale, malen ama
geru kadu Jesuge:

—Geru kle degaba che me fiage lle boi
chui undege chuiage. Nege chui unde-
gangwa che alin, ¢che fiage kwian oga
dodade chui aige o me?

11 Jesu jaindunga kwian fariseo ulita
kalen:

—Ale gerule ba bda oveja gdaite
molen, bda e joge sklienga blebitaske un-
dege chuiage, ¢ba be bda e jwen keda
blike chui e amainage undege chuiage o
ba be lle boi chuia manade gire ba be
bda jwen keda? Ba mi manade dale, ba
be tai dage bda skliebanga blebitaskege
gire blike ba be ama jwen siere ama kle
skliebanga ngwadige. Ba age ene gire
kwian mi gerule badi ba agedu me no.
12Chube gwa giti kwian ma fanaske
ngle lle bdalege, malen cha gerule ba
ulita ole, che fiage age no daba na chud-
aboadale undege chuiage, che age ene
undege chuiage che kle age no Chube
gwa giti.

13 Jesu gerudu ene kwian fariseo ulita
ole gire gerudu kwian oga ole:

—Mo ko kwebanga kwrida trate.

Onbre mo ko kwriu Jesu gerudu
kare gire onbre ko kwebanga jo chkeni
no trate ko gdaite kare. 14Jesu onbre
ko kwebanga dodadu undege chuiage
kwian fariseo gwa giti, e giti kwian
fariseo ulita ta skochiu tanre Jesudi jo
siere blike u ege, ama ulita mo teun
Jesudi mo ta gbu ule Jesu gweda Jesu
agedu gdale.

15Ufadu Jesuge kwian fariseo ulita
ta ama gwakalinda, malen ama jo siere
ne ngwadige. Kwian tanre chagedu Jesu
nate, kwian e ulitaske kwian oga tanre
kledu, Jesu kwian oga e ulita dodadu.
16 Jesu gerudu kwian e ulitage:

—Ba me cha trage ni kwian gdaite ole
cha ba dodadu giti.

17 Ai ulita boidu ene Chube gerua de-
gaba gerule kare, kwian Chube gerua
ketanga ka jwankle Isafas Chube gerua
degu unsuialin tangle, chada e gerule
ene Jesu giti:
18«Chube gerudu: ‘Kwian ai gdaite lle

boanga cha alin, cha no no ama ole,
cha ama gau cha gerua dbe kwian
alin, nga suga noare chadi ama giti.

Cha be mo Ofia gbe diali ama tale,
ene cha Oiia kirallaske ama be cha
gerua trage kwian me cha ufie ole
nga ulitage, ama be geru kete kwian
ulitage kwian flage tien gitiru ji
chugege agedu me no gdale nage
chege no trate cha gwa giti.

19 Kwian ai lle boanga cha alin be gerule
ta no giti diali kwian ulita ole, ama
mi ngaute kwiandi ta skochie ole,
ama mi kira bate ongoru ongoru
cha gerua gdale mi ka boi kwian
ama dollale ole, ama mi mo kalla
itenga, kwian mi ama keruchuge
gerule keru kweri ole mo giti mo
gbale kweri kwian na gwa giti.

20-21 Kwian ai lle boanga cha alin be age
no kwian ulita alin be kwian ulita
chudaboi.

Kwian gweale kle boi tanre me no kle ta
olire tanre, gweale ta chagekalin no
trate cha gwa giti cha takalin kare
agwa me fiage, kira me.

Kwian kle boi ene ama salengwli
eske chege bedre chitedalenga kare,
kaire ama salengwli jichra chege
bedre jogedaleda kare.

Kwian ai lle boanga cha alin mi kwian
ene gbe boi ma tirare kwian kle
boige, me ene, ama be kwian ene
ulita chudaboi be ama kira gbe, be
kwian ta gbe no cha ole.

Kwian ai lle boanga cha alin, ama giti
be chke unale kwian nga ulitage
kwian fiage cha ufie fiage tien gitiru

ji chugege agedu me no ulita gdale,
kwian ai giti kwian tanre be cha
gerua gai ulia be mo ta gbe chage
no trate cha takalin kare.

Chui bdaglige kwian ai lle boanga cha
alin be kirachke cha dolla ulitadi be
ji gbe kwian ulita alin bai me mo ta
blite cha ole.”

Isaias Chube gerua degu ene Jesu giti.

Kwian gerule Jesudi Jesu
kle dolla kage siere

kwiange dolla chugagwalla
Satands amaifa

kada Beelzebi kiralla giti

22 Jesu kledu ngwadige kwian on-
bre jwligebanga dule, dolla nu onbre e
gbaba jwligebanga malen ama gwagwa
me keru me. Jesu dolla kagu siere onbre
ege gire onbre jo chkeni noni, ama fiadu
gerule kaire fiadu ten. 23Kwian ulita
gwagedu boi enedi chegu tafiachuge Je-
sudi, ama geru kadu moge ongoru on-
goru Jesu giti:

—iKwian e kira molen tanre kwian
oga dodade ene! ;Ama che chugagwalla
unsuialin David oindalla Chube be kage
che alin che chugagwallale? ;Ama e?

24Kwian fariseo ulita kle ne ngwadi
geru e keruchuge gire ama ulita gerudu
Jesudi:

—Dolla chugagwalla Satanas kle kira
kete amage, kira e giti ama kle dolla na
kage siere kwian jwligebangage.

25 Jesuge ufiale kwian fariseo kledu
mo ten me no ulita amadi gire Jesu
gerudu ama ulita ole:

—Cha gerule ba ulita ole, kwian
chugagwalla nga gdaitemu mo tke dole
kwian ulita kle toi nga amafage ole, ama
kwian ulita gbe kira bate modi ongoru
ongoru, ene bdagli kwian be mo gweda
ulita, chugagwalla be chege gballa ama
mi chege kiraske. Kaire kwian toinga

una gdaitre alinge, kwian e chugagwalla
ama ulita gbe kira bate modi ongoru on-
goru ene bdagli chugagwalla be chege
gballa ama mi chege kiraske. Ene kaire
kwian toinga u gbaitre alinge kira bate
modi mo bitalla gwa ole ulita, bdagli
kwian e ulita be joge toi sugekare gdaite
gdaite gire u mauiia be chege toi gballa
ama mi chege kiraske ama gdaitre alin
chudaboanga me. 2°E ene ulia cha kle
gerule kare, smineade ba kle tahachuge
dolla Satanas fiage mo kiralla kete
chage amana chudaboangalla kage siere
kwiange? Kwian agenga Satanés kiralla
giti me kle dolla chugagwalla Satanés
chudaboangalla kage siere kwiange, Sa-
tanas me ta agekalin me no ene mo chud-
aboangalla ole. Dolla chugagwalla Sa-
tanas mo tke dole mo chudaboangalla
ole mo gbe kira bate modi daba kage
siere kwiange, dolla Satands age ene mo
chudaboangalla ole ama mi chege ki-
raske kwian gbanga age me no Chube
dollale. 27Ba ulita tafiachuge cha kle
dolla kage siere kwiange Satanas kiralla
giti, ba geru kade ba bitallage ba bitalla
bai kle dolla kage siere kwiange, geru
kade amage chema kle kira kete am-
age dolla kage siere kwiange, gire ama
be gerule ba ole ama me kle dolla kage
siere kwiange dolla kiralla giti. Ba bitalla
be gerule ene ba ole, gire e giti nage
suge trate bage ba me kle gerule ulia
cha giti. 28 Cha me kle dolla kage siere
kwiange Satanas kiralla giti, me ene,
Chube Ofia kiralla giti cha kle dolla kage
siere kwiange, e giti nege chkedale unale
ba ulitage ulia Chube cha kagu ba uli-
taske aini age ama kiralla giti.

29°Cha gerule ba ulita ole, kwian
gdaite ta jogekalin gwa onbre kiraske ul-
lage skwe boi lle ulitage onbre e ngeru,
kwian skwe boanga e chegedale ma ki-
raske onbre lle maufiage ene kwian skwe
boanga fiage onbre lle mauiia gai ko luge
kejre, ene kwian skwe boanga fiage lle

ulita dbe lle maufia ngeru ama takalin
kare. Agwa skwe boanga me kira molen
lle maufia ko luge ama me fiage skwe
boi lle maufia ngeru. E kare ene Sa-
tands kiraske tanre agwa cha ma kiraske
dolla chugagwalla Satanage, Chube ki-
ralla giti cha kirachke diali Satanadi,
cha Satanads chudaboangalla kage siere
kwiange. 30Cha gerule ba ole, kwian
bai me kle cha bale ama kle cha dol-
lale, kwian ene me kle cha gerua gai
ulia me kle cha gerua kete daba nage,
ama kle daba na gbe kige cha geruadi.
31 Cha geru ai kete bage kaire, ba ulita
cha keruchuge no. Kwian bai age me no
kaire gerule me no Chube dollale, kwian
e mo ta blite Chube ole gire Chube kwian
ene agedu me no kaire gerudu me no
Chube dollale talla mlienga ulita. Agwa
kwian bai kaire gerule me no Chube
Ofia dollale, Chube me kwian gerule
me no ene talla mlienga dale. 32Cha
chiu nga dba ai giti kwian kare, nege
cha kle chage aini kwianske, kwian bai
gerule me no cha dollale, gire bigwa
kwian e mo ta blite cha ole, kwian ene
gerudu ulita me no cha dollale Chube
talla mlienga. Agwa kwian bai gerule
cha kle age dolla Satanas kiralla giti,
kwian ene me kle gerule me no cha alin
allabi dollale agwa kaire ama kle gerule
Chube Oifia dollale, Chube me kwian
gerudu me no ene talla mlienga dale.
Kwian bai gerule me no Chube Oiia dol-
lale ama chege jiske tanre Chube gwa
giti diali dale alin, chui bdaglige kwian
ene be chege ji chuge diali chui tangle
ama gerudu me no Chube Oifia dollale
gdale —Jesu gerudu ene kwian fariseo
ole.

Jesu gerule kwian tafiachuge mo tale

kaire kle gerule kle tafiachuge kare

33 Jesu gerudu dare kwian fariseo ulita
ole:

—Gli kaire kaire chke uiiale nate gba
giti, gli no alin fiage gbachie no, gli me
no me fage gbachie no. 34-35Ba ulita
kwian agenga me no me no, diali ba ta
agekalin me no Chube dollale, ba ta me
no molen, malen ba me fiage gerule no
Chube takalin kare, ba ulita salengwli
gli gbachie me no kare. Kwian ta no kle
gerule no, kwian ta me no kle gerule me
no. Kwian kle tanachuge mo tale kaire
kle gerule kle tafiachuge kare. 36-37 Cha
gerule ba ulita ole, chui bdaglige Chube
be gerule kwian bai ulita jiske ama gwa
giti, chui ege kwian kaire kaire be chke
ufale nate kwian gerudu giti nga dba ai
giti. Ba bai gerudu sugaska jain jain ba
ta me no, chui bdaglige ba be chege jiske
Chube gwa giti ba gerua ngwale ulita
giti, geru e kbiale ba be boi daga ng-
wale tanre. Agwa ba bai me gerudu jain
jain ba gerudu no Chube takalin kare,
ba ta no, chui bdaglige ba be chege no
trate Chube gwa giti, Chube mi ba gbe
ji chuge, agwa Chubege uiiale ama be
gerule ba ulita giti ba jiske o ba me jiske
ama gwa giti —Jesu gerudu ene kwian
fariseo ulita ole.

Kwian fariseo kaire kwian daba
tkanga tangle Moisés chadalla giti,
ama ulita takalin Jesu lle daga
ngwale no dodade Chube
kiralla giti ama ulita gwa giti

38 Kwian fariseo mneite kaire kwian
daba tkanga tangle Moisés chadalla giti
mneite gerudu Jesu ole:

—Kwian tkanga tangle geruge, ba kle
gerule Chube ba kagu nga dba ai giti, cha
takalin nege ba lle daga ngwale no kw-
eri dodade kwian me fia dodade mo kira
giti kare, ba lle ene dodade cha ulita gwa
giti, ene be chke ufale trate cha ulitage
ulia Chube ba kagu ba kle age Chube ki-
ralla giti.

39 Jesu jaindunga:

—Ba ulita kle toi chui aige ba kwian
me no me no, ba ulita agenga me no, cha
agedu no ba ulita gwa giti, agwa e giti ba
me kle cha gai ulia. Ba kle cha kage lle
daga ngwale no na dodade ba gwa giti
ene ba gerule ba be cha gai ulia Chube
cha kagu nga dba ai giti, agwa nege nege
cha mi age ba takalin kare. Chui be chke
gire cha be boi ba ulita gwa giti saleng-
wli kwian Chube gerua ketanga un-
suialin kada Jonas boidu kare, chui ege
be chke ufiale ba ulitage ulia Chube cha
kagu. 49Cha chiu nga dba ai giti kwian
kare, Chube cha kagu kwian kle toi chui
aige alin salengwli Chube Jonés kagu
kwian unsuialin toinga una Ninivege
alin kare ama ulita ta gbe agedu me no
giti. Jonas toidu chui gbamai ngwe kw-
eri kweri tadi gire ngwe Jonas mliunga
kedagu gwade, e giti chku ufiale kwian
ngle toinga Jonds suialege ulia Chube
Jonas kagu Chube gerua trage kwian ole.
Ene kaire cha be boi, cha gwabeda, cha
be chege dbiske chui gbamai gire Chube
be cha jaba gbeni gwade. Cha be boi
ene gire be chke ufiale trate ba ulitage
Chube cha kagu. 4! Chui bdaglige Chube
be ji gbe kwian agenga me no ulita alin,
chui ege kwian unsuialin toinga una
Ninivege be mefie kwian ulitage. Un-
suialin Jonés jo Chube gerua kete kwian
una Ninivemu ulitage, kwian Ninivege
Jonas gerua keruchugu no, kwian mo ta
blitu Chube ole jo siere ama kledu age
me no Chube dollale ulitage. Cha gerua
ma kweri Jonds geruage, nege cha agali
kle gerule baske aini agwa ba me ta cha
gerua gakalin ulia, malen chui bdaglige
kwian una Ninivemu be ba ulita kle toi
nege tangle gbe jiske Chubege ba me cha
gerua gau ulia gdale. 42Chui bdaglige
Chube be ji gbe kwian agenga me no
ulita alin chuia, chui ege kaire muinga
gdaite nga kada Sabdmu be mefie kwian
ulitage, muinga e kwian nga Sabamu
chugagwalla unsuialin. Muinga ege geru

chku ufale kwian israelita chugagwalla
unsuialin kada Salomén giti Salomon ta
molen tanre, malen unsuialin muinga e
jo bate bate Salomoén jwiage Salomén
gerua keruchugale, muinga e jo ene Sa-
lomén gerua nate. Cha gerua ma kw-
eri Salomén geruage, nege cha agali kle
gerule baske aini agwa ba me ta cha
gerua gakalin ulia, malen chui bdaglige
muinga e be ba ulita kle toi nege tangle
gbe jiske Chubege ba me cha gerua gau
ulia gdale.

Jesu gerule dolla joge toi
naskuni kwian tadi giti

43Jesu gerudu dare kwian fariseo
gweale ole kaire kwian daba tkanga tan-
gle Moisés chadalla giti gweale ole:

—Nege tangle ba ulita kle boi saleng-
wli kwian jwligebanga dolla kote kare.
Dolla joge siere kwiange gire dolla
chage nga gballage nga jinade unde-
gangwa, nga me skwen amage, 44 gire
ama tafiachuge: “Cha be jogeni naskuni
cha kwian jigu ngwadi, cha be jogeni
toi ama tale nakwaite.” Gire dolla joge
chkeni kwian e ngwadi, kwian e tale
skwen dollage salengwli u gballa kare,
nga kle litaba trate ulita, u e kle biale
kwian alin toingwa. 4> Kwian ta skwen
ene dollage u gballa biale kare, gire dolla
e joge dolla na tirare gdaguke jwen toi
ule ama ole kwian e tale, bdagli kwian e
boi ma dare ngeruguge. Ba ulita agenga
me no kle toi nege tangle be boi kaire
cha gerudu boidu kwian ai giti ole kare,
ba cha gerua keruchuge agwa gire me
cha gerua gai ulia malen ba be boi ma
daga ngwale kledu toi ngeru karege.

Jesu bitalla joge chke Jesu kle ngwadi

46 Jesu kledu gerule ene kwian ole ne
ngwadi gire Jesu chebia ule Jesu daballa
ole chku goga chegu manade goga tadu
geru tragakalin Jesu ole. 47 Kwian gdaite

jo gwa gerule Jesu ole ama giti, ama
gerudu:

—Ba chebia ba daballa ulita kle goga,
ama ta geru tragakalin ba ole.

48 Jesu gerudu kwian geru dbanga ole:

—Cha be gerule ba ole chema ulia cha
chebia chema ulia cha daballa.

49 Gire Jesu ko itu kwian geru jwannga
amage ulitadi gerudu:

—Ai cha chebia kare kaire cha daballa
kare. 50 Kwian bai age cha Nenua Chube
takalin kare, kwian ene cha daballa kare
cha ibotea kare kaire agwe cha chebia
kare, ama cha bitallanu ulia, cha no no
ama ulita ole —Jesu gerudu ene ulita.

Jesu geru flachuge chude drennga giti

1 3 Jesu kledu gwa kwian tke tan-

gle gire chui e amafiagebi Jesu jo
siere u ege jo chke chibitage toidu dba
chibita kagda giti. 2 Ne ngwadi kwian lit-
edu tanre Jesudi, nga me chegu Jesu alin
toingwa malen Jesu jo chiga du kledu ne
ngwadige, Jesu toidu dba du toli, kwian
ulita chegu kedagu Jesu keruchuge.
3 Gire Jesu geru tanre flachugu kwiange,
ngeru ama geru fiachugu chude giti, ama
gerudu kwian ole:

—Cha gerule ba ulita ole chude dren-
nga giti, kwian jo chude drennga deage,
kwian jo chke deage, ama chude ngle
dreunnga kote. *Kwian e kle chude
drennga kote, gire chude e gweale jo
chke dba jon jegwale, bdada chiu, bdada
chude gutu. >Chude na gweale jo chke
dba dbi arale ke giti ngwadi, chude e nu-
machiu blikeare, agwa me dbi uda alin
malen chude e me sera toiduda dbiske
no, ke kle, chude me fiadu sera joge
dbiske no. ¢Chudenuma chku ngafa
agwa chui jute kote chudenuma kwe-
dunga junbatu jokeda ama me sera jo
dbiske no kbiale. 7 Chude na jo chke dba
drinkin sera tanre ngwadi, chude gwa-
tigu agwa drinkin tigedu ule chudenuma
ole, drinkin chudenuma guda, chude me

tigedu chude me gbachiu, drinkin kote
chude jokeda ulita. 8 Agwa chude na jo
chke dba dbi no giti, chude e gwatigu
no gbachiu no ngle. Chude skute chuia
chku gire chude e nu gbachieba ngle,
chude bulu gweale gbachiu ngle ngle
chude cien bulu gdaitege, chude bulu
gweale na gbachiu ngle chude sesenta,
chude bulu gweale na gbachiu no chude
treinta. 9Cha kle geru ai fiachuge ba
alin, ba me geru ai keruchuge alin
allabi mo ologe, agwa kaire ba ulita
mo ta gbadale geru ai gbe gdadi, ba
taflachugadale lledale cha kle geru ai
chude giti fiachuge ba ulita alin.

10 Jesu geru fiachugu ene kwian ngle
ulita alin gire kwian geru jwannga am-
age Jesuge ulita mo litu Jesudi, geru
kadu Jesuge:

—Ba gerudu giti kwian ole, ;geru
e mine? Me suge cha ulitage mineade
ba geru flachugu kwiange chude giti.
¢(Mineade ba me geru gbu chke ufale
nate trate kwiange Chube giti?

11 Jesu jaindunga:

—Ba ulita kle cha gerua gai ulia malen
Chube kle ba ta gbe chke cha kle gerule
giti, ene geru e giti kle suge trate bage
kwian bai kaire cha gai ulia mo Chugag-
wallale kwian ene chege no trate Chube
gwa giti. Kwian na me kle cha gerua
gai ulia, ama alin cha kle geru fiachuge,
kwian geru e keruchuge agwa geru e
ulita skwen mnoare amage, geru e me
suge amage dale. 12Kwian bai kaire cha
gerua gai ulia cha gerua manade no mo
tale, kwian ene mi ta jogenga Chube
geruage, kwian enege cha gerua be suge
ma ngle diali, Chube be kwian ene chud-
aboi be kwian ene ta gbe suge ma ngle
cha gerua giti. Agwa kwian bai kaire
me mo ta gbe cha gerua gai ulia, kwian
ene tale cha gerua gweale kle, agwa ama
me kle mo ta gbe tafiachuge geru e giti
malen ama be ta jogenga cha geruage
ulita, ama be chege kwian me cha gerua

keruchugaba kare. 13 Kwian ene me cha
gai ulia malen cha kle geru fiachuge ama
alin, geru me suge amage. Kwian ene
kle gwage chadi cha kle lle tanre no do-
dade, agwa ama chege kwian gwagwa
me kare, me suge amage cha kle lle e
tanre no dodade ama gwa giti Chube ki-
ralla giti. Kaire kwian ene kle cha gerua
keruchuge tanre agwa ama chege kwian
olo me kare, geru me suge trate am-
age cha kle gerule giti. 1#Kwian ene
kle boi Chube gerua degaba unsuialin
gerule kare, kwian Chube gerua ketanga
ka jwankle Isaias Chube gerua degu un-
suialin, chada e gerule:

“Chube gerudu: ‘Cha gerua tragabe
kwian ole, ama be cha gerua
keruchuge agwa cha gerua mi suge
amage.

Lle tanre no dodabe kwian gwa giti, ama
be gwagedi agwa mi suge amage
chema kiralla giti lle dodakle.

I5Kwian ene ulita mo ta gbu mnoare,
ama me takalin cha gerua gbe gdadi.

Ama kle mo olo jege cha gerua ngeru,
ene geru me suge amage.

Mo gwagwa giti kwian kle ten lle no do-
dakledi, agwa me gbakalin gdadi mo
tale.

Ama kle mo ta gbe ene ulita malen ama
me flage mo ta blite cha ole.

Cha ta ama chudaboakalin mo ta blite
chage cha ole agwa ama me takalin
mo ta gbe siere ama kle age me no
gitige.”

Isaias Chube gerua degu ene kwian me

ta cha gerua gakalin ulia giti.

16-17°Cha gerule ulia ba ulita ole,

Chube kle age no no ba ulita alin malen

ba ulita nga dbale suga no. Cha kle

aini baske age tanre no ba gwa giti

Chube kiralla giti, ba ulita mo gwagwa

giti kle gwage Chube kle agedi, kaire

mo olodi ba ulita kle geru Chubenu
keruchuge. Kwian Chube gerua ketanga
unsuialin kaire kwian ta no trate Chube

gwa giti unsuialin, kwian ene ngle tadu
gwagekalin Chube kle agedi ba ulita kle
gwagedi nege kare, agwa e suiale kwian
e ulita me fadu gwage ba ulita nege tan-
gle kle gwage Chube kle agedige. Kaire
kwian e ulita tadu geru keruchugakalin
ba kle geru keruchuge nege kare cha
giti, agwa ama me fiadu geru ai kare
keruchuge —Jesu gerudu ene kwian
geru jwannga amage ulita ole.

18 Gire Jesu gerudu dare ama chude
drennga gerua fiachugu kwian alin giti,
Jesu gerudu kwian geru jwannga ole:

—Ba ulita cha keruchugadale no, cha
geru fiachugu chude drennga giti, nege
cha geru e gbe chke uflale bage cha
gerudu kare giti. 19Kwian gweale Kkle
boi Chube gerua ole salengwli chude
jo chke dba jon jegwale kare. Kwian
e Chube gerua keruchuge, agwa amage
geru me suge trate, bigwa che dolla Sa-
tands kwian ta gbe geru e chuge ng-
wadi, me geru gai jumale, Satanas kle
age kwian ole salengwli bdada agedu
chude ole kare, ene Chube gerua kle
jogenga kwian tale. 20-21 Kwian gweale
kle boi Chube gerua ole salengwli chude
joge chke dba dbi arale ke giti ngwadi
kare. Kwian e Chube gerua keruchuge,
ama kle geru e gai blikare nga suga
no ole agwa ama me mo ta gbe ulia
Chube ole me kle Chube gerua gai ju-
male ulia, malen ama tale geru me fiage
tige no kiraske salengwli chude me fage
sera joge dbiske ke giti me nage tige
no kare. Kwian e Chube gerua gau ulia
agwa me kira ole gwangerugudba geru e
gai ulia, ama kle boi daga ngwale Chube
gerua gdale, gire blikare ama Chube
gerua chuge ngwadi, ama jogeni naskuni
chage ngeru kare. 22Kwian gweale kle
boi Chube gerua ole salengwli chude jo
chke dba drinkin sera tanre ngwadi kare.
Kwian e kle Chube gerua keruchuge kle
Chube gerua gai ulia agwa me kle mo
ta gbe tafiachuge diali Chube gerua giti

no, ama kle mo ta gbe tanachuge tanre
lle ngwale alin giti, ama ta igi jwankalin
ngle mau alin, ama ta agekalin ulita
ama takalin kare. Ama kle tanachuge
ma ngle lle e kare giti Chube gerua git-
ige, malen Chube gerua kle jogenga ama
tale, gire ene kwian me kira molen toi no
Chube takalin kare ni fiage Chube gerua
dbe kwian nage. 23 Kwian gweale kle boi
Chube gerua ole salengwli chude joge
chke dba dbi no giti kare. Kwian e kle
Chube gerua keruchuge, Chube gerua
kle suge trate amage gire ama mo ta
gbe ulia Chube ole Chube gerua gai ulia.
Ama Chube chuge ngwadi age ama tale
Chube takalin kare, ene Chube ama ta
gbe chui gbaite gbaite kaire kairege ma
ngle Chube gerua giti. Kwian ene mo
ta dbe no diali Chube gerua kete daba
na ulitage daba chudaboi Chube gerua
giti, kwian Chube gerua ketanga ene
giti kwian tanre chke Chube gerua gai
ulia salengwli chude joge chke dba dbi
no giti gbachie no kare, chude gweale
gbachie treinta, na gbachie ma ngle
sesenta, na gbachie ngle ngle cien. Ene
kaire kwian bai mo ta gbe ulia Chube ole
Chube gerua gai ulia diali, kwian ene giti
kwian na tanre Chube gerua gai ulia mo
tale —Jesu gerudu ene kwian geru jwan-
nga amage ulita ole.

Jesu geru flachuge giskagba
me no tige chudeske giti

24 Jesu geru na fiachugu chude giti
kwian ngle kledu mo litaba chi kagda
giti alin, Jesu gerudu:

—Cha be geru na trage ba ole, ba cha
keruchuge no. Chube chuia be chie gire
Chube be chege kwian ulita Chugagwal-
lale, chui ege Chube be gerule kwian
ulita giti kwian bai jiske kwian bai me
jiske Chube gwa giti, Chube be kwian
ulita bai jiske gbe ji chuge kwian agedu
me no gdale. Cha be geru fiachuge ba
ulitage ai kare chui e giti: Kwian chude

no tku dbige deage, kwian chude tku
ulita, gire chude tkanga joni gudegu.
25Ngajrege chude tkanga kle gbe kaire
lle boanga ama alin ulita kle gbe,
gire kwian na chude tkanga dolla jo
skwlenre ngajrege giskagba me no skie
chude noske gire kwian e joni kige.
26 Chudenuma trendunga tigedu ama
gbachiu gire giskanuma me no tigedu
kaire ule chudeske. 27 Kwian lle boanga
chude maufa alin gwagedu giskanuma
me no kle tigedi gire ama ulita jo
gerule kwian chude mauifia ole: “Cha
chugagwalla, ba chude no tku deage,
¢mineade giskanuma me no gwatigu, kle
tige ule chudeske?” 28 Gire kwian chude
maufia gerudu kwian lle boanga ole:
“Kwian gweale ta me no che ole ama
agedu.” Kwian lle boanga geru kadu:
“¢Ba takalin cha joge giskanuma me no
juge chudege?” 29Chude maufia jain-
dunga: “Ba me joge giskanuma me no
juge, ba giskanuma juge chudege gire
chudenuma no fiage chie keda ule kaire
agwe. 30 Ma no che giskanuma e chuge
ngwadi tige ule chude ole, che chude
skute chuia manade ngwange, chui e
chke gire cha be gerule kwian chude sku-
tanga ulita ole ene: ‘Ngeru ba giska me
no juge luge buluge gugadale, e ulita
kle boaba gire ba chude skute nga tagla
giti, ba chude e oge no gwa nga noge.””
Chude maufia gerudu ene lle boanga
amanu ole —Jesu geru fachugu ene
kwian ulita alin.

Jesu geru flachuge
chude kada mostaza giti

31-32Kaire agwe Jesu geru fiachugu
mostaza chudea giti, Jesu gerudu:

—Cha geru na flachuge ba ulita alin,
geru ai giti sugedale bage nege kwian
bedreare kle mo ta gbe ulia Chube gerua
gai jumale cha kle gerule giti, agwa
bdagli kwian ngle be Chube gerua gai
ulia be Chube gai mo Chugagwallale, e

salengwli kle boi mostaza chudea giti
kare. Mostaza chudea ma soli jalin chude
na ulitage skiadale dbige. Onbre joge
deage chude e skie dbige gire chude e
kle tige kle chege gli kweri kweri ngafia.
Mostaza kle nangachie kweri kweri, gire
bdada ngle nage ugara gbe gli e nanga
jegwale ulita toingwa. Ene kaire kwian
bai Chube gerua gai ulia, kwian e Chube
gerua trage kwian na ole, ene geru e
chke ufiale kwian na tanrege, gire bdagli
kwian tanre be Chube gerua gai ulia
be Chube gai mo Chugagwallale saleng-
wli mostaza chudea soli tige joge kweri
nanga tanre molen kare.

Jesu geru flachuge levadura giti

33 Jesu geru na fiachugu kwian alin,
Jesu gerudu:

——Cha geru fiachuge bage ai kare:
Muinga kle pan dodade levadura ole,
ama levadura sidri tugenga harina tan-
reske gire bedre bedre harina uda be
sie kweri dodadale panle. E kare ene
kwian me Chube ufie be Chube gerua
keruchuge, kwian be geru e gai ulia,
geru e be tige ama tale, kaire Chube
gerua giti bedre bedre kwian na tanre
be Chube gai ulia mo Chugagwallale
levadura sidri harina gbe sie kweri kare
—Jesu gerudu ene ulita kwian ole Chube
gerua giti.

34Jesu geru ngle ene kare fiachugu
kwian tanre alin diali, geru e ulita giti
Jesu kledu kwian tke tangle Chube giti.
Jesu geru fiachugu ene ulita agwa me
sugedu kwiange Jesu kledu gerule llema
giti, kwian tanre tafiachugu Jesu kledu
gerule lle ngwale alin giti. 3> Diali Jesu
geru flachugu kwian ulita alin kwian ta
gbagda Chube giti, ai ulita boidu ene
kwian Chube gerua ketanga kada Isaias
Chube gerua degu unsuialin gerule kare
Jesu giti, chada e gerule:

“Chube nga ulita dodadu unsuialin
tangle nge jondege, chui ege

gwangerugu Chube gerua tanre
chegu ogaba skwlenre kwian
ulitage, agwa cha be geru e ulita
trage kwian kle toi nege tangle ole
geru fachuge giti.”
Isafas Chube gerua degu ene Jesu giti un-
suialin tangle.

Jesu geru trennga giskagba
me no tige chudeske giti

36 Jesu gerudubi ene ulita kwian ole
gire Jesu joni gudegu ama kle toi ng-
wadi, Jesu jo chke gwa gire kwian
geru jwannga amage ulita chku, mo litu
amadige, geru kadu amage:

—Ba geru fiachugu kwian ngle alin
kwian chude no tku giti, kwian chude no
tku gire kwian na jo giskagba me no skie
chude eske. Ba geru e fiachugu kwian
alin, geru e me sugedu chage, cha ulita
takalin ba geru e trennga chage.

37 Jesu jaindunga:

—Cha gerule ba ulita ole, cha chiu nga
dba ai giti kwian kare Chube gerua no
ketale kwiange, cha chiu geru no Chube
giti gbale kwian tale chude tkakle dbiske
kare. 38 Nga dba ai ulita nga chude nga-
male kare Chube gerua alin. Chude no,
e kwian nu mo ta gbaba Chube gai mo
Chugagwallale kare, kwian ene Chubenu
be toi Chube ole. Giskanuma me no, e
kwian me mo ta gbaba Chube gai mo
Chugagwallale kare, kwian ene che dolla
Satan4dnu. 39Kwian ta me no giskagba
me no skianga ama che dolla Satanas
kare. Cha be chieni chui bdaglige, chui
ege cha be kwian chanu ulita dbe toi cha
ole nga ngaiia giti, e salengwli chude kle
joge dabe kwian kle chude jwen kare. Lle
boanga Chube alin nga ngafia giti tanre
kwian litanga ole Chube alin, lle boanga
Chube alin nga ngafia giti e ulita saleng-
wli kwian lle boanga kle chude jwen
kare. 40Giskanuma me no litakle ole
tkakle jitaske gugadale, ene kare be boi
kwian agenga me no Chube dollale ulita

ole chui bdaglige. 4! Chui ege cha be lle
boanga Chube alin nga ngafia giti tanre
kage ji gbe kwian agenga me no ulita
alin, kwian agali kle age me no Chube
dollale kaire kwian kle daba na gwa-
bate age me no Chube dollale, lle boanga
Chube alin nga ngafia giti be chie kwian
ene ulita jwen gbale ji chuge agedu me
no ulita giti. 4>Lle boanga Chube alin
nga ngafa giti be kwian agenga me no
ene ulita kage nga dbigu giti jitaske, nga
ege kwian e be boi tanre daga ngwale,
e kote ama be chege olire tanre kaire
be sui jwennga tanre mo giti nga tirare
ngeru. 43 Agwa kwian bai nu cha gerua
gaba ulia bai nu mo ta gbaba age no
Chube takalin kare, chui bdaglige kwian
ene ulita be joge toi Chube ole be chege
no trate ulita. Chui kle gwadenga no
kare, ene kwian Chubenu be chege no
Chube kle toi ngwadi, ama be toi diali
Chube chralla giti. Ba ulita me cha gerua
ai keruchuge alin allabi mo ologe, agwa
kaire ba ulita mo ta gbadale geru ai gbe
gdadi.

Jesu geru fnachuge
lle nanaske skwendu

dbiske kwiange giti

44 Jesu gerudu:

—Cha geru na trage ba ulita ole, cha
gerua chke ufiale kwiange gire kwian bai
cha gerua gai ulia kwian e be toi no ule
Chube ole diali, Chube be chege ama
Chugagwallale, e salengwli lle no no
flanaske tanre skwendu kwiange kare.
Lle no fianaske ogaba dbiske skwendu
kwian onbrege agwa dbi e me ama dbia,
dbi e kwian nanu. Nga suga noare on-
bre edi lle fianaske e giti malen ama
mo ta gbu dbi e gige mo alin. Ama lle
fianaske ogoda naskuni skwendu amage
ngwadi, ama joni mo llea chbade ulita
gire lle e fiana giti ama dbi lle hanaske
kledu ogaba ngwadi gigu, ene lle no no

nanaske tanre chegu amanu. Ene kare
kwian Chube gerua keruchuge kwian mo
ta gbe Chube gerua gai ulia, nga suga
noare amadi Chube gerua giti, malen
ama mo ta gbe ulia Chube ole, ene chui
bdaglige ama fiage chege toi no Chube
ole diali.

Jesu geru flachuge lle igigwagba
kweri fianaske giti

45 Jesu gerudu dare:

—Cha gerule ba ole, ba cha keruchuge
no. Kwian bai cha gerua keruchuge
cha gerua gai ulia, e salengwli kwian
igigwagba kweri flanaske gai mo alin
kare. Kwian chagedu igigwagba no no
fianaske jinade nate gigadale. 46 Bigwa
gire igigwagba gbaite no no kweri
fnanaske tanre ma no igigwagba na
ulitage skwendu amage. Igigwagba ene
skwendu amage gire ama joni mo ul-
lage ama lle ulita amanu chbadu, lle
e flana giti ama igigwagba e gbaite no
no gigu, ene igigwagba no no kweri
fanaske tanre chegu amanu. Ene kare
kwian cha gerua keruchuge kwian mo
ta gbe cha gerua gai ulia, kwian ene mo
ta gbe ulia Chube ole, ene chui bdaglige
ama fage chege toi no Chube ole diali.

Jesu geru fiachuge gdeba giti

47 Jesu gerudu:

—Cha gerule ba ulita ole, kwian
agenga me no me nu cha gerua gaba ulia,
kwian ene ulita be ji chuge kweri chui
bdaglige, e giti cha geru ai kare fiachuge
ba ulitage: Kwian ngwe jwannga gdeba
tku chiske gire ngwe tanre jo gdeba toli.
48 Gdeba chku ete gire kwian ngwe jwan-
nga gdeba jun keda kodi chi kagda giti,
gire ama ngwe litu ole nate. Ngwe no
gutadale kwian ngwe jwannga litu ole
gbu sugekare, ngwe me no gutadale ama
ngwe mliunga naskuni chiske. 49 Ai kaire
be boi ene chui bdaglige, lle boanga

Chube alin nga ngaiia giti tanre be chie
kwian agenga me no ulita jwen siere
kwian no ulitage, 50 be kwian agenga me
no ulita kage nga dbigu giti jitaske, nga
ege kwian e be chege boi tanre daga ng-
wale, jita kote ama be chege olire tanre
kaire be sui jwennga tanre mo giti nga
jute tirareske.

Jesu gerule Chube
gerua unsuialin giti

kaire Chube gerua jagere giti

51 Jesu geru kadu kwian geru jwannga
ulitage:

—Cha gerudu ulita lle tanre giti ba ole,
¢geru e ulita sugedu bage cha kle gerule
giti ba ole?

Kwian geru jwannga jaindunga Jesu
kalen:

—Ima cha Chugagwalla, geru ulita
sugedu chage.

52 Gire Jesu gerudu:

—~Ulia geru ulita suge bage ba kle
gerule kare, gire ba fage kwian na tke
tangle Chube gerua ulita giti no, ba fiage
kwian tke tangle Moisés Chube gerua
degu unsuialin giti kaire agwe ba fiage
kwian tke tangle Chube gerua jagere cha
kle trage ba ole nege tangle giti. Ba
chege salengwli kwian u mauifia kare. U
mauifia lle molen tanre, ama lle gweale
juda molen lle gweale jagere molen, u
mauiia lle e ulita manade no lle e ulita
oge no nga gwealege gwa, ene ama kle
biale diali daba na chudaboi lle monu
giti. Ene kaire ba kle Chube gerua un-
suialin kaire Chube gerua jagere man-
ade no ba tale, ene ba be kle biale diali
daba na chudaboi geru e giti, ba be fiage
kwian tke tangle Chube gerua unsuialin
giti kaire Chube gerua nege jagere giti
kwian ta gbagda suga no —Jesu gerudu
ene ulita kwian geru jwannga amage ole.

Jesu bitalla una Nazarege me
ta Jesu gerua gakalin ulia

53Jesu geru ene ulita fiachugu lle
tanre giti kwian alin gire jo sugekare
nga ege, °4Jesu joni mo jwiage una
ama manadre ngwadi, una ege ama
kwian tku tangle Chube gerua giti u
mo litangwa Chube gerua jwanngwage.
Kwian ulita chegu tafiachuge tanre Jesu
gerua giti gire kwian ulita gerudu modi
Jesu giti:

—Ama kle gerule no tanre Chube giti,
¢ama geru e ulita jun baini? Ama ta ngle
molen, ¢chema ama tku tangle tachke
ngle ene? Kaire ama kle kwian oga do-
dade kle lle na tanre daga ngwale no
dodade, ¢chema kirallaske ama kle age?
55 ;Ama me che tigemanalla? ;Kwian e
fienua me ka jwankle José gli drega do-
danga lle tanrere? ;Kaire ama chebia me
ka jwankle Maria? Che ama daballa ulita
ufle, jama daballa me Santiago kaire
José kaire Simén kaire Judas? 56 ;Kaire
ama ibotea ulita me kle toi cheske kaire
agwe? ¢Agwa gire mineade geru ai ulita
Chube giti kle chke ufiale amage?

57 Kwian gerudu ene Jesudige malen
kwian me jaindu Jesu gerua gai ulia,
sugedu kwiange Jesu kwian ngwale.
Jesu gerudu kwian e ulita ole:

—Cha gerule ba ole, kwian Chube
gerua ketanga kle joge nga baini kairege
kwian tke tangle Chube gerua giti, kwian
nga emu kle kwian Chube gerua ketanga
keruchuge kle ama gerua gai dage. Agwa
kwian Chube gerua ketanga jogeni mo
bitallaske mo jwiage ama manadre ng-
wadi, nga ege kwian me ama gai ng-
wange no, ni ama bitalla kle gwa ama gai
kwian Chube gerua ketanga ulia kare,
kwian me ama gerua gai dage ni kwian
ama keruchugakalin —Jesu gerudu ene
kwian ama jwiamu ole.

58 Kwian Jesu jwiage me Jesu gau ng-
wange no me Jesu gerua gau ulia, malen

Jesu me lle daga ngwale no tanre do-
dadu kwian eske.

Chugagwalla rey Herodes
Juan-Bautista gwangeda

1 4 E suiale kwian kada Herodes

ama kwian nga Galileamu
chugagwalla rey, Herodes kwian gweale
keruchugu gerule Jesu giti. 2Gire
Herodege me chege no chema giti tra
no kwian kle gerule, malen Herodes
gerudu kwian lle boanga mo alin ole
Jesu giti, Herodes gerudu:

——Cha kle kwian keruchuge gerule
no kwian kadakle Jesu giti. ¢E me
Juan-Bautista jogebakeda amaiia chkuni
gwade? E amafia chkuni gwade malen
nege ama kle age tanre no mo kiralla giti
kwian ulita gwa giti —Herodes gerudu
ene Jesu giti.

3-4 Juan-Bautista kledu gwade suiale
gire ama nu ka boaba tanre Herodes ole
muinga kada Herodias gdale, muinga e
Herodes daballanu kada Felipe muira.
Herodes kle toi Herodias e ole mo
muira kare, e giti Juan-Bautista nu ka
boaba tanre Herodes ole, Juan-Bautista
gerudu: “Chube gerua degaba unsuialin
gerule ba me fiage toi ba daballanu
muira ole mo muira kare, e giti ba jiske
tanre Chube gwa giti.” Juan-Bautista
gerudu ene Herodes ole gire Herodes
skochiu tanre Juan-Bautistadi e gdale,
Herodes kwian kagu Juan-Bautista gai
Juan-Bautista ko luge tkale skage.

5Juan-Bautista kledu skage gire
Herodes tadu Juan-Bautista gwakalinda
Juan-Bautista nu geruba Herodias
giti gdale, agwa Herodes kwachiu
kwian nglea ngeru kwian e ulita kle
Juan-Bautista gerua gai dage, kwiange
sugedu Juan-Bautista wulia kwian
Chube gerua ketanga dabage, Herodes
kwachiu kwian ene ulita ngeru malen
Herodes me fiadu Juan-Bautista gweda
blike. 6Chui jo tangle gire Herodes nu

mebanga chuia chku chui e olladre,
chui ege Herodias jian jo skwen gdate
kwian ngle kadaba chui ollade gwa giti.
Herodege skwendu noare Herodias jian
skwendu gdate no ene kwian ulita gwa
giti, “malen ama gerudu Herodias jian
ole:

—Nga suga no chadi ba skwendu
gdate noare cha ulita gwa giti, malen cha
mo gerua ulia gbe ba alin nege Chube
gwa giti kaire kwian ngle ai gwa giti cha
be age no ulita ba alin ba takalin kare, ba
takalin lle gwealege ba lle kade chage,
cha be lle kete bage ba takalin kare.

8Chku ufiale Herodiage Herodes
gerudu giti ama jian ole, gire Herodias
gerudu mo jian ole:

—Ba Juan-Bautista chugabita kade
Herodege batekwa giti.

Gire Herodias jian mo chebia kerua
gau dage ama agedu chebia gerudu kare,
ama gerudu Herodes ole:

—~Cha takalin ba Juan-Bautista
chugabita kete chage batekwa giti nege
nege.

9-10 Chugagwalla rey Herodedi nga
chiu olire tanre e giti, ama me tadu
agekalin ene Herodias jian gerudu kare,
agwa ama agedale, kwian ulita gwa
giti Herodes nu gerubabi Herodias jian
ole Herodias jian lle gweale kade ama
be ketege. Malen Herodes kwian lle
boanga gweale kagu age Juan-Bautista
ole, Herodes gerudu lle boanga e ole:

—Joga Juan-Bautista kle skage ng-
wadi, ba ama chuga tkenga gire ba
chieni ama chugabita dbe aini batekwa
giti, ba e kete Herodias jiange.

11 Gire agedre ulita Herodes gerudu
kare. Juan-Bautista chuga tkerenga
dule Herodias jiange batekwa giti, gire
Herodias jian Juan-Bautista chugabita
ketu mo chebiage. !2Juan-Bautista
guleda ene gire kwian geru jwannga
Juan-Bautistage ulita jo Juan-Bautista
jaba jwen ogadale keugage. Kwian geru

jwannga Juan-Bautistage Juan-Bautista
jaba ogo gire ama ulita jo Jesu kle
ngwadi, ama geru ketu Jesuge boidu
ulita Juan-Bautista ole giti.

Jesu kwian onbre ngle cinco mil ulle

13 Jesuge chku ufale Juan-Bautista
boidu ene, gire ama jo siere kledu ng-
wadi jo duge ule kwian geru jwan-
nga amage ulita ole nga gballage sug-
ekare kwian na ulitage. Agwa kwian
ngle una tanremuge chku uiiale Jesu jo
siere nga ege gire ama ulita chagedu
seradi Jesu nate. 14 Jesu jo chke chibita
kagda giti ongoru, Jesu jo siere duge
gwagedu kwian tanredi chage Jesu nate,
Jesu taidu dage kwian e ulitage, kwian
gweale oga kledu kwian ngleaske, Jesu
kwian oga e ulita dodadu.

15 Nga jeredu gire kwian geru jwannga
Jesuge ulita chku Jesudi gerudu Jesu
ole:

—Nga jo jere, nga ai che kle ng-
wadi nga gballa, bligda me nga aige
kwian ulita alin gutadale. Noare ba gbi
kade bdagli kwian ulitage ba ama ulita
kage siere nga aige, ene ama ulita fiage
joge una gwealege bligda gige mo alin
gutadale.

16 Jesu jaindunga:

—NMe no ama ulita kage siere me bliba,
ba ulita agali bligda kete ama ulitage
gutadale.

17 Kwian
jaindunga:

—¢Che kwian nglea ulita ulle llemadi?
Bligda me ngle che ole kwian tanre alin
gutadale, che pan molen gdatigale alin
ngwe gdabokle alin allabi, bligda e me
fiage kwiange ulita.

18 Jesu gerudu:

—Ba pan e kaire ngwe e kete chage.

19 Jesu gerudu ene geru jwannga am-
age ole, gire Jesu kwian nglea ulita
gbangu toi dba ngauda giti. Kwian ulita
toidu dba gire Jesu pan gdatiga ngwe

geru jwannga Jesuge

gdaboke gau kote, Jesu gwagedu nga
ngaia giti, Jesu gerudu Chube ole bligda
giti: “Cha Nenua, noare ba pan ai ngwe
ai ketu kwian ai ulita alin gutadale.”
Jesu gerudu ene Chube ole, Jesu pan
skutunga ngwe uda junnga, gire Jesu
ngwe uda pan bita ketu kwian geru
jwanngage girabatadale kwian ngle ulita
ole. Jesu bligda gbu jriennga kwian
e ulita alin gutadale. 20-21Kwian ngle
ulita blidu no, kwian onbre ngle cinco
mil blidu, kaire muinga ngle kirogwa
ngle blidu agwa ama me jo teanba,
Jesu kwian e ulita ullu pan gdatigale
alindi ngwe gdabokle alindi. Kwian ulita
unchku no bligdadi gire bligda bita ngle
cheguda, kwian geru jwannga Jesuge
bligda bita e ulita litu ole ski kweri
gbataboko giti gbaboke, ski e ulita chku
ete bligda cheguda ole.

Jesu chage seradi chiga giti

22 Jesu kwian ngle ullu ene, bigire Jesu
gerudu kwian geru jwannga amage ulita
ole:

—Joga duge chibita tkenga tangle
chkagu chi kagda giti. Cha be chege gbi
jige bdagli kwian ngleage, gire cha be
joge ba nate.

23Kwian geru jwannga Jesuge ulita jo
chage duge chiga giti, gire Jesu gbi jigu
bdagli kwian ulitage, Jesu jo sugekare
kwian e ulitage jo gballa jwichuga giti
ngafa gerule Chube ole. Jesu kledu eni
gballa gerule Chube ole gire nga jeredu.
24Nga jo jere gire kwian geru jwannga
Jesuge jo bate duge chi bonga, mleuda
kweri kledu tiennga kiraske dudi, chi
kledu skwen bdugu tanre mleuda kote
gire kwian geru jwannga ulita kledu chi
bage blikare. 2°Nga chiu kamalin ng-
wange bdugu Jesu jo chage seradi chiga
giti kwian geru jwannga kle duge ng-
wadi ngnagu chi bonga. 26 Kwian geru
jwannga Jesuge ulita gwagedu Jesudi
chage seradi chiga giti gire ama ulita

kendunga tanre, ama ngautu kweri chru
ole:

—¢E llema? ¢E ofakwa kle chage?

27 Gire Jesu gerudu ama ulita ole:

—Ba me kennga, ba mo ta gbe kiraske,
cha amana kle chage.

28 Jesu gerudu ene gire Pedro gerudu
Jesu ole:

—Cha Chugagwalla, ulia ba amafa kle
chage, ba cha gbe chage seradi kaire
chiga giti joge ba ngnagu.

29 Jesu gerudu Pedro ole:

—Bai cha gitigu chage seradi chiga
giti.

Gire Pedro jo siere duge jo chage
seradi chiga giti Jesu ngnagu. 30Pe-
dro kledu chage no chiga giti Jesu ng-
nagu, agwa gire Pedro gwagedu chi
skwen bdugu tanre mleuda kote gire
ama kendunga. Ama kendunga gire ama
jo chiske dbigu, ama ngautu Jesuge:

—ijCha Chugagwalla, cha be unjoge,
ba cha jwen siere chige!

31 Gire blike Jesu ama gau koge, Jesu
gerudu ama ole:

—:Mineade ba me kle mo ta gbe cha
gai ulia? Cha fiage kira kete bage chage
no seradi chiga giti, agwa ba me mo
ta gbu cha gai ulia, malen ba me fadu
chage seradi chiga giti cha kare.

32 Jesu jo ule Pedro ole du tadi gire
mleuda me chegu tiennga dare, chi
chegu ngwedi. 33 Boidu ene gire kwian
geru jwannga Jesuge ulita Jesu gau dage
gerudu no no Jesu ole:

—~Ulia ulia ba Chube Kirolla.

Jesu kwian oga dodade
nga Genesarege
34Jesu jo chage duge gwangerugu
kwian geru jwannga amage ulita ole,
ama ulita jo chke chi kagda giti on-
goru nga kadakle Genesarege. 3> Kwian
tanre nga emu gwagedu Jesudi gire chku
unale kwian e ulitage Jesu amafia chku
ama jwiage, kwian e giti geru jo chage

nga ulita Genesarege Jesu kle ngmadi.
Kwian tanre geru e keruchugu gire ama
chiu kwian oga ulita dbe Jesu kle ngwadi
dodale. 3¢ Kwian daba oga dbanga ulita
gerudu Jesu ole daba oga giti:

—Noare ba oga chuge ngwadi ko
chuge sidri ba fiometralladi alin allabi,
chage suge trate oga ba chugedi ene
daba oga be joge chke noni.

Kwian chudaboi kadu ene Jesuge oga
alin, gire kwian oga ulita bai kaire ko
chugu alin Jesu fiometralladi, kwian ene
ulita jo chkeni noni me chegu oga dare.

Jesu gerule kwian kle mo
enusulian unsuialin suia

gai dage ma no Chube gerua uliage
fariseo mneite ule

1 5 Kwian
kwian daba tkanga tangle

Moisés chadalla giti ngle ole chiu una
Jerusalénge chku Jesu kle ngwadi
gerule Jesu ole, kwian e ulita geru kadu
Jesuge:

2—Che enusulian unsuialin geru gbu
che kwian israelita ulita toidale giti,
¢mineade kwian geru jwannga bage me
kle age geru e kle gbaba gerule kare?
Kwian geru jwannga bage ulita me kle
mo ko glige trate tanre ngeru blirege che
enusulian unsuialin suia kare, malen cha
ulita gwage ama kle age me no.

3 Jesu jaindunga kwian e kalen:

—¢Mineade ba ulita kle ba enusulian
unsuialin suia gai dage ma no Chube
gerua uliage? Ulia ba ulita kle ba enusu-
lian unsuialin suia alin allabi gai mo alin
agwa ba me kle Chube gerua ulia gai
dage ba me kle age Chube takalin kare.
4Unsuialin Chube geru ketu Moisége de-
gadale kwian ulita alin, chada e gerule:
“Ba mo fienua mo chebia gadale dage

no.”

Kaire chada na Moisés nu degaba kle
gerule:

“Kwian gerule me no mo fienuadi kaire
mo chebiadi, kwian na kwian bai
gerule ene gwadaleda.”

5Moisés Chube gerua degu ene ulita un-

suialin, agwa ba ulita agali me kle geru e

gbe gdadi, kaire ba kle daba na tke tan-

gle age nganake me age chada e gerule
kare. Ba kle kwian ta gbe me mo fienua
mo chebia gadale dage no me ama chud-
aboadale me lle ketadale amage ama llea
me gire. Ba kle kwian tke tangle gerule
mo flenua ole mo chebia ole: “Mama,
tata, cha me fiage ba chudaboi, lle ulita
chanu cha ketu Chubege, cha ole lle me
ba chudaboagda.” ® Ba kle kwian tke tan-
gle age me no ene mo chebia ole mo
fienua ole ba kle age Chube gerua dol-
lale, ba ulita nu Chube gerua mliabanga
me mo flenua mo chebia manade Chube
geru gbu kare unsuialin tangle, ba kle ba
enusulian unsuialin suia gai dage ma no

Chube gerua uliage. 7 ;Mineade ba kle

gerule kate ba kle Chube gerua gai dage,

gire ba me kle age ba kle gerule kare? Ba

ulita ta me no. Kwian Chube gerua ke-

tanga kada Isaias Chube gerua degu un-

suialin ba ulita giti, chada e gerule:

8“Chube gerudu: ‘Kwian ai ulita kle
gerule ama kle cha gai dage, kle
gerule ene ka giti alin allabi, agwa
ulia ama me kle cha gai dage ulia
mo tale, ama ta kle bate chage ama
kle gerule alin allabi.

9Kwian kle gerule ama kle cha gai dage
mo Chubeale, agwa ngwale ama kle
gerule ene, ama me kle mo ta gbe
cha ole ulia age cha takalin kare.

Kaire ama me kle daba tke tangle cha
gerua ulia giti, agwa ama kle daba
tke tangle geru ngwale giti ama
agali kle tanachuge kare mo tale.”

Isaias chada degu ene Chube gerudu giti.

10 Jesu gerudu ene kwian fariseo ulita
ole kaire kwian daba tkanga tangle

Moisés chadalla giti ulita ole, gire Jesu

kwian na ulita kadu mo gitigu ama

keruchuge, Jesu gerudu kwian e ulita
ole:

—Ba cha keruchuge no, cha takalin
geru ai suge trate ba ulitage: 11Ni lle
gdaite kwian kle gute kle kwian gbe me
no jiske Chube gwa giti, agwa kwian
kle tafiachuge me no mo tale gire kwian
kle gerule me no age me no ama kle
tafiachuge kare, e ulita kle kwian gbe me
no jiske Chube gwa giti.

12 Jesu gerudu ene kwian ulita ole gire
kwian geru jwannga amage ulita chiu
Jesu gitigu sugekare, geru kadu Jesuge:

—¢Unale bage kwian fariseo ulita ta
skochiu mo gdale ba gerudu ama ole
giti?

13-14 Jesu jaindunga:

—Ima, ufiale chage ama kle tafiachuge
me no mo tale chadi, agwa ba me tallade
kwian e skochiu chadi giti, ama ulita
chugene tafiachuge ama takalin kare.
Kwian e kle daba na tke tangle geruge,
geru e me cha Nenua Chube gerua ulia,
geru e geru ngwale, cha Nenua me kle
geru e gbe ama tale tragadale daba na
ole, agwa geru e kle chie kwian e agali
tale, malen chui be chke gire Chube be
age kwian e ulita ole be kwian gbe jiske
ama kle daba tke tangle geru ngwalege
gdale. Kwian e ulita kle chage kwian
gwagwa me kare, kaire ama kle daba
na kle chage kwian gwagwa me kare
jonlla dbe, ene ama gdabonate me ten,
me ufiale amage ama kle chage baini,
gire bdagli ama gdabonate joge chke
dba dbiugage ama lentige boi daga ng-
wale tanre. Kwian fariseo ulita kle chage
kwian ene kare, ama me kle Chube gerua
ulia gai mo alin, kaire ama kle daba na
tke tangle geru ngwalege enusulian suia
giti, malen bdagli Chube be ama ulita
gbe boi daga ngwale age ene ulita gdale.

15 Jesu gerudu ene gire Pedro gerudu
Jesu ole:

—Ba gerudu sbaliga kwian ole bligda
che kle gute me che gbe me no jiske

Chube gwa giti, geru e me suge chage
ba kledu gerule llema giti, cha takalin ba
geru e trennga no cha ulitage.

16 Jesu jaindunga Pedro kalen:

—¢Ba ulitage kaire agwe geru e me
suge? 17 Sugedale bage ni lle gdaite che
kle gute fiage che ta gbe chege jiske
Chube gwa giti. Che blire gire bligda
me kle joge chke che tale che ta gbagda
age me no Chube dollale, che blire gire
bligda joge che kdege, bigire bligda e
kle joge tangle ulita, che kle mlienga.
18 Agwa kwian kle tafiachuge me no mo
tale, talla e giti kwian kle age me no kle
gerule me no ama kle tafiachuge kare,
talla e kle kwian gbe chege jiske Chube
gwa giti. 19Kwian tale bai kaire talla
me no kle, kwian ene be mo ta gbe age
me no diali ai kare ulita: Kwian daba
gweda. Onbre mo jwanba mo chuge ke
giti muinga na ole, muinga mo jwanba
mo chuge ke giti onbre na ole. Onbre
muinga me mo jwanba mo chuge ke giti.
Kwian skwe boi daba ngeru. Kwian geru
jinade daba ole. Kwian gerule me no
daba nadi. 20Lle ai ulita cha kle ka jwen
ba ole, e ulita kle chie kwian tale, e kle
kwian gbe jiske Chube gwa giti. Agwa
blire me ko gligaba tanre bitangle, e me
kwian ta gbe jiske Chube gwa giti kwian
fariseo kle gerule kare —Jesu gerudu
ene ulita kwian geru jwannga ulita ole.

Muinga me kwian israelita ama
Jesu gerua gai ulia

21 Jesu jo chage dare kwian geru jwan-
nga amage ulita ole una Tiro ngnagu
una Sidén ngnagu, 22ama jo chke kodi
una boke ege gire muinga gdaite toinga
nga ege chiu Jesu ngnagu, muinga e
me kwian israelita, ama kwian cananea,
ama chku Jesudi, ama ngautu:

—Ba kwian chugagwalla unsuialin
David oindalla, ufiale chage Chube ba
kagu nga dba ai giti. Ba tai dage chage,

cha jian jwligebanga dolla kote, ba cha
jian dodade dolla kage siere amage.

23 Jesu me jaindunga muinga kalen
agwa kwian geru jwannga Jesuge jo kodi
Jesudige, gerudu Jesu ole:

—Cha takalin ba gerule muinga e ole
muinga e kage siere chege. Muinga e kle
che jugeda tanre, ama kle chie ngaute
che nate tanre.

24 Jesu gerudu muinga e ole:

—Kwian israelita ulita bda oveja joge-
banga kare, ama me Chube uie, kwian
ene alin Chube cha kagu nga dba ai giti,
Chube cha kagu kwian israelita alin al-
labi chudaboi tke tangle Chube giti.

25Muinga e kwian me israelita, ama
Jesu keruchugu gerule ene agwa ama
me ta chugu gerule Jesu ole, ama jong-
nagwa skutu dba Jesu gwangnagu Jesu
gai dage, muinga gerudu Jesu ole:

—Ba kweri cha ba gai dage, cha
takalin ba cha chudaboi.

26 Jesu jaindunga:

—~Cha bitalla israelita alin cha lle
no tanre boadale, ba muinga me is-
raelita, cha ba chudaboi e chege saleng-
wli bligda no jwennga kirogwa ngeru
kare kete toge gutadale.

27 Jesu gerudu ene agwa gire muinga
jaindunga:

—E ulia ba gerudu kare, agwa bligda
jwna kle jwatenga to mauiia kote, to kle
bligda jwna jwen nate kle gute, e kare
ene cha takalin ba age cha alin sidri, ba
dolla kage siere cha jiange.

28 Jesu muinga keruchugu gire Jesu
gerudu:

—Muinga, ulia ba kle mo ta gbe cha
gai ulia kweri, malen ba jian alin cha age
ba takalin kare, ba jian jo chkeni no.

Jesu gerudu ene gire blike muinga e
jian jo chkeni no, dolla jo siere amage.

Jesu kwian tanre oga dodade

29 Jesu jo siere nga ege, Jesu jo chke
chibita kada Galilea kagdage, eni Jesu

jo jwichuga giti toidu dba. 30Kwian
tanre jo Jesu nate daba oga daga ngwale
tanre dbe Jesuge dodadale, kwian e ulita
mo litu Jesudige, kwian jo oga ai kare
dbe Jesuge: kwian me fiage chage trate,
kwian gwagwa me, kwian ko kwebanga,
kwian keru me, kaire kwian oga jingme
na tanre kote ulita dule Jesuge, kwian
ngle gwa giti Jesu oga e ulita dodadu.
31Kwian ulita gwagedu Jesudi kwian
oga dodade ene gire ama ulita chegu
tafiachuge tanre no Jesu giti. Kwian keru
me Jesu ama gbu keru ole, kwian ko
kwebanga Jesu ama ko gbu no trate,
kwian sera kwebanga Jesu ama gbu
chage trate, kwian gwagwa me ten Jesu
ama gwagwa gbu ten no trate. Kwian
ulita gwagedu Jesudi age no ene kwian
alin gire kwian ulita gerudu no nga suga
no ole Chube kwian israelitanu giti.

Jesu kwian onbre ngle cuatro mil ulle

32 Jesu kledu eni jwichuga giti kwian
ngle ole gire Jesu kwian geru jwannga
amage gdataboko giti gdaboke kadu mo
gitigu, Jesu gerudu kwian geru jwannga
ulita ole:

—Cha tai dage kwian ai ulitage, chui
gbamai kwian ai ulita kle cha ole aini,
bligda ulita bidegu ama ole gire nege
ama ulita me bligda molen gutadale. Cha
me ta ama ulita kagakalin bliage gude-
guni, ama ulita jogeni bliage, nga fiage
jogenga ama ulita gwage bli ole jonkare,
bligda kete ama ulitage gutadale.

33Kwian geru jwannga Jesuge gerudu
Jesu ole:

—¢Che age mine kwian ngle ulita alin
bligda giti? Aini nga gballage kwian me
kle toi, ¢;chema ngwadi che joge bligda
jinade kwian ngle alin gutadale?

34 Jesu geru kadu:

—¢Pan gdamangire ba kle chage dbe?

Kwian geru jwannga jaindunga Jesu
kalen:

—Cha kle chage pan gdaguke dbe
kaire ngwe soli gdamoite dbe agwa me
ngle, bligda e me fage kwian ulitage
gutadale.

35Jesu kwian ulita gbu toi dba dbi
giti, 30 gire Jesu pan gdaguke gau kote
kaire ngwe soli gau kote, Jesu gerudu
Chube ole: “Cha Nenua, nga suga noare
chadi ba bligda ai ketu chage kwian ai
ulita ullagda.” Jesu gerudu ene Chube
ole bligda giti gire Jesu pan skutunga
kaire ngwe uda junnga ketu geru jwan-
nga ulitage girabatadale kwian ulita ole.
Pan kaire ngwe jriendunga ngle kwian
ulita alin gutadale. 37-38 Kwian ngle ulita
blidu no, kwian onbre ngle cuatro mil
blidu, kaire muinga ngle kirogwa ngle
blidu agwa ama me jo teanba. Ulita blidu
unchku no bligdadi gire pan bita ngle
cheguda kaire ngwe bita ngle cheguda
litre ole, ski kweri gbaguke chku ete
bligda bita cheguda ole. 39 Jesu kwian
ullu ene ulita gire Jesu gbi jigu bdagli
kwiange kwian kaguni gudeguni, gire
Jesu jo duge chi kagda giti ongoru una
ka jwankle Magadan giti.

Kwian fariseo kaire kwian
saduceo takalin Jesu lle daga
ngwale no dodade Chube
kiralla giti ama ulita gwa giti
1 6 Kwian fariseo mneite kaire kwian

saduceo mneite jo Jesu kle ng-
wadi mo chuge Jesu ole, ama ulita
gerudu Jesu ole:

—Ba kle gerule mo giti Chube ba kagu
nga dba ai giti, cha takalin nege ba lle
daga ngwale no kweri kwian me fia do-
dade mo kira giti, ba dodade cha ulita
gwa giti, ene be chke uiiale trate cha
ulitage ulia Chube ba kagu ulia ba kle
age Chube kiralla giti.

2 Jesu jaindunga ama kalen:

—Cha mi age ba takalin kare, ba cha
keruchuge no. Ba ulita ta kle chke nga
gbe gdadi noi be boi noi mi boi, ngabi

ba kle gwage bogakwa chratigenga dabe
no no nga ngafia gire ba kle gerule:
“Nga be boi no”, gire kle boi ene ulia
ba gerule kare. 3Kaire ngabebita ba kle
gwage bogakwa gwalugenga jere ngafia
gire ba kle gerule: “Nege nga be boi
tira”, gire kle boi ene ulia ba gerule
kare. Ba kle nga ngana giti gbe gdadige,
gire chke uiiale bage nga be boi tira
nga mi boi tira. E suge trate ba ulitage,
gire ;mineade ba me fiage mo ta gbe
tanachuge trate ulita kle boi giti nege
tangle baske? ;Mineade me suge kaire
ba ulitage cha kle age Chube kiralla giti
cha me kle age Chube kiralla giti aini
baske? 4 Ba ulita kle toi chui aige ba me
kle mo ta gbe geru ulia gai ulia, ba ulita
agenga me no, geru ulia me suge bage,
cha agedu no kwian me dodaba cha e do-
dadu ba ulita gwa giti agwa e giti ba me
kle cha gai ulia. ¢Lledale cha lle daga ng-
wale no dodade ba gwa giti? Ba me kle
cha gai ulia Chube cha kagu nga dba ai
giti, agwa nege nege cha mi age ba ulita
takalin kare. Agwa chui be chke gire
cha be boi ba ulita gwa giti salengwli
Jondas boidu unsuialin kare, ene be chke
ufiale ba ulitage Chube nu cha kagaba.
Jonas toidu chui gbamai ngwe kweri kw-
eri tadi gire ngwe Jonas mliunga kedagu
gwade, e giti chku uiale kwian ngle
toinga Jonds suialege ulia Chube Jonés
kagu Chube gerua trage kwian ole.

Jesu gerudu ene gire Jesu kwian ulita
chugu ngwadi, Jesu jo chage sugekare
kwian geru jwannga amage alin ole.

Jesu kwian geru jwannga
amage ulita ta gbe me

kwian fariseo kwian
saduceo gerua ngwale gai
5Kwian geru jwannga Jesuge ulita jo
Jesu ole chibita kagda giti ongoru, kwian
geru jwannga Jesuge ta jonga pan dbe

gutadale duge. 6 Jesu gerudu kwian geru
jwannga ulita ole:

—Cha gerule ulia ba ole, ba mo ta
manadale chage ta giti kwian fariseo
kwian saduceo ulitaske ba ulita me mo
ta gbale levadura amanu gai mo alin pan
dodagda.

7 Kwian geru jwannga ulita tafiachugu
Jesu kle gerule levadura ulia giti pan
dodagda gire ama gerudu modi:

—Che me chiu pan dbe gutadale
malen Jesu kle gerule ene che ole
levadura giti.

8 Jesuge chku ufiale kwian geru jwan-
ngage me sugedu Jesu tadu gerukalin
giti, ama ulita taflachugu levadura ulia
giti, me sugedu trate kwian geru jwan-
ngage gire Jesu gerudu ama ulita ole:

—¢Mineade ba kle gerule modi ba
me chiu pan dbe gutadale? ;Mineade
ba ulita me kle cha gai ulia mo tale?
9 ;Bage me suge cha fage bligda kete
ba ulitage? ¢Ba ta jonga ulita cha kwian
ngle ullu bligda sidridi giti? Cha kwian
onbre ngle cinco mil ullu pan gdatigale
alindige, kwian e ulita unchku, gire ¢ba
bligda bita cheguda litu ole ski gbaman-
girege? 10 ;Kaire ba ta jonga cha kwian
ngle cuatro mil ullu pan gdagukedi?
Kwian e ulita unchku, gire ¢ba bligda
bita cheguda litu ole ski gbamangirege?
11 Sbaliga cha gerudu ba ulita ole ba me
mo chuge ngwadi kwian fariseo kwian
saduceo levaduralla gai pan dodale mo
alin, ;jmineade me chke ufiale bage cha
me kledu gerule pan ulia giti ba ole?
Cha kledu gerule kwian fariseo kwian
saduceo gerua giti, ama gerua geru ng-
wale, geru e levadura kare, ba me ama
gerua ngwale gai mo alin.

12 Jesu gerudu ene batre chku uiiale
kwian geru jwanngage Jesu me kle
gerule pan giti ni levadura giti, Jesu
kledu gerule kwian fariseo kaire kwian
saduceo kle kwian tke tangle gerua ng-
walege giti, e giti Jesu kledu geru jwan-

nga ta gbe chke ama ulita mo ta man-
adale geru ulia alindi Jesu kle gerule
kare, ama ulita mo ta gbadale sugekare
ulita kwian fariseo geruage kwian sa-
duceo geruage.

Jesu geru kade kwian
geru jwanngage

kwian na kle gerule mine Jesu giti

13 Jesu jo chage dare duge kwian geru
jwannga ole, ama ulita jo chke nga ka
jwankle Cesarea-Filipoge gire Jesu geru
kadu kwian geru jwannga ulitage:

—¢Kwian ulita kle gerule mine cha
giti cha chema?

14 Kwian geru jwannga jaindunga:

—Kwian gweale kle gerule ba Juan-
Bautista jogebakeda chkuni gwadeni.
Kwian na kle gerule ba kwian unsuialin
kada Elias chkuni. Kwian na kle gerule
ba kwian unsuialin kada Jeremfias joge-
bakeda chkuni gwadeni. Kaire gerukle
ba kwian gweale Chube gerua ketanga
unsuialin jogebakeda chkuni gwadeni.

15Kwian geru jwannga gerudu ene
Jesu ole gire Jesu geru kadu dare ama
ulitage:

—Kwian na kle gerule ene cha giti,
¢agwa ba gerule mine? ;Cha chema?

16 Simé6n-Pedro jaindunga Jesu kalen:

—Ba Cristo, ba Chube gwade ulia
Kirolla, Chube ba kagu nga dba ai giti
kwian kare kwian jwen siere ji chugege
agedu me no gdale.

17 Gire Jesu gerudu Simé6n-Pedro ole:

—Simén, ba Jonés kirolla, cha Nenua
nga ngafa giti agedu no ba alin, ama ba
ta gbu chke suge ulia cha ama Kirolla,
malen ba gerudu ene cha giti, ni kwian
gdaite ba ta gbu suge ene. 18 Cha gerule
ba ole Simén, ba kalla na Pedro, ka e
kle gerule “kechuga”. Ba kechuga kare,
kechuga chege kiraske tanre diali, ene
kaire ba be chege kiraske cha geruadi,
ene ba giti kwian tanre be cha gerua

keruchuge be cha gerua gai ulia, kwian
e ulita be chege Chubenu. Ni jogeda ni
che dolla Satands ule mo chudaboan-
galla ulita ole be fiage kirachke kwian
cha gerua gangadi, kwian ene be chege
Chubenu diali, bdagli ama be joge toi
Chube ole nga ngaiia giti diali chui tan-
gle. 19Cha be ba gbe kwian ulita cha
gerua ganga chugagwallale nga dba ai
giti. Cha kiralla giti ba be Chube gerua
cha giti dbe nga dba ai giti kwianske,
kaire cha kiralla giti ba be kwian tke tan-
gle toidale mine nga dba ai giti Chube
takalin kare. Kwian bai geru gai ba ama
tke tangle kare, kwian ene ulita chege
Chubenu, agwa kwian bai mi geru cha
giti gai ba kle gerule kare, kwian ene me
Chubenu.

20 Jesu gerudubi Pedro ole gire Jesu
gerudu kwian geru jwannga gdataboko
giti gdaboke ulita ole:

—Ba me gerule ni kwian gdaite ole cha
Cristo Chube Kirolla Chube cha kagu nga
dba ai giti —Jesu gerudu ene kwian geru
jwannga ulita ole.

Jesu gerule kwian geru jwannga ole

Jesu gbabe boi daga
ngwale gwabeda giti

21 Ne suiage gwangerugu Jesu gerudu
kwian geru jwannga ulita ole Jesu be boi
giti, Jesu gerudu:

—Cha jogedale una Jerusalénge, una
ege cha be mo boange tanre daga ngwale
kwian nage. Kwian israelita chugag-
walla juma ulita kaire kwian gerunga
Chube ole daba alin chugagwalla ulita
kaire kwian daba tkanga tangle Moisés
chadalla giti ulita, kwian e ulita me cha
gerua gai ulia, ama ulita be jainchke
chadi cha gerua gdale be cha gbe boi
daga ngwale, bdagli cha gwabeda agwa
mongikege cha jaba be chkeni gwade.

22 Jesu gerudu ene mau giti gire Pe-
dro Jesu du sugekare, Pedro gerudu mno
Jesu ole:

—Cha Chugagwalla, jChube me
takalin ba boi ene ba kle tanachuge
kare! E me fiage boi ba ole ba kle gerule
kare ba gwabeda.

23 pedro gerudu ene Jesu ole gire Jesu
jwlituda gdate naskuni gerudu Pedroge:

—iChegede kamne! Ba kle gerule Sa-
tands kiralla giti ba kle gerule ama
takalin kare, ba me fiage gerule ene dare.
Ba kle gerule kare ba ta cha ta bli-
takalin me age Chube takalin kare, ba
me kle tafiachuge Chube takalin kare, ba
kle tafiachuge kwian onbre ngwale kle
tanachuge kare.

24 Jesu gerudu ene Pedroge gire Jesu
gerudu kwian geru jwannga ulita ole:

—Kwian bai ta chagekalin ulia cha
ole me tafiachugadale dare mau giti alin
allabi me agedale dare ama agali ta
agekalin kare, ama mo ta gbadale cha
gerua gbe gdadi age cha takalin kare,
kwian na ama gbe boi daga ngwale
cha gerua gdale kaire kwian na ta ama
gwakalinda cha gerua gdale, ama me mo
talladale. Kwian bai mo ta gbe ene fiage
chage cha ole. 25Kwian bai tafiachuge
mau giti alin allabi toi no nga dba ai
giti mo manade no me tafiachuge age
Chube takalin kare giti, bdagli kwian ene
be jogenga sugekare Chubege be chege
boi daga ngwale tanre diali chui tangle.
Agwa kwian bai mo ta gbe chage cha ole
mo chuge ngwadi boi daga ngwale nga
dba ai giti cha gerua gdale, ama me mo
tallade, ama tafiachuge ma no age Chube
takalin kare, bdagli kwian ene be toi no
diali chui tangle nga ngaiia giti cha ole
cha Nenua Chube ole. 26 Cha gerule ulia
ba ole, ngwale kwian tafachuge tanre
lle lite ole ngle giti ama kle toi nga dba
ai giti gire. Kwian tafiachuge lle lite ole
alin allabi mau alin agwa ama me mo
ta gbe ulia Chube ole, kwian e be jo-

genga ngwale, ama be chege sugekare
Chubege diali chui tangle. Kwian me
flage tafiachuge lle no hanaske gweale
kete Chubege gire e giti Chube be ama
gbe toi no ule Chube ole nga ngafia giti
diali chui tangle, me ene dale. 27 Chube
cha kagu nga dba ai giti kwian kare, chui
bdaglige cha be chieni nakwaite cha
Nenua Chube kirallaske, cha be chieni
ule lle boanga Chube alin nga ngafia giti
ngle ole. Chui ege cha be gerule kwian
bai jiske Chube gwa giti kwian bai me
jiske Chube gwa giti. Kwian bai agedu
me no Chube dollale, kwian ene jiske
Chube gwa giti, cha be kwian ene ulita
gbe ji chuge agedu me no kbiale. Kwian
bai agedu no Chube takalin kare cha mi
kwian ene gbe jiske Chube gwa giti, cha
be age no ama ulita alin ama agedu no
trate Chube takalin kare fianale. 28 Cha
gerule ulia ba ulita ole, Chube cha kagu
nga dba ai giti kwian kare, ba gweale
kle aini cha ole cha keruchuge ba bebi
jogeda gire ba gwa giti Chube be age no
no cha ole ama kiralla giti, ba gwage
chadi ene gire be suge trate bage cha
noare cha kweri cha kwian ulita Chugag-
walla —Jesu gerudu ene ulita kwian
geru jwannga ole.

Chube Jesu kaite kwian
geru jwannga gdamai

gwa giti Jesu Chube Kirolla

17 Chui dereke jo tangle gire Jesu
jo jwichuga giti bate ngafia, ama
kwian geru jwannga amage gdamaire
alin allabi du ule, ama Pedro kaire
Santiago kaire Santiago daballa Juan
du ule ama gatedi. Ama ulita jo chke
jwichuga giti kwian na me kle ngwadi,
2gire Chube Jesu blitu ulita jegwale
kwian geru jwannga gdamai e gwa giti.
Jesu gwa chratigunga chui chra kare
Jesu nometralla ulita jwlitedu jutre Je-
sudige jichra chra jutre kare. 3Kwian

geru jwannga gdamai gwagedu Jesudi
ene gire blike kwian unsuialin boke ka
jwankle Moisés kaire Elias medu geru
trage Jesu ole ama gdamai gwa giti. 4 Pe-
dro gwagedu ene Moisédi Eliadi geru
trage Jesu ole, gire Pedro gerudu Jesu
ole:

—Cha Chugagwalla, nga suga noare
chadi che ulita chku aini. Ba takalin, cha
u soli gbe gbamai aini toingwa sugeti-
dale, u gbaite ba alin, u gbaite Moisés
alin, u gbaite Elias alin.

5Pedro kledu gerule ene Jesu ole, gire
bogakwa jutre chra gwadetranga chku
blike ama ulita giti, ama ulita chegu
bogakwaske gire bogakwaske Chube
kerua sugedu ama ologe gerule: “Ai
cha Kirolla, cha no no ama ole, nga
suga noare chadi ama giti, ba ulita ama
keruchugadale no, ba mo ta gbadale ama
kerua gbe gdadi no diali.”

6Ama gdamai Jesu gerua jwannga
geru e keruchugu gerule Jesu giti gire
ama kendunga tanre ama ulita mo fieu
kaboge jongnagwa giti ama gwa fiadu
dbidi chru ole. 7 Jesu jo ama gdamai e
kle ngwadi Jesu ama ulita chugudi kodi,
Jesu gerudu:

—Chkede gdate, ba me kwachie.

8 Ama gdamainate gwa gaunga ngafia
tienda mo giti me gwagedu kwian kledu
geru trage Jesu oledige, Jesu alin kle-
duni gballa.

9Boidu ene ulita jwichuga giti gire
Jesu joni chage jwichugadi gwajimogu
ule kwian geru jwannga gdamai ole,
Jesu gerudu ama ole jonkare:

—Mo gwagwa giti ba gwagedudi
jwichuga giti nege kaire ba geru
keruchugu cha giti, ba me e trage ni
kwian na gdaite ole. Cha chiu nga dba
ai giti kwian kare, cha be jogekeda, cha
be chkeni gwade gire ba fiage boidu
nege gerua ulita trage kwian na ole.

10 Jesu kwian geru jwannga gdamai ta
gbu ene kwian gwagedu giti kaire kwian

geru keruchugu giti gire geru jwannga
geru kadu Jesuge:

—¢Mineade kwian daba tkanga tan-
gle Moisés chadalla giti kle gerule Elias
chkedale chage kwianske nga dba ai giti
ngeru, gire Chube be kwian daba jwan-
nga siere kage kwian ulita alin? Ba klebi
nga dba ai giti kwianske, malen me suge
chage mineade kwian e kle gerule Elias
bebi chke.

11 Jesu jaindunga:

—E ulia kwian kle gerule kare, Elias
chiedale kwian ulita ta gbe biale ngeru,
gire Chube kwian daba jwannga siere
kage chuiage kwian ulita ta kle biale
kwian daba jwannga siere gai ngwange
no, e trate ene ulia. 12 Agwa cha gerule
ba ole, Elias chkubi kwianske, agwa
kwian me ama gau ngwange no ju-
male, kwian ama gau kwian ngwale
kare, kwian agedu dagale ama ole me no
kwian tadukalin kare. Ene kaire kwian
e amafia be age dagale cha ole me no,
cha Chube Kirolla chiu kwian kare nga
dba ai giti, agwa kwian e cha gai kwian
ngwale kare, ama be cha gbe boi dagale
tanre me no salengwli ama Elias gbu boi
daga ngwale tanre me no kare.

13 Jesu gerudu ene kwian geru jwan-
nga gdamai ole Elias giti, gire chku uiiale
amage Jesu kledu gerule Juan-Bautista
giti, Juan-Bautista Elias kare.

Jesu dolla kage siere
kirogwa onbrege

14Jesu ule kwian geru jwannga
gdamai ole jo chke jwichuga gdoge
dbani, gire ne ngwadi kwian na geru
jwannga Jesuge ulita kaire kwian na
tanre kledu Jesu manade ngwange. Gire
kwian onbre gdaite kle kwian ngleske
chku Jesudi, ama jongnagwa skutu dba
Jesu gwangnagu chudaboi kade Jesuge,
gerudu Jesu ole:

15-16__Kwian chugagwalla, ba tai
dage cha kirollage, dolla kle nga ka-

genga ama chuga giti, ama oga jabale
dolla kote, diali ama kle skwetenga kle
joge chke dba jitaske kaire kle joge chke
dba chiske. Cha chiu cha kirolla dbe
kwian geru jwannga banuge dodadale,
agwa ama me fiadu dolla kage siere cha
kirollage, malen cha chiu ba nate, ba
tai dage cha kirollage, ba cha kirolla
dodade.

17 Jesu kirogwa fienua keruchugu
gerule ene gire Jesu gerudu kwian ulita
kle ne ngwadi ole:

—Ba ulita me kle mo ta gbe cha gai
ulia, ba ta me no. ;Ngamangire ba be
mo ta gbe cha gai ulia, ene Chube fiage
kira kete bage age ulita cha kle age kare?
¢Ngamangire ba be kle kian gbe chage
cha ba chudaboadale? Kirogwa du chage
aini.

18 Jesu gerudu ene kwian ulita ole gire
kirogwa dule Jesuge, Jesu ka bo mno
dolla ole:

—iJoga siere kirogwage!

Jesu gerudu ene gire dolla jo siere
kirogwage, sugeti kirogwa cheguni no
trate.

19 Jesu dolla kagu siere kirogwage gire
kwian geru jwannga Jesuge ulita chku
Jesudi geru kadu Jesuge sugekare kwian
nglea ulitage:

—¢Mineade cha me fiadu dolla kage
siere kirogwa ege?

20 Jesu jaindunga:

—Ba me kle mo ta gbe cha gai ulia
malen ba me fadu. Cha gerule ulia ba
ulita ole, ba mo ta gbe sidri alin cha
gai ulia, gire bedre bedre cha be ba ta
gbe cha gai ma ngle, e salengwli mostaza
chudea soli tkakle kle tige kle joge kw-
eri kare. Ba mo ta gbe cha gai ulia ene,
gire ba nage dolla kage siere kwiange
cha kiralla giti. Ene kaire ba fiage lle na
tanre boi cha kiralla giti, ba fiage gerule
jwichuga ai ole: “jJoga siere aini, joga
nga nage!”, ba gerule ene gire jwichuga
be joge nga nage ba gerudu kare. Ba cha

gadale ulia mo tale, ene ba fiage lle ulita
boi cha kirallaske. 2! Kwian jwligebanga
dolla tirare kote kirogwa e kare, ba ta
dolla e kare kagakalin siere kwiange ba
mo ta gbadale mo tke bage bligdage
gerule tanre Chube ole kira kade am-
age dolla kagagda siere kwiange, ene
ba nage. Ba me mo tke bage bligdage
ni gerule Chube ole kira kade amage,
ene ba me fiage dolla e kare kage siere
kwiange —Jesu gerudu ene kwian geru
jwannga amage ulita ole.

Jesu gerule bitabokedale kwian geru
jwannga ole Jesu gbabe boi
daga ngwale gwabeda giti

22 Jesu kledu chage nga Galileage ule
kwian geru jwannga amage ulita ole,
gire Jesu gerudu ama ole:

—Chube cha kagu nga dba ai giti
kwian kare, cha ketabe kwian agenga me
no cha dollalege gwaleda, 23 ama be cha
gweda, agwa chui mongikege cha jaba
be chkeni gwadeni.

Jesu gerudu ene gire kwian geru jwan-
nga Jesuge nga chiu olire tanre ama uli-
tadi Jesu kle gerule giti.

Jesu gerule Pedro ole igi kete u
gerungwa Chube ole managda giti

24 Jesu kledu chage nga Galileage gire
jo chke una Capernaumge, una ege
kwian igi ganga u gerungwa Chube ole
managda, kwian e jo chke Pedrodi geru
kadu Pedroge:

—¢Kwian ba tkanga tangle geruge kle
igi kete u gerungwa Chube ole managda
che ulita kle igi kete kare o me?

25 pedro jaindunga:

—Ima, ama kle igi kete kwian ulita kle
age kare.

Bigwa Pedro jo chke gwa uge Pedro
bebi geru trage Jesu ole igi giti gire Jesu
gerudu ama ole:

—¢Ba tanachuge mine Simén-Pedro?
¢Chemage kwian nga gwealemu chugag-

walla kle igi kade, kle igi kade mo kirog-
wallage o kwian na nga amafamuge?

26 Pedro jaindunga:

—Kwian chugagwalla kle igi kade
kwian na nga amafamuge me kle igi
kade mo kirogwallage.

Jesu gerudu:

—Ima, ba gerudu ulia. Kwian chugag-
walla me igi kade mo kirogwallage,
malen ama kirogwalla me igi ketadale.
Ene kaire cha Chube Kirolla malen cha
me igi ketadale u gerungwa Chube ole
managda, u e cha Nenuanu. 27 Agwa cha
me takalin kwian skochie kaire kwian
taflachuge chadi cha me kle Chube gai
dage malen suge chage ma no che igi
kete kwian ulita kle igi kete kare. Joga
chibitage ngwe jwen, ngwe ngerutabi be
blire ba ole, ngwe e kate igi be skwen
bage. Ba igi e kete che gdaboke giti
kwian igi gangage u gerungwa Chuge ole
manangage.

Jesu gerudu ene ulita Pedro ole gire
Pedro agedu ulita Jesu gerudu kare.

Jesu gerule kwian bai
kweri Chube gwa giti

1 8 E suiale kwian geru jwannga Je-
suge ulita chku Jesudi geru kadu
Jesuge:

—Chui be chke ba be gerule nga ulita
giti kwian ulita Chugagwallale gire chui
ege ¢cha ulitage bai be chege ma kweri
Chube gwa giti?

2Kwian geru jwannga geru kadu ene
Jesuge gire Jesu kirogwa soli gdaite
kledu ne ngwadi kadu mo gitigu, Jesu
kirogwa e gbu kwian geru jwannga ulita
gwa giti, 3 gire Jesu gerudu:

——Cha gerule ulia ba ulita ole, ba me
mo ta blite ta gbe tafiachuge kirogwa
soli ai kare cha gai ulia mo tale, ba me
fiage kle ule cha ole cha chuiage cha be
gerule nga ulita giti kwian ulita Chugag-
wallale gire. 4Kwian bai kle Chube gai
dage ulia, bai kle mo gbe suge soli daba

na chudaboangale, kwian ene kle mo
ta gbe tafiachuge salengwli kirogwa soli
ai tafiachuge kare, kwian ene ma kweri
Chube gwa giti. > Kwian bai kaire no cha
ole ulia, kwian ene kle kirogwa ai kare
gai ngwange no kle age no ama alin,
kwian age ene me kle kirogwa alin al-
labi gai ngwange no, kaire ama kle cha
gai ngwange no kle age no cha agali
alin kare, kwian ene be ma kweri Chube
ngwadi.

Jesu gerule kwian ama
gerua gaba mo gbadale

sugekare lle ulita me noge

6 Jesu gerudu dare kwian geru jwan-
nga amage ulita ole:

—Cha gerule ulia ba ulita ole, kwian
bai kaire age me no kwian chanu ole
kwian cha gerua gaba ulia me sbali
kwian na daba ene ta gbeni bliteni
naskuni age gweale me no Chube dol-
lale, ma no kwian daba gbanga age me
no ene alin ke kweri lugaba mo siroge
mlienga ble jereske age me no giti gdale
kwian chanu ole, ene kwian e be jo-
gekeda mi chege dare kwian chanu ta
gbe age me no joge siere cha geruage.
7Nga dba ai giti lle me no tanre kle di-
ali kwian ulita takalin age, kwian bai
age me no diali ama ta agekalin kare,
kwian ene be boi daga ngwale age me
no ene kbiale. Agwa kwian bai daba na
gbe age me no, kwian e be boi daga ng-
wale ma tirare, ama be ji chuge daga ng-
wale tanre daba gbe age me no kbiale.
8 Malen ba ta agekalin gweale me no mo
ko giti chage age gweale me no mo sera
giti ba mo ta gbadale me tafiachuge dare
age me no ene kare mo ko e giti mo sera
e giti, ba age me no ene talla chuge ng-
wadi, e salengwli ba mo ko tkenga kare
mo sera tkenga kare, ene ba me age me
no dare mo ko giti mo sera giti kare.
Ma no ba alin joge ko bitale ole sera

bitale ole toi Chube ole nga ngafia giti
diali dale alin ba agedu no Chube takalin
kare fianale, agwa me no ba alin joge
ko no gdabonate ole sera no gdabonate
ole ji chuge tirare ngwadi boi daga ng-
wale jitaske ba agedu me no mo ko giti
mo sera giti Chube dollale fianale, jita ne
ngwadi mi joge gwabada dale be chege
diali gwade tirare kwian agenga me no
gbagda boi daga ngwale diali chui tan-
gle. 9Kaire agwe ba gwage lle gwealedi
mo gwagwa giti gire gwage edi giti ba ta
agekalin gweale me no, ba me mo chuge
ngwadi gwage lle edi dare ni tafiachuge
lle e giti dare, ma no ba mo linge siere
lle ege. Ba agedale salengwli ba gwagwa
gbaite jo jwanba siere mliabanga kare
ene ba me fiage gwage lle me nodi ba
takalin kare. Ma no ba alin joge gwagwa
gbaitre alin ole toi Chube ole nga ngaiia
giti diali dale alin ba agedu no Chube
takalin kare fianale, agwa me no ba alin
joge mliabanga gwagwa gbabonate no
ole ji chuge tirare ngwadi boi daga ng-
wale jitaske ba agedu me no Chube dol-
lale fianale. Ba mo ta gbadale diali age
no Chube takalin kare me tafiachuge age
me no giti dare, ma no lle ulita kle ba gbe
age me no ba joge siere lle e karege.

Jesu geru flachuge
bda oveja jogebanga giti

10 Jesu gerudu:

—Cha gerule ba ole, ba mo ta gbadale
me daba na cha gerua gaba ibade, ba
daba ene gweale ibade ba me kle age
sugekare Chube gwage, me ene, diali lle
boanga ulita cha Nenua Chube alin nga
ngafa giti kle cha Nenua ole, cha Nenua
kle ama kage kwian cha gerua gaba man-
ade. 11 Cha chiu nga dba ai giti kwian
kare kwian agenga me no alin, cha chiu
kwian ene chudaboi ta blite Chube ole,
cha chiu ama jwen siere ji chugege age
me no gdale. Kwian agenga me no kle
chage sugekare Chubege salengwli bda

oveja jogebanga kle chage sugekare mo
maufage kare.

12°Cha geru fiachuge ai kare bage:
Kwian gdaite bda oveja ngle molen cien,
bda oveja gdaite jogengwa kwian ngeru,
¢ba taflachuge mine? ;Kwian oveja
maufia be age mine? ;Oveja maufia be
ta jogenga oveja gdaite jogebanga giti be
oveja chuge ngwadi jogenga? jMe dale!
Ama be oveja na dare noventa y nueve
jige litaba ole ngmadi nga oveja man-
angwage gire ama be joge oveja joge-
banga gdaite jinade nate. 13 Cha gerule
ulia ba ole, oveja soli be skwen amage
gire nga be chie suga noare amadi oveja
gdaite jogebanga giti ma no oveja na
dare noventa y nueve me jogebangage.
14Kwian oveja maufia me tadu oveja jo-
gebanga chugakalin ngwadi, ene kaire
ba ulita Nenua Chube nga ngafa giti
me takalin kwian gdaite cha gerua gaba
joge siere cha geruage oveja jogebanga
kare, malen ba mo ta gbadale me kwian
Chubenu ibade ni ama ta gbe age me no
—Jesu gerudu ene kwian geru jwannga
amage ole.

Jesu gerule kwian
Chubenu mo ta gbale

geru trage no daba Chubenu na ole

bai agedu gweale me no ama dollale

15 Jesu gerudu dare:

—Cha gerule ba ulita ole, daba
Chubenu gweale age me no ba dollale,
ba gerudale ama ole sugekare ama agedu
me no giti. Daba Chubenu e ba gerua
keruchuge chke unale amage ama agedu
me no gire ama mo ta blite no ba ole
gerule ba ole: “Cha mi age dare me no
ba dollale, cha agedu me no ba dol-
lale ba talla mlienga.” Ama gerule ene
gire chke ufiale bage ba fiadu ama chud-
aboi tien gitiru ama agedu me no giti.
16 Agwa daba Chubenu e me ba gerua

gbe gdadi me mo ta blite no ba ole,
ba jogedale daba Chubenu na gdaite o
gdaboke jwen dbe ule daba agedu me
no ngwadi. Gire ba gerudale nakwaite
ama ole daba bai ba du ule gwa giti,
ene daba bai ba duge be chke udale
ba takalin daba Chubenu agedu me no
chudaboi ba takalin toi no naskuni ama
ole, daba bai ba du be chege ba ka chud-
aboanga. 17 Daba agedu me no ba ka
chudaboanga keruchuge gire mo ta blite
no ba ole, e no, ene daba e be chegeni
no ba ole. Agwa daba agedu me no
ni ba keruchuge ni ba ka chudaboanga
keruchuge, gire ba daba e dbadale kwian
Chubenu ulita kle mo lite ole ngwadi, ba
daba e kaitadale kwian Chubenu ulita
kle mo litaba olege gerule ulita daba
e agedu me no ba dollale giti. Ba age
ene, daba e ni kwian Chubenu ulita kle
mo litaba ole keruchuge me mo ta blite
no ba ole, gire ba fage gerule ama ole:
“Ba kwian agenga me no me Chube
ufie kare.” Gire kwian Chubenu ulita
gwa giti daba e be chege kwian agenga
me no kwian me Chube ufie kare kaire
kwian me Moisés nu Chube gerua de-
gaba ganga ulia kare, ama jogedale siere
ba kwian Chubenu ulitage, ba me fiage
skate dare amage.

18°Cha gerule ulia ba kwian geru
jwannga chage ole, ba ulita mo ta gbe
ule geru gbe salengwli daba alin daba
agedu me no gdale, ba geru trage modi
daba e giti kaire ba chudaboi kade
Chubege gire be suge ba ulitage ba geru
gbadale mine daba e alin ba ji gbadale
daba alin ama agedu me no gdale o
ba talla e mliadalenga. Ba ulita mo ta
gbe salengwli geru gbe ene daba alin
nga dba ai giti, ene kaire geru be joge
gbaba nga ngafia giti Chube kle ng-
wadi. 19Kaire cha gerule ba ulita ole,
ba gdabokle alin allabi mo ta gbe ule
tanachuge salengwli daba gweale giti,
ba gdabonate gerule ule ama giti Chube

ole, ba chudaboi kade Chubege, Chube
be ta kete bage ba agedale mine daba
alin. 20 Ulia baini kaire kwian cha gerua
gaba mo lite ole gdaboke o gdamai cha
kalla giti, ne ngwadi cha be kle amaske
cha ama keruchuge cha ama chudaboi.

21 Jesu gerudu ene kwian geru jwan-
nga amage ulita ole gire Pedro geru kadu
Jesuge:

—Cha Chugagwalla, daba gweale age
me no cha dollale me bitaitre alin agwa
bitangle bitaguke, ;cha ama age me no
talla mlialenga kaire bitaguke o me?
¢Bitamangire daba amafia age me no cha
dollale cha talla mlialenga?

22 Jesu jaindunga Pedro kalen:

—Cha gerule ba ole, me bitagukle alin
ba ama agedu me no talla mlialenga,
agwa ba mo ta gbale ama agedu me no
talla mlienga diali bitangle ngle, ba me
flage tafiachuge ama agedu me no talla
mliadalenga bedre alin. 23 Bitangle diali
Chube kle ba age me no ama dollale talla
mlienga malen ba kaire mo ta gbadale
daba age me no ba dollale talla mlienga
Chube kle age ba alin kare, e salengwli
ai kare: Kwian chugagwalla gdaite lle
boanga tanre molen mo alin, lle boanga
e ulita jiske igi giti mo chugagwallage.
Chui chku gire chugagwalla e tadu igi
kadakalin naskuni kwian lle boanga ama
alin ulitage lle boanga gdaite gdaite
jiske batre. 24 Kwian chugagwalla kledu
taflachuge kwian lle boanga ama alin
ulita gdaite gdaite jiske mangire am-
age, gire kwian lle boanga ama alin
gdaite dbajo kaitadale chugagwalla ng-
wadi, lle boanga e jiske ngleare igi e diez
mil. 25 Kwian lle boanga e me igi molen
ketadaleni mo chugagwallage gire ama
chugagwalla mo ta gbu ama chbade
kwian nage kaire ama muira ama kirog-
walla ulita chbade. Chugagwalla tadu
agekalin ene gire ama fiage igi jwen nate
naskuni kwian lle boanga e jiske amage
batre. 26 Chugagwalla tadu agekalin ene

gire kwian lle boanga e jongnagwa skutu
dba ama chugagwalla ngnagu gerudu:
“Cha chugagwalla, ba manade sugeti
kaire ba tai dage chage, cha ole igi me,
igi be skwen chage gire cha be igi ulita
keteni naskuni ulita bage cha jiske ba-
tre.” 27 Kwian lle boanga e gerudu ene
mo chugagwalla ole gire chugagwalla
taidu dage kwian lle boanga amanuge,
ama gerudu lle boanga e ole: “Ba me
igi ketadaleni chage, cha mi ba chbade
dale, ba me jiske chage dare, cha be
ba jiske talla mlienga ulita.” Chugag-
walla gerudu ene gire chugagwalla lle
boanga e chugu ngwadi ngwedi ngeru
kare. 28 Chugagwalla kwian lle boanga
mo alin e jiske talla mliunga ene, gire
kwian lle boanga e jo siere ne ngwadi
tendu ama skatemanalla gdaite jiske
sidri amage ngwange. Ama mo skatem-
analla gau siroge siro kwetunga nga ka-
gunga skatemanalla giti gire ama gerudu
skatemanalla ole: “iBa jiske chage igi e
ba ketadaleni chage blikare!” 29 Kwian
lle boanga gerudu ene mo skatemanalla
ole gire ama skatemanalla jongnagwa
skutu dba ama gwa giti, ama skate-
manalla gerudu ama ole: “Igi me cha
ole, ba manade sugeti kaire ba tai dage
chage, igi be skwen chage gire cha be igi
ulita keteni naskuni bage cha jiske ba-
tre.” 39Kwian lle boanga skatemanalla
gerudu ene ama ole agwa lle boanga
e me taidu dage mo skatemanallage,
ama mo skatemanalla kaitu tkadale sk-
age, ama skatemanalla igi keteni ulita
amage gire flage skachienga. 3! Kwian
lle boanga na ulita gwagedu kwian lle
boanga gdaite edi daba na tke skage igi
gerua giti gire kwian lle boanga e ulita
jo geru kete chugagwallage boidu giti.
32 Chugagwalla geru e keruchugu gire
ama kwian lle boanga daba tkanga sk-
age kadu mo ullage gerudu ama ole:
“Ba kwian agenga me no me no. Ba
jiske tanre chage, cha igi kaduni bage

ba gerudu cha taidale dage bage gire
cha agedu ba gerudu kare, ba me chegu
jiske chage, cha ba jiske ulita talla mli-
unga. 33;Gire mineade ba me taidu
dage ba skatemanallage cha taidu dage
bage kare? ;Mineade ba me agedu no
ba skatemanalla ole cha agedu no ba
ole kare? Ulia ba agedu me no me
no.” 34 Chugagwalla ka bo ene kwian lle
boanga ole, ama skochiu tanre kwian
lle boanga edi gire chugagwalla kwian
lle boanga e kaitu dbadale skage ji
chugadale, ama chegedale skage, ama
igi ulita ketale naskuni ama chugag-
wallage ama jiske batre gire ama fiage
chienga skage.

35 Jesu geru Aachugu ene kwian geru
jwannga ulita ole gire gerudu dare:

—Chugagwalla agedu kwian lle
boanga ole kare, ene kaire cha Nenua
Chube be age ba ulita ole ba bai me
daba agedu me no talla mlienga mo tale
trate.

Jesu kwian tke tangle kwian onbre

me fiage mo muiralla chuge ngwadi

1 9 Jesu gerudu ene ulita kwian geru

jwannga amage ulita ole gire
ama ulita jo siere nga Galileage jo
nga Judeage jo chke chi Jordan kagda
giti ongoru. 2Ne ngwadi kwian tanre
chagedu Jesu nate gire Jesu kwian tanre
oga dodadu. 3Kwian fariseo gweale
chku Jesudi mo chuge Jesu ole, ama
ulita takalin Jesu gerule gweale me no
Moisés chadalla dollale, ene ama fiage
Jesu gbe jiske e gdale, ta ene ole kwian
fariseo ulita geru kadu Jesuge:

—Cha geru kade bage, ¢kwian onbre
mo jwanba fiage mo muiralla chuge ng-
wadi muinga age gweale gdale? ;Age
ene e skwen no Chube gwa giti o skwen
me no Chube gwa giti?

4 Jesu jaindunga:

—¢Ba me Moisés nu Chube gerua
degaba unsuialin batabanga? Chada e
gerule:

“Gwange jondege alin Chube nga ulita
lle ulita dodadu, Chube kwian onbre
dodadu kwian muire dodadu.”

5Kaire chada e amafa gerule:

“Chube kwian dodadu ene onbre, muire,
malen kwian onbre mo jwankalin
muinga ole ama mo fienua mo
chebia chugadale ngwadi mo ta
gbe ule muinga ole gire ene ama
gdabonate chege kwian gdaitre alin
kare ta salengwli ole.”

Moisés Chube gerua degu ene. ©Nege

cha gerule ba ulita ole, kwian mo

jwanba me chege kwian gdaboke kare
agwa Chube gwa giti ama boke chege
kwian gdaitre alin kare onbre muinga
ole muinga onbre ole, ama boke ta
chegedale ule salengwli. Ulia me no
kwian onbre mo gbe sugekare mo
muirallage, Chube muinga ketu onbrege,

Chube onbre ketu muingage, Chube

kwian gbu mo jwen ene, malen onbrenu

muirenu me fiage age ama takalin kare
joge siere muingage o muinga joge siere
onbrege, e me no Chube gwa giti.

7 Jesu gerudu ene gire kwian fariseo
gerudu Jesu ole dare:

—Agwa kaire Moisés nu Chube gerua
degaba unsuialin gerule onbre mo
muiralla chugakalin ngwadi, onbre e
chada degadale kete mo muirallage,
chada e gerule muinga e me amanu
dare, onbre age ene gire onbre fage
mo muiralla chuge ngwadi. E ulia ba
kle gerule kare, gire jmineade Moisés
chada degu ene?

8 Jesu jaindunga:

—~Ulia gwange jondege alin Chube
kwian onbre dodadu kwian muire do-
dadu mo jwanle toi no ule diali, agwa
ba ulita ta mnoare ba me Chube gerua
gbakalin gdadi no age Chube takalin
kare, ba ulita agekalin mau tale ba

takalin kare, malen Chube Moisés ta gbu
chada dege ene kwian ulita alin. °Cha
gerule ba ole, muinga mo jwanba me
kle chage onbre na ole ke giti agwa kle
toi no mo fiengulalla alin allabi ole, gire
muinga e fiengulalla ama chuge ngwadi
mo jwen muinga na ole, onbre e kle age
me no Chube gwa giti, Chube gwage e
salengwli onbre e kle mo chuge ke giti
muinga e ole kare.

10 Jesu gerudu ene ulita kwian fariseo
ole gire kwian geru jwannga Jesuge
gerudu Jesu ole:

—E ene ulia ba kle gerule kare onbre
toidale no ule diali mo muiralla ole me
flage mo muiralla chuge ngwadi, ma no
kwian onbre chege gballa me mo jwen
muinga ole.

11 Jesu jaindunga:

—~Ulia mnoare kwian onbre alin mo ta
gbe toi no ule diali mo muiralla ole me
mo muiralla chuge ngwadi, agwa kaire
mnoare onbre alin chege gballa diali me
mo jwen muinga ole, agwa Chube onbre
gweale ta gbe chege toi gballa me mo
jwen muinga ole. 12 Kwian onbre gweale
menga chebia kote me fiage toi muinga
ole me fiage kirogwa molen muinga giti,
malen onbre ene kle chege gballa me
mo jwen. Kwian onbre gweale ole kwian
na me no kle age gweale gire ene on-
bre e me fiage kirogwa molen muinga
giti, malen onbre ene kle chege gballa
me mo jwen. Kwian onbre gweale ta lle
boakalin Chube alin allabi, malen onbre
ene kle mo ta gbe toi gballa me mo jwen,
onbre bai kaire ta chegekalin toi ene lle
boi Chube alin Chube gerua kete kwian
nage, noare ama alin mo ta gbe kiraske
me mo jwen chege toi gballa diali lle
boi Chube alin —Jesu gerudu ene ulita
kwian geru jwannga amage ole.

Kirogwa tanre dbachie Jesuge

13Kirogwa fenua kirogwa chebia
tanre chiu mo kirogwalla soli dbe Jesu

kle ngwadi, kirogwa fienua, chebia
takalin Jesu ko gbe kirogwa soli e giti
gerule Chube ole Chube age no kirogwa
alin Chube kirogwa manade no. Kwian
geru jwannga Jesuge ulita gwagedu
kwian tanre edi chie kirogwa dbe Jesu
kle ngwadi gire ama ka bo kirogwa
fienua ole chebia ole:

—:¢Lledale ba kle chie kirogwa dbe
Jesuge? jJoga, joga siere, ba me chie
kirogwa dbe Jesuge!

l4Kwian geru jwannga ka bo ene
kirogwa dbanga ulita ole gire Jesu
gerudu kwian geru jwannga ole:

—Me no ka boi ene kirogwa fienua
ole chebia ole, ba ama ulita chugene
chie mo kirogwalla dbe chage. Kirogwa
soli ta kle biale Chube gerua gai blike,
kirogwa talla ene kare Chube takalinge,
kwian ulita bai kaire mo ta gbe ulia
Chube ole kirogwa talla ene kare ole,
kwian ene chege Chubenu, ama be toi
diali chui tangle Chube ole.

15 Jesu gerudu ene kwian geru jwan-
nga ole gire kirogwa fienua, chebia ulita
chiu mo kirogwalla dbe Jesuge, Jesu ko
gbu kirogwa ulita gdaite gdaite giti, Jesu
gerudu Chube ole Chube age no kirogwa
alin kirogwa manade no. Jesu agedu ene
kirogwa ulita dbachiu amage alin, gire
Jesu jo siere nga ege.

Kwian gdaite igi tanre molen
chke gerule Jesu ole

16 Kwian onbre gdaite chku tienda
Jesudi geru gweale kade Jesuge, ama
gerudu Jesu ole:

—Ba kwian tkanga tangle geruge, cha
takalin ba geru kete chage, ¢cha llema
no boadale nga dba ai giti gire ene cha
fiage toi no diali chui tangle Chube ole
nga ngana giti?

17 Jesu jaindunga onbre e kalen:

—c:Mineade ba kle geru kade chage lle
no boi giti? Kwian ulita nga dba ai giti
ni gdaite agenga no agwa gdaitre alin

agenga no kle, e Chube. Cha gerule ba

ole, ba ta toikalin no diali chui tangle

Chube ole, ba mo ta gbale Chube gerua

unsuialin Chube ketu Moisége gbe gdadi

geru e gai dage.

18 Jesu gerudu ene gire kwian onbre e
geru kadu Jesuge:

—Chube geru ketu Moisége, Moisés
geru e ulita degu, ¢geru e bai cha gadale
dage?

Jesu gerudu:

—Chube geru ketu Moisége kwian
toidale mine Chube gwa giti, Moisés
Chube gerua e degu unsuialin, chada e
gerule:

“Ba me daba gweda.

Ba onbre mo jwanba me mo chuge ke
giti muinga na ole, ba muinga mo
jwanba me mo chuge ke giti onbre
na ole.

Ba me skwe boi daba ngeru.

Ba me geru jinade ngwale daba na
dollale.

19Ba mo fienua mo chebia gadale dage.

Kaire agwe ba mo ta dbadale no daba na
ulita ole salengwli ba kle mo ta dbe
no mo ole kare.”

Ba agedale ene geru ai kle gerule kare

ene ba toi no diali chui tangle Chube ole.

20 Kwian onbre gerudu Jesu kalen:

—Geru e ulita cha nu gaba dage, cha
kle toi geru e ulita kle gerule kare.
¢Llema dare cha me kle age cha me
kle gai dage? ¢Llema dare kle chége
boadale?

21 Jesu jaindunga:

—Ba takalin chege no trate Chube gwa
giti, ba jogedale lle banu ulita chbade,
igi ulita lle e nana ba kete kwian me lle
molenge. Ba age ene ulita gire ba chieni
cha kle ngwadi ba mo ta gbe chage cha
ole diali geru jwen chage. Gire ene ba be
kle biale joge toi diali chui tangle Chube
ole nga ngafa giti, Chube be age no ba
alin ba age no fianale.

22Kwian onbre Jesu keruchugu gerule
ene gire ama joni ta olire tanre ole, on-
bre e lle molen tanre, malen ama me ta
lle ulita chbadakalin Jesu gerudu kare
ama ole. 23 Kwian e joni gire Jesu gerudu
kwian geru jwannga ulita ole:

—Cha gerule ulia ba ulita ole, mnoare
kwian lle molen tanre alin Chube gerua
gai ulia mo ta gbe age ulita Chube
takalin kare. Agwa kwian me age ene
kwian me fiage toi diali chui tangle
Chube ole nga ngafia giti. 24 Cha gerule
nakwaite ba ole kwian lle molen tanre
giti, kwian lle molen tanre alin mnoare
Chube gerua gai ulia age Chube takalin
kare, kwian ene kle mo ta dbe no no mo
llea tanre ulita ole malen mnoare ama
alin mo ta gbe mo llea chuge ngwadi
Chube gerua gai ulia mo alin age Chube
takalin kare, mnoare kwian ene alin mo
ta dbe ma no Chube ole ama kle mo ta
dbe no mo llea olege, kwian ene me fiage
mo ta gbe age Chube takalin kare saleng-
wli bda kweri kadakle camello me fiage
joge tangle agu kwebege kare.

25Kwian geru jwannga Jesuge Jesu
keruchugu gerule ene gire ama ulita
chegu tafachuge tanre ma ngle geru e
giti, ama geru kadu Jesuge:

—E ene ulia mnoare age Chube takalin
kare ba kle gerule kare, gire ;chema
flage age ulita Chube takalin kare, ene
toi no diali chui tangle Chube ole nga
ngafia giti?

26 Jesu gwagedu ama ulitadige, Jesu
gerudu:

—Kwian agali gballa me fiage age ulita
Chube takalin kare me fiage age mau
alin agali toi diali chui tangle Chube ole.
Agwa Chube alin allabi fiage kwian kira
gbe age ulita Chube takalin kare fiage
kwian gbe toi diali chui tangle ama ole.
Chube alin allabi fiage age ulita, lle ulita
me mno ama alin boadale.

27 Gire Pedro gerudu Jesu ole:

—~Cha ulita geru jwannga bage kle
chage ba ole diali geru jwen bage, cha
ulita mo llea ulita nga dba ai giti chugu
ngwadi gire cha ulita mo ta gbu chage
diali ba ole baini kaire ba kle joge ng-
wadi. Cha ulita agedu ulita ba gerudu
kare onbre lle molen tanre ole, ¢cha ulita
be llema gai bdagli mo ta gbe chage no
ene ba ole fianale?

28 Jesu jaindunga:

—Chui bdagli Chube be lle ulita nga
ngana giti nga dba ai giti dodadeni
nakwaite jagere, gire ne suiale Chube be
cha gbe gerule nga ulita giti kwian ulita
Chugagwallale, chui ege Chube gwa giti
cha be gerule kwian nga ulitamu giti bai
jiske Chube gwage bai me jiske Chube
gwage. Ene kaire chui ege ba ulita geru
jwannga chage kle chage diali cha ole
nga dba ai giti, ba ulita be chege daba
chugagwallale ule cha ole gerule kwian
ulita giti, chui ege cha be ba ulita gbe ba
bitalla ulita israelita mne gdataboko giti
gdaboke chugagwallale gerunga kwian
e ulita giti bai jiske bai me jiske Chube
gwage. 29 Kaire cha gerule ba ole, kwian
ulita bai kaire mo ta dbe ma no cha ole
kwian kle mo ta dbe no mo bitalla ulita
olege mo llea ulita olege, kwian ene ta
kle biale mo llea chuge ngwadi kaire
mo bitalla chuge ngwadi cha gerua dbe
gdale. Kwian u chuge ngwadi, kwian dbi
chuge ngwadi, kwian mo daballa chuge
ngwadi, kwian mo fienua chuge ngwadi,
kwian mo chebia chuge ngwadi, kwian
mo kirogwalla chuge ngwadi, kwian bai
mo ta gbe lle gweale o bitalla gweale
chuge ngwadi ene cha gerua dbe kwian
nage gdale, kwian ege Chube be lle ma
no ma ngle kwian e nu lle chugaba ng-
wadige kete amage nga dba ai giti kwian
ene age cha takalin kare fianale, kaire
bdagli kwian ene be toi no diali chui
tangle nga ngafia giti Chube ole. 30 Cha
gerule ba ulita ole, nege nga dba ai giti
kwian gweale kle suge moge ma kw-

eri daba nage, chui bdaglige kwian ene
be ma soli Chube gwa giti Chube ng-
wadi. Agwa nege nga dba ai giti kwian
gweale suge moge ma soli daba nage,
chui bdaglige kwian ene be ma kweri
Chube gwa giti Chube ngwadi —Jesu
gerudu ene ulita kwian geru jwannga
amage ole.

Jesu geru fiachuge kwian
dbi mauiia kwian gau

lle boi ama alin deage giti

20 Jesu gerudu dare kwian geru
jwannga ole:

—Cha gerule ba ole, kwian ulita saleng-
wli Chube gwa giti, kwian bai age Chube
takalin kare Chube be age no saleng-
wli kwian ene ulita alin. Chube chuia be
chke gire Chube be gerule nga ulita giti
kwian Chugagwallale, chui ege Chube
be age no kwian ulita alin bai kaire lle bo
no ama alin ama takalin kare, e saleng-
wli dbi mauifia igi kete kwian lle boanga
ama alinge kare. Cha geru fiachuge ba
ulitage e giti: Chui gbaitege ngabebitabi
kwian dbi maufia mo ta gbu joge kwian
ngle jinade lle boangale mo alin deage.
2Kwian gweale skwendu amage ama
gerudu kwian e ulita ole lle boi giti ama
alin, ama gerudu: “Cha be igi kete bage
lle boi fianale mangire batre kwian ulita
kle gai kare lle boi chui gbaitege.” Kwian
lle boanga jaindunga kwian dbi mauiia
kalen: “Nobi, cha be lle boi ba alin ba
takalin kare.” Gire kwian dbi mauiia
kwian lle boanga kagu lle boi deage,
kwian dbi maufia joni gudegu. 3Chui
e amafiage chui jo bate ngafa gire dbi
maufa joni nakwaite naskuni kwian na
jinade lle boi ama alin, ama tendu kwian
ngwange jonke kwian e ulita kledu ng-
wale, 4gire ama gerudu kwian e ole:
“Ba kle ngwale, noare ba ulita joge lle
boi cha ngwadi deage, cha be igi kete
no bage ba lle boi fianale.” Dbi mauiia

gerudu ene kwian ole gire kwian e ulita
jo lle boi kwian dbi mauiia alin, kwian
dbi maufia jo naskuni gudegu ama toi
ngwadige. > Chui bduke gire kwian dbi
maufia joni nakwaite kwian na dare ji-
nade lle boi mo alin, kwian gweale na
kle ngwale skwendu amage gire ama
kwian e ulita kadu lle boi mo alin deage.
Chui jwlite ongoru dbige gire dbi maufia
jo nakwaite kwian na jinade, kwian na
skwendu amage, ama kwian e ulita kadu
lle boi mo alin. Ngabi gire dbi maufia
joni nakwaite tendu kwian na kle ngwale
ngwange jonke gire geru kadu kwian
e ulitage: “;Mineade ba ulita kle aini
chui ai ulita kagenga ngwale? ;Lle me
boadale ba alin?” 7 Gire kwian e ulita
jaindunga: “Kwian me cha kadu lle boi
mo alin malen cha kle aini ngwale.”
Gire kwian dbi maufia gerudu: “Ba ulita
jogedale lle boi cha alin cha ngwadi
deage.” Kwian dbi maufia gerudu ene
gire kwian e ulita jo lle boi dbi maufia
alin deage.

8°'Nga jeredu gire kwian dbi mauifia
gerudu kwian ulita lle boanga deage
chugagwalla ole: “Ba kwian ulita lle bo
cha alin chui gbaite aige kade ba igi ke-
tadale ama ulitage ama lle bo fanale.
Kwian chku bdagli lle boi ngabi ngnagu,
amage ba igi ketadale ngeru, gire kwian
chku ngeruge ba igi ketadale bdagli.”
9Kwian dbi maufia gerudu ene gire
kwian lle boanga chugagwalla kwian
kadu igi ketadale ama ulitage ama lle
boi fianale, kwian e ulita chku amadige.
Kwian lle bo ngabi ngnagu, ama chku
ngeru igi gai, kwian e igi gau ko
nanale ama lle bo chui gbaite ulita kare.
10Kwian lle boanga ngeruge chku ufiale
igi ketre ngle kwian chku ngabi ng-
naguge, malen ama tafiachugu igi ketabe
ma ngle amage ama lle bo chui ulita
flanale. Kwian lle boanga nage igi ke-
tre ulita, gire kwian ulita bai lle bo chui
ulita chiu igi gai, ama ulita tahachugu

igi gai ma ngle, agwa dbi mauna igi ke-
tangu amage salengwli igi ketre kwian
lle boanga na ulitage kare. 11-12Kwian
lle boanga e ulita lle bo chui ulita agwa
ama igi gau lle boi nanale salengwli ba-
tre kwian lle bo chui bonga alin kare, e
giti lle boanga ulita bai lle bo chui ulita
ta skochiu tanre dbi maufiadi, lle boanga
e igi gau gire ama ulita daba gdaitre
alin gau gbu gerule kwian dbi mauifia
ole ama ulita giti, daba e ka bo mo
gdale dbi maufa ole: “¢;Mineade kwian
chku ma bdagli cha ulitage lle boi deage
sidri mebi hora gdaitre alin allabi gire ba
igi ketu batreti ba kle kete chage kare?
¢Mineade cha ulita lle bo ngabebita nga
joge jere chui juteske gire ba igi ketu
chage batreti ba igi ketu amage kare?
¢Mineade ba kle age ene?” 13 Kwian dbi
maufia gerudu kwian lle boanga e ole:
“Cha skatemanalla, cha me kle skwe boi
ba ngeru ba kle tafiachuge kare. ;Bage
me chke ufiale cha gerudu ba ole cha be
igi kete e batre bage ba lle boi fianale?
Gire ba jaindunga: ‘Ima.’ Malen cha kle
igi kete bage cha igi geruadu batre ba
ole. 14-151gi e ulita cha igia, cha fiage mo
igia kete kwiange cha takalin kare. Cha
kle mo ta dbe no kwian ulita ole, malen
cha tale cha igi ketangu kwian chku
bdaglige cha igi ketangu bage batre kare.
¢Ba kle mo ta dbe semale daba ole cha
kle age no ama alin gdale? Ma no ba igi
gai ta suga no ole cha igi ketangu bage
batre kare gire jogani gudegu.” Kwian
dbi mauna gerudu ene kwian lle boanga
e ulita ole.

16 Jesu geru fiachugu ene kwian geru
jwannga ole gire gerudu dare ama ulita
ole:

——Cha gerule ba ole, ene kare chui
bdaglige Chube be age kwian ole. Nege
nga dba ai giti kwian gweale kle suge
moge ma kweri daba nage, chui bdaglige
kwian ene be ma soli Chube gwa giti
Chube ngwadi. Agwa nege nga dba ai

giti kwian gweale suge moge ma soli
daba nage, chui bdaglige kwian ene be
ma kweri Chube gwa giti Chube ng-
wadi —Jesu gerudu ene ulita kwian geru
jwannga amage ole.

Jesu gerule bitamaidale kwian geru
jwannga ole Jesu gbabe boi
daga ngwale gwabeda giti

17 Jesu jo chage kwian tanre ole jon
Jerusalén ngnagu giti gire Jesu kwian
geru jwannga amage kwian gdataboko
giti gdaboke kadu sugekare kwian
ngleage gerule ama ole Jesu be boi giti
ulita, jonkare Jesu gerudu ama ulita ole:

18-19__Bage ufiale che ulita kle joge
una Jerusalénge, una ege kwian be age
cha dollale, cha ketabe boalenga ng-
wale kwian gerunga Chube ole daba
alin chugagwalla ulitage kaire kwian
daba tkanga tangle Moisés chadalla git-
ige, kwian e ulita me kle cha gerua gai
ulia Chube cha kagu nga dba ai giti
kwian kare malen ama be gerule cha
jogedaleda cha jiske kweri Chube gwa
giti kbiale, ama ulita be cha kete kwian
me israelitage gwaleda. Kwian me is-
raelita be kidere tanre chadige, be cha
bate tanre obere giska giti, be cha gbe
boi daga ngwale tanre ene gire bdagli
be cha gweda kruge. Cha gwabeda agwa
chui mongikege cha be chkeni gwadeni
—Jesu gerudu ene ulita kwian geru
jwannga amage gdataboko giti gdaboke
ole.

Zebedeo muira gerule Jesu ole
mo kirolla boke giti

20 Zebedeo muira ule mo kirolla boke
Santiago ole Juan ole jo chke Jesudige
gire muinga e jongnagwa skutu dba Jesu
gwangnagu gerudale Jesu ole mo kirolla
boke giti. 21 Jesu geru kadu muingage:

—¢Ba takalin cha age mine ba alin?

Muinga gerudu Jesu ole:

MATEO 20:27

—Ba chuia be chke gire ba be chege
kwian ulita Chugagwalla ma kweri, chui
ege cha takalin ba cha kirolla boke ai
gbe kweri ule ba ole daba chugagwal-
lale, noare ba cha kirolla ai gdaite gbe
toi dba ba ko taingwli giti gdaite gbe toi
dba ba ko jole giti, cha takalin ba age no
ene cha kirolla boke ai alin.

22 Jesu jaindunga:

—Bage me suge ba kle llema kade
chage. ;Ba tafiachuge ba kirolla gdaboke
filage mo kete boange daga ngwale cha
be boi daga ngwale kare?

Gire Santiago kaire Juan gerudu Jesu
ole:

—Ima, cha fiage mo kete boange daga
ngwale ba gerua gdale ba be boi daga
ngwale kare.

23 Jesu gerudu:

—~Ulia ba be boi daga ngwale cha
kare cha gerua gdale, agwa cha me fiage
gerule ba ole cha chuia be chke gire
ba gdaite be chege toiba dba cha ko
taingwli giti gdaite cha ko jole giti daba
chugagwallale ma kweri daba na ulitage.
Cha me nage gerule ene, agwa cha e
jige Chube kote, Chube alin allabi fiage
kwian gbe kweri daba chugagwallale toi
dba cha ko taingwli giti cha ko jole giti
chui bdaglige —Jesu gerudu ene Santi-
ago ole Juan ole.

24 Kwian geru jwannga Jesuge na ulita
gdataboko geru e keruchugu gire ama
ulita skochiu tanre daba gdabokedi ama
boke gerudu Jesu ole gdale. 25Jesu
kwian geru jwannga amage ulita kadu
mo gitigu gire Jesu gerudu ama ulita ole:

—Bage uiiale nga ulitage nga dba ai
giti kwian chugagwalla ulita kle kwian
ulita kage age chugagwalla takalin kare,
kwian agedale ulita chugagwalla kle
gerule kare, kwian chugagwalla kle
kwian kage age chugagwalla takalin
kare, ene chugagwalla suge moge kweri.
26-27 Agwa ba ulita me fiage tafiachuge
kwian chugagwalla nga dba ai giti ulita



MATEO 20:28

kle tanachuge kare, ba tanachugadale
nganake, ba me mo ta gbe daba kage age
ba takalin kare, agwa ba mo ta gbale di-
ali age no daba na ulita alin daba chud-
aboi ta no giti, ba age ene gire Chube
gwa giti ba chege kweri daba chugag-
wallale. 28Ba ulita tafiachugadale cha
kle tafiachuge kare, cha chiu nga dba
ai giti kwian kare, cha me chiu kwian
kagangale age no cha alin cha chud-
aboi, agwa cha chiu kwian ulita chud-
aboangale, cha chiu age no kwian alin
kwian chudaboi, kaire cha chiu mo ke-
tale gwaleda kwian ulita alin, ene cha
jogeda giti cha kwian jwen siere ji
chugege ama agedu me no gdale —Jesu
gerudu ene ulita kwian geru jwannga
amage ole.

Kwian gdaboke gwagwa
me, Jesu ama dodade

29 Jesu kledu una Jeric6ge Jesu jo dare
chage una Jerusalén ngnagu ule kwian
geru jwannga amage ulita ole, kaire
kwian na tanre chagedu Jesu ole Jesu
gatedi. 30Kwian gdaboke gwagwa me,
ama kledu toiba dba jonke, ama ologe
gerudre Jesu kle joge tangle gire ama
boke ngautu Jesuge:

—iBa kwian chugagwalla kweri un-
suialin David oindalla, ba tai dage
chage!

31 Kwian boke ngautu ene Jesuge gire
kwian nglea kledu ne ngwadi ka bo
kwian gwagwa me ole:

—iMe ngaute, chegede kamne!

Kwian nglea ka bo ene agwa kwian
gdaboke gwagwa me ama me talladu,
ama mo ta gbu ngaute gwangerugu ma
ngle Jesuge:

—iCha ba gai kweri, ba kwian chugag-
walla kweri unsuialin David oindalla, ba
tai dage chage!

32 Jesu kwian boke e keruchugu gire
Jesu me chagedu dare, Jesu chegu ja-
genga gdate jonke, Jesu kwian gwagwa

me kadu mo gitigu gire geru kadu kwian
gwagwa mege:

—¢Ba takalin cha llema boi ba alin ba
chudaboagda?

33 Kwian gwagwa me jaindunga:

—Cha takalin ba cha gwagwa dodade
ba cha gbe ten.

34 Jesu taidu dage tanre ama bokege,
Jesu ko chugu ama gwagwadi gire sug-
etibi allabi ama gwagwa jo chkeni ama
gwagwa chra chku fiadu ten no trate.
Jesu kwian gwagwa dodadu ene gire
kwian e boke jo chage Jesu nate Jesu
gatedi.

Jesu joge chage burro soli
giti una Jerusalénge

2 1 Jesu jo chage dare una Jerusalén

ngnagu jo chke kodi una
Jerusalénge ule kwian geru jwannga
amage gdataboko giti gdaboke ole, una
soli kada Betfagége chege kodi kodi una
Jerusalénge Ngwiskinro Jwichugalla
gdoge dba. Ama ulita jo chke ne
ngwadi, gire Jesu kwian geru jwannga
amage gdaboke kagu mo ngeru, 2Jesu
gerudu ama boke ole:

—Joga gdabonate cha ngeru una soli
kle ngeruge, ba be joge chke una soli
ege burro chebia ule soli ole be skwen
bage ba ngwange lugabada glige, ba
ama skatrennga, ba chie ama gdaboke
dbe chage. 3Kwian gweale geru kade
bage lledale ba kle burro e skatrennga,
ba gerule kwian e ole: “Cha Chugag-
walla takalin burro aige, me sbali cha
Chugagwalla be burro ai gdaboke kageni
naskuni aini.”

45 Jesu kwian geru jwannga amage
gdaboke kagu ene burro jwen ama alin
chagedale giti una Jerusalénge, ene ai
ulita boidu Jesu ole kwian Chube gerua
ketanga unsuialin Chube gerua degu
kare, chada e gerule:

“Ba gerule kwian una Siénmu ole
(una amafia kada Jerusalén), ba

gerule kwian e ulita ole: ‘Gwagede
ba Chugagwalla kweridi chie ba
ulitaske.

Ama me kle mo ta gbe chie ba ulitaske
kwian chugagwalla kweri nga dba ai
giti kle mo ta gbe kare, ama kle chie
chage burro soli giti, burro chebia
teru alin dbanga, ama solia giti ba
Chugagwalla kweri kle chie chage
ba ulitaske.”

Chube gerua degaba unsuialin gerule

ene Jesu giti.

6 Kwian geru jwannga Jesuge gdaboke
jo agedu ulita Jesu ama kagu age kare.
7 Ama chiu burro chebia dbe ule burro
soli ole Jesu kle ngwadi, ama mo fiome-
tralla gitiru gbu burro soli trigda giti
Jesu alin, gire Jesu skwendu burro
soli giti, gire Jesu jo chage dare una
Jerusalén ngnagu burro soli giti. 8 Kwian
tanre kledu Jesu ngwange jon jegwale,
kwian e ngle mo fiometralla gitiru treun
dba jonkare Jesu gai ngwange no mo
Chugagwallale kweri, kwian gweale na
ugananga tkunga gbu jonkare, e giti
burro soli chagedu Jesu gwaru.  Kwian
tanre chagedu Jesu gwangerudba kaire
Jesu natedba, kwian e ulita kledu ngaute
nga suga no ole Jesu giti:

—iNga suga noare chadi ba giti! Noare
ba chiu cha ulita Chugagwallale, suge
chage ulia ba che chugagwalla kweri
unsuialin David oindalla. Noare Chube
ba kagu nga dba ai giti cha ulita alin.
Chube kle nga ngana giti, ama noare
ama kweri, ama kle age no tanre cha
ulita alin ba giti —kwian tanre ngautu
ene jonkare Jesu gai ngwange no Jesu
gai mo Chugagwallale kweri.

10 Jesu jo chke una Jerusalénge ule
kwian ngle kle ngaute ole gire kwian
ulita toinga una ege chegu tanachuge
tanre kledu boi giti, me sugedu amage
kle boi mine, ama ulita me chegu ngwedi
ama chagedu geru kade tanre moge on-
goru ongoru Jesu giti:

—¢Kwian e mine? ¢E chema?

Il Kwian nglea kle chage Jesu
ole kwian toinga una Jerusalénge
keruchugu geru kade ene moge gire
ama jaindunga:

—E Jesu kle chage, ama kwian toinga
una Nazarege nga kweri Galileage, ama
Chube gerua ketanga.

Jesu kwian lle chbadanga
lle giganga kage siere

u gerungwa Chube olege

12 Una Jerusalénge Jesu jo u gerungwa
Chube olege, u ege kwian tanre skwendu
Jesuge lle chbade kaire lle gige, kaire
kwian kledu igi blite daba na ole u
ege. Jesu gwagedu kwian ulitadi age
ene ulita gire Jesu ama ulita kagu siere,
Jesu mesa igi blitangwa blitunga ulita
kaire Jesu glidrega beusi chbadanga to-
ingwalla chbadangwa blitunga ulita, ene
kwian me fiage lle chbade dare eni.
13 Jesu agedu ene, gire Jesu ka bo kwian
e ulita ole:

—~Uiiale ba ulitage Chube gerua de-
gaba unsuialin gerule u ai giti, chada e
gerule:

“Chube gerudu: ‘U ai chanu chegedale u
gerungwa cha ole alin allabi.”
Chube gerua degaba unsuialin gerule
ene agwa ba ulita kle u ai gai mo alin, ba
kwian skwere, ba kle lle chbade dabage
kwangleare, ene ba igi gai ngle mo alin,
Chube gwage e me no, e salengwli ba
kle u Chubenu gai mo alin skwe boanga
daba na ngeru kare —Jesu gerudu ene

ulita kwian ole.

14Jesu kledu u gerungwa Chube
olege gire kwian tanre gwagwa me
kaire kwian tanre sera kwebanga jo
chke Jesudige u ege, Jesu kwian oga
ene ulita dodadu. 1>Kwian gerunga
Chube ole daba alin chugagwalla tanre
kaire kwian daba tkanga tangle Moisés
chadalla giti tanre kledu eni, ama ulita

gwagedu Jesudi kwian oga ulita do-

dade ene, kaire ama ulita kirogwa soli

tanre keruchugu ngaute no Jesu giti u

gerungwa Chube olege, kirogwa e ulita

kledu gerule: “iNga suga noare chadi
ba giti che chugagwalla unsuialin David
oindalla chiu nege, ba cha Chugag-
walla!” Kirogwa soli ngautu no ene

Jesu giti gire kwian gerunga Chube

ole chugagwalla ulita kaire kwian daba

tkanga tangle Moisés chadalla giti ulita
skochiu Jesudige, 16ta skochie ole ama
gerudu Jesuge:

—¢Geru suge bage kirogwa e ulita kle
gerule mine ba giti?

Jesu jaindunga:

—Ima, geru suge chage. Chube gerua
degaba unsuialin gerule kirogwa e giti,
¢ba me chada e batabanga? Chada e
gerule:

“Kirogwa soli jalindi nga be suga noare
Chube giti, malen ama be Chube ol-
lade be kle mo gate diali no trate
Chube giti.”

Ba chada e batunga tanre agwa me suge

bage chada e kle gerule mine.

17 Jesu gerudu ene kwian e ulita ole,
gire Jesu jo siere ne ngwadige jo una
soli kadakle Betaniage, chui ege nga-
jrege Jesu gbedu una ege.

Jesu gli gbe jogeda me gbachiu gdale

18 Nagbietege ngabebita Jesu joni
chage naskuni una Jerusalén ngnagu
ule kwian geru jwannga amage ole,
ama ulita kledu chage jonkare gire
Jesu bli ole, Jesu tadu blikalin. 19 Jesu
gwagedu gli kadakle higueradige jonke
gire ama jo gli e gitigu gligba gweale
jwen gutadale, gligha me skwenduge
gutadale glinanga jegwale, gliga alin
skwendu Jesuge gire Jesu gerudu glige:

—iChui aige gwangerugu ba mi
gbachie dare, ni kwian gdaite be fiage
ba gba gute!

Jesu gerudu ene gire sugeti allabi gli
jokeda. 29Kwian geru jwannga Jesuge
ulita gwagedu Jesu agedu ene gli ole gire
ama chegu tanachuge tanre, geru kadu
Jesuge:

—Gli kle no, ¢mineade gli e jokeda
sugeti ngwale? Gli jogeda bedre bedre,
gli me fiage jogeda blike ene gli e jokeda
kare.

21 Jesu jaindunga:

——Cha gerule ulia ba ole, ba mo ta
gbe ulia Chube ole Chube gai ulia me
taflachuge ni sidri mo tale Chube me
flage age ba alin, ba mo ta gbe ulia
ene Chube ole gire Chube kiralla giti
ba nage age ulita. Ba fiage age cha
agedu kare gli ole, kaire ta amafia giti
ba fiage age ma ngle cha agedu aige, ba
flage gerule jwichuga aige: “jJoga siere
nga aige, joga bleske!” Ba gerule ene
jwichugage mo ta gbaba ulia Chube ole
giti gire Chube be jwichuga kage bleske
ba gerudu kare. 22E kare ene ba gerule
Chube ole lle gweale giti ba takalin ama
age ba alin kare, kaire ba mo ta gbe
ulia Chube ole Chube be age ba alin
ulia ba gerudu ama ole kare, ba lle kade
Chubege ta ene giti gire ulia Chube be
age ba alin ba takalin kare.

Jesu kira tanre molen,
kwian geru kade Jesuge

Jesu kle age chema kiralla giti

23 Jesu jo chkeni una Jerusalénge gire
jo u gerungwa Chube olege, ama kledu
ne ngwadi kwian tke tangle Chube giti
gire kwian gerunga Chube ole daba
alin chugagwalla mneite kaire kwian is-
raelita chugagwalla juma mneite, ama
ulita chku Jesudige, geru kadu Jesuge:

—¢:Chema ba kagu age ba kle age
kare? ¢Chema kiralla giti ba kle age
ulita?

24-25 Jesu jaindunga:

—~Cha kaire agwe geru kade gbaite
bage: ¢Chema Juan-Bautista kagu?
¢(Chube Juan-Bautista kagu kwian fie
chiske o kwian Juan-Bautista kagu
kwian fie chiske? Cha gerule ba ole, ba
jainnga cha kalen chema Juan-Bautista
kagu, gire cha be geru kete bage chema
cha kagu age ulita cha kle age kare.

Jesu gerudu ene gire kwian ulita bai
geru kadu Jesuge chegu gerule tanre
modi Jesu geru kadu amage giti:

—¢Che jainnga mine Jesu kalen? Che
gerule Chube Juan-Bautista kagu kwian
fie chiske, gire Jesu be geru kade chege:
“;Gire mineade ba me Juan-Bautista
gerua cha giti gau ulia?” 26 Agwa che
gerule kwian Juan-Bautista kagu, gire
kwian ulita be che keruchuge be age
gweale me no che ole gerule ene
gdale, che kennga gerule ene, kwian
kle tafachuge ulia Chube Juan-Bautista
kagu Chube gerua kete kwiange. ;Malen
che gerule mine ama ole Juan-Bautista
giti?

27 Kwian geru tragu ene modi Juan-
Bautista giti gire ama mo ta gbu gerule
Jesu ole:

—Cha ulitage me ufiale chema Juan-
Bautista kagu.

Gire Jesu gerudu ama ole:

—LKaire agwe cha mi gerule ba ole
chema cha kagu age ene ni cha be gerule
ba ole chema kiralla giti cha kle age aini
ba ulita gwa giti.

Jesu geru fiachuge onbre
kirolla gdaboke giti

28 Jesu gerudu dare kwian israelita
chugagwalla ulita ole:

—Cha be geru fiachuge bage on-
bre kirolla gdaboke giti, ba ulita cha
keruchuge no ene ba be fiage gerule
cha ole ba tafiachuge mine onbre kirolla
e giti. Onbre gdaite kirolla gdaboke
molen, fienua gerudu kirogwa gdaite
ole: “Cha kirolla, cha takalin ba joge lle

boi deage cha alin nege.” 29Kirolla e
jaindunga fienua kalen: “Cha me ta jo-
gekalin lle boi deage nege, cha mi joge.”
Kirolla gerudu ene agwa bigwa ama ta
jwlitedu ama jo lle boi deage fienua alin.
30Kaire fienua gerudu kirolla gdaite na
ole: “Cha kirolla, cha takalin ba joge lle
boi deage cha alin nege.” Kirolla e jain-
dunga: “Ima, cha be joge lle boi deage ba
alin.” Kirolla e gerudu ene agwa bigwa
ama ta jwlitedu ama me jo dale.

31Jesu geru fiachugu ene gire Jesu
geru kadu kwian israelita chugagwalla
ulitage:

—¢Kirogwa gdaboke e miamne agedu
fienua takalin kare?

Kwian jaindunga:

—Nenua gerudu kirogwa ngeru ole,
ama alin allabi agedu fienua takalin
kare.

Jesu gerudu:

—Ba gerudu ulia. Cha gerule ba ole,
kwian igi ganga chugagwalla emper-
ador nga Romamu alin kaire muinga mo
chbadanga kwian onbrege, kwian ene
ulita giti suge ba ulitage kwian agenga
me no me no, ba ulita gwage amadi ama
lle me no boanga, ama ulita salengwli
kirogwa ngeru kare mo ta gbu age fienua
alin. Kwian e agedu me no me no agwa
bigwa ama ta jwlitedu Chube ole, nege
ama kle Chube gai ulia kle mo ta gbe
age ulia Chube takalin kare, ama chege
no trate Chube gwa giti ama Chubenu
malen ama be toi bdagli Chube ole nga
ngafla giti. Agwa ba me dale, ba ulita
salengwli kirogwa bai fienua gerudu
bdagli ole kare, ba kle gerule ngwale
mo ka giti alin ba ta agekalin no Chube
takalin kare, agwa ba me kle Chube gai
ulia me kle mo ta gbe age ulia Chube
takalin kare, malen ba me Chubenu ba
mi Nage toi bdagli Chube ole nga ngafia
giti. 32 Juan-Bautista chiu ba ulita tke
tangle Chube giti, ama gerudu ba ulita
ole ba mo ta blitadale Chube ole ba

jogedale siere ba kle age me noge toi no
Chube gwa giti Chube takalin kare, agwa
ba me Juan-Bautista gerua gau ulia ba
me agedu ama gerudu kare. Agwa kwian
igi ganga kaire muinga mo chbadanga
kwian onbrege, kwian ene tanre Juan-
Bautista keruchugu Juan-Bautista gerua
gau ulia, ama mo ta blitu joge siere ama
kle age me noge chage no Chube takalin
kare. Ba gwagedu kwian edi mo ta blite
ene Chube ole, ba gwagedu kwian edi
agwa ba me mo ta blitu Chube gai ulia —
Jesu gerudu ene kwian israelita chugag-
walla ulitage.

Jesu geru fnachuge
kwian uvagba ngama

mananga me no giti

33 Jesu geru na fiachugu kwian is-
raelita chugagwalla tanre kle mo litaba
Jesudi alin, Jesu gerudu:

—Cha gerule ba ulita ole, kwian on-
bre gdaite uvagba ngama gbu gire ama
gere tku uva ngama giti tangle, kaire
ama nga dodadu uvagba chia ogangwa,
kaire ama dbi gweale jigu ngwale uva
ngamaske u gbangwa, ama ke ulla do-
dadu jeike ngafa uva ngamaske uva
manangwa. Uva ngama maufa lle e bo
ulita bigire ama kwian gweale gau uva
ngama manangale, ama uva ngama ketu
kaire u uva manangwa ketu uva ngama
mananga ulitage, uva ngama maufia uva
ngama jigu uva manangage gire ama
jo toi nga batege. 3*Chui jo sbali gire
uva maufage chku ufiale uvagba joge
dabe suia chku gire uva mauiia kwian
lle boanga gweale mo alin kagu uvagba
bonga amanu kade mo alin kwian uva
manangage. 3° Kwian lle boanga e ulita
jo chke kwian uva manangadige uvagba
kade uva manangage, kwian uva man-
anga ulita kira batu ama ulita ole, uva
mananga kwian lle boanga gdaite guda,
ama lle boanga gdaite lendegu, ama lle

boanga gdaite skiu ke giti. 36 Boidu ene
gire kwian uva maufia kwian lle boanga
na ma ngle kagu uvagba amanu nate.
Lle boanga e ulita jo chke uva manan-
gadige gire kwian uva mananga agedu
kwian lle boanga e ulita ole salengwli
agedu lle boanga kagaba ngeru ulita
ole kare. 37Bdagli kwian uva maufa
kirolla amanu kagu uvagba nate. Ama
tafiachugu mo tale: “Cha be mo kirollanu
kage, ufiale chage kwian uva mananga
ulita be cha kirolla gai dage gai ngwange
no.” Uva mauifia tafachugu ene, malen
ama mo kirolla kagu. 38 Kwian uva man-
anga ulita gwagedu uva mauda kirolladi
chie ama gitigu, gire ama ulita gerudu
modi ongoru ongoru: “Kwian chiu e uva
ngama maufa kirolla, bdagli ama be
chege ama fienua llea ulita dbia ulita
maufiale. Ale ama gweda, ene lle ulita
be chege chege, che be chege uva ngama
ai ulita maufiale.” 3° Uva mananga ulita
gerudu ene modi gire ama uva mauia
kirolla gau du siere uva ngamallage, gire
ama ulita uva mauifa kirolla guda.

40 Jesu geru flachugu ene ulita gire
geru kadu kwiange:

—¢Ba taflachuge mine geru e giti?
Kwian uva maufage be chke uiiale boidu
ulita ama kirolla ole gire ;ama be age
mine kwian uva mananga ulita ole?

4l Kwian israelita chugagwalla ulita
jaindunga Jesu kalen:

—Kwian uva mauiiage be chke uiale,
gire ama mi tai dage kwian agedu me no
ama kirolla olege, ama be kirolla jia gbe
kwian e ulitage be kwian e gweda. Kaire
agwe ama be kwian na gbe uva ngama
manade kwian bai mo ta gbe uvagba
bonga uva maufianu kete uva mauiiage
uvagba joge dabe suiale.

42 Jesu gerudu ama ulita ole:

—~Ulia ba gerudu e ulia. Cha gerule ba
ole, Chube be age ene kwian ole kwian
bai me Chube Kirolla gai ulia. ;{Ba me nu
Chube gerua batabanga? Chube gerua

degaba unsuialin tangle gerule Chube

Kirolla be boi giti, chada e gerule:

“Kwian u dodanga ke gbu gerere, ke
gbaite ama mliunga, ama gerudu ke
e me no dale ke e ngwale, agwa ke
e ama mliunga, ke e ma no ke na
ulitage.

Kwian ke gbu ulita gerere, nga bebi ke
gbaite alin gere me kle kiraske, ke
mliabanga gbere gerere gire u chegu
kiraske.

Ai ulita Chube dodadu malen nga suga
noare chedige.”

Chube gerua degaba unsuialin gerule

ene. 43-%4Cha gerule ba ole ke e giti,

kwian gweale joge chke dba ke e giti
kwian lentige, ke e joge chke dba kwian
giti kwian mnuifia alin chege ke e kote.

Cha salengwli ke mliabanga kare, kwian

bai me cha gai ulia ama salengwli kwian

u dodanga kare, kwian bai me ta cha

gakalin ulia, bdagli kwian ene be boi

tanre daga ngwale be chege ji chuge di-

ali. Cha gerule ba ole, ba kle age cha

ole salengwli kwian uva mananga agedu
kwian uva mauna kirolla ole kare, ba
me cha gakalin ulia malen Chube be mo
gerua cha giti kete kwian nage kwian me
israelitage, kwian e be geru e gai ulia.
45 Jesu geru fiachugu ene ulita gire

sugedu trate kwian gerunga Chube ole
daba alin chugagwalla ulitage kaire
kwian fariseo ulitage Jesu kle gerule
ama ulita giti. 46Gire e giti ama ulita
skochiu tanre Jesudi, ama ulita tadu
Jesu gakalin blike tkale skage gwaleda
agwa ama ulita kendunga kwian ngleadi
age Jesu ole, kwian ngle kle Jesu gai
kwian Chube gerua ketangale malen
kwian Jesu dollale kendunga age Jesu
ole ama tadu agekalin kare.

Jesu geru nachuge kwian
chugagwalla kirolla

mo jwen chuia ollade giti

2 2 Jesu geru flachugu kwian ngle
alin kwian mo jwen chuia ollade

giti, Jesu gerudu:

2—Cha gerule ba ole, kwian ulita
bai Chube gai ulia mo Chugagwallale,
bdagli kwian ene be joge toi Chube
ole nga ngana giti salengwli kwian joge
mo jwen chuia ollade kare, cha geru
flachuge bage e giti: Kwian chugagwalla
gdaite chui tke mo kirolla mo jwen chuia
ollade, ama kwian ulita ta gbangu mo
jwen chuia giti. 3Chui e chku, lle ulita
kledu biale mo jwen chuia ollade gire
kwian chugagwalla lle boanga mo alin
gweale kagu kwian ulita kade mo lite
ule mo kirolla mo jwen chuia ollade,
agwa kwian ngle jo kadaba me jaindu
mo lite mo jwen chuia ollade. 4Boidu
ene gire kwian chugagwalla kwian lle
boanga na kagu gerule kwian kadaba ole
nakwaite, chugagwalla gerudu kwian lle
boanga e ulita ole: “Ba gerule kwian kad-
aba ulita ole: ‘Bligda kle biale gutadale,
cha chugagwalla bda ngle blodi gwan-
guda kwian ulita alin gutadale, bai mo
jwen chuia ollade.”” >Kwian lle boanga
mo chugagwalla gerua ketu kwian kad-
aba ulitage agwa kwian me nga talladu
chui ollade giti, ni gdaite jo chugag-
walla ngwadi chui ollade. Kwian kad-
aba gweale jo lle boi deage, gweale
jo lle na boi mo alin, ®kwian kadaba
na ulita lle boanga chugagwalla alin
ulita gau batu bo dagale gire kwian
ama ulita guda. 7E ulita chku ufiale
kwian chugagwallage gire ama skochiu
tanre, chugagwalla guardia donga tanre
mo alin kagu kwian gweda lle boanga
jokeda jiale, kaire chugagwalla gerudu
guardia donga ulita ole kwian lle boanga
gwangada unalla gugadale ulita. Kwian

chugagwalla gerudu ene gire guardia
ulita agedu kwian chugagwalla gerudu
kare. 8 Bigire kwian chugagwalla gerudu
nakwaite kwian lle boanga na gweale
ole: “Lle ulita kle boabale chui ol-
lade kwian alin agwa kwian me tadu
chiekalin, kwian e ulita ta me no, ma no
che kwian na jinade mo jwen chuia ol-
lade. 2 Joga chage jonkare, kwian ulita
bai kaire ba ten ngwange jonkare ba
kade cha kirolla mo jwen chuia ollade.”
10 Chugagwalla gerudu ene gire kwian
lle boanga chugagwalla alin jo chage
jonkare, kwian ulita skwendu amage,
ama kwian e kadu, kwian e gweale
kwian no kaire gweale kwian me no.
Kwian e ulita jo mo lite mo jwen
chuia ollade, gire kwian chugagwalla
ulla chku ete kwian ngle ole chui ollade.

11"Kwian kadaba ulita kledu manade
gwa gire kwian chugagwalla jo chke
kwian ulita kle manade ngwadi, chugag-
walla chku gwa tienda kwian ulita kad-
aba chui olladedige. Ama tendu kwian
onbre gdaitedi, kwian onbre e me mo
ngama tkaba no mo jwen chuia ol-
lade fiometrallaske kwian na ulita kare.
12Kwian chugagwalla gerudu kwian
gdaite e ole: “;Mineade ba chku aini gwa
me mo ngama tkaba no mo jwen chuia
ollade fiometrallaske? Bage chke unale
ba me kle chage fometra noske, fiome-
tra e ba kle chageske me tkakle modi
chui mo jwanngwa olladakle ngwadi.”
Kwian chugagwalla ka bo ene kwian on-
bre e ole gire kwian onbre chegu kamne
mo giti. 13Kwian chugagwalla gerudu
lle boanga amanu ole: “Onbre e jwen
sugekare ko luge sera luge, mli jon-
doi nga jereske, ama chegedale goga
olire sugekare chage.” Kwian chugag-
walla gerudu ene ulita gire lle boanga
agedu onbre ole ama gerudu kare.

Jesu geru flachugu ene, gire Jesu
gerudu dare:

—Cha gerule ba ole, e kare ene kwian
bai me Chube gerua gakalin, bdagli ama
be boi daga ngwale ji chuge ngwadi nga
dbigu giti, ne ngwadi ama be ta olire
tanre sugekare Chubege. 14 Kwian tanre
kle Chube gerua keruchuge agwa gire
unale Chubege kwian ulita me ta ama
gerua gakalin ulia, kwian bedreare alin
be ama gerua gai ulia, Chube kwian ene
ta gbe tafiachuge no geru ulia giti.

Kwian fariseo ulita kwian mneite
kage Jesu nate, ene be fiabi diali
Jesu gbe jiske geru gweale giti

15Jesu gerudu ene ulita gire kwian
fariseo ulita jo mo ten Jesudi sugekare
Jesu tke gdege, ama takalin Jesu gerule
gweale mau tale ene ama nage Jesu tke
skage Jesu gerudu giti. 16 Malen ama
ulita mo skatemanalla gweale kagu ule
kwian chugagwalla rey Herodes skate-
manalla gweale ole tienda Jesudi Jesu
kle ngwadi mo chuge Jesu ole Jesu gbe
gerule gweale chugagwalla kweri em-
perador dollale giti, kwian e ulita jo chke
Jesudige gire gerudu Jesu ole:

—Ba kwian tkanga tangle geruge,
unale chage ba diali kle gerule ulia
trate, kaire ba kle kwian ulita tke tangle
geru ulia giti kwian toidale mine Chube
takalin kare. Ba kle gerule kwian ulita
ole salengwli, ba gwa giti kwian saleng-
wli ulita. Ba kle mo ta gbe age ene di-
ali me mo tallade kwian tanachuge mine
badi giti. 17 Ba kwian ene malen cha geru
kade bage gbaite, ba jainnga cha kalen
ba tafiachuge mine. Geru gbaba nga Ro-
mage kwian ulita igi ketadale kwian
chugagwalla kweri nga Romamuge, cha
me kwian nga Romamu, cha kwian is-
raelita, gire ¢no Chube gwa giti cha igi
kete kwian chugagwalla kweri nga Ro-
mamuge ama kle kade chage kare o
cha me igi ketadale amage? —kwian
geru kadu ene Jesuge ta me no ole Jesu
gbagda jiske gerule me no gweale giti.

18 Jesuge ufiadu kwian e kle tafiachuge
me no amadige, gire Jesu gerudu ama
ulita ole:

—Ba ulita kle mo chuge ta me no
giti cha ole, ;mineade ba kle gerule ene
cha ole? Cha gwale ba kle gerule no
cha ole agwa ba tale ba kle tafiachuge
me no chadi. ;Mineade ba cha batakalin
gdege? 191gi ketakle kwian chugagwalla
nga Romamuge, igi kete chage gaite
gwagegda.

Kwian igi ketu Jesuge gaite gwagegda,
20 gire Jesu geru kadu kwiange:

—¢Chema ona kle gbaba igi ai giti?
¢Kaire chema kalla kle gbaba igi ai giti?

21 Kwian jaindunga:

—Kwian ona e chugagwalla kweri em-
perador nga Romamu kada César, kaire
ama kalla kle gbaba igi e giti.

Kwian jaindunga ene gire Jesu gerudu:

—Lle chugagwalla kweri Césarnu
kaire keteni Césarge, lle Chubenu kaire
keteni Chubege.

22Kwian ulita Jesu keruchugu gerule
ene gire kwian chegu tafiachuge tanre
Jesu gerudu giti ama ole, gire ama me
fiadu Jesu gbe jiske malen ama ulita Jesu
jigu ne ngwadi ama ulita joni.

Kwian saduceo mneite geru
kade Jesuge kwian
jogekeda chkeni gwade giti

23Chui amafiage kwian saduceo
mneite jo Jesu kle ngwadi geru kade
Jesuge, kwian saduceo kle gerule kwian
jogebakeda jaba mi chkeni gwade chui
bdaglige, ama tadu Jesu gbe gerule
gweale Moisés nu Chube gerua degaba
unsuialin dollale, malen ama gerudu
Jesu ole:

24_Ba kwian tkanga tangle geruge,
unale bage Moisés Chube gerua degu
unsuialin, chada e gerule kwian onbre
jogekeda me kirogwa molen mo muira
giti, gire ama daballa na kle gwade mo
jwandale fianea oli ole, ene onbre e

kirogwa molen muinga e giti daballa jo-
gebakeda alin, ene daballa olia chege
gdaite muinga e giti. Moisés chadalla
gerule ene. 25Nege cha gerule ba ole
boidu cha bitallaske giti, aini cha bital-
laske onbre gdaguke modi mo dabal-
lale. Daballa kimule mo jun muinga ole
agwa ama jokeda ni ama kirogwa molen
gdaite mo muira giti. Gire daballa nate
mo jun fianea oli ole, 26agwa daballa
e kaire jokeda ni ama kirogwa molen
gdaite muinga e giti. Gire onbre joge-
bakeda daballa na ama nate mo jun
muinga amafia ole, agwa ama boidu
salengwli ama daballa ngeru gdaboke
kare, ama gdamai ulita jokeda ni muinga
ko toidu kirogwage gdaite. Boidu ene
ulita onbre gdaguke e ulita ole, ama ulita
gdaite gdaite mo jun muinga amaiia ole,
muinga e chegu ama gdaguke muiralla,
agwa ulita gdaguke jokeda gdaite gdaite,
ni ama gdaite kirogwa molen muinga
e giti. 27 Bdagli muinga gballa e jokeda
kaire agwe. 28 Cha gerule ba ole, ulia on-
bre e gdaguke ulita toidu gdaite gdaite
muinga amafia ole mo muira kare, chui
bdaglige kwian jaba ulita be chkeni
gwade chuiage, ;chui ege onbre bai be
chege muinga e fiengulallale?

29Jesu jaindunga kwian
kalen:

—Ba me kle taiiachuge trate dale, ni
ba geru ulia ufie. Ba me Moisés nu
Chube gerua degaba unsuialin uiie trate,
kaire me suge trate bage Chube kw-
eri Chube fiage age ulita mo kiralla
giti, malen ba me kle taflachuge trate
geru e giti. 39 Sugedale trate ba ulitage
chui bdaglige Chube be kwian jaba ulita
gbeni gwade kwian onbrenu muirenu
mi mo jwen ni be tafiachuge mo jwen
giti, ama ulita be chege salengwli lle
boanga Chube alin nga ngana giti kare,
lle boanga Chube alin nga ngafia giti me
mo jwen. 31 ;Me ufiale ba ulitage Moisés
nu Chube gerua degaba unsuialin gerule

saduceo



MATEO 22:32

trate kwian jaba be chkeni gwade giti?
¢Ba me chada e batabanga? Chada e giti
Chube gerule trate ba ulita alin, chada e
gerule:
324Cha Abraham Chubea, cha Isaac

Chubea, cha Jacob Chubea, ama

ulita kle cha gai mo Chugagwallale.”
Moisés Chube gerua degu ene unsuialin
tangle, e giti flage suge trate ba ulitage
chui bdaglige kwian ulita jogebakeda
jaba be chkeni gwade. Abraham kaire
Isaac kaire Jacob ama gdamai joge-
bakeda gire Chube gerudu Moisés ole
ama gdamai giti Chube ama Chubea,
ulia Chube kwian gwade alin Chubea,
ama me kwian jaba Chubea, malen
chkedale ufiale bage kwian jogekeda
kwian ofia e kle chege gwade, kaire
agwe chui bdaglige kwian jaba ulita be
chkeni gwadeni.

33Jesu gerudu ene ulita kwian sa-

duceo ole, gire kwian nglea kledu eni
kaire Jesu keruchugu, kwian e ulita
chegu tafiachuge tanre no Jesu kwian sa-
duceo tku tangle giti.

Jesu gerule Chube gerua
Moisés nu degaba bai ma
kweri ulitage gadale dage

34 Jesu gerudu giti kwian saduceo ole
Jesu ama ulita gbu ka chite, e chku unale
kwian fariseoge gire kwian fariseo ulita
mo litu Jesudi tangle. 35 Kwian fariseo e
gdaite ama daba tkanga tangle Moisés
chadalla giti, ama tadukalin Jesu gbe
jiske geru gweale giti, ta ene ole ama
geru kadu Jesuge:

36__Ba kwian tkanga tangle geruge,
cha geru kade bage, Moisés Chube gerua
degu unsuialin, ¢geru e bai ma kweri
geru ulitage cha gadale dage?

37 Jesu jaindunga ama kalen:

—Moisés chadalla gerule ene:

“Ba nodale ba Chugagwalla kweri Chube
ole, ba mo ta dbadale no trate ulita
ama ole diali, ba tanachugadale di-

ali mo tale ama giti, ba mo chuga
gbale no Chube alin ole.”

38 Chube gerua e ma kweri na ulitage

gbadale gdadi. 3° Agwa kaire agwe geru

na gbabokedale kweri ba gbadale gdadi,
geru e kle gerule:

“Ba mo ta dbadale no daba na ulita
ole salengwli ba no mo ole naskuni
kare.”

40 Moisés Chube gerua tanre jigu degaba
geru e no, kaire kwian Chube gerua
ketanga ama ulita Chube gerua tanre
jigu degaba trate kwian alin, agwa geru
gbaboke ai ma kweri Chube gerua na
ulita kle degabage —Jesu gerudu ene
kwian fariseo ulita ole.

Enusulin David mo oindalla Cristo

gau mo Chugagwallale

4l Kwian fariseo kledu Jesudi tangle
mo litaba ole ngmadi, gire Jesu geru
kadu ama ulitage:

42_Unale bage unsuialin Chube
gerudu be Cristo kage kwian alin, ¢ba
taflachuge mine Cristo giti, Cristo
chema oindalla?

Kwian fariseo jaindunga:

—Cristo che enusulian ofa David
oindalla.

43 Jesu gerudu:

—Ba gerule Cristo enusulian ofia
David oindalla, e ulia, agwa Cristo
me David oindalla alin allabi, kaire
Chube Ona David ta gbu Cristo kade
mo Chugagwalla, unsuialin David chada
degu e giti, chada e gerule:
44“Chube gerudu cha Chugagwalla ole:

‘Toi dba cha ngena cha ko taing-
wli giti, chui be chke gire cha be
ba gbe kirachke ba dolla ulitadi, ba
be chege dolla ulita Chugagwalla
kweri.””
4David chada degu ene unsuialin
Cristo giti, chada e giti sugedale kwian
ulitage Cristo me David oindalla alin al-

labi, agwa kaire Cristo David Chugag-
walla, David agali gerudu Cristo ama
Chugagwalla.

46 Jesu gerudu ene kwian fariseo ulita
ole agwa ni ama gdaite fiadu jainnga ni
sidri Jesu kalen. Ne suiagebi kwian me
jaindu geru kade dare Jesuge mo chuge
Jesu ole, sugedu kwian ulitage Jesu ta
ole kwian me fiage kirachke Jesu gbe
jiske geru giti ama tadukalin kare.

Jesu gerule Chube be ji gbe kwian
fariseo alin kaire kwian daba tkanga
tangle Moisés chadalla giti alin

chui bdaglige age me no gdale

2 3 Ne suiagebi kaire Jesu gerudu
kwian tanre kle mo litaba Jesudi
ole kaire kwian geru jwannga amage
gdataboko giti gdaboke ole:
2_Kwian daba tkanga tangle Moisés
chadalla giti ulita kaire kwian fariseo
ulita kle geru trage Moisés nu Chube
gerua degaba unsuialin giti kwian na
ulita ole. 3 Cha gerule ba ole, ama ulita
kle gerule ulia Moisés chadalla giti, ba
kwian e kerua gai kle gerule Moisés
chadalla giti, ba agedale ama kle gerule
kare agwa ba me age ama kle age
kare, ama agali me kle age no ama kle
daba tke tangle kare, ama kle gerule
nganake gire kle age nganake. 4 Kwian
daba tkanga tangle Moisés chadalla giti
kaire kwian fariseo, kwian e ulita kle
age me no daba na ulita ole, ama kle
daba na gbe age ulita Moisés chadalla
gerule kare, kaire ama kle daba gbe age
geru na ama agali kle gbe gerule kare.
Ama daba na ulita gbe age ene agwa ama
agali me kle age. Kaire ama me kle daba
na chudaboi age no geru kle gbaba kare.
5Ama ulita ta lle boakalin ulita Chube
alin kwian na gwa giti ene kwian na fiage
gwage amadi kwian fiage gerule no ama
giti. Chube gerua gweale degaba chada
soli giti ama kle luge mo skadagdage

kaire mo kligda jegwale kwian israelita
kle age kare, agwa ama kle chada e do-
dade ma kweri kwian na ulita kle do-
dadege kle luge mo skadagdage kaire
mo kligda jegwale, ene ama tafiachuge
kwian na ulita fage ten chadadi no fiage
gerule kwian e lle boanga no ulia Chube
alin. Kaire ama kle fiometra no tke modi
ama kle gerule Chube oleske dbe ma
no jeike kwian na gwa giti, ene ama
tafiachuge kwian na ulita fiage gerule no
ama giti ama kwian gerunga no Chube
ole. ®Kaire kwian e kle joge chui ollade
gire kle nga ma no bligda gutangwa ji-
nade ama toikalin dba ule kwian chui
olladanga chugagwalla ole, ama kle mo
gbe ma kweri kwian nage. Kaire ama kle
joge umo litangwa Chube gerua jwanng-
wage gire ama ta toikalin toingwa ma no
giti kwian na ulita gwa giti. 7 Kaire agwe
kwian e kle chage jonkare, kwian na ten
ama ngwange ama takalin kwian e ulita
ama gai dage tafiachuge ama kwian kw-
eri, ama takalin kwian gbi kade no am-
age kwian kle gbi kade mo chugagwalla
kwerige kare. Kaire ama takalin kwian
gerule no ama ole: “Ba daba tkanga
tangle geruge no.” Ama takalin kwian
gerule diali no ene ama ole.

8Jesu gerudu jonlekanga kwian
ulitage ene, gire Jesu gerudu kwian
geru jwannga ole:

—Cha me takalin ba age kwian fariseo
ulita kaire kwian daba tkanga tangle
Moisés chadalla giti ulita kle age kare.
Ba me mo gbe ma kweri daba nage,
kaire ba me daba na chuge ngwadi ba
kade daba tkanga tangle geruge, ba ulita
salengwli modi, cha alin allabi ba ulita
tkanga tangle. ° Kaire ba me fiage kwian
ngwale nga dba ai giti kade mo fienua
kare ba Chube ka jwen kare. Ba Nenua
gdaitre alin allabi kle toi nga ngafa giti,
ba Nenua Chube, ba ama gadale dage.
10 Chube nu cha kagaba nga dba ai giti
kwian ulita Chugagwallale. Cha alin al-

labi ba ulita Chugagwalla ba me fiage
mo gbe daba na chugagwallale. 11 Ba ta
chegekalin kweri daba na gwa giti ba mo
ta gbadale diali age no daba na ulita alin
daba chudaboi ta no giti. 12Kwian baige
suge kweri mo tale kaire mo gbe no
kweri kwian na gwa giti, Chube gwage
kwian ene me kweri, ama ngwale ama
soli. Agwa kwian baige suge soli mo tale
kaire mo gbe daba na chudaboangale,
Chube gwage kwian ene kweri.

13 Jesu gerudu ene ulita kwian geru
jwannga amage ole, gire Jesu mo ta gbu
gerule kwian daba tkanga tangle Moisés
chadalla giti ulita gwale kaire kwian
fariseo ulita gwale, Jesu gerudu:

—Ba kwian daba tkanga tangle Moisés
chadalla giti kaire ba kwian fariseo, cha
gerule ba ulita ole, ba ulita be ji chuge
tirare bdagli ba kle age giti, ba kle gerule
nganake ba kle age nganake. Ba kate ba
kle gerule ba kle Chube gerua gai ulia ba
kle Chube gai mo Chugagwallale, agwa
ba tale ba me kle Chube gerua gai ulia
ba me kle Chube gai mo Chugagwallale,
malen ba me Chube ufie ba me Chubenu.
Kwian na tanre ta Chube gerua ufiakalin
no trate ba giti agwa ba me takalin
kwian e Chube gerua gai ulia mo alin ba
me takalin ama Chube gai mo Chugag-
wallale, malen ba me kle ama chudaboi
Chube gerua ulia ufie ba me kle ama
tke tangle trate geru uliage. Age ene
gdale ba ulita be ji chuge tanre bdagli.
14Ba kwian daba tkanga tangle Moisés
chadalla giti kaire ba kwian fariseo, cha
gerule ba ulita ole, ba ulita be ji chuge
tirare bdagli ba kle age giti, ba kle mo
gbe no kweri kwian gwa giti, ba takalin
kwian ulita gerule no ba giti malen ba
kle gerule sbali Chube ole ngle kwian
gwa giti, ene kwian be tafiachuge ulia
ba kwian agenga no no Chube alin. Ba
kle age ene kwian gwa giti agwa ba tale
ba kwian me no, ba kle age tanre me
no muinga chegeba oli fiengulage ole, ba

kle u jwennga muinga e ngeru, e gdale
ba be ji chuge tanre ba agedu me no
ene muinga oli ole giti. 1> Ba kwian daba
tkanga tangle Moisés chadalla giti kaire
ba kwian fariseo, cha gerule ba ulita
ole, ba ulita be ji chuge tirare bdagli
ba kle age giti. Ba kle joge nga ulitage
baini kaire ba fiage joge ngwadi, nga e
ulitage ba kle kwian me israelita tke tan-
gle ba kwian israelita suia giti, ba takalin
kwian ene ba suia gai mo alin. Kwian
me israelita gdaitre alin mo ta blite ba
ole ba suia gai mo alin gire nga suga no
no badi. Agwa ba me kle age no kwian
e alin, kwian e ba suia gai gire ama mi
Chube gerua ulia gai, ama be mo ta gbe
age me no ba kle age me no kare, agwa
kaire ama be age ma me no ba kle agege.
Ba kle age ene ba kle kwian e gbe jiske
Chube gwa giti ba kbiale, ama be boi
daga ngwale tanre bdagli nga dbigu giti
ma tirare ba be boige.

16°Cha gerule ba ulita ole, ba ulita be
ji chuge tirare bdagli ba kle age giti. Ba
kle kwian tke tangle Chube gerua giti,
agwa Chube gerua me suge bage trate,
ba me fiage kwian tke tangle no trate
geru ege salengwli kwian gwagwa me
me fiage kwian na jonlla dbe kare. Ba
kle daba tke tangle gire ba kle sole ama
ole, ba kle gerule ai kare ama ole: “Ba
gerule u gerungwa Chube ole kalla giti
ba be age gweale ulia ulia, ba gerule
ene gire ba me age ba gerudu kare ba
me talladale e giti, ba me agedale ba
gerudu kare u gerungwa Chube ole kalla
giti. Agwa ba gerule lle fianaske kada
oro kle gwa u gerungwa Chube olege
kalla giti ba be age gweale ulia ulia, ba
gerule ene ba me fiage gerule alin ng-
wale ba be age, ba mo ta gbadale age
ulia ba gerudu kare oro kalla giti.” Ba
kle gerule ngwale ene kwian ole. 17 Ulia
ba ulita chuga me, ba kwian gwagwa me
kare, geru ulia me suge bage. ;Mineade
ba kle gerule oro kle gwa u gerungwa



MATEO 23:18

Chube olege oro e ma fianaske Chube
gwa giti u e amafiage? Oro me kle gwa u
ege gire oro e me Nanaske dale Chube
gwa giti. 18Kaire ba kle sole daba na
ole ai kare: “Ba gerule nga bda gugakle
ngwadi kalla giti ba be age gweale ulia
ulia, ba gerule ene gire ba me age ba
gerudu kare ba me talladale e giti, ba
me mo ta gbadale age ulia ba gerudu
kare nga bda gugakle ngwadi kalla giti.
Agwa ba gerule bda gugakle Chube alin
kalla giti ba be age gweale ulia ulia, ba
gerule ene ba me fiage gerule alin ng-
wale ba be age, ba mo ta gbadale age ulia
ba gerudu kare.” Ba kle gerule ene daba
ole, ene ba kle kwian tke tangle age ng-
wale. 19 Ba ulita kwian gwagwa me kare,
geru ulia me suge bage dale. ;Mineade
ba kle gerule bda gugakle Chube alin ma
flanaske Chube gwa giti ngage bda gu-
gakle ngwadi? Bda e me kle nga ege gire
bda e me fianaske dale Chube gwa giti.
20 Kwian bai kle gerule nga bda gugakle
ngwadi kalla giti ama be age gweale
ulia ulia, kwian ene me kle gerule nga
e kalla alin allabi giti, agwa kaire ama
kle gerule lle ulita mangire batre kle ne
ngwadi kalla giti. 21 Kaire agwe kwian
bai kle gerule u gerungwa Chube ole
kalla giti ama be age gweale ulia ulia,
kwian ene me kle gerule u e kalla alin
allabi giti, kaire ama kle gerule Chube
agali kalla giti, Chube kle kwian ole di-
ali u ege. 22Kwian bai kle gerule nga
ngafia Chube kle ngwadi kalla giti ama
be age gweale ulia ulia, kwian ene me
kle gerule nga e kalla alin allabi giti, ama
kle gerule kaire agwe Chube toigdalla
no kweri kalla giti, Chube kwian ulita
Chugagwalla kle toiba dba toigda e giti
nga ngafa giti.

23’Ba kwian daba tkanga tangle
Moisés chadalla giti kaire ba kwian
fariseo, cha gerule ba ulita ole, ba ulita
be ji chuge tanre bdagli, ba me kle
age no Chube takalin kare. Ngwale ba

kle lle ulita maunu kete sidri Chubege
Moisés chadalla gerule kare, gliga
kada menta kaire gliga kada anis kaire
chude soli kada comino ba kle kete
sidri Chubege, ba kle lle e ulita kete
sidri Chubege gire ba tafachuge ba no
trate ulita Chube gwa giti. Ngwale ba
kle lle alin kete Chubege, ba ta me kle
Chube ole, kaire ba me kle mo ta gbe
age no daba na alin. Ba ta chegekalin
no trate Chube gwa giti, ngeru ba mo ta
gbadale ulia Chube ole, ba agedale no
daba ulita alin, ba taidale dage dabage
ama chudaboi, Chube gwage age ene
ulita ma no lle ulita maunu kete sidrige,
ba mo ta gbe age ene gire ba lle ulita
maunu kete sidri Chubege Moisés chada
degu kare. 24Ba kle kwian tke tangle
Chube gerua giti agwa geru e me suge
trate bage dale, ba kwian gwagwa me
kare kwian na jonlla dbe. Diali ba
kle tafiachuge age Moisés nu Chube
gerua degaba alin gerule kare ene ba
taflachuge ba chege no trate Chube
gwa giti. Agwa ba me kle mo ta gbe
ulia Chube ole age no trate ulita ama
takalin kare, ni suge bage ba kle age me
no Chube gwa giti. E salengwli kwian
kle bellekwa jai kare gire ama ten
jinisolindi bellekwaske, ama jinisolin
jwennga Dbellekwage mlienga gire
bellekwa chege no trate ama bellekwa
jai ulita. Agwa lle ma kweri jinisolinge
kle bellekwaske bda camello batre, ni
ama ten lle edi, ama bellekwa e ulita jai
dbige me tallade, me chke ufale amage
lle me no kle bellekwaske.

25-26'Ba kwian daba tkanga tangle
Moisés chadalla giti kaire ba kwian
fariseo, ba ulita be ji chuge tirare bdagli,
ba kle mo gbe no kweri kwian gwa giti
agwa ba ta me no ulia. E salengwli kwian
kle chi jangwa kaire batekwa glige
giti tangle alin kare gire tafachuge chi
jangwa kaire batekwa chege trate ulita,
agwa batekwa kaire chi jangwa gligaba

ene me trate dale, chi jangwa e kaire
batekwa e skieru kle chege sugaska. Ene
kaire ba, ba ulita kle tafiachuge ba age
ba enusulian unsuialin suia alin kare,
ene ba kwian no trate Chube gwa giti,
agwa me ene ba kle tafnachuge kare, ba
tale ba ta me no, age me no tanre kle ba
tale diali, diali ba kle tafiachuge mo tale
skwe boi daba ngeru kaire age tanre me
no daba dollale. Ba ulita kle chage kwian
gwagwa me kare, me suge bage Chube
takalin mine. Ba ulita gdaite gdaite mo
ta blitadale ngeru Chube ole gire ba ta be
chege no trate chi jangwa kaire batekwa
gligaba no trate skieru kare, ene ba be ta
agekalin no trate Chube takalin kare.
27°’Ba kwian daba tkanga tangle
Moisés chadalla giti kaire ba kwian
fariseo, ba ulita be ji chuge tirare bdagli
ba kle age giti, ba me kle age no ulia
Chube takalin kare. Ba ulita salengwli
nga kwian jogebakeda tkakle keugage
ngwadi kare, kwian kle nga keuga ege
dai jutre ene kwian gwage keugadi
keuga kle chege no trate giti tangle.
Agwa keuga skieru kwian jogebakeda
gda alin kle ngle keugage kaire lle na
tanre fiachke sugaska kle ne ngwadi.
28F kare ene ba, kwian kle gwage ba
ulitadi kle tafiachuge ba kwian no ba
kle age no Chube takalin kare, agwa ba
tale ba ta me no Chube gwa giti. Ba kle
gerule nganake ba kle age nganake,
ba kle gerule mo ka giti alin allabi no,
agwa ba kle age mau tale diali me no, e
gdale Chube be ji gbe ba giti bdagli.
29'Ba kwian daba tkanga tangle
Moisés chadalla giti kaire ba kwian
fariseo, cha gerule ba ulita ole ba ulita
be ji chuge tanre bdagli ba kle age
me no gdale, ba kle gerule nganake
ba kle tafiachuge mo tale nganake. Ba
enusulian unsuialin kwian ngle Chube
gerua ketanga gau, guda, kwian Chube
gerua ketanga e jaba jo tkaba dbige,
gire nege tangle ba ulita kle kwian e

jaba dbia dodade no trate ba kle nga e
manade no, ba kle lle gweale no gbe
kwian Chube gerua ketanga unsuialin
jaba dbia giti, age ene giti ba takalin
kwian ulita tafiachuge ba kle Chube
gerua ketanga ofia e ulita gai dage
malen ba kle ama jaba dbia manade
no. 39Kaire ba ulita kle gerule: “Cha
enusulian unsuialin kwian ngle Chube
gerua ketanga guda, cha me kledu toi
chui ege, agwa cha toidu chui ege cha
me agedu cha enusulian unsuialin
agedu kare kwian Chube gerua
ketanga ole, chage suge cha enusulian
unsuialin ulita agedu me no.” 31Ba
ulita kle gerule ene agwa ba tale ba kle
tanachuge nobi ba enusulian unsuialin
Chube gerua ketanga ngle guda, malen
ba kle mo gbe jiske Chubege salengwli
ba agali kwian e guda kare. 32Ba ulita
kwian ta me no ba enusulian unsuialin
tangle ta me no kare, malen ba kaire be
age me no kwian Chube gerua ketanga
dabage nege tangle ole, ba be ama gbe
boi daga ngwale ba be ama gweda.
33’Ba ulita kwian agenga me no me
no, diali ba ta agekalin me no Chube
dollale, ba ta me no molen. Ba Kkle
tafachuge ba be tien gitiru ji chugege
nga dbigu giti agwa me dale, ba ulia
be boi daga ngwale tanre ji chuge ng-
wadi nga dbigu giti ba agedu me no
ulita kbiale. 34Chage ufiale ba be age
me no kwian Chubenu tanre ole, malen
cha be kwian Chube gerua ketanga kage
ba alin, cha be kwian ta ole kage ba
alin kaire cha be kwian daba tkanga
tangle kage Chube gerua trage ba ole.
Agwa ba be kwian ene gweale gweda
kaire ba be ama gweale gbe kruge
gwaleda, ba be ama gweale gbe boi
daga ngwale, ba be ama gweale lendege
u mo litangwa Chube gerua jwanng-
wage kwian na gwa giti kaire ba be
ama gweale jrite nate una kaire kairege.
35Bdagli ba be ama ulita jia chuge ba

agedu me no ulita ene kare ama ole
gdale. Kaire ba enusulian unsuialin tan-
gle kbiale ba be ji chuge, ba enusulian
unsuialin tangle kwian Chube gerua ke-
tanga guda tanre, Chube be kwian e
ulita gwabada jia kade ba kwian kle toi
nege tanglege. Kwian kada Abel ama
kwian unsuialin agenga no Chube gwa
giti ama jo gwabada, e suiage dare kwian
ngle Chube gerua ketanga jo gwabada,
chku kwian kada Zacarias suiage tan-
gle, Zacarias kaire jo gwabada, ama
jo gwabada u gerungwa Chube olege,
Zacarias e Berequias kirolla. 36Cha
gerule ulia ba ulita ole, Chube be kwian
Chube gerua ketanga e ulita gwabada jia
kade ba kwian kle toi nege tanglege —
Jesu gerudu ene ulita kwian daba tkanga
tangle Moisés chadalla giti ulitage kaire
kwian fariseo ulitage.

Jesu ta chie olire kwian
una Jerusalénmu giti

37 Jesu kledu tafiachuge tanre kwian
ulita una Jerusalénmu giti gire gerudu:

—Kwian ulita una Jerusalénmu, ba
enusulian unsuialin kwian ngle Chube
gerua ketanga guda, kaire nege Chube
kle mo gerua dbanga ngle kage ba ulita
alin, ba kle ama skie ke giti kle ama
gweda, ba kle age salengwli ba enusu-
lian ofia unsuialin agedu kare. Cha ta
olire tanre ba ulita giti, cha noare ba
ulita ole, agwa ba me no cha ole. Cha
tadukalin tanre age no ba ulita alin ba
ulita manade no salengwli koi kle soli
lite ole manade no jiga gwaru kare,
agwa ba ulita me tadukalin cha age ene
ba alin, ba me cha gau ulia. 38 Malen
cha ba chuge ngwadi jogengale sugekare
chage. 39 Cha gerule ba ulita ole, nege
gwangerugu ba mi gwage chadi dare
aini, agwa chui bdagli be chke gire ba
ulita be gwage chadi chieni nakwaite,
chui ege be suge ba ulitage Chube cha
kagu ba ulita alin gire ba ulita be gerule

cha giti: “Ama noare, Chube ama kagu
nga dba ai giti kwian ulita alin” —Jesu
gerudu ene ulita kwian una Jerusalénmu
giti.

Jesu gerule be boi mine
chui bdaglige giti

2 4 Jesu jo gwajondoida u gerungwa

Chube olege gire kwian geru
jwannga amage ulita chku Jesudi gerule
ama ole u gerungwa Chube ole giti.
Kwian geru jwannga gerudu u e noare,
2gire Jesu gerudu ama ole:

—Nege ba kle gwage u kweri edi u e
no no dodaba ke kweri no giti, agwa cha
gerule ulia ba ulita ole, me sbali u e ulita
be chege skianbada lle ngwale kare, ke
mi chege gbaba mo giti giti ni gbaite, u
ulita be chege skianbada.

3 Jesu gerudu ene kwian geru jwannga
ole gire Jesu jo Ngwiskinro Jwichugal-
lage, ne ngwadi Jesu toidu dba gire
kwian geru jwannga Jesuge ulita chku
Jesudige, geru kadu Jesuge sugekare:

——Cha geru jwannga bage
batre takalin ba geru kete chage,
¢ngaminegire u gerungwa Chube ole be
joge skiendba ba gerudu kare? ;Nga ai
ulita be boi mine ba be chieni ngwange
gire? ;Be boi mine ngeru gire ene chke
ufale cha ulitage chui bdagli kle kodi?

4 Jesu jaindunga:

—Ba ulita kledale ta giti ene ba mi
skate alenske ba mi mo chuge ngwadi
mo anblitange kwian daba anblitangage
cha chieni chuia giti. ®> Chui bdagli chke
kodi gire kwian tanre be chie mo gbe
kweri gerule no mo giti daba anblitagda,
ama be chage kwianske mo ka gbaba cha
kalla giti gerule mau giti: “Cha Cristo,
Chube cha kaguni kwian alin.” Kwian
tanre be chage gerule ene agwa kwian
ene me ulia Cristo, kwian ene ulita
be kwian tanre anblite geru ngwalege,
kwian tanre be ama gerua gai ulia.
6Ba be geru keruchuge kwian kle dole

tanre kweri modi nga tanrege, ba geru
e keruchuge ba me mo ta dbe kennga
kle boi giti. Boidale ene ulita ngeru agwa
chui bdagli bebi chke. 7 Kwian chudalla
na be mo tke dole kwian chudalla na ole,
kaire kwian toinga nga kweri nage be mo
tke dole kwian toinga nga kweri nage
ole. Kaire bli suia kweri be kle tanre,
kwian ngle be jogekeda bli kweri kote,
kaire nga be jwlien tanre kegde kweri be
chite tanre nga tanrege. 8E ulita be kle
boi gwangeale nga dba ai giti agwa chui
bdagli bebi chke, lle na tanre tirare be
boi ngeru, lle e ulita kote kwian be ta
olire tanre boi daga ngwaleske. °Kaire
kwian cha dollale be ba ulita cha gerua
ganga kete mo chugagwallage, chugag-
walla e kote ba be boi daga ngwale tanre,
ba gweale gwabeda, kwian nga ulitamu
be jainchke badi cha gerua giti. 19 Chui
ege tangle kwian tanre cha gerua ganga
be cha gerua chuge ngwadi be mo ta
blite age me no joge siere cha geruage,
kwian ene ulita be jainchke modi on-
goru ongoru kaire be daba kete boad-
ale daga ngwale tanre kwian chugag-
wallage. !!Kaire agwe chui ege tan-
gle kwian daba tkanga tangle geru ng-
wale me uliage, kwian ene tanre be chie
tangle gerule ama kle chage geru ulia
Chubenu dbe kwian alin, agwa ama kle
sole ngwale kwian ole kle geru ngwale
trage, kwian tanre be mo anblitange
kwian ege be ama gerua ngwale gai ulia.
12E suiage tangle age me no tanre be kle
nga dba ai giti kwian ulitaske, age me
no tanre ene be kwian tanre cha gerua
ganga ulia ta gbe bate chage, kwian ene
mi mo ta dbe no cha ole ngeru kare
kaire ama mi mo ta dbe no daba na
ole. 13 Agwa kwian bai me mo chuge ng-
wadi joge siere cha geruage boi daga ng-
waleske, kwian ene mo ta gbe cha gerua
gai ulia mo tale diali gwangerugu mo
ta gbe age no diali Chube takalin kare,
kwian bai mo ta gbe ene, chui bdagli be

chke gire kwian e be toi no diali chui
tangle cha ole Chube ngwadi. 14 Chube
gerua no ulia cha giti jogedale ketaba
kwian nga ulitamuge, ene chke uiiale
kwian nga ulitamuge ama cha gai mo
Chugagwallale ene ama chege no Chube
gwa giti ama Chubenu, kwian nga uli-
tamu geru e keruchugadale ngeru, gire
chui bdagli be chke —Jesu gerudu ene
ulita kwian geru jwannga ole.

15 Cha chada ai deganga gerule ba bai
chada ai batenga ole, ba geru ai gbadale
gdadi tafiachuge no mo tale Jesu kle
gerule giti gire ene geru be suge no trate
bage.

Jesu gerudu dare kwian geru jwannga
amage ulita ole:

—Kwian Chube gerua ketanga dabage
unsuialin kada Daniel Chube gerua
degu, chada e gerule chui be chke
kwian be age gweale me no me no sug-
aska Chube gwa giti una no Chubenu
Jerusalénge nga kweri Judeage. Ba
gwage kwian age me no sugaska enedi
una Jerusalénge Daniel chada degu kare,
16 gire ba bai kaire ulita kle nga Judeage
kigedale ngaske jwichugage mo man-
adale nga be boi tirare ngeru. 17 Chui ege
kwian ulita kigedale blikare ni lle amanu
tallade. Kwian bai kaire skate goga tan-
gle ama me jogedaleni chiga u amanuge
lle gweale amanu gwa tangle lite ole
dbadale, ama lle ulita amanu chugadale
ngwadi gwa ama jogedale kige blike
kole. 18 Kaire agwe kwian bai kaire skate
lle boi deage me jogedaleni gudegu
mo fometralla lite ole, ama jogedale
kige blike gwangerugu me joge naskuni.
19 Chui ege muinga bai kaire kle chage
gaba kaire muinga bai kaire kle chage
kirogwa soli sidri jusulidi ole, muinga e
ulitage cha tai dage noare, ama ulita be
boi daga ngwale tirare, be mnoare ama
alin kige blike. 20-21 Chui ege kwian be
boi tanre daga ngwale tirare me nu boiba
daga ngwale ngeru kare chui Chube nga

ulita dodaduge gwangerugu joge nege
tangle, boi daga ngwale ene chuia be
joge tangle ulita gire mi boi dare ene
kare nakwaite. Ulia chui ege be boi tanre
daga ngwale malen e gdale ba ulita geru-
dale diali Chube ole boi daga ngwale e
chuia me chke noi suiale ni kwian is-
raelita undege chuiage, chui be chke un-
dege chuiage o noi suiage ene kwian
flage boi ma jabale me fiage kige blike
dale. 22F suiale Chube kwian chuge ng-
wadi boi daga ngwale chui ngle kwian
ulita be jogenga boi daga ngwale kote,
agwa Chube tale Chube be mo ta dbe no
kwian ole kwian bai Chube nu gaba mo
alin ole, Chube mi kwian chuge ngwadi
boi daga ngwale chui ngle, Chube be
boi daga ngwale chuia gbe buli, ama me
takalin kwian amanu boi daga ngwale
chui ngle, ama no no kwian ole. 23 Kaire
e suiale kwian gweale be gerule ba ole:
“iGwage ai, Cristo chku! Ama kle aini,
Chube ama kagu.” Kaire kwian na be
gerule: “Kwian chiu e, ama Cristo ulia.”
Kwian gerule ene ba ole, sugedale bage
ama me kle gerule ulia ama kle gerule
mau tale ngwale, ba me ama gerua gai
ulia. 24Kaire chui ege kwian gweale
be chage kwianske mo kalla itenga,
be gerule: “Cha Cristo ulia, Chube cha
kagu.” Kwian na be sole kwian ole kwian
ulita anblite, be gerule: “Ulia cha Chube
gerua ketanga dabage.” Kwian e ulita be
gerule ene kaire ama be lle daga ngwale
tanre dodade kwian gwa giti, age ene giti
ama takalin kwian tafiachuge ama kle
age Chube kiralla giti, ama be age ene
ulita kwian Chubenu anblitagda. Kwian
daba anblitanga e ulita be takalin kwian
Chube nu gaba mau alin gbe age me no
Chube dollale me Chube gerua gai ulia
dare, ama tafiachuge ama fiage kwian
Chubenu ta blite chage ama nate ama
gerua ngwale gai ulia, agwa kwian daba
anblitanga e ulita kle tafachuge ene ng-
wale. 25Cha geru ai ulita ketu bage ba

ta gbale be boi giti chui bdaglige, ene
chui ege kwian me ba anblite joge siere
geru uliage. 26 Ba ulita me mo chuge ng-
wadi mo anblitange, kwian gweale be
gerule ba ole: “Cristo kle nga gballage,
joga nga ege tienda Cristodi.” Kwian
gerule ene ba ole gire ba me joge. Kwian
gweale na be gerule ba ole: “Bai aini
tienda Cristodi, Cristo kle mo ogabada
nga aige.” Kwian gerule ene ba ole
gire ba me ama gerua gai ulia, ama
kle sole. 27 Cha gerule ulia ba ole, cha
chieni chuiage me kwian bedre alin be
gwage chadi chieni, agwa kwian ulita
nga ulitage be gwage trate chadi cha be
chieni chuiage salengwli kwian ulita kle
gwage nga ko chrachiengadi nga ngafia
giti kare. 28 Cha gerule ba ole, juntenge
unale lle jogebakeda chegale kle baini,
ne ngwadi junten ngle kle mo lite dba,
ene kaire kwian cha gerua gaba uliage
be chke ufiale trate cha chieni chuia kle
kodi gire.

29 Jesu gerudu ene gire gerudu dare
kwian geru jwannga ole ama chieni
chuia giti:

—E ulita cha gerudu kare ba ole be
boi daga ngwale ene ulita, gire sug-
eti ngwale chui be gwajoge jere nga-
judi, kaire dai mi chege gwadenga nga-
jrege, beu ulita be jain dbige nga ngaiia
giti, nga ngafa giti nga ulita be jwlien,
beu mi chege ngwedi beu kle kare, lle
ulita mi chege ngeru kare nga ngafia
giti. 30 Nga be boi ene ulita gire Chube
be cha kageni, cha be chieni nga dba
ai giti ngnagu bogakwaske Chube kiral-
laske, chui ege kwian ulita nga ulitamu
be gwage chadi cha noare cha kweri,
ulia cha kwian ulita Chugagwalla. Kwian
ulita be gwage chadi chieni ene gire ama
be kennga tanre kaire be ta olire tanre
mau giti, be suge trate ama ulitage e cha
amafa chiu nga dba ai giti kwian kare
kle chieni nabitaite. 31Lle ngwanegda
kada trompeta be gdade kweri kweri gire

cha be lle boanga cha alin nga ngana giti
ngle kage cha ngeru nga ulitage nga dba
ai giti, ama be kwian nga ulitamu bai
kaire cha nu gaba mau alin lite ole ulita
dbale nga ngaiia giti toi cha ole Chube
kle ngwadi.

32°Nege cha geru fiachuge ba ulita alin
gli kada higuera giti, ba cha keruchuge
no gire ene be suge bage cha kle gerule
mine ulia. Gli higuera kle ga jain ulita
gire gliga na bli erutu kle chieni, ba
gwage glidi ene aini che jwiage gire bage
ufiale chuda suia kle kodi. 33 Ene kaire
ba be gwage lle tanredi boi ulita cha
gerudu kare ba ole sbaliga gire chkedale
ufale bage cha be chieni chuia kle kodi
kodi, me sbali gire cha be chieni. 34 Cha
geru kete bage e ulia, cha gerudu kare
be boi ene ulita ngeru kwian ulita kle toi
chui aige bebi joge tangle. 3> Nga ngaiia
giti nga dba ai giti mi chege diali dale
alin, nga ulita ulita be joge tangle, agwa
cha gerua mi joge tangle dale, cha gerua
be chege diali dale alin, be boi ulita cha
gerua kle gerule kare.

36°Cha geru kete bage ni kwian
gdaitege ufiale chui baige chui mangire
cha be chieni, kaire agwe lle boanga cha
Nenua Chube alin nga ngafia giti ulita ni
gdaitege uiiale cha be chieni ngamine-
gire, ni cha Chube Kirolla agalige unale
chui baige Chube be cha kageni, cha
Nenua Chubege alin allabi ufiale. 37 Cha
be chieni chuiage, e suiale kwian tanre
be kle toi age salengwli kwian unsuialin
kledu toi age Noé suiale kare. 38 Kwian
ulita toidu Noé suiale me kledu Noé
kerua gbe gdadi me kledu tafiachuge
chui be boi tirare giti. Kwian e kledu
blire, kwian kledu mo jwen, kaire kwian
kledu mo jian gbe ule, kwian ulita kledu
tanachuge toi age diali ene kare alin
allabi, kaire kwian ulita kledu toi nga
suga no ole age me no diali me kledu
taflachuge chui be boi tirare giti. Agwa
chui boi tirare chuia chku gire Noé jo

chiga du kweri toli ule mo bitalla ulita
batre ole Chube gerudu Noé ole kare.
39 Agwa kwian na ulita me kledu mo tal-
lade nga be boi giti, toidu ama kledu
toi diali kare gire sugeti ngwale noi kw-
eri boidu, kwian me fiadu tien gitiru chi
udage, kwian ulita unjo chiske jokeda
chi kote. Ene kaire kwian tanre be kle
toi cha chieni suiage kwian ene mi kle
tafachuge be boi giti be kle toi age diali
kare, gire sugeti ngwale cha be chieni,
kwian ene ulita be chege boi daga ng-
wale tanre diali, mi fage tien gitiru ege.
40 Chui e suiage kwian onbre boke be
skate deage lle boi, onbre gdaite dbabe
Chube kle ngwadi onbre gdaite jigabeda
ji chuge. 4! Muinga boke be skate ke uge
ule gwa, muinga gdaite dbabe Chube kle
ngwadi muinga gdaite jigabeda ji chuge.

42"Me ufiale bage ngaminegire cha ba
Chugagwalla be chieni malen ba kledale
ta giti diali chui ulitage, ba ta kledale
biale cha chieni chuia ngwange, me
skate alenske ta me gbaba biale cha
be chieni chuiage. 43Ba geru ai gbe
gdadige ba taflachuge geru ai giti: Kwian
u maunage chke uiiale trate ngajrege
kwian skwe boanga be chie lle jwennga
ama ngeru, ene kwian u maufia be chege
gwade ta giti ngajrege ulita kwian skwe
boanga jege ngwange, ama mi kwian
skwe boanga chuge ngwadi lle jwennga
ngajrege ama ngeru. 44 Ene kaire ba ulita
kledale biale cha chieni chuia manade
ngwange. Cha chiu nga dba ai giti kwian
kare, cha be chieni nakwaite, agwa me
uhale bage chui baige cha be chieni,
malen ba kledale biale diali. Ba me mo
ta gbe tafiachuge diali cha be chieni giti,
gire cha be chieni chuiage ba be skate
alenske chage, cha me takalin ba skate
alenske chage.

45 Jesu gerudu ene ulita ama be chieni
chuia giti gire Jesu geru flachugu kwian
lle boanga u mauda alin giti:

—Cha gerule ba ulita ole, ba kledale
biale cha manade ngwange lle boi no di-
ali cha takalin kare. E salengwli kwian
gdaite lle boanga no u mauda alin kare.
Kwian lle boanga e ta molen lle boi,
u mauha be joge toi nga nage chui
gwealege gire u maufia be kwian lle
boanga no e jige lle boanga na ulita
chugagwallale, lle boanga no ene be lle
boanga na ulita manade no be bligda
kete ama ulitage gutadale, be age ulita
u maufia gerudu kare. 46U maufia be
chkeni, be gwage kwian lle boanga ama
alin gdaitedige ama jigu lle boanga na
ulita chugagwallale ama kle lle boi no u
maufia gerudu kare, nga be suga noare
kwian lle boanga edi ama skwendu u
maufiage lle boi no u maufa gerudu
kare. 47 Ulia cha gerule ba ole, kwian
ene lle boi no ulita u maufia gerule
kare gire ene u mauiia be lle boanga
e gbe lle amanu ulita manade. 48 Agwa
kwian lle boanga u maufa alin me no, u
maufia kwian ene jige lle boanga na ulita
chugagwallale gire joge nga gwealege,
lle boanga me no e be tafiachuge mo tale:
“Cha chugagwalla u maufia mi chieni
blike, cha me lle boadale blike dale.”
49 Ama tafiachuge ene, gire ama be age
dagale lle boanga na ulita ole be lle
boanga na ulita gbe boi tanre daga ng-
wale, ama be skate ule kwian lle gage
janga ole, ama be sui chuge blire lle gage
jai ule kwian ene ole. 0 Agwa gire chui
gbaite kwian lle boanga me no e me
kle mo chugagwalla u maufia manade
ngwange me kle taflachuge chui baige
chui mangirege chugagwalla be chieni,
ama ni kle tafiachuge ama chugagwalla
be chieni giti, gire chui ege chugag-
walla be chkeni. ! U maufia kwian jigu
lle boanga ama alin ulita chugagwal-
lale, kwian e be skate u maufage age
me no, malen u maufia be ji gbe kweri
kwian ene giti, ama me agedu u maufia
gerudu kare, u maufia be ama mlienga,

ama be joge boi daga ngwale ule kwian
na agenga me no ulita ole, ne ngwadi
ama be olire tanre be boi daga ngwale
tirare —Jesu geru fiachugu ene kwian
lle boanga u mauifia alin giti, ene fiage
suge trate kwian ulitage kwian mo ta
gbadale age no Chube takalin kare di-
ali Jesu chieni chuia manade ngwange
ta giti.

Jesu geru fiachuge muinga
judi gdataboko giti

2 5 Jesu geru na fachugu kwian
geru jwannga amage alin, Jesu
gerudu:

—Cha gerule ba ulita ole, chui
bdaglige Chube be cha kageni gerule
nga ulita giti kwian Chugagwallale,
chui ege kwian gweale be kle mo
ta gbaba biale no cha chieni chuia
manade ngwange, agwa kwian na mi
kle biale dale cha ngwange, ama me
nu Chube gerua cha giti gaba ulia.
Chui ege be boi salengwli kwian ulita
ole boidu muinga judige gdataboko
ole kare, muinga e ulita jo jichra dbe
mo skatemanalla onbrella manade
ngwange jonkare gadale ngwange
onbre e mo jwen chuiage. 2-4Muinga
judige gdataboko ulita jo jichra dbe
kwian onbre gai ngwange jonkare
onbre mo jwen chuiage, muinga judi e
gdatiga me kin jichra gwadegagda du
ngle, ama jichra alin du kin ole llagli,
ama me kin na du jichra gwadegagda
nakwaite, ama me chagedu ta giti, ama
me tafiachugu kwian onbre fiage chke
sbali, ama kaire manadale sbali. Agwa
muinga na gdatiga ama tachku jichra
gwadegagda fnage bidege, malen ama
kin du ngle tkale jichrage, ama chagedu
biale ta giti. > Muinga gdataboko kle mo
skatemanalla onbrella manade ngwange
ene jichra ole jonkare, agwa onbre e me
chku blikare, muinga ulita skwatigu
manade gire ama ulita gbigachiu, ama

gbedu. ®Agwa nga jere bduke chku
gire muinga gdataboko ulitage geru
sugedu, ngautre: “iBa skatemanalla
kwian onbrella chiu! jJoga kwian onbre
e gai ngwange jonkare!” 7 Ngautre ene
amage gire muinga judi ulita chku
bduge, ama jichra dodadu ene ama
fage joge ten kwian onbre ngwange.
8 Agwa muinga judi gdatiga ta me ama
gerudu muinga gdatiga ta molen ole:
“Ba kin kete chage sidri cha jichralla
alin, cha jichralla me gwadenga no,
jichra ta jogekalinda.” 2 Agwa muinga
gdatiga ta molen gerudu: “Cha me fage
kin kete bage, cha kete bage kin me
fiage chege cha alin ngle. Ma no ba joge
kin chbadakle ngwadi ba fage kin gige
llani.” 19 Gire muinga judi gdatiga ta me
ama jo kin gige kin chbadakle ngwadi,
ama me kle gire ama skatemanalla
onbrella chku. Muinga judi gdatiga ta
molen, ama alin allabi onbre e gau
ngwange no, muinga gdatiga e jo chiga
ule onbre ole mo jwen chuia ollade, gire
ugaka jegle ama ulita nate. !! Boidu ene
gire muinga na gdatiga chku ugakadi
gerule: “jUgaka dégenga, cha jogekalin
chiga!” 12 Gire kwian onbre be mo jwen
ama kledu chiga jaindunga muinga judi
gdatiga e kalen: “Cha gerule ulia ulia
ba ole, cha me ba ufe, malen ba me
fiage chie chiga chui ollade ule cha ulita
ole.” Kwian onbre be mo jwen gerudu
ene muinga judi gdatiga ta me ole, gire
muinga e ulita chegu goga sugekare.

13 Jesu geru fiachugu ene gire gerudu:

—Ene kaire ba ulita kledale ta giti cha
chieni chuia manade ngwange muinga
judi gdatiga ta molen kare. Ba ulitage
me ufale cha be chieni chui mangirege
malen ba kledale biale cha manade ng-
wange diali —Jesu gerudu ene ulita
kwian geru jwannga amage ole.

MATEO 25:18

Jesu geru iachuge kwian lle boanga

chugagwalla alin agedu igi ole giti

14 Jesu geru fiachugu dare kwian geru
jwannga ulita alin, Jesu gerudu:

—Cha gerule ba ole, chui bdaglige
Chube be cha kageni gerule nga ulita
giti kwian Chugagwallale, chui e ng-
wange ba kledale biale, kwian ulita bai
agedu cha takalin kare nga dba ai giti,
kwian e alin cha be age no chui ege ama
agedu no fnanale. Cha be chieni saleng-
wli kwian chugagwalla jo nga batege
chiuni kare. Kwian chugagwalla e bebi
joge gire ama kwian lle boanga mau alin
gdamai kadu mo gitigu gire igi ketu ama
ulitage, ene kwian lle boanga e ulita
fiage igi e gbe jrien ma ngle mo chugag-
walla alin. 1> Kwian lle boanga gdaitege
chugagwalla igi ketu ngle ngle cinco mil,
lle boanga na gdaitege chugagwalla igi
ketu ma bedrekanga ngeruge dos mil, lle
boanga na gdaitege chugagwalla igi ketu
un mil alin allabi ma sidri. Chugagwalla
me igi ketu salengwli lle boanga gdamai
ulitage, chugagwallage uiiadu kwian lle
boanga ama alin ta mine. Chugagwalla
jo nga na batege. 16Kwian lle boanga
gdaite igi gau cinco mil mo chugagwal-
lage, kwian lle boanga e lle gweale gigu
igi e giti gire lle chbadu, kledu age ene
gire igi jriendunga ama ole bitaboke tan-
gle ma ngle, bdagli igi chku ulita ama ole
ngle ngle diez mil. 17 Kaire agwe kwian
lle boanga na gdaite igi gau dos mil
mo chugagwalla alin, ama agedu kaire
agwe, igi jriendunga ama ole bitaboke
tangle ma ngle, ene ama igi litu ole ngle
cuatro mil. 18 Agwa kwian lle boanga
gdaite igi ma sidri igi un mil gau mo
chugagwallage, kwian lle boanga e dbi
bagu gire ne ngwadi ama igi e ulita ogo
chugagwalla alin, ama ole igi me fiadu
jriennga, igi chegu salengwli igi ketre
batre amage kare.

19°Chui jo sbali gire kwian lle boanga
chugagwalla chkuni ama kwian maid-
ige, chugagwalla kwian lle boanga e
kadu mo gitigu geru trage ama ole
igi giti ama igi gbu jriennga mangire.
20Kwian lle boanga igi ketrege ngle
cinco mil, ama jo tienda ngeru chugag-
walladige, ama gerudu: “Ba igi ketu
cinco mil chage, cha igi na gau e ba-
tre cinco mil, igi ngle ngle ulita diez mil
kle ai ba alin cha chugagwalla.” 21 Kwian
lle boanga gerudu ene gire chugagwalla
gerudu ama ole: “Ba kwian lle boanga
no ulia, ba mo ta gbu lle boi no cha alin,
ba agedu no no. Cha igi ketu bage, igi e
ole ba lle bo no cha alin, ba igi na gau
ngle cha alin. Ba lle bo no cha alin igi e
ole, malen nege cha be lle ma kweri kete
bage boadale cha alin. Nga suga no chadi
ba lle bo no cha alin giti, bai cha ole chui
ollade nga suga no ole.” Chugagwalla
gerudu ene kwian lle boanga ngeru ole.
22Kaire agwe kwian lle boanga gdaitege
igi dos mil ketaba, ama jo tienda chugag-
walladi, gerudu chugagwalla ole: “Ba igi
ketu chage dos mil, cha igi na gau e
batre dos mil, igi ulita cuatro mil kle
ai ba alin cha chugagwalla.” 23 Kwian
lle boanga gerudu ene gire chugagwalla
gerudu ama ole: “Kaire agwe ba kwian
lle boanga no ulia, ba mo ta gbu lle boi
no cha alin, ba agedu no no. Cha igi ketu
bage, igi e ole ba lle bo no cha alin, ba
igi na gau ngle cha alin. Ba lle bo no
cha alin igi e giti, malen nege cha be lle
na ma kweri kete bage boadale cha alin.
Nga suga no chadi ba lle bo no cha alin
giti, bai cha ole chui ollade nga suga no
ole.” Chugagwalla gerudu ene kwian lle
boanga e ole.

24’Kwian lle boanga gdaitege igi un
mil ketaba, ama jo tienda chugagwalladi
gire gerudu: “Cha chugagwalla, chage
ufiale ba kibale ba kle kwian gbe lle

boi mno ba alin bigire ba kle lle ulita
jwen ama ngeru mau alin. 25Ba kwian
ene malen cha ta kendunga badi, cha
tafachugu cha lle boi igi e giti igi e jo-
genga gire ba skochie chadige igi gdale,
malen cha igi e ulita ogo dbiske, cha
me igi na litu ole ba alin, nege cha igi
amafia keteni bage.” 26-27 Gire chugag-
walla jaindunga lle boanga e kalen: “Ba
kwian lle boanga me no kaire ba kwian
kianle tanre. Ba taflachugu chadi cha
kle kwian gbe lle boi mno gire cha kle
lle ulita jwen ama ngeru mau alin, e
uhale bage ene ;mineade ba me jo igi
oge kwian kle igi oge ngwadi? Ene llani
kwian na fladu lle boi igi e giti, cha
chieni gire ama igi na kete chage ma ngle
cha igia kledu llani fianale.” Chugag-
walla gerudu ene kwian lle boanga me
no ole. 28 Kwian na kledu ule ne ngwadi
chugagwalla ole, kwian e ulita ama ole
chugagwalla gerudu kwian lle boanga
me no giti: “Cha igi ketu un mil am-
age ba igi e jwennga ama ngeru kete
kwian lle boangage bai igi molen ma
ngle diez mil. 29-30 Kwian ai lle boanga
me no kianle tanre ba ama mlie siere
chage goga nga jereske, ne ngwadi ama
be olire tanre ama be boi daga ngwale
tanre ama agedu me no giti. Cha gerule
ba ole, kwian bai lle boi no cha alin cha
takalin kare, cha be lle na kete amage
boadale cha alin, cha be age no no ama
alin lle boi no cha alin fianale. Agwa
kwian bai me lle boi no cha alin cha
takalin kare, kwian ene mi fage lle boi
cha alin dare.” Chugagwalla gerudu ene
lle boanga ama alin giti.

Jesu geru flachugu ene kwian geru
jwannga alin, ene fiage suge trate ama
ulitage ama mo ta gbadale ulia lle boi
no Chube alin Jesu chieni chuia manade
ngwange.

Jesu gerule ama be chieni
gire be gerule kwian nga
ulitamu giti kwian bai jiske

kwian bai me jiske Chube gwa giti

31 Jesu gerudu dare kwian geru jwan-
nga amage ulita ole:

—Chube nu cha kagaba nga dba ai giti
kwian kare, ama be cha kageni nabitaite
kira kweri molen kwian ulita Chugag-
wallale. Cha chieni chuiage lle boanga
Chube alin nga ngafia giti ngle be chie
ule cha ole mo litaba chadi tangle, chui
ege cha be gerule kwian ulita giti nga
ulitage kwian bai Chube gerua gau ulia
kwian bai me Chube gerua gau ulia.
32-33Kwian ulita nga ulitamu dbabe cha
gwa giti gire cha be kwian ta no gbe sug-
ekare cha be kwian ta me no jige sug-
ekare salengwli kwian bda mananga kle
bda oveja gbe sugekare chivoge kare.
Cha be kwian ta no Chube gerua gaba
ulia gbe ko taingwli ngnagu, kwian ta
me no me Chube gerua gaba ulia cha be
ama gbe ko jole ngnagu. 34 Cha kwian
ulita Chugagwalla be gerule kwian cha
ko taingwli ngnagu ole: “Bai cha ole ba
mangire batre Chube gerua gau ulia, cha
Nenua Chube no no ba ole ama age no
ba alin diali. Nege nga no lle no kle dod-
aba ba alin nga ngafia giti Chube kle ng-
wadi, Chube nga ulita lle ulita dodadu
unsuialin gwangerutabi gire ama nga
dodadubi ama kle ngwadi ba mangire
batre ngwange. 3>Ulia ba ulita agedu
tanre no cha alin ai kare: Cha bli ole, ba
bligda ketu chage. Cha siechiu, ba chi
ketu chage jadale. Cha chagedu basale
ba kledu toi ngwadi, ba me cha ufiu
agwa ba cha gau ngwange no, ba nga
ketu chage gbengwa. 36 Cha me fiome-
tra ole, ba fometra ketu chage. Cha
ogadu, ba diali cha manadu. Cha tkere
skage, diali ba jo tienda chadi. Ba di-
ali cha chudabo ene, malen nege ba

flage chege toi cha ole.” Chui bdaglige
cha be gerule ene kwian ulita ole bai
mo ta gbu age no. 37Cha be gerule
ene gire kwian ene ulita be geru kade
chage: “Cha Chugagwalla, ¢ngamine-
gire cha gwagedu badi bli ole, gire
cha lle ketu bage gutadale? ;Ngamine-
gire cha gwagedu badi sie ole, gire cha
chi ketu bage jadale? 38 ;Ngaminegire
ba chagedu basale cha kledu toi ng-
wadi, gire cha nga ketu bage gbengwa?
¢Ngaminegire ba me fometra ole, gire
cha fiometra ketu bage? 39 ;Ngamine-
gire cha gwagedu badi oga, gire cha ba
manadu? ;Ngaminegire ba tkere skage,
gire cha jo tienda badi?” 40Kwian be
geru kade ene chage, gire cha be jain-
nga: “Cha gerule ulia ba ulita ole, kwian
tanre cha gerua gaba ulia me lle molen,
ba kwian ene manadu no, ba lle ketu am-
age, ba ama chudabo, e salengwli ba cha
agali chudabo kare.”

41°Cha kwian Chugagwalla be gerule
no ene kwian ulita ole bai mo ta gbu
age no kle cha ko taingwli ngnagu ole,
gire cha be gerule kwian ulita ole bai
mo ta gbu age me no kle cha ko jole ng-
nagu ole: “Joga siere chage, ba jiske kw-
eri Chube gwa giti, ji kle ngle ba giti ba
agedu me no gdale, joga nga dbigu giti,
ne ngwadi jita me kle jogekeda dale, nga
e kle dodaba biale ji chugangwa dolla
chugagwalla Satands alin kaire Satanés
chudaboangalla ulita alin. jJoga nga ege
kaire! 42 Ba agedu me no cha alin ai kare:
Ba gwagedu chadi bli ole, ba me bligda
ketu chage gutadale. Ba gwagedu chadi
sie ole, ba me chi ketu chage jadale.
43Cha jo chage basale ba kledu toi ng-
wadi, ba me cha gau ngwange no, ba
me cha chudabo ba me nga ketu chage
gbengwa. Nometra me chegu cha ole,
ba me fiometra ketu chage. Cha ogadu,
ba me cha manadu. Cha kledu skage, ba
me jo tienda chadi. Ba me cha chudabo,
malen ba be boi daga ngwale ji chuge

tanre.” 44Chui bdaglige cha be gerule
ene kwian ulita ole bai mo ta gbu age
me no cha ole, gire ama be geru kade
chage: “Cha Chugagwalla, ;ngaminegire
cha gwagedu badi bli ole, gire cha me
bligda ketu bage gutadale? ;Ngamine-
gire cha gwagedu badi sie ole, gire cha
me chi ketu bage jadale? ;Ngaminegire
ba chagedu basale cha kledu toi ngwadi,
gire cha me nga ketu bage gbengwa?
¢(Ngaminegire flometra me chegu ba
ole, gire cha me nometra ketu bage?
¢(Ngaminegire ba ogadu, gire cha me ba
manadu? ;Ngaminegire ba tkere skage,
gire cha me jo tienda badi?” 4> Kwian be
geru kade ene chage gire cha be jain-
nga ama kalen: “Ulia ulia cha gerule ba
ulita ole, ba me kwian cha gerua gaba
chudabo lle me ama ole gire, ba me lle
ketu amage e salengwli ba me cha agali
chudabo kare. Ba me kwian ene chud-
abo, ene kaire ba me cha chudabo.” Cha
be jainnga ene kwian mo ta gbu age me
no kalen. 46 Cha be kwian mo ta gbanga
age me no kage boi daga ngwale tanre
nga dbigu giti chui diali chui tangle.
Agwa kwian mo ta gbanga ulia cha ole
age no cha takalin kare, kwian ene be
joge toi nga ngafia giti cha ole kaire cha
Nenua Chube ole diali chui tangle —
Jesu gerudu ene ulita kwian geru jwan-
nga amage ole.

Kwian israelita chugagwalla
ulita mo ta gbe

age Jesu dollale Jesu gwangeda

2 6 Jesu kwian geru jwannga amage
ulita ta gbu ene Jesu chieni chuia

giti gire Jesu gerudu dare ama ulita ole:
2_—Bage ufiale chui chegu gbabokle
alin allabi gire Pascua chuia chke chui
olladangwa, chui ege cha gabe cha
ketabe gwaleda kruge —Jesu gerudu ene
kwian geru jwannga amage ulita ole.

3Kwian gerunga Chube ole daba alin
chugagwalla ulita kaire kwian israelita
chugagwalla juma ulita, kwian e ulita
mo litu kwian kada Caifas ullage, Caifés
kwian gerunga Chube ole chugagwalla
ma kweri. 4 Ne ngwadi kwian e ulita mo
litu mo ten sugekare Jesudige mo kaire,
ama ulita mo ta gbu age gweale skwlenre
Jesu gai dbale skage Jesu gwangeda.
5Kwian e ulita gerudu modi:

—Che me flage age gweale Jesu dol-
lale Pascua chuiage, kwian tanre be kle
chui ege chui ollade una aige, che age
me no Jesu ole kwian ngleaske gire
kwian ulita be kira bate modi Jesu gdale,
ma no che chui na manade kwian ngle
me kle mo litaba una aige gire —kwian
israelita chugagwalla ulita gerudu ene
modi.

Muinga lle fiachke no
ote Jesu chuga giti

6-7Jesu jo chke una Betaniage ule
kwian geru jwannga amage ulita ole,
ama ulita jo Simén ullage blire Simén
ole ule. Ngeru Simén e amafia chagedu
oga kwara tuge jingmea kada lepra ole
agwa ama jogeba chkeni noni, Simén e
ngwadi Jesu jo blire kwian geru jwan-
nga amage ole, ama ulita kledu blire gire
muinga gdaite chku Jesudige lle fiachke
no kada nardo chia dbe lle gweale
limeta soli karege tkale Jesu chuga giti,
nardo e kwangleare. Muinga nardo chia
e ulita oto Jesu chuga giti. 8 Kwian geru
jwannga Jesuge ulita gwagedu muingadi
nardo chia ote Jesu chuga giti, gire ama
ulita ta skochiu muingadi nardo chia
gdale, ama ulita gerudu modi muingadi:

—¢Mineade muinga nardo chia kwan-
gleare kagunga ngwale? ° Muinga fiadu
nardo chia chbade kwangleare, ene ama
fiadu kwian me lle molen chudaboi
nardo chia fianalla giti.

10 Jesuge chku ufiale kwian geru jwan-
nga amage ulita gerudu ene modi muin-

gadi gire Jesu gerudu kwian geru jwan-
nga ulita ole:

—Muinga ai agedu no no cha alin,
¢mineade ba kle mo ta dbe gerule me
no amadi ama nardo chia oto cha chuga
giti gdale? 11 Cha gerule ba ole, kwian
me lle molen be kle toi diali ba ulitaske,
chui ngle kle ba alin kwian me lle molen
chudaboale, agwa cha mi chege toi diali
aini baske. 12Me sbali cha be jogekeda,
muinga ai nardo chia oto cha chuga giti
cha jegwale gbe biale cha jaba ogabe
chuia ngwange. 13 Cha gerule ulia ba ole,
chui aige gwangerugu nga ulitage baini
kaire geru no cha giti be joge tragaba
kwian ole ngwadi, nga e ulitage geru
muinga ai agedu no cha alin giti be joge
tragaba kaire, ene kwian nga e ulitage
be tachke diali muinga ai agedu giti cha
alin.

14 Jesu gerudu ene kwian geru jwan-
nga Jesuge gdataboko giti gdaboke ole
gire ama gdaitea kada Judas-Iscariote jo
tienda kwian gerunga Chube ole chugag-
walla ulitadi, 1° Judas-Iscariote gerudu
kwian e ulita ole:

—¢Ba takalin igi kete mangire chage
Jesu fianale, ene cha Jesu kete bage
gadale gwangeda?

Kwian gerunga Chube ole chugag-
walla ulita ta Jesu gakalin ama kle biale,
ama ulita gerudu Judas-Iscariote kalen:

——Cha igi treinta kete bage Jesu kete
nanale.

16Chui ege gwangerugu Judas-
Iscariote kledu kote Jesu ole Jesu gdea
tke baini Jesu be kle gballa gire ama
Jesu kete gwaleda.

Jesu blire bdagli kwian geru
jwannga amage gdataboko giti
gdaboke ole Pascua chuia ollade

17Pan me dodadre levadura ole gute
suia chku, chui gwangeage kwian is-
raelita ulita diali Pascua chuia ollade,

chui e chku gire kwian geru jwannga Je-
suge ulita chku Jesudi geru kadu Jesuge:

—¢Baini ba takalin cha bli jinade che
ulita alin gutadale Pascua chuia olladale
ule? ¢Che be blire baini?

18 Jesu jaindunga:

—Joga una Jerusalénge ba ten kwian
gdaite ngwange, amage ba gerule: “Cha
tkanga tangle geruge cha kagu gerule
ba ole, ama gerudu: ‘Cha chuia kle kodi
jogeda, nege cha ta jogekalin ba ullage
Pascua chuia ollade bdagli ule kwian
geru jwannga chage ulita ole.”” Ba geru
kete ene kwian ege.

19 Jesu gerudu ene kwian geru jwan-
nga amage ole gire kwian geru jwan-
nga agedu ulita Jesu gerudu kare, kwian
geru jwanngage u skwendu, ama bligda
jinadu u ege Pascua chuia olladale.
20 Jesu jo u bligda jinadre ngwadige, nga
jo jere ngabi gire Jesu toiba dba blire ule
kwian geru jwannga amage gdataboko
giti gdaboke ole. 21 Ama ulita kledu blire
gire Jesu gerudu:

—Cha gerule ulia ba ulita ole, ba ulita
kle aini blire ule cha ole gdaite be cha
kete kwian cha dollalege gwaleda.

22Kwian geru jwannga Jesuge ulita
Jesu keruchugu gerule ene gire kwian
geru jwannga ulita ta chegu olire tanre
mo tale, kaire ama ulita gdaite gdaite
geru kadu Jesuge:

—¢Chema be age ene ba dollale?
¢Cha?

23 Jesu jaindunga:

—Ba kwian geru jwannga chage ulita
kle blire ule cha ole aini kle pan bita gbe
date bligda chiaske batekwa amafia giti
cha ole, ba gdaite e be cha kete gwaleda.
24Cha chiu nga dba ai giti kwian kare,
ulia cha ketabe boadale daga ngwale
gwaleda Chube gerua degaba unsuialin
kle gerule kare. Agwa kwian onbre bai
be cha kete boadalenga daga ngwale
gwaleda ama be boi dageare daga ng-
wale tanre ama agedu cha ole kbiale, ma

no ama alin ama me medunga chebia
kote dale.

25 Jesu gerudu ene kwian geru jwan-
nga ulita ole gire geru jwannga gdaite
kada Judas-Iscariote ama be Jesu kete
gwaleda, amana e geru kadu Jesuge:

—Cha tkanga tangle geruge, ;chema
be age ene ba dollale? ;Cha?

Jesu gerudu:

—Ima, ba amana be age cha dollale —
Jesu gerudu ene Judas-Iscariote ole.

26 Kwian geru jwannga Jesuge kledu
blire ule Jesu ole, gire Jesu pan
gau kote gerudu Chube ole pan giti:
“Cha Nenua, noare ba pan ai ketu
cha ulitage gutadale.” Jesu gerudu ene
Chube ole pan giti gire Jesu pan sku-
tunga ketu kwian geru jwannga kaire
kairege gutale, Jesu gerudu:

—Ba pan ai gute, pan ai cha uda kare.

27-28 Gire Jesu chi jangwa gau kote
uva chia ole, Jesu gerudu Chube ole uva
chia giti: “Cha Nenua, noare ba uva chia
ai ketu cha ulitage jadale.” Jesu gerudu
ene Chube ole uva chia giti gire ama
uva chia ketu kwian geru jwannga kaire
kairege jadale, Jesu gerudu:

—Ba ulita uva chia ai jai, uva chia
ai cha be kare, cha jogeda giti be suge
trate ba ulitage Chube kle geru jagere
gbe kwian ulita alin cha giti, nege
gwangerugu cha jogeda giti kwian ulita
bai kaire cha gai ulia be chege no trate
Chube gwa giti, kwian e agedu me no
Chube be talla mlienga ulita. 29 Cha geru
kete bage, nege alin cha kle uva chia jai
ba ole ule, agwa nege gwangerugu cha
mi kle ba ole dare ba gatedi uva chia
jai ule nga dba ai giti. Chui bdagli be
chke gire cha Nenua Chube be cha gbe
gerule kwian ulita giti kwian Chugag-
wallale, gire chui ege cha be uva chia jai
nakwaite ule ba ole —Jesu gerudu ene
geru jwannga amage ulita ole.

30Blidubi gire ama ulita mo gatu no
Chube giti, gire ama ulita jo siere nga

ege, ama ulita jo chage Ngwiskinro
Jwichugalla ngnagu.

Jesu gerule Pedro be
gerule ama me Jesu uiie

31Jesu gerudu kwian geru jwannga
amage ulita ole:

——Cha gerule ulia ba ulita ole nege,
nege ngajrege ba ulita be cha chuge ng-
wadi boidale daga ngwale gballa Chube
gerua degaba unsuialin tangle kle gerule
kare, Zacarias Chube gerua degu cha giti
kaire ba ulita giti, chada e gerule:
“Chube gerudu: ‘Cha be kwian oveja

mananga chuge ngwadi kagadale

kodi gire oveja ulita be kige.””
Zacarfas Chube gerua degu ene un-
suialin. 32Cha be jogeda, cha jaba be
chkeni gwadeni Chube kiralla giti gire
cha be joge nga Galileage ma ngeru ba
ulitage, ba be joge cha nate gire nga ege
che be mo lite ule.

33 Jesu gerudu ene kwian geru jwan-
nga ulita ole gire Pedro gerudu Jesu ole:

—Kwian geru jwannga na ulita be ba
chuge ngwadi agwa cha me dale, cha mi
ba chuge ngwadi jogeda gballa.

34 Jesu gerudu Pedro ole:

—Cha gerule ulia ba ole, nege nga-
jrege ngakamalin bdugu antalan bebi
ngwane gire ba agali be gerule bitamai
kwian na ole ba me cha uiie.

35Pedro ka bo mno Jesu ole:

—Cha me dale, cha me mo tallade cha
jogekeda ba ole ule, cha mi gerule kwian
ole cha me ba uiie, cha be chege ba ole
diali.

Pedro gerudu ene, kaire agwe kwian
geru jwannga Jesuge na ulita kledu eni
gerudu salengwli Pedro gerudu kare.

Jesu gerule Chube ole
nga Getsemanige

36 Jesu kledu Ngwiskinro Jwichugal-
lage ule kwian geru jwannga ulita ole
gire ama ulita jo nga kada Getsemanige,

ne ngwadi Jesu gerudu kwian geru jwan-
nga ulita ole:

—Ba ulita toi dba aini sugeti cha man-
ade, cha be joge sugekare gerule Chube
ole gballa.

37 Jesu gerudu ene gire Jesu jo Pedro
dbe kaire Zebedeo kirolla gdaboke dbe
mo ole llagli. Jesudi nga chiu olire tanre
ama be boi daga ngwale giti, 38 ta ene ole
Jesu gerudu kwian geru jwannga gdamai
e ole:

—Cha ta olire tanre mo giti cha be
boi daga ngwale giti, suge chage cha
me jage tanachuge e giti. Cha joge sug-
ekare gerule Chube ole, cha takalin ba
gdamai chege aini ngmadi cha manade,
ba chegedale ta giti gwade ba me mo
chuge ngwadi gbe, ba jagedale gbiga
kote gwade.

39 Jesu gerudu ene kwian geru jwan-
nga gdamai ole gire Jesu jo chage ma
ngerugu sidri sugekare gballa, ama mo
fieu kaboge jongnagwa giti ama gwa
fiadu dbidi gire ama gerudu Chube ole:
“Cha Nenua, cha me ta boikalin daga ng-
wale, cha me takalin ba kwian me no
chuge ngwadi cha gweda, ba takalin ba
nage cha jwen siere cha be boi tirarege,
agwa ba age cha alin mo tale ba takalin
kare, me cha takalinge kare.”

40 Jesu gerudu ene Chube ole gire
joni naskuni kwian geru jwannga amage
gdamai kledu manade ngwadige, kwian
geru jwannga e ulita skwendu Jesuge
gbe, gire Jesu gerudu Pedro ole:

—iChkede bduge! ¢Ba gdamai me
fladu chege gwade sugeti alin cha man-
ade? 41Ba ulita mo ta gbadale chege
gwade, ba gerudale Chube ole mo chud-
aboi kade amage, ene ba me ta jwlite
joge siere chage age me no. Ufiale chage
ulia ba ta agekalin ulita cha kle gerule
kare agwa ba me kira molen age cha
takalin kare, malen ba gerudale Chube
ole kira kade amage mo alin.

42 Jesu gerudu ene gire Jesu jo sug-
ekare nakwaite gerule Chube ole: “Cha
Nenua, ba me takalin cha jwen siere cha
be boi daga ngwalege, ba nage age ulita
ba takalin kare cha ole.”

43Jesu gerudu ene Chube ole gire
ama joni naskuni kwian geru jwannga
gdamaidini gire nakwaite kwian geru
jwannga e ulita skwendu Jesuge gbe,
ama me nadu chege gwade chuge, ama
gbigachiu tanre ama gwagwa kledu je-
gaba gbiga kote. 44Jesu jo sugekare
gerule nakwaite bitamaige tangle Chube
ole, Jesu geru amafia ama gerudu Chube
ole giti ngeru jun kate bitamaige tangle.
45-46 Jesu gerudubi ene ulita Chube ole
gire ama jo naskuni kwian geru jwannga
gdamai kledu gbe ngwadi, Jesu gerudu
ama ulita ole:

—¢Ba kle chage gbe kaire? jChkede
bduge! Nege cha boabe daga ngwale
gwaleda chuia chku. Chube cha kagu
nga dba ai giti kwian kare, nege sugeti
cha ketabe kwian cha dollalege boadale
daga ngwale gwaleda kwian agenga me
no kote. Nege nege kwian cha ketanga
kwian cha dollalege chiu kodi, ale ten
ama ngwange jonkare.

Kwian Jesu dollale
Jesu gai dbale skadi

47Jesu kle gerule ene kwian geru
jwannga amage ole gire kwian geru
jwannga Jesuge na gdaite kada Judas-
Iscariote chku ule guardia donga nglea
ole Jesu kle ngwadi, guardia donga e
gweale chku sbadi ole na chku glita
ole. Kwian gerunga Chube ole daba alin
chugagwalla ulita kaire kwian israelita
chugagwalla juma ulita, kwian e ulita
nu guardia donga ngle kagaba Jesu gai
dbale skadi. 48 Guardia donga ulita bebi
joge Jesu nate ule Judas-Iscariote ole
gire Judas-Iscariote nu geruba: “Kwian
gdaite bai cha be sobade, ama chkedale

ufiale bage e Jesu, ba kwian e amafa gai
dbale skadi.”

49 Judas-Iscariote jo chke Jesudige,
gerudu Jesu ole:

——Cha tkanga tangle geruge, ¢;che kle
mine?

Judas-Iscariote gbi kadu ene Jesuge
gire ama Jesu sobadu.

50 Jesu gerudu Judas-Iscariote ole:

——Cha skatemanalla, ba chiu age cha
ole, agede ene blike ba takalin kare.

Jesu gerudu ene Judas-Iscariote ole
gire guardia donga ulita jo Jesu gitigu
ama Jesu gau dbale skadi. 51 Boidu ene
Jesu ole gire kwian geru jwannga ulita
kle chage Jesu ole ama gdaite sbadi
junnga kwarage, sbadi giti ama kwian
gdaite ologa gaite tkunga ulita, kwian
ologa jo tkabanga, kwian e lle boanga
kwian gerunga Chube ole chugagwalla
ma kweri alin. 52Kwian geru jwannga
kwian ologa tkunga ene gire Jesu gerudu
ama ole:

—Ba mo sbadilla gbe naskuni sbadi
kwarage. Cha gerule ba ole, kwian
bai kle kira bate sbadi giti kwian ene
gwabeda sbadi giti kaire agwe. 53 ;Me
unale bage cha takalin cha fiage gerule
nege cha Nenua ole chudaboi kade am-
age? Gire blike ama be lle boanga ama
alin nga ngafia giti ngle ngle kage cha
chudaboi cha jwen siere cha dolla kote.
54 Agwa cha mi age ene, cha age ene gire
me fiage boi ulita cha ole Chube gerua
degaba unsuialin gerule kare, Chube
gerua kle gerule kwian agenga me no be
cha gbe boi daga ngwale.

55 Jesu gerudu ene kwian geru jwan-
nga ole gire Jesu geru kadu kwian Jesu
dolla ulitage:

—¢Mineade ba ulita kle chage sbadi
ole glita ole cha gai nate kwian jiskenga
kare? Ba kle age cha ole salengwli ba
age kwian agenga me no me no ole kare.
Chui ulitage diali cha kledu ba ulita gwa
giti kwian tke tangle u gerungwa Chube

olege agwa ni bitaite ba cha gau dbale
skadi cha kledu gerule giti. 56 Kwian
tanre Chube gerua ketanga Chube gerua
degu unsuialin, chada e gerule cha be
boi giti, nege ba kle age cha ole, e ulita
kle boi ulia Chube gerua degaba un-
suialin gerule kare.

Jesu gerudu ene ulita kwian Jesu dolla
ulita ole gire kwian geru jwannga Jesuge
ulita jo kige, ama ulita Jesu chugu ng-
wadi boi daga ngwale gballa.

Kwian israelita chugagwalla
kweri ulita geru kade
Jesuge Jesu gbale jiske

57 Kwian Jesu ganga dbale skage, ama
ulita Jesu du kwian gerunga Chube ole
daba alin chugagwalla ma kweri ullage,
chugagwalla e kada Caifés. U ege kwian
israelita chugagwalla na ulita kledu mo
litaba, kwian daba tkanga tangle Moisés
chadalla giti ulita kaire kwian israelita
chugagwalla juma ulita, kwian e ulita
kledu mo litaba Jesu manade ngwange.
58 Pedro jo chage gwage bate Jesu nate
jo chke chege goga kodi uge kwian
gerunga Chube ole daba alin chugag-
walla ma kweri ullage, ne ngwadi Pe-
dro toidu dba ule guardia u gerungwa
Chube ole mananga ngle ole, Pedro
kledu gwage ne ngwadi ene chke ufiale
Pedroge Jesu boabe mine bdagli.

59 Kwian gerunga Chube ole daba alin
chugagwalla ulita kaire kwian israelita
chugagwalla kweri na ulita kle mo litaba
u ege jennga Jesudi, ama ulita kledu
kwian gweale jinade gerule ngwale Jesu
dollale Jesu gbagda jiske, ene kwian is-
raelita chugagwalla e ulita fage Jesu
gwangeda Jesu agedu gweale gdale.
60 Kwian tanre chiu chugagwalla ulita
mo litaba ngwadi geru gweale jinade ng-
wale Jesu dollale agwa ni kwian gdaite
e gerua ngwale giti chugagwalla fiadu
Jesu gbe jiske Jesu gwangeda, ama ulita
me kle gerule ulia Jesu giti. Bdagli kwian

gdaboke chku gerule me no Jesu giti,
61 kwian e gdaboke gerudu:

—Cha Jesu keruchugu gerule ene:
“Cha nage u gerungwa Chube ole
skiendba ulita gire chui gbamaire alin
cha fage u gbeni naskuni no biale.”
Cha Jesu keruchugu sole ngwale ene,
ama gerudu giti chage suge ama kle mo
gbe kweri Chube kare, Chube alin allabi
flage age ene ama gerudu kare ama me
Chube.

62Kwian gdaboke gerudu ene gire
kwian gerunga Chube ole chugagwalla
ma kweri chku gdate geru kadu Jesuge:

—:Mineade ba me kle jainnga gerule
mo giti kwian boke e kalen? Ama kle
gerule ba dollale, ;ama kle gerule ulia
ba giti o me?

63Kwian gerunga Chube ole chugag-
walla ma kweri gerudu ene Jesuge
agwa Jesu me jaindunga dale, Jesu
chegu kamne. Kwian gerunga Chube ole
chugagwalla ma kweri gerudu nakwaite
Jesu ole:

—Cha gerule ba ole Chube gwa giti,
Chube kle gwade ama kle che keruchuge
che kle gerule giti, malen ba gerudale
ulia mo giti cha ulita ole: ¢Ba Cristo,
Chube nu ba kagaba ulia kwian alin o
me? ;Ba Chube Kirolla ulia o me?

64 Jesu jaindunga:

—Ima, cha amaia ba ulita kle gerule
kare, cha Chube Kirolla. Cha gerule ba
ulita ole, Chube kira molen tanre ulita,
ama cha kagu kwian kare nga dba ai
giti, chui be chke gire ba ulita be gwage
chadi toiba dba Chube ko taingwli giti
nga ngafla giti kwian ulita Chugagwal-
lale, bdagli cha be chieni bogakwaske
nga ngafia giti ba ulita gwa giti.

65 Kwian gerunga Chube ole daba alin
chugagwalla ma kweri Jesu keruchugu
gerule ene gire ama skochiu Jesu gerudu
giti, ta skochie ene ole ama fiometra
modige gagunga, ama gerudu kwian
chugagwalla na ulita ole Jesu giti:

—Ba ulita onbre ai keruchugu gerule
ama Chube Kirolla Chube nu ama
kagaba. Ama kle gerule ene mo giti ama
kle gerule Chube dollale. Ama kle mo
gbe jiske agali ama kle gerule giti, malen
che me kwian jinade dare gerule amadi
ama gbagda jiske. 66 ;Ba ulita tafiachuge
mine ama giti? ;Che age mine ama ole?

Kwian chugagwalla mo litaba ole ulita
jaindunga:

—Ama jiske tanre wulia, ama
jogedaleda ama gerudu Chube dollale
kbiale, che ama gwangeda.

67Kwian chugagwalla ulita gerudu
ene gire ama gweale jolo tku Jesu
gwadige ama Jesu batu, na Jesu batu
gwage, %8 gire geru kadu Jesuge Jesu gbe
kidegda:

—Ba kle gerule ba Cristo, e ulia gire
gerule cha ole, ;chema kle ba bate
gwage?

Pedro gerule bitamai
ama me Jesu uile

69 Jesu kle boi ene gwa Caifas ul-
lage gire Pedro kledu manade goga jita
ngwachuge. Muinga gdaite lle boanga
chugagwalla ma kweri alin kledu eni,
ama chku Pedrodige gerudu Pedro ole:

—Ba kaire kledu chage ule Jesu nga
Galileamu ole.

70Pedro gerudu muinga ole kwian
ulita gwa giti:

—NMe dale, cha me ama uifle dale, ni
unale chage ba kle llema geruade cha
ole.

71 Pedro gerudu ene gire Pedro jo man-
ade ugakage, eni muinga lle boanga na
gdaite gwagedu Pedrodi gerudu kwian
na ole Pedro giti:

—Kwian onbre e kledu chage ule Jesu
una Nazaremu ole.

72Pedro muinga lle boanga e
keruchugu gerule ene gire Pedro gerudu
nakwaite:

—Cha gerule ulia ba ole Chube gwa
giti, cha me kwian onbre e ufie dale.

73Sugeti kwian na ulita kledu eni
Pedroge kodi jo Pedro gitigu gerudu
Pedroge:

—Kwian mneite chagedu Jesu ole di-
ali, suge chage ulia ulia ba kwian ene
gdaite. Ba gerule kwian nga Galileamu
kare, ba kerua chege Jesu kle gerule
kare, e giti suge chage ba ama chagem-
analla ulia.

74Pedro kwian keruchugu gerule ene
gire ama ta skochiu tanre e gdale, ama
gerudu:

—Cha gerule ulia ulia ba ulita ole
Chube gwa giti, cha me kwian onbre e
ba kle gerule giti ufie. Cha me kle gerule
ulia ba ole, gire ene Chube fiage cha gbe
ji chuge tanre e gdale.

Pedro gerudu ene gire sugetibi al-
labi antalan ngwanedu, 7> blikare Pedro
tachku Jesu gerudu giti ama ole ngeru:
“Antalan bebi ngwane gire ba agali be
gerule bitamai kwian na ole ba me cha
ufe.” Pedro tachku Jesu gerudu ene giti
gire Pedro jo sugekare, ama olidu tanre
tanre ama gerudu Jesu dollale giti.

Judas-Iscariote mo gweda agali

27 Nga chku ju gire kwian gerunga

Chube ole daba alin chugagwalla
ulita kwian israelita chugagwalla juma
ulita mo ta gbu salengwli biale Jesu
gweda giti, 2kwian e ulita Jesu ko lu-
gangu, ama Jesu du chugagwalla gober-
nador Pilato ngwadi gbale jiske Pilatoge,
Pilato kwian nga Romamu ama kwian
nga Judeamu chugagwalla.

3 Judas-Iscariote Jesu ketanga kwian
Jesu dollage, ama gwagedu Jesudi mo
dbange gbale jiske gire ama tale sugedu
amage ama agedu me no Jesu ole. Judas-
Iscariote ta olidu tanre ama tafiachugu
mo tale: “Ma no cha me agedu ene Jesu
dollale.” Judas-Iscariote tafiachugu ene
malen ama mo ta gbu igi treinta Jesu

flanalla keteni naskuni kwian israelita
chugagwalla ulitage, ama jo u gerungwa
Chube olege kwian gerunga Chube ole
daba alin chugagwalla ulita kaire kwian
israelita chugagwalla juma ulita kle mo
litaba ngwadi, 4Judas-Iscariote gerudu
kwian e ulita ole:

—Cha agedu me no Jesu ole, cha Jesu
ketu ba ulitage gwaleda agwa cha gerule
ba ole ama me jiske, ama agedu no di-
ali kwian ulita alin, malen cha chiuni igi
keteni naskuni bage.

Gire kwian chugagwalla
jaindunga:

—Ba me chie gerule cha ole e giti, cha
ulita me kle tafachuge ba agedu giti, e
ba agedu me cha agedu.

5Kwian gerudu ene Judas-Iscariote
ole gire igi treinta Jesu fanalla Judas-
Iscariote mliunga dba gwa ne ngwadi u
gerungwa Chube olege. Judas-Iscariote
agedu ene gire ama jo siere u ege jo
nga sugekarege, nga ege Judas-Iscariote
giska tku mo siroge, ama mo guda agali.

6 Kwian gerunga Chube ole daba alin
chugagwalla ulita igi e jun nate gire
gerudu modi igi giti:

—Igi ai kwian gwabeda bea fianalla,
geru gbaba che ulita alin gerule che me
fiage igi ai kare tke igi ogangwage u ai
gerungwa Chube olege.

7Kwian gerunga Chube ole chugag-
walla ulita geru tragu modige igi giti,
gire bdagli ama ulita mo ta gbu dbi
gige igi e giti, gire dbi ege kwian fage
kwian me una Jerusalénmu jaba tke
dbige, ene kwian una namu jogekeda
ama kle una Jerusalénge gire, nga kle
ama jaba tkangwa dbige. Kwian dbi jutre
jwdetigenga dodanga jogdale kaire lle
na tanrere, kwian ege kwian gerunga
Chube ole daba alin chugagwalla ulita
dbi gigu. 8 Dbi e jo gigaba ene kwian ege
igi Jesu gwabeda bea fianalla giti, malen
dbi e ka gbere “Be Ngalla”, kadakle
ene kaire nege tangle. 2Ai boidu ene

ulita

ulita kwian Chube gerua ketanga kada

Jeremias Chube gerua degu unsuialin

tangle kare, chada e gerule:

“Igi treinta galeni naskuni kwian is-
raelita ketu batre kwian gwabeda
fanale.

101gi e giti dbi gigle kwian dbi jutre
jwdetigenga dodanga jogdalege,
ulita boidu salengwli Chube gerudu
kare cha ole.”

Jeremias Chube gerua degu ene un-

suialin tangle.

Jesu dbakle chugagwalla
Pilato ngwadi

11Jesu dbajo chke kwian nga
Judeamu chugagwalla Pilato ngwadige,
Pilato geru kadu Jesuge:

—¢Ba kwian israelita ulita chugag-
walla kweri?

Jesu jaindunga Pilato kalen:

—Ima, cha amana ba kle gerule kare.

12 Jesu gerudu ene gire kwian gerunga
Chube ole daba alin chugagwalla ulita
kaire kwian israelita chugagwalla juma
ulita me chegu ta chuge Jesu gbe jiske
Pilatoge ama ulita gerudu tanre me no
Jesu giti, agwa Jesu chegu kamne kwian
ulita keruchuge alin. 13 Gire Pilato geru
kadu Jesuge:

—Kwian ulita kle ba gbe jiske, ¢ba me
kle ama ulita keruchuge gerule ba dol-
lale? ;Mineade ba me gerule mo giti?

14 Agwa Jesu ni gerudu gbaite, Jesu
chegu kamne me jaindunga dale kwian
ulita kalen kaire Pilato kalen, malen
Pilato chegu tafiachuge tanre Jesu giti
mineade Jesu me kle gerule mo giti ni
sidri.

15Diali Pascua chuiage chura Kkaire
kaire Pilato kwian ageba me no kle
skage gweale gdaite skajwanngenga
kwian ulita takalin kare. 1°E suiale
kwian gdaite agenga tanre me no kada
Barrabés kledu skage agedu me no gdale.
Kwian ulitage ufiadu Barrabas agedu

tanre me no malen e gdale ama kle
skage. 17Kwian nglea ulita kledu mo
litaba Pilatodi Jesu giti, Pilato geru kadu
amage:

—¢Ba ulita takalin cha chema ska-
jwanngenga, cha Barrabds skajwan-
ngenga o cha Jesu amana kada Cristo
skajwanngenga?

18 pilatoge ufiadu ulita trate kwian is-
raelita chugagwalla ulita semadu tanre
Jesu ole, malen ama ulita Jesu du Pi-
latoge Jesu gbe jiske gwaleda. 19 Pilato
kledu manade toi dba kle lle boi ng-
wadige gire Pilato muira geru kagu Pi-
lato alin Pilato ta gbagda: “Ba me age me
no sidri onbre e ole, ama kwian no ama
me jiske. Ngajrege cha gbi chugu tirare
ama giti, e giti cha chegu tafiachuge
tanre chui ulita nege, ma no ba me age
ama ole.” Pilato muira geru kagu ene Pi-
lato alin agwa Pilato me geru e talladu.

20Kwian gerunga Chube ole daba
alin chugagwalla ulita kaire kwian is-
raelita chugagwalla juma ulita kwian
ulita kledu eni ta gbu chke gerule Pilato
ole Barrabéas giti Pilato Barrabds ska-
jwanngenga, ene Jesu chege Barrabés
taneage gwaleda. 21Gire Pilato geru
kadu nakwaite kwian ulitage:

—¢Kwian gdaboke ai bai ba takalin
cha skajwanngenga?

Kwian ngle ulita jaindunga:

—Cha takalin ba
skajwanngenga.

22 Gire Pilato geru kadu:

—Cha Barrabas skajwanngenga, gire
¢(cha be age mine Jesu amana kada
Cristo ole?

Kwian ulita jaindunga:

—ijAma gwangeda kruge!

23 pilato gerudu:

—¢Mineade ba takalin cha ama
gwangeda kruge? Chage suge trate ni
ama agedu me no sidri, ¢llema giti ama
jiske?

Barrabas

Kwian ulita ngautu ma kweri Jesu
dollale:

—ijAma gwangeda kruge!

24Ppilato gwagedu kwian ngle ulita
kledu skochie ma ngle Pilatodi Jesu giti,
ta skochie ene ole kwian ngle ulita hage
mo ta gbe dole tirare, malen sugedu Pi-
latoge ngwale ama gerule dare kwian
ngle ole Jesu giti, kwian mi ta jwlite
dale Jesu giti. Gire Pilato chi kadu mo
ko gligagda kwian ulita gwa giti, Pilato
taflachugu age ene Pilato fiage chege
trate Chube gwa giti me chege jiske Jesu
giti, Pilato mo ko gligu kwian ngle ulita
gwa giti, ama gerudu:

—Cha me jiske dale onbre ai giti, bage
unale ba be age mine kaire ama ole, ba
be ama gweda, ama jia be chege ba ulita
alin me cha alin.

25Kwian ngle ulita gerudu Pilato
kalen:

—Chage suge onbre ai jogeda gdale jia
mi kle ni kwian gdaite alin, agwa onbre
ai jogeda gdale jia ulia kle, e be chege
cha alin kaire cha chudalla ulita alin on-
bre ai gweda gdale.

26 Kwian ngle ulita gerudu ene Pilato
ole, gire Pilato Barrabas skajwanngunga.
Pilato Jesu batangu ngeru gire Pilato
Jesu ketu kwiange kwian ulita takalin
kare Jesu gwaleda kruge. 27 Guardia
donga Pilato alin Jesu du Pilato ulla
kwerige gwa gire eni guardia donga e
ngle ulita mo litu Jesudi tangle kidere
Jesudi. 28 Guardia donga Jesu fiome-
tralla junnga Jesudige, ama Jesu ngama
tku kwian chugagwalla kweri nga dba
aimu kle mo ngama tke kare, flometra
e kareske Jesu jo ngama tkaba. 29 Kaire
guardia donga giska kobaske bliu Jesu
chuga batreti gire batu Jesu chugaske,
guardia donga glita kliu Jesu ko taingwli
kote. Guardia donga Jesu ngama tku ene
ulita gire ama ulita jongnagwa skutu dba
Jesu gwangnagu ngaute kweri Jesu gbe
gidagda, ama gerudu Jesu ole kidere:

—iBa kwian israelita ulita chugag-
walla kweri noare, ba chege no kweri
kwian ulita gwa giti!

30Guardia donga ulita gerudu ene
Jesu ole ta me no ole, gire ama jolokwa
tku Jesudi, kaire glita klire Jesu kote
guardia donga glita e amana junnga Je-
suge kote glita e amafa giti guardia
donga Jesu batu chugage. 31 Guardia
donga agedu ene ulita kidere Jesudi, gire
ama fiometra chada dabere junnga Je-
sudige, ama Jesu ngama tkuni naskuni
Jesu fiometrallaske, gire ama ulita jo
Jesu dbe gwaleda kruge.

Jesu gbakle kruge gwaleda

32Guardia donga ulita jo Jesu dbe
kru ole nga Jesu gwabeda ngwadi, gire
jonkare guardia donga tendu onbre kada
Simén ngwange, Simén una Cirenemu,
guardia donga Simén gau gbu Jesu
krulla dbe. 33Guardia donga ulita jo
chke Jesu dbe nga kada Goélgotage, kaire
nga e amafa kada Calavera, nga ege
Jesu dule gwaleda. 3*Guardia donga
bebi Jesu bate clavo giti kruge gire ama
uva chia dage tugebanga gdege gageske
ketu Jesuge jadale, Jesu uva chia e man-
achugu allabi gire me jaindu jai dare.
35Guardia donga Jesu gbu kruge ngaiia,
gire Jesu nometralla jo jwanbanga Je-
sudige, fiometra e ulita guardia donga
ulita girabatu modi guardia donga bai
kaire blachku ole. 36 Guardia donga ulita
toidu dba Jesu kle kruge ngaiia ng-
wadi, ama ulita chegu gwage Jesudi
Jesu manadedi. 37 Jesu chuga giti ngafia
Jesu krullage chada degle gbere, chada e
gerule: “Kwian ai kada Jesu ama kwian
israelita ulita chugagwalla kweri rey.”
38 Kaire kwian na gdaboke gbere kru na
gdabokege ule Jesu ole, kwian e gdabon-
ate agenga me no kwian skwe boanga,
gdaite gbere kruge Jesu ko taingwli ng-
nagu giti, gdaite gbere kru nage Jesu ko
jole ngnagu giti. 3° Kwian ulita bai kaire



MATEO 27:40

kledu joge tangle Jesu kle kruge ngafia
ngwadi, kwian e ulita gwagedu Jesudi
kruge gire kwian chuga mliunga kidere
Jesudi, 9ama gerudu me no tanre Jesu
ole:

—¢Ba amafia me gerudu ba fiage u
gerungwa Chube ole skiendba ulita gire
chui gbamaire alin ba fage u e gbeni
naskuni no biale? Ulia ba Chube Kirolla,
gire ba mo jwennga kruge agali, jbai
dbige kruge!

4l Kwian ulita jo tangle Jesu kledu
kruge ngwadi gerudu ene kidere Je-
sudi, ene kaire kwian gerunga Chube
ole daba alin chugagwalla ulita, kwian
daba tkanga tangle Moisés chadalla giti
ulita, kwian israelita chugagwalla juma
ulita, kwian e ulita kledu eni, ama kid-
edu tanre Jesudige, kwian e ulita gerudu
me no modige Jesu giti:

42-43_Ama fiadu kwian na tanre
chudaboi agwa ama me fiage mo chud-
aboi agali dale mo jwennga kruge. Ama
kwian israelita chugagwalla kweri ulia
ama mo jwanlenga agali kruge, ene be
suge che ulitage ama ulia Chube Kirolla
gire che be ama gai ulia. Ama agali
gerudu mo giti ama Chube Kirolla ama
nu mo ta gbaba Chube ole, ulia ama
Chube Kirolla ama gerudu kare, ulia
Chube no ama ole, imineade Chube me
ama jwen siere ama kle boige nege?

44Kwian israelita chugagwalla ulita
gerudu me no ene kidere Jesudi, kaire
kwian agenga me no gdaboke kledu
Jesu ole mo kaire kruge, ama gdabon-
ate gerudu me no kidere Jesudi saleng-
wli kwian na ulita kledu gerule kare.

Jesu jogeda kruge

45 Chui chku bduke gire nga ulita nga
dba ai giti chegu nga jereske, nga jere
jagedu ene hora gdamai, chui jo chege
nga bonga dbigu gire nga chra chiuni.
46 Chui jo chege nga bonga dbigu gire
Jesu ngautu kiraske mau kwirale:

—Eli, Eli, ¢lema sabactani? —geru
e gerule: “Cha Chubea, cha Chubea,
¢mineade ba cha chugu ngwadi boi daga
ngwale gballa?”

47Kwian gweale kle ne ngwadi Jesu
keruchugu, geru me sugedu trate kwian
ege gire kwian e ulita gerudu modi:

—Jesu kle ngaute kwian gerunga
Chube alin daba ole unsuialin kadakle
Eliage.

48 Kwian ulita kle ne ngwadi gerudu
ene modi Jesu giti gire kwian e gdaite
jo jrite blike Jesu chudaboi, kwian e lle
dagli kare fieu uva chia gageske gbu glita
gwagdage gire ama jo Jesu krulladi, glita
giti ama uva chia gage gbu Jesu kate
jadale ngafia kruge. 4°Kwian na ulita
kledu eni gerudu kwian gdaite e ole:

—Ama chugene, ale manade gwage
alin amadi Elias be chie ama jwen dbige
kruge o me.

50 Jesu ngautu kweri nakwaite gire
Jesu jokeda. °1 Jesu jokeda ene gire sug-
eti ngwale fiometra ura kle itabanga
gwa u gerungwa Chube olege, fometra
e skagedunga tainkwli bonga ngaiia joge
dba. Dbi jwliendu, kechuga skiendunga,
52kaire keuga kwian jaba ogaba ng-
wadi tanre skiendunga nate, gire kwian
jogebakeda sbali Chubenu ngle chkuni
gwade. °3Kwian chkuni gwade ama
chegu ne ngwadi, Jesu chkuni gwade
gire kwian e ulita jo una Jerusalénge,
kwian na tanre gwagedu kwian joge-
bakeda chkuni gwadedi.

54Guardia donga chugagwalla gdaite
kledu ne ngwadi ule guardia donga na
ngle ole Jesu gdachuge giti, ama ulita
gwagedu dbi jwliendudi kaire lle na
tanre kledu boi Jesu giti, kwian e ulita
kendunga tanre kaire ama gerudu Jesu
giti:

—iUlia ulia kwian onbre ai Chube
Kirolla!

55-56 Kaire muinga tanre kledu gwage
bate Jesudige Jesu boidu ulita giti,

muinga e ulita nu chieba nga Galileage
Jesu ole llagli, ama ulita nu chageba
Jesu ole Jesu chudaboi baini kaire Jesu
chagedu ngwadi, muinga e ulita nu jo-
geba chke una Jerusalénge ule Jesu ole
Jesu gatedi. Muinga e ulitaske muinga
gdaite kadakle Maria-Magdalena kledu.
Kaire Maria na kledu, ama Santiago
kaire José chebia. Kaire Zebedeo kirolla
chebia kledu ule. Muinga gdamai e kledu
ule muinga na ulita ole gwage bate Je-
sudige Jesu jokeda ngwadi.

Jesu jaba ogakle keugage

57 Jesu jokeda chuia ngabi gire kwian
onbre gdaite igi molen tanre kadakle
José jo tienda Pilatodi, José una Ari-
mateamu ama Jesu gerua ganga. 8 José
jo chke Pilato ngwadi, ama Jesu jaba
kadu Pilatoge ogadale. Gire Pilato geru
kagu guardia donga alin guardia nage
José chuge ngwadi Jesu jaba jwennga
kruge dbe ogadale keugage. > José jo
chke Jesu jabadige gire José Jesu jaba
jun dbige kruge, José Jesu jaba bliu
flometra no glitaleske. ©0José jo Jesu
jaba dbe, jo chke Jesu jaba oge keuga
jagere dodabage keuga e jagere Josénu,
kaire keuga ege ni kwian jaba ogaba
gdaite ne ngwadi. José Jesu jaba ogo ne
ngwadi chiga gire ama kechuga kweri
gbu ugakallage Jesu jaba nate gire José
joni. ®1Agwa Maria-Magdalena kaire
Maria na gdaite ama boke chegu toiba
dba keuga Jesu ogle ngwadi ugakalla
ngnagu.

Guardia donga Jesu jaba ogle
ngwadi ugakalla manade

62Chui nagbietege chui e undege
chuiage kwian gerunga Chube ole daba
alin chugagwalla ulita kaire kwian
fariseo ulita jo tienda Pilatodi, ®3kwian
ene ulita gerudu Pilato ole:

—Cha chugagwalla, che tachkedale
Jesu ona giti, ama songa ngwale, ama

kledu gwade gire ama gerudu ama be
chkeni gwade chui gbamaige. 64 Malen
ma no ba kwian gweale kagadale Jesu
ogle ngwadi keuga e manadedi chui
mongikege, ene kwian geru jwannga
amage me fiage chke ngajrege skwe boi
Jesu jabage. Kwian gweale me keuga
e manade gire kwian geru jwannga Je-
suge fiage skwe boi Jesu jabage gire fiage
gerule Jesu chkuni gwade, ene kwian
songa ngwale e gerua fiage chege tragale
ma ngle ngeruge.

65 pilato jaindunga:

—Guardia donga mneite kle e, ba ama
ulita dbe keuga ugakalla manade, ba
ama ulita gbe ugaka manade no no ta
giti, ba me kwian chuge ngwadi skwe boi
Jesu jabage.

66 pilato gerudu ene kwian israelita
chugagwalla ulita ole gire kwian e ulita
jo kwian guardia donga mneite dbe Jesu
ogle ngwadi, keuga ugakalla giti ama lle
uda eru gbu, lle uda e sklie kejre ene
kwian me fiage keuga ugakalla e jwen-
nga. Ama ulita keuga jegu kejre ene, gire
ama guardia donga gbu Jesu jaba ogle
ngwadi manadedi, ene kwian mi chie
skwe boi Jesu jabage. Kwian israelita
chugagwalla agedu ene ulita gire ama
ulita joni.

Jesu jaba chkeni gwade
28 Undege chuia jo tangle gire

nagbietege chui domingoge
ngabebitabi muinga gdaboke joni Jesu
jaba ogle ngwadi, muinga e gdaite
Maria-Magdalena kaire Maria na gdaite
jo tienda keugadi Jesu ogle ngwadi.
2Muinga e bebi joge chke ne ngwadi
gire lle boanga Chube alin nga ngaia
giti chku nga dba ai giti Jesu jaba ogle
ngwadi, lle boanga Chube alin kechuga
kweri gbaba keuga kage biunga siere,
gire e kote nga jwliendu kweri, lle
boanga toidu dba kechuga biabanga
siere giti. 3Lle boanga Chube alin e

gwadenga no nga ko chrachienga kare,
ama fometralla jutre salengwli dagli
kare. 4 Guardia donga ulita kledu Jesu
jaba ogle ngwadi manadedi, ama ulita
gwagedu lle boanga Chube alin edi gire
guardia donga ulita gda jiredunga chru
ole ama kira jonga nga jonga ama giti,
ama chegu sugeti kwian jogebakeda
kare. 5Maria-Magdalena kaire Maria
na jo chke ne ngwadi gire lle boanga
Chube alin nga ngafia giti gerudu
muinga e ole:

—Ba me kennga, uiiale chage ba kle
chage Jesu jinade nate. ® Ama me kle
aini dale. Ulia ama gbere kruge, ama
jokeda agwa ama chkuni gwadeni ama
gerudu kare. jBai aini, gwagede ama
jaba ogle ngwadi, ama me kle aini dale,
nege ama kle gwadeni! 7 Joga blikare
kwian geru jwannga Jesuge gdataboko
giti gdaite kle ngwadi, ba geru ketadale
ama ulitage Jesu giti, ba geru ai kete
ama ulitage: “Jesu chkuni gwade, ama
be joge nga Galileage ba ngeru, ba
ulita jogedale ne ngwadige ten ama ng-
wange.” Ba geru kete ene ama ulitage
cha kle gerule kare ba ole. jJoga, joga!

81]e boanga Chube alin gerudu ene
ulita gire blikare muinga boke jo siere
keuga Jesu ogle ngwadige kennga tanre
kaire agwe nga suga no ole, ama jo jrite
blikare geru kete kwian geru jwannga
ulitage lle boanga Chube alin geru ketu
amage kare. ®Muinga boke kledu jrite
geru kete kwian geru jwanngage gire
Jesu chku mo kaite muinga ege jonke,
Jesu gbi kadu muingage:

—¢Che kle mine?

Muinga boke jo Jesu gitigu ama jong-
nagwa skutu dba ko bliu Jesu seradi Jesu
gai dage ama Jesu olladu. 19 Jesu gerudu
muinga e ole:

—Ba me ta kennga gerule cha giti.
Joga geru kete kwian geru jwannga
chage wulitage ama jogedale nga
Galileage ten cha ngwange, ne ngwadi

ama be gwage chadige —Jesu gerudu
ene ulita Maria-Magdalena ole kaire
Maria na ole.

Guardia donga geru jinade
ngwale Jesu jaba giti

11 Marifa-Magdalena ule Maria na ole
jo jrite geru Jesu giti kete kwian geru
jwannga Jesuge ulitage gire kaire agwe
guardia donga keuga Jesu jaba ogle
ngwadi mananga gweale jo unaske,
guardia e ulita geru ketu kwian gerunga
Chube ole daba alin chugagwalla ulitage
boidu mine ulita ama gwa giti Jesu jaba
ogle ngwadige. 12 Kwian gerunga Chube
ole daba alin chugagwalla e mo litu
kwian israelita chugagwalla juma ulita
ole, ama ulita mo teun boidu Jesu ole
giti. Gire ama ulita mo ta gbu ule igi kete
tanre guardia donga keuga Jesu jaba
ogle ngwadi mananga ulitage. 13 Kwian
gerunga Chube ole daba alin chugag-
walla kaire kwian israelita chugagwalla
juma ulita gerudu guardia donga e ulita
ole ama ulita gerudale mine kwian ole
Jesu jaba giti, ama ulita gerudu guardia
ole:

—Ba gerule kwian geru jwannga Je-
suge ulita kigedu Jesu jaba ole ngajrege
ba kledu gbe gire. Ba geru tragadale ene
kwian ulita ole Jesu jaba giti. 14 Chugag-
walla Pilatoge be chke ufale ba ulita
chegu gbe gire kigedre Jesu jaba ole, cha
ulita be Pilato sko fie, cha be gerule no
trate ama ole ba ulita giti, ene ama mi ba
gbe boi daga ngwale Jesu jaba gdale —
kwian israelita chugagwalla gerudu ene
ulita guardia keuga Jesu jaba ogle ng-
wadi mananga ole.

15Guardia e igi gau gerule ngwale
Jesu jaba giti fianale gire ama agedu
ulita kwian israelita chugagwalla gerudu
kare.

E boidu ene e suiage tangle chui jo
aige tangle kwian israelita kle gerule

kaire kwian geru jwannga Jesuge ulita
kigedu Jesu jaba ole ngajrege.

Jesu gerule kwian geru jwannga
amage ole ama ulita jogedale Jesu
gerua trage kwian na ulita ole

16 Maria-Magdalena ule Maria na ole
jo chke kwian geru jwannga Jesuge
gdataboko giti gdaite ngwadi, muinga
e Jesu gerua ulita ketu ama ulitage
gire geru jwannga ulita jo nga Galileage
jwichuga Jesu nu geruba ama ole giti
kare. 17 Kwian geru jwannga Jesuge jo
chke jwichuga ege, ne ngwadi ama ulita
gwagedu Jesudige gire ama gwealege
sugedu e ulia Jesu, geru jwannga e Jesu
olladu nga suga no ole, agwa gweale na
tafiachugu e me dale Jesu ulia. 18 Jesu jo
kwian geru jwannga amage ulita gitigu
gire Jesu gerudu:

—Chube cha gbu nga ngafia giti
maufale nga dba ai giti maufale, cha
flage age ulita Chube kiralla giti cha
takalin kare. 19 Malen cha gerule ba ulita
ole, joga cha gerua trage kwian nga uli-
tamu ole, ba gerudale ama ole cha giti
ene ama nage cha gerua gai ulia ba
kare, kwian ulita bai kaire cha gerua
keruchuge ba giti gire mo ta gbe cha gai
ulia, ba kwian ene ulita neadale chiske
gai ngafia chigage cha Nenua kalla giti
cha Chube Kirolla kalla giti kaire Chube
Ona kalla giti. 20Kaire ba kwian e ulita
tkale tangle cha gerua gai dage ulia age
diali ulita cha gerudu ba ole kare. Ba
ulita joge cha gerua dbe ene, gire cha be
kle ba ole ule diali ba chudaboi chui tan-
gle chui ulitage —Jesu gerudu ene ulita
kwian geru jwannga amage ulita ole.



Geru Jesucristo Giti Marcos
Nu Chada Degaba

San Marcos
Kwian onbre chada ai deganga
kadakle Marcos amafia kadakle

Juan-Marcos. Marcos me chagedu ule
Jesu ole kwian geru jwannga gdataboko
giti gdaboke kare, agwa amage geru
chku ufale Jesu giti. Ama tigedu una
Jerusalénge nga Judeage malen geru
chku ufiale amage Jesu kledu age giti
kledu gerule giti. Ma bdagli Marcos
kwian Jesu gerua dbanga gweale
chudabo Jesu gerua dbe kwian nga
namuge.

Marcos chada ai degu kwian me is-
raelita nga Romamu alin, ama tadukalin
kwian e ulita Jesu gerua uiie. Marcos
toidu suiale kwian nga Romamu chegu
kwian nga namu tanre chugagwallale.

Chada ai giti Marcos kwian ta gbu
ulia Jesu Chube Kirolla chku nga dba ai
giti kwian kare, ama no trate ulita. Jesu
agedu ulita Jesu Nenua Chube ama gbu
age kare nga dba ai giti, ama lle daga ng-
wale no tanre dodadu Chube kiralla giti
kwian tanre gwa giti. Chada ai giti Mar-
cos kwian ta gbu suge Jesu ma kiraske
ma kweri che dollage kaire Jesu kwian
ulita chudaboanga.

Chube Juan-Bautista kage geru
Jesucristo giti kete kwiange

1 Jesucristo Chube Kirolla, Chube
gerua no ama giti kle degaba chada
ai ulita giti. 2Ngeru Jesucristo bebi chie
nga dba ai giti Chube gerudu ama be
kwian gdaite Jesucristo gerua dbanga
kage kwianske gerule gwangea kwian
ole Jesucristo giti, e suiale kwian Chube
gerua ketanga kadakle Isafas Chube ama
gbu chada dege kwian Jesucristo gerua

dbanga be chie giti, chada e gerule,
Chube gerudu:
“Cha be kwian gdaite cha gerua dbanga
kage ba ngeru, kwian geru dbanga
e be kwian na ta gbe biale ulita ba
ngwange.
3Nga gballage kwian gdaite e be gerule
kwian ole ene: ‘Che Chugagwalla be
chie baske, ba ulita kledale biale
ama ngwange, ba mo ta gbadale
biale no trate ama ngwange kwian
kle jon lite trate biale chugagwalla
ngwange kare.””
Isaias chada jigu degaba unsuialin
gerule ene kwian geru dbanga be chie
giti, 4®kwian geru dbanga e kada
Juan-Bautista, ama chku Isafas chada
degu kare. Juan-Bautista suiage tangle
boidu ene ulia Chube Isaias ta gbu
chada dege kare. Juan-Bautista toidu
nga gballage, bda kada camello boli
dodaba fiometraleske Juan-Bautista mo
ngama tku, kaire ama mo fiometralla
mo bonga tangle luguda chbi kwara
dodaba drega giti. Juan-Bautista sri
kweri kweri gutu, kaire ama likin
jau. Juan-Bautista toidu nga gballage,
nga ege kwian tanre kledu joge
chke Juan-Bautistadi Juan-Bautista
keruchuge gerule Chube gerua giti.
Kwian tanre nga Judeamu kaire
kwian tanre una Jerusalénmu jo chke
Juan-Bautista kle ngwadi, kwian e ulita
bai kaire kledu joge chke Juan-Bautista
kle ngwadi Juan-Bautista gerudu ai
kare ama ole: “Ba ulita mo ta blitadale
Chube ole, ba age me no chuge ngwadi
me chage age me no dare, kaire ba mo
chugadale ngwadi mo fieange chiske
kwian na gwa giti ene ba kle mo kaite
nate kwian nage ba mi chage age me
no ba chagedu ngeru kare. Ba age ene
gire ba agedu me no ulita Chube be
talla mlienga, ama mi taflachuge dare
ba agedu me no giti.” Kwian ulita
Juan-Bautista keruchugu gerule ene

gire ama gweale mo ta blitu Chube ole,
kwian ene ulita gerudu ai kare Chube
ole kwian na ulita gwa giti: “Chube, cha
agedu me no tanre ba dollale, cha me
ta agekalin me no ene dare, nege cha
ba gakalin ulia mo Chugagwallale.”
Kwian mo ta gbu no ene Chube ole gire
Juan-Bautista ama wulita fieu chiske
gau ngafia chigage chi kada Jordange.
7-8Kaire Juan-Bautista gerudu kwian
ulita ole Jesu giti, ama gerudu: “Ulia
kwian gdaite be chie cha nate, ama
ma kira molen chage, ama be fage
age ma no kwian alin chage, ama be
Chube Ofia gbe kwian tale. Cha fage
kwian fie chiske alin agwa cha me nage
Chube Ofia gbe kwian tale. Ulia kwian
gdaite be chie cha nate ama ma no
ma kweri ulita chage, cha me fanaske
ama chudaboangale ni ama zapatolla
jwennga ama serage.” Juan-Bautista
chagedu gerule ene kwian ole Jesu giti.

Juan-Bautista Jesu fie chiske

9 Jesu kledu toi una Nazarege nga kw-
eri Galileage gire ama jo chke Juan-
Bautista kle kwian fie chiske ngwadi chi
Jordange, ne ngwadi Juan-Bautista Jesu
fieu chiske. 10 Jesu joni keda chi kagdage
gire ama tienduda nga ngafia giti, ama
gwagedu nga tigedunga nga ngaia giti,
ama gwagedu Chube Ofiadi beusi kare
chie gwadbiguda ama giti. 11 Gire Chube
kerua sugedu Jesuge gerule nga ngafia
giti, Chube gerudu Jesu ole: “Ba cha
Kirolla, cha no no ba ole, nga suga noare
chadi ba giti.” Chube kerua sugedu ene
gerule mo Kirolla Jesu ole.

Che dolla chugagwalla kada
Satanas mo chuge Jesu ole

12Boidu ene Jesu ole chi Jordange gire
Chube Ona Jesu ta gbu joge toi nga
gballage, 131le ngaske chudalla daga ng-
wale kledu ne ngwadi. Jesu toidu gballa
nga ege chui ngle cuarenta, Jesu kle toi

ne ngwadi gire che dolla Satands mo
chugu tanre Jesu ole, Satanas tadu Jesu
ta blitakalin age me no Chube dollale,
agwa Jesu me agedu Satanas tadukalin
kare. Nga ege lle boanga Chube alin nga
ngafa giti tanre chku Jesudi Jesu chud-
aboi Jesu kira gbe.

Jesu kwian ngwe
jwannga gdabaga kade

chage ama ole geru jwen amage

14 Juan-Bautista kle skage suiale Jesu
joni nga Galileage Chube gerua kete
kwian ulitage. 1% Jesu gerudu kwian ole
ene: “Me sbali gire kwian ulitage be
suge Chube kwian Chugagwalla kweri
kiraske, Chube cha kagu ba ulita jwen
siere ji chugege ba agedu me no gdale,
malen cha gerule ba ole, ba ulita mo ta
blitadale Chube ole age no ama takalin
kare, ba age me no chuge ngwadi me
chage age me no dare, ba ulita mo
ta gbadale Chube gerua gai ulia age
no Chube takalin kare.” Jesu chagedu
gerule ene kwian ole nga Galileage.

16 Chui gbaite Jesu jo chage chibita
kada Galilea kagdage, ne ngwadi Jesu
gwagedu kwian onbre gdabokedi, ama
gdaite kada Simén kaire Simén daballa
kada Andrés. Kwian gdaboke e ngwe
jwannga ama kledu gdeba tke chiske
ngwe gagda, 17 gire Jesu gerudu kwian
ngwe jwannga boke e ole:

—Bai chage cha ole geru jwen chage,
nege ba kwian ngwe jwannga, agwa chui
negege gwangerugu cha be ba gbe kwian
na tke tangle cha gerua giti, ene ba giti
kwian ngle be cha gerua gai ulia, ba kle
ngwe gai ngle gdebage kare ene ba be
kwian gai cha alin cha gerua giti.

18 Jesu gerudu ene Simén ole Kkaire
Andrés ole gire sugeti ama gdabonate
gdeba chugu ngwadi, jo chage Jesu
ole. 19Jesu jo chage na sugeti onbre e
boke ole gire Jesu tendu Santiago ng-

wange kaire Santiago daballa kada Juan
ngwange, Santiago kaire Juan kledu
ule fienua kadakle Zebedeo ole gdeba
ugachuge du toli chiga. 20Gire Jesu
gerudu Santiago ole kaire Juan ole:
—Bai chage cha ole geru jwen chage.
Jesu gerudu ene gire onbre gdabon-
ate e fenua Zebedeo jigu du toli chiga
kwian na fienua chudaboanga ulita ole,
gire ama gdabonate jo chage Jesu ole.

Jesu dolla kage siere
kwian onbre gdaitege

21 Jesu ule kwian geru jwannga am-
age ulita ole jo chke una Capernaumge
gire chui e ama jo chkege chui e undege
chuia kwian israelita alin, chui ege Jesu
jo u mo litangwa Chube gerua jwanng-
wage, u ege Jesu kwian tku tangle Chube
gerua giti. 22 Kwian ulita kledu eni Jesu
keruchuge ama ulita chegu tafiachuge
tanre Jesu gerudu giti, kwian taflachugu
mo tale: “;Mineade ama fage che tke
tangle ene trate? Ama kle che tke tan-
gle ma no ma kiraske kwian che tkanga
tangle Moisés chadalla giti ulitage, ama
kle che tke tangle kwian geru maufia kw-
eri kare.” Kwian ulita tafiachugu ene mo
tale Jesu giti. 23Jesu kledu kwian tke
tangle ene gwa u mo litangwa Chube
gerua jwanngwage, kwian onbre gdaite
jwligebanga che dolla kote kledu eni,
24 dolla onbre e gbu ngaute Jesuge:

—iJesu una Nazaremu, cha ulita
chugene toi no! Chage uiiale ba chema,
ba Chube Kirolla no trate, uiiale chage
ba chiu nga dba ai giti cha ulita gbe ji
chuge. Cha me takalin ba cha gbe boi
daga ngwale, ba cha ulita chuge ngwadi
ngwedi.

25 Jesu ka bo dolla e ole:

—iChegede kamne, joga siere onbre
ege!

26 Jesu gerudu kiraske ene dollage gire
dolla kledu kwian edi nga kagunga on-
bre e giti onbre gbu trateda dba tangle,

dolla e onbre gbu ngaute kiraske kweri
gire dolla e jo siere onbre ege. 27 Boidu
ene kwian ulita gwa giti gire kwian
chegu tafiachuge tanre, kwian geru kadu
moge ongoru ongoru:

—¢Kle boi mine aini cheske? Ulia Jesu
kle che tke tangle geru jagere giti, kaire
ama kle age kiraske che gwa giti. Ama
kle gerule dolla ole dolla jogedale siere
kwian jwligebangage gire dolla kle ama
kerua gai dage kle age Jesu kle ama kage
kare.

28 Ai ulita kledu boi ene Jesu ole, gire
nga ulita nga Galileage geru chagedu
kwianske, chku ufiale kwiange Jesu
kledu age kiraske tanre kwian gwa giti
kwian ngwale me fiage age kare.

Jesu Simén fiemaiia oga dodade

kaire kwian na tanre oga dodade

29 Jesu jo siere u mo litangwa Chube
gerua jwanngwage gire Jesu jo chage
Santiago ole kaire Juan ole, kaire kwian
geru jwannga Jesuge na jo ama ole ule.
Ama ulita jo chke Simén kaire Andrés
ullage. 39 Jo chke ne ngwadi gire kwian
geru ketu Jesuge Simén flemafa giti
ama kledu gwa ankwa giti oga nganagda
ole. 31 Jesu geru e keruchugu gire Jesu
jo Simén fiemana kledu gbeba dba ng-
wadige, Jesu muinga e ko gau kote
ama gau bdugu. Gire sugetibi allabi
nganagda jo siere muingage muinga jo
chkeni noni, gire muinga e mo gbubi
bli jinade Jesu alin kaire kwian na
ulita kledu eni alin, ama bligda dodadu
gutadale.

32-33 Chui amafiage ngabi nga jo jere
gire kwian tanre una ege jo chke u
Jesu kle ngwadige daba oga dbe Je-
suge dodadale. Kwian ngle oga jingme
tanre ole dule Jesu kle ngwadi, kaire
kwian ngle jwligebanga dolla kote dule
Jesu kle ngwadi dodadale. 34 Gire Jesu
kwian oga jingme ole tanre ulita dodadu

kaire dolla kwian gbaba jwligebanga
ulita Jesu kagu siere kwian jwligeban-
gage, kwian ulita cheguni no naskuni.
Jesu dolla ulita kagu siere kwiange,
dolla e ulitage unadu Jesu Chube Kirolla,
Jesu me tadukalin dolla geru e kete
kwiange malen Jesu me dolla chugu ng-
wadi gerule, dolla ulita chegu kamne.
35Nga ju ngwange nga bebi chra chke
dba no gire Jesu chku bduge jo siere un-
age ama jo nga gballage kwian me ng-
wadi gerule Chube ole. 36-37 Nga chku ju
ni uiadu Siménge ni ufiadu geru jwan-
nga na ulitage Jesu kle baini. Simén
kwian geru jwannga na ulita ole jo Jesu
jinade nate, gire Jesu skwendu amage
nga gballage. Simén gerudu Jesu ole:

—Kwian ulita kle ba jinade nate.

38 Jesu jaindunga Simén kalen:

—Ale una nage kodi che kle ng-
wadige Chube gerua no kete kwiange.
Ulia Chube cha kagu nga dba ai giti ama
gerua gbadale chke ufiale kwian nage
kaire.

39Jesu chagedu una ulitage nga
Galileage kwian tke tangle Chube gerua
giti, diali ama jo u mo litangwa Chube
gerua jwanngwage una kaire kairege
Chube gerua trage kwian ole, kaire ama
dolla tanre kagu siere kwiange, diali
Jesu kwian chudabo no ulita.

Jesu kwian gdaite oga
kwara tuge jingmea

kada lepra ole dodade
40Kwian onbre gdaite oga jingme
kwian kwara gbe tuge ole, kwian e jo
Jesu gitigu. Kwian ege sugedu Jesu kira
molen ngle malen ama jongnagwa skutu
dba Jesu gwangnagu gire gerudu Jesu
ole:
—Ba takalin cha dodade, unale chage
ba fiage jingme ai jwen siere chage ene
cha chege no trate jingme aige.

41 Kwian gerudu ene Jesu ole gire Jesu
taidu dage amage, Jesu ko gbu onbre e
giti gire Jesu gerudu:

——Cha takalin ba jingmea jwen siere
bage, nege nege ba chege no trate.

42 Jesu gerudu ene gire sugeti jingme
jongwa onbredi, ama chegu noni.
43-44Gire Jesu gerudu onbre jo chke
noni ole:

—Ba me gerule ni kwian gdaite ole
cha ba dodadu giti agwa ba agedale
Chube nu geru gbaba unsuialin kwian
alin Moisés giti gerule kare, chada
e gerule ba agedale ai kare: Joga u
gerungwa Chube olege mo kaite kwian
gerunga Chube ole daba alinge, ba
bdada gbaboke dbadale ule gugadale
Chube gwa giti u ege ba chegu no trate
fianale, joga age ene ulita gire be chke
ufiale kwian ulitage ba jo chkeni no ba
jingmeage.

45 Jesu gerudu kwian onbre e ole on-
bre me geru ketadale kwian nage Jesu
ama dodadu giti, agwa onbre me geru
e gatu mo tale Jesu gerudu kare, onbre
chagedu geru e trage kwian ulitage Jesu
agedu ama alin giti, onbre e giti kwian
tanrege chku ufale Jesu giti, malen Jesu
me chegu fiage joge unaske, ama chegu
nga gballage kwian me kle toi ngle ng-
wadige agwa kwian nga tanremu chiu
kaire Jesu nate Jesu kledu ngwadige mo
chudaboi kade Jesuge.

Kwian gdaite skliebada trate
jegwale Jesu ama dodade

2 Chui gweale jo tangle gire Jesu joni
naskuni una Capernaumge, jo chke
gwa ama kle toi ngwadige una ege, gire
chku ufiale kwian una emuge Jesu kledu
gwa. 2Kwian tanre mo litu ne ngwadi
ni kwian na gdaite fiage tien kwianske
tangle u ugakallage. Jesu kledu geru
Chube giti kete kwiange kwian tke
tangle Chube gerua giti, 3gire kwian
gdabaga chku daba oga dbe ankwage mo

kaskwada dodadale Jesuge. Kwian e oga
skliedba trate jegwale me fiage chage.
4Kwian chku daba oga dbe goga ugak-
age agwa me fiadu tien gudegu ugak-
age kwian tanre kledu ugakage, gire
ama ulita jo u giti bdugu kalerage daba
oga ole, jo chke u giti gire udrega jun-
nga ankwa tien mangire batre gire ama
ankwa ska tku giska giti, ankwa tku
dbige daba oga ole Jesu gwangnaru Jesu
kle ngwadi gwa. ®Jesu gwagedu kwian
ogadi gire uiiadu Jesuge kwian oga kaire
kwian oga dbanga ulita mo ta gbaba ulia
Jesu ole Jesu fiage kwian oga dodade,
malen Jesu gerudu kwian oga ole:

—Cha gerule ba ole, ba ageba me no
ulita talla cha mlienga, nege ba chege no
trate me jiske Chube gwa giti.

6Kwian daba tkanga tangle Moisés
chadalla giti gweale kledu toiba dba
eni Jesu keruchuge gerule ene kwian
oga ole gire tafiachugu Jesudi mo tale:
7«;Mineade onbre e kle gerule ene
kwian oga ole? Ama me fiage gerule
ene, ama kle mo gbe kweri Chube kare.
¢Chema fiage kwian age me no ulita
talla mlienga kwian gbe no trate me
jiske Chube gwa giti? Chube alin al-
labi fage, onbre e me nage age ene
Chube kare.” 8 Kwian daba tkanga tan-
gle Moisés chadalla giti ulita kledu
taflachuge ene mo tale Jesudi gire ulia
Jesuge ufladu trate kwian e ulita kle
taflachuge giti, Jesu geru kadu kwian e
ulitage:

—¢Mineade ba ulita kle tafiachuge ene
chadi? 9;Bai ma mno cha alin: kwian
oga ai ageba me no ulita talla mlienga o
kwian oga ai dodade jingmege? Cha alin
ai me mno ulita gdabonate. 19 Nege cha
be kwian oga ai dodade ba ulita gwa giti
ene be chke uiale bage ulia Chube cha
kagu nga dba ai giti kwian kare, Chube
kiralla giti cha fiage kwian oga dodade
jingmege kaire agwe cha fnage kwian age

103

MARCOS 2:15

me no ulita talla mlienga kwian gbe no
trate me jiske Chube gwa giti.

Jesu gerudu ene kwian daba tkanga
tangle Moisés chadalla giti ulita ole gire
Jesu gerudu kwian oga skliebada trate
jegwale ole:

11__Nege cha gerule ba ole, chkede
gdate mo ankwalla blienga dbadale, jo-
gani chage ba kle toi ngwadige.

12Jesu gerudu ene gire kwian oga
skliebada chku gdate sugeti no trate,
ama mo ankwalla gau kote, ama joni
chage kwian ulita kle ne ngwadi gwa
giti. Kwian e ulita gwagedu ai ulita
boidudi gire kwian ulita ta me jo sugano
chegu tafiachuge tanre, kwian gerudu no
Chube giti:

—Chube noare, ama kira molen ulita.
Noare Jesu kwian oga dodadu Chube
kiralla giti, ni bitaite che nu gwageba
kwian skliebada gbere chage no trate ai
karedi, ulia Chube no no —kwian ulita
gerudu no ene Chube giti.

Kwian onbre kada Levi amaiia kada
Mateo, Jesu onbre e kade chage
ama ole geru jwen amage

13 Jesu kwian oga skliebada dodadu
ene gire Jesu joni nakwaiteni chage
chibita kagda giti. Ne ngwadi kwian ngle
jo chke Jesudi tangle gire Jesu kwian
ulita tku tangle Chube gerua giti di-
ali kare. 14 Jesu jo chage dare gire ama
gwagedu kwian onbre kadakle Levidi,
Levi Alfeo kirolla, Levi kwian igi ganga
chugagwalla emperador nga Romamu
alin, ama kledu toiba dba igi ketakle
ngwadi igi gai kwiange, gire Jesu chku
amadi, gerudu ama ole:

—Bai chage cha ole geru jwen chage.

Jesu gerudu ene gire Levi chku gdate
lle e boi chugu ngwadi ulita, ama jo
chage Jesu ole.

15Bigire Levi Jesu kadu blire mo ul-
lage, gire Jesu jo ule kwian geru jwan-
nga amage ulita ole Levi ullage blire ule

Levi ole. Kaire agwe kwian na tanre igi
ganga chugagwalla emperador nga Ro-
mamu alin kaire kwian na tanre agenga
me no kledu chage Jesu nate diali Jesu
keruchuge gerule Chube giti, kwian e
ulita chku ne ngwadi kaire blire ule
Jesu ole. 19Kwian ulita kle blire ene
gire kwian daba tkanga tangle Moisés
chadalla giti mneite kaire kwian fariseo
mneite kledu eni gwagedu Jesudi blire
ule kwian tanre agenga me no ole, gire
kwian e geru kadu Jesu giti ta me no ole
kwian geru jwannga Jesuge ulitage:

—¢:Mineade ama kle blire ule kwian
igi ganga chugagwalla emperador nga
Romamu alin ole kaire kwian na tanre
agenga me no ole?

17 Kwian gerudu ene kwian geru jwan-
nga Jesuge ole gire Jesuge geru sugedu
kwian kledu geru kade giti, malen Jesu
gerudu kwian e ole:

——Cha gerule ba ulita ole, kwian kle no
trate me oga me joge kwian mo dodanga
ngwadi mo dodade, agwa kwian oga ima
ama joge kwian mo dodanga ngwadi mo
dodade. Cha chiu nga dba ai giti kwian
agenga me no ta blite Chube ole joge
siere ama kle age me noge, agwa kwian
gweale kle tanachuge mo tale ama no
trate me jiske Chube gwage, kwian kle
taflachuge mo giti ene alin cha me chiu,
cha chiu kwian agenga me no alin —Jesu
gerudu ene kwian ulita ole.

Jesu gerule kwian mo
tke bage bligdage giti

18 Chui gbaitege kwian geru jwannga
Juan-Bautistage ulita kaire kwian fariseo
ulita kledu mo tke bage bligdage geru-
dale Chube ole, gire kwian gweale jo
geru kade Jesuge e giti, kwian e gerudu
Jesu ole:

—Kwian geru jwannga Juan-
Bautistage ulita kaire kwian fariseo
ulita diali kle chui gweale gai mo tkale
bage bligdage gerudale Chube ole alin

chui ulita me blire. Kwian e ulita kle
age ene tanre agwa kwian geru jwannga
bage ni gdaite kle age ene. ;Mineade
kwian geru jwannga bage me kle mo
tke bage bligdage chui gwealege cha
ulita kle age kare? Kwian geru jwannga
bage ulita kle blire chui ulitage.

19Geru kadre ene Jesuge gire Jesu
jaindunga ene kwian kalen:

—Cha be geru ai fiachuge ba ulita alin,
ene be chke ufiale bage mineade kwian
geru jwannga chage me kle mo tke bage
bligdage kwian na kle age kare. Kwian
onbre mo jwen chuia gbe, mo jwen chuia
chke gire kwian kadaba ulita be joge
chui ollade ule kwian onbre mo jwan-
nga ole. Kwian kadaba ulita be chke chui
ollade, ¢chema be gerule kwian e me
fiage blire? Kwian ulita be blire nga suga
no ole chui ollade ule kwian onbre mo
jwannga ole. 20 Agwa chui e joge tan-
gle gire chui gbaite be chke kwian on-
bre mo jwannga dbabe sugekare, chui
ege kwian mo jwen chuia olladanga be
chege ta olire kwian onbre mo jwannga
nate gire kwian chui olladanga ulita be
mo tke bage bligdage ta olire ole. Ulia
cha gerule ba ulita ole, cha kwian onbre
mo jwannga e kare, kwian geru jwan-
nga chage ulita kwian mo jwen chuia
olladanga kare. Nege cha kle ule geru
jwannga chage ulita ole, agwa chui be
chke gire cha dbabe sugekare amage,
chui ege ama be mo tke bage bligdage
ta olire tanre ole.

21 Jesu geru fiachugu ene kwian alin
gire Jesu geru na fiachugu dare ai kare:

—Cha gerule ba ulita ole, ni kwian
gdaite kle mo fiometralla juda ugachuge
flometra jagere me gligabage. Che fiome-
tra jagere gbe fiometra juda giti, gire
che fiometra jagere glige fiometra jun-
bate fiometra chege ma soli, fiometra
jagere kle fometra juda gbe dretenga,
gire Nometra uga kle chege ma me no
kweri, ulita kle chege me no. 22 Kaire ni

kwian gdaite kle lle gage jagere tke bda
kwara dodaba lle gage dbangwa judage.
Che lle gage jagere tke bda kwara judage
lle gage jagere kle lie gire bda kwara
juda kle skiennga ulita, gire lle gage ulita
kle jogenga ngwale ulita kaire bda kwara
kle chege me no ulita. Malen diali lle
gage jagere tkakle bda kwara jagerege,
ene lle gage kle lie, bda kwara me skien-
nga, lle gage me jogenga ngwale.

Jesu geru flachugu ene ulita kwian
alin, ufiadu Jesuge kwian gweale me ta
Jesu gerua jagere gakalin ulia me ta mo
gerua juda gbaba unsuialin chugakalin
ngwadi, malen Jesu geru fiachugu ene
kwian alin geru jagere giti geru juda giti.

Undege chuiage kwian geru
jwannga Jesuge ulita

trigo bulu ite gutadale

23Chui gbaite undege chuiage Jesu
kledu chage trigoske tangle deage ule
kwian geru jwannga amage ulita ole,
gire kwian geru jwannga Jesuge ulita
mo gbu trigo dabe bulu ite gutadale.
24Kwian fariseo mneite gwagedu kwian
geru jwannga Jesuge ulitadi ama kle
lle boi kare deage undege chuiage gire
kwian fariseo gerudu Jesuge:

—Gwagede kwian geru jwannga bage
ulitadi, ama kle age me no Chube
gerua Moisés nu degaba unsuialin dol-
lale. Uiiale bage Moisés chadalla e giti
geru kle gbaba che alin che me fage
lle boi undege chuiage, ;mineade ba kle
geru jwannga bage ulita chuge ngwadi
lle boi deage undege chuiage?

25 Jesu jaindunga kwian fariseo kalen:

—¢Ni bitaite ba nu chada batabanga
che chugagwalla unsuialin David agedu
giti? Chui gbaite David ule ama chage-
manalla ulita ole bli ole tanre, ;gire
ama agedu mine? 26Ufiale ba ulitage
David jo gwa u gerungwa Chube olege
ule ama chagemanalla ulita ole, u ege

gwa pan gbakle, pan e chegedale Chube
gwa giti diali, Chube gerua kle gbaba
kwian ulita alin geru e gerule kwian
gerunga Chube ole daba alin ama alin al-
labi fiage pan e gute ni kwian na gdaite
flage pan e gute. Agwa David bli ole
tanre, ama pan e gutu kaire ama pan e
ketu kwian ulita kledu chage ama olege
gutadale. David pan e gutu Chube gwa
giti agwa ama me boidu dale, Chube me
ama gbu jiske ama pan e gutu gdale.
David agedu ene suiale kwian kada Abi-
atar chegu gerunga Chube ole daba alin
ma kweri na ulitage u gerungwa Chube
olege. 27 Cha gerule ba ulita ole, ba me
flage kwian geru jwannga chage gbe
jiske ama trigo bulu itu undege chuiage
gdale, Chube gwa giti ama me jiske dale.
Chube undege chuia gbu kwian alin un-
degangwa nga suga no ole, chui e chegu
no kwian ulita alin, Chube me chui e
gbu kwian alin kwian ta gbagda olire.
28 Chube cha kagu nga dba ai giti kwian
kare, ama cha gbu undege chuia mausa,
malen cha fage gerule kwian ole kwian
llema boadale chui undegangwage llema
me boadale chui undegangwage —Jesu
gerudu ene ulita kwian fariseo mneitege.

Kwian israelita undege
chuiage Jesu kwian

oga ko kwebanga ole dodade

3 Kwian israelita me lle boi chuiage
chui undegangwa chui ege Jesu jo
chkeni nakwaite u mo litangwa Chube
gerua jwanngwage, eni onbre gdaite oga
kledu, onbre e oga ko kwebanga ole.
2Kwian fariseo mneite kledu eni gwa
u ege, kwian fariseo e kledu tatra on-
bre oga ko kwebanga giti, ama ulita
tadu Jesu gbakalin jiske lle boi undege
chuiage gdale, malen ama ulita chegu
gwage Jesudi Jesu be onbre oga do-
dade o mi onbre dodade undege chuiage.

3Jesu gwagedu onbre ko kwebangadi,
Jesu gerudu onbre e ole:

—Chkede gdate, bai aini kwian ulita
gwa ngeru mo ko oga kaite kwian ulita
gwa giti.

4Onbre oga chku gdate kwian ulita
gwa giti, gire Jesu geru kadu kwian ulita
kle amadi tanglege:

—¢Che llema boadale undege
chuiage? ¢Che age no kwian alin o
che age me no kwian alin? ;Che fiage
kwian oga chudaboi o che kwian oga
chugadale ngwadi boi daga ngwale
jogekeda?

Jesu geru kadu ene kwiange, agwa
kwian ulita chegu kamne kwian me jain-
dunga Jesu kalen. ° Gire Jesu ta skochiu
kwian mangire batre kledu amadi tangle
ole, kaire Jesu ta olire kwian ulita giti,
ufiale Jesuge kwian ulita me kle tai dage
daba ogage ni ta daba chudaboakalin.
Jesu gerudu kwian oga ko kwebanga ole
kwian ulita gwa giti:

—Mo ko kwebanga kwrida trate.

Onbre mo ko kwriu Jesu gerudu kare,
gire ama ko kwebanga jo chkeni no
trate. ® Jesu onbre ko kwebanga dodadu
undege chuiage kwian fariseo gwa giti,
e giti kwian fariseo ulita ta skochiu
tanre Jesudi jo siere blike u ege, ama
ulita mo ta gbu ule chugagwalla Herodes
skatemanalla ulita ole ama ulita mo ta
gbu salengwli Jesu gbe jiske Herodege
Jesu agedu giti, ene Herodes be Jesu
gwangeda talla jo chke kwian fariseoge
kaire Herodes skatemanalla ulitage.

Kwian tanre chke mo
lite Jesudi tangle

7 Jesu jo siere u mo litangwa Chube
gerua jwanngwage gire ama jo chage
chibita kagda giti ule kwian geru jwan-
nga amage ulita ole, kwian tanre jo
chage Jesu nate, kwian tanre nga
Galileamu, 8kwian tanre nga Judeamu,
kwian tanre una Jerusalénmu, kwian

tanre nga [dumeamu, kwian tanre toinga
chi kada Jordan giti chkagu, kwian tanre
toinga una Tiro giti tangle, kwian tanre
toinga una Sidén giti tangle, kwian tanre
nga ege ulitamuge geru Jesu giti chkeba
ufiale malen ama ulita jo tienda Jesudi
Jesu keruchuge. %-10Kwian e ulitaske
Jesu kwian oga tanre dodadu malen
kwian oga na ulita kledu kwian nglea bi-
enga jogedale chke kodi Jesuge, kwian
oga e tadu Jesu chugakalindi ene ama
tafachuge ama joge chkeni noni trate.
Kwian tanre kledu mo lite Jesudi tangle
kwian chege sklieba kejre moske malen
Jesu gerudu kwian geru jwannga amage
ulita ole:

—Ba du gaite gbadale biale cha
alin. Kwian ngle kle, nga me cha alin
gerungwa no kwian ulita ole, cha joge
duge chi kagdage ene cha fiage gerule
ma no kwian ulita ole —Jesu gerudu
ene kwian geru jwannga amage ulita ole,
kwian geru jwannga agedu Jesu gerudu
kare ama ole.

11-12Ne ngwadi kwian tanre jwlige-
banga che dolla kote kledu kwian nglea
ulitaske, kwian jwligebanga e bai kaire
chku Jesudi dolla kwian e gbu mo jong-
nagwa skute dba Jesu gwangnagu, dolla
kwian tale kwian ta gbu gerule Jesu ole:

—iUnale chage ulia ba Chube Kirolla!

Dolla kwian tale kwian ta gbu gerule
ene, Jesu me tadukalin dolla Jesu kalla
itenga Jesu Chube Kirolla, malen Jesu ka
bo kiraske dolla ole:

—Ba me gerudale kwian na ologe cha
Chube Kirolla, joga siere kwiange —Jesu
ka bo ene dolla ole dolla ka chite Jesu
ngeru, dolla jo siere kwiange.

Jesu kwian gai
gdataboko giti gdaboke

Jesu gerua ketangale kwian nage
13Bigire Jesu jo jwichuga giti, Jesu
kwian tanre bai ama tadukalin joge

ama ole Jesu kwian e ulita kadu chie
ama nate jwichuga giti. Kwian e ulita
mo litu ule Jesu ole, 1415gire kwian
eske ulita Jesu kwian gdataboko giti
gdaboke gau chage diali ama ole ama
gatedi, Jesu kwian e amafa gau ka-
gadale Jesu gerua dbe kwian nage, kaire
Jesu kira ketu kwian ege dolla ka-
gagda siere kwian jwligebangage. Jesu
kwian mneite e ka gbu kwian Jesu gerua
ketanga. 16Kwian Jesu gerua ketanga
gdataboko giti gdaboke ama ulita kada
ene:

Simén (kaire Jesu ama ka gbu Pedro),

17 Santiago (ama Zebedeo kirolla),

Juan (ama kaire Zebedeo kirolla ama
Santiago daballa, Zebedeo kirolla
boke e Jesu ama ka gbu Boan-
erges, geru e kle gerule ama boke
kerua enusulindra kare, onbre boke
e gerule kweri kiraske kwian ulita
ole malen Jesu ama boke ka gbu ene
Boanerges),

18 Andrés,

Felipe,

Bartolomé,

Mateo,

Tomas,

Santiago (Santiago ai Alfeo kirolla),

Tadeo,

Simén (Simén ai kira batanga mo jwia
gdale),

19 Judas-Iscariote (bigwa ama jwlitedu
Jesu dollale Jesu ketu gwaleda).
Jesu kwian e ulita gdataboko giti
gdaboke gau ama gerua ketangale kwian

nage.

Kwian gerule Jesudi Jesu
kle dolla kage siere

kwiange dolla chugagwalla
Satanas amaifa

kada Beelzebi kiralla giti

20 Bigire Jesu joni gudegu ule kwian
geru jwannga amage gdataboko giti
gdaboke ole. Ama jo chkeni gwa ama
kledu toi ngwadige gire kwian tanre mo
litu nakwaite Jesudi, malen ni Jesu ni
geru jwannga amage fadu blire kwian
tanreske. 21E suiale kledu boi ene di-
ali Jesu ole Jesu kle age tanre no
kwian ulita alin kwian chudaboi ni ama
kle tanachuge bligda gute giti. Kwian
gweale gwagedu Jesudi toi ene gire ama
gerudu Jesu giti: “Jesu kle chage kwian
jwligebanga kare me kle mo manade no
kwian ulita mo manade kare.” Kwian
gweale gerudu ene Jesu giti, geru e chku
unale Jesu bitallanuge malen ama ulita
jo Jesu jwen nate Jesu dbe ama ulita kle
toi ngwadi.

22 Jesu bitalla bebi joge chke Jesu
kledu ngwadige, gire kwian daba tkanga
tangle Moisés chadalla giti mneite nu
chieba una Jerusalénge gerudu Jesudi:

—Jesu kle chage age ulita Satanas ki-
rallaske, Satanas dolla ulita chugagwalla
kweri, ama kle kira kete Jesuge malen
Jesu nage dolla kage siere kwiange,
dolla kle Jesu kerua gai dage.

23Kwian daba tkanga tangle Moisés
chadalla giti gerudu ene me no Jesudi,
Jesuge ufiale kwian kle gerule me no
amadi, Jesu kwian e ulita kadu mo gi-
tigu gire gerudu ama ole:

—Sugedale ba ulitage kwian agenga
Satanas kiralla giti me kle dolla chugag-
walla Satanés chudaboangalla kage siere
kwiange Satands me ta agekalin me
no ene mo chudaboangalla ole. Satanas
takalin mo chudaboangalla ulita chege

age kwian tale kwian gbe age me no Sa-
tands takalin kare. 24 Cha geru fiachuge
bage e giti: Kwian chugagwalla nga
gdaitemu mo tke dole kwian ulita kle
toi nga amafage ole, ama kwian ulita
gbe kira bate modi ongoru ongoru, ene
bdagli kwian be mo gweda ulita, chugag-
walla be chege gballa ama mi chege ki-
raske. 25 Kaire kwian toi u gbaitre alinge
kira bate modi mo bitalla gwa ole ulita,
kwian ulita u ege be boi tanre daga ng-
wale, ene bdagli kwian ulita be joge
toi sugekare gdaite gdaite gire kwian u
maufia be chege toi gballa ama mi chege
kiraske ama gdaitre alin chudaboanga
me. 26F kare ene dolla chugagwalla Sa-
tanas mo tke dole mo chudaboangalla
ole mo gbe kira bate modi daba kage
siere kwiange, dolla Satanas age ene mo
chudaboangalla ole ama mi chege ki-
raske kwian gbanga age me no Chube
dollale.

27 Jesu gerudu ene gire Jesu geru
na fiachugu kwiange kwian boke giti,
kwian gdaite kirachkedale kwian
gdaitedi, Jesu gerudu:

—Kwian gdaite ta jogekalin gwa onbre
kiraske ullage skwe boi lle ulitage onbre
e ngeru, kwian skwe boanga e chegedale
ma kiraske onbre lle mauiiage ene kwian
skwe boanga fiage onbre lle maufa gai
ko luge kejre, ene kwian skwe boanga
fiage lle ulita dbe lle maufia ngeru ama
takalin kare. Agwa skwe boanga me kira
molen lle mauifia ko luge, ama me fage
skwe boi lle mauiia ngeru. E kare ene Sa-
tands kiraske tanre agwa cha ma kiraske
dolla chugagwalla Satanage, Chube ki-
ralla giti cha kirachke diali Satanadi, cha
dolla Satanés chudaboangalla kage siere
kwiange. 28 Cha gerule ulia ba ulita ole,
ba cha keruchuge no, kwian age me no
kaire gerule me no cha dollale Chube
dollale, gire bigwa kwian e mo ta blite
Chube ole cha ole, kwian ene agedu
me no ulita kaire gerudu me no ulita

Chube dollale cha dollale Chube talla
mlienga ulita Chube me tafachuge dare
kwian e agedu me no kaire gerudu me no
giti. 29 Agwa kwian bai kaire gerule cha
kle age dolla Satands kiralla giti, kwian
ene kle gerule me no Chube Ofa dol-
lale Chube me kwian gerule me no ene
talla mlienga dale, kwian ene chege jiske
tanre Chube gwa giti diali ama gerudu
me no Chube Ofa dollale kbiale —Jesu
gerudu ene ulita kwian daba tkanga tan-
gle Moisés chadalla giti ulita ole.

30Kwian daba tkanga tangle Moisés
chadalla giti kledu gerule Jesudi Jesu
kle age ulita dolla Satanas kiralla giti.
Kwian kledu gerule ene Jesudi agwa ulia
Jesu kledu age ulita Chube Ona kiralla
giti, malen Jesu gerudu kiraske kwian
ole kwian kledu gerule me no Chube Oiia
dollale giti.

31 Jesu kledu gerule ene kwian daba
tkanga tangle Moisés chadalla giti ole
gire Jesu chebia kaire Jesu daballa ulita
chku Jesu kle ngwadige Jesu jwen nate.
Jesu chebia Jesu daballa ulita chegu
manade goga tangle gire ama geru
kagu Jesu alin kwian gweale ole chiga
Jesu kle ngwadige. 32 Kwian tanre kledu
toiba dba Jesudi tangle gire kwian geru
dbanga chku Jesudi ama gerudu Jesu
ole:

—Ba chebia ba daballa kle goga tangle
bajinade nate, ama takalin gerule ba ole.

33 Gire Jesu gerudu kwian ole:

—Cha be gerule ba ole chema ulia cha
chebia chema ulia cha daballa.

34 Ama gerudu ene gire ama tienduda
modi tangle kwian ulita kledu toiba dba
Jesudi tangle Jesu keruchuge, kwian e
ulita giti Jesu gerudu:

—Kwian ai ulita kle cha ole cha
keruchuge, kwian ai ulita cha chebia
kare cha daballa kare. 3> Kwian bai kaire
ulita cha keruchuge age cha Nenua
Chube takalin kare, kwian ene cha da-
balla kare cha ibotea kare cha chebia

kare, ama cha bitallanu ulia Chube giti,
cha no no ama ulita ole —Jesu gerudu
ene kwian ulita kle mo ta gbe age Chube
takalin kare giti.

Jesu geru fachuge chude drennga giti

Jesu joni nakwaite chibita kagda giti
kwian tke tangle. Kwian litedu tanre

Jesudi, nga me chegu Jesu alin toingwa
malen Jesu jo chiga du kledu ne ng-
wadige, Jesu toidu dba du toli, kwian
ulita chegu kedagu Jesu keruchuge.
2Gire Jesu geru tanre fiachugu kwiange,
ngeru ama geru iachugu chude giti, ama
gerudu kwian ole:

3__Cha gerule ba ulita ole chude dren-
nga giti, ba ulita cha keruchuge no cha
be gerule ai kare ba ulita ole: Kwian
jo chude drennga deage, kwian jo chke
deage, ama chude ngle dreunnga kote.
4Kwian e kle chude drennga kote gire
chude e gweale jo chke dba jon jeg-
wale, bdada chiu, bdada chude gutu
ulita. >Chude na gweale jo chke dba
dbi arale ke giti ngwadi, chude e nu-
machiu blikare, agwa me dbi uda alin
malen chude e me sera toiduda dbiske
no, ke kle, chude me fiadu sera joge
dbiske no. ®Chudenuma chku ngafia
agwa ama sera me jo no dbiske, chui
jute kote chudenuma junbatu jokeda.
7 Chude na jo chke dba drinkin sera tanre
ngwadi, chude gwatigu agwa drinkin
tigedu ule chudenuma ole, drinkin chu-
denuma guda, chude me tigedu chude
me gbachiu, drinkin kote chude jokeda
ulita. 8 Agwa chude na jo chke dba dbi
no giti, chude e gwatigu no gbachiu no
ngle. Chude skute chuia chku gire chude
e nu gbachieba ngle, chude bulu gweale
gbachiu no chude treinta, chude bulu
gweale na gbachiu ngle chude sesenta,
chude bulu gweale na gbachiu ngle ngle
chude cien bulu gdaitege.

9 Jesu geru fiachugu ene ulita chude
giti gire Jesu gerudu dare kwian ole:

—Cha kle geru ai nachuge ba alin,
ba me geru ai keruchuge alin allabi mo
ologe, agwa kaire ba ulita mo ta gbadale
geru ai gbe gdadi, ba tafiachugadale
lledale cha kle geru ai chude giti
fiachuge ba ulita alin.

10 Jesu geru fiachugu ene kwian nglea
ulita alin gire kwian geru jwannga am-
age gdataboko giti gdaboke kaire kwian
na kle chage Jesu ole geru jwen amage,
kwian e ulita mo litu Jesudi sugekare
kwian ngleage, geru kadu Jesuge:

—¢Ba gerudu giti kwian ole, geru
e mine? Me suge cha ulitage mineade
ba geru fiachugu kwiange chude giti.
¢Mineade ba me geru gbu chke ufale
nate trate kwiange Chube giti?

Il Kwian geru jwannga Jesuge geru
kadu ene gire Jesu jaindunga ama kalen:

—Ba ulita kle cha gerua gai ulia malen
Chube kle ba ta gbe chke cha kle gerule
giti, ene geru e giti kle suge trate bage
kwian bai kaire cha gai ulia mo Chugag-
wallale kwian ene chege no trate Chube
gwa giti. Kwian na me kle cha gerua
gai ulia, ama alin cha kle geru fiachuge,
kwian geru e keruchuge agwa geru e
ulita skwen mnoare amage geru e me
suge amage dale. 12Kwian ene gwa giti
cha kle lle tanre no dodade agwa ama
chege kwian gwagwa me kare, me suge
amage cha kle lle e dodade Chube kiralla
giti kwian ta gbagda Chube giti. Kaire
kwian ene kle cha gerua keruchuge,
agwa ama chege kwian olo me kare,
geru me suge trate amage cha kle gerule
giti. Geru suge amage ama mo ta blite
Chube ole, ene Chube kwian ene agedu
me no talla mlienga ulita. Agwa kwian
ene me ta cha gerua gakalin ulia malen
cha gerua me suge amage, ama chege
jiske Chube gwa giti —Jesu gerudu ene
kwian geru jwannga amage ulita ole.

13 Gire Jesu gerudu dare ama chude
drennga gerua fiachugu kwian alin giti,
Jesu gerudu kwian geru jwannga ole:

—¢Geru chude drennga giti cha
fachugu ba alin geru e me suge bage?
Geru e me suge bage, ene kaire cha
geru na ma mno nachuge ba alin, geru e
mi suge bage kaire. 14 Ba cha keruchuge
no, nege cha geru chude drennga giti
gbe chke unale bage cha gerudu kare
giti. Cha gerudu kwian chude dreannga
giti kwian e chege salengwli kwian
Chube gerua ketanga daba nage kare.
15Kwian gweale kle boi Chube gerua
ole salengwli chude jo chke dba jon
jegwale kare. Kwian e Chube gerua
keruchuge, agwa geru me suge amage
trate, bigire che dolla Satanas kwian ta
gbe geru e chuge ngwadi me geru e gai
ulia jumale. Satanas kle geru jwennga
kwian tale salengwli bdada kle chude
jwennga kare, ene geru Chubenu ulita
jogenga kwian tale. 16-17 Kwian gweale
kle boi Chube gerua ole salengwli chude
jo chke dba dbi arale ke giti ngwadi
kare. Kwian e Chube gerua keruchuge,
ama kle geru e gai blikare nga suga
no ole, agwa ama me mo ta gbe ulia
Chube ole, ama me kle Chube gerua gai
jumale ulia, malen ama tale geru me
nage tige no kiraske salengwli chude
me fiage sera joge dbiske ke giti me
fage tige no kare. Kwian e Chube gerua
gau agwa me kira ole gwangerugudba
geru e gai ulia, ama boi daga ngwale
Chube gerua gdale, gire blikare kwian e
Chube gerua chuge ngwadi, ama jogeni
naskuni chage ngeru kare. 18-19 Kwian
na gweale kle boi Chube gerua ole
salengwli chude jo chke dba drinkin
sera tanre ngwadi kare drinkinnuma
tige chude ole ule kare. Kwian e kle
Chube gerua keruchuge kle Chube
gerua gai ulia agwa me kle mo ta gbe
taflachuge diali Chube gerua giti no,
ama kle mo ta gbe tafiachuge tanre lle
ngwale alin giti, ama ta igi jwankalin
ngle mau alin kle gwage lle ulitadi
ama takalin lle ege mau alin, ama ta

agekalin ulita ama takalin kare. Ama
kle tafiachuge ma ngle lle e kare gitige
me kle tafiachuge no Chube gerua
gitige, malen Chube gerua kle jogenga
ama tale, gire ene kwian me kira molen
toi no Chube takalin kare ni kwian
fiage Chube gerua dbe kwian nage.
20 Agwa kwian gweale kle boi Chube
gerua ole salengwli chude jo chke dba
dbi no giti kare. Kwian e kle Chube
gerua keruchuge, Chube gerua kle suge
trate amage gire ama mo ta gbe ulia
Chube ole Chube gerua gai ulia. Ama
kle Chube chuge ngwadi age ama tale
Chube takalin kare, ene Chube ama ta
gbe chui gbaite gbaite kaire kairege ma
ngle Chube gerua giti. Kwian ene mo
ta dbe suge no diali Chube gerua kete
daba na ulitage daba chudaboi ta gbe
chage gwangerugu Chube gerua giti.
Kwian Chube gerua ketanga ene giti
kwian tanre chke Chube gerua gai ulia
salengwli chude joge chke dba dbi no
giti gbachie no ngle kare, chude gweale
gbachie treinta, na gbachie ma ngle
sesenta, na gbachie ngle ngle cien. Ene
kaire kwian bai mo ta gbe ulia Chube
ole Chube gerua gai ulia diali, kwian
ene giti kwian na tanre Chube gerua gai
ulia mo tale —Jesu gerudu ene kwian
geru jwannga amage ulita ole.

Jesu geru fachuge jichra giti

21 Jesu geru na fiachugu kwian alin,
Jesu gerudu:

—Nege cha geru fiachuge ba ulita alin
jichra giti, kwian age jichra ole kare,
e kare ene kwian agedale Chube gerua
ole. Kwian jichra gwadege me kle un
blite kaboge jichra giti ni kle jichra gbe
ankwa gwaru nga gbagda chra, kwian
me age ene jichra ole. Kwian jichra
gwadege, kwian jichra gbe ngafia nga
ngwale giti ene jichra chra chratigenga
ulita gwa tangle ene kwian ulita ten
lle ulitadi jichra chra giti nga jereske,

jichra chrage lle ulita me chege skwlenre
kwian gwage. 22Ene kaire Chube gerua
me chege skwlenre, kwian Chube gerua
ganga giti geru e be chke unale kwian
nage, kwian Chube gerua ganga me
ta chegedale skwlenre Chube gerua ole
kwianske. 23Cha kle geru ai fiachuge
ba alin, ba me geru ai keruchuge alin
allabi mo ologe, agwa kaire ba ulita
mo ta gbadale geru ai gbe gdadi, ba
taflachugadale lledale cha kle geru ai
jichra giti nachuge ba ulita alin.

24 Jesu geru fiachugu ene kwian alin
gire Jesu gerudu dare:

—Ba mo ta gbadale tafiachuge trate
Chube gerua ba kle keruchuge chage
giti, kaire ba mo ta gbadale geru e gbe
gdadi age Chube takalin kare. Ba me mo
ta gbe Chube gerua gai ulia kiraske age
Chube takalin kare gire Chube gerua mi
suge trate bage dale. Ba Chube gerua gbe
gdadi batre Chube be mo gerua na gbe
suge bage. Ba Chube gerua gbe gdadi ba
age cha kle gerule kare ba ole ene Chube
mo gerua gbe suge ma no trate bage.
25Kwian bai kaire kle Chube gerua gai
ulia Chube gerua manade no mo tale,
kwian ene mi ta jogenga Chube geru-
age, kaire Chube be kwian ene ta gbe
dare Chube gerua giti. Agwa kwian bai
kaire me kle mo ta gbe Chube gerua gai
ulia me kle mo ta gbe tafiachuge Chube
gerua giti kaire me kle age Chube gerua
kle gbaba kare, kwian ene be ta jogenga
Chube geruage ulita ama be chege kwian
me Chube gerua keruchugaba kare.

Jesu geru flachuge chude tige giti

26 Jesu geru na fiachugu kwian alin
chude giti, ama gerudu:

—Cha be geru na fiachuge ba ulita
alin, ba cha keruchuge no. Geru ai giti
sugedale bage cha kle ba ta gbe suge
Chube alin allabi kle kwian ta gbe Chube
gerua gai ulia Chube gai mo Chugag-
wallale. Cha geru kete bage ene: Kwian

chude skie ulita deage gire ama jogeni
gudegu. 27 Kwian me kle manade deage
chude chudaboi tige no, ngajrege ulita
sbali kwian kle gbe ngajrege gwa, nga-
judi ama kle lle na boi, agwa chude ama
skiaba deage kle gwatige no kle tige no
gballa. Ulia ni unale kwian chude skian-
gage chude e kle tige mine. 28 Dbi gballa
kle chude gbe tige. Chude kle gwatige
kle gachie gire kle skachie, ska jegwale
kle gbachie no ulita. 2°Chudegba kle
joge dabe, gire kwian chude skiangage
chke ufiale chude skute chuia chkeba,
ene kwian kle joge deage chude skute
kle chude lite ole ulita —Jesu geru
fiachugu ene chude giti kwian alin kwian
ta gbagda kwian Chube gai mo Chugag-
wallale giti.

Jesu geru fiachuge
chude kada mostaza giti

30-31 Jesu geru fiachugu kwian ole
mostaza chudea giti:

——Cha geru na flachuge ba ulita alin,
geru ai giti sugedale bage nege kwian
bedreare kle mo ta gbe ulia Chube
gerua gai jumale cha kle gerule giti,
agwa bdagli kwian ngle be Chube gerua
gai ulia be Chube gai mo Chugagwal-
lale, e salengwli kle boi mostaza chudea
ole kare. Mostaza chudea ma soli jalin
chude na ulitage skiadale dbige. 32 Agwa
mostaza chudea skiakle dbige gire chude
e kle tige kle chege gli kweri kweri
ngafnia. Mostaza glia kle nangachie kw-
eri kweri, gire bdada ngle fage ugara
gbe gli e nanga jegwale ulita toingwa. E
kare ene kwian bai Chube gerua gai ulia,
kwian e Chube gerua trage kwian na ole
ene geru e chke uiiale kwian na tanrege,
gire bdagli kwian tanre be Chube gerua
gai ulia be Chube gai mo Chugagwallale
salengwli mostaza chudea soli tige joge
kweri nanga tanre molen kare.

33Jesu geru ngle ai kare fiachugu
kwian nglea alin fiage suge kwiange ba-

tre. Ulia Jesu me kledu geru trage geru
ngwale alin giti kwian gweale tafachugu
kare agwa geru ai giti Jesu kledu kwian
tke tangle Chube gerua giti. 34 Jesu diali
geru fiachugu ene kwian alin lle gweale
giti kwian ngle ta gbagda Chube giti,
agwa Jesu chegu gballa sugekare ule
kwian geru jwannga amage ole gire ama
geru e tragu ama ole geru e kle gerule
llema llema giti ulita.

Jesu mle kaire chi gbe ngwedige

35-36 Chui e amafage ngabi Jesu kledu
toiba dba du toli kwian nglea tke tan-
gle Chube gerua giti, gire Jesu gerudu
kwian geru jwannga amage gdataboko
giti gdaboke ole:

—Ale chibita kagda giti chkagu.

Jesu gerudu ene gire kwian geru
jwannga ulita jo Jesu ole duge kwian
nglea ulita chugu ngwadi chi kagda giti,
kaire kwian na jo du nage du Jesu
joge gatedi. 37-38Du kledu chage an-
leda chiga giti Jesu kledu gbe mo chuga
gbaba chugagda giti du skugda ngnagu,
gire mle tirare kweri kweri chku dba
kiraske, mle chi gbu chite tanre, chi
skwendu bdugu mlege chi jo chiga du
toli, du kledu chke ete chi kote. Gire
kwian geru jwannga Jesu gau gdate ta
kennga ole, ama gerudu:

—iCha tkanga tangle! jChkede bduge
cha chudaboi! jChe ulita be joge chiske
duge llagli, che be unjoge ba kle gbeba
jabale gire!

39 Kwian geru jwannga gerudu ene Je-
suge gire Jesu chku bduge mo gbu gdate,
ama gerudu mle ole:

—jChegede kamne, me tiennga dare!

Kaire Jesu gerudu chi ole:

—iKlede ngwedi!

Jesu gerudu ene gire sugeti ngwale
mle jo tangle me tiunnga dare kaire chi
chegu ngwedi ulita me chitedu dare.
40Ulita chegu ngwedi gire Jesu ka bo
kwian geru jwannga amage ulita ole:

—¢Mineade ba ulita ta kennga tanre
mledi? ¢;Ba me cha gai ulia cha fiage ba
manade nga tirareske?

41Jesu gerudu ene gire kwian geru
jwannga ulita ta chegu kwachie tanre,
ama ulita geru kadu moge ongoru
ongoru:

—c¢Kwian ai mine, ade mle kaire chi
kle ama kerua gai dage ama kle gerule
kare? —kwian geru jwannga geru kadu
moge ene Jesu giti.

Jesu kwian jwligebanga
dodade nga Gadarage

Jesu jo chage dare duge chiga giti
kwian geru jwannga amage ulita
ole, Jesu jo chke chi kagda giti chkagu
nga ka jwankle Gadarage. 2-3 Ne ngwadi
Jesu chiu dbige duge ule geru jwan-
nga amage ole gire kwian onbre jwlige-
banga che dolla kote chku ten Jesu ng-
wange. Kwian jwligebanga e kledu toi
kwian jaba ogakle keugage ngwadi, ama
kiraske tanre che dolla kiralla giti ni
kwian gdaite fadu kwian jwligebanga
e lugeda hierrogda dodabale cadenale
giti. *Kwian kle no kle kwian jwlige-
banga e ska gbe diali agwa blikare che
dolla kle kwian jwligebanga kira gbe
kwian jwligebanga kle cadena datenga
mau giti kle kige, ama kiraske tanre,
malen ama diali toidu gbale, kwian me
fladu ama gai manadale skage. ®> Kwian
jwligebanga e diali kledu chage ngajudi
ngajrege jwichuga jegwale kaire kwian
jaba ogakle keugage ngwadi, ama kledu
ngaute kweri kledu mo lendege jere jere
kechugage diali. -8 Kwian jwligebanga
tendu Jesu ngwange gwagedu Jesudi
chie bate, ama jo jrite Jesu ngnagu, gire
Jesu gerudu kiraske dolla kle kwian e
tale ole:
—iBa me no me no, joga siere onbre
aige, onbre ai chuge ngwadi sugekare!
Jesu gerudu ene dolla ole gire dolla
kwian jwligebanga gbu jongnagwa skute

dba Jesudi Jesu gagda dage gire dolla
kwian gbu gerule kweri Jesu ole:

—~Unale chage ba Jesu, ba Chube kw-
eri kiraske Kirolla. ¢Lledale ba chiu cha
nate nga aige? Cha ulita gerule ba ole
Chube gwa giti, ba me age me no cha
ole cha gbe boi daga ngwale sugekare
kwian aige, ma no ba cha chuge ngwadi
toi kwian ai tale.

9 Jesu geru kadu dolla kle chage kwian
olege:

—¢:Ba kada mine?

Dolla jaindunga Jesu kalen:

—Cha kada Ngleare. Cha bitalla tanre
kle toi ule cha ole kwian ai tale malen
cha ulita kada Ngleare.

10Dolla chegu gerule tanre Jesu ole:

—Ba tai dage cha ulitage, ba me cha
ulita kage nga ji chugangwage, ba cha
kage toi nga gwealege ngmadi aini.

11 Jesu kledu gerule dolla ole ngwadi
kodi jwichuga giti chunchi tanre kledu
chage jwichugage blire. 12Dolla ulita
kledu kwian jwligebanga gbe gerule,
ama ulita gerudu Jesu ole:

—Ba cha ulita kage chunchi kle ng-
wadi, ene cha ulita fiage toi no chunchi
tale.

13 Jesu gerudu dolla ole:

—ijJoga siere onbre aige, joga toi
chunchidi ulita!

Jesu gerudu ene dolla ole gire dolla
ulita jo siere blike onbrege, dolla ulita
jo chunchi ngle ngwadi toi chunchi
tale. Chunchi ngle dos mil kledu nga
ege, dolla jo chke chunchi e ulita tale
gire chunchi ulita jo jrite jo kegdege
dolla kote, chunchi ulita jwatedunga
kegdege chunchi jo chiske, chunchi dos
mil ulita unjo jokeda chi kote dolla
kbiale. 14Kwian chunchi mananga ulita
gwagedu chunchidi boi ene ulita gire
ama ulita jo jrite jo chunchi gerua
kete kwian ngleage unaske kaire kwian
kle toi jon jegwalege chunchi man-
anga geru ketu. Kwian ulita chunchi

mananga gerua keruchugu, kwian e jo
tienda chunchi boidu giti chunchi ta-
nege. 15 Gire kwian ulita jo tienda Jesudi
ama jo chke Jesu kledu ngwadi, kwian
ulita gwagedu kwian onbre nu jwlige-
banga nu jogeba chkeni noni, onbre e
kledu toiba dba ngwedi mo ngama tk-
aba no. Kwian ulita gwagedu ene kwian
onbre Jesu nu dodabadi, gire kwian ulita
kwachiu tanre Jesu ngeru. 16 Kwian ulita
bai gwagedu Jesudi mo gwagwa giti
Jesu dolla kagu siere onbre jwligebanga
ege gire, kwian e ulita geru e ulita tragu
kwian chiu unaskege ole kwian jon jeg-
walege ole, kwian geru tragu kwian na
ulita ole Jesu dolla kagu siere onbre
jwligebangage giti. 17 Gire kwian ulita
toinga nga Gadarage mo ta gbu gerule
Jesu ole:

—~Cha me takalin ba chege dare cha
kle toi ngwadi nga aige. jJoga siere nga
aige, ba me chegedale age ene dare aini
nga aige!

18 Kwian gerudu ene Jesu ole gire Jesu
joni naskuni du toli, kwian nu jogeba
chkeni noni jo Jesu nate gerudu Jesu ole:

—Ba cha dbe ule cha ta jogekalin ule
ba ole nga baini kairege ba be joge ng-
wadi cha be chage ule.

19 Jesu gerudu ama ole:

—Ba me nage joge ule cha ole, ba
jogedaleni ba bitalla kle toi ngwadi geru
trage kwian ulita ole Chube ba Chugag-
walla agedu giti ba alin. Ba ogadu dolla
kote Chube taidu dage bage, Chube ba
dodadu ba geru e ketadale ba bitalla
ulitage.

20 Jesu gerudu ene onbre e ole gire on-
bre e cheguda ama jo una ulitage nga
kada Decapolige gerule kwian ulita ole
Jesu ama dodadu giti, kwian ulita bai
kaire onbre e keruchugu gerule Chube
agedu giti ama alin, kwian e ulita chegu
taflachuge no tanre Chube agedu giti on-
bre e alin.

Jesu muinga oga sbali daige
dodade kaire Jesu Jairo jian
jogebakeda gbeni gwade

21 Jesu joni naskuni duge chi kagda
giti ongoru ule kwian geru jwannga
amage ulita ole, ama ulita jo chkeni
llani gire kwian tanre litedu Jesudi Jesu
chegu chi kagda giti kwian tke tangle
Chube giti. 22Jesu kle kwian ulita tke
tangle gire onbre gdaite kwian israelita
chugagwalla u mo litangwa Chube gerua
jwanngwage chku Jesu kle ngwadi, on-
bre e kada Jairo ama chku Jesudi gire
ama jongnagwa skutu dba Jesu gwang-
nagu mo chudaboi kade Jesuge, 23 Jairo
gerudu Jesu ole:

—Ba cha chudaboi, cha jian oga jabale
jabale chege bedre ama ngeru ama jo-
gekeda. Bai blike cha ullage tienda cha
jian ogadi, ba ko gbe cha jian oga giti ene
ama mi jogekeda, uiiale chage ba kiralla
giti ama be joge chkeni noni ama chege
gwade.

24 Jesu Jairo keruchugu gire Jesu jo
Jairo ole Jairo ulla ngnagu. Kwian tanre
jo Jesu ole llagli Jesu gatedi, kwian tanre
jo chage moge kejre Jesu nate Jesu ngeru
kaire Jesudi tangle chage ule Jesu ole.
25 Jesu kledu chage kwian tanre ole Jairo
ulla ngnagu gire muinga oga daige sbali
chku chage Jesu nate kwian ngleaske.
Chura gdataboko giti gdaboke muinga e
kledu toi daige diali chui ulita oga ja-
bale dai gitige ole. 26 Muinga e nu jogeba
kwian mo dodanga tanre ngwadi, ama
nu igi maunu ulita ketaba mo dodade
giti kwian mo dodangage, agwa ni ama
jo chkeni noni, ngwale ama igi ngle ketu
mo dodade giti agwa ama kledu chage
oga daige ma jabale diali. 27-2° Muinga
ege geru chku unale Jesu kledu chage
kwianske gire muinga e jo chage Jesu
nate kwian ngleaske. Muinga e jo chke
kodi Jesudi, ama tafachugu mo tale:
“Unale chage cha ko chuge Jesu fiome-

tralladi alin allabi gire ene cha be joge
chkeni noni Jesu kiralla giti.” Muinga
taflachugu ene gire ama ko chugu Jesu
fiometralladi gire sugeti allabi ama me
chegu toi oga dare daige ama kledu toi
sbali kare, blike ama sugedu moge ama
jo chkeni noni trate ama kledu ogage,
ama jo chkeni mo ta gbe Jesu fiometralla
chugedi giti, ene muinga e chegu no
trate. 30 Jesuge chku ufiale ama kiralla
giti kwian gweale oga jo chkeni, Jesuge
sugedu moge ene, gire Jesu tiunda mo
nate, ama geru kadu kwian ulita kledu
ne ngwadige:

—¢Chema ko
fiometralladi?

31Kwian geru jwannga Jesuge jain-
dunga Jesu kalen:

—Kwian tanre kle chage ba nate ba
ngeru badi tangle ba gate kejre moske,
¢mineade ba geru kade chema kle ba
fiometralla chugedi?

32Kwian geru jwannga gerudu ene
Jesu ole, agwa Jesuge uiiadu ulia kwian
gweale oga ama chugudi jo chkeni no,
malen ama kledu tienda mo nate dba
kwian oga jo chkeni nate chema ama
fiometralla chugudi. 33 Uiadu muingage
Jesu ama dodadu, gire muinga e jo Jesu
ngnagu ama mo jongnagwa skutu dba
Jesudi Jesu gagda dage, ama kennga
tanre jirenga trate jegwale chru ole Jesu
ngeru, muinga gerudu Jesu ole:

—Cha chagedu sbali oga tanre daige
ole chui ulita, malen cha chiu ba nate
cha mo ta gbu ko chuge ba fiometralladi
cha tafachugu ene cha be joge chkeni
noni, cha mo ta gbu age ene gire nege
cha kle noni ba cha dodadu.

34Muinga gerudu ene Jesu ole gire
Jesu gerudu ama ole:

—Ba mo ta gbu cha gai ulia malen e
giti cha ba dodadu, nege ba jo chkeni
noni trate. Jogani nga suga no ole me
tanachuge dare ba jingmea giti.

chugu cha

35 Jesu kle gerule ene muinga ole gire
kwian gweale chiu Jairo ullage chku
geru jige Jairoge jonke Jairo jian giti,
kwian e ulita gerudu:

—Ba kwian tkanga tangle chuge ng-
wadi lle na boi, ngwale ba kle ama dbe
mo ullage, ba jian me chegu.

36 Kwian e ulita chku geru jige ene
Jairoge, agwa Jesu me kwian e kerua tal-
ladu, ama gerudu Jairo ole:

—Ba me ta dbe kennga ba jian giti, ba
me mo ta gbe olire ba jian nate, ba mo ta
gbe cha gai ulia cha fiage ba jian dodade.

37 Jesu gerudu ene Jairo ole, gire Jesu
me kwian na chugu ngwadi joge dare
ule ama gatedi, agwa Jesu kwian geru
jwannga amage kada Pedro kaire San-
tiago kaire Santiago daballa kada Juan
du ule mo ole llagli Jairo ngwadi. 38 Jesu
jo chke ugakage Jairo kle toi ngwadige,
gire Jesu gwagedu kwian tanredi olire,
kwian ulita kledu sui jwennga kirogwa
muire jabadi. 39 Jesu jo chke gwa Jairo
ullage, ama gerudu kwian ole:

—¢:Mineade ba ulita kle mo ta dbe
olire kirogwa nate? Ba me olire dare,
ulia kirogwa muire me jogebakeda dale,
agwa ama kle gbe alin allabi.

40 Jesu gerudu ene kwian ole gire
kwian gidedu Jesudi Jesu gerudu giti.
Kwian ulita kledu gwa Jesu kwian
e ulita kagu siere, gire Jesu kwian
geru jwannga gdamai kle Jesu gatedi
kaire kirogwa muire fienua kirogwa
muire chebia, Jesu kwian e alin du
ule kirogwa muire jaba kledu ngwadi.
41 Jesu kirogwa muire jaba gau koge,
Jesu gerudu jaba ole mo kwirale:

—Talita, cum —geru e gerule:
“Kirogwa muire, cha gerule ba ole,
jchkede bduge!”

4243 Jesu gerudu ene gire blike
kirogwa muire jaba chkuni gwade,
kirogwa chku gdate chagedu mo fienua
mo chebia gwa giti. Kirogwa muire
fienua, chebia gwagedu mo jian chkuni

gwadenidi gire ama chegu tafiachuge
tanre nga suga no ole Jesu agedu giti,
ama gerudu no modi Jesu giti:

—iUlia Jesu kiraske, ama agedu no no
che alin, ama che jian jaba gbuni gwade!

Gire Jesu gerudu kirogwa muire
fienua ole chebia ole:

—Cha ba jian jaba gbuni gwade giti ba
me geru e ketadale kwian nage, ba geru
e gatadale mo tale. Nege ba bligda kete
ba jiange gutadale ama kira gbagda.

Jesu kirogwa muire jaba gbuni gwade
ene, kirogwa muire ege chura gdataboko
giti gdaboke chkeba.

Jesu bitalla una Nazarege me
ta Jesu gerua gakalin ulia

Jesu joni mo jwiage una ama man-
6 adre ngwadi ule kwian geru jwan-
nga amage ulita ole. 2 Jesu jo chkeni una
ege gire kwian israelita undege chuiage
Jesu jo u mo litangwa Chube gerua
jwanngwage kwian tke tangle Chube
gerua giti. Kwian tanre kledu u ege
Jesu keruchuge gerule Chube giti, kwian
e ulita chegu tanachuge tanre Jesudi,
kwian gerudu modi ongoru ongoru Jesu
giti, ama gerudu:

—Ama kle gerule no tanre Chube giti,
¢ama geru e ulita jun baini? Ama ta ngle
molen, ¢chema ama tku tangle tachke
ngle ene? Kaire kwian oga me boale do-
dadale ama kle fiage kwian oga tanre ene
dodade, ama kle age tanre kwian ngwale
me fiage age kare. 3 ;Agwa ama me che
tigemanalla? ;Ama me kwian glidrega
dodanga lle tanrere? ;Kaire ama me
Maria kirolla? Che ama daballa ulita
ufie, ;ama daballa me Santiago kaire
José kaire Judas kaire Simén? ;Kaire
ama ibotea ulita me kle toi cheske kaire
agwe? ;Agwa gire mineade geru ai ulita
Chube giti kle chke ufale amage?

Kwian ulita gerudu ene Jesudige
malen kwian me jaindu Jesu gerua gai

ulia, sugedu kwiange Jesu kwian ngwale
kare. 4 Jesu gerudu kwian e ulita ole:

—Cha gerule ba ole, kwian Chube
gerua ketanga kle joge nga baini kairege
kwian tke tangle Chube gerua giti, kwian
nga emu kle kwian Chube gerua ketanga
keruchuge kle ama gerua gai dage. Agwa
kwian Chube gerua ketanga jogeni mo
bitallaske mo jwiage ama manadre ng-
wadi, kwian me ama gai ngwange no, ni
ama bitalla gdaite ama gai kwian Chube
gerua ketanga ulia, kwian me ama gerua
gai dage ni kwian ama keruchugakalin
—Jesu gerudu ene kwian ama jwiamu
ole.

5Kwian Jesu jwiage me Jesu gau ng-
wange no me Jesu gerua gau ulia, malen
Jesu me kwian tanre oga dodadu ni lle
na daga ngwale no tanre dodadu kwian
nga ege alin, Jesu kwian bedreare alin
oga dodadu, ama mo ko gbu kwian oga
e giti gire kwian jo chkeni noni ulita.
6 Jesu chegu tafiachuge tanre kwian ama
jwiamu giti mineade kwian me ta mo ta
gbakalin ama gerua gai ulia.

Jesu kwian geru jwannga amage
gdataboko giti gdaboke kage una
kaire kairege Chube gerua trage

Jesu jo chage kwian geru jwan-
nga amage ulita ole una kaire kairege
una Nazaret giti tangle kwian tke tan-
gle Chube gerua giti. 7Jesu kwian
geru jwannga amage gdataboko giti
gdaboke kadu mo gitigu, Jesu mo kiralla
ketu ama ulitage dolla kagagda siere
kwian jwligebanga dolla kotege, gire
Jesu kwian geru jwannga amage kagu
gdaboke kaire kaire modi nga ulitage
Chube gerua Jesu giti kete kwian nage.
8Kwian geru jwannga ulita bebi joge
Chube gerua dbe kwiange, gire Jesu ama
ulita ta gbu ama agedale giti ama joge
chage geru dbe gire, Jesu gerudu ama
ulita ole:

—Ba joge chage Chube gerua dbe gire
ba jogedale kole ba me lle gweale dbe
mo alin, ba fiage glita gdaitre alin dbe
chagegda. Ba me gde teru dbangwa dbe
ni ba bligda dbe mo liullale jonkare ni
ba igi dbe mo alin lle gigagda. °Ba joge
fiometra modi alinske kaire ba zapato
dbe modi alin, ba me zapato na ni iome-
tra na dbe mo ole llagli. 19Una ulitage
baini kaire ba joge chke ngwadi ba u
gbaitre alin gai toingwa, ba chege toi
u e mauiia ole ba kle Chube gerua dbe
kwian una emuske gire. Ba joge dare
una nage, ba age ene una kaire kairege
baini kaire ba joge chke ngwadi. 11 Una
ulitage baini kaire ba joge chke ngwadi,
una e gwealege kwian me ba gai ng-
wange no ni kwian ta ba keruchugakalin
gerule Chube gerua giti, ba me tallade,
ba jogedale siere una ege, ba me chege
geru dbe kwian una emuske, ba joge
siere una ege ba dbi mnufia skiennga mo
serage kwian ene gwa giti, ene be suge
kwian una emuge ama chege jiske tanre
Chube gwa giti me ba gai ngwange no
gdale Chube gerua giti.

12 Jesu gerudu ene kwian geru jwan-
nga ulita ole ama ta gbagda gire kwian
geru jwannga ulita jo chage gdaboke
kaire kaire modi una kaire kairege
Chube gerua trage kwian na ole, ama
gerudu kwian ulita ole:

—Ba ulita Chube gerua gadale ulia, ba
ulita mo ta blitadale Chube ole, ba age
me no ulita chugadale ngwadi me chage
age me no dare.

I3Kwian geru jwannga Jesuge
chagedu una kaire kairege gerule ene
kwian ulita ole. Kaire kwian geru
jwannga dolla kagu siere kwian tanre
jwligebanga dolla kotege, kaire ama
kwian tanre oga dodadu, ama lle kinre
gbu kwian oga chuga giti gire kwian
oga jo chkeni noni.

gdale, Herodias tadu Juan-Bautista
Chugagwalla rey kada Herodes gwakalinda, agwa me chku boale

Juan-Bautista gwangeda

14 Chube gerua Jesu giti kledu chage
nga ulitage, e suiale kwian kada
Herodes ama nga kwian nga Galileamu
chugagwalla, Herodes geru e Jesu giti
keruchugu Jesu kle age giti, geru chku
uflale Herodege kwian gweale kle
gerule Jesu giti ene:

—Juan-Bautista jogebakeda amafna
chkuni gwadeni, malen nege ama kle age
tanre no mo kiralla giti kwian ulita gwa
giti.

15Kaire kwian na kledu gerule Jesu
giti:

—Onbre e kwian Chube gerua ke-
tanga unsuialin tangle kada Elias amaiia
chkuni.

Kaire kwian na kledu gerule Jesu giti:

—Onbre e kle age tanre no kiraske
kwian gwa giti salengwli kwian Chube
gerua ketanga unsuialin tangle kledu age
kare Chube ama ta gbu age kare.

16 Geru ai ulita Jesu giti chku ufiale
chugagwalla rey Herodege, Herodes
gerudu:

—Cha kwian gbu Juan-Bautista chuga
tkenga, agwa nege Juan-Bautista nu
jogebakeda amaifia chkuni gwade —
chugagwalla rey Herodes gerudu ene ta
kennga ole.

17-20ylia Herodes nu Juan-Bautista
gbaba boi daga ngwale jogekeda
chuia jo tangle sbali. Juan-Bautista
giti boidu ulita ai kare: Herodes mo
jun mo daballanu Felipe muira kada
Herodias ole, e giti Juan-Bautista
gerudu Herodege: “Chube gerua kle
degaba gerule ba me fiage chage mo
daballa muira ole mo muira kare, e
giti ba jiske tanre Chube gwa giti.”
Juan-Bautista gerudu ene Herodes
ole Herodes fanea Herodias giti,
malen muinga Herodias jainchku tanre
Juan-Bautistadi Juan-Bautista gerudu

amage ama Juan-Bautista gweda mine.
Herodes kendunga Juan-Bautista gbe
boi daga ngwale gweda, ulia Herodes
Juan-Bautista gau dage, Herodege
ufiadu Juan-Bautista kwian Chubenu no
trate me jiske Chube gwa giti, Herodege
me sugedu ulita Juan-Bautista kle gerule
giti agwa ama diali tadu Juan-Bautista
keruchugakalin ta no ole gerule Chube
giti. Herodes Juan-Bautista manadu
skage gwade Herodias ngeru, Herodias
tadu Juan-Bautista gwakalinda
Juan-Bautista gerudu giti agwa me
chku boale Herodiage age mine tra no
Juan-Bautista ole gire ama ta chege no.

21 Chui gbaitege chku ufiale Herodiage
ama fiage Juan-Bautista gweda mine.
Chura chku chugagwalla rey Herodege
gire ama mo skatemanalla tanre kadu
blire ama ole ama medunga chebia
kote chuia ollade. Herodes kwian tanre
kadu, kwian Herodes chudaboanga ngle
Herodes nu gbaba daba chugagwallale
kaire guardia donga chugagwalla ngle
kaire kwian na kweri nga Galileage
ngle, Herodes kwian ene ulita kadu mo
chuia ollade. 22Kwian chui olladanga
ulita kledu blire gire Herodias jian ama
kirogwa muire biale jo chke Herodes
kledu ngwadi ama skatemanalla ole chui
ollade, Herodias jian e skwendu gdate
kwian ulita gwa giti, gire skwendu noare
Herodege kaire Herodes skatemanalla
ulitage Herodjias jian kledu skwen gdate
giti, Herodes gerudu ama jingdalla ole
nga suga no ole:

—Nga suga no chadi ba skwendu
gdate noare cha ulita gwa giti. Ba fiage
lle ba takalinge kade chage cha be kete
bage. 23 Chube gwa giti cha geru gbe
egdage ba ole kwian chui olladanga
ulita gwa giti, ba takalin lle ulita chanu
bonga, cha be lle kete bonga ulita bage,

ba fiage chege daba gweale chugagwal-
lale nga aige.

24 Chugagwalla rey Herodes gerudu
ene Herodias jian ole gire Herodias jian
jo siere ne ngwadige ama jo gerule ama
chebia ole, ama gerudu:

—¢Cha llema kade chugagwalla rey
Herodege cha skwendu gdate fianale?

Herod{as jaindunga mo jian kalen:

—Ba Juan-Bautista chugabita kade
Herodege.

25 Chebia gerudu ene jian ole gire jian
joni blikare Herodes kledu chui ollade
ngwadi, Herodias jian gerudu Herodes
ole ama chebia ama ta gbu gerule kare:

—Negetabi cha takalin ba
Juan-Bautista chugabita kete chage
batekwa giti.

26 Chugagwalla rey Herodes Herodias
jian keruchugu gerule ene ama ole
gire ama ta olidu tanre. Agwa ama nu
gerubabi Chube gwa giti kaire kwian na
ulita gwa giti ama be lle kete Herodias
jiange Herodias jian lle kade amage
kare malen Herodes me fiadu geru e
blite nganake Herodias jiange. 27 Malen
Herodes kwian lle boanga ama alin
gdaite kadu mo gitigu, Herodes gerudu
kwian e ole:

—Joga Juan-Bautista gweda, ba ama
chuga tkenga gire ba chieni Juan-
Bautista chugabita dbe chage batekwa
giti.

28 Kwian lle boanga e jo Juan-Bautista
kledu skage ngwadi, ama jo chke llani
gire ama Juan-Bautista chuga tkunga.
Kwian e Juan-Bautista chugabita du
batekwa giti Herodias jian alin, gire
Herodias jian Juan-Bautista chugabita
ketu mo chebia Herodiage. 29 Geru chku
uhale kwian Juan-Bautista gerua jwan-
nga ulitage Juan-Bautista guleda gire
ama ulita jo Juan-Bautista kledu skage
ngwadi Juan-Bautista jaba jwen ogadale
keugage.

Ai ulita boidu ene Juan-Bautista giti
malen geru chku Herodes ologe kwian
gweale kle tafiachuge Juan-Bautista jo-
gebakeda chkebani gwade, gire Herodes
ta kendunga tanre ama tafiachugu ulia
Juan-Bautista chkuni gwade, agwa me
ene ulia Herodes kwian keruchugu
gerule kare.

Jesu kwian onbre ngle cinco mil ulle

30 Jesu nu kwian geru jwannga am-
age ulita kagaba chage una kaire kairege
Chube gerua trage daba na ole, kwian
geru jwannga ulita chkuni Jesu kle ng-
wadige, gire ama ulita geru ketu Jesuge
ama lle bo ulita giti kaire ama kwian tku
tangle mine giti. 3! Kwian geru jwannga
kledu geru e trage ulita Jesu ole, gire
kwian na tanre kledu chie Jesu kledu ng-
wadi, kwian gweale kledu jogeni kaire
kwian na kledu chke Jesudi, kwian tanre
kledu ne ngwadi ni Jesu ni kwian geru
jwannga amage fiadu blire, malen Jesu
gerudu geru jwannga amage ole:

—Kwian tanre kle chke chedi, ale joge
sugekare kwian ai ulitage, che alin ulita
jogedale undege nga gballage kwian
tanre me kle joge chke ngwadi.

32Gire Jesu ule kwian geru jwannga
amage ulita ole kwian na ulita chugu
ngwadi kedagu, jo duge nga gballage.
33Kwian tanre gwagedu ama ulitadi
joge, chku unale kwian ege e Jesu amafia
jo sugekare nga ege kwian geru jwannga
Jesuge ulita ole, gire kwian ngle una tan-
rege jo chage blike seradi chi kagda jeg-
wale Jesu nate, kwian fiadu ngeru nga
Jesu be joge undege ngwadige. 34 Jesu jo
chke chibita kagda giti ongoru nga ama
be undege ngwadi ule kwian geru jwan-
nga amage ole, Jesu jo siere duge gire
Jesu gwagedu kwian tanredi kledu mo
litaba ama manade ngwange. Jesu taidu
dage kwian e ulitage, chudaboanga me
kwian e alin kwian e tke tangle no
trate Chube gerua giti, Jesuge sugedu

kwian e ulita bda oveja me mo man-
anga molen kare, malen Jesu taidu dage
kwian e ulitage Jesu kwian e chudabo
Jesu kwian e tku tangle tanre Chube
gerua giti.

35Nga jo chege bi, gire kwian geru
jwannga Jesuge ulita chku Jesudi
gerudu Jesu ole:

—Nga jo jere, nga ai che kle ngwadi
nga gballa, bligda me nga aige kwian
ulita alin gutadale. 3¢ Noare ba gbi kade
bdagli kwian ulitage ba ama ulita kage
siere nga aige, ene ama ulita fiage joge
nga gwealege una gwealege bligda gige
mo alin gutadale.

37 Geru jwannga Jesuge gerudu ene
Jesu ole gire Jesu gerudu ama ole:

—Ba ulita agali bligda kete kwian
ulitage gutadale.

Kwian geru jwannga jaindunga:

—¢Cha kwian ulita ulle llemadi? ¢Ba
takalin cha joge pan gige kwian ai
ngle ulita alin? Igi kwangle pan gigagda
kwian ngle alin gutadale.

38Jesu geru kadu
jwanngage:

—¢Ba kle chage pan dbe gdamangire?
Joga pan ten pan gdamangire kle.

Kwian geru jwannga Jesuge jo pan
gdachuge bigire ama geru duni Jesuge
pan giti, ama gerudu Jesu ole:

—Pan kle gdatigale alin allabi, kaire
ngwe kle gdabokle alin allabi.

39Kwian geru jwannga gerudu ene
Jesu ole gire Jesu kwian nglea ulita
gbangu toi dba ngauda giti mne kaire
kaire. 40Kwian ulita toidu dba mne
kaire kaire sugekare, kwian cincuenta
mne gweale kaire kaire kwian cien mne
gweale kaire kaire, kwian ulita toidu
dba ene ngauda giti. 4! Gire Jesu pan
gdatiga ngwe gdaboke gau kote, Jesu
gwagedu nga ngafla giti, Jesu gerudu
Chube ole bligda giti: “Cha Nenua, noare
ba pan ai ngwe ai ketu kwian ai ulita
alin gutadale.” Jesu gerudu ene Chube

kwian geru

ole gire ama pan gdatiga skutunga pan
ketu kwian geru jwanngage girabatadale
kwian ulita ole. Jesu pan gbu jrien-
nga pan fiadu kwian ulita mo litabage.
Kaire Jesu ngwe uda junnga ngwe
ketu kwian geru jwanngage girabatadale
kwian ulita ole. Boidu ngwe ole saleng-
wli boidu pan ole kare Jesu kiralla giti
bligda jriendunga ngle. 42-44 Kwian ngle
ulita blidu no, kwian onbre ngle cinco
mil blidu, kaire muinga ngle kirogwa
ngle blidu agwa ama me jo teanba,
Jesu kwian e ulita ullu pan gdatigale
alindi ngwe gdabokle alindi. Kwian ulita
unchku no bligdadi gire bligda bita ngle
cheguda, kwian geru jwannga Jesuge
bligda bita e ulita litu ole ski kweri
gbataboko giti gbaboke, ski e ulita chku
ete bligda cheguda ole.

Jesu chage seradi chiga giti

45 Jesu kwian ngle ullu ene, bigire Jesu
gerudu kwian geru jwannga amage ulita
ole:

—Joga duge chibita tkenga tangle
chkagu chi kagda giti una kada Bet-
saidage. Cha be chege gbi jige bdagli
kwian nglege, gire cha be joge ba nate.

46 Kwian geru jwannga Jesuge ulita jo
chage duge chiga giti una Betsaida ng-
nagu, gire Jesu gbi jigu bdagli kwian
ulitage Jesu jo sugekare kwian e ulitage
jo gballa jwichuga giti ngafia gerule
Chube ole.

47Nga jo jere gire Jesu chegu gballa
jwichuga giti, kwian geru jwannga Je-
suge jo bate duge chi bonga. 48-50Nga
chiu kamalin ngwange bdugu gire Jesu
jo chage seradi chiga giti kwian geru
jwannga ulita kle duge ngwadi ngnagu
chi bonga. Mle kweri kledu tiennga ki-
raske dudi kwian geru jwannga gwang-
nagu, ama ulita kledu chi bage blikare
agwa mle kweri kote ama me fadu
du dbe no. Unadu Jesuge kwian geru
jwannga ulita kledu kira bate tanre ene

mle ole. Jesu jo chke kodi duge gire
kwian geru jwannga ulita gwagedu Je-
sudi chage seradi chiga giti agwa me
chku Jesu uile, kwian geru jwannga ulita
ta kendunga tanre, ama ulita taflachugu
ofiakwa kledu chage. Kwian geru jwan-
nga ulita ngwanedunga chru ole, gire
blikare Jesu gerudu:

—Ba me kennga, ba mo ta gbe kiraske,
cha amana kle chage.

51 Jesu jo du toli kwian geru jwannga
ulita kledu ngwadi gire mle me chegu ti-
ennga dare, chi chegu ngwedi.

Boidu ene gire kwian geru jwannga
ulita chegu tafiachuge tanre Jesu agedu
giti, e ulita me sugedu trate amage.
52Kaire ama ulita nu gwageba Jesudi
bligda gbe jriennga ngle kwian tanre
ullagda, agwa ni e sugedu kwian geru
jwanngage, ama me kle mo ta gbe Jesu
gai ulia, malen Jesu agedu ene ulita mo
kirallaske me sugedu amage.

Jesu kwian oga dodade
nga Genesarege

53Jesu jo chage duge gwangerugu
kwian geru jwannga amage ulita ole,
ama ulita jo chke chi kagda giti on-
goru nga kada Genesarege. Ne ngwadi
ama ulita jo siere duge ama du jun
kedagu chi kagda giti, ama du luguda.
54Kwian tanre nga emu gwagedu Je-
sudi joge dbige gire chku uiiale kwian e
ulitage Jesu amafia chku. °>-56 Kwian e
jo blikare daba ulita nga e ulitage ta gbe
Jesu kle chage nga ege, gire kwian tanre
chiu daba oga dbe ankwa giti Jesu kledu
ngwadi dodadale. Jesu jo chke kwian
ngle kle toi ngwadi jo chke kwian bedre
kle toi ngwadi, nga ulitage baini kaire
Jesu jo chke ngwadi kwian tanre chiu di-
ali daba oga dbe Jesu ngwange jonke do-
dadale Jesuge. Kwian daba oga dbanga
ulita gerudu Jesu ole daba oga giti:

—Ba daba oga chuge ngwadi ko chuge
sidri ba fometralladi alin allabi, ene
daba oga be joge chkeni noni.

Kwian chudaboi kadu ene Jesuge daba
oga alin, gire kwian oga ulita bai kaire
ko chugu alin Jesu fiometralladi, kwian
ene ulita jo chkeni noni me chegu oga
dare.

Jesu gerule kwian kle mo
enusulian unsuialin suia

gai dage ma no Chube gerua uliage

Kwian fariseo mneite ule kwian daba
tkanga tangle Moisés chadalla giti
gweale ole chiu una Jerusalénge, chku
Jesu kle ule kwian geru jwannga am-
age ulita ole ngwadi. 2Kwian e ulita
gwagedu kwian geru jwannga Jesuge
ulitadi blire, chku ufiale amage kwian
geru jwannga Jesuge bebi blire gire ama
me mo ko gligu trate bitangle geru un-
suialin kle gbaba kwian israelita alin
gerule kare. 3 Kwian fariseo e ulita kaire
kwian israelita na ulita kle mo ta gbaba
age diali ama enusulian unsuialin tan-
gle geru gbu kare kwian israelita toidale
giti, geru e gerule kwian israelita bebi
blire gire ama mo ko gligadale trate
tanre geru kledu gbaba unsuialin tan-
gle gerule kare. 4 Kwian israelita joge lle
gige lle chbade gire ama joge chkeni gwa
ama agedale ulita geru kle gbaba gerule
kare, ama me fage blire ama bebi mo ko
glige trate tanre gire. Kaire geru na tanre
kledu gbaba unsuialin tangle kwian is-
raelita kle gai dage, geru e gweale kle
gbaba un giti lle chi jangwa giti batekwa
giti. Kwian israelita lle e kare ulita gli-
gadale no trate geru kle gbaba gerule
kare ama bebi gai gire. Kwian israelita
kle tafiachuge ama me age ulita ai kare
gire ene ama kle age me no Chube dol-
lale ama chege jiske Chube gwa giti.
5Kwian fariseo ulita kaire kwian daba
tkanga tangle Moisés chadalla giti ulita

bai nu chieba una Jerusalénge kle toi

ene geru unsuialin kle gbaba gerule kare,

kwian e ulita jo chke Jesu kle ngwadi,
ama ulita gwagedu kwian geru jwannga

Jesugedi blire ama bebi ko glige trate

tanre gire, ama ulita tafiachugu e me no

gire ama ka bo Jesu ole kwian geru jwan-
nga Jesuge kledu age giti gdale:

—¢Mineade kwian geru jwannga bage
me kle che enusulian unsuialin suia gai
dage? Ama me kle age ulita geru kle
gbaba gerule che israelita toidale giti
kare. Ama me kle ko glige trate bitan-
gle ama bebi blire gire, ama kle age me
no blire ko sugaska ole llagli.

6 Jesu jaindunga kwian e ulita kalen:

—¢Mineade ba kle gerule kate ba kle

Chube gerua gai dage, gire ba me kle age

ba kle gerule kare? Ba ulita ta me no.

Kwian Chube gerua ketanga kada Isaias

Chube gerua degu unsuialin tangle ba

ulita giti, chada e gerule:

“Chube gerudu: ‘Kwian ai ulita kle
gerule ama kle cha gai dage, kle
gerule ene ka giti alin allabi, agwa
ulia ama me kle cha gai dage ulia
mo tale, ama ta kle bate chage ama
kle gerule alin allabi.

7 Kwian kle gerule ama kle cha gai dage
mo Chubeale, agwa ngwale ama kle
gerule ene, ama me kle mo ta gbe
cha ole ulia.

Kaire ama me kle daba tke tangle cha
gerua ulia giti, agwa ama kle daba
tke tangle geru ngwale giti ama
agali kle tafiachuge kare mo tale.””

Kwian Chube gerua ketanga Isaias chada
degu ene Chube gerudu giti. 8Ulia
Chube kledu gerule ba kwian fariseo
giti kaire ba kwian daba tkanga tangle
Moisés chadalla giti ulita giti. Cha gerule
ulia ba ulita ole, ba me kle Chube gerua
ulia gai dage age geru e kle gbaba kare,
agwa ba kle chage kwian ngwale un-
suialin tangle suia kle gbaba kare, e ng-
wale ba kle age kare.

9 Jesu gerudu mno dare kwian e ulita
ole:

—Diali ba kle mo ta gbe Chube gerua
gai ngwale, ba kle ba enusulian un-
suialin tangle suia alin allabi gai mo alin,
unsuialin ba enusulian geru gbu kwian
israelita toidale mine gire nege tangle ba
kle age ama geru gbu kare alin allabi ba
me kle age Chube geru gbu kare. 19Un-
suialin Chube geru ketu Moisége de-
gadale kwian ulita alin, chada e gerule:
“Ba mo fienua kaire mo chebia gadale

dage no.”

Kaire chada na Moisés nu degaba kle

gerule:

“Kwian bai kaire gerule me no mo fienua
dollale mo chebia dollale kwian ene
gwadaleda blike.”

11 Moisés Chube gerua degu ene ulita un-
suialin, agwa ba ulita agali me kle geru
e gbe gdadi kaire ba kle daba na tke tan-
gle age nganake me age chada e kle de-
gaba gerule kare. Ba kle kwian ta gbe
me mo fienua mo chebia chudaboadale
me lle ketadale amage ama llea me gire.
Ba kle kwian tke tangle gerule mo fienua
ole mo chebia ole: “Mama, tata, cha me
fiage ba chudaboi, lle ulita chanu cha
ketu Chubege, cha ole lle me ba chud-
aboagda.” Ba kle kwian tke tangle ama
llea ulita ka gbe “corban” (geru e gerule
“Ile ai cha nu ketaba Chubege”). 12Ba kle
kwian tke tangle kwian gerule ene ama
nu mo llea ulita ketaba Chubege, gire
ama me chege jiske ama fienuage ama
chebiage Chube gwa giti, ama me mo
fienua mo chebia chudaboadale. 13Ba
kle age me no ene malen cha gerule ba
ole, ba ulita nu Chube gerua mliabanga
me mo fienua mo chebia manade Chube
geru gbu kare unsuialin tangle, ba kle
ba enusulian unsuialin suia gai dage ma
no Chube gerua uliage. Ba kle kwian tke
tangle geru na tanre ngwale giti.

14 Jesu gerudu ene kwian fariseo ulita
ole kwian daba tkanga tangle Moisés

chadalla giti ulita ole, gire Jesu kwian
na ulita kledu ne ngwadi kadu mo git-
igu ama keruchuge, Jesu gerudu kwian
e ulita ole:

—Ba cha keruchuge no, cha takalin
geru ai suge trate ba ulitage: 15Ni lle
gdaite kwian kle gute kle kwian gbe me
no jiske Chube gwa giti, agwa kwian kle
tafiachuge me no mo tale, gire kwian
kle gerule me no age me no ama kle
taflachuge kare, e ulita kle kwian gbe me
no jiske Chube gwa giti. 16Ba ulita me
cha gerua ai keruchuge alin allabi mo
ologe, agwa kaire ba ulita mo ta gbadale
geru ai gbe gdadi.

17 Jesu gerudu ene ulita kwian ole gire
ama kwian ulita chugu ngwadi goga tan-
gle, ama jo gwa ule kwian geru jwannga
amage ulita ole, kwian geru jwannga Je-
suge gerudu Jesu ole:

—Ba gerudu sbaliga kwian ole bligda
che kle gute me che gbe me no jiske
Chube gwa giti, geru e me suge chage
ba kledu gerule llema giti, cha takalin ba
geru e trennga cha ulitage.

18 Jesu jaindunga kwian geru jwannga
amage kalen:

—¢Ba ulitage kaire agwe geru e me
suge? Sugedale bage ni lle gdaite che kle
gute fage che ta gbe me no jiske Chube
gwa giti. 19 Che blire gire bligda me kle
joge chke che tale che ta gbagda age me
no Chube dollale, agwa che kle blire gire
bligda kle joge che kdege bigire bligda e
kle joge tangle ulita, che kle mlienga.

Jesu gerudu ene bligda giti, Jesu
kwian ta gbu bligda ulita no trate
kwian alin gutadale. 20 Gire Jesu gerudu
gwangerugu kwian geru jwannga amage
ulita ole:

—Cha gerule ba ulita ole, kwian kle
taflachuge me no mo tale, talla e giti
kwian kle age me no kle gerule me no
ama kle tafiachuge kare, e kle kwian
gbe jiske Chube gwa giti. 21 Kwian tale
bai kaire talla me no kle, kwian ene

122

MARCOS 7:26

be mo ta gbe age me no diali ai kare
ulita: Onbre muinga me mo jwanba mo
chuge ke giti. Onbre mo jwanba mo
chuge ke giti muinga na ole, muinga mo
jwanba mo chuge ke giti onbre na ole.
Kwian skwe boi daba ngeru. Kwian daba
gweda. 22 Kwian ta lle tanre gakalin mau
alin allabi. Kwian age tanre sugaska me
no. Kwian daba anblite geru ngwalege.
Kwian mo ta gbe age ulita me no ama
takalin kare kwian na gwa giti. Kwian
jainchke dabadi lle dabanu gdale ama
semale tanre daba ole lle dabanu giti.
Kwian gerule me no daba nadi. Kwian
mo sobade daba nadi. Kwian age ulita
ama takalin kare ni tafiachuge Chube
giti, ama me ta ole. 23Lle ai ulita cha
kle ka jwen ba ole, e ulita kle chie
kwian tale, e kle kwian gbe me no jiske
Chube gwa giti. Kwian tafiachuge me no
mo tale gire ama kle age me no ama
taflachuge kare, age me no giti kwian mo
gbe me no jiske Chube gwa giti —Jesu
gerudu ene kwian geru jwannga amage
ulita ole.

Muinga me kwian israelita
ama Jesu gai ulia

24 Jesu jo chage dare kwian geru jwan-
nga amage ulita ole una Tiro ngnagu,
ama jo chke kodi una Tiroge gire u
skwendu amage undegangwa. Ama jo
chke gwa u ege, ama me tadukalin
chke ufiale ni kwian gdaitege ama kle
nga ege agwa ama me fladu mo ogeda
dale kwian ngeru. 25-26 Geru chku ufiale
kwiange Jesu kle ngmadi, gire blike
muinga gdaite jo tienda Jesudi. Muinga
e me kwian israelita, ama nga namu nga
kada Sirofeniciamu, muinga e jian oga
jwligebanga dolla kote, malen muinga
e jo Jesu kle ngwadi chudaboi kade Je-
suge mo jian alin. Ama jo chke Jesu kle
ngwadi ama jongnagwa skutu dba Jesu
gwangnagu Jesu gai dage, gire muinga e
gerudu Jesu ole:

—~Cha jian jwligebanga dolla kote, cha
takalin ba cha jian dodade ba dolla kage
siere cha jiange.

27 Jesu gerudu muinga ole:

—Cha bitalla israelita alin cha lle no
tanre boadale, ba muinga me israelita,
cha ba chudaboi e chege salengwli
bligda jwennga kirogwa ngeru kete toge
gutadale kare, ma no kirogwa chuge ng-
wadi blire ngeru.

28 Jesu gerudu ene gire muinga jain-
dunga Jesu kalen:

—E ulia ba gerudu kare kwian chugag-
walla, agwa to kle manade kirogwa kle
blire ngwadi gire bligda jwna jwatenga
kirogwa kote to kle e gute. E kare ene
cha takalin ba cha chudaboi, ba dolla
kage siere cha jiange.

29 Jesu gerudu muinga ole:

—Ulia ba gerudu no, ba gerudu giti
suge chage ba kle cha gai ulia, malen e
giti cha be dolla gbe joge siere ba jiange,
ba fage jogeni gudegu ba jian kle ng-
wadi, ba jian kle no.

30Muinga joni mo ullage, ama jo
chkeni gwa gire jian skwendu amage
mo undege ankwa giti, ama jian jo
chkeni noni chegu trate, dolla jogeba
siere kirogwa muire ege Jesu kiralla giti.

Jesu onbre olo me keru me dodade

31Jesu jo siere una Tiroge jo chage
ule kwian geru jwannga amage ulita
ole chibita kada Galilea ngnagu, Jesu
chagedu una Sidénske tangle kaire una
na tanreske tangle nga Decépolige gire
Jesu jo chke chibitage nga Galileage.
32Ne ngwadi kwian chku daba gdaite
olo me dbe Jesudi dodadale, kaire daba
oga e me fiage gerule trate. Kwian daba
oga e dbanga gerudu Jesu ole:

—Cha takalin ba ko gbe daba ai giti,
ufale chage ba fiage daba ai dodade ene
ama joge chkeni noni.

33 Jesu onbre oga du sugekare kwian
ngleage, gire Jesu ko chugu onbre olo

toli, Jesu mo jolokwa jun kodige gbu
onbre kwira giti. 34Jesu gwa gaunga
ngafia, Jesu unjunnga kweri tai dage
tanre onbre oga ege, gire Jesu gerudu
mo kwirale onbre oga ole:

—iEfata! —geru e gerule:
trende!”

35 Jesu gerudu ene onbre oga ole gire
sugeti onbre olo trendu ama fiadu geru
keruchuge kaire ama kwira chegu no
ama fadu gerule no trate. 3¢ Jesu onbre
dodadu ene gire Jesu gerudu kwian ulita
ole:

—Ba me geru kete ni kwian gdaitege
cha onbre ai dodadu giti.

Jesu gerudu ene tanre kwian ole me
geru kete kwian nage Jesu onbre e do-
dadu giti agwa kwian me fiadu chege
kamne, kwian ulita geru e tragu kwian
na ole Jesu onbre oga dodadu giti.
37Kwian ulita bai geru e keruchugu
chegu tafiachuge tanre no Jesu giti, ama
ulita chegu gerule no modi Jesu giti:

—Jesu kle age ulita no kwian alin.
Kwian olo me ama kle kwian ene gbe olo
tren geru keruchuge trate, kaire kwian
keru me ama kwian ene gbe gerule trate
—kwian ngle gerudu no ene Jesu giti.

“iOlo

Jesu kwian ngle cuatro mil ulle

E suiale nakwaite kwian ngle mo litu
Jesudi tangle Jesu keruchuge, Jesu
gwagedu kwian ulitadi sugedu Jesuge
kwian ulita me bligda molen gutadale,
Jesu kwian geru jwannga amage ulita
kadu mo gitigu, Jesu gerudu kwian geru
jwannga ole:
2_—Cha tai dage kwian ai ulitage, chui
maike chku ama ulita kle cha ole aini,
bligda ulita bidegu ama ole gire nege
ama ulita me bligda molen gutadale.
3Cha kwian ulita kageni gudeguni me
bliba, gire nga fiage jogenga kwian ulita
gwage bli ole jonkare, cha me takalin
kwian boi ene, kwian gweale nu chieba

nga batege, cha me ama ulita kagakalin
bliage.

4Kwian geru jwannga Jesuge ulita
gerudu Jesu ole:

—¢Che age mine? Aini nga gballa
kwian na me kle toi aini, ;chema ngwadi
che joge bligda jinade kwian ngle alin
gutadale?

SJesu geru
jwanngage:

—¢Pan gdamangire ba kle chage dbe?

Kwian geru jwannga jaindunga Jesu
kalen:

—Pan gdagukle alin kle.

6 Jesu kwian ulita gbu toi dba dbi giti
gire ama pan gdaguke gau kote, ama
gerudu Chube ole: “Cha Nenua, nga suga
noare chadi ba pan ai ketu chage kwian
ulita ullagda.” Jesu gerudu ene Chube
ole pan giti gire ama pan skutunga
kote, ama pan ketu kwian geru jwan-
nga ulitage girabatale kwian ulita ole,
pan jriendunga ngle pan fiadu kwian mo
litaba mangire batre alin. 7 Kaire agwe
kwian geru jwannga kledu chage ngwe
soli ole gdamoite, Jesu ngwe gau kote,
gerudu Chube ole ngwe giti gire ama
ngwe ketu kwian geru jwannga ulitage
girabatale ulita kwian ulita ole, ngwe
jriendunga ngle ngwe fiadu kwian mo
litaba mangire batre alin ulita. 8-9 Kwian
ngle cuatro mil blidu ulita pan gutu kaire
ngwe gutu ulita unchku ama takalin
kare. Pan bita ngwe bita cheguda ngle,
kwian geru jwannga bligda bita e litu
ole, ski kweri gbaguke chku ete bligda
bita cheguda ole. Jesu kwian ulita ullu
ene gire Jesu gbi jigu bdagli kwiange,
kwian kaguni gudeguni. 10Gire Jesu
jo duge ule kwian geru jwannga ulita
ole chi kagda giti ongoru nga kada
Dalmanutage.

kadu kwian geru

Kwian fariseo takalin Jesu lle daga
ngwale no dodade Chube
kiralla giti ama ulita gwa giti

11 Jesu jo chke nga Dalmanutage ule
kwian geru jwannga ulita ole, gire kwian
fariseo ngle chku mo lite Jesudi mo
chuge Jesu ole ta me no ole, kwian
fariseo gerudu Jesu ole:

—Ba kle gerule Chube ba kagu nga
dba ai giti, cha takalin nege ba lle daga
ngwale no kweri kwian me fiage dodade
mo kira giti kare ba lle ene dodade cha
ulita gwa giti, ene be chke unale trate
cha ulitage ulia Chube ba kagu ba kle
age Chube kiralla giti.

12 Jesu ta olire tanre kwian fariseo me
kle ama gai ulia giti, Jesu gerudu kwian
fariseo e ulita ole:

—¢Mineade diali ba ulita kle toi chui
aige tangle takalin cha age ene ba gwa
giti? Ba kle gerule alin cha lle daga ng-
wale no dodade ba gwa giti kwian me fa
lle dodade mo kira giti lle ene cha do-
dadale gire ba be cha gai ulia Chube cha
kagu age ama kiralla giti. Agwa ulia cha
gerule ba ole, cha mi age ba kle toi chui
aige tangle alin ba ulita takalin kare.

Jesu kwian geru jwannga
amage ulita ta gbe

me kwian fariseo gerua ngwale gai

13 Jesu gerudu ene kwian fariseoge,
gire Jesu nga jigunga ama ulitadi, Jesu
joni naskuni du toli kwian geru jwannga
amage ulita ole, ama ulita jo chage duge
chkagu chibita kagda ongoru ngnagu.
14Kwian geru jwannga Jesuge ta jonga
pan dbe gutadale duge, pan gdaitre alin
allabi kledu ama ole du toli. !3Jesu
kwian geru jwannga ulita ta gbu me geru
ngwale gai, Jesu gerudu ama ulita ole:

—~Cha gerule ulia ba ole, ba mo ta
manadale chage ta giti kwian fariseoske
kaire chugagwalla rey Herodege, ba me

mo chuge ngwadi ama levaduralla gai
pan dodale mo alin.

16Kwian geru jwannga  ulita
tafachugu Jesu kle gerule pan dodaba
levadura ole ulia giti gire gerudu modi:

—Che me chiu pan dbe gutadale
malen Jesu kle gerule ene che ole
levadura giti.

17 Jesuge chku ufiale kwian geru jwan-
nga kle gerule modi Jesu gerudu giti,
ufiadu Jesuge geru levadura giti me sug-
edu trate kwian geru jwanngage, Jesu
gerudu ama ulita ole:

—¢Mineade ba kle gerule modi ba
me chiu pan dbe mo ole llagli giti?
:Bage me suge bligda me gire cha fiage
bligda kete ba ulitage? ¢Ba bebi mo ta
gbe ulia cha ole cha kiraske cha fage
age ulita Chube kiralla giti? 18Cha lle
daga ngwale no tanre dodadu ba gwa
giti, agwa me suge bage cha mine. Ba
cha gerua keruchugu cha kledu kwian
tanre tke tangle gire, agwa geru me suge
bage dale. ¢Ba ta jonga ulita cha kwian
ngle ullu bligda sidridi giti? 1° Cha pan
gdatiga girabatangu bage kwian onbre
ngle cinco milge, kwian e ulita unchku
gire ¢ba bligda bita cheguda litu ole ski

gbamangirege?

Kwian geru jwannga  Jesuge
jaindunga:

—Ski gbataboko giti gbaboke chku ete
bligda bita cheguda ole.

20 Jesu gerudu dare:

—Ba gerudu trate. Kaire agwe cha
pan gdaguke girabatangu bage kwian
ngle cuatro milge, gire ¢ba bligda bita
cheguda litu ole ski gbamangirege?

Kwian geru jwannga jaindunga:

—Ski gbaguke chku ete bligda bita
cheguda ole.

21 Gire Jesu gerudu geru jwannga ole:

—:Bage geru bebi suge cha gerudu
sbaliga ba ole giti? Cha gerudu ba ulita
ole ba me mo chuge ngwadi kwian
fariseo kaire chugagwalla rey Herodes

levaduralla gai mo alin giti, cha me
kledu gerule levadura ulia giti, agwa
cha kledu gerule kwian fariseo gerua ng-
wale giti kaire chugagwalla rey Herodes
gerua ngwale giti —Jesu gerudu ene
kwian geru jwannga amage ulita ole.

Jesu kwian onbre gwagwa
me dodade una Betsaidage

22 Jesu ule kwian geru jwannga am-
age ulita ole chagedu dare duge gire
ama ulita jo chke una Betsaidage, ama
ulita chiu dbige duge gire onbre gdaite
gwagwa me dbachku Jesudi dodadale.
Onbre gwagwa me dbanga gerudu Jesu
ole:

—Ba ko gbe onbre ai gwagwa giti ene
ama joge chkeni noni.

23 Kwian gerudu ene Jesu ole gire Jesu
onbre gwagwa me gau koge du sugekare
una ege. Jesu mo jolokwa jun gbu onbre
gwagwa giti, Jesu ko gbu onbre gwagwa
giti gire ko junnga onbre gwagwa giti,
Jesu geru kadu onbre gwagwa mege:

—¢Ba nage ten lle gwealedi o me?

240Onbre gwagwa me ama gwagwa
trendu sidri gire ama jaindunga Jesu
kalen:

—Ima, cha kle ten kwiandi agwa
kwian kle mefie cha gwage salengwli gli
kare, ama kle chage.

25Jesu ko gbu nakwaite onbre
gwagwa giti, gire onbre gwagwa trendu
no jo chkeni ulita, ama tendu lle ulitadi
trate. 26 Jesu gerudu ama ole:

—Ba jogeni blike gudegu mo ullage,
ba me joge unaske geru trage kwian na
ole cha ba dodadu giti —Jesu gerudu ene
onbre ama nu dodaba ole.

Jesu geru kade kwian
geru jwanngage
kwian na kle gerule mine Jesu giti

27 Jesu jo chage dare kwian geru jwan-
nga amage ulita ole una soli ulita gdaite

gdaitege una kweri kada Cesarea-Filipo
giti tangle. Gire jonkare Jesu geru kadu
kwian geru jwanngage:

—¢Kwian ulita kle gerule mine cha
giti cha chema?

28 Kwian geru jwannga jaindunga:

—Kwian gweale kle gerule ba
Juan-Bautista  jogebakeda  chkuni
gwade, kwian na kle gerule ba kwian
Chube gerua ketanga dabage unsuialin
kada Elias chkuni, kaire kwian na
kle gerule ba Chube gerua ketanga
unsuialin jogebakeda chkuni gwade.

29Kwian geru jwannga gerudu ene
Jesu ole gire Jesu geru kadu dare ama
ulitage:

—Kwian na kle gerule ene cha giti,
cagwa ba gerule mine? ;Cha chema?

Pedro jaindunga Jesu kalen:

—Ba Cristo, Chube ba kagu nga dba
ai giti kwian kare kwian jwen siere ji
chugege agedu me no gdale.

30 Pedro gerudu ene Jesu giti gire Jesu
gerudu kwian geru jwannga ulita ole:

—Pedro gerudu trate, agwa ba me
geru e trageni kwian gdaite na ole, me
gerule kwian na ole cha Cristo Chube nu
cha kagaba nga dba ai giti —Jesu gerudu
ene kwian geru jwannga amage ulita ole.

Jesu gerule kwian geru jwannga ole

Jesu gbabe boi daga
ngwale gwabeda giti

31 Jesu kwian geru jwannga amage
ulita ta gbu Jesu be boi mine giti, Jesu
gerudu:

—Chube cha kagu nga dba ai giti
kwian kare, kwian tanre be age cha
dollale cha gbe boi tanre daga ng-
wale, kwian israelita chugagwalla juma
ulita kaire kwian gerunga Chube ole
daba alin chugagwalla ulita kaire kwian
daba tkanga tangle Moisés chadalla giti,
kwian e ulita me cha gerua gai ulia, ama
ulita be jainchke chadi cha gerua gdale

be cha gbe boi daga ngwale, bdagli cha
gwabeda agwa mongikege cha jaba be
chkeni gwade.

32Jesu gerudu trate ene mau giti
kwian geru jwannga amage ta gbagda
Jesu be boi giti, gire Pedro Jesu du sug-
ekare, Pedro gerudu Jesu ole:

—Ba me gerule ene, ba mi boi daga
ngwale ene ba kle gerule kare.

33Jesu jwlituda gdate naskuni
gwagedu kwian geru jwannga na ulita
ngnagu gire ama ka bo mno Pedro ole:

—iChegede kamne! Ba kle gerule Sa-
tanas kiralla giti ba kle gerule ama
takalin kare, ulia ba me kle tanachuge
Chube takalin kare ba kle gerule kwian
onbre ngwale kle tafiachuge kare.

34 Jesu gerudu ene Pedro ole gire Jesu
kwian na nglea kadu mo gitigu ule
kwian geru jwannga amage ulita ole,
Jesu gerudu kwian ulita ole:

—Kwian bai ta chagekalin ulia cha
ole me tafiachugadale dare mau giti
alin allabi me agedale dare ama agali
ta agekalin kare, ama mo ta gbadale
cha gerua gbe gdadi age cha takalin
kare, kwian na ama gbe boi daga ng-
wale cha gerua gdale kaire kwian na ta
ama gwakalinda cha gerua gdale ama
me mo talladale. Kwian bai mo ta gbe
boi cha giti kwian ene nage chage cha
ole. 35 Kwian bai tafiachuge mau giti alin
allabi toi no nga dba ai giti mo man-
ade no me tafiachuge age Chube takalin
kare giti, bdagli kwian ene be jogenga
sugekare Chubege be chege boi daga ng-
wale tanre diali chui tangle. Agwa kwian
bai mo ta gbe chage cha ole mo chuge
ngwadi boi daga ngwale nga dba ai giti
cha gerua dbe gdale, ama me mo tal-
lade, ama tafiachuge ma no age Chube
takalin kare, bdagli kwian ene be toi no
diali chui tangle nga ngafia giti cha ole
cha Nenua Chube ole. 3¢ Cha gerule ba
ole, ngwale kwian tanachuge tanre lle
lite ole ngle giti ama kle toi nga dba

ai giti gire. Kwian tafiachuge lle lite ole
alin allabi mau alin agwa ama me mo ta
gbe ulia Chube ole, kwian e be jogenga
ngwale ulita, ama be chege sugekare
Chubege diali chui tangle. 37 Kwian me
nage tafiachuge lle no nanaske gweale
kete Chubege, gire e giti Chube be ama
gbe toi no ule Chube ole nga ngafa giti
diali chui tangle, me ene dale. 38 Cha
gerule ba ole, Chube cha kagu nga dba
ai giti kwian kare chui bdaglige cha be
chieni nakwaite cha Nenua Chube ki-
ralla giti, cha be chieni ule lle boanga
Chube alin nga ngafia giti ngle ole.
Kwian nege tangle bai kaire cha gai ulia
agwa ama ibule cha giti cha gerua giti
kwian agenga me no me cha gerua gaba
ngeru, kwian ene ole nga chie ibule am-
age gerule ama cha gai ulia. Kwian bai
ibule ene cha giti nege, kwian ene giti
cha mi gerule no cha be chieni chuiage,
chui ege cha mi gerule ama giti ama
chanu.
9 Jesu gerudu dare kwian ulita ole:
—Cha gerule ulia ba ulita ole, ba
gweale kle aini cha ole cha keruchuge
ba bebi jogekeda, gire ba gwa giti Chube
be age no no cha ole ama kiralla giti, ba
gwage chadi ene, gire be suge trate bage
cha noare cha kweri cha kwian ulita
Chugagwalla —Jesu gerudu ene ulita.

Chube Jesu kaite kwian geru
jwannga gdamaige

Jesu Chube Kirolla

2Chui gbadereke jo tangle gire Jesu
jo jwichuga giti bate ngafna, ama kwian
geru jwannga amage gdamaire alin al-
labi du ule, ama Pedro kaire Santiago
kaire Juan du ule ama gatedi. Ama
ulita jo chke jwichuga giti kwian na
me kle ngwadi, gire Jesu jegwale jwlit-
edu ulita kwian geru jwannga gdamai e
gwa giti. 3 Jesu iometralla ulita jwlitedu
jutre jutre Jesudige gwadenga noare,

ni kwian gdaite fiage fnometra glige
ene chege jutre Jesu fiometralla kare.
4Kwian geru jwannga gdamai gwagedu
Jesudi ene, gire blike kwian unsuialin
boke kada Elias kaire Moisés medu geru
trage Jesu ole ama gdamai gwa giti. ° Pe-
dro gwagedu ene Moisédi Eliadi geru
trage Jesu ole, gire Pedro gerudu Jesu
ole:

—Cha tkanga tangle geruge, nga suga
noare chadi che ulita chku aini. Cha be
u soli gbe aini gbamai toingwa sugeti-
dale, u gbaite ba alin, u gbaite Moisés
alin, u gbaite Elias alin —Pedro gerudu
ene Jesu ole.

6Ulia kwian geru jwannga Jesuge
kendunga tanre ama kle gwage giti me
sugedu amage kle boi mine gire me
chku ufiale Pedroge ama gerudale mine.
7Pedro kledu gerule ene Jesu ole gire
bogakwa jutre chra gwadetranga chku
blikare ama ulita giti, ama ulita chegu
bogakwaske gire bogakwaske Chube
kerua sugedu ama ologe gerule: “Ai cha
Kirolla, cha no no ama ole. Ba ulita ama
keruchugadale no, ba mo ta gbadale ama
kerua gbe gdadi no diali.”

8Chube kerua sugedu ene kwiange
gire blikare kwian geru jwannga Je-
suge tienduda modi tangle gire Elias
Moisés me medu dare kwian geru jwan-
nga gwage, Jesu alin kleduni gballa.

9Boidu ene ulita jwichuga giti gire
Jesu joni chage jwichugadi gwadbiguda
ule kwian geru jwannga gdamai ole,
Jesu gerudu ama ole jonkare:

—Mo gwagwa giti ba gwagedudi
jwichuga giti nege kaire ba geru
keruchugu cha giti, ba me e trage ni
kwian na gdaite ole. Cha chiu nga dba
ai giti kwian kare cha be jogekeda, cha
jaba be chkeni gwade gire ba fage
boidu nege gerua trage kwian na ole.

10 Jesu kwian geru jwannga gdamai
ta gbu ene kwian gwagedu giti kaire
kwian geru keruchugu giti, gire kwian

geru jwannga gdamai geru e ulita gatu
mo tale, agwa ama gdamai kledu gerule
modi ongoru ongoru:

—Jesu gerudu ama be chkeni gwade,
geru e me suge chage. ;Ama kledu
gerule llema giti?

Ama gerudu modi ene agwa boidu
ulita jwichuga giti ama me geru e ketu
kwian nage. 11 Kaire kwian geru jwan-
nga gdamai geru kadu Jesuge:

—:Mineade kwian daba tkanga tan-
gle Moisés chadalla giti kle gerule Elias
chkedale chage kwianske nga dba ai giti
ngeru, gire Chube be kwian daba jwan-
nga siere kage kwian ulita alin? Ba klebi
nga dba ai giti kwianske malen me suge
chage mineade kwian e kle gerule Elias
bebi chke.

12 Jesu jaindunga ama kalen:

—E ulia kwian kle gerule kare, Elias
chiedale kwian ulita ta gbe biale ngeru,
gire Chube kwian daba jwannga siere
kage chuiage kwian ulita ta kle biale
kwian daba jwannga siere gai ngwange
no, e trate ene ulia. Chube gerua de-
gaba unsuialin gerule cha giti chada
e kle gerule Chube be cha kage nga
dba ai giti kwian jwanngale siere, kaire
chada e gerule kwian tanre be cha gai
kwian ngwale kare be cha gbe boi daga
ngwale tanre me no. Chube gerua kle
degaba unsuialin gerule ene cha giti,
;ba tafiachuge mine geru e giti? 13Cha
gerule ba ole, Elias chkubi kwianske
agwa kwian ama gau kwian ngwale kare
kwian me ama gau dage, kwian ama gbu
boi jere jere kwian tadukalin kare, ama
boidu ene ulia Chube gerua kle degaba
unsuialin kle gerule kare —Jesu gerudu
ene kwian geru jwannga amage gdamai
ole.

Jesu dolla kage siere
kirogwa onbrege

14 Jesu kaire kwian geru jwannga
gdamai jo chkeni kwian geru jwannga

na ulita kledu ngwadi gire amage kwian
geru jwannga na ulita skwendu kwian na
tanre ole mo litaba. Kaire kwian daba
tkanga tangle Moisés chadalla giti ngle
kledu gerule tanre ka boi kwian geru
jwannga ole dolla kage siere kwiange
giti. 15 Kwian ulita gwagedu Jesudi chie
ama gitigu, ama ulitadi nga chegu suga
noare, ama ulita jo jrite Jesu gitigu Jesu
gai ngwange no ama gbi kadu Jesuge:

—¢Che kle mine?

16 Jesu gerudu kwian ulita ole:

—Che kle ngwakwli. ¢Kle boi mine
aini? ¢Kwian kle gerule llema giti aini
ka boi kwian geru jwannga chage ole?

17 Kwian gdaite kledu kwian ngleaske
jaindunga Jesu kalen:

—Kwian tkanga tangle geruge, cha
chiu cha kirolla ai dbe dodadale, cha
tafiachugu ba kle aini ene ba fiage cha
chudaboi cha kirolla jwligebanga dolla
kote dodade. Cha kirolla oga sbali dolla
kbiale ama me nage gerule dale ama
keru me. !8Dolla kle age me no cha
kirolla ole diali chui gwealege ama kle
no chui gwealege ama kle boi tirare
dolla kote, dolla kle nga kagenga cha
kirolla giti, dolla kiralla kle cha kirolla
lugeda dba tangle, ama kle jolokwa
mlienga tanre kate, ama kle dau jrite
tirare kaire dolla kle ama gbe sklieda
ulita jegwale. Cha gerudu kwian geru
jwannga bage ulita ole chudaboi kade
amage dolla kage siere cha kirollage
agwa ama ulita me fiadu, malen cha chiu
ba nate ba cha kirolla dodade.

19Jesu kirogwa fienua keruchugu
gerule ene gire Jesu gerudu kwian ulita
kle ne ngwadi ole:

—Ba ulita me kle mo ta gbe cha gai
ulia. (Ngaminegire ba be mo ta gbe cha
gai ulia, ene Chube fiage kira kete bage
age ulita cha kle age kare? ;Ngamangire
ba be kle kian gbe chage cha ba chud-
aboadale? Kirogwa du chage aini.

20 Jesu gerudu ene kwian ole gire
kirogwa e dule Jesuge, dolla kle kirogwa
tale gwagedu Jesudi gire dolla e nga
kagunga ma obere kirogwa giti, dolla
kirogwa luguda dba tangle, kirogwa jolo
alin mliunga ngle kate. 2! Jesu geru kadu
kirogwa fienuage:

—¢Ngaminegire ama kledu boi ene?

Kirogwa fienua jaindunga Jesu kalen:

—Ama chiu tige sidri ama ogabi ene
dolla kote. 22 Diali dolla kle kirogwa gbe
boi tirare ama kle boi ba gwa giti nege
kare kaire agwe chui gwealege dolla
kle ama gbe joge chke dba jitaske kaire
chiske. Dolla kle age ene kirogwa gbale
jogekeda, malen cha gerule ba ole, ba
nage age gweale cha kirolla chudaboi ba
agedale. Ba tai dage chage ba cha chud-
aboi, ba dolla kage siere cha kirollage.

23 Jesu gerudu kirogwa fienua ole:

—:Mineade ba kle gerule cha fiage age
gweale ba kirolla chudaboi cha agedale?
Kwian ulita bai kaire kle mo ta gbe ulia
Chube ole kle mo ta gbe Chube gerua gai
ulia, kwian ene alin Chube be age ulita
no kwian chudaboagda.

24Kirogwa fienua gerudu Jesu ole:

—Cha kle mo ta gbe ulia Chube ole,
agwa ba cha chudaboi mo ta gbe ma ngle
gwangerugu Chube gai ulia diali.

25 Jesu gwagedu kwian tanre kledu mo
litaba amadi tangle, gire Jesu gerudu
dolla kledu kirogwa tale ole:

—Ba dolla kwian gbanga olo me keru
me, ba ole cha gerule, ba jogedale siere
kirogwa aige, ba me fiage age dare me
no ama ole ni ba fage joge chkeni ama
tale dare. jJoga siere amage!

26 Jesu gerudu ene gire dolla ngautu
kweri skochiu tanre ama nga kagunga
kirogwa giti nakwaite ma obere
ngerugu gire dolla jo siere kirogwage,
dolla kirogwa jigu jogebakeda kare.
Kwian tanre gerudu dolla kirogwa guda,
27 agwa Jesu kirogwa ko gau kote Jesu

kirogwa chudabo chke gdate, kirogwa
chku gdate chegu no trate ulita.

28Bigire Jesu jo sugekare kwian
ngleage ama jo gwa u gbaitege ule
kwian geru jwannga amage ulita ole,
gire kwian geru jwannga geru kadu
amage:

—¢Mineade cha me fiadu dolla kage
siere kirogwa ege?

29 Jesu jaindunga kwian geru jwannga
amage kalen:

—Kwian jwligebanga dolla tirare kote
kirogwa e kare, ba ta dolla e kare ka-
gakalin siere kwiange, ba mo ta gbadale
mo tke bage bligdage gerule tanre Chube
ole kira kade amage dolla kagagda siere
kwiange, ene Chube kirallaske ba fiage.
Ba me mo tke bage bligdage ni gerule
Chube ole kira kade amage, ene ba me
flage dolla e kare kage siere kwiange
—Jesu gerudu ene kwian geru jwannga
amage ulita ole.

Jesu gerule bitabokedale
kwian geru jwannga ole

Jesu gbabe boi daga
ngwale gwabeda giti

30-31 Jesu kaire kwian geru jwannga
amage ulita jo siere ne ngwadige ama
ulita jo chage nga Galileage tangle. Jesu
tadukalin kwian geru jwannga amage
tke tangle sugekare kwian na ulitage
Jesu be boi giti malen Jesu kledu chage
nga ege tangle skwlenre kwian ngleage,
Jesu kledu chage kwian geru jwannga
ole, gire ama gerudu:

—Chube cha kagu nga dba ai giti
kwian kare, cha ketabe kwian agenga me
no cha dollalege gwaleda, ama be cha
gweda, agwa chui mongikege cha jaba
be chkeni gwadeni.

32Kwian geru jwannga ulitage me sug-
edu trate Jesu kledu ama tke tangle giti,
ama ulita ibudu geru kade Jesuge geru
Jesu kledu gerule ama ole giti.

Jesu gerule kwian bai ma
kweri Chube gwa giti

33-34Bigire Jesu jo chke una Caper-
naumge ule kwian geru jwannga amage
ole. Jonkare kwian geru jwannga ulita
kledu mo ka dodadeda ongoru ongoru
ama kledu chage modi batre, malen ama
ulita jo chke gwa uge gire Jesu geru kadu
ama ulitage:

—¢Ba ulita kledu mo ka dodadeda
llema giti ongoru ongoru jonkare? ;Geru
mine giti ba kledu mo ka dodadeda
jonkare?

Jesu geru kadu kwian geru jwanngage
ene, gire ni kwian gdaite jaindunga
ama kalen, ama ulita chegu kamne, ulia
jonkare ama ulita kledu gerule modi
chema be chege ma kweri Chube gwa
giti daba na ulitage, ama ulita ibudu
gerule Jesu ole llema giti ama kledu
gerule modi jonkare malen ama ulita me
jaindunga Jesu kalen. 35 Agwa ufiadu Je-
suge ama ulita kledu gerule llema giti.
Jesu toidu dba gire ama kwian geru
jwannga gdataboko giti gdaboke ulita
kadu mo gitigu, Jesu gerudu ama ulita
ole:

—Kwian bai kaire chegekalin ma kw-
eri daba nage, kwian ene sugedale moge
ma soli daba nage, ama mo ta gbadale
daba na ulita chudaboi ta no ole age no
daba ulita alin.

36 Jesu gerudu ene gire Jesu kirogwa
soli gdaite kle ne ngwadi gau kote ama
kirogwa gbu toi dba mo skwagda giti
kwian ulita gwa giti, Jesu gerudu:

37 _Kwian bai kaire no cha ole ulia,
kwian ene kle kirogwa ai kare gai ng-
wange no kle age no ama alin, kwian
age ene me kle kirogwa alin allabi gai
ngwange no, kaire ama kle cha gai ng-
wange no kle age no cha agali alin kare.
Ene kaire kwian bai kaire cha gai ng-
wange no, kwian ene kle Chube cha
kaganga nga dba ai giti gai ngwange

no kaire —Jesu gerudu ene kwian geru
jwannga amage ole.

38 Gire Juan gerudu Jesu ole:

—Cha tkanga tangle geruge, cha ulita
gwagedu kwian gdaitedi dolla kage siere
daba jwligebangage, kwian e gerudu
ama kledu dolla kage siere dabage ba
kiralla giti. Ama me kle chage che ole
malen cha gerudu ama ole ama me fiage
age ene dare.

39 Jesu gerudu:

—Ba me gerule ama ole ama me fiage
age ene dare, ba me fiage mo gbe ma kw-
eri amage. Kwian ulita bai kaire kle lle
daga ngwale no dodade cha kiralla giti,
kwian ene mi gerule blike me no cha dol-
lale, ama be gerule no cha giti. 40 Ulia
kwian bai me kle age che dollale, kwian
ene kle age che bale kle che chudaboi, ba
me ka boi ama ole. 4! Cha gerule ba ole,
kwian bai kaire tai dage ba cha gerua
gangage age no ba alin ba cha gerua dbe
gdale ama chi kete bage jadale ba siechie
gire, kwian ene alin Chube be age no
kwian ba chudabo fianale.

42 Jesu gerudu dare:

——Cha gerule ulia ba ulita ole, kwian
bai kaire age me no kwian chanu ole
kwian cha gerua gaba ulia me sbali
kwian na daba ene ta gbeni bliteni
naskuni age gweale me no Chube dol-
lale, ma no kwian daba gbanga age me
no ene alin ke kweri lugaba mo siroge
mlienga ble jereske age me no giti gdale
kwian chanu ole, ene kwian e be jo-
gekeda mi fiage chege dare kwian chanu
ta gbe age me no joge siere cha geruage.
43Kaire sugedale bage ba agali kle mo
gbe age me no. Ba ta agekalin gweale me
no mo ko gdaite giti, ba mo ta gbadale
me tafachuge dare age me no ene kare
ko e giti, ba age me no ene talla chuge
ngwadi, e salengwli ba mo ko tkenga
kare, ene ba me age me no dare mo ko
giti kare. Ma no ba alin joge ko bitale
ole toi Chube ole nga ngafia giti diali

dale alin ba agedu no Chube takalin kare
fanale, agwa me no ba alin joge ko no
gdabonate ole ji chuge tirare ngwadi boi
daga ngwale jitaske ba agedu me no mo
ko giti Chube dollale fianale, jita e kle
ngwadi mi jogeda dale jita e chege di-
ali gwade tirare kwian agenga me no
gbagda boi daga ngwale chui tangle.
44 Ji chuge daga ngwale ngwadi lle ulita
joge chegale sugaska gutaba gwita kote,
gwita e ulita mi jogekeda dale. Kaire
jita diali be kle gwade kwian agenga
me no gbagda boi daga ngwale, jita e
mi joge gwabada jita e chege diali chui
tangle. 4> Kaire ba sera giti ba jogekalin
age gweale me no, ba mo ta ghbe mo
sera tkenga kare ene ba me tafiachuge
dare age me no mo sera giti, ba agedale
salengwli ba sera bitale kare ene ba me
flage age me no mo sera giti ba takalin
kare. Ma no ba alin joge sera bitale ole
toi Chube ole nga ngafia giti diali dale
alin ba agedu no Chube takalin kare
fanale, agwa me no ba alin ba joge mli-
abanga sera no gdabonate ole ji chuge
tirare ngwadi boi daga ngwale ba agedu
me no mo sera giti Chube dollale fianale.
46 Ji chuge daga ngwale ngwadi lle ulita
joge chegale sugaska gutaba gwita kote,
gwita e ulita mi jogekeda dale. Kaire jita
diali be kle gwade kwian agenga me no
gbagda boi daga ngwale, jita e mi joge
gwabada jita e chege diali chui tangle.
47 Kaire agwe ba gwage lle gwealedi mo
gwagwa giti gire gwage edi giti ba ta
agekalin gweale me no, ba me mo chuge
ngwadi gwage lle edi dare tahachuge lle
e giti dare, ma no ba mo linge siere lle
ege. Ba agedale salengwli ba gwagwa
gbaite jo jwanba siere kare ene ba me
fage gwage lle me nodi ba takalin kare.
Ma no ba alin joge gwagwa gbaitre alin
ole toi Chube ole nga ngafia giti diali
chui tangle ba agedu no Chube takalin
kare fianale, agwa me no ba alin joge
mliabanga gwagwa gbabonate no ole ji

chuge tirare ngwadi boi daga ngwale
ba agedu me no Chube dollale fianale.
48 Ji chuge daga ngwale ngwadi lle ulita
joge chegale sugaska gutaba gwita kote,
gwita e ulita mi jogekeda dale ne ng-
wadi, kaire jita diali be kle gwade kwian
agenga me no gbagda boi daga ngwale,
jita e mi joge gwabada jita e chege diali
chui tangle.

49°Cha gerule ulia ba ulita ole, che me
takalin samla tuge gire che cho bate ngle
samlage, ene samla me joge chegale, e
kare ene Chube kle ba kwian amanu gbe
boi daga ngwale gweale ba ta gbagda
ama gai ma ngle, ene ba me mo ta blite
age me no Chube dollale. 5°Cho mana
noare, agwa cho joge skeke gire che me
fiage cho gbeni naskuni bale, che cho
skeke mliadalenga, cho e ngwale. E kare
ene ba kle gerule modi chema chema ma
kweri daba na ulitage, ba mo gbakalin
ma kweri daba nage ba me fiage lle boi
no Chube alin, ene ba kle chege cho
skeke kare ngwale. Ba me mo gbe ma
kweri daba nage, ba mo ta gbadale toi no
daba na ulita ole daba ulita chudaboan-
gale —Jesu gerudu ene ulita kwian geru
jwannga amage ole.

Jesu kwian tke tangle kwian onbre
me flage mo muiralla chuge ngwadi

1 O Jesu jo siere una Capernaumge
ule kwian geru jwannga amage
ulita ole, ama ulita jo nga Judeage, jo
chke chi Jordédnge ama jo chi kagda giti
ongoru. Ne ngwadi kwian tanre litedu
Jesudi tangle gire Jesu kwian tku tan-
gle Chube giti ama kle age diali kare.
2Kwian fariseo gweale chku Jesudi mo
chuge Jesu ole, ama ulita takalin Jesu
gerule gweale me no Moisés chadalla
dollale, ene ama nage Jesu gbe jiske e
gdale, ta ene ole kwian fariseo ulita geru
kadu Jesuge:
——Cha geru kade bage, ¢kwian onbre
mo jwanba fiage mo muiralla chuge ng-

wadi? ;Age ene e skwen no Chube gwa

giti o skwen me no Chube gwa giti?

3 Jesu jaindunga:

—XKaire cha geru kade bage, Moisés
Chube gerua degu unsuialin, ;chada e
gerule mine muinga chuge ngwadi giti?

4Kwian fariseo jaindunga Jesu kalen:

—Moisés Chube gerua degu unsuialin
chada e gerule onbre ta mo muiralla
chugakalin ngwadi, onbre e chada de-
gadale kete mo muirallage, chada e
gerule muinga e me amanu dare, on-
bre age ene gire onbre fiage mo muiralla
chuge ngwadi.

5Gire Jesu gerudu:

—Kwian ulita me age Chube takalin
kare, kwian me no kwian ta agekalin
mau tale me no kwian takalin kare,
malen Chube Moisés ta gbu chada dege
kwian ulita alin ene kwian ulita tachke
ama me agedale me no. ®Kaire Chube
Moisés ta gbu chada dege unsuialin
gwange jondege alin nga ulita lle ulita
jo dodaba giti, chada e gerule:

“Chube kwian onbre dodadu kwian
muire dodadu.”

7-8 Kaire chada e amafia gerule:

“Chube kwian dodadu ene onbre muire,
malen kwian onbre mo jwankalin
muinga ole, ama mo flenua mo
chebia chugadale ngwadi mo ta
gbe ule muinga ole gire ene ama
gdabonate chege kwian gdaitre alin
kare ta salengwli ole.”

Moisés Chube gerua degu ene. Nege cha

gerule ba ulita ole, kwian mo jwanba me

chege kwian gdaboke kare, agwa Chube
gwa giti ama boke chege kwian gdaitre
alin kare onbre muinga ole muinga on-
bre ole, ama boke ta chegedale ule
salengwli. °Ulia me no kwian onbre
mo gbe sugekare mo muirallage, Chube
muinga ketu onbrege, Chube onbre ketu
muingage, Chube kwian gbu mo jwen
ene, malen onbrenu muirenu me fage
age ama takalin kare, onbre joge siere

muingage o muinga joge siere onbrege,
e me no Chube gwa giti —Jesu gerudu
ene kwian fariseo ulita ole.

10Bijgire Jesu jo gwa ule kwian geru
jwannga amage ulita ole, kwian geru
jwannga geru kadu Jesuge:

—Jesu, cha takalin ba cha ulita ta gbe
dare ba gerudu giti kwian fariseo ole on-
bre mo muiralla chuge ngwadi giti.

11 Jesu gerudu kwian geru jwannga
ole:

—Cha gerule ulia ba ulita ole, kwian
onbre bai kaire mo muiralla chuge ng-
wadi gire mo jwen muinga na ole, on-
bre e kle age me no Chube gwa giti,
Chube gwage e salengwli onbre e kle mo
chuge ke giti muinga e ole kare, kaire on-
bre e kle age me no muinga ngeru dol-
lale. 12Kaire agwe muinga mo fiengu-
lalla chuge ngwadi gire mo jwen onbre
na ole, muinga e kle age me no Chube
gwa giti, Chube gwa giti e salengwli
muinga e kle mo chuge ke giti onbre na
ole kare —Jesu gerudu ene kwian geru
jwannga amage gdataboko giti gdaboke
ole.

Kirogwa tanre dbachie Jesuge

13Kirogwa fienua kirogwa chebia
tanre chiu mo kirogwalla soli dbe Jesu
kle ngwadi, kirogwa fienua chebia
takalin Jesu ko gbe kirogwa soli e giti
gerule Chube ole Chube age no kirogwa
alin Chube kirogwa manade no. Kwian
geru jwannga Jesuge ulita gwagedu
kwian tanre edi chie kirogwa dbe
Jesuge gire ama ka bo kirogwa fienua
ole chebia ole:

—¢Lledale ba kle chie kirogwa dbe
Jesuge? jJoga, joga siere, ba me chie
kirogwa dbe Jesuge!

14 Jesu gwagedu kwian geru jwan-
ngadi ka boi kirogwa fienua ole chebia
ole me flage kirogwa dbe Jesuge, gire
Jesu ta skochiu tanre kwian geru jwan-

nga ulitadi, Jesu gerudu kwian geru
jwannga ole:

—Me no ka boi ene kirogwa fienua
ole chebia ole, ba ama chugene chie mo
kirogwalla dbe chage. Kirogwa soli ta kle
biale Chube gerua gai ulia blike, kirogwa
talla ene kare Chube takalinge, kwian
ulita bai kaire mo ta gbe ulia Chube ole
kirogwa talla ene kare ole, kwian ene
chege Chubenu, ama be toi diali chui
tangle Chube ole. 15Cha gerule ulia ba
ulita ole, kwian ulita bai kaire me mo ta
gbe kirogwa talla kare Chube ole, kwian
ene me fiage toi ule Chube ole, ama be
chege sugekare Chubege.

16 Jesu gerudu ene kwian geru jwan-
nga ole gire kirogwa fienua chebia ulita
chiu mo kirogwalla dbe Jesuge, Jesu
kirogwa soli ulita gdaite gdaite gau kote,
ama ko gbu kirogwa ulita giti gerudu
Chube ole Chube age no kirogwa alin
kirogwa manade no.

Kwian gdaite igi tanre molen
chke gerule Jesu ole

17Jesu jo chage dare gwangerugu,
gire onbre gdaite chiu jrite Jesu ngnagu
jonkare, onbre e mo jongnagwa skutu
dba Jesu ngwange Jesu gai dage gire
ama gerudu Jesu ole:

—Ba kwian tkanga tangle noare, cha
takalin ba geru kete chage, ¢cha llema
boadale nga dba ai giti gire ene cha hage
toi no diali chui tangle Chube ole nga
ngaha giti?

18 Jesu jaindunga kwian e kalen:

—¢Mineade ba gerudu cha no? Ulia ni
kwian gdaite no trate, Chube alin allabi
no trate ulita. 19 Bage ufiale trate Chube
nu geru gbaba kwian ulita alin kwian
toidale mine Chube gwa giti, Moisés
Chube gerua e degu unsuialin ba chada
e uiie trate, chada e gerule:

“Ba me daba gweda.
Ba onbre mo jwanba me mo chuge ke
giti muinga na ole, ba muinga mo

jwanba me mo chuge ke giti onbre
na ole.

Ba me skwe boi daba ngeru.

Ba me geru jinade ngwale daba na
dollale.

Ba me gerule ngwale daba anblitagda
lle amanu jwennga ama ngeru mau
alin.

Ba mo fienua mo chebia gai dage.”

Moisés Chube gerua degu ene unsuialin

kwian ulita alin, ba agedale ulita geru e

kle degaba kare.

20 Jesu gerudu ene kwian onbre ole
gire kwian onbre e gerudu Jesu ole:

—Cha kledubi soli gwangeabi cha jo
juma gdate cha kle geru e ulita gai dage
age ulita geru e kle gbaba kare.

21 Jesu gwagedu kwian onbre edi Jesu
ta no onbre e ole, Jesu gerudu:

—Noare ba kle age ene, agwa cha
gerule ba ole, ba mo ta gbadale age na
gdaite. Joga, lle banu ulita chbade, igi
ulita lle e fiana ba kete kwian me lle
molenge. Ba age ene ulita gire ba chieni
cha kle ngwadi ba mo ta gbe chage cha
ole diali geru jwen chage. Gire ene ba
be kle biale joge toi diali Chube ole nga
ngafa giti, Chube be age no ba alin ba
agedu no fianale.

22Kwian onbre Jesu keruchugu gerule
ene gire ama chegu ta olire tanre, on-
bre e lle molen tanre, malen ama me
tadu lle ulita chbadakalin Jesu gerudu
kare ama ole, ama jo siere Jesuge ta olire
ole. 23 Jesu gwagedu modi tangle, Jesu
gerudu kwian geru jwannga amage ulita
ole:

—~Ulia mnoare kwian lle molen tanre
alin Chube gerua gai ulia mo ta gbe age
ulita Chube takalin kare. Agwa kwian
me age ene kwian me fiage toi diali chui
tangle Chube ole nga ngaiia giti.

24Kwian geru jwannga Jesuge ulita
chegu tafachuge tanre Jesu gerudu giti
gire Jesu gerudu dare ama ole:

—Ba ulita cha olia kare, cha gerule
ulia ba ole, mnoare kwian lle molen
tanre Chube gerua gai ulia mo ta gbe
age ulita Chube takalin kare. 25 Udale
bage bda kweri kada camello me fiage
joge tangle agu kwebege, camello kw-
eriare, ene kaire kwian lle molen tanre
alin mnoare Chube gerua gai mo ta gbe
age Chube takalin kare. Kwian ene kle
mo ta dbe no no lle amanu tanre ulita
ole malen mnoare ama alin mo ta gbe
lle amanu chuge ngwadi Chube gerua
gai ulia mo alin age Chube takalin kare,
mnoare kwian ene alin mo ta dbe ma
no Chube ole ama kle mo ta dbe no lle
amanu olege.

26 Kwian geru jwannga Jesuge Jesu
keruchugu gerule ene gire ama ulita
chegu tafiachuge tanre ma ngle geru
e giti, ama geru kadu moge ongoru
ongoru:

—E ene ulia mnoare age Chube takalin
kare ama kle gerule kare, gire ;chema
fage age ulita Chube takalin kare, ene
toi no diali chui tangle Chube ole nga
ngana giti? Ni kwian gdaite fiage age
ene.

27 Jesu gwagedu ama ulitadige, Jesu
gerudu:

—Kwian agali gballa me fnage age ulita
Chube takalin kare me fiage age mau
alin agali toi diali chui tangle Chube ole.
Agwa Chube alin allabi fiage kwian kira
gbe age ulita Chube takalin kare, hage
kwian gbe toi diali chui tangle ama ole.
Chube alin allabi fiage age ulita, lle ulita
me mno ama alin boadale.

28 Gire Pedro gerudu Jesu ole:

—~Cha ulita geru jwannga bage kle
chage ba ole diali geru jwen bage, cha
ulita lle ulita chanu nga dba ai giti chugu
ngwadi gire cha ulita mo ta gbu chage
diali ba ole baini kaire ba kle joge ng-
wadi, cha ulita agedu ulita ba gerudu
kare onbre lle molen tanre ole.

29-30 Jesu gerudu:

——Cha gerule ulia ba ulita ole, kwian
ulita bai kaire mo ta dbe ma no cha
ole kwian kle mo ta dbe no mo bitalla
ulita olege lle ulita amanu olege, kwian
ene ta kle biale lle amanu chuge ngwadi
kaire mo bitalla chuge ngwadi cha gerua
dbe gdale. Kwian e ulita bai lle amanu
gweale o mo bitalla gweale chuge ng-
wadi age cha takalin kare cha gerua
dbe, kwian enege Chube be lle tanre
no kete kwian ene age cha takalin kare
flanale. Kwian u chuge ngwadi, kwian
dbi chuge ngwadi, kwian mo daballa
chuge ngwadi, kwian mo ibotea chuge
ngwadi, kwian mo chebia chuge ngwadi,
kwian mo fienua chuge ngwadi, kwian
mo kirogwalla chuge ngwadi, kwian bai
mo ta gbe lle gweale o bitalla gweale
chuge ngwadi ene cha gerua dbe kwian
nage gdale, kwian enege Chube be lle ma
no ma ngle kwian e nu lle chugaba ng-
wadige kete amage nga dba ai giti kwian
ene age cha takalin kare fianale. Chube
be age no kwian ene alin kwian ene be
chege lle ulita ma ngle ole, kwian enege
Chube be u na kete toingwa, kaire Chube
be dbi na kete amage, kaire Chube be
daballa na ibotea na chebia na fienua
na kirogwalla na kete kwian enege. Ulia
Chube be bitalla kaire lle ma ngle keteni
kwiange kwian mo ta gbu cha gerua
dbe daba nage fianale agwa kaire kwian
ene be boi daga ngwale tanre cha gerua
dbe gdale. 31 Cha gerule ba ulita ole,
nege nga dba ai giti kwian gweale kle
suge moge ma kweri daba nage, chui
bdaglige kwian ene be ma soli Chube
gwa giti Chube ngwadi. Agwa nege nga
dba ai giti kwian gweale suge moge ma
soli daba nage, chui bdaglige kwian ene
be ma kweri Chube gwa giti Chube ng-
wadi —Jesu gerudu ene ulita kwian geru
jwannga amage ole.

Jesu gerule bitamaidale kwian geru
jwannga ulita ole Jesu gbabe boi
daga ngwale gwabeda giti

32 Jesu jo chage una Jerusalén ngnagu,
kwian geru jwannga amage gdataboko
giti gdaboke kledu chage Jesu nate
taflachuge tanre Jesu gerudu giti. Kaire
kwian na tanre kledu chage Jesu nate
ta kennga ole. Jesu kwian geru jwan-
nga amage ulita kadu sugekare kwian
ngleage gerule nakwaite ama ole Jesu be
boi giti ulita, 33 Jesu gerudu:

—Bage unale che ulita kle joge una
Jerusalénge, una ege kwian be age cha
dollale, cha ketabe boalenga daga ng-
wale kwian gerunga Chube ole daba
alin chugagwalla ulitage kaire kwian
daba tkanga tangle Moisés chadalla giti
ulitage, kwian e ulita me kle cha gerua
gai ulia Chube cha kagu nga dba ai giti
kwian kare, malen ama be gerule cha
jogedaleda cha jiske kweri Chube gwa
giti kbiale, ama ulita be cha kete kwian
me israelitage gwaleda. 34 Kwian me is-
raelita e ulita be kidere tanre chadi,
ama be jolo tke cha giti, ama be cha
bate tanre obere giska giti be age ene
ulita dagale cha ole gire bdagli ama
be cha gweda. Cha gwabeda agwa chui
mongikege cha jaba be chkeni gwadeni
—Jesu gerudu ene ulita kwian geru
jwannga amage ole ama ta gbagda Jesu
be boi giti una Jerusalénge.

Santiago kaire Juan gerule Jesu ole
ama gdabonate chegekalin kweri
daba chugagwallale chui bdaglige

35Santiago kaire Juan ama gdaboke
Zebedeo kirolla, ama jo kodi Jesu gitigu
gire ama gerudu Jesu ole:

—Cha tkanga tangle geruge, cha
takalin ba age no cha alin cha be kade
bage kare.

36 Jesu geru kadu amage:

—¢Ba takalin cha age mine ba alin?

37 Ama gdabonate jaindunga Jesu
kalen:

—Ba chuia be chke gire ba be chege
kwian ulita Chugagwalla ma kweri, chui
ege cha gdaite toikalin dba ba ko jole giti
cha gdaite toikalin dba ba ko taingwli
giti, cha gdabonate ta chegekalin kweri
ule ba ole daba chugagwallale.

38 Jesu gerudu ama ole:

—Bage me suge ba kle llema kade
chage. Ulia cha gbabe boi daga ngwale
kaire cha gwabeda Chube gerua gdale,
gire cha geru kade bage, ¢ba kle biale boi
daga ngwale ene cha be boi kare? ;Ba kle
biale jogeda cha be jogeda kare?

39 Gire ama gdabonate jaindunga:

—Ima, cha fage mo kete boange daga
ngwale ba gerua gdale ba be boi daga
ngwale kare.

Jesu gerudu:

—~Ulia ba be boi tanre daga ngwale
cha kare cha gerua gdale, 4°agwa cha
me fiage gerule ba ole cha chuia be chke
gire ba be chege toiba dba cha ko jole
giti cha ko taingwli giti daba chugagwal-
lale ma kweri daba na ulitage. Cha me
fiage gerule ene, cha e jige Chube kote,
Chube alin allabi fage kwian gbe kweri
daba chugagwallale toi dba cha ko jole
giti cha ko taingwli giti chui bdaglige —
Jesu gerudu ene Santiago ole Juan ole.

41 Kwian geru jwannga Jesuge na ulita
gdataboko geru e keruchugu gire ama
ulita skochiu tanre Santiagodi kaire
Juandi ama boke gerudu Jesu ole gdale.
42 Jesu kwian geru jwannga amage ulita
kadu mo gitigu gire Jesu gerudu ama
ulita ole:

—Bage unale nga ulitage nga dba
ai giti kwian chugagwalla ulita kle
kwian kage age chugagwalla takalin
kare, kwian agedale ulita chugagwalla
kle gerule kare, kwian chugagwalla kle
kwian kage age chugagwalla takalin
kare, ene chugagwalla suge moge kweri.
43-44 Agwa ba ulita me fiage tafiachuge

kwian chugagwalla nga dba ai giti ulita
kle tanachuge kare, ba tanachugadale
nganake. Ba me mo ta gbe daba kage age
ba takalin kare, agwa ba mo ta gbale di-
ali age no daba na ulita alin daba chud-
aboi ta no giti, ba age ene gire Chube
gwa giti ba chege kweri daba chugag-
wallale. 4°Ba ulita tafiachugadale cha
kle tafiachuge kare. Cha chiu nga dba
ai giti kwian kare, cha me chiu kwian
kagangale age no cha alin cha chud-
aboi, agwa cha chiu kwian ulita chud-
aboangale, cha chiu age no kwian alin
kwian chudaboi kaire cha chiu mo ketale
gwaleda kwian ulita alin, ene cha jogeda
giti cha kwian jwen siere ji chugege ama
agedu me no gdale —Jesu gerudu ene
ulita kwian geru jwannga amage ole.

Jesu kwian gwagwa me
kadakle Bartimeo dodade

46 Jesu kledu chage una Jerusalén ng-
nagu ule kwian geru jwannga amage
ulita ole gire ama ulita jo chke una Jer-
icoge. Jesu jo tangle una ege, kwian geru
jwannga amage kaire kwian na tanre jo
chage ama ole ama gatedi. Jesu kledu
chage kwian tanre ole gire Jesu tendu
kwian gdaite ngwange jonke, kwian e
gwagwa me ama kledu toiba dba jonke
igi kade kwian nage, kwian e kadakle
Bartimeo ama Timoteo kirolla. 47 Bar-
timeo kwian na keruchugu gerule Jesu
una Nazaremu kle chage ngmadi gire
Bartimeo mo gbu ngaute Jesuge:

—iJesu, ba kwian chugagwalla kw-
eri unsuialin David oindalla, ba tai dage
chage!

48Kwian tanre Bartimeo keruchugu
ngaute ene Jesuge, gire kwian ka bo
jabale Bartimeo ole ene ama ka chite
ngaute, agwa Bartimeo me ka chitedu,
ama mo ta gbu ngaute gwangerugu ma
ngle:

—iJesu, ba kwian chugagwalla kw-
eri unsuialin David oindalla, ba tai dage
chage!

49 Jesu Bartimeo e keruchugu ama me
chagedu dare, Jesu chegu jagenga gdate
jonke, Jesu gerudu kwian na ole:

—Ba kwian e kade chie cha gitigu.

Kwian ngautu Bartimeoge:

—iChkede gdate nga suga no ole! Bai
aini, Jesu kle ba kade mo gitigu.

50 Bartimeo kwian keruchugu gerule
ene gire blike ama fiometra kledu mo bli-
abaske jigu mliabanga, ama chku gdate
blikare, jo Jesu gitigu. °! Jesu geru kadu
Bartimeoge:

—¢Ba takalin cha llema boi ba alin ba
chudaboagda?

Bartimeo jaindunga Jesu kalen:

—Cha ba gai kweri, cha takalin ba cha
gwagwa dodade ba cha gbe ten.

52 Jesu gerudu ama ole:

—Ba mo ta gbu ulia cha ole malen cha
ba gwagwa ulita dodade, ba nage jogeni
gudegu.

Jesu gerudu ene Bartimeo ole gire
sugetibi allabi Bartimeo gwagwa ulita
trendu no trate, ama fadu ten no trate,
gire ama jo chage Jesu nate Jesu gatedi.

Jesu joge chage burro soli
giti una Jerusalénge

1 1 Jesu jo chage dare una Jerusalén

ngnagu jo chke kodi una
Jerusalénge ule kwian geru jwannga
amage gdataboko giti gdaboke ole, una
soli boke kada Betfagé kada Betania
chege kodi kodi wuna Jerusalénge
Ngwiskinro Jwichugalla gdoge dba.
Ama ulita jo chke ne ngwadi, gire Jesu
kwian geru jwannga amage gdaboke
kagu mo ngeru, 2 Jesu gerudu ama boke
ole:

—Joga gdabonate cha ngeru, una soli
kle ngeruge, ba be joge chke una soli ege
burro soli be skwen bage ba ngwange lu-
gabada glige, burro soli e giti ni kwian

gdaite nu chageba bitaite giti, burro e ba
skatrennga, ba chie dbe chage. 3 Kwian
gweale geru kade bage: “;Lledale ba
kle burro soli e skatrennga?” Ba gerule
kwian e ole: “Cha Chugagwalla takalin
burro soli aige, me sbali ama be burro
soli ai kageni naskuni aini.”

4Jesu gerudu ene ulita gire kwian
geru jwannga gdaboke e jo Jesu ama
kagu kare, amage burro soli skwendu
lugabada jonke kodi ugakage. Kwian
geru jwannga jo chke burro solidi,
ama kle burro soli skatrennga dbadale,
5gire kwian gweale kledu eni geru kadu
amage:

—¢Ba kle llema boi? ¢Lledale ba kle
burro soli e skatrennga?

6Ama jaindunga kwian kalen Jesu
gerudu kare ama ole:

—Cha Chugagwalla takalin burro soli
aige, me sbali ama be burro soli ai kageni
naskuni aini.

Kwian geru jwannga gerudu ene gire
kwian ama chugu ngwadi burro soli dbe.
7Kwian geru jwannga boke chiu burro
soli dbe Jesu kle ngwadi, ama mo fiome-
tralla gitiru gbu burro soli trigda giti
Jesu alin, gire Jesu skwendu burro soli
giti, burro soli giti Jesu jo chage una
Jerusalén ngnagu. 8Kwian tanre kledu
Jesu ngwange jon jegwale kwian e ngle
mo fometralla gitiru treun dba jonkare
Jesu gai ngwange no mo Chugagwal-
lale kweri, kwian gweale na ugananga
tkunga gbu jonkare, e giti burro soli
chagedu Jesu gwaru. %-19Kwian tanre
chagedu Jesu gwangerudba kaire Jesu
natedba, kwian e ulita kledu ngaute nga
suga no ole Jesu giti:

—iNga suga no chadi ba giti! Noare
ba chiu cha ulita Chugagwallale, suge
chage ulia Chube kle ba gbe kw-
eri cha Chugagwallale salengwli Chube
che enusulian David gbu kweri kwian
chugagwallale unsuialin kare. Noare
Chube ba kagu nga dba ai giti cha

ulita alin, Chube kle nga ngafia giti,
ama noare ama kweri, ama kle age no
tanre cha ulita alin ba giti —kwian tanre
ngautu ene jonkare Jesu gai ngwange no
Jesu gai mo Chugagwallale kweri.

11 Jesu jo chke una Jerusalénge gire
ama jo u gerungwa Chube olege, ne ng-
wadi Jesu gwagedu lle ulita kle boidi
u ege, Jesu ta olidu kle boi giti, Jesu
tadu agekalin gweale ene me boi dare
eni, agwa nga jeredu malen ama joni
kwian geru jwannga amage gdataboko
giti gdaboke ole una soli Betaniage
chege gbe eni.

Jesu gli gbe jogeda me gbachie gdale

12 Nagbietege ngabebita Jesu jo siere
una Betaniage joni chage naskuni una
Jerusalén ngnagu ule kwian geru jwan-
nga amage ole, ama ulita kledu chage
jonkare gire Jesu bli ole Jesu tadu
blikalin. 13 Jesu gwagedu bate mo ngeru
gli kada higueradi, Jesu gwagedu gliga
tanre kle gli ege, Jesu jo gli e gitigu
gligba gweale jwen gutadale, gligba me
skwenduge gutadale glinanga jegwale,
gliga alin skwendu Jesuge, higueragba
suia bebi chke higuerage, bebi gbachie.
14 Gire Jesu gerudu higuerage:

—iChui aige gwangerugu ba mi
gbachie dare, ni kwian gdaite be fage
ba gba gute!

Kwian geru jwannga Jesuge ulita Jesu
keruchugu gerule ene gli higuerage.

Jesu kwian lle chbadanga
lle giganga kage siere

u gerungwa Chube olege

15Bigire Jesu jo chkeni wuna
Jerusalénge ule kwian geru jwannga
amage ulita ole, Jesu jo u gerungwa
Chube olege, u ege kwian tanre
skwendu Jesuge lle chbade lle gige
kaire kwian kledu igi blite daba na
ole u ege. Jesu gwagedu kwiandi age



MARCOS 11:16

ene ulita, gire Jesu ama ulita kagu
siere, Jesu mesa igi blitangwa blitunga
ulita kaire Jesu kwian beusi chbadanga
toingwalla blitunga ulita, ene kwian me
fiage lle chbade dare eni. 16 Jesu agedu
ene, gire ama ni kwian gdaite chugu
ngwadi chage dare lle dbe u gerungwa
Chube olegedi tangle.

17 Kaire Jesu kwian tku tangle trate u
gerungwa Chube ole giti, Jesu gerudu:

—~Utiale bage Chube gerua degaba un-
suialin gerule u ai giti, chada e gerule:
“Chube gerudu: ‘U ai chanu chegedale u

gerungwa cha alin ole allabi kwian

nga ulitamu alin.””
Chube gerua kle degaba ene, agwa ba
ulita kle u ai gai mo alin, ba kwian
skwere, ba kle lle chbade dabage kwan-
gleare, ene ba igi gai ngle mo alin,
Chube gwage e me no, e salengwli ba kle
u Chubenu gai mo alin skwe boangwa
daba na ngeru kare —Jesu gerudu ene
ulita kwian ole.

18 Kwian gerunga Chube ole daba alin
chugagwalla ulita kaire kwian daba
tkanga tangle Moisés chadalla giti ulita
kledu ne ngwadi, ama Jesu keruchugu
gerule ene ulita gire ama mo ta gbu
age gweale mo ten modi Jesu dollale
ama ulita fiage age mine Jesu gwangeda.
Kwian na tanre diali kle mo ta gbe
Jesu keruchuge ulita no, malen e giti
kwian gerunga Chube ole daba alin ulita
kaire kwian daba tkanga tangle Moisés
chadalla giti ulita semadu Jesu ole, ama
ulita kendunga kwian na tanre be chage
Jesu gerua nate me ama gerua nate,
malen ama tadu Jesu gbe jogekeda.
19 Agwa nga jo jere gire Jesu kaire kwian
geru jwannga amage ulita jo siere una
ege, ama ulita joni una Betaniage.

Jesu geru nachuge kwian
geru jwannga amage ole

gli higuera giti

20 Nagbietege ngabebita Jesu joni
chage nakwaite una Jerusalén ngnagu
ule kwian geru jwannga amage ulita
ole, ama ulita jo tangle kodi gli
higuerage Jesu nu geruba ole. Ama ulita
gwagedu gli edi drale, gli nu kwebanga
ulita, gli sera wulita junbatebanga.
21 pedro tachku boidu giti higuera ole
gire ama geru kadu Jesuge:

——Cha tkanga tangle geruge, gwage
higueradi. Ba ka bo gli e ole me gbachie
dare, gire ulia gli e kwedunga jokeda
ulita.

22 Jesu jaindunga:

—Ba mo ta gbadale ulia Chube ole,
ene ba fiage age ulita cha kle age
kare. 23Cha gerule ulia ba ole, ba cha
keruchuge no no. Ba bai kaire mo ta
gbe ulia Chube ole Chube gai ulia me
taflachuge ni sidri mo tale Chube me
flage age ba alin ba kade Chubege kare,
ba mo ta gbe ulia ene Chube ole gire
Chube kiralla giti ba fage age ulita. Ba
flage gerule jwichuga aige: “jJoga siere
nga aige, joga bleske!” Ba gerule ene
jwichugage mo ta gbaba ulia Chube ole
giti gire Chube be jwichuga kage bleske
ba gerudu kare. 24E kare ene ba gerule
Chube ole lle gweale giti ba takalin ama
age ba alin kare, kaire ba mo ta gbe
ulia Chube ole Chube be age ba alin
ulia ba gerudu ama ole kare, ba lle kade
Chubege ta ene giti gire ulia Chube be
age ba alin ba tadukalin kare. 25Agwa
ba kle biale gerule Chube ole gire ba tale
talla me no kle daba gweale agedu me
no ba ole giti, ba talla e mliadalenga me
tafiachuge daba agedu giti ba ole dare,
gire ene kaire che Nenua Chube be ba
agedu me no ama dollale talla mlienga
kaire agwe. Ba age ene ulita gire ba ta kle

biale gerule Chube ole. 26 Agwa ba me
daba agedu me no ba ole talla mlienga
ba kle geru e oge mo tale, che Nenua
Chube mi ba agedu me no talla mlienga
kaire.

Kwian geru kade Jesuge Jesu
kle age chema kiralla giti

27 Jesu gerudu ene kwian geru jwan-
nga amage ole gire ama ulita jo chkeni
nakwaite una Jerusalénge, Jesu jo u
gerungwa Chube olege gire ne ng-
wadi kwian gerunga Chube ole daba
alin chugagwalla mneite jo chke Jesudi
kaire kwian daba tkanga tangle Moisés
chadalla giti mneite kaire kwian israelita
chugagwalla juma mneite ama ulita jo
chke Jesudi gerule Jesu ole, 28 ama ulita
geru kadu Jesuge:

—¢Chema ba kagu age ba kle age
kare? ;Chema kiralla giti ba kle age
ulita?

29-30 Jesu jaindunga:

—Cha kaire agwe geru kade gbaite
bage: ¢Chema Juan-Bautista kagu?
¢(Chube Juan-Bautista kagu kwian fie
chiske o kwian Juan-Bautista kagu
kwian fie chiske? Cha gerule ba ole, ba
jainnga cha kalen chema Juan-Bautista
kagu, gire cha be geru kete bage chema
cha kagu age ulita cha kle age kare.

31Jesu gerudu ene gire kwian ulita
bai geru kadu Jesuge chegu gerule tanre
modi Jesu geru kadu amage giti:

—¢Che jainnga mine Jesu kalen? Che
gerule Chube Juan-Bautista kagu kwian
fie chiske gire Jesu be geru kade chege:
“;Gire mineade ba me Juan-Bautista
gerua cha giti gau ulia?” 32 Che me fiage
gerule Chube Juan-Bautista kagu, agwa
ni che hage gerule kwian ngwale Juan-
Bautista kagu, kwian tanre tafiachuge
Chube nu Juan-Bautista kagaba malen
kle Juan-Bautista gerua gai dage ulia.

Kwian geru tragu ene modi ama
jainnga mine Jesu kalen giti. Ulia

139

MARCOS 12:3

kwian tanre Juan-Bautista gerua gau
ulia taflachuge Chube nu Juan-Bautista
kagaba Chube gerua ulia kete kwian
nage malen e giti kwian israelita
chugagwalla ulita geru kadanga Jesuge
kwachiu kwian ngleadi kwachiu gerule
kwian ngwale nu Juan-Bautista kagaba
daba ne chiske Chube gwa giti, ama
gerule ene gire kwian ngle fiage kira
bate jabale ama ole Juan-Bautista gerua
gdale. 33Malen kwian geru kadanga
Jesuge jaindunga Jesu kalen:

——Cha ulitage me ufiale chema Juan-
Bautista kagu.

Gire Jesu gerudu ama ole:

—XKaire agwe cha mi gerule ba ole
chema cha kagu age ulita cha kle age
kare aini ba gwa giti.

Jesu geru flachuge kwian uva ngama

mananga me no giti

1 2 Kwian israelita chugagwalla

tanre kledu mo litaba Jesudi,
ama alin Jesu geru fiachuge, Jesu
gerudu:

——Cha gerule ba ulita ole, kwian on-
bre gdaite uva ngama gbu gire ama gere
gbu uva ngama giti tangle, kaire ama
nga dodadu uvagba chia ogangwa, kaire
ama dbi gweale jigu ngwale uva nga-
maske u gbangwa, ama ke ulla dodadu
jeike ngafia uva ngamaske uva man-
angwa. Uva ngama mauiia lle e bo ulita
bigire ama kwian gweale gau uva ngama
manangale ama uva ngama ketu kaire
u uva manangwa ketu uva ngama man-
anga ulitage, uva ngama maufla uva
ngama jigu uva manangage gire ama
jo toi nga batege sbali. 2Chui jo sbali
gire uva maufiage chku ufiale uvagba
joge dabe suia chku, uva maufia kwian
lle boanga mo alin gdaite kagu uvagba
bonga amanu kade mo alin kwian uva
manangage. 3Kwian lle boanga e jo
chke kwian uva manangadige uvagba

kade uva manangage, kwian uva man-
anga ulita daba e lle boanga uva mauiia
alin batu jabale agedu dagale daba e
ole, kwian uva mananga ulita daba ka-
guni kole uva maufia ngwadi, me su
uvagba kete ni malen gbaite dabage.
4Boidu ene gire kwian uva mauia lle
boanga mo alin na kagu uvagba kade.
Lle boanga e jo chke kwian uva manan-
gadi, gire kwian uva mananga ulita daba
e batu obere chugage agedu me no tanre
daba dollale, uva mananga daba ka-
guni kole lendegaba uva maufia ngwadi.
5Boidu ene nakwaite gire uva mauifia
lle boanga na gdaite kagu uvagba kade
kwian uva manangage agwa lle boanga
e jo chke kwian uva mananga ngwadi
ama bole ma jabale ama guleda. Chui
nage uva maufa lle boanga na tanre
kagu gdaite gdaite uvagba kade kwian
uva mananga ulitage, gire uva mananga
lle boanga gweale batu bo daga ng-
wale, lle boanga gweale na, uva man-
anga ama guda. ®Bdagli kwian gdaitre
alin allabi chegu gwa uva mauiia ole
kagadale, kwian e uva mauna kirol-
lanu, uva maufia no no mo kirolla e
ole gire ama mo kirolla kagu, ama
taflachugu mo tale: “Cha be mo kirol-
lanu kage, unale chage kwian uva man-
anga ulita be cha kirolla gai dage gai
ngwange no.” Uva maufa taflachugu
ene, malen ama mo kirolla kagu. 7 Uva
maufia kirolla medu jonkare uva manan-
gage gire uva mananga gerudu modi on-
goru ongoru: “Kwian chiu e uva ngama
maufia kirolla, bdagli ama be chege
ama fienua llea ulita dbia ulita maufiale.
Ale ama gweda, ene lle ulita be chege
chege, che be chege uva ngama ai ulita
mauiiale.” 8 Uva mananga ulita gerudu
ene modi gire ama uva mauifa Kkirolla
gau guda jaba mliunga sugekare bate
uva ngamallage.

9 Jesu geru flachugu ene ulita gire ama
geru kadu kwiange:

—¢Ba taflachuge mine geru e giti?
Kwian uva maufiage be chke uiiale boidu
ulita ama kirolla ole gire ;ama be age
mine kwian uva mananga ulita ole? Cha
gerule ulia ba ole, uva maufage be chke
unale ama kirolla guleda gire ama be
joge kwian uva mananga gweda ulita,
ama be kwian na gbe uva ngama man-
ade. 10 Ene kaire Chube be age kwian ole
kwian bai me ama Kirolla gai ulia. ;Ba
me nu Chube gerua batabanga? Chube
gerua degaba unsuialin gerule Chube
Kirolla be boi giti, chada e gerule:
“Kwian u dodanga ke gbu gerere ke

gbaite ama mliunga ama gerudu ke
e me no dale ke e ngwale, agwa ke
e ama mliunga, ke e ma no ke na
ulitage.

Kwian ke gbu ulita gerere, nga bebi ke
gbaite alin gere me Kkle kiraske, ke
mliabanga gbere gerere gire u chegu
kiraske.

1T Ai ulita Chube dodadu, malen nga
suga noare chedi.”

Chube gerua degaba unsuialin gerule

ene.

12 Jesu gerudu ene ulita gire kwian is-
raelita chugagwalla ulitage sugedu trate
Jesu kle gerule ama giti ama ulita saleng-
wli uva ngama mananga me no ulita
kare, e giti ama ulita skochiu tanre
Jesudi, malen ama tadu Jesu gakalin
blike tkale skage, agwa me fadu, kwian
israelita chugagwalla ulita kendunga
kwian ngleadi, ufiadu amage kwian
tanre no Jesu ole, ama age me no
Jesu ole kwian gwa giti, kwian ulita be
skochie amadi Jesu gdale, malen ama
Jesu chugu ngwadi ne ngwadi, kwian is-
raelita chugagwalla ulita joni siere.

Kwian israelita chugagwalla
ulita kwian mneite

kage Jesu nate, ene be fiabi diali

Jesu gbe jiske geru gweale giti

13 Kwian israelita chugagwalla mneite
jo siere Jesuge ta skochie ole, ama ulita
mo ta gbu Jesu tke gdege, ama takalin
Jesu gerule gweale, ene Jesu tke skage
Jesu gerudu giti. Malen ama ulita kwian
fariseo gweale kaire kwian chugagwalla
rey Herodes skatemanalla gweale kagu
tienda Jesudi Jesu kle ngwadi mo chuge
Jesu ole Jesu gbe gerule gweale chugag-
walla kweri dollale giti. 14 Kwian e ulita
jo chke Jesudige gire gerudu Jesu ole:

—Cha ulita ba gai kweri, ufiale chage
ba diali kle gerule ulia trate, ba kle mo
ta gbe gerule ene diali me mo tallade
kwian tafiachuge mine badi giti, ba gwa
giti kwian ulita salengwli, ba kle kwian
ulita tke tangle salengwli geru ulia giti
kwian toidale mine Chube takalin kare.
Ba kwian ene malen cha geru kade
bage gbaite, ba jainnga cha kalen ba
tafiachuge mine. Geru gbaba nga Ro-
mage kwian ulita igi ketadale kwian
chugagwalla kweri emperador nga Ro-
mamuge, cha me kwian nga Romamu,
cha kwian israelita, gire ¢no Chube gwa
giti cha igi kete kwian chugagwalla kw-
eri emperador nga Romamuge ama kle
kade chage kare o me? 15;Ba gerule
mine, cha igi e ketadale chugagwallage o
cha me igi ketadale? —kwian geru kadu
ene Jesuge ta me no ole.

Jesuge ufadu trate kwian kledu mo ta
gbe geru kade alin ngwale amage ama
gbagda jiske, malen Jesu gerudu ama
ulita ole:

—:Mineade ba cha batakalin gdege?
Ba igi kete chage gaite gwagegda sugeti.

16 Jesu gerudu ene kwiange gire igi ke-
tre Jesuge, Jesu gerudu kwian ole:

—¢Chema ofia kle gbaba igi ai giti?
¢Kaire chema kalla kle gbaba igi ai giti?

Kwian jaindunga Jesu kalen:

—Kwian oiia e chugagwalla emper-
ador nga Romamu kada César, kaire ama
kalla kle gbaba igi e giti.

17Kwian jaindunga ene gire Jesu
gerudu:

—Lle chugagwalla kweri Césarnu
kaire keteni Césarge, lle Chubenu kaire
keteni Chubege.

Jesu jaindunga ene kwian kalen gire
kwian chegu tafachuge tanre Jesu gerua
no giti, ama me fadu Jesu gbe jiske Jesu
gerudu giti.

Kwian saduceo mneite
geru kade Jesuge

kwian jogebakeda chkeni gwade giti

18 Kwian saduceo mneite jo Jesu kle
ngwadi geru kade Jesuge, kwian sa-
duceo kle gerule kwian jogebakeda jaba
mi chkeni gwade chui bdaglige, ama
ulita tadu Jesu gbe gerule gweale Moisés
nu Chube gerua degaba unsuialin dol-
lale, 1°malen ama gerudu Jesu ole:

—Kwian tkanga tangle geruge, uiale
bage Moisés Chube gerua degu unsuialin
tangle, chada e gerule kwian onbre jo-
gekeda me kirogwa molen mo muira
giti, gire ama daballa na kle gwade mo
jwandale fianea oli ole, onbre kirogwa
molen muinga e giti daballa jogebakeda
alin, ene daballa jogebakeda olia chege
gdaite muinga e giti. Moisés chadalla
gerule ene. 20Nege cha gerule ba ole
boidu cha bitallaske giti, aini cha bital-
laske onbre gdaguke modi mo dabal-
lale. Daballa kimule mo jun muinga
ole, agwa ama jokeda ni ama kirogwa
molen gdaite mo muira giti. 2! Gire da-
balla nate mo jun flanea ole, agwa da-
balla e kaire jokeda ni ama kirogwa
molen gdaite muinga e giti. Gire on-
bre jogebakeda daballa na ama nate mo

jun muinga amafa ole, agwa ama boidu
salengwli ama daballa ngeru gdaboke
kare, ama gdamai ulita jokeda ni muinga
ko toidu kirogwage. 22Boidu ene ulita
onbre gdaguke e ulita ole, ama ulita
mo jun gdaite gdaite muinga amaiia ole,
muinga e chegu ama gdaguke muirale,
agwa ulita gdaguke jokeda gdaite gdaite,
ni ama gdaite kirogwa molen muinga
e giti. Bdagli muinga gballa e jokeda
kaire. 23Cha gerule ba ole, ulia on-
bre e gdaguke ulita toidu gdaite gdaite
muinga amafia ole mo muira kare, chui
bdaglige kwian jaba ulita be chkeni
gwade chuiage, ¢chui ege onbre bai be
chege muinga e fiengulallale?

24Jesu jaindunga kwian
kalen:

—Ba me kle tanachuge trate dale, ni
geru ulia ba ufie. Ba me Moisés nu Chube
gerua degaba unsuialin ufie trate, kaire
me suge bage Chube kweri Chube fiage
age ulita mo kiralla giti, malen ba me kle
tafiachuge trate e giti. 25 Sugedale trate
ba ulitage chui bdaglige Chube be kwian
jaba ulita gbeni gwade, kwian onbrenu
muirenu mi mo jwen ni be tafiachuge
mo jwen giti, ama ulita be chege saleng-
wli lle boanga Chube alin nga ngafa giti
kare, lle boanga Chube alin nga ngafa
giti me mo jwen. 26 ;Me ufiale ba ulitage
Moisés nu Chube gerua degaba unsuialin
gerule trate kwian jaba be chkeni gwade
giti? ¢;Ba me chada e batabanga? Chada
ege chke ufale bage unsuialin Chube
kerua sugedu Moisége gerule Moisés ole
gli soli kle kugeske, Moisés chada degu
e giti, chada e gerule:

saduceo

“Cha Abraham Chubea, cha Isaac
Chubea, cha Jacob Chubea,
ama ulita kle cha gai mo
Chugagwallale.”

Moisés Chube gerua degu ene unsuialin
tangle, 27 e giti fiage suge trate ba ulitage
chui bdaglige kwian ulita jogebakeda
jaba be chkeni gwade. Abraham kaire

Isaac kaire Jacob ama gdamai joge-
bakeda, gire Chube gerudu Moisés ole
ama gdamai giti Chube ama Chubea,
ulia Chube kwian gwade alin Chubea,
ama me kwian jaba Chubea, malen
chkedale ufiale bage kwian jogekeda
kwian e ona kle chege gwade, kaire
agwe chui bdaglige kwian jaba ulita be
chkeni gwade. Sugedale bage ba me kle
taflachuge trate kwian jaba mi chkeni
gwade, ulia kwian jaba ulita be chkeni
gwade, ba kle tafiachuge nganake geru
Chubenuge, malen ba kle jogebanga
geru uliage —Jesu gerudu ene kwian sa-
duceo ulita ole.

Jesu gerule Chube gerua
Moisés nu degaba

bai ma kweri ulitage gadale dage

28Kwian gdaite daba tkanga tangle

Moisés chadalla giti kledu ne ngwadi

Jesu keruchuge geru trage kwian sa-

duceo ulita ole, kaire ama kwian sa-

duceo keruchugu gerule Jesu ole Jesu
gbagda jiske Moisés chadalla giti, amage
sugedu Jesu jaindunga no trate kwian
saduceo kalen saduceo me nadu gerule
dare saduceo chegu kamne jo ngeru, gire
kwian fariseo geru kadu Jesuge:
—Moisés Chube gerua degu unsuialin
tangle, geru e kle degaba che ta gbagda
che toidale mine Chube gwa giti, ¢geru e
miamne ma kweri geru na ulitage kwian
gadale dage?
29 Jesu jaindunga kwian e daba tkanga
tangle Moisés chadalla giti kalen:
—Chube gerua ma kweri Moisés jigu
degaba kwian gadale dage, geru e kle
gerule:

“Cha gerule ba kwian israelita ulita ole,
ba cha keruchuge no, ba geru ai
gbadale gdadi: Chube che Chugag-
walla kweri, ama gdaitre alin allabi
ulia.

30Gire ba nodale ba Chugagwalla kw-
eri Chube ole, ba mo ta dbadale
no trate ulita ama ole diali, ba
tanachugadale diali mo tale ama
giti, ba mo chuga gbale no Chube
alin ole, ba mo ta gbadale kiraske lle
boi ama alin ama takalin kare.”

Chube gerua e ma kweri gbadale gdadi.

31 Agwa kaire agwe geru na gbabokedale

kweri ba gbadale gdadi, geru e kle

gerule:

“Ba mo ta dbadale no daba na ulita
ole salengwli ba no mo ole naskuni
kare.”

Geru na tanre kle gbaba ba alin agwa

geru gbaboke e ma kweri ulitage ba

mo ta gbadale geru e gai dage ulia ba
agedale ulita geru gbaboke e kle gerule
kare.

32Kwian daba tkanga tangle Moisés
chadalla giti gerudu Jesu ole:

—Ba gerudu no trate ulia, ulia Chube
gdaitre alin allabi kle, Chube na me
kle dale. 33Kwian unsuialin tangle bda
guda bda gugu Chube gwa giti kwian
agedu me no giti, age ene giti Chubedi
nga sugadu no. Agwa nga suga ma no
Chubedi che mo ta dbe no ama ole diali,
che tafiachuge mo tale diali ama giti, che
mo ta gbe kiraske lle boi ama alin ama
takalin kare, kaire che mo ta dbe no daba
na ulita ole salengwli mo ole naskuni
kare. Che age ene ulita geru kle gbaba
gerule kare, e skwen no no Chubege, e
kle ama gbe nga suga no ole che giti.

34Kwian daba tkanga tangle Moisés
chadalla giti gerudu ene Jesu gerudu giti

ama ole, gire Jesuge sugedu kwian e

kledu jainnga ta no ulia ole Jesu kalen,

Jesu gerudu ama ole:

—~Ulia ba kle tafiachuge no trate, me
sbali gire ba be Chube gai ulia mo
Chugagwallale.

Ne suiagebi ni kwian gdaite jaindu
geru kade dare Jesuge ama kledu age
kare diali Jesu gbagda jiske Moisés

chadalla giti, sugedu kwian ulitage Jesu
ta ole kwian me fiage kirachke Jesudi
Jesu gbe jiske geru giti.

Enusulin David mo oindalla Cristo

gau mo Chugagwallale

35 Jesu kledu kwian tke tangle Chube
gerua giti u gerungwa Chube olege,
gire Jesu gerudu kwian ulita kle ama
keruchuge ole:

—Kwian daba tkanga tangle Moisés
chadalla giti ulita kle gerule Chube be
Cristo kage kwian alin Cristo amafia che
chugagwalla unsuialin David oindalla
alin allabi. ¢Bage suge mine geru e giti?
¢E ulia kwian e kle gerule kare? 36 Cha
gerule ba ulita ole, Chube Ona David
amafa ta gbu chada dege Cristo giti un-
suialin tangle, chada e gerule:

“Chube gerudu cha Chugagwalla ole:
‘Toi dba cha ngena cha ko taing-
wli giti, chui be chke gire cha be
ba gbe kirachke ba dolla ulitadi, ba
be chege dolla ulita Chugagwalla
kweri.””

37David chada degu ene unsuialin

Cristo giti, chada e giti sugedale kwian

ulitage Cristo me David oindalla alin al-

labi agwa kaire Cristo David Chugag-
walla, David agali gerudu Cristo ama

Chugagwalla.

Jesu gerudu ene gire kwian ngle Jesu
keruchugu nga suga no ole.

Jesu kwian ta gbe kwian
daba tkanga tangle

Moisés chadallage giti

38 Jesu chegu kwian tke tangle dare,
Jesu gerudu:

—Ba mo manadale ta giti kwian
daba tkanga tangle Moisés chadalla giti
ulitage, ba me ama chuge ngwadi ba an-
blite. Ama ulita takalin kwian na ama
gai ngwange no mo chugagwallale kw-

eri, ama ta chegekalin no kwian na
ulita gwa giti, malen ama diali fiome-
tra jeike no dbe modi mo kaite kwian
ngleaske, kaire nga ulita baini kaire ama
kle chage ngwadi ama takalin kwian
ulita gbi kade no amage ama gai dage
kwian chugagwallale. 3° Ama kle joge u
mo litangwa Chube gerua jwanngwage
gire diali ama kle toingwa ma no ji-
nade mo alin toi dba kwian ulita gwa
giti mo gbagda kweri daba na ulitage.
Kaire kwian e kle joge chui ollade gire
kle nga ma no bligda gutangwa jinade,
ama toikalin dba ule kwian chui ol-
ladanga chugagwalla ole. 40 Kaire kwian
daba tkanga tangle Moisés chadalla giti
ulita kle muinga chegeba oli onbrege an-
blite lle ulita jwennga muinga oli ngeru
u jwennga kaire muinga ngeru mo alin.
Kaire kwian e kle mo gbe gerule kw-
eri sbali Chube ole kwian ngle gwa giti,
ene kwian ulita be tafiachuge kwian e
no no Chube ole. Kwian daba tkanga
tangle Moisés chadalla giti diali ta mo
gbakalin no kweri kwian ulita gwa giti
agwa ama tale ama kwian me no me no,
e gdale ama be boi tanre daga ngwale
bdagli, Chube be ji gbe tirare tirare ama
ulita giti —Jesu kwian tku tangle ene
ulita kwian daba tkanga tangle Moisés
chadallage giti.

Muinga chegeba oli
onbrege igi monu ulita

kete Chube alin

4lJesu kledu u gerungwa Chube
olege ule kwian geru jwannga amage
gdataboko giti gdaboke ole, gire Jesu jo
toi dba kodi nga igi ketakle ngwadige.
Ama gwagedu kwian tanredi eni chie
igi tke lle igi litangwa olege. Kwian
ngle igi molen tanre chku igi tanre tke
igi litangwa ole tadi, 42kaire agwe ama
gwagedu muinga chegeba oli onbrege
gdaitedi chie igi monu ulita dbe, muinga

e me lle molen ama igi gabokle alin al-
labi molen agwa ama igi e ulita tku igi
litangwa olege Chube alin. Ulia igi e
bedreare me fianaske kwian na gwa giti,
43agwa Jesu gwa giti igi e ngle, Jesu
gwagedu muinga edi igi monu ulita tke
igi litangwa tadi, gire Jesu kwian geru
jwannga kadu mo gitigu, Jesu gerudu
ama ulita ole muinga e giti:

—Cha gerule ulia ba ulita ole, muinga
oli e llea me, ama igi gabokle alin molen
allabi ketu ulita, kwian ulita gwa giti
muinga igi ketu ma bedre kwian na
ulitage, agwa Chube gwa giti muinga
e igi ketu ma ngle kwian na ulitage.
44Kwian igi molen tanre kle lle gige
tanre mo alin ama takalin kare gire igi
chegeda ama kle igi e kete Chube alin,
ulia kwian gwa giti ama igi tanre ketu,
Chube gwa giti me dale. Agwa muinga e
me kle age ene dale, muinga e igi amanu
mo managda ulita ketu Chube alin, igi
toigda me chegu ama ole, Chube gwa
giti muinga e igi ma ngle ketu Chube
alin kwian na ulitage —Jesu gerudu
ene kwian geru jwannga ole muinga igi
monu ulita ketu Chube alin giti.

Jesu kwian ta gbe be boi giti
chui bdagli ngnagu
1 3 Jesu jo siere u gerungwa Chube
olege ule kwian geru jwannga
amage gdataboko giti gdaboke ole, gire
kwian geru jwannga gdaite gerudu Jesu
ole:

—Cha tkanga tangle geruge, u
gerungwa Chube ole u kweri noare, u
dodaba ke kweri no giti, u e no no.

2 Jesu jaindunga:

—Nege ba kle gwage no u kweri edi
u e no no, agwa cha gerule ulia ba ole,
me sbali u e ulita be chege skianbada lle
ngwale kare, ke mi chege gbaba mo giti
ni gbaite, u ulita be chege skianbada.

3 Jesu gerudu ene kwian geru jwannga
amage ole gire Jesu jo ule geru jwan-



MARCOS 13:4

nga ulita ole Ngwiskinro Jwichugallage,
jwichuga e chege u gerungwa Chube
ole ngwadi gwangnagu. Ne ngwadi Jesu
toidu dba, kaire Pedro kaire Santiago
kaire Juan kaire Andrés toidu dba Jesu
ole sugekare kwian na ulitage, ama geru
kadu Jesuge:

4_Cha geru jwannga bage batre
takalin ba geru kete chage, ¢ngamine-
gire u gerungwa Chube ole be skiendba
ba gerudu kare? ;Be boi mine ngeru gire
ene chke unale cha ulitage chui bdagli
kle kodi?

5 Jesu jaindunga kwian e kalen:

—Ba ulita kledale ta giti ene ba mi
skate alenske ba mi mo chuge ngwadi
mo anblitange kwian daba anblitangage
chui bdagli giti. ® Chui bdagli chke kodi
gire kwian tanre be chie mo gbe kweri
gerule mo giti daba anblitagda, ama be
chage kwianske mo ka gbaba cha kalla
giti gerule mau giti: “Cha Cristo, Chube
cha kaguni kwian alin.” Kwian tanre be
chage gerule ene agwa kwian ene me
ulia Cristo, kwian ene ulita be kwian
tanre anblite geru ngwalege kwian tanre
be ama gerua gai ulia. 7Ba be geru
keruchuge kwian kle dole tanre kweri
modi nga tanrege, ba geru e keruchuge,
ba me mo ta dbe kennga kle boi giti,
boidale ene ulita ngeru agwa chui bdagli
bebi chke. 8 Kwian chudalla na be mo tke
dole kwian chudalla na ole, kaire kwian
toinga nga kweri nage be mo tke dole
kwian toinga nga kweri nage ole. Kaire
nga be jwlien tanre kegde kweri be chite
tanre nga tanrege, kaire bli suia kweri
be kle tanre, kwian ngle be jogekeda bli
kweri kote. E ulita be kle boi gwangea
nga dba ai giti agwa chui bdagli bebi
chke, lle na tanre tirare be boi ngeru, lle
e ulita kote kwian be ta olire tanre boi
daga ngwaleske.

9 Jesu gerudu ene kwian geru jwannga
amage ole gire gerudu dare:

—Ba ulita kledale ta giti, kwian che
dollale be ba ulita cha gerua ganga gai
be ba kete kwian israelita chugagwal-
lage boadalenga daga ngwale cha gdale,
kwian chugagwalla e be ba dbe u mo
litangwa Chube gerua jwanngwage ba
batange obere giska giti kwian na ulita
gwa giti. Kaire ba dbabe kwian chugag-
walla tanre ma kweri ngwadi, chugag-
walla e ulitage ba gbabe jiske cha gerua
gdale, ba kle kwian chugagwalla e ng-
wadi gire ba be nage gerule no cha
giti kwian e ulita gwa giti. 19Chube
gerua no cha giti jogedale ketaba kwian
nga ulitamuge ngeru gire chui bdagli
be chke. 11Ba ulita be geru cha giti
kete kwiange, e giti kwian tanre be mo
tke dole ba ole ama be ba gai be ba
dbe gbale jiske kwian chugagwalla kw-
eri ulitage, be boi ene gire ba me mo tal-
lade ba be gerule mine mau giti kwian
chugagwalla kweri e ulita gwa giti. Ba
be kle eni kwian e gwa giti gire ba mi
gerule mau tale, Chube Ona be ba ta
gbe ba gerudale mine kwian ole, ulia
Chube Ona be ba chudaboi ene ulita
geru giti. 12Chui bdagli bebi chke gire
kwian be ta jwlite mo daballanu dol-
lale be mo daballa kete kwian chugag-
wallage gwaleda cha gerua gdale, kaire
fienua be ta jwlite mo kirogwallanu dol-
lale be mo kirogwalla gwangeda cha
gerua gdale, kirogwa be ta jwlite mo
fienua dollale mo chebia dollale be mo
chebia mo fenua gwangeda cha gerua
gdale. 13Kaire cha gerua gdale kwian
ulita be jainchke badi agwa ba me mo
tallade, ba bai me mo chuge ngwadi joge
siere cha geruage boi daga ngwaleske ba
mo ta gbe cha gerua gai ulia mo tale di-
ali gwangerugu mo ta gbe age no diali
Chube takalin kare, ba bai mo ta gbe ene,
chui bdagli be chke gire ba be toi no diali
chui tangle cha ole Chube ngwadi —Jesu
gerudu ene kwian geru jwannga ole.

14 Cha chada ai deganga gerule ba bai
chada ai batenga ole, ba geru ai gbadale
gdadi tafiachuge no mo tale Jesu kle
gerule giti, gire ene geru be suge no trate
bage.

Jesu gerudu dare kwian geru jwannga
amage ole:

—Chui be chke gire kwian be age
gweale me no me no sugaska Chube
gwa giti una no Chubenu Jerusalénge
nga kweri Judeage, ba gwage kwian age
me no sugaska enedi una Jerusalénge,
gire ba bai kaire ulita kle nga Judeage
kigedale ngaske jwichugage mo man-
adale nga be boi tirare ngeru. 15Chui
ege kwian ulita kigedale blikare ni lle
amanu tallade. Kwian bai kaire kle goga
tangle ama me jogedale gwa u amanuge
lle gweale amanu hanaske gwa tangle
lite ole dbadale, ama lle ulita amanu
chugadale ngwadi gwa ama jogedale
kige blike kole. 16 Agwa kwian bai kaire
skate lle boi deage me jogedaleni gudegu
mo fiometralla lite ole, ama jogedale
kige blike gwangerugu me joge naskuni.
17 Chui ege muinga bai kaire kle chage
gaba kaire muinga bai kaire kle chage
kirogwa soli sidri jusulidi ole, muinga
e ulitage cha tai dage noare, ama ulita
be boi daga ngwale tirare, be mnoare
ama alin kige blike. 18-19 Chui ege kwian
be boi tanre daga ngwale tirare me
nu boiba daga ngwale ngeru kare chui
Chube nga ulita dodaduge gwangerugu
joge nege tangle, boi daga ngwale ene
chuia be joge tangle ulita gire mi boi
dare ene kare nakwaite. Ulia chui ege
be boi tanre daga ngwale malen e gdale
ba ulita gerudale diali Chube ole boi
daga ngwale ene chuia me chke noi
suiale, chui be chke noi suiage ene kwian
flage boi ma jabale me fiage kige blike
dale. 20F suiale Chube kwian chuge ng-
wadi boi daga ngwale chui ngle kwian
ulita be jogenga boi daga ngwale kote,
agwa Chube tale Chube be mo ta dbe

no kwian ole kwian bai Chube nu gaba
mo alin ole, Chube mi kwian chuge ng-
wadi boi daga ngwale chui ngle, Chube
be boi daga ngwale chuia gbe buli, ama
me takalin kwian amanu boi daga ng-
wale chui ngle, ama no no kwian ole.
21 Kaire e suiale kwian gweale be gerule
ba ole: “iGwage ai, Cristo chku! Ama
kle aini Chube ama kagu.” Kaire kwian
na gerule ba ole: “Kwian chiu e, ama
Cristo ulia.” Kwian gerule ene ba ole,
sugedale bage ama me kle gerule ulia
ama kle gerule mau tale ngwale, ba
me ama gerua gai ulia. 22Kaire chui
ege kwian gweale be chage kwianske
mo kalla itenga be gerule: “Cha Cristo
ulia, Chube cha kagu.” Kwian na be sole
kwian ole kwian ulita anblite, be gerule:
“Ulia cha Chube gerua ketanga dabage.”
Kwian e ulita be gerule ene kaire ama be
lle daga ngwale no tanre dodade kwian
ulita gwa giti, age ene giti ama takalin
kwian tafiachuge ama kle age Chube ki-
ralla giti, ama be age ene ulita kwian
Chubenu anblitagda. Kwian daba anbli-
tanga e ulita be takalin kwian Chube nu
gaba mau alin gbe age me no Chube dol-
lale me Chube gerua gai ulia dare, ama
taflachuge ama fiage kwian Chubenu ta
blite chage ama nate ama gerua ngwale
gai ulia, agwa kwian daba anblitanga
e ulita kle tafiachuge ene ngwale. 23 Ba
ulita kledale ta giti, cha geru ai ulita
ketu bage ba ta gbale be boi giti chui
bdaglige, ene chui ege kwian me ba an-
blite joge siere geru uliage.

24-25 Jesu gerudu ene gire gerudu dare
kwian geru jwannga amage ole ama
chieni chuia giti:

—E ulita cha gerudu kare ba ole be
boi daga ngwale ene ulita, gire chui be
gwajoge jere ngajudi, kaire dai mi chege
gwadenga ngajrege, beu ulita be jain
dbige nga ngafia giti, nga ngafia giti nga
ulita be jwlien, beu mi chege ngwedi
beu kle kare, lle ulita mi chege ngeru

kare nga ngafia giti. 26Nga be boi ene
ulita gire Chube be cha kageni, cha be
chieni nga dba ai giti ngnagu bogak-
waske Chube kiralla giti, chui ege kwian
ulita be gwage chadi cha noare cha kw-
eri, ulia cha kwian ulita Chugagwalla.
Be suge trate kwian ulitage e cha amaiia
chiu nga dba ai giti kwian kare kle chieni
nabitaite. 27 Cha be lle boanga cha alin
nga ngafia giti ngle kage cha ngeru nga
ulitage nga dba ai giti, ama be kwian nga
ulitamu bai kaire cha nu gaba mau alin
lite ole ulita dbale nga ngana giti toi cha
ole Chube kle ngwadi.

28°Nege cha geru fiachuge ba ulita alin
gli kada higuera giti, ba cha keruchuge
no gire ene be suge bage cha kle gerule
mine ulia. Gli higuera kle ga jain ulita
gire gliga na bli erutu kle chieni, ba
gwage glidi ene aini che jwiage gire bage
ufale chuda suia kle kodi. 2°Ene kaire
ba be gwage lle tanredi boi ulita cha
gerudu kare ba ole sbaliga gire chkedale
unale bage cha be chieni chuia kle kodi
kodi, me sbali gire cha be chieni. 30 Cha
geru kete bage ulia, cha gerudu kare be
boi ene ulita ngeru kwian ulita kle toi
chui aige bebi joge tangle. 3! Nga ngafia
giti nga dba ai giti mi chege diali dale
alin, nga ulita be joge tangle, agwa cha
gerua mi joge tangle dale. Cha gerua be
chege diali chui tangle, ulita be boi cha
gerua kle gerule kare.

32 Jesu gerudu ene gire gerudu dare
ama be chieni chuia giti:

—Ni kwian gdaitege ufale chui baige
chui mangire cha be chieni, kaire agwe
lle boanga cha Nenua Chube alin nga
ngafna giti ulita ni gdaitege ufiale cha
be chieni ngaminegire, ni cha Chube
Kirolla agalige ufiale chui baige Chube
be cha kageni, cha Nenua Chube alin
allabige ufale. 33Cha gerule ulia ba
ole, me ufiale bage ngaminegire cha be
chieni malen ba kledale ta giti diali chui
ulitage, ba ta kledale biale cha chieni

chuia ngwange, me skate alenske ta me
gbaba biale cha be chieni chuiage. 34 Ai
ulita cha kle gerule kare cha be chieni
chuia giti chege salengwli kwian onbre
gweale jo chage bate nga nage kare.
Kwian onbre e bebi joge gire, ama lle
boanga mau alin ta gbu llema boadale
u mauiia me gire. Kwian u mauiia lle
boanga gdaite gdaite ta gbu u kaire lle
ulita u maufanu manadale mine, kwian
u maufa kwian lle boanga gdaite gbu
ugaka manade no tatra kwian u mauda
chieni ngwange. 3> E kare ene ba kledale
diali ta giti cha be chieni ngwange. Me
uhale bage chui baige cha be chieni
salengwli lle boangage me ufadu chui
baige kwian u maufa be chieni kare. Cha
fiage chieni ngakamalin bdugu, cha fiage
chieni ngabebitabi, cha fage chieni chui
bduke, cha fiage chieni ngabi, cha fiage
chieni ngajrege ba kle gbe gire, bage
me ufiale chui mangire cha be chieni.
36 Malen diali ba mo ta gbadale biale
cha chieni ngwange, me no cha chieni
gire ba skate alenske chige ba kle gbe
kare. 37 Ulia ba ulita kledale ta giti diali,
ba cha chieni chuia manadale ngwange
tatra me chege gbeba kare. Cha ba ulita
ta gbe ene kaire cha kwian na ulita ta
gbe ene, ene ba ulita be kle biale cha ng-
wange cha chieni chuiage —Jesu gerudu
ene ulita kwian geru jwannga amage ole.

Kwian israelita
chugagwalla mo ta gbe

age Jesu dollale Jesu gwangeda

1 4 Chui chegu gbabokle alin al-

labi gire Pascua chuia chke chui
olladangwa kwian israelita alin, chui
ege kwian israelita kle tachke Chube
ama enusulian unsuialin ulita jun siere
nga kweri Egiptoge, kwian israelita kle
chui e ollade ama kle pan me do-
dadre levadura ole gute. E suiale kwian
gerunga Chube ole daba alin chugag-

walla tanre kaire kwian daba tkanga tan-
gle Moisés chadalla giti tanre, kwian e
ulita mo ta gbu age gweale skwlenre
Jesu gai dbale skage Jesu gwangeda.
2Kwian ene ulita gerudu modi:

—Che me fiage age gweale Jesu dol-
lale Pascua chuiage, kwian tanre be kle
chui ege chui ollade una aige, che age
me no Jesu ole kwian ngleaske gire
kwian ulita be kira bate modi Jesu gdale,
ma no che chui na manade kwian ngle
me kle mo litaba una aige gire —kwian
israelita chugagwalla ulita gerudu ene
modi.

Muinga lle fiachke no
ote Jesu chuga giti

3 Jesu jo chke una kada Betaniage ule
kwian geru jwannga amage ulita ole,
ama ulita jo Simén ullage blire Simén
ole ule. Ngeru Simén e amafia chagedu
oga kwara tuge jingmea kada lepra ole,
agwa ama jogeba chkeni noni. Simén e
ngwadi Jesu jo blire kwian geru jwan-
nga amage ole, ama ulita kledu blire gire
muinga gdaite chku Jesudige lle fiachke
no kada nardo chia dbe lle gweale limeta
soli karege tkale Jesu chuga giti, nardo
chia e kwangleare. Muinga limeta e
kagda skutunga gire ama nardo chia e
ulita oto Jesu chuga giti. 4 Kwian gweale
kledu blire ne ngwadi gwagedu muin-
gadi nardo chia kwangleare ote Jesu
chuga giti gire kwian ta skochiu muin-
gadi nardo chia gdale. Kwian e gerudu
modi muingadi:

—:Mineade muinga nardo chia kwan-
gleare kagunga ngwale? > Ma no muinga
nardo chia e chbade kwangle trescientos
ene ama fia kwian na me lle molen chud-
aboi nardo chia fianalla giti —kwian
gerudu me no ene ta skochie ole muin-
gadi muinga nardo chia oto Jesu chuga
giti gdale.

6 Agwa Jesu gerudu muinga giti kwian
ole:

—iMuinga chugene! Ba me mo ta dbe
gerule me no amadi dare, ama agedu no
no cha alin, ;smineade ba kle tanachuge
me no amadi nardo chia gdale? 7 Cha
gerule ba ole, kwian me lle molen be
kle toi diali ba ulitaske, chui ngle kle
ba alin kwian me lle molen chudaboale
ba takalin kare, agwa cha mi chege toi
diali aini baske. 8Me sbali cha be jo-
gekeda, muinga ai kle nardo chia ote cha
chuga giti cha jegwale gbe biale cha jaba
ogabe chuia ngwange, muinga kle age
no ulita cha alin ama fiadu kare. ° Cha
gerule ulia ba ole, chui aige gwangerugu
nga ulitage baini kaire geru no cha giti
be joge tragaba kwian ole ngwadi, nga e
ulitage geru muinga ai agedu no cha alin
giti be joge tragaba kaire, ene kwian nga
ulitage be tachke muinga ai agedu giti
cha alin.

10Jesu gerudu ene gire kwian
geru jwannga Jesuge gdataboko giti
gdaboke gdaite kada Judas-Iscariote,
Judas-Iscariote jo Jesu chada jige gadale
kwian gerunga Chube ole daba alin
chugagwalla ulitage, Judas-Iscariote
gerudu ama ulita ole:

—~Cha ta ba ulita chudaboakalin cha
fia Jesu kete bage gwangeda.

11 Kwian chugagwalla ulita Judas-
Iscariote keruchugu gerule ene Jesu giti
gire ama ulitadi nga chegu suga no
Judas-Iscariote be ama chudaboi Jesu
kete gadale, ama ulita mo ta gbu no
Judas-Iscariote ole ama igi ketu Judas-
Iscariotege Jesu kete fianale. Chui ege
gwangerugu Judas-Iscariote kledu kote
Jesu ole Jesu gdea tke baini Jesu be kle
gballa sugekare kwian ngleage ene ama
be Jesu kete kwian Jesu dollalege.

Jesu blire bdagli kwian
geru jwannga amage

gdataboko giti gdaboke ole
Pascua chuia ollade

12Pan me dodadre levadura ole
gute suia chku, chui gwangeage diali
kwian israelita ulita bda cordero gweda
gutadale Pascua chuia ollade. Chui e
chku gire kwian geru jwannga Jesuge
geru kadu Jesuge:

—¢Baini ba takalin cha bli jinade che
ulita alin gutadale Pascua chuia olladale
ule? ¢Che be blire baini?

13 Kwian geru jwannga ulita geru kadu
ene Jesuge gire Jesu geru jwannga
gdaboke gau, Jesu gerudu ama boke ole:

—Joga una Jerusalénge, una ege
kwian onbre gdaite be skwen bage chage
chi dbe lle chi tkangwage, kwian e nate
ba joge chage, ama be ba jonlla dbe.
l4Kwian e be joge chke gwa ngwadi
ba joge gwa kaire, ba geru kade kwian
u mauiiage: “Cha tkanga tangle geruge
cha kagu aini geru kade bage nga giti
blingwa, ¢baini nga kle biale cha tkanga
tangle alin blire ule geru jwannga am-
age ulita ole Pascua chuia ollade?” 15> Ba
gerule ene u maufa ole gire ama be nga
kweri dodabale ngafia gwa u amanuge
kaite bage, nga e be kle litaba trate ulita
gbaba biale. Ne ngwadi ba bli jinade che
ulita alin gutadale.

16 Jesu kwian geru jwannga amage
gdaboke ta gbu ene gire kwian gdaboke
jo una Jerusalénge. Ama jo chke una
ege gire lle ulita skwendu boabale Jesu
gerudu kare ama ole. Ne ngwadi kwian
geru jwannga gdaboke bligda dodadu
gutadale Pascua chuiage Jesu ama kagu
kare.

17Nga jo jere ngabi gire Jesu jo una
Jerusalénge ule kwian geru jwannga
ulita ole, ama ulita jo chke u ege ama be
blire Pascua chuia ollade ngwadi. 18 Jesu

kledu toiba dba blire ule kwian geru
jwannga gdataboko giti gdaboke ole gire
Jesu gerudu:

—Cha gerule ulia ba ulita ole, ba ulita
kle aini blire ule cha ole gdaite be cha
kete kwian cha dollalege gwaleda.

19Kwian geru jwannga Jesuge ulita
Jesu keruchugu gerule ene gire kwian
geru jwannga ulita ta chegu olire tanre
mo tale, ama ulita gdaite gdaite geru
kadu Jesuge:

—¢Chema be age ene ba dollale?
¢Cha?

20 Jesu jaindunga:

—Ba kwian geru jwannga chage
gdataboko giti gdaboke kle blire ule cha
ole aini kle pan bita gbe date bligda
chiaske batekwa amafia giti cha ole ba
gdaite e be cha kete gwaleda. 2! Cha
chiu nga dba ai giti kwian kare, ulia cha
ketabe boadale daga ngwale gwaleda
Chube gerua degaba unsuialin kle gerule
kare. Agwa kwian onbre bai be cha kete
boadalenga daga ngwale gwaleda, on-
bre e be boi dageare daga ngwale tanre
ama agedu cha ole kbiale, ma no ama
alin ama me medunga chebia kote dale
—Jesu gerudu ene kwian geru jwannga
amage gdaite giti.

22 Ama ulita kledu blire ule gire Jesu
pan gau kote gerudu Chube ole pan
giti: “Cha Nenua, noare ba pan ai ketu
cha ulitage gutadale.” Jesu gerudu ene
Chube ole pan giti gire Jesu pan sku-
tunga ketu kwian geru jwannga kaire
kairege gutale, Jesu gerudu:

—Ba pan ai gute, pan ai cha uda kare.

23 Gire Jesu chi jangwa gau kote uva
chia ole, Jesu gerudu Chube ole uva chia
giti: “Cha Nenua, noare ba uva chia ai
ketu cha ulitage jadale.” Jesu gerudu ene
Chube ole uva chia giti gire ama uva chia
ketu kwian geru jwannga kaire kairege
jadale, geru jwannga ulita uva chia jau.
24 Jesu gerudu:

—Uva chia ai cha be kare, cha jogeda
giti be suge trate ba ulitage Chube kle
geru jagere gbe kwian ulita alin cha giti,
nege gwangerugu cha jogeda giti kwian
ulita bai kaire cha gai ulia be chege no
trate Chube gwa giti. 25 Cha gerule ulia
ba ole, nege alin cha kle uva chia jai ba
ole ule, agwa nege gwangerugu cha mi
kle ba ole dare ba gatedi uva chia jai ule
nga dba ai giti. Chui bdagli be chke gire
Chube be cha gbe gerule kwian ulita giti
kwian Chugagwallale, chui ege cha be
uva chia jai nakwaite ule ba ole —Jesu
gerudu ene geru jwannga amage ole.

26 Blidubi gire ama ulita mo gatu no
Chube giti, gire ama ulita jo siere nga
ege, ama ulita jo chage Ngwiskinro
Jwichugalla ngnagu.

Jesu gerule Pedro be
gerule ama me Jesu uiie

27 Jesu gerudu kwian geru jwannga
amage ulita ole:

—Cha gerule ulia ba ole, nege nga-
jrege ba ulita be cha chuge ngwadi boi
daga ngwale gballa Chube gerua degaba
unsuialin tangle kle gerule kare, chada e
gerule:

“Chube gerudu: ‘Cha be kwian oveja
mananga chuge ngwadi gwangeda
gire oveja ulita be kige.””

Chube gerua degaba unsuialin tangle

gerule ene ba giti cha giti. 28Cha

gwabeda, cha jaba be chkeni gwadeni

Chube kiralla giti, gire cha be joge ba

ulita ngeru nga Galileage.

29 Jesu gerudu ene geru jwannga am-
age ulita ole Jesu be boi giti, gire Pedro
gerudu:

—Kwian na ulita be ba chuge ngwadi
boi daga ngwale gballa, agwa cha mi ba
chuge ngwadi boi daga ngwale gballa.

30 Jesu gerudu Pedro ole:

—Cha gerule ulia ba ole, nege nga-
jrege ngakamalin bdugu antalan bebi
ngwane bitabokedale gire ba agali be

gerule bitamai kwian na ole ba me cha
ufie.

31 Jesu gerudu ene Pedroge agwa Pe-
dro gerudu dare:

—Me dale, cha mi age ene ba kle
gerule kare cha ole, cha me mo tallade
cha be jogekeda ba ole ule, cha mi gerule
kwian ole cha me ba uiie.

Pedro gerudu ene gire kaire kwian
geru jwannga Jesuge na ulita gerudu
gdaite gdaite salengwli Pedro gerudu
kare.

Jesu gerule Chube ole
nga Getsemanige

32 Jesu kledu Ngwiskinro Jwichugal-
lage ule kwian geru jwannga amage ulita
ole gire ama ulita jo nga kada Getse-
manige, ne ngwadi Jesu gerudu kwian
geru jwannga ulita ole:

—Ba ulita toi dba aini sugeti cha man-
ade. Cha be joge sugekare gerule Chube
ole gballa.

33 Jesu gerudu ene gire Jesu jo Pedro
dbe jo Santiago dbe kaire jo Juan dbe
mo ole llagli. Jesudi nga chiu olire tanre
ama be boi daga ngwale giti, 3 ta ene ole
Jesu gerudu kwian geru jwannga gdamai
ole:

——Cha ta olire tanre mo giti cha be
boi daga ngwale giti, suge chage cha
me jage tanachuge e giti. Cha joge sug-
ekare gerule Chube ole, cha takalin ba
gdamai chege aini ngmadi cha manade,
ba chegedale ta giti gwade ba me mo
chuge ngwadi gbigage gbe.

35-36 Jesu gerudu ene kwian geru
jwannga gdamai ole gire Jesu jo chage
ma ngerugu sidri sugekare gballa, ama
mo fieu kaboge jongnagwa giti ama gwa
fiadu dbidi gire ama gerudu Chube ole:
“Cha Nenua, cha me ta boikalin daga ng-
wale, cha me takalin ba kwian me no
chuge ngwadi cha gweda, ba takalin ba
filage cha jwen siere cha be boi tirarege.
Uiiale chage ba kiraske ba nage age no

ulita cha alin cha takalin kare, agwa cha
me takalin boi ulita cha ole cha takalin
kare, ma no cha takalin boi ulita cha ole
ba takalin kare cha mo gbe biale age ba
takalin kare.”

37 Jesu gerudu ene Chube ole gire ama
joni naskuni kwian geru jwannga amage
gdamai kledu ama manade ngwadige,
kwian geru jwannga e ulita skwendu
Jesuge gbe, gire Pedro amana kadakle
Simén Jesu gerudu ama ole:

—iSim6n, chkede bduge! ;Mineade ba
kle gbe? ;Ba gdamai ni fiadu chege
gwade cha manade sugeti? 38Ba ulita
mo ta gbadale chege gwade, ba gerudale
Chube ole mo chudaboi kade amage, ene
ba me ta jwlite age me no ba takalin
kare. Ufale chage ulia ba ta agekalin
ulita cha kle gerule kare, agwa ba me
kira molen age cha takalin kare, malen
ba gerudale Chube ole kira kade amage
mo ta kira gbagda.

39Jesu gerudu ene gire Jesu joni
nakwaite sugekare gballa gerule Chube
ole, Jesu gerudu ngeru kare Chube ole
ama be boi giti. 40 Gire Jesu joni naskuni
kwian geru jwannga gdamaidini gire
kwian geru jwannga ulita skwendu gbe
Jesuge nakwaite, ama me fadu chege
gwade chuge, ama gbigachiu tanre ama
gwagwa kledu jegaba gbiga kote, ama
ulitage me chku ufiale ama gerule
mine Jesu ole mo giti. 41742 Jesu joni
nakwaite bitamaidale sugekare gballa
gerule Chube ole. Jesu gerudubi ulita
Chube ole gire ama joni naskuni kwian
geru jwannga gdamai kledu gbe ngwadi,
Jesu gerudu ama ulita ole:

—¢Ba kle chage gbe kaire? jChkede
bduge, ba me gbe dare! Nege cha boabe
daga ngwale kwiange chuia chku kaire
cha gwabeda chuia chku. Chube cha
kagu nga dba ai giti kwian kare, nege
sugeti cha ketabe kwian agenga me no
kote boadale daga ngwale ama be cha
gweda. Nege nege cha ketanga kle chie

ule cha dollale ole kodi chege, ale ten
ama ngwange jonkare.

Kwian Jesu dollale
Jesu gai dbale skadi

43Jesu kle gerule ene kwian geru
jwannga amage ole gire kwian geru
jwannga Jesuge na gdaite kada Judas-
Iscariote chku ule guardia donga nglea
ole Jesu kle ngwadi, guardia donga e
gweale chiu sbadi ole na chiu glita
ole. Kwian gerunga Chube ole daba
alin chugagwalla ulita kaire kwian daba
tkanga tangle Moisés chadalla giti ulita
kaire kwian israelita chugagwalla juma
ulita, kwian e ulita nu guardia nglea
kagaba Jesu gai dbale skadi. 44 Guardia
donga ulita bebi joge Jesu nate ule
Judas-Iscariote ole, Judas-Iscariote nu
geruba: “Kwian gdaite bai cha be
sobade, ama chkedale uifiale bage e Jesu,
ba kwian e amafa gai ba ama ko luge
kejre ba ama dbe skage che chugag-
walla ulita ngwadige.” 45> Judas-Iscariote
jo chke Jesudige, gerudu Jesu ole:

—Ba cha tkanga tangle geruge.

Judas-Iscariote gbi kadu ene Jesuge
gire ama Jesu sobadu. 46 Judas-Iscariote
agedu ene gire guardia donga ulita Jesu
gau dbale skadi. 47 Boidu ene Jesu ole
gire kwian geru jwannga ulita kle chage
Jesu ole ama gdaite sbadi jun modi gire
ama kwian gdaite ologa gaite tkunga
ulita, kwian ologa jo tkabanga kwian
e lle boanga kwian gerunga Chube ole
chugagwalla ma kweri alin.

48 Jesu geru kadu kwian Jesu dolla
ngleage:

—¢Mineade ba ulita kle chage sbadi
ole glita ole cha gai nate kwian jiskenga
kare? Ba kle age cha ole salengwli ba
age kwian agenga me no me no ole kare.
49 Chui ulitage diali cha kledu ba gwa
giti kwian tke tangle u gerungwa Chube
olege, ni bitaite ba cha gau dbale skadi
cha kledu gerule giti. Agwa nege kle boi

ulita cha ole salengwli Chube gerua de-
gaba unsuialin tangle kle gerule be boi
cha ole giti kare.

50 Jesu gerudu ene kwian Jesu dolla
ulita ole gire kwian geru jwannga Jesuge
ulita jo kige, ama ulita Jesu chugu ng-
wadi boi daga ngwale gballa. 51-52 Jesu
gale Jesu dbajo gire kirogwa onbre biale
gdaite kledu chage Jesu nate mo bli-
aba manta alinske, guardia donga tadu
kirogwa e gakalin kaire dbale skage
ule Jesu ole, kirogwa mantalla skatu
guardia donga kote kirogwa kigedu
taglale, guardia donga me fadu kirogwa
gai.

Kwian israelita
chugagwalla kweri ulita

geru kade Jesuge Jesu gbale jiske

53 Guardia donga ulita Jesu du kwian
gerunga Chube ole daba alin chugag-
walla ma kweri ullage. U ege kwian
israelita chugagwalla na ulita kledu
mo litaba, kwian gerunga Chube ole
daba alin chugagwalla na ulita kaire
kwian israelita chugagwalla juma ulita
kaire kwian daba tkanga tangle Moisés
chadalla giti ulita, kwian e ulita kledu
mo litaba Jesu manade ngwange. 54 Pe-
dro jo chage gwage bate Jesu nate jo
chke chege goga kodi uge kwian gerunga
Chube ole daba alin chugagwalla ma kw-
eri ullage, ne ngwadi Pedro toidu dba ule
guardia u gerungwa Chube ole mananga
ngle ole, Pedro chegu jita ngwachuge ule
kwian e ulita ole.

55-56 Kwian gerunga Chube ole daba
alin chugagwalla ulita, kaire kwian is-
raelita chugagwalla kweri na ulita kle
mo litaba u ege jennga Jesudi, ama ulita
kledu kwian jinade gerule ngwale Jesu
dollale Jesu gbagda jiske, ene kwian is-
raelita chugagwalla e ulita flage Jesu
gwangeda Jesu agedu gweale gdale.
Kwian tanre chiu chugagwalla ulita mo

litaba ngwadi geru gweale jinade ng-
wale Jesu dollale, agwa kwian gerunga
ngwale ulita kledu gerule nganake, me
kledu gerule salengwli Jesu dollale Jesu
gbagda jiske, malen kwian chugagwalla
ulita me fadu Jesu gbe jiske Jesu
gwangeda geru ngwale e giti.

57-58 Bdagli kwian gweale ta me no ole
gerudu Jesudi kwian chugagwalla gwa
giti:

—~Cha ulita Jesu keruchugu gerule
ene: “Cha be u ai gerungwa Chube
ole kwian nu dodaba skiendba ulita,
gire chui gbamaire alin cha be u gbeni
naskuni no biale agwa u jagere mi joge
dodaba kwian giti, cha agali be u e do-
dade.” Cha Jesu keruchugu sole ngwale
ene, ama gerudu giti chage suge ama kle
mo gbe kweri Chube kare, Chube alin al-
labi hage age ene Jesu gerudu kare.

59 Kwian gweale gerudu ene Jesu dol-
lale kaire kwian na gerudu Jesu gerua
e amafia giti agwa kwian e gerudu
nganake, kwian ulita me gerudu saleng-
wli Jesu gerua e amaiia giti.

60 Kwian gerunga Chube ole chugag-
walla ma kweri ama kwian e ulita
keruchugu gerule Jesu dollale gire ama
chku gdate kwian israelita chugagwalla
na ulita gwa giti, ama geru kadu Jesuge:

—:Mineade ba me kle jainnga gerule
mo giti kwian kalen? Kwian tanre kle
gerule ba dollale, sama ulita kle gerule
ulia ba giti o me?

61 Kwian gerunga Chube ole ma kweri
gerudu ene Jesuge agwa Jesu me jain-
dunga dale, Jesu chegu kamne. Kwian
gerunga Chube ole chugagwalla ma kw-
eri gerudu nakwaite Jesu ole:

—Cha geru kade bage, ba jainnga ulia
cha kalen, ¢ulia ba Cristo Chube Kirolla?
¢Chube nu ba kagaba nga dba ai giti
kwian alin o me?

62 Jesu jaindunga:

—Ima, cha amana ba ulita kle gerule
kare, cha Chube Kirolla. Chube kira

molen ulita, ama cha kagu kwian kare
nga dba ai giti, chui be chke gire ba
ulita be gwage chadi toiba dba Chube
ko taingwli giti nga ngafla giti kwian
ulita Chugagwallale, kaire bdagli cha be
chieni bogakwaske nga ngafia giti ba
ulita gwa giti.

63-64Kwian gerunga Chube ole
daba alin chugagwalla ma kweri Jesu
keruchugu gerule ene gire ama skochiu
Jesu gerudu giti, ta skochie ene ole ama
fiometra modige gagunga, ama gerudu
kwian chugagwalla na ulita ole Jesu
giti:

—Ba ulita onbre ai keruchugu gerule
ama Chube Kirolla Chube nu ama
kagaba. Ama kle gerule ene mo giti, ama
kle gerule Chube dollale. Ama kle mo
gbe jiske agali ama kle gerule giti malen
che me kwian jinade dare gerule amadi
ama gbagda jiske. ¢Ba ulita tafiachuge
mine ama giti? ;Che age mine ama ole?

Kwian chugagwalla mo litaba ole ulita
jaindunga:

—Ama jiske tanre ulia, ama
jogedaleda ama gerudu Chube dollale
kbiale, che ama gwangeda.

65Kwian chugagwalla ulita gerudu
ene gire ama gweale jolo tku Jesudi,
kaire kwian Jesu gwagwa gatuda fiome-
drega giti, ene Jesu me chegu ten
kwiandi, kwian Jesu batu obere gire
geru kadu Jesuge:

—Gerule cha ole, ;chema kle ba bate?

Ama ulita kledu kidere ene Jesudi,
kaire guardia u gerungwa Chube ole
mananga ulita Jesu batu obere agedu da-
gale Jesu ole tanre me no.

Pedro gerule bitamai
ama me Jesu ufie

66 Jesu kle boi ene gwa kwian gerunga
Chube ole chugagwalla ma kweri ul-
lage, gire Pedro kledu manade goga jita
ngwachuge. Muinga gdaite lle boanga

chugagwalla ma kweri alin chku eni,
67 ama gwagedu Pedrodi toiba dba jita
ngwachuge, gire muinga chegu gwage
tanre Pedrodi, ama gerudu Pedro ole:
Pedro kle goga jita ngwachuge

—Ba kaire kledu chage ule Jesu una
Nazaremu ole.

68 pedro gerudu:

—Me dale, cha me ama ufie dale, ni
ufale chage ba kle llema geruade cha
ole.

Pedro gerudu ene muinga kalen gire
Pedro jo manade ugakage, gire antalan
ngwanedu.

69 Muinga lle boanga chugagwalla alin
chegu gwage tanre Pedrodi, gerudu
kwian na ulita kledu eni ole Pedro giti:

—Onbre ai ulia kledu chage ule Jesu
ole.

70Pedro gerudu nakwaite:

—Me dale, cha me kwian e uile.

Bigire kwian na ulita kledu ne ngwadi
gerudu Pedroge:

—Kwian mneite chagedu Jesu ole
diali, suge chage ulia ulia ba kwian
ene gdaite. Ufiale chage ba kwian nga
Galileamu.

71 Pedro kwian keruchugu gerule ene
gire ama ta skochiu tanre e gdale, ama
gerudu:

——Cha gerule ulia ulia ba ulita ole
Chube gwa giti, cha me kwian onbre e
ba kle gerule giti ufie. Cha me kle gerule
ulia ba ole, gire ene Chube fiage cha gbe
ji chuge tanre e gdale.

72Pedro gerudu ene gire sugetibi al-
labi antalan ngwanedu bitabokedale,
blikare Pedro tachku Jesu gerudu giti
ama ole ngeru: “Antalan bebi ngwane
bitabokedale gire ba agali be gerule bita-
mai kwian na ole ba me cha ufie.” Pedro
tachku Jesu gerudu ene giti gire Pedro
olidu tanre tanre ama gerudu Jesu dol-
lale giti.

Kwian israelita chugagwalla
ulita Jesu dbe

chugagwalla gobernador
Pilato ngwadi

1 5 Nga chku ju gire kwian gerunga
Chube ole daba alin chugagwalla

ulita mo litu ule kwian israelita chugag-
walla juma ulita ole kaire kwian daba
tkanga tangle Moisés chadalla giti ulita
ole kaire kwian israelita chugagwalla na
ulita ole, kwian e ulita mo litu jennga
Jesu giti ama be age mine Jesu ole.
Ama ulita mo ta gbu salengwli Jesu gbe
jiske chugagwalla gobernador Pilatoge.
Ama ulita Jesu ko lugangu Jesu du sk-
age chugagwalla Pilato ngwadi. 2Pilato
geru kadu Jesuge:

—¢Ba kwian israelita ulita chugag-
walla kweri?

Jesu jaindunga Pilato kalen:

—Ima, cha amaiia ba kle gerule kare.

3Kwian gerunga Chube ole daba alin
chugagwalla ulita gerudu tanre Pilato
ole Jesu gbe jiske lle tanre giti. 4 Pilato
geru kadu nabitaite Jesuge:

—¢Mineade ba me kle gerule mo giti
sidri kwian kle ba gbe jiske giti? Ama kle
ba gbe jiske chage ba gwa giti lle tanre
giti. Gerule cha ole, ;ama kle gerule ulia
0 me?

5Agwa Jesu me jaindunga dale, Jesu
chegu kamne, malen Pilato tafachugu
tanre Jesu giti mineade Jesu me kle
gerule mo giti ni sidri.

6Diali Pascua chuiage chura kaire
kaire Pilato kwian ageba me no kle sk-
age gweale gdaite skajwanngenga kwian
ulita takalin kare. 7E suiale onbre
agenga me no gdaite kada Barrabas
kledu skage daba agenga me no na tanre
ole, ama ulita nu mo ta gbaba ule kira
bate gobierno dollale kaire ama kwian
gweale guda, malen ama ulita kledu sk-

age age me no ene gdale. 8 Kwian nglea
chku Pilatodige gerudu Pilato ole:

——Cha takalin ba kwian gdaite ska-
jwanngenga jige gbale ba diali kle age
kare Pascua chuiage.

9 Pilato geru kadu kwiange:

—¢Ba ulita takalin cha ba kwian is-
raelita chugagwalla kweri ai skajwan-
ngenga jige gbale nege?

10pilatoge ufiadu ulita trate kwian
gerunga Chube ole daba alin chugag-
walla ulita semale tanre Jesu ole, malen
ama ulita Jesu du Pilatoge Jesu gbe
jiske gwaleda. 1! Kwian gerunga Chube
ole daba alin chugagwalla ulita kwian
nglea ulita ta gbu gerule Pilato ole ma
no Barrabas giti Pilato Barrabés ska-
jwanngenga, ene Jesu chege Barrabas
taneage. 12Gire Pilato geru kadu kwian
nglea ulitage:

—Cha Barrabés skajwanngenga, ;gire
cha be age mine kwian ai ka jwankle
kwian israelita chugagwalla kweri rey
ole?

13 Gire kwian nglea ulita jaindunga Pi-
lato kalen:

—ijAma gwangeda kruge!

14 pilato gerudu kwian ole:

—c:Mineade ba takalin cha ama
gwangeda kruge? Chage suge trate ni
ama agedu me no sidri, ¢llema giti ama
jiske?

Kwian ulita ngautu ma kweri Jesu
dollale:

—ijAma gwangeda kruge!

15 pilato kwian keruchugu gerule ene,
Pilato tadukalin chege no kwian ulita ole
malen ama Barrabés skajwanngunga, Pi-
lato Jesu batangu ngeru gire Pilato Jesu
ketu kwiange kwian ulita takalin kare
Jesu gwaleda kruge.

16 Guardia donga Pilato alin Jesu
du Pilato ulla kwerige gwa, gire eni
guardia donga e ulita mo litu Jesudi
tangle kidere Jesudi. 17 Guardia donga
Jesu ngama tku kwian chugagwalla kw-

eri nga dba aimu kle mo ngama tke
kare flometra chada dabere, fiometra e
kareske Jesu jo ngama tkaba, guardia
donga giska kobaske bliu Jesu chuga ba-
treti batu Jesu chugaske. 18 Gire ama
ulita mo gbu ngaute kweri Jesu gbe
gidagda, ama gerudu Jesu ole kidere:

—iBa kwian israelita chugagwalla kw-
eri rey noare, ba chege no kweri kwian
ulita gwa giti!

19Guardia donga ulita gerudu ene
Jesu ole ta me no ole, gire ama Jesu
batu chugage glita giti, ama jolokwa tku
Jesudi, kaire ama jongnagwa skutu dba
Jesu gwangnagu ama kle chugagwalla
kweri gai dage kare agwa ama kledu
age ene Jesu gbe gidagda. 20 Guardia
donga agedu ene ulita kidere Jesudi gire
ama fiometra chada dabere junnga Je-
sudige, ama Jesu ngama tkuni naskuni
Jesu fiometrallaske, gire ama ulita jo
Jesu dbe gwaleda kruge.

Jesu gbakle kruge gwaleda

2l Guardia donga ulita jo Jesu dbe
kru ole nga Jesu gwabeda ngwadi gire
jonkare guardia donga tendu onbre kada
Simén ngwange, Simén una Cirenemu,
ama Alejandro kaire Rufo fienua, Simén
kledu chage una Jerusalén ngnagu gire
guardia donga Simén gau gbu Jesu
krulla dbe. 22Guardia donga ulita jo
chke Jesu dbe nga kada Gélgotage, kaire
nga e amafa kada Calavera, nga ege
Jesu dule gwaleda. 23Guardia donga
bebi Jesu bate clavo giti kruge gire ama
uva chia gage tugebanga gdege kada
mirraske ketu Jesuge jadale, agwa Jesu
me jaindu uva chia jai. 24 Guardia donga
Jesu gbu kruge ngana, gire Jesu fiome-
tralla jo jwanbanga Jesudige, fometra e
ulita guardia donga ulita girabatu modi
guardia donga bai kaire blachku no ole.
25-26 Chada jo degaba Jesu giti, chada
e gbere kruge Jesu chuga giti ngafia,
chada e gerule Jesu jiske llema giti

kwian ulita gwage, chada e gerule: “Ai
kwian israelita ulita chugagwalla kweri
rey.”

Chui jo bate ngafia gire Jesu gbere
kruge ngafia. 27 Kaire kwian na gdaboke
gbere kru na gdabokege ule Jesu ole,
kwian e gdabonate agenga me no kwian
skwe boanga, gdaite gbere kruge Jesu ko
taingwli ngnagu giti, gdaite gbere kru
nage Jesu ko jole ngnagu giti. 28 Boidu
ene ulita Chube gerua degaba unsuialin
gerule kare, chada e gerule:

“Ama boidu daga ngwale ule kwian
agenga me no ole.”

Chube gerua degaba unsuialin gerule

ene Jesu giti.

29Kwian ulita bai kaire kledu joge
tangle Jesu kle kruge ngafia ngwadi,
kwian e ulita gwagedu Jesudi kruge gire
ama chuga mliunga kidere Jesudi, ama
gerudu me no tanre Jesuge:

—¢Ba amafia me gerudu ba fiage u
gerungwa Chube ole skiendba ulita gire
gbeni naskuni no biale chui gbamaire
alin? 39Bage suge ba kira molen tanre
ene, gire ba mo jwennga kruge agali,
ibai dbige kruge!

31 Kwian ulita jo tangle Jesu kle kruge
ngafia ngwadi gerudu ene kidere Jesudi,
ene kaire kwian gerunga Chube ole daba
alin chugagwalla ulita kaire kwian daba
tkanga tangle Moisés chadalla giti ulita,
kwian e ulita kledu eni, ama kidedu
Jesudige, kwian e ulita gerudu me no
modige Jesu giti:

—Ama fiadu kwian na tanre chud-
aboi, agwa ama me fiage mo chudaboi
agali dale mo jwennga kruge. 32Ama
ulia Cristo Chube nu ama kagaba nga
dba ai giti, ama ulia kwian israelita ulita
Chugagwalla kweri, ama mo jwanlenga
agali kruge che ulita gwa giti, ene be
suge che ulitage ama ulia Cristo gire che
ulita be ama gai ulia.

Kwian israelita chugagwalla ulita
gerudu me no ene kidere Jesudi, kaire

kwian gdaboke kledu Jesu ole kruge mo
kaire ama gdabonate gerudu me no
kidere Jesudi salengwli kwian na ulita
kledu gerule kare.

Jesu jogekeda kruge

33Chui chku bduke gire nga ulita
nga dba ai giti chegu nga jereske, nga
jere jagedu hora gdamai, chui jo chege
nga bonga dbigu gire nga chra chiuni.
34Chui jo chege nga bonga dbigu gire
Jesu ngautu kiraske mau kwirale:

—Eloi, Eloi, ¢lema sabactani? —geru
e gerule: “Cha Chubea, cha Chubea,
¢mineade ba cha chugu ngwadi boi daga
ngwale gballa?”

35Kwian gweale kle ne ngwadi Jesu
keruchugu, geru me sugedu trate kwian
ege Jesu ngautu mine gire kwian e ulita
gerudu modi:

—Jesu kle ngaute kwian Chube gerua
ketanga unsuialin kadakle Eliage.

36 Kwian ulita kle ne ngwadi gerudu
ene modi Jesu giti gire kwian e gdaite
jo jrite Jesu chudaboi, kwian e lle dagli
kare fieu uva chia gageske gbu glita
gwagdage ama jo Jesu krulladi gire glita
giti ama uva chia gage gbu Jesu kate
jadale ngafia kruge, gire ama gerudu
kwian na ulita ole:

—Ale manade gwage alin amadi Elias
be chie ama jwen dbige kruge o me.

37 Jesu ngautu kweri kiraske gire Jesu
jokeda. 38 Jesu jokeda ene gire sugeti
ngwale fiometra ura kle itabanga gwa
u gerungwa Chube olege, fiometra e
skagedunga tainkwli bonga ngaia joge
dba. 3 Guardia donga chugagwalla kw-
eri gdaite kledu Jesu gwangnagu, ama
gwagedu ulita boidudi kaire ama Jesu
keruchugu ngaute kweri kiraske gire
Jesu jokeda, guardia donga chugagwalla
gwagedu e ulitadi gire ama gerudu Jesu
giti:

—iUlia ulia kwian onbre ai Chube
Kirolla!

40-41 Kaire muinga tanre kledu gwage
bate Jesudige Jesu boidu ulita giti,
muinga e ulita nu chieba nga Galileage
Jesu ole llagli, ama ulita nu chageba
Jesu ole Jesu chudaboi baini kaire Jesu
chagedu ngwadi, muinga e ulita nu jo-
geba chke una Jerusalénge ule Jesu ole
Jesu gatedi. Muinga e ulitaske muinga
gdaite kadakle Maria-Magdalena kledu.
Kaire muinga na gdaite kadakle Maria
kledu, Marfa e ama kirolla boke gdaite
kadakle José gdaite kadakle Santiago,
ama José daballa soli. Kaire muinga na
gdaite kadakle Salomé kledu. Muinga
gdamai e kledu muinga na ulita ole
gwage bate Jesudige Jesu jokeda kruge
ngwadi.

Jesu jaba ogakle keugage

42-43 Jesu jokeda chuia, chui ege
kwian ulita kle lle ulita gbe biale un-
dege chuia ngwange suialin kare. Chui
lle gbangwa bialege ngabi gire kwian
onbre kadakle José mo ta gbu kiraske
joge Jesu jaba kade chugagwalla Pi-
latoge. José nga Arimateamu ama kwian
israelita chugagwalla gdaite, kwian ulita
gwa giti José kwian no kwian ulita ama
gai dage. José noare Chube ole ama
kledu Chube chuia manade ngwange
chui Chube be gerule kwian ulita giti
kwian ulita Chugagwallale. José jo Pi-
lato kledu ngwadi, ama gerudu Pilato
ole:

——Cha takalin Jesu jaba jwen dbige
kruge ogadale keugage. ;Cha fiage o me?

44Ppilato chegu tafiachuge tanre, me
ufiadu Pilatoge Jesu jokeda ulia o kle
gwade. Pilato guardia donga chugag-
walla kweri kadu mo gitigu, Pilato geru
kadu kwian ege:

—¢Ulia Jesu jokeda?

45Guardia donga chugagwalla jain-
dunga Pilato kalen:

—Ima, ulia Jesu jokeda sbaliga.

Pilato guardia donga chugagwalla
keruchugu gerule ene gire Pilato gerudu
José ole:

—Ba fiage Jesu jaba jwen dbige kruge
dbe nga ogangwage ba takalin kare.

46 Gerudre ene José ole gire José
jo fiometra no glitale dbe Jesu jaba
kledu kruge ngwadi, fiometra e Jesu
jaba bliagda. José Jesu jaba jun dbige
kruge, José Jesu jaba bliu no fiome-
tra eske gire José jo Jesu jaba dbe
nga jaba ogakle ngwadige, José Jesu
jaba ogo keugage gire ama ke kweri
bolole gbu keuga ugakallage gire nga
chegu jenba trate. 47 José Jesu jaba ogo
keugage ene gire muinga boke kledu
eni gwage Josédi, muinga gdaite Marfa-
Magdalena, muinga gdaite Maria, Maria
e José na chebia. Muinga e gdaboke
gwagedu Josédi Jesu jaba oge.

Jesu jaba chkeni gwade

1 6 1-2Undege chuia jo tangle gire
nagbietege chui domingoge
ngabebitabi Maria-Magdalena kaire
Maria na Santiago chebia kaire Salomé,
muinga e gdamai jo lle fiachke no tanre
dbe tkadale Jesu jaba giti, muinga nu
lle fachke e gigaba sabadoge ngajrege.
Chui chku ngwale dbi giti gire muinga e
ulita kledu chage Jesu jaba ogle ngwadi
ngnagu, 3ama ulita kledu gerule modi
jonkare:

—¢Che be age mine? ;Chema be
kechuga kweri kle keuga ugakallage
Jesu jaba ogle ngwadi jwennga che alin?
Kechuga kweriare che me kira molen
kechuga e jwen siere keuga ugakallage.

4 Ama kledu gerule ene jonkare, ama
jo chke Jesu jaba ogle ngwadi, ama
gwagedu kechuga kweridi klodegaba
siere keuga ugakallage, keuga ugakalla
chegeba ka ngwale. ®Muinga e ulita
gdamainate jo chiga keugage gire ama
gwagedu mo ko taingwli giti kirogwa
bialedi, kirogwa biale e mo ngama tk-

aba fometra jutreske ama kledu toiba
dba Jesu jaba ogle ngwadi. Muinga e
ulita kwachiu tanre kirogwa bialedi.
6 Kirogwa biale gerudu muinga ole:

—Ba me kwachie, uiale chage ba kle
Jesu una Nazaremu jinade nate. Ama
me kle aini dale. Ulia ama gbere kruge,
ama jokeda, agwa ama chkuni gwadeni.
iGwagede aini ama jaba ogle ngwadi,
ama me kle aini dale, nege ama kle
gwadeni! 7 Joga blike kwian geru jwan-
nga Jesuge gdataboko giti gdaite kle
ngwadi, ba geru ketadale ama ulitage
Jesu giti, ba geru ai kete Pedroge kaire
kwian geru jwannga na ulitage: “Joga
nga Galileage, Jesu be joge nga ege ba
ulita ngeru, ne ngwadige ba be ten ama
ngwange ama gerudu kare ba ole ama
bebi jogekeda gire.” Ba gerudale ene Pe-
dro ole kaire kwian geru jwannga na
ulita ole. jJoga, joga!

8Kirogwa biale gerudu ene muinga
gdamai ole gire muinga ulita jo kige keu-
gage siere, ama ulita kledu gdajirenga
tanre chru ole. Jonkare muinga me geru
ketu kwiange dale, ama kwachiu tanre
malen ama me geru e gbu chke ufiale
kwian nage Jesu giti.

Jesu meiie
Maria-Magdalenage gwadeni

9 Jesu chkuni gwade chui domingoge
ngabebitabi gire Jesu medu gwangea
Maria-Magdalenage, Maria ege Jesu nu
dolla gdaguke kagaba siere. 10Jesu
medu muinga ege gire muinga jo,
geru ketu kwian geru jwannga ulitage
Jesu chkuni gwade giti, kwian e ulita
kledu olire tanre Jesu nate. 11 Maria-
Magdalena jo chke kwian geru jwannga
kledu ngwadi, ama gerudu:

—ijJesu chkuni gwade! Ulia cha
gwagedu amadi gwadeni. jJesu kle
gwadeni!

Kwian geru jwannga  Jesuge
ulita  Marfa-Magdalena  keruchugu

gerule ene Jesu giti gire ama ulita
Maria-Magdalena kerua gau ngwale,
taflachugu Maria-Magdalena kle sole
ama ulita ole.

Jesu meile gwadeni
kwian geru jwannga

gdabokege jonkare

12Kwian geru jwannga Jesuge
gdaboke kledu chage ngaske ngnagu,
gire jonke Jesu medu amage. Kwian
geru jwannga e gdabonate me chku
Jesu ufie nate blikare, 13agwa bigwa
chku uiale trate ama bokege ulia Jesu
amafia kledu chage ama ole jonkare
gire ama joni kwian geru jwannga na
kledu ngwadi, ama geru ketu dabage
ulita Jesu giti, ama gerudu:

—ijJesu chkuni gwade ulia!
gwagedu amadi sbaliga jonkare.

Kwian geru jwannga gdaboke gerudu
ene Jesu giti geru jwannga na ulita ole,
gire kaire kwian geru jwannga na ulita
ama boke kerua gau ngwale ni gdaite
ama kerua Jesu chkuni gwade giti gau
ulia.

Cha

Jesu meiie kwian geru jwannga ulita

gdataboko giti gdaitege gwadeni

l4Bigwa Jesu medu kwian geru
jwannga ulita gdataboko giti gdaitege
gwadeni, ama ulita kledu mo litaba
blire gire Jesu chku, Jesu gerudu ama
ulita ole:

—~Cha ta olire tanre ba giti. Kwian
ulita bai kaire gwagedu chadi gwadeni
ama geru kete bage cha giti, ni ba ama
kerua gau ulia cha chkuni gwade giti, ba
me kle mo ta gbe ulia cha ole.

15 Jesu ka bo ene kwian geru jwan-
nga amage gdataboko giti gdaite ole gire
Jesu gerudu dare ama ole:

—Ba jogedale nga ulitage Chube gerua
no cha giti kete kwian na ulitage.

16 Kwian bai kaire ulita mo ta gbe cha
gerua gai ulia, ba kwian e fieadale chiske
gai ngafia chigage. Kwian cha gerua gai
ulia giti Chube be kwian e jwen siere ji
chugege age me no gdale gire kwian e
be toi diali chui tangle ule Chube ole nga
ngaia giti. Agwa kwian bai kaire me cha
gerua gai ulia ba geru kete amage kare,
kwian ene Chube be ama kage ji chuge
daga ngwale ngwadi toi diali sugekare
Chubege. 17 Kwian bai kaire ulita mo ta
gbe cha gerua gai ulia, amage cha be
kira kete lle daga ngwale no tanre do-
dade, cha kiralla giti kwian cha gerua
ganga be fiage age ulita ai kare: Kwian
cha gerua ganga be fage dolla kage siere
kwian jwligebangage, kaire ama be fiage
gerule kwira nale ni ama geru jwanba
giti, 18 kaire ama be fiage jorisi jwen kote
ni jorisi be age me no ama ole, kaire ama
be flage veneno jai gire ni ama be oga
venenodi ni ama be jogeda kote, kaire
ama be fiage ko gbe kwian oga giti gerule
Chube ole gire kwian oga be joge chkeni
noni trate. Kwian cha gerua ganga be
fiage age ene ulita cha kiralla giti —Jesu
gerudu ene kwian geru jwannga amage
ulita ole.

19 Chugagwalla Jesu gerudu ene ulita
kwian geru jwannga ulita ole ama ulita
ta gbagda, Jesu gerudu ene ulita gire
Jesu dule nga ngafia giti Chube kle ng-
wadi, Jesu toidu dba Chube ko taingwli
giti kwian Chugagwalla kweri. 20Jesu
joni nga ngafa giti ene, gire kwian geru
jwannga Jesuge ulita jo nga ulitage Jesu
ama kagu kare geru no Jesu giti kete
kwian na ulitage. Jesu ama chudabo,
Jesu mo kira ketu ama ulitage Jesu ki-
ralla giti ama ulita lle daga ngwale no
tanre dodadu kwian tanre na gwa giti,
e giti kwian nage sugedu Jesu kle ama
chudaboi age no kwianske.

Geru Jesucristo Giti Lucas
Nu Chada Degaba

San Lucas
Kwian onbre chada ai deganga
kadakle Lucas chada ai degu mo

skatemanalla kada Teéfilo alin Teoéfilo
ta gbagda Jesu gerudu giti Jesu agedu
giti nga dba ai giti. Lucas kwian mo
dodanga, ama me kwian israelita
chudalla agwa ama kwian nabi kwian
griego chudalla. Lucas me chagedu ule
Jesu ole geru jwanngale Jesuge Jesu
toidu nga dba ai giti gire, agwa kwian
bai chagedu ule Jesu ole geru ulita Jesu
giti ketu Lucage gire Chube Ofia Lucas
ta gbu geru e dege chada ai giti kwian
ta gbagda Jesu agedu giti kwian alin.

Chada ai giti Lucas Tedfilo ta gbu Jesu
chku nga dba ai giti age no kwian ulita
alin kwian chudalla ulita chudaboi no.
Chada ai giti Lucas Teéfilo ta gbu Jesu
medunga nga dba ai giti kwian kare
agwa ta no trate ole. Jesu taidu dage
kwian ulitage, ama chiu kwian ulita
chudaboi no kwian ulita tke tangle ama
Nenua Chube giti, ene kwian ama Nenua
Chube uiie ama giti.

Lucas chada na degu mo skatemanalla
Tedfilo alin, chada e kada julale Los He-
chos de los Apoéstoles. Lucas Jesu gerua
ulita gau ulia, ama chagedu Jesu gerua
dbanga na kada Pablo ole Chube gerua
Jesu giti trage kwian ole.

Lucas chada dege Teéfilo
alin Jesu gerua giti

1 1-2Jesu kledu chage nga dba ai
giti gire kwian tanre gwagedu mo
gwagwa giti Jesudi Jesu boidu ulita
mine nga dba ai giti. Kwian ene
ulita chegu geru Jesu boidu giti trage
kwian na ole, ene kwian tanre geru e
keruchugu gire kwian e gweale geru

LUCAS 1:9

Jesu giti degu ama geru keruchugu kare.
3-4Cha gerule ba ole cha skatemanalla
Tedfilo, cha chagedu tanre geru e ulita
jwen no ta giti, kaire cha geru kadu
kwian tanrege Jesu giti, ene chku ufiale
no trate chage Jesu boidu mine ulita
nga dba ai giti. Cha takalin geru e ulita
chke uiiale trate bage Teéfilo, malen cha
taflachuge noare cha geru ai ulita dege
ba alin nege ta giti, ene geru ulia Jesu
giti be chke ufiale ma no ma trate bage
kwian ba tku tangle Jesu gerua giti kare.
Cha takalin geru ulita Jesu giti chke
unale trate bage.

Lle boanga Chube alin nga ngaia giti
chke gerule Zacarias ole ama
muingalla Elisabet be kirogwa molen

SKwian kada Herodes ama kwian
ulita chugagwalla rey nga kweri kada
Judeage, e suiale kwian onbre kada
Zacarias kle toi nga Judeage. Zacarias
kwian gerunga Chube ole daba alin, ama
kle lle boi u gerungwa Chube olege ule
kwian gerunga Chube ole tanre na ole,
kwian gerunga Chube ole e ulita kwian
gdaite unsuialin kada Abias mneitella,
ama ulita Abias ofa oindalla. Zacarias
muingalla kada Elisabet, Elisabet kwian
unsuialin gerunga Chube ole kada Aar6n
ofia oindalla. ®Zacarias kaire Elisabet
kwian noare, ama bonate chagedu trate
no Chube gwa giti, ama bonate Chube
gau mo Chugagwallale, diali ama kle
age Chube takalin kare Chube nu geru
gbaba kare. 7 Sbali Zacarias, Elisabet mo
jun bdale, Zacarias toidu ule Elisabet ole
agwa Elisabet muinga gballa ama me
fiadu kirogwa molen, ama bonate toidu
chui sbali ule ama jo juma juma me
kirogwa molen gdaite.

89Chui chku gire Abias mneitella
jogedale lle boi u gerungwa Chube
olege, e suiale Zacarias jo chke kaire lle
boale ule Abias mneitella kle age kare.
Chui gbaitege kwian gerunga Chube ole

ulita Abias mneitellanu blachke gbu ama
ulita kle mo litaba eni alin, ene kwian
gdaite bai blachke ama jogedale gwa
u gerungwa Chube olege lle fiachke no
kada incienso guge Chube gwa giti, chui
ege Zacarias blachku joge gwa incienso
guge jita ngama giti. 10 Zacarias jo gballa
dbige gwa incienso gugale gire kwian
tanre mo litaba chegu goga gerule Chube
ole.

11 Zacarias kle incienso guge jita
ngama giti gwa gire lle boanga Chube
alin nga ngafia giti gdaite me chiu gda
unale kle jageba gdate jita ngamadi ko
taingwli giti. 12 Zacarfas gwagedu amadi
Zacarias me tachku gda ufale Zacarias
kwachiu tanre. 13 Lle boanga Chube alin
gerudu Zacarias ole:

—Zacarias, ba me ta dbe kwachie,
Chube cha kagu geru jige bage, sbali
ba gerudu tanre Chube ole ba takalin
kirogwage, e giti Chube ba keruchugu
Chube be age no ba alin, ba muingalla
Elisabet be kirogwa onbre molen, ba
be kirogwa e ka gbe Juan. !4Kirogwa
e be chke Elisabet kote ba ta be suga
noare kirogwa giti, nga be suga noare
badi, kaire kwian na tanredi nga be
suga noare. 1> Kirogwa be chage no trate
Chube gwa giti, ama me fiage mo chuge
ngwadi lle gage jai dale ni uva chia
jai, ama be kle chebiadige gire Chube
Ofia be kle ama ole, kaire ama chke
chebia kote gire Chube Ona be kle ama
ole diali chui gdale, ama be toi Chube
Ona kirallaske diali. 1® Ama be kwian
israelita tanre ta gbeni Chube ole, ene
kwian israelita tanre be mo ta bliteni
Chube ole be Chube gai mo Chugagwal-
lale. 17 Juan be joge ngeru gerule kwian
ulita ole Chugagwalla be chie giti, ama
be chage Chube Ofa kiralla giti kwian
unsuialin kada Elias chagedu kare. Ama
be kwian ta gbe toi no mo bitalla ole,
fienua skochie kirogwa skochie me toi
no ule, Juan be kirogwa ene ta gbe

chke toi no mo fienua ole fienua ta gbe
chke toi no mo kirolla ole. Kwian me
Chube gai dage, kaire Juan be kwian
ene ta gbe chke no Chube ole trate. Ene
Juan be kwian ta gbe biale Chugagwalla
ngwange.

181le boanga Chube alin gerudu ene
Zacarias ole gire Zacarias geru kadu
amage:

—:Mine be chke uiiale chage e be boi
ene ba kle gerule kare? Cha juma, cha
muingalla kaire juma.

1911e boanga Chube alin jaindunga:

—Cha kada Gabriel, cha kle lle boi
Chube alin, diali Chube kle cha kage,
nege aini cha kle Chube gwa giti gerule
ba ole, Chube cha kagu geru no ai kete
bage. 20Ulia chui be chke gire be boi
ene ulita cha gerudu kare ba ole, agwa
ba me cha gerua gau ulia malen nege
gwangerugu ba mi fiage gerule, ba be
chege kwian keru me kare, ba kirolla be
chke ba muingalla kote gire ba be fiage
geruleni —lle boanga gerudu ene ulita
Zacarias ole gire ama joni.

21Kledu boi ene Zacarias ole gwa in-
cienso gugangwage gire kwian nglea
kledu Zacarias manade goga, ama ulita
chegu tanachuge mo tale: “;Mineade
nga chegu ta Zacarias nate dbige gwa
incienso gugangwage?” 22Kwian nglea
kledu tafiachuge ene gire Zacarias chiu
jondoi dbige. Zacarias me fiadu gerule
kwian ole, Zacarfas ko alin fiachugu
kwian ole, Zacarias chegu kwian keru
me kare. Kwian gwagedu Zacariadi
ene gire chku ufiale kwiange Zacarias
gwagedu lle gweale Chubenudi incienso
gugangwage.

23Boidu ene ulita Zacarias ole gire
Zacarfas chegu lle boi u gerungwa
Chube olege Abias mneitella ole chui
gweale dare, Zacarfias alin lle boi chuia
ulita bidu gire Zacarias joni mo ullage.
24Zacarias jo chkeni mo ullage, chui
gweale jo tangle gire Zacarias muingalla

Elisabet chegu gaba. Elisabet chegu gwa
mo ullage dai gdatiga, dai e gdatiga
ulita ama me jo siere mo ullage chage
kwianske, ama chegu gwa gerule mo
tale: 25“Chube cha Chugagwalla cha
chudabo tanre malen nege cha fadu
chage gaba. Sbali kwian tanre cha gi-
dadu cha me kirogwa molen, nege kwian
ene mi fiage taflachuge me no chadi nge
kare.”

Lle boanga Chube alin nga ngaifia giti
chke gerule Maria ole Jesu giti

26-27Dai gdadereke bebi joge tangle
Elisabege gire Chube lle boanga mo alin
nga ngana giti gdaite kagu geru jige
muinga kadakle Mariage. Maria toinga
una kadakle Nazarege nga Galileage,
Maria me chageba kwian onbre ole mo
fiengula kare ni bitaite. Maria muinga
biale mo chuia tkaba bebi mo jwen
kwian onbre kadakle José ole, José
enusulian ofia David oindalla. Chube lle
boanga mo alin kadakle Gabriel kagu
llani Maria kle toi ngwadi geru jige
Marfage. 28 Gabriel jo chke Maria ng-
wadi, ama gbi kadu Mariage:

—¢Che kle mine? Ba dageare Chubedi,
Chube kle ba ole kle age no no ba alin.

29 Gabriel gbi kadu ene Mariage, geru
e me chku suge Mariage, ama tafilachugu
mo tale: “¢4Mineade ama gbi kadu ene
chage?” 30Gire Gabriel gerudu Maria
ole:

—Maria, ba me kwachie, ba dageare
Chubedi. 3'Ba be chage gaba, ba be
kirogwa onbre molen, ba be kirogwa e
ka gbe Jesu. 32Kaire agwe kirogwa e ka
be chege Chube kweri nga ngafia giti
Kirolla, kirogwa e be chege kweri. Chube
be kirogwa e gbe kwian Chugagwallale
kweri salengwli ama enusulian ofia un-
suialin kadakle David kare. 33 Kirogwa
e be chege kwian israelita ulita Chugag-
wallale diali, ama kiralla mi bidege dale.

34 Gabriel gerudu ene Maria ole, gire
Maria geru kadu Gabrielge:

—Cha bebi mo jwen toi ule onbre ole,
¢mine cha be kirogwa molen?

35 Gabriel jaindunga Maria kalen:

—Chube Ona be chke badi, ene
Chube kiralla giti ba be kirogwa molen,
kirogwa e no trate ama Chube Kirolla.
36Ba bitalla kada Elisabet me olia giti,
ama juma juma be kirogwa molen kaire
agwe, amage dai gdadereke chku. 37 Ulia
Chube alin lle ulita me mno, Chube fiage
age ulita.

38 Gabriel gerudu ene Maria ole, gire
Maria gerudu:

—Cha Chubenu, ama cha Chugag-
walla, cha be chege lle boangale ama
alin, nobi cha alin ama be age cha ole
ba kle gerule kare —Maria gerudu ene
Gabriel ole gire Gabriel joni.

Maria joge basale Elisabedi

39E suiale Marfa me manadu, ama jo
blike Elisabet ngwadi, Elisabet kle toi
Zacarias ole unaske una chege jwichuga
giti nga Judeage. 40 Maria jo chke gwa
Elisabet ngwadi gire Maria gbi kadu Elis-
abege, 4! Elisabet Maria keruchugu gbi
kade amage gire kirogwa Elisabedige
skwendu ngafia Elisabedige, Chube Oiia
kiralla chku Elisabedige, 4%gire Chube
Ona kirallaske Elisabet gerudu kiraske
Maria ole:

—Chube kle age noare ba alin, ba me
muinga ulita kare, Chube ba gau muinga
na ulitaske, kaire ba kirolla bebi chke ba
kote Chube kle age no ama alin. 43 Cha
me muinga kweri ba cha Chugagwalla
chebia kare, ¢lledale ba cha Chugag-
walla chebia chiu basale chadi? 44 Ba gbi
kadu chage, cha ba keruchugu gire blike
cha kirolla skwendu ngana nga suga no
ole chadige. 45> Noare ulia Chube nu geru
kagaba ba alin ba geru gau ulia mo tale
Chube be age ulita ba ole Chube gerudu
kare.

46-47 Elisabet gerudu ene ulita Chube
Oriia kirallaske gire Maria gerudu:
“Chube noare ulia, ama cha Chugag-

walla, ama cha jwannga siere, nga
suga noare chadi ama giti.

48-49 Chube cha Chugagwalla, ama fiage
cha kage ama takalin kare, cha
kwian ngwale, cha kwian ene gire
Chube noare cha ole, ama kle cha
manade diali.

Chube noare trate ulita, ama me age me
no ni sidri.

Chube agedu no tanre cha alin mo kiralla
giti, malen nege gwangerugu kwian
ulita be gerule diali cha giti Chube
agedu noare cha alin.

50 Chube tai dage kwiange bai ama gai
dage, Chube taidu dage kwian un-
suialinge bai ama gau dage, Chube
tai dage kwian negege bai kaire
Chube gai dage, Chube be tai dage
kwian bdaglige bai kaire be Chube
gai dage.

51 Chube kira molen tanre ama agedu
tanre mo kiralla giti.

Kwian gweale diali suge moge ama ma
no kwian na ulitage, Chube kwian
ene kagu sugekare mo kaire kaire,
ene kwian e me fiage age kwian
agali takalin kare.

52Kwian chugagwalla nga dba ai giti
daba ulita kage age chugagwalla
takalin kare, Chube kwian chugag-
walla ene gbu kwian ngwale kare,
ene kwian e me fiage daba kage
dare.

Kwian ngwale kwian ulitaske Chube
kwian ene gbu daba chugagwallale.

53 Kwian me lle molen, Chube kwian ene
gbu lle molen tanre.

Kwian lle ngle molen, Chube kwian ene
jigu me lle molen gbu chage ko
ngwale.

54-55 Chube kwian israelita ulita gau lle
boangale Chube alin, Chube kwian
e chudabo.

Unsuialin Chube gerudu kwian israelita
enusulian nge ofia ulita ole Chube
be tai dage kwian israelita kada
Abrahamge kaire Abraham oindalla
ulitage, Chube gerudu Chube be
kwian ene chudaboi diali chui ulita.

Chube agedu ene ulia Chube gerudu
kare, kaire Chube be age dare no
gwangerugu.”

Maria gerudu noare ene ulita Chube giti.

56 Maria chegu toi Elisabet ole dai
gdamai gire Maria joni mo ullage.

Kirogwa chke Elisabet kote,
kirogwa kada Juan-Bautista

57Kirogwa chuia tigunga Elisabege
gire kirogwa chku Elisabet kote, kirogwa
onbre. °8Geru chku ufale Elisabet
bitalla ulitage kaire kwian na tanrege kle
toi kodi Elisabet ullage, kwian ene uli-
tadi nga chegu suga no Elisabet kirolla
giti, ama ulita gerudu modi:

—Nga suga noare cha ulitadi Elisabet
kirolla giti, ulia Chube taidu dage am-
age, Chube agedu noare ama alin.

59Kirogwage chuiapake chku gire
kwian e ulita jo Elisabet ngwadi kirogwa
kwara tkangenga sidri chada gbe kare
kwian israelita ulita kle age kare, kaire
chui ege kirogwa ka gbere, kwian ulita
tadu kirogwa ka gbe fienua kadakle kare,
Zacarias, %0 agwa Elisabet gerudu:

—XKirogwa ka mi chege Zacarias, ama
ka be chege Juan.

61 Kwian gerudu Elisabet ole:

—¢Mineade ba be kirogwa ka gbe
Juan? Ni ba bitalla gdaite kada Juan.

62Kwian gerudu ene Elisabet ole gire
kwian ko alin fiachugu kirogwa fienu-
age geru kade fienuage fienua takalin
kirogwa ka chege mine. ©3Zacarias
chada kadu kirogwa ka degagda, chada
ketre Zacariage gire Zacarias kirogwa
ka degu ai kare: “Kirogwa ka be chege
jwanle Juan.” Kwian ulita chada e
batunga gire chegu tafnachuge tanre mo

tale e giti. %4 Zacarias kirogwa ka degu
ene gire blike ama faduni geruleni nge
kare, gire ama gerudu tanre no Chube
giti Chube agedu no ulita ama alin giti.

65Kwian ulita kle toi kodi Zacarias ul-
lage gwagedu Zacariadi boi ulita ene,
kwian e ulita chegu tafiachuge tanre
Zacarias giti Zacarias kirolla giti, nga
Judeage ulita kwian ulita geru tragu
modi daba na ole e ulita boidu giti.
66 Kwian ulita geru keruchugu e giti,
sugedu kwiange ulita kirogwa e me
kirogwa ulita kare agwa ulia Chube ki-
ralla kle kirogwa e ole, malen kwian
ulita chegu taflachuge tanre boidu ulita
giti, kwian geru kadu mo tale kirogwa
giti: “¢Kirogwa e be joge juma be chege
mine?”

Chube Oiia Zacarias ta gbe gerule

67Boidu ene ulita gire Chube Ofia

Juan flenua Zacarfas ta gbu gerule

Chube be age giti kwian israelita ulita

alin, Zacarias gerudu:

68 “Cha tale nga suga no no Chube giti,
ama noare ulita, ama kwian israelita
ulita Chugagwalla.

Che kwian israelita ulita Chubenu,
Chube be chie che chudaboi, be che
ulita jwen siere ji chugege age me
no gdale.

69 Chube be che jwannga siere kage che
alin, ama kira molen, ama David
ofia oindalla, David che enusulian
ofia lle boanga Chube alin unsuialin.

70 Unsuialin Chube gerudu kwian Chube
gerua ketanga ole, gire kwian e
Chube gerua ketu daba na ulitage,
71Chube gerudu ama be che jwen
siere kwian agenga me no che dol-
lalege, kwian kle dole che ole kwian
ta me no chedi, kwian ene ulitage
Chube be che jwen siere.

72Chube gerudu che enusulian ofia nge
ole Chube be tai dage che kwian is-

raelita ulitage be age no che ulita
alin.

Chube be age ene ulia ama gerudu kare,
mi geru e talla mlienga.

73Chube gerudu che enusulian ofia
kada Abraham ole ulia Chube be
Abraham chudaboi kaire Chube be
Abraham bdadalla nabitaite ulita
chudaboi.

74Kaire Chube gerudu unsuialin Abra-
ham ole Chube be che jwen siere
kwian che dollalege ene che me ta
dbale kwachie ni sidri lle boi no
Chube alin, 7Sene che be kle diali
mo ta gbaba Chube ole chage no
trate Chube gwage.

Che mo ta gbale joge siere ulita age
me noge Chube gwa giti, che mo ta
gbadale ene diali chui ulita che be
kle toi gwade gire.”

76 Zacarfas gerudubi ene kwian ulita ole

Chube giti gire gerudu mo kirolla alin

ole, Zacarias gerudu:

“Ba cha kirolla, ulia Chube kweri kira
molen, ba kirogwa amanu, ba joge
juma ba be chege lle boanga Chube
alin Chube gerua ketangale daba
nage, Chube be ba kage gerule
kwian ulita ole ngeru Chugagwalla
be chie giti, ba be kwian ta gbe biale
Chugagwalla kweri ngwange.

77Ba be Chube gerua trage kwian is-
raelita ole, ene ba giti be chke ufiale
kwian israelitage ama fiage tien gi-
tiru ji chugege agedu me no ulita
gdale, ama ba gerua Chube giti gai
ulia, ene ama agedu me no ulita
Chube be talla mlienga.

78 Chube noare kwian ulita ole, Chube
tai dage che kwian israelita ulitage
malen Chube be kwian jwannga
siere kage che ulita alin, kwian
jwannga siere be chie kwian ta gbale
suge ma no trate Chube giti chui
chra kle chie ngabebita kle kwian
gbe ten kare.

79Kwian me Chube ufie kle toi nga
jereske kare kle toi kennga tanre
jogedadi, ba be kwian ene ulita ta
gbe suge Chube giti, ene ama mi
chage dare nga jereske kare, ba giti
kwian tanre be mo ta gbe chage
no Chugagwalla nga suga no mauiia
ngwange salengwli chui chra kle
kwian gbe ten kare.”

Zacarias gerudu ene ulita mo Kkirolla

Juan ole Chube Orfia kirallaske.

80 Chui chagedu kirogwage kirogwa
kledu tige no trate, kaire kirogwa jo ta
ole Chube kiralla giti. Jo juma gire jo toi
nga gballage kwian me kle toi ngwadi,
kledu toi nga ege gire ama chuia chku
gerule Chube giti kwian israelita ulita
ole.

Jesu chke Maria kote chuia chke

2 1-2Kwian kada Augusto, ama kwian
nga kweri ulita chugagwalla emper-
ador, kwian na kada Cirenio ama kwian
chugagwalla gobernador nga kadakle
Siriage, e suiale Augusto geru gbu kwian
ulita alin nga ulitage kwian ulita mo ka
gbadale chada giti, ene be chke uiiale
Augustoge kwian gdabaige kle toi nga
ulitage. Augusto kwian gwangea geru e
kare gbe kwian ulita alin kwian ulita nga
ulitage teanle. 3 Augusto geru gbu ene
kwian ulita alin gire kwian ulita joni mo
enusulian jwiage mo ka gbe chada giti.
4E suiale kwian kadakle José kledu toi
una kadakle Nazarege nga Galileage gire
Augusto gerua jo chke Josége. José jo
kaire mo enusulian jwiage una kadakle
Belénge nga Judeage, una Belén José
enusulian ofia kadakle David jwia. ® José
jo una Belénge mo ka gbe chada giti
José bebi mo jwen muinga kadakle
Maria ole, ama jo Maria dbe ule gire
e suiale Maria kledu chage gaba. © José
jo chke una Belénge Maria ole, kledu
una Belénge gire Marfage chui chku
Maria be kirogwa molen. 7 Mo ka gbe

chada giti suiale kwian tanre jogeba
chke una Belénge, José alin Maria alin u
me skwendu gbengwa, malen chbi ulla
ketre amage gbengwa, ne ngwadi Maria
kirolla kimule chku Maria kote, Maria
kirogwa bliuda fiometraske, gbu chbi
blingwalla tabale, ni u gbaite kle ng-
wale José alin chegengwa ule kirogwa
ole Maria ole.

Lle boanga Chube alin nga
ngafa giti chke geru jige

bda oveja manangage
Jesu chku Maria kote

8Kodi una Belénge kwian bda oveja
mananga tanre kledu oveja manade
kegda giti ngajrege. °Kwian kle oveja
manade gire Chube lle boanga mo alin
nga ngafia giti gdaite kagu geru jige
bda oveja mananga e ulitage. Lle boanga
Chube alin e gdaite medu kwian oveja
mananga ulita gwage, gire Chube ki-
ralla giti nga chratigunga kwian uli-
tadi tangle, kwian ulita kledu oveja
manade kwachiu tanre ni gwageba boi
enedi bitaite. 10Lle boanga Chube alin e
gerudu ama ulita ole:

—Ba me kwachie, cha kle chage geru
noare jige bage kwian ulita alin. Kwian
ulita be geru ai cha kle kete bage uile,
nga be suga noare amadi geru ai giti.
11 Cha geru kete ba ulitage, nege ba
enusulian ona David unallaske kirogwa
no no chku chebia kote, kirogwa e kwian
ulita jwannga siere ji chugege kwian
agedu me no gdale. Sbali Chube gerudu
be ama kage, nege ama chku kwian ulita
alin kaire agwe ba ulita alin, ama kada
Cristo, ama che Chugagwalla. 12 Cha nga
gbe egdage ba ulita alin, ba ulita be
joge, kirogwa be skwen bage bliabada
fiometraske chbi blingwalla tabale, ene
be chke ufale bage cha gerudu ulia ba
ole cha kle geru kete bage kare.

13Lle boanga Chube alin gdaite e
gerudu ene gire sugeti lle boanga Chube
alin na tanre chku daba nate, ama ulita
chku gerule noare Chube giti. 14-15 Ama
ulita gerudu:

—Chube noare, ama kweri, nga ngafa
giti Chube ngwadi nga suga no no cha
ulitadi Chube kle age giti no kwian nga
dba ai giti alin. Nege gwangerugu kwian
ulita bai kaire alin Chube age no, nga be
suga noare kwian ene ulitadi, kwian ene
be ta dbe no Chube ole kaire agwe be ta
dbe no daba na ulita ole nga dba ai giti
—Ille boanga Chube alin gerudu ene gire
ama ulita joni nga ngafa giti.

Oveja mananga gerudu modige:

—Lle boanga Chube alin nga ngafa
giti chku Chube gerua jige che alin, ale
llani una Belénge tienda boidu minedi.

16 Ama ulita jo jrite blike kirogwa ji-
nade nate una Belénge, jo chke llani
gire Maria kaire José kaire kirogwa on-
bre soli skwendu oveja mananga ulitage,
kirogwa kle chbi blingwalla tabale.
17 Oveja mananga ulita gwagedu kirog-
wadi, gire ama lle boanga Chube alin
nga ngafia giti gerua tragu kwian na ole
ulita lle boanga Chube alin geru ketu
amage kare kirogwa giti. 18 Kwian tanre
oveja mananga keruchugu geru e trage,
kwian e ulita chegu tanachuge tanre
noare oveja mananga keruadi gerule
kirogwa giti. 1°Marfa chegu kamne
Maria geru keruchugu geru ogo mo tale
ulita, Marfa me ta jonga geru ege mo
tale. 20Kwian oveja mananga ulitadi
nga suga no no, ama joni geru trage
modi jonkare gerule no Chube giti, ama
gerudu:

—¢Chema Chube kare fiage age ene
no? Chube alin fiage age no ene ulita,
boidu ulita lle boanga Chube alin nga
ngafa giti gerudu kare che ole.

José, Maria joge Jesu dbe u gerungwa

Chube olege una Jerusalénge

21 Maria kirollage chuiapake chku gire
kirogwa kwara tkerenga sidri chada gbe
kare kwian israelita ulita kle age kare.
Kirogwa ka gbere Jesu, lle boanga Chube
alin nga ngafa giti ka e ketu ngeru
Mariage Maria bebi chage gaba gire.

22-24 José, Maria mo ta gbu age ulita
kirogwa soli Jesu giti Moisés nu Chube
gerua degaba unsuialin gerule kare,
chada e gerule:

“Kirogwa onbre chke chebia kote,
fienua, chebia manadale dai gdaite
giti chui gbataboko gire fenua,
chebia jogedale u gerungwa Chube
olege beusi gbaboke dbe gugale
bda gugangwage Chube gwa giti,
ene fenua, chebia chege no trate
Chube gwa giti.

Kwian me fiage beusi dbe kwian bdada
soli chke beusidi kare dbadale
gbaboke gugadale.”

Moisés chadalla gerule ene malen José,

Maria jo una Jerusalénge bdada dbe

gugadale bda gugangwage Chube gwa

giti u gerungwa Chube olege. Kaire ama

Jesu du ule una Jerusalénge Jesu kaite

Chubege Moisés nu Chube gerua degaba

unsuialin gerule kare, chada e gerule:

“Chebia biale kirogwa onbre molen
kimule, chebia kirogwa e kaitadale
Chubege lle boangale Chube alin,
kirogwa e Chubenu.”

Maria, José jo chke u gerungwa Chube

olege una Jerusalénge, ama agedu ulita

Moisés chadalla gerule kare.

25E suiale kwian onbre kada Simeén
kle toi una Jerusalénge, ama kwian no
kle mo ta gbe diali chage no trate Chube
ole kle Chube gai dage. Simeén kledu
chui manade ngwange gire Chube be
kwian jwannga siere kage kwian is-
raelita ulita chudaboale, diali Chube

Ofia kledu Simeén ole ta gbe man-
ade ta no ole. 26 Sbali Chube Ofia geru
ketu Simednge ngeru jogedage Simedn
be gwage Cristodi, Chube be Cristo
kage kwian israelita ulita alin Chube
gerudu kare. 27 Chube Ofia Simeén ta
gbu joge u gerungwa Chube olege malen
Simeén kledu u ege gire José, Maria
jo chke Jesu dbe u gerungwa Chube
olege Jesu kaitadale Chubege Moisés nu
Chube gerua degaba unsuialin gerule
kare. 28Sime6n gwagedu Jesudi, sug-
edu Simeédnge e Cristo malen Simeé6n
Jesu jun kote gire Simeén gerudu no no
Chube ole:
29-30“Cha Chugagwalla, cha lle boanga
ba alin nga dba ai giti, noare cha
fnadu gwage kwian jwannga sieredi,
noare ba ama kagu kwian ulita alin.
Nege cha fiage jogeda ta no no ole, ba
agedu ba gerudu kare cha ole, 31 ba
Cristo kagu kwian nga ulitage alin.
32Cristo giti kwian me israelita be ba
ufe, ba Cristo kagu jichra kare
kwian me israelita alin, ene kwian
me israelita be ba uiie, kwian me is-
raelita be gerule no no kwian banu
israelita giti.”

33Sime6n gerudu ene Chube ole Jesu
giti, José, Maria geru e keruchugu,
chegu tafachuge tanre noare geru e giti.
34-35 Gire Simeén gerudu José ole Maria
ole kirogwa ole:

—Cha takalin Chube age no no ba ulita
alin.

Simeén gerudu ene gire gerudu
kirogwa chebia Marfa ole:

—Chube kirogwa ai kagu nga dba
ai giti kwian ulita alin, ama be gerule
Chube giti kwian ulita ole, ene ama
giti kwian tanre be Chube ufie. Kaire
ama giti be chke ufiale nate kwian is-
raelita ulita ta mine Chube ole, kwian
israelita gweale be ba kirolla gerua gai

ulia, kwian e be tien gitiru ji chugege
age me no gdale, gweale na mi ba kirolla
gerua gai ulia, bdagli Chube be kwian e
gbe ji chuge tirare diali chui tangle age
me no gdale. Ba be ta dbe dageare ba
kirollage, kwian tanre be mo tke dole
ama ole malen ba be ta dbe olire tanre
ama giti —Simedn gerudu ene Maria ole
Jesu giti.

36-37 Chui ege muinga kada Ana kledu
u gerungwa Chube olege, Ana Chube
gerua ketanga, ama onbre kada Fanuel
jian, Ana onbre israelita unsuialin kada
Aser chudalla. Ana muinga juma juma,
chura ochenta y cuatro chkeba am-
age. Ana mo jun bdale bdale, chura
gdaguke toidu ule fiengula ole, gire fien-
gula jokeda, Ana chegeba oli onbrege.
Ana noare Chube ole, ama gerule di-
ali Chube ole u gerungwa Chube olege,
ama lle boi nga ju nga jere Chube
alin, chui gwealege ama mo tke bagere
bligdage, me blire chuiete ulita, ama
chege gerule Chube ole chui ulita bliage.
38Simedn kle gerule kirogwa Jesu giti
gire Ana chku Simeén kle ngwadi Jesu
ole, Ana Simeén keruchugu gire Ana
gerudu Chube ole kirogwa giti: “Chube,
noare ba kirogwa ai kagu nga dba
ai giti kwian ulita alin.” Ana chegu
gerule kirogwa Jesu giti kwian ulita una
Jerusalénge ole kwian bai kledu kwian
jwannga siere manade.

39José, Maria agedu ulita Moisés
nu Chube gerua degaba gerule kare,
gire José, Maria joni kirogwa dbe nga
Galileage, jo chkeni mo ullage una
Nazarege. 40 Una ege kirogwa Jesu toidu
José ole Maria ole, chui chagedu Je-
suge Jesu tigedu no kaire Jesu jo ta ole
Chube kiralla giti, diali Chube agedu
noare kirogwa Jesu alin Chube Jesu gbu
tige ta molen tanre ole.

Jesu skwen geru trage kwian
daba tkanga tangle

geruge ole u gerungwa Chube olege

41 Chura kaire kairege kwian israelita
ulita kle Pascua chuia ollade una
Jerusalénge, chui ege kwian israelita
kle tachkeni Chube ama enusulian un-
suialin ulita jun siere nga Egiptoge. Di-
ali Jesu fienua, Jesu chebia kle joge
una Jerusalénge Pascua chuia ollade
ule kwian nglea ole. 42Jesuge chura
gdataboko giti gdaboke chku gire José,
Marfa jo una Jerusalénge chui ollade
ama kle age diali kare, Jesu jo ule.

43José, Marfa chui olladubi gire
joni chage una Nazaret ngnagu, me
uhadu Josége Mariage kirogwa Jesu
cheguda una Jerusalénge. #*José,
Maria joni chage kwian tanre ole,
ama bonate tafiachugu Jesu kle chage
kwian ngleaske skatemanalla ole.
Ama chagedu kwian nglea ulita ole
chui gbaite, chui e jo tangle gire ama
taflachugu ma no ama Jesu jinade
nate kwian ngleaske. José, Maria Jesu
jinadu jinadu, “4>Jesu me skwendu
Josége Mariage gire José, Maria joni
naskuni Jesu jinade una Jerusalénge
baini chagedu ngwadi. 46José, Maria
jo chkeni una Jerusalénge Jesu jinade
nate, mongike gire Jesu skwendu nate
Josége Mariage u gerungwa Chube
olege. Jesu kle gwa u ege toiba dba
geru trage kwian daba tkanga tangle
geruge tanre ole, Jesu kle kwian e gerua
keruchuge, kle geru kade tanre amage.
47Kwian daba tkanga tangle e ulita
kaire kwian na kle Jesu keruchuge,
kwian ulita kle gwage Jesudi tafachuge
tanre Jesudi, ni kirogwa gdaitedi kwian
keruchugaba gerule ene Jesu kle gerule
kare, kwian wulita chegu tafiachuge
mo tale Jesu giti: “¢Mineade kirogwa
e flage gerule no ta giti ene? Amage

kwian daba tkanga tangle kle geru kade
gire kirogwa kle jainnga no ama kalen.
Ulia kirogwa e ta ngleare molen, ama
kle gerule no no ulita.” Kwian kle Jesu
keruchuge chegu tafiachuge tanre Jesu
gerudu giti ulita kwian e ole. 48 Josége
Mariage Jesu skwendu geru trage kwian
daba tkanga tangle ole u gerungwa
Chube olege, José, Maria gwagedu
Jesudi, chegu tafiachuge tanre mo tale:
“:Mineade boidu ene? ;Kaikwliade
che kirolla fiage gerule no kwian daba
tkanga tangle ole ta ngleare ole?” José
Maria tafiachugu ene mo tale Jesu giti
gire Maria ka bo Jesu ole:

——Cha kirolla, ¢mineade ba agedu ene
cha ole? Cha ba fienua ole kledu ba ji-
nade nate tafachuge tanre ba giti.

49 Jesu gerudu chebia kalen:

—¢Mineade ba kle cha jinade nate?
¢Me suge bage cha chegedale cha Nenua
ullage lle boi cha Nenua alin?

50 José, Maria Jesu keruchugu, agwa
geru me sugedu ama bokege.

51 Jesu joni gudegu ule José ole Maria
ole, jo chkeni una Nazarege, una ege
Jesu toidu José ole Maria ole Jesu José
gau dage Marfa gau dage diali. Jesu
boidu ulita una Jerusalénge Maria geru
e manadu mo tale, Maria me ta jonga
geru ege mo tale. 52 Jesu tigedu no kaire
Jesu tigedu ta ngleare ole. Chube gwage
kwian gwage Jesu diali agedu noare
ulita, Chubedi kwiandi nga suga noare
Jesu giti.

Juan-Bautista joge chage
Chube gerua trage

kwian ole nga gballage

Kwian kada Tiberio-César ama
kwian nga kweri ulita chugagwalla
emperador, ama chegu kwian
chugagwallale churalla gdataboko giti
gdatiga chku. E suiale Poncio-Pilato
kwian nga Judeage ulita chugagwalla

gobernador, Herodes kwian nga

Galileage ulita chugagwalla Herodes

daballa kada Felipe kwian nga Itureage

ulita chugagwalla kaire kwian nga

Traconitege ulita chugagwalla, Lisanias

kwian nga Abiliniage chugagwalla.

2Kwian boke kada Ands kada Caifas
ama gdaboke kwian gerunga Chube
ole daba alin chugagwalla ma
kweri. E suiale Zacarias kirolla kada

Juan-Bautista gerule Chube giti kwian

ole chuia chku, Juan-Bautista Kkle

toi nga gballage gire Chube geru
ketu amage tragadale kwian na ole.
3Chube geru ketu Juan-Bautistage gire

Juan-Bautista jo chage chi kada Jordan

kagdage ulita Chube gerua trage kwian

ulita ole, Juan-Bautista gerudu kwian
ulita bai ama tendu ngwange ole: “Ba
ulita mo ta blitadale Chube ole, ba age
me no chuge ngwadi me chage age me
no dare, kaire ba mo chugadale ngwadi
mo feange chiske kwian na gwa giti
ene ba kle mo kaite nate kwian nage
ba mi chage age me no ba chagedu
ngeru kare. Ba age ene gire ba agedu
me no ulita Chube be talla mlienga ama

mi tafachuge dare ba agedu me no

giti.” Juan-Bautista chagedu gerule ene

kwian ole.

4Boidu ulita Chube gerua degaba un-
suialin gerule kare, kwian Chube gerua
ketanga kada Isafas chada degu Juan-

Bautista giti, chada e gerule:

“Nga gballage kwian gdaite kerua be
suge kwian tanrege, ama be gerule:
‘Che Chugagwalla be chie, ba ulita
kledale biale ama ngwange, ba mo
ta gbadale biale trate no ama ng-
wange kwian kle jon lite trate biale
chugagwalla ngwange kare.

5Kwian kle jon lite trate biale chugag-
walla kweri gai ngwange no ama
kle nga kegdere jonkare ulita gbe
no trate dba kegata kare, kaire
kle jwichuga, dbira gbe no trate

dba kegata kare, kle jon itole lite

tainkwli kle jon sugaskare lite trate.
Ene kaire ba ulita mo ta gbadale no trate

biale che Chugagwalla be chie gai

ngwange no, ® Chube be ama kage

gire kwian ulita be gwage amadi

ama kwian ulita jwannga sieredi.””
Isaias nu chada degaba unsuialin gerule
ene.

7Kwian tanre chku Juan-Bautista kle
ngwadi, kwian e ulita takalin Juan-
Bautista ama ulita fie chiske, Juan-
Bautista gerudu ama ulita ole:

—Ba ulita kwian agenga me no me no,
diali ba ta agekalin me no Chube dollale,
ba ta me no molen. ;Chema geru ketu
bage ba mo fieange chiske alin allabi me
mo ta blite Chube ole, ene ba tien gitiru
ji chugege ba agedu me no gdale? 8 Me
ene dale. Ba ta tienkalin gitiru ji chugege
ba agedu me no gdale ba mo ta bli-
tadale Chube ole mo ta gbe chage trate
no Chube takalin kare, ene kwian gwage
badi ulia ba mo ta blitu Chube ole.
Ba me fiage tafiachuge mau giti: “Cha
enusulian ofia Abraham oindalla, malen
Chube me fiage ji gbe cha giti cha agedu
me no gdale.” Ba me fiage tafachuge
ene. Cha gerule ba ulita ole, ba me mo
ta blite Chube ole ba me fia tien gitiru ji
chugege ba agedu me no gdale. Ba Abra-
ham oindalla agwa ba me kle age Chube
takalin kare. Chube takalin ama fiage ke
blite Abraham oindallale gire ke e joge
blitaba kwianle, kwian e be age Chube
takalin kare. 2 Ba me mo ta blite ulia, ba
salengwli gli me no kare, me gbachie no,
gli ene alin gli mauiia kle biale mochuga
ole gli datagda, gli mauiia be gli ene date
guge ulita, ene kaire Chube kle biale ji
gbe kwian me no giti bai kaire me mo ta
blitakalin ulia Chube ole.

10 Juan-Bautista gerudu ene kwian
ulita ole gire kwian geru kadu amage:

—¢Cha llema boadale gire cha fnage
chage no Chube takalin kare?

11 Juan-Bautista jaindunga:

—Ba camisa boke molen camisa
gdaite ketadale kwiange kwian bai me
camisa molen bitaite. Ba bligda molen
bligda girabatadale kwian ole kwian bai
me bligda molen sidri —Juan-Bautista
gerudu ene kwian ole.

12Kaire kwian gweale igi ganga
chugagwalla emperador nga Romamu
alin chiu Juan-Bautista kle ngwadi
mo fieange chiske, ama geru kadu
Juan-Bautistage:

—Kwian tkanga tangle geruge, cha
ulita igi ganga chugagwalla emperador
nga Romamu alin, ¢cha llema boadale
gire cha fnage chage no Chube takalin
kare?

13 Juan-Bautista jaindunga:

—Ba igi gadale mangire batre ba
chugagwalla gerudu kare, me igi gai ma
gitikanga sidri mau alin —Juan-Bautista
gerudu ene kwian igi ganga ole.

14Kaire guardia donga gweale geru
kadu Juan-Bautistage:

—Cha guardia donga, ¢cha llema
boadale gire cha nage chage no Chube
takalin kare?

Juan-Bautista jaindunga:

—Ba lle boi fianale igi keta bage, igi
e alin ole ba ta chegedale no. Ba me lle
jwennga kwian ngeru, ba me kwian ofia
boi lle gdale, ba me kwian gbe jiske geru
me ulia giti.

I5Kwian ulita kle Juan-Bautista
keruchuge chegu tafiachuge mo tale
Juan-Bautistadi: “¢Ama Cristo? Sbali
Chube gerudu be kwian jwannga siere
kage che ulita alin, sgama e Chube
gerudu kare o me?” Kwian ulita chegu
taflachuge ene manade Juan-Bautista
be age mine ama ulita gwa giti ene

chke wuifale amage Juan-Bautista
amafia Cristo o me. ©Kwian ulita
kle tafiachuge ene mo tale gire

Juan-Bautista gerudu kwian ulita ole:

—~Cha me Cristo, agwa kwian gdaite
be chie cha nate, ama Cristo, ama ma
kira molen chage, ama be hage age ma
no kwian alin chage, ama be Chube Oiia
gbe kwian tale, ene diali kwian be chage
Chube Oria ole, Chube Ofia be kwian ta
gbe age no diali Chube takalin kare. Cha
flage kwian fie chiske alin, agwa cha me
fiage Chube Ona gbe kwian tale kwian ta
blite age Chube takalin kare. Ulia kwian
gdaite be chie cha nate ama ma no ma
kweri ulita chage, cha me fnanaske ama
chudaboangale ni ama zapatolla jwen-
nga ama serage. 17 Kwian gdaite be chie
cha nate kle biale kwian chage no Chube
takalin kare jwen sugekare kwian me
noge, kwian no be toi no Chube ole diali,
agwa kwian me no be toi sugekare diali
Chubege ji chuge chui tangle, kwian mi
flage joge siere ji chuge ege. E saleng-
wli kwian kle trigo kwara batenga kare,
trigo tagla no alin chege sugekare trigo
kwara me noge, trigo tagla ogakle no
agwa trigo kwara gugakle jitaske. Malen
cha gerule ba ulita ole ba tienkalin gitiru
ji chugege ba mo ta blitadale Chube ole.

18 Juan-Bautista gerudu ene Cristo
chie chuia giti, kaire chagedu geru na
no Chubenu Cristo giti trage kwian ulita
ole. 19 Chui gbaite Juan-Bautista gerudu
kwian nga Galileage ulita chugagwalla
rey kada Herodes ole, Juan-Bautista ka
bo Herodes ole:

—Herodes, ba kle age tanre me no, ba
kle toi muinga kada Herodias ole, ama
me ba muiralla, ama ba daballa kada
Felipe muiralla, me no ba kle age ene,
kaire ba lle na tanre me no boabale, ba
ta jwlitedale age nganake ba kle agege
nege kare.

20 Juan-Bautista ka bo ene Herodes
ole, agwa Herodes me Juan-Bautista
keru talladu, Herodes skochiu, kaire
Herodes lle na me no bo, ama mo ta ghu
Juan-Bautista tke skage Juan-Bautista ka
bo ama ole kle age giti gdale.



LUCAS 3:21 170 LUCAS 4:4
. o Matata Natan kirolla, 32Natdn David
Juan-Bautista Jesu fie chiske kirolla, David Isai kirolla, Isai Obed
Jesu gai ngaiia chigage kirolla, Obed Booz kirolla, Booz Sala

21 Juan-Bautista bebi tka skage gire
ama kledu kwian ulita mo ta gbu Chube
ole fie chiske, e suiale Jesu kaire chku
Juan-Bautista kle ngwadi mo fieangale
chiske Juan-Bautistage. Juan-Bautista
Jesu fieu chiske Jesu gau ngafa chigage
gire Jesu gerudu Chube ole. Jesu kle
gerule Chube ole gire nga ngafia giti nga
tigedunga, 22 Chube Ofia chku dba Jesu
giti beusi kare, gire Chube kerua sug-
edu Jesuge gerule nga ngafa giti, Chube
gerudu Jesu ole: “Ba cha Kirolla, cha no
no ba ole, nga suga noare chadi ba giti.”
Kwian kledu enige Chube kerua sugedu
ene gerule no mo Kirolla Jesu ole.

Jesu enusulian unsuialin ulita kalla

23 Jesuge chura treinta chku gire ege
gwangerugu Jesu lle bo kwian gwa giti
gwangea Chube alin kwianske. Kwian
ulita tafiachugu Jesu José kirolla. José
Eli kirolla, 24Eli Matat kirolla, Matat
Levi kirolla, Levi Melqui kirolla, Melqui
Jana kirolla, Jana José kirolla, 25 José
Matatias kirolla, Matatias Amés kirolla,
Amoé6s Nahum kirolla, Nahdm Esli
kirolla, Esli Nagai kirolla, 26 Nagai Maat
kirolla, Maat Matatias kirolla, Matatias
Semei kirolla, Semei Josec kirolla,
Josec Jud4 kirolla, 27Jud4d Joanan
kirolla, Joanidn Resa kirolla, Resa
Zorobabel kirolla, Zorobabel Salatiel
kirolla, Salatiel Neri kirolla, 28Neri
Melqui kirolla, Melqui Adi kirolla, Adi
Cosam kirolla, Cosam Elmadam kirolla,
Elmadam Er kirolla, 29Er Josué kirolla,
Josué Eliezer kirolla, Eliezer Jorim
kirolla, Jorim Matat kirolla, 30 Matat
Levi Kkirolla, Levi Simeén Kkirolla,
Simeoén Juda kirolla, Juda José kirolla,
José Jondm kirolla, Jondm Eliaquim
kirolla, 31 Eliaquim Melea kirolla, Melea
Mena kirolla, Mena Matata Kkirolla,

kirolla, Sala Naasén kirolla, 33 Naasén
Aminadab kirolla, Aminadab Admin
kirolla, Admin Arni kirolla, Arni Esrom
kirolla, Esrom Fares Kkirolla, Fares
Jud4d kirolla, 34Judd Jacob kirolla,
Jacob Isaac kirolla, Isaac Abraham
kirolla, Abraham Taré kirolla, Taré
Nacor kirolla, 35Nacor Serug kirolla,
Serug Ragau kirolla, Ragau Peleg
kirolla, Peleg Heber kirolla, Heber Sala
kirolla, 36Sala Caindn kirolla, Caindn
Arfaxad kirolla, Arfaxad Sem Kkirolla,
Sem Noé kirolla, Noé Lamec Kkirolla,
37 Lamec Matusalén kirolla, Matusalén
Enoc kirolla, Enoc Jared kirolla, Jared
Mabhalaleel kirolla, Mahalaleel Cainan
kirolla, 38 Cain4n Enos kirolla, Ends Set
kirolla, Set Adan kirolla, Adan Chube
kirolla.

Che dolla chugagwalla kada
Satanas mo chuge Jesu ole

4 Jesu mo neangu chiske chi Jordéange,
ne ngwadi Chube Ofia chkeba dba
Jesudige chi Jorddnge Jesu mo fieangu
chiske ngwadi, Jesu jo siere nga ege gire
Chube Oifia ama ta gbu joge toi nga gbal-
lage. 2Nga gballage Jesu toidu chagere
chui cuarenta Chube Ofla ama ta gbu
kare chage nga gballage. Jesu kledu toi
nga gballa ege gire che dolla Satanas
mo chugu tanre Jesu ole, Satanas tadu
Jesu ta blitakalin age me no Chube dol-
lale. Chui ngle cuarenta ulita Jesu me
blidu dale, gire bdagli ama bli ole tanre.
3Ufiadu Satanédge Jesu bli ole gire Sa-
tanas chku Jesudi mo chuge Jesu ole, Sa-
tanas gerudu Jesu ole:

—Ba Chube Kirolla ulia ba ke ai blite
bligdale mo alin ba gute. Ba ke blite blig-
dale ene be suge chage ulia ba Chube
Kirolla.

4 Jesu gerudu:

—~Cha mi age ba takalin kare, Chube
gerua degaba unsuialin gerule:

“Me bligda alin allabi giti kwian fage
toi, agwa kaire Chube gerua gai ulia
giti kwian fiage toi no.”

5 Jesu gerudu ene Satands ole gire Sa-
tanas Jesu du jwichuga ngana giti gire
sugeti ngwale Satanas nga ulita nga dba
ai giti kaitu Jesuge, -7 Satanas gerudu:

—iGwagede nga e ulita no nodi! Nga
e ulita chanu, e ulita ketaba chage cha
nage nga e kete kwian bai kaire cha
takalin karege. Cha takalin ba jong-
nagwa skute dba chadi cha gai dage
gerule no cha giti, gire cha be nga e no
no kweri ulita kete bage, ba be chege nga
e ulita maufa, kaire ba be chege kwian
nga ulitamu chugagwallale.

8 Satanas gerudu ene ulita Jesu ole gire
Jesu jaindunga Satanas kalen:

—Cha mi age ba takalin kare, cha mi
ba gai dage dale, Chube gerua degaba
unsuialin gerule:

“Chube kwian ulita Chugagwalla, kwian
ulita mo Chugagwalla Chube alin al-
labi gadale dage gerule no ama alin
giti, kaire kwian ulita mo ta gbadale
no lle boi Chube alin allabi.”

9 Jesu gerudu ene gire Satands jo Jesu
dbe una kada Jerusalénge, jo chke llani
gire ama Jesu du ngaiia u jiri bdagli
giti u gerungwa Chube ole giti, jo chke
ngafa gire Satands gerudu Jesu ole:

—Ba Chube Kirolla ulia ba skwen
dbige aini. 10 Chube gerua degaba un-
suialin gerule:

“Chube be lle boanga mo alin nga ngafia
giti kage ba alin, lle boanga Chube
alin be ba manade.

111]e boanga Chube alin be ba gai ng-
wange kote, ene ba me lentige, ni ba
sera lentige kege.”

Chube gerua degaba unsuialin gerule

ene malen ba fia skwen dbige aini ba mi

lentige dale.

12 Jesu jaindunga:

—~Cha mi age ba takalin kare, Chube
gerua degaba unsuialin gerule:

“Chube kwian ulita Chugagwalla, kwian
me mo chugadale mo Chugagwalla
Chube ole.”

13 Bdagli Satandge me chku boale age
ama takalin kare Jesu ole, Satands me
fiadu mo chuge dare Jesu ole, Satanas
Jesu chugu ngwadi ama jo siere Je-
suge, chui gweale ama be mo chugakalin
kwaite Jesu ole.

14 Satands mo chugu ene ulita Jesu ole
nga gballage gire Chube Oiia kiralla giti
Jesu joni nga Galileage, Jesu jo chkeni
nga Galileage gire geru Jesu giti chagedu
nga ulitage nga Galileage. 1°Nga ege
Jesu kwian tku tangle tanre Chube geru-
adi u mo litangwa Chube gerua jwan-
ngwage, kwian ulita bai ama keruchugu
gerudu Jesu giti:

—Jesu noare, ama kle cha tke tangle
no, kwian na me ama kare kwian tke tan-
gle no.

Jesu bitalla una Nazarege me
Jesu gerua gai ulia

16 Jesu chagedu kwian nga Galileage
tke tangle gire Jesu joni mo jwiage una
kada Nazarege Jesu manadre ngwadi.
Jesu kledu una Nazarege gire kwian is-
raelita undege chuia chku, chui ege Jesu
jo u mo litangwa Chube gerua jwanng-
wage, u ege Jesu jo mo lite kwian ole
Jesu kle age diali kare undege chuiage
kaire kairege. Gwa u ege Jesu chku gdate
kwian ulita gwangnagu Chube gerua de-
gaba unsuialin batalenga kwian ulita
alin. 17 Kwian Chube gerua ketanga kada
Isafas nu Chube gerua degaba unsuialin,
chada e ketre Jesuge batadalenga. Jesu
chada e treunda, geru kle degaba Jesu ji-
nadu batadalenga, geru skwendu Jesuge
gire ama geru e batunga kwian ulita alin,
geru e gerule ene Jesu giti:
18«“Chube mo Ofia ketu chage, Chube

cha gbu geru noare trage Chube Oiia

kirallaske kwian ulita ole bai me lle
molen.

Chube cha kagu kwian ta olire tanre blite
nga suga no ole, ene nga be suga
noare kwiandi.

Chube cha kagu kwian skage skajwen-
nga, ene kwian me chege toi skage.

Chube cha kagu kwian me gwagwa
molen dodade gbe ten, ene kwian be
ten no mo gwagwa giti.

Kwian me ngwafia kwian nage Chube
cha kagu kwian ene gbe toi ta suga
no ole.

19Kaire Chube cha kagu geru trage
kwian ulita ole: ‘Nege Chube chuia
chku Chube be age no no kwian ulita
alin.”

20 Jesu chada batunga ene ulita, gire
Jesu chada bliuda, Jesu chada ketuni
kwian u manangage, Jesu toidu dba.
Kwian ulita kle ne ngwadi chegu gwage
tanre Jesudi alin, 21 Jesu gerudu kwian
ulita ole:

—Nege geru ai kle degaba unsuialin
kle boi ulia ba ulita gwa giti chada kle
gerule kare.

22Kwian Jesu keruchugu gerule
ene gire kwian kle mo litaba chegu
taflachuge tanre noare Jesu giti, ama
ulita gerudu Jesu giti modige:

—Kwian e noare ulia, ama gerule
noare ulita, ;mineade ama ene? ;Agwa
e me José kirolla?

23 Jesu gerudu kwian ulita ole:

—~Ulia ba be gerule geru unale aige
cha ole: “Ba kwian mo dodanga, nege
mo dodade agali.” Kaire ba be gerule
cha ole: “Cha geru keruchugu ba lle
daga ngwale no tanre dodadu una Ca-
pernaumge, nege dodade kaire ene aini
ba jwiage.”

24 Jesu gerudu dare kwian ole:

—~Ulia cha gerule ba ole, kwian Chube
gerua ketanga, ama jwiage bitalla me
ama gai ngwange kwian Chube gerua
ketanga ulia kare. 25 Unsuialin muinga

tanre me chegu kwian onbrege nga Is-
raelge Elias suiale, Elias kwian Chube
gerua ketanga, e suiale noi me boidu
chura gdamai giti dai gdadereke, bli
kweri gbere kwian ulita alin. 26 Chube
me Elias kagu muinga me chegu kwian
onbrege kle toi nga Israelge chudaboi,
me ene, agwa Chube Elias kagu muinga
gdaite kle toi nga nage chudaboi,
muinga gdaite me chegu kwian onbrege
kle toi una kada Sarepta nga Sidénge,
Flias muinga e chudabo. 27 Kwian Chube
gerua ketanga na kada Eliseo, ama suiale
kwian tanre oga nga Israelge kwara tuge
jingmea kada lepra ole. Eliseo me kwian
nga Israelge oga kwara tuge jingmea ole
dodadu, me ene, agwa Eliseo kwian on-
bre gdaite kada Naaman toinga nga na
kada Siriage dodadu.

28 Jesu gerudu ene kwian ole u
mo litangwa Chube gerua jwanngwage,
kwian ulita Jesu keruchugu, kwian
skochiu tanre Jesudi tafiachugu Jesu
kledu gerule kwian ama jwiallamu dol-
lale. 29Kwian ulita chku gdate Jesu
dbe mlialenga unage, kwian Jesu du
una jwichugalla gwagda giti, be Jesu
mlienga kegdege. 30Agwa Jesu jwlit-
eduda kwianske tangle, Jesu jo siere
kwian e ulitage, kwian me fiadu Jesu
mlienga kegdege kwian tadukalin kare.

Jesu dolla kage siere
kwian onbre gdaitege

31 Jesu jo siere una Nazarege jo chkeni
una Capernaumge nga Galileage. Un-
dege chuiage Jesu jo u mo litangwa
Chube gerua jwanngwage, u ege Jesu
kwian tku tangle Chube gerua giti.
32Kwian ulita kledu eni Jesu keruchuge
chegu tafiachuge tanre Jesu gerudu giti,
kwian tafiachugu mo tale: “;Mineade
ama fiage che tke tangle ene trate? Ama
kle che tke tangle no kwian geru mauiia
kweri kare.”

33Jesu kledu kwian tke tangle ene
gwa u mo litangwa Chube gerua jwanng-
wage, kwian onbre gdaite jwligebanga
dolla kote kledu eni, dolla onbre e gbu
ngaute kweri Jesudi:

34_iJesu una Nazaremu, cha ulita
chugene! Chage ufiale ba chema, ba
Chube Kirolla no trate, ufiale chage ba
chiu nga dba ai giti cha ulita gbe ji
chuge. Cha me takalin ba cha gbe boi
daga ngwale, ba cha ulita chuge ngwadi
toi ngwedi.

35 Jesu ka bo dolla e ole:

—iChegede kamne, joga siere onbre
ege!

Dolla onbre e mliu dba kwian ulita
gwa giti gire dolla jo siere onbrege,
onbre chegu no ulita, me boidu dare.
36 Boidu ene kwian ulita gwa giti, kwian
chegu tafiachuge tanre, ama ulita ta me
jo sugano ama ulita gerudu:

—¢Kle boi mine aini cheske? ;Mine
Jesu nage gerule alin dolla ole gire dolla
age ama gerule kare? Ama kle gerule
dolla ole dolla jogedale siere kwian
jwligebangage gire dolla kle ama kerua
gai dage dolla joge siere ama gerule
kare.

37 Jesu dolla kagu siere onbrege giti
geru e jo chage kwian ulitaske nga
Galilea ulitage.

Jesu Simén fiemaiia dodade

kaire kwian na tanre oga dodade

38 Jesu jo siere u mo litangwa Chube
gerua jwanngwage gire ama jo Simén ul-
lage Simén fiemafia oga ngwadi, Simé6n
fiemafia oga jabale nganagda ole, kwian
tanre gerudu Jesu ole:

—Cha takalin ba Simén fiemafa oga
nganagda ole dodade.

39Gire Jesu jo oga ankwallage kodi,
Jesu gerudu nganagda ole:

—ijJoga siere muingage!

Gire nganagda ulita jo siere blike
muingage, sugeti ama cheguni noni chku
gdate gire ama bli jinadu Jesu alin kaire
kwian na ulita alin.

40 Chui jo joge dba dbi giti kwian ngle
kle no chiu oga tanre jingme ole dbe Je-
sudi dodadale. Jesu ko gbu kwian oga
gdaite gdaite giti ulita, Jesu kwian oga
ulita dodadu. # Jingme jo siere kwian
tanrege, kaire dolla jo siere kwian tan-
rege, dolla ulita kle joge siere kwiange
gire gerudu Jesuge:

—Ba Chube Kirolla.

Jesu ka bo dolla ole:

—Ba me gerule ene cha giti, joga
kamne siere.

Unale dolla ulitage Jesu amaiia Cristo,
Chube nu Jesu kagaba kwian jwen siere
ji chugege age me no gdale Chube nu
geruba sbali kare, malen dolla gerudu
Jesu Chube Kirolla. Jesu me dolla chugu
ngwadi Jesu kalla itenga Jesu amafa
Cristo Jesu Chube Kirolla, malen Jesu ka
bo dolla ulita ole, Jesu me dolla gdaite
chugu ngwadi gerule trate Jesu giti.

42Nagbietege ngabebitabi Jesu jo nga
gballage kwian me ngwadi. Kwian ulita
jo Jesu jinade nate, kwian jo chke Je-
sudige, kwian ulita gerudu Jesu ole:

——Cha ulita me takalin ba joge siere
chage.

43 Jesu gerudu kwian ole:

—~Cha me fiage chegeda aini ba ulita
ole, Chube cha kagu geru no kete kwian
ulitage nga kaire kairege malen cha
chagedale nga ulitage gerule kwian ole
kwian ulita fiage Chube ufie, kwian mo
ta blitadale Chube ole ene Chube be
kwian jwen siere ji chugege agedu me no
gdale. Chube cha kagu geru e kete kwian
nga ulitage, malen cha me fage chegeda
aini, cha jogedale dare.

44Jesu gerudu ene kwian ole gire
Jesu jo chage nga Galileage ulita, nga
Galileage ulita Jesu chagedu Chube

gerua trage kwian nga Galileamu ole u
mo litangwa Chube gerua jwanngwage.

Simén-Pedro gdeba
tke chiske ngwe jwangda,

Jesu ngwe gbe ngle
gdebage Simodn-Pedro alin

Bitaite Jesu kle chibita kada Gene-
5 saret kagdage, kwian tanre chku
sklie kejre Jesudi tangle, kwian ulita
ta Chube gerua keruchugakalin. 2Jesu
gwagedu du kwara alindi gabonate kodi
chibita kagda giti, kwian ngwe jwan-
nga nu du jwanba kedagu, du mauiia kle
gdeba glige. 3Du e gaite Siménnu, Jesu
jo chiga du ege, gire Jesu gerudu Simén
ole:

—Du binga bamlinga chibita kagdage.

Simén du biunga, du chegu bamlinga
chibita kagdage gire Jesu toidu dba du
toli, ama kwian ngle ulita kle kedagu
tku tangle Chube gerua giti. 4 Ama geru
tragubi kwian e ole gire gerudu Simén
ole:

—Che joge chibita jerege gire ba
gdeba tke chiske ngwe jwangda.

5Simén jo du toli ule Jesu ole gire
Simén gerudu Jesu ole:

—Ba cha tkanga tangle geruge, cha
lle bo tanre ule cha chagemanalla ole
beigliga nga chiu ju nege, cha ni
ngwe gdaite jun, gire ba cha kage
chibita amaiiage cha be gdeba tke chiske
nakwaite ba gerudu kare.

6Simé6n gerudu ene Jesu ole gire ama
daba na ole gdeba tku chiske. Ama gdeba
tku chiske gire ngwe tanre chku gde-
bage. Simén gdeba jun keda ngwe ngle
kle gdebage, gdeba chege bedre gdeba
dretenga ngwe ole. 7 Ama chagemanalla
kle du nage bate, ama ko meagu mo git-
igu ama chudaboi ngwe jwen keda. Ama
chagemanalla chku amadi, ama Simén
kaire daba na chudabo ngwe jwen keda,
ama ngwe gbu du boke toli, du bon-

ate chku ete ulita ngwe ole, du boke
biri joge chiske ngwe tanre ole. & Simén-
Pedro gwagedu ngwe tanredi gire ama
jongnagwa skutu dba Jesu gwangnaru
gerudu Jesu ole:

—Cha Chugagwalla, suge trate chage
ba noare kweri ba kiraske tanre, chage
suge cha kwian agenga me no tanre,
malen ma no ba me chage dare cha ole.

9Simén ngwe tanre gau chagemanalla
ole, ngwe e giti ama ulita ta me jo sug-
ano ama ngwe jun giti, ama ulita chegu
taflachuge mo tale: “;Mineade che ngwe
jun ngle ene?” 10Zebedeo kirolla kada
Juan kada Santiago, ama boke Simén
chagemanalla, ama chegu tafachuge
tanre kaire. Jesu gerudu Simén ole:

—Ba me chegedale tanachuge tanre,
nege ba kwian ngwe jwannga agwa nege
gwangerugu cha be ba gbe kwian gan-
gale cha gerua giti, ene ba giti kwian
ngle be cha gerua gai ulia.

11Jesu gerudu ene Simén ole, gire
Simén jo ule Jesu ole Juan ole Santiago
ole du dbe chibita kagda ngnagu, ama jo
chkeni chibita kagdage gire Simén kaire
Juan kaire Santiago lle chugu ngwadi
ulita gire jo chage Jesu ole geru jwen
amage.

Jesu kwian gdaite oga
kwara tuge jingmea

kada lepra ole dodade

12Chui gbaite Jesu kle una gdaitege
gire kwian onbre gdaite oga trate jeg-
wale chku Jesu kle ngwadi, ama oga
jingme kwara tuge ole. Kwian oga e
gwagedu Jesudi gire ama mo fieu dba
jongnagwa giti kaboge dba dbidi Jesu
gwangnaru, ama gerudu Jesu ole:

—Ba takalin cha dodade, unale chage
ba fiage jingme ai jwen siere chage ene
cha chege trate jingme aige.

13Kwian oga gerudu ene Jesu ole gire
Jesu ko gbu ama giti, Jesu gerudu:

—Cha takalin ba jingmea jwen siere
bage, nege nege ba chege no trate.

Jesu gerudu ene gire sugeti jingme
jongwa kwiandi, kwian oga chegu noni.

14 Jesu gerudu dare kwian jo chkeni
ole:

—Ba me gerule ni kwian gdaite ole
cha ba dodadu giti agwa ba agedale
Chube nu geru gbaba unsuialin kwian
alin Moisés giti gerule kare, chada
e gerule ba agedale ai kare: Joga u
gerungwa Chube olege mo kaite kwian
gerunga Chube ole daba alinge, ba
bdada gbaboke dbadale ule gugadale
Chube gwa giti u ege ba chegu no trate
fianale, joga age ene ulita gire be chke
unale kwian ulitage ba jo chkeni no ba
jingmeage —Jesu gerudu ene kwian on-
bre jo chkeni ole.

15 Chui ege gwangerugu geru Jesu giti
chagedu ma dare kwian ulitaske malen
diali kwian tanre kledu mo lite Jesudi
Jesu gerua keruchuge, kaire kwian tanre
oga chku Jesudi Jesu ama dodadale.
16 Chui gwealege Jesu joge nga gballage
geru trage Chube ole agwa gire chieni
kwian chudaboi nakwaiteni.

Kwian gdaite skliebada trate
jegwale, Jesu ama dodade

17 Bitaite Jesu kledu kwian tke tan-
gle gwa gire kwian fariseo mneite
kaire kwian daba tkanga tangle Moisés
chadalla giti mneite kle toiba dba Jesu
kle kwian tke tangle ngwadi, kwian
e gweale nu chieba una ulitage nga
Galileage kaire una ulitage nga Judeage
kaire una Jerusalénge, una e ulitage
kwian e nu chieba. Kaire kwian na
tanre kledu eni Jesu keruchuge. Jesu kle
kwian tke tangle kaire kle kwian oga do-
dade Chube kiralla giti, 18 gire kwian na
gweale chiu daba oga gdaite skliebada
trate jegwale dbe ankwage Jesu kle ng-
wadi dodadale, kwian e kle no tadu daba
oga e dbe ugakage gudegu gbe Jesu

gwangnaru. !9Agwa kwian tanre Kkle
gwa sklieba kejre ulita ugakage malen
daba oga dbanga ulita me fiadu tien
gudegu oga ole, gire jo oga dbe ankwage
u giti bdugu, jo chke u giti ama u
uga degunga ankwa tien mangire ba-
tre gire ama ankwa kagu giskage dbige
Jesu gwangnaru. 20 Jesu gwagedu kwian
ogadi gire ufiadu Jesuge kwian oga kaire
kwian oga dbanga ulita mo ta gbaba ulia
Jesu ole Jesu fiage kwian oga dodade,
malen Jesu gerudu kwian oga ole: Kwian
israelita ulla

—Cha gerule ba ole, ba ageba me no
ulita talla cha mlienga, nege ba chege no
trate me jiske Chube gwa giti.

21 Jesu gerudu ene kwian oga ole
gire kwian daba tkanga tangle Moisés
chadalla giti ulita kaire kwian fariseo
ulita tafachugu mo tale Jesudi:
“:Mineade onbre e kle gerule ene
kwian oga ole? Ama me fiage gerule
ene, ama kle mo gbe kweri Chube kare.
¢(Chema fiage kwian age me no ulita
talla mlienga kwian gbe no trate me
jiske Chube gwa giti? Chube alin allabi
flage, onbre e me fiage age ene Chube
kare.” 22Kwian kledu tafachuge ene
mo tale Jesudi gire Jesuge uiiadu ama
ulita kle tafiachuge giti, Jesu geru kadu
ama ulitage:

—¢Mineade ba ulita kle tafiachuge ene
chadi? 23 ;Bai ma mno cha alin: kwian
oga ai ageba me no ulita talla mlienga o
kwian oga ai dodade jingmege? Cha alin
ai me mno ulita gdabonate. 24 Nege cha
be kwian oga ai dodade ba ulita gwa giti
ene be chke unale bage ulia Chube cha
kagu nga dba ai giti kwian kare, Chube
kiralla giti cha fiage kwian oga dodade
jingmege kaire agwe cha nage kwian age
me no ulita talla mlienga kwian gbe no
trate me jiske Chube gwa giti.

Jesu gerudu ene kwian fariseo ulita ole
kaire kwian daba tkanga tangle Moisés

chadalla giti ulita ole, gire Jesu gerudu
kwian oga ole:

—Nege cha gerule ba ole, chkede
gdate mo ankwalla gai blienga dbadale,
jogani chage ba kle toi ngwadige.

25Jesu gerudu ene gire kwian oga
skliebada chku gdate blike trate no
kwian ngle gwa giti, ama mo ankwalla
gau kote joni chage ama kle toi
ngwadige gerule noare Chube giti.
26 Kwian ngle ulita gwagedu ai ulita
boidudi gire kwian ulita ta me jo sug-
ano kwian ulita chegu tafiachuge tanre,
kwian gerudu noare Chube giti:

—Chube noare, ama kira molen ulita,
nege Chube kiralla giti Jesu kwian oga
skliebada trate jegwale dodadu che ulita
gwa giti, ni bitaite che nu gwageba boi
ene karedi, ulia Chube no no —kwian
ulita gerudu no ene Chube giti.

Kwian onbre kada Levi amafia kada
Mateo, Jesu onbre e kade chage
ama ole geru jwen amage

27 Jesu kwian oga skliebada dodadu
ene gire Jesu jo chage dare, ama
gwagedu kwian onbre kada Levidi. Levi
kwian igi ganga chugagwalla emperador
nga Romamu alin, ama kledu toiba dba
nga igi ketakle ngwadi igi gai kwiange
gire Jesu chku amadi gerudu ama ole:

—Bai chage cha ole geru jwen chage.

28 Jesu gerudu ene gire Levi chku
gdate, lle chugu ngwadi ulita, jo chage
Jesu ole. 29Levi Jesu du ule kwian geru
jwannga Jesuge ulita ole mo ullage blire,
Levi jo chkeni mo ullage, bligda do-
dangu no Jesu alin. Kaire kwian na tanre
kle Levi ullage, ama gweale igi ganga
chugagwalla emperador nga Romamu
alin Levi kare, kwian e ulita blidu ule
Jesu ole Levi ole. 30 Kwian ulita kle blire
kle geru trage gire kwian fariseo mneite
kaire kwian daba tkanga tangle Moisés
chadalla giti mneite kledu eni gwagedu
kwian tanredi blire ule kwian geru jwan-

nga Jesuge ulita ole, ama ulita ka bo
geru jwannga Jesuge ole:

—¢Mineade ba kle blire ule kwian igi
ganga chugagwalla emperador nga Ro-
mamu alin ole kaire kwian na tanre
agenga me no ole?

31 Kwian gerudu ene kwian geru jwan-
nga Jesuge ole gire Jesuge geru sugedu
kwian kledu geru kade giti, malen Jesu
gerudu ama ulita ole:

—Cha gerule ba ulita ole, kwian kle
no trate me oga me joge kwian mo do-
danga ngwadi mo dodade, agwa kwian
oga mo dodanga jinade ama joge kwian
mo dodanga ngwadi mo dodade, kwian
tafiachuge kle no ¢lledale ama be mo
dodanga jinade mo dodade? 32 Cha chiu
nga dba ai giti kwian agenga me no ta
blite Chube ole joge siere ama kle age me
noge, agwa kwian gweale kle tafiachuge
mo tale ama no trate me jiske Chube
gwage, kwian kle tafiachuge mo giti ene
alin cha me chiu, cha chiu kwian agenga
me no alin ama ta blite age no.

33 Jesu gerudu ene ulita gire kwian
gweale na kledu eni ama gerudu Jesuge
geru na giti, ama gerudu:

—Kwian geru jwannga Juan-
Bautistage kaire kwian geru jwannga
kwian fariseoge, kwian e ulita kle chui
gweale gai mo tkale bage bligdage,
chui ege kwian e kle tanachuge gerule
Chube ole alin me blire, kwian e kle age
ene chui tanrege. ;Mineade kwian geru
jwannga bage me kle age ene kwian e
kare? Kwian geru jwannga bage ulita
diali kle blire.

34 Jesu jaindunga:

—~Cha be geru ai fiachuge ba ulita alin,
ene be chke unale bage mineade kwian
geru jwannga chage me kle mo tke bage
bligdage kwian na kle age kare. Kwian
onbre mo jwen chuia gbe, mo jwen chuia
chke gire kwian kadaba ulita be joge
chui ollade ule kwian onbre mo jwan-
nga ole. Kwian kadaba ulita be chke chui

ollade, ;chema be gerule kwian e me
fiage blire? Kwian ulita be blire nga suga
no ole chui ollade ule kwian onbre mo
jwannga ole. 35 Agwa chui e joge tan-
gle gire chui gbaite be chke gire kwian
onbre mo jwannga dbabe sugekare, chui
ege kwian mo jwen chuia olladanga ulita
be chege ta olire kwian onbre mo jwan-
nga nate gire kwian chui olladanga ulita
be mo tke bage bligdage ta olire ole. Ulia
cha gerule ba ulita ole, cha kwian onbre
mo jwannga e kare, kwian geru jwan-
nga chage ulita kwian mo jwen chuia
olladanga kare. Nege cha kle ule geru
jwannga chage ulita ole, agwa chui be
chke gire cha dbabe sugekare amage,
chui ege ama be mo tke bage bligdage
ta olire tanre ole.

36 Jesu geru fiachugu ene kwian ulita
alin gire Jesu geru na fiachugu ama alin
kaire:

—Ni kwian gdaite fiometra jegaba
jagere drega jwennga fometra juda
ugachuge fiometra drega jagere ege.
Kwian age ene fiometra jegaba jagere
me chege no, kaire fiometra drega jagere
me chege no fiometra judage. 37 Kaire ni
kwian gdaite kle lle gbe gage bda kwara
dodaba lle gage dbangwa judage. Kwian
lle gbe gage bda kwara judage lle gage
kle lie gire bda kwara juda kle skiennga
ulita, gire lle gage ulita kle jogenga ng-
wale ulita kaire bda kwara kle chege me
no ulita. 38 Malen diali lle gbakle gage
bda kwara jagerege, ene lle gage kle lie,
bda kwara me skiennga, lle gage me jo-
genga ngwale. 39 Kwian ulita lle gage no
no jai me ta lle bale jakalin, lle bale me
skwen no amage, ama gerule lle gage ma
no ama alin jadale.

Jesu geru flachugu ene ulita kwian
fariseo alin kaire kwian daba tkanga tan-
gle Moisés chadalla giti alin, ufiadu Je-
suge kwian e ulita me ta Jesu gerua
jagere gakalin ulia, me ta mo gerua
juda gbaba unsuialin chugakalin ng-

wadi, malen Jesu geru fiachugu ene ama
ulita alin geru jagere giti geru juda giti.

Undege chuiage kwian
geru jwannga Jesuge

ulita trigo bulu ite gutadale

Chui gbaite undege chuiage Jesu
kledu chage trigoske tangle deage
ule kwian geru jwannga amage ulita ole,
gire kwian geru jwannga Jesuge ulita
mo gbu trigo dabe bulu ite gutadale,
ama trigogba gweale mongonga, kwara
glogonga sulikwa giti, gba skieru gutu.
2Kwian fariseo mneite gwagedu kwian
geru jwannga Jesuge ulitadi ama kle
lle boi kare deage undege chuiage gire
kwian fariseo gerudu ama ulita ole:
—¢Mineade ba ulita kle lle boi deage
undege chuiage? Ba age ene ba kle
age me no Chube gerua Moisés nu de-
gaba unsuialin dollale. Ufiale ba ulitage
Moisés chadalla e giti geru kle gbaba che
alin che me fiage lle boi undege chuiage,
¢mineade ba me kle geru e gbe gdadi?
3 Jesu jaindunga kwian fariseo kalen:
—¢Ba ulita me nu chada batabanga
che chugagwalla unsuialin David agedu
giti? Chui gbaite David ule ama chage-
manalla ulita ole bli ole tanre, ¢gire ama
agedu mine? #Ufale ba ulitage David
jo gwa u gerungwa Chube olege ule
ama chagemanalla ulita ole, u ege gwa
pan gbakle, pan e chegedale Chube gwa
giti diali, Chube gerua gbaba unsuialin
kwian ulita alin geru e gerule kwian
gerunga Chube ole daba alin, ama alin
allabi fiage pan e gute, ni kwian na
gdaite fiage pan e gute. Agwa David bli
ole tanre ama pan e gutu kaire ama pan e
ketu kwian ulita kledu chage ama olege
gutadale. David pan e gutu Chube gwa
giti agwa ama me boidu dale, Chube me
ama gbu jiske ama pan e gutu gdale.
5Ene kaire kwian geru jwannga chage
me jiske Chube gwa giti ama trigo bulu

itu undege chuiage gdale, Chube cha
kagu nga dba ai giti kwian kare, ama
cha gbu undege chuiage maufia malen
cha nage gerule kwian ole kwian llema
boadale undege chuiage llema me boad-
ale undege chuiage —Jesu gerudu ene
ulita kwian fariseo mneite ole.

Kwian israelita undege chuiage Jesu

kwian oga ko kwebanga ole dodade

6 Chuia nale undege chuiage Jesu jo u
mo litangwa Chube gerua jwanngwage,
Jesu jo chke ne ngwadi gire Jesu kwian
tku tangle. Eni kwian onbre gdaite oga
kledu, onbre e oga ko taingwli ole ko
kwebanga. 7 Kwian daba tkanga tangle
Moisés chadalla giti mneite kaire kwian
fariseo mneite kledu eni gwa u ege,
kwian e ulita kledu tatra onbre oga
ko kwebanga giti, ama ulita tadu Jesu
gbakalin jiske lle boi undege chuiage,
malen ama ulita chegu gwage Jesudi
Jesu be onbre oga dodade o mi on-
bre oga dodade undege chuiage. 8 Jesuge
ufale kwian daba tkanga tangle Moisés
chadalla giti kaire kwian fariseo ulita kle
tafiachuge mine Jesudige, Jesu gerudu
onbre oga ole:

—Chkede gdate, bai aini kwian ulita
gwangnaru mo ko oga kaite kwian ulita
gwa giti.

Onbre oga chku gdate mo gbu kwian
ulita gwangnaru, 2gire Jesu gerudu
kwian daba tkanga tangle Moisés
chadalla giti ole kaire kwian fariseo ole
ulita:

—Cha geru kade bage: ;Che llema
boadale undege chuiage? ;Che age no
kwian alin o che age me no kwian alin?
¢Che fiage kwian oga chudaboi o che
kwian oga chugadale ngwadi boi daga
ngwale jogeda?

10 Jesu gerudu ene gire Jesu gwagedu
kwian ulitadi, Jesu gerudu onbre oga
ole:

—Mo ko kwebanga kwrida trate.

Onbre agedu Jesu gerudu kare gire
onbre ko kwebanga jo chkeni no trate.
11Jjesu onbre oga dodadu ene un-
dege chuiage kwian daba tkanga tangle
Moisés chadalla giti ulita gwa giti kaire
kwian fariseo ulita gwa giti, e giti kwian
e ulita skochiu tanre Jesudi, ama ulita
geru tragu modige ama be llema boi Jesu
dollale.

Jesu kwian gai
gdataboko giti gdaboke

Jesu gerua ketangale

12Chui gbaitege Jesu jo nga
jwichugale giti geru trage gballa Chube
ole, ngajrege ulita Jesu gerudu Chube
ole.

13 Nga chku ju, kwian tanre kle chage
Jesu nate diali geru jwen amage, Jesu
ama ulita kadu Jesu kle ngwadi, ama
ulita jo chke Jesudige gire kwian e uli-
taske Jesu kwian gdataboko giti gdaboke
gau ama gerua dbe kwian nage, Jesu
kwian mneite e ka gbu Jesu gerua ke-
tanga, 14 kwian e ulita kada ene:

Simén (kaire Jesu ama ka gbu Pedro),

Andrés (ama Simén-Pedro daballa),

Santiago,

Juan,

Felipe,

Bartolomé,

15 Mateo,

Tomés,

Santiago (Santiago ai Alfeo kirolla),

Simén (Simén ai kira batanga mo jwia
gdale),

16 Judas (ama Santiago na daballa),
Judas-Iscariote (bigwa ama jwlitedu
Jesu dollale Jesu ketu gwaleda).
Jesu kwian e ulita gdataboko giti

gdaboke gau ama gerua ketangale.

Kwian tanre chke mo
lite Jesudi tangle

17 Jesu kwian gdataboko giti gdaboke
gau ene ama gerua dbe kwian nage
gire Jesu jo dbige jwichugage ama ulita
ole, chkuni manade nga kegatale giti.
Kwian ngle ulita kle chage Jesu nate
diali geru jwen amage kledu nga ege,
kaire kwian na tanre chkeba nga ege,
ama ulita chieba nga tanrege: kwian
tanre nga Judeamu, kwian tanre una
Jerusalénmu, kaire kwian blemu toinga
una Tiroge una Sidénge. Kwian e ulita
chkeba Jesu kle ngwadi Jesu keruchuge,
kaire kwian ta mo dodakalin Jesuge.
18 Jesu kwian oga tanre dodadu, kaire
Jesu dolla kagu siere kwian ulita jwlige-
banga dolla kotege gire kwian e ulita
chegu no. 19 Kwian oga na ulita chagedu
dabaske tangle Jesu nate, kwian oga e
ulita takalin Jesu chugedi mo dodadale
Jesuge, uiiale amage Jesu kira molen
Jesu kwian oga dodade jingme ulitage.
Kwian oga ulita bai jo chke Jesudi ko
fiadu Jesudi, kwian ene jo chke noni
Jesu kiralla giti.

Jesu kwian geru jwannga amage
ulita tke tangle kwian tale nga suga
no giti kwian tale nga me suga no giti

20 Jesu kwian oga dodadu ulita gire
Jesu gerudu kwian geru jwannga amage
ulita ole:

—Ba bai kaire me lle molen, suge bage
Chube ba Chugagwalla, ama kle ba man-
ade, malen nga suga no badi mo tale.

21°Nege ba bai kaire bli ole, suge bage
chui be chke gire ba mi bli ole dare, ba
be kle diali unchkeba no, malen nga suga
no badi mo tale.

"Nege ba bai kaire kle olire, suge bage
chui be chke gire ba be gide nga suga no
ole, malen nga suga no badi mo tale.

22-23°Chube nu cha kagaba nga dba ai
giti kwian kare, cha giti kwian jainchke

179

LUCAS 6:27

badi, kwian ba tke jondoi, kwian ba ta
gbe olire, kwian gerule badi ba kwian
me no, kwian age me no ene ba ole,
suge bage chui be chke gire Chube be
lle noare kete bage nga ngafa giti Chube
ngwadi ba mo ta gbu me joge siere
cha geruage boi daga ngwaleske fanale,
suge bage Chube be age ene ba alin,
malen nga suga no badi mo tale. Kwian
age me no ba ole cha gdale ba me tal-
lade, ma no ba mo ta gbadale nga suga
no ole diali, kwian kle age me no ba
ole nege, ene kaire unsuialin kwian e
enusulian ofia agedu me no kwian Chube
gerua ketanga ole.

24°Ba bai kaire lle molen tanre ba mo
ta dbe no lle e ulita alin allabi ole me
tafachuge Chube giti, bdagli lle ulita
banu be bidege, ba mi chege lle molen,
gire ba be chege boi tanre daga ngwale
sugekare Chubege.

25’Ba bai kaire kle blire no nege, ba
mo ta dbe tafachuge blire no alin allabi
giti me tafiachuge Chube giti, bdagli ba
be boi daga ngwale, bligda mi kle ba alin
gutadale, ba be bli ole tanre sugekare
Chubege.

'Ba bai kaire nga dbe suga noare
age ba takalin kare nga dba ai giti me
taflachuge Chube giti, bdagli ba be boi
tanre daga ngwale, ba be olire, ba ta be
chege olire diali sugekare Chubege.

26’Ba bai kaire giti kwian na ulita
gerule noare, bdagli ba be boi tanre
daga ngwale, ba enusulian ofia unsuialin
gerudu no kaire kwian geru me ulia ke-
tanga giti, bdagli kwian ene ulita be boi
daga ngwale sugekare Chubege.

Jesu kwian tke tangle me age
gwangoguda me no

daba ole, agedale diali no daba alin

27 Jesu gerudu dare:
—Ba ulita kle aini cha keruchuge, cha
gerule ba ulita ole, ba mo ta dbadale no

mo dolla ole, kwian kle jainchke badi,
kwian ene alin ba agedale no. 28 Kwian
kle ba ofia boi me no, kwian ene ole
ba gerudale: “Cha takalin Chube age no
ba alin.” Kwian kle ba ta gbe olire kle
gerule me no bage, kwian ene giti ba
gerudale Chube ole. 29Kwian ba bate
gwage ba gwa ongoru gbadale kwiange
batadale. Kwian camisa badige jwennga
dbadale, kwian ene ole ba gerudale: “Ba
takalin cha llea na gweale dbe kaire ba
fiage.” 39Kwian lle gweale kade bage,
ba lle ketadale kwian enege. Kwian ba
llea gweale jwennga dbadale, ba me lle e
kadeni kwian enege. 31 Ba takalin kwian
na ulita age no ba alin, kaire ba mo
ta gbadale age no ngeru kwian na ulita
alin.

32’Ba me mo ta dbadale no ba skate-
manalla alin ole allabi agwa kaire ba
mo ta dbadale no kwian ba dolla ole,
ba noare ba skatemanalla alin allabi
ole, ;Chube be age mine no ba alin e
fanale? Chube mi age no ba alin dale
e nanale, kwian ulita no mo skatem-
analla ole, kaire kwian me no ama no
mo skatemanalla ole. 33 Ba age no kwian
bai age no ba ole alin allabi, kwian ene
alin allabi ole ba age no, ¢{Chube be age
mine no ba alin age ene fianale? Kwian
me Chube uifie kle age ene diali, kwian
bai age no ama ole, kwian ene alin al-
labi ole ama age no. 3*Kwian lle kade
sugeti bage ba lle kete kwiange kwian
bai fiage lle keteni naskuni bage, kwian
ene alinge ba lle kete sugeti, ;Chube be
age mine no ba alin age ene nanale?
Kwian me Chube uiie kle age ene di-
ali, kwian bai fiage lle keteni naskuni
amage, kwian ene alinge ama lle kete
sugeti. 3°Ba me fiage tafiachuge kwian
ulita tanachuge kare, ba tafiachugadale
nganake. Ba mo ta dbadale no mo dolla
ole age no ama alin diali. Ama lle gweale
kade sugeti bage ba lle ketadale me
taflachuge lle e gaini naskuni. Ba mo ta

dbe ene mo dolla ole, bdagli nga ngaiia
giti Chube be lle noare kete bage age
no ene fianale, ba age ene ba kle age ba
Nenua Chube takalin kare, ulia ba Chube
olia. Chube kweri, ama noare ulita, ama
age no kwian ulita alin, me age no kwian
no alin allabi, agwa kaire ama age no
kwian me no alin, kwian me Chube ufe
ni gerule no Chube ole Chube kle age
no ama alin. 36 Chube tai dage kwian
ulitage, ene kaire ba taidale dage no
kwian ulitage Chube kle age kare.

Jesu kwian tke tangle
me daba gbe jiske giti

37 Jesu gerudu dare kwian ulita ole:

—Me no mo ta dbe tafiachuge ba alin
allabi kle age no Chube gwa giti gerule
daba nadi daba me no Chube gwa giti,
me no mo ta dbe daba gbe jiske diali
lle gweale giti, ba ta daba gbakalin jiske
ene diali ta me no ole, ene kaire Chube
be ba gbe jiske. Daba na age gweale me
no ba ole ba talla e mlienga, ene kaire
Chube be ba age me no Chube dollale
talla mlienga. 38 Ba mo ta gbe daba na
chudaboi lle kete amage, ene Chube be
age kaire ba ole, ba me lle kete sidri
alin allabi dabage, ba lle ketadale ngle.
Ba kle arogba kete dabage ba arogba
flachuge no gdege, ba gde dage dbige
alin, ene arogba chke kejre gdege arogba
chke ete ete gdege. Ba lle kete dabage
ene kare, ene Chube be age kaire ba ole.
Ba lle kete mangire batre dabage Chube
lle keteni kaire mangire batre bage.

39 Jesu gerudu ene ulita gire Jesu geru
fiachugu kwian ulita alin, Jesu gerudu:

—Kwian boke gwagwa me, ;ama
gdaite me ten fiage daba na me ten jon-
lla dbe? Me dale. Ama gdabonate me
ten, me ufale amage ama kle chage
baini, ama gdabonate be joge chage
be jogenga be joge chke dba dbiugage.
40Kwian geru jwannga me fiage mo ta
gbe chke ma ngle geru ufie ma no kwian

ama tkanga tanglege, agwa geru jwan-
nga geru jwen ulita trate ama tkanga
tanglege, gire ene ama fiage geru uiie
kwian ama tkanga tangle geru uie kare.
41-42 ;Mineade ba kle tafiachuge diali
daba na kle age me no giti? Diali ba
kle gerule me no dabadi daba gbale
jiske daba kle age me no giti, agwa
ni ba kle tafiachuge sidri ba agali kle
age ma me no dabage giti. E saleng-
wli ba kle gwage ngajwna daba gwag-
wagedi kare, ba ta ngajwna e jwankalin-
nga daba gwagwage agwa ngajwna ma
kweri kle mo gwagwage. Bage me suge
ngajwna kweri kle ba gwagwage, ng-
wale ba gerule daba ole: “Daba, cha
chugene ngajwna soli jwennga ba gwag-
wage.” Ngeru ba ngajwna kweri jwan-
dalenga mo gwagwage mo gwagwa jige
trate, ene ba fiage daba chudaboi nga-
jwna soli jwennga ama gwagwage. E
salengwli kwian kle gerule dabadi age
me no sidri giti, me suge mo tale ama
kle age ma me no dabage. Ama takalin
daba na ulita tafachuge ama giti ama no
ulita agwa gire ama ulia ta me no. Cha
gerule ba ulita ole, ma no ba mo ta gbe
tafachuge ba kle age me no giti ngeru
me tafiachuge daba na kle age me no giti,
ba mo ta gbadale trate biale gire ba fiage
daba na ta gbe ama kle age giti ba fiage
ama chudaboi.

Jesu gerule kwian tafiachuge mo tale

kaire kle gerule kle tafiachuge kare

43 Jesu geru na fiachugu kwian ulita
alin, Jesu gerudu:

—Gli no me fiage gbachie me no,
gli me no me fiage gbachie no. 44 Gli
kaire kaire chke uiale nate gba giti,
drinkin me gbachie higogba kare, idongi
me gbachie uvagba kare. 4°Ene kaire
kwian ta no ama age no ama gerule no,
kwian ta me no gerule me no, kwian kle

tanachuge mo tale kaire kle gerule ama
kle tafiachuge kare.

Jesu gerule kwian mo ta
gbadale age Jesu gerule kare

46 Jesu gerudu:

—¢Mineade ba ulita cha kade mo
Chugagwalla agwa ba me kle age cha
gerule kare? 47-48Cha gerule ba ulita
ole, kwian bai kle chie chadi cha
keruchuge gire mo ta gbe age cha gerule
kare, kwian e ta no molen tafachuge
trate, ama salengwli kwian u gbanga no
kare. Ngeru kwian u gbanga no kle dbi
bage jere bu tke dbige jere gire kle ke ten
budi tangle, ene bu chege kejre me joge
chke dba, u kle dodaba no kiraske. Chi
uda joge kweri, chi uda chke udi kiraske,
u me joge chke dba, chi uda me hage u
dbe, u gbanga no bu tku jere dbige malen
chi uda me fiage u e dbe. Kwian bai cha
gerua keruchuge gire mo ta gbe age cha
gerule kare, kwian ene salengwli kwian
u gbanga no e kare. 4° Agwa kwian bai
kle cha keruchuge gire me mo ta gbe
age cha gerule kare, kwian ene saleng-
wli kwian kle u gbe dbi giti alin me bu
tke dbige jere me ke ten budi tangle, ene
chi uda joge kweri, chi uda chke udi ki-
raske, u joge chke dba, u joge ulita chi
giti —Jesu gerudu ene ulita kwian ole.

Kwian lle boanga guardia
donga chugagwalla

alin oga, Jesu ama dodade

Jesu geru tragubi kwian ulita ole
7 gire Jesu jo chage una Capernaum
ngnagu, Jesu jo chke una ege. 2 Guardia
donga chugagwalla nga Romamu gdaite
kle una Capernaumge, kwian lle boanga
gdaite ama alin oga chegu sidri lle
boanga jogeda, guardia donga chugag-
walla noare kwian lle boanga e ole.
3 Gire guardia donga chugagwalla ologe
gerudre Jesu giti, amage chku ufiale Jesu

kwian oga dodade malen ama kwian is-
raelita chugagwalla juma gweale kagu
geru jige Jesuge guardia donga chugag-
walla takalin Jesu chie kwian lle boanga
ama alin oga dodade. 4Gire kwian is-
raelita chugagwalla juma mneite jo chke
Jesudige gerule Jesu ole, ama gerudu:

—Kwian lle boanga gdaite guardia
donga chugagwalla alin oga jabale
chegu sidri ama ngeru ama jogeda, cha
ulita takalin ba joge guardia donga
chugagwalla chudaboi ba lle boanga
ama alin dodade. Guardia donga
chugagwalla ama kwian noare, ®ama
no no kwian israelita ulita ole, ama u
mo litangwa Chube gerua jwanngwa
dodangu cha ulita alin una aige.
Guardia donga chugagwalla kwian ene
malen noare ba joge lle boanga ama
alin oga dodade.

6-7 Kwian israelita chugagwalla juma
ulita gerudu ene Jesu ole gire Jesu
jo chage ule ama ole guardia donga
chugagwalla ulla ngnagu, Jesu jo chke
kodi uge gire guardia donga chugag-
walla mo skatemanalla na kagu mneite
geru jige Jesuge jonke, guardia donga
chugagwalla skatemanalla gerudu Jesu
ole:

—Guardia donga chugagwalla geru
ai kagu ba alin: “Cha ba gai kweri,
chage suge cha me no, ufale chage trate
ba no no, malen cha me jo agali ba
jwen. Ma no ba me joge gwa cha ul-
lage oga kle ngwadi, ba gerule alin al-
labi jonke lle boanga oga giti cha alin,
ene uiiale chage ama be joge chkeni
noni. 8 Ufiale chage ba kwian chugag-
walla kweri ba kira molen ulita, ba
gerule alin allabi gire jingme joge siere
kwian ogage. Cha chugagwalla fiage cha
kage lle boi ene cha age ama gerule
kare, kaire cha guardia donga chugag-
walla fiage guardia donga ulita kage lle
boi ama age cha gerule kare, cha gerule
guardia donga gdaite ole: ‘jJogal’, gire

ama joge. Cha gerule na ole: ‘jBai ainil!’,
gire ama chie. Cha kwian lle boanga cha
alin kage lle boi gire ama lle boi cha
gerule kare. Ba ma kweri kira molen
malen ufale chage ba gerule alin allabi
jonke ba kle ngwadi jingme kage siere
lle boanga chanuge, gire jingme be joge
siere amage ama be joge chkeni noni.”

9 Guardia donga chugagwalla skatem-
analla ulita geru e ketu Jesuge, Jesu geru
e keruchugu gire Jesu chegu tafiachuge
noare guardia donga chugagwalla giti
ama kle mo ta gbe giti Jesu gai ulia no.
Jesu jwlituda gdate naskuni gwagedu
kwian nglea kle chage Jesu natedige,
Jesu gerudu ama ulita ole:

—Ni kwian gdaite nga Israel ulitage
guardia donga chugagwalla ta e kare
molen, ama kle mo ta gbe cha gerua
gai ulia mo tale ma no kwian israelita
ulitage.

10 Guardia donga chugagwalla skate-
manalla mneite joni gudegu oga kle ng-
wadi, jo chkeni gwa gire gwagedu lle
boanga guardia donga chugagwalla alin
nu jogeba chkeni noni ulita jingmege.

Muinga chegeba oli mo fiengulallage,

Jesu ama kirolla jaba gbeni gwade

11 Boidu ene ulita gire Jesu jo una
kada Nainge, kwian geru jwannga Je-
suge ulita kle chage ule Jesu ole, kaire
kwian na tanre jo ule. !2Jesu jo chke
kodi una Nainge gire Jesu gwagedu
kwian tanre una emudi jonke, kwian
e ulita kle chage ofiakwa jaba dbe lu-
gaba glige tkadale dbige, kirogwa on-
bre e gdaitre alin chebiage jokeda, sbali
chebia chegeba oli mo fiengulallage,
kwian tanre una emu kledu muinga oli
gatedi. 13 Jesu gwagedu muinga olidige
olire tanre Jesu taidu dage muingage,
Jesu gerudu muinga oli ole:

—Ba me mo ta dbe olire dare ba
kirolla nate.

14Jesu gerudu ene muinga ole gire
Jesu jo ofiakwa jaba gitigu, Jesu onakwa
jaba glilla gau kodi, kwian ohakwa jaba
dbanga ulita jagedu gdate jonke ofiakwa
jaba gwaru, gire Jesu gerudu ofiakwa
jaba ole:

—iKirogwa onbre, chkedeni bduge!

15 Jesu gerudu ene jaba ole gire blike
jaba chkuni gwade chku bduge gerule
no, Jesu ama ketuni gwadeni chebiage.

16 Kwian ulita gwagedu edi kwian ta
me jo sugano Jesu agedu gitidi, gire
kwian ulita gerudu noare Chube giti,
kwian gerudu:

—Nege kwian Chube gerua ketanga
kle cheske aini, ama noare, Chube ama
kagu che ulita chudaboi.

17Kwian nga Judeage ulita Kkaire
kwian toinga nga Judeadi tangle, ulitage
geru chku nate ufiale Jesu kwian jaba
gbuni gwadeni.

Juan-Bautista kwian
geru jwannga amage

boke kage geru kade Jesuge

18 Geru chku ufiale Juan-Bautistage
kwian geru jwannga amage geru tragu
Jesu kle age giti ulita kwianske giti,
19 gire Juan-Bautista kwian geru jwan-
nga amage boke gau kagu, ama gerudu:

—Ba geru kade ai kare Jesuge: “Un-
suialin Chube gerudu be kwian jwannga
siere kage kwian alin, ¢ba amana o ama
bebi chie, cha chegedale ama manade
ngwange dare o me?”

20Kwian geru jwannga Juan-
Bautistage boke jo chke Jesudige gire
gerudu:

—Juan-Bautista cha kagu gdabonate
geru kade bage, ama geru ai kagu ba
alin: “Unsuialin Chube gerudu be kwian
jwannga siere kage kwian alin, ¢ba
amafia o ama bebi chie, cha chegedale
ama manade ngwange dare o me?”

2lKwian geru jwannga Juan-
Bautistage boke geru kadu ene Jesuge,
gire ama gwagedu Jesudi kwian oga
tanre dodade ama boke gwa giti. Jesu
kwian oga tanre ai kare dodadu: Jesu
kwian oga jingme ole dodadu, Jesu
dolla kagu siere kwian jwligebangage,
kwian tanre me gwagwa molen Jesu
gbu ten. 22Jesu agedu ene ulita kwian
geru jwannga Juan-Bautistage gwa giti
gire Jesu gerudu ama ole:

—Jogani Juan-Bautista kle ngwadi, ba
gerule Juan-Bautista ole ba kle gwagedi
nege giti, kaire ba kle geru keruchuge
nege ba e tragadale Juan-Bautista ole.
Kwian gwagwa me cha kle gwagwa
gbe ten, kwian me fiage chage cha kle
ama gbe chage, kwian oga kwara tuge
jingmea ole cha kle dodade ene ama
chege trate, kwian me olo molen cha
kle olo gbe tren, kwian jaba cha kle
gbeni gwade, kaire Chube gerua cha giti
kle joge chke kwian me lle molenge,
ene ama fiage Chube gerua cha giti gai
ulia tiendale gitiru ji chugege age me
no gdale. 23Cha kle age no ene ulitadi
ba kle gwage nege, jogani Juan-Bautista
kle ngwadi e ulita trage ama ole. Kaire
ba geru ai kete amage: “Nga suga no
kwiandi kwian bai cha gai ulia Chube nu
cha kagaba kwian ulita jwanngale siere
ji chugege age me no gdale, kwian bai
mo ta gbe cha gai ulia ene diali, kwian
ene me jogenga cha giti mo tale, ama be
chege ta suga no ole.” Ba geru e ulita
kete Juan-Bautistage cha alin.

24 Jesu gerudu ene ulita kwian geru
jwannga Juan-Bautistage boke ole gire
kwian e joni Juan-Bautista kle ngwadi.
Kwian e jo gire Jesu gerudu kwian ulita
kledu eni ole Juan-Bautista giti, Jesu
gerudu:

—Ba ulita jo tienda Juan-Bautistadi
nga gballage, ba gwagedu amadi ama
me kledu boi eske kle jwliennga on-
goru ongoru mleudage kare, kwian

boi eske kare mleuda ole e salengwli
gerule kwian me fage tafiachuge mo
tale no gwangeru alin trate, diali kle
tahachuge gwangeru gwanaskuda, Juan-
Bautista me ene, ama mo ta gbu ki-
raske Chube gerua cha giti gai ulia di-
ali. 25Ba jo tienda Juan-Bautistadi nga
gballage ba me jo tienda kwiandi kwian
nu mo ngama tkaba fiometra noare gi-
gaba kwangleske. Unale bage kwian kle
mo ngama tke flometra eneske me kle toi
nga gballage, kwian ene kle toi chugag-
walla ullage u no kweri tratege. Juan-
Bautista me toidu u enege. 26Ba me jo
tienda kwian kle toi u e karegedi, ba
jo tienda kwian Chube gerua ketangadi.
Cha gerule ba ole, ulia Juan-Bautista
kwian Chube gerua ketanga, kaire agwe
Juan-Bautista ma kweri kwian Chube
gerua ketanga na ulitage. 27 Chube gerua
degaba unsuialin gerule Chube be Juan-
Bautista kage cha ngeru, chada e gerule:
“Chube gerudu: ‘Cha be kwian gdaite
cha gerua ba giti dbanga kage ba
ngeru, kwian geru dbanga e be
kwian na ta gbe biale ulita ba
ngwange.””
Chube gerua degaba unsuialin gerule
ene Juan-Bautista giti. 28 Cha gerule ba
ole, aini nga dba giti kwian na me Juan-
Bautista kare, ni kwian gdaite ma kweri
Juan-Bautistage Chube gwa giti. Agwa
nege gwangerugu kwian bai mo ta gbe
cha gerua gai ulia, kwian e me chege
kweri kwian na gwa giti agwa Chube
gwa giti kwian ene ulita chege ma kw-
eri Juan-Bautistage —Jesu gerudubi ene
kwian ole Juan-Bautista giti.

29 Kwian Jesu gerua Juan-Bautista giti
keruchugu gire kwian igi ganga chugag-
walla emperador nga Romamu alin ulita
bai Juan-Bautista nu fieaba chiske kaire
kwian na ulita bai Juan-Bautista nu fie-
aba chiske, ama ulita gerudu Chube
giti: “Ulia Chube noare, Chube diali age
no trate ulita.” 30Kwian fariseo ulita

kaire kwian daba tkanga tangle Moisés
chadalla giti ulita, kwian e ulita me
gerudu ene no Chube giti, ama me mo
fieangu chiske Juan-Bautistage, ama me
mo ta blitakalin Chube ole. Chube tadu
agekalin no ama ulita alin agwa ama
Chube ibaitu me tadu agekalin Chube
takalin kare.

31 Jesu gerudu dare kwian ulita ole:

—Nege cha be gerule ba ole kwian
kle toi ai suiale giti. ;Ama kwian mine?
¢Ama llema kare? 32Kwian tanre nege
tangle salengwli kirogwa kare kirogwa
kle kolale mo skatemanalla ole goga tan-
gle, me kolale no kle ka boi mo skate-
manalla ole, kirogwa gerule daba ole:
“Cha ngwanedu chirege ba alin, ene ba
fiage skwen gdate chire keruge, agwa ba
me nga talladu, nga me sugedu no badi.
Gire cha mo gatu ta olire giti, agwa ba
me tadu olire.” Kirogwa kira bate ene
ulita modi, kwian tanre nga ai suiale
kle age ene kare. 33 Juan-Bautista chku
Chube gerua trage kwian ole, ba ulita
gwagedu Juan-Bautistadi Juan-Bautista
toidu me blire kwian ulita kle blire kare,
Juan-Bautista me uva chia jau kwian
ulita kle jai kare, Juan-Bautista toidu ene
gdale ba me Juan-Bautista gau ngwange
no ba gerudu me no Juan-Bautistadi
Juan-Bautista kwian jwligebanga kare
che dolla kote toi nga gballage. 34 Chube
nu cha kagaba kwian kare nga dba ai
giti, cha me kle toi Juan-Bautista toidu
kare nga gballage, cha kle toi kwianske,
cha kle blire kwian ulita kle blire kare
kaire cha kle uva chia jai kwian ulita
kle uva chia jai kare, cha kle toi ene
gdale ba me kle cha gai ngwange no ba
ulita kle gerule me no chadi cha kwian
bligda gutanga ngle cha kle chage kwian
llale kare, kaire ba gerule chadi cha
kwian igi ganga chugagwalla emperador
nga Romamu alin gai mo skatemanal-
lale kaire ba gerule cha kwian agenga
me no na ulita gai mo skatemanallale.

35Kwian tanre kle gerule me no ene
chadi, kwian gerudu me no kaire Juan-
Bautistadi, agwa Chube gwa giti Juan-
Bautista kwian no kaire cha kwian no.
Juan-Bautista toidu no Chube ama ta
gbu toi kare, kaire agwe ene cha kle
toi no Chube kle cha ta gbe toi kare
kwian gwa giti, malen cha giti kaire
Juan-Bautista giti kwian tanre kle mo ta
gbe Chube gerua gai ulia —Jesu gerudu
ene ulita kwian ole.

Jesu joge blire ule kwian
fariseo kada Simén ole

36 Kwian onbre fariseo gdaite kada
Simén Jesu kadu joge mo ullage blire
ule. Jesu jo, jo chke gwa Simén ul-
lage, Jesu toidu dba blingwage. 37 Gire
muinga gdaite kle toi una ege agenga me
no, muinga ege chku uiiale Jesu kle blire
Simén ullage, gire muinga jo Jesu nate u
ege, lle chiale fachke noare muinga du
lle gweale limeta soli karege Jesu alin.
38 Muinga jo chke Jesudi muinga toidu
dba Jesu sera ngena olire tanre, amage
sugedu ama ageba me no tanre, muinga
olidu tanre Jesu sera jo date ulita
muinga ngwalangwallage, muinga Jesu
sera unbatu mo chugaga giti. Muinga
Jesu sera sobadu gire muinga lle chiale
flachke noare ulita tku Jesu sera giti.
39Kwian fariseo nu Jesu kadaba blire
mo ullage gwagedu muingadi age ene
Jesu ole, gire kwian fariseo e tanachugu
mo tale: “Muinga e agenga me no me
no, onbre e Chube gerua ketanga ulia
muinga e talla chkedale ufale onbre ege
muinga e no ni no gire, agwa ama kle
mo chuge ngwadi mo gange kodi muin-
gage.” 40Kwian fariseo Kkle tafiachuge
ene mo tale Jesudi muinga giti, e chku
unale Jesuge gire Jesu gerudu kwian
fariseo e ole:

—Simén, cha gerukalin gbaite ba ole.

Simén gerudu:

—Kwian tkanga tangle geruge, gerule
cha ole.

41-42 Jesu gerudu:

—Onbre boke jiske onbre na gdaitege
igi giti, onbre gdaite e igi mauiia igi ketu
sugetidale onbre boke ege, igi mauifia
igi ketu onbre gdaitege cincuenta igi ma
ngle ketu onbre na gdaitege quinien-
tos, ama boke igi kadu sugetidale igi
mauflage. Gire onbre bonate me fadu
igi keteni igi maufiage, bonate chegu
jiske igi giti, igi maufia me su igi kadeni
onbre bokege, igi maufia gerudu on-
bre boke jiske ole: “Ba nu igi kadaba
sugetidale chage, cha gerule ba ole ba
me igi e ketadaleni naskuni chage, ba
me tafiachuge dare ba jiske giti, cha
ba jiske talla mlienga ulita, cha no ba
ole.” Igi maufa gerudu ene onbre boke
ole ene ama boke me chegu jiske dare
igi maufiage. Nege cha geru kade bage
Simén, kwian boke jiske igi giti, ¢bai be
ta dbe ma no igi mauifia ole?

43Simén jaindunga:

——Cha tanachuge kwian jiske ma ngle
ama be ta dbe ma no igi mauna ole, ama
jiske ma ngle igi giti igi maufiage agwa
igi maufna ama jiske ngle talla mliunga
mo ta gbu no ama ole, ene ama chegu
ama me jiske kare, e giti kwian e ta dbe
ma no igi maufa ole igi maufia agedu
giti ama alin.

Jesu gerudu:

—Ba gerudu e ulia.

44 Gire Jesu gwagedu muingadi Jesu
gerudu Simén ole:

—Gwage muinga aidi ama kle age
giti cha alin. Ba ullage cha chku ba me
chiu chi dbe cha alin cha sera gligagda,
agwa muinga ai chku aini ama cha sera
gliguda ngwalangwa giti, ama cha sera
unbatu mo chugaga giti. 45 Cha chku ba
ullage ba me cha sobadu ngwange, agwa
muinga ai chku aini blike ama jo chke
dba cha sera ngena, ama me kle skwatige
cha sera sobade. 46 Cha chku aini ba me

cha gau ngwange lle fachke no giti, ba
me lle fiachke no tku cha chuga giti,
agwa muinga ai lle flachke noare tku
cha sera giti. 47 Cha gerule ba ole Simén,
muinga ai agedu tanre me no Chube dol-
lale, Chube muinga ai agedu me no ulita
talla mliunga, malen muinga ai kle mo
ta dbe no tanre cha giti Chube ole kle
cha gai dage no ngle Chube agedu giti
ama alin. Agwa kwian bai agedu me no
bedre Chube dollale, Chube kwian ene
agedu me no bedre talla mliunga, kwian
ene mo ta dbe no bedre cha ole ama me
cha gai dage no ngle.

48 Jesu gerudu ene ulita Simén ole gire
gerudu muinga ole:

—Ba agebale me no ulita Chube dol-
lale cha talla ulita mlienga.

49 Kwian ulita kle toiba dba blingwage
Jesu keruchugu gerule ene muinga ole
gire ama ulita chegu taflachuge mo tale
Jesu giti: “¢Onbre e chema ade fiage
kwian age me no talla mlienga Chube
kare?”

50 Jesu gerudu dare muinga ole:

—Ba cha gau ulia mo jwanngale siere
ji chugege ba agedu me no ulita gdale,
malen cha ba agedu me no ulita talla
mlienga nege, ba fiage jogeni gudegu
nga suga no ole.

Jesu chage Chube gerua
trage kwian ole

una kaire kairege

8 Jesu chagedu una kaire kairege, una
ulita baini kaire Jesu jo chke ng-
wadi ama gerudu kwian ulita ole kwian
fage Chube uiie, kwian mo ta blitadale
Chube ole Chube gai mo Chugagwal-
lale, ene Chube be kwian e jwen siere
ji chugege agedu me no gdale. Jesu
chagedu geru trage ene kwian ulita ole
una kaire kairege, kwian geru jwannga
Jesuge gdataboko giti gdaboke chagedu
ule Jesu gatedi. 2Kaire muinga gweale

Jesu nu dolla jwanba sierege, kaire
muinga gweale oga Jesu nu dodabale nu
jogeba chkeni no, muinga ene ulita Jesu
gatudi kaire. Muinga e ulitaske Maria-
Magdalena kledu, amage dolla gdaguke
Jesu nu jwanba siere. 3 Muinga na gdaite
kada Juana, ama Cuza muingalla, on-
bre kada Cuza daba ulita lle boanga
Herodes alin chugagwalla. Muinga na
gdaite kada Susana. Muinga e ulita,
kaire muinga na tanre Jesu gatudi chud-
aboi bligda ole igi ole lle na tanre ole.

Jesu geru fiachuge chude drennga giti

4Kwian una tanrege jo chke Jesu kle
ngwadi, kwian e ulita mo litu Jesudi gire
Jesu geru fachugu ama alin chude dren-
nga giti, Jesu gerudu:

5_Cha gerule ba ulita ole chude dren-
nga giti, kwian jo chude drennga deage,
kwian jo chke deage, ama chude ngle
dreunnga kote. Kwian e kle chude dren-
nga kote, gire chude e gweale jo chke
dba jon jegwale, kwian ngle chagedu jon
jegwale skitedu chude giti, bdada chiu,
bdada chude gutu. ¢ Chude na gweale jo
chke dba dbi arale ngwadi ke giti, chude
e gwatigu, chudenuma junbatedunga
dbi arale ulenge. 7 Chude na gweale jo
chke dba drinkin sera tanre ngwadi,
chude gwatigu, agwa drinkinnuma gwa-
tigu ule chudenuma ole, drinkin chude-
numa guda. 8 Chude na jo chke dba dbi
no giti, chude e ulita gwatigu no gbachiu
no ngle. Chude skute chuia chku gire
chude e ulita nu gbachieba ngle ngle
chude cien bulu gdaitege.

Jesu geru fachugu ene ulita chude giti
gire Jesu gerudu kweri kwian ole:

——Cha kle geru ai nachuge ba alin,
ba me geru ai keruchuge alin allabi mo
ologe, agwa kaire ba ulita mo ta gbadale
geru ai gbe gdadi, ba tafiachugadale
lledale cha kle geru ai chude giti
flachuge ba ulita alin.

9 Jesu gerudu ene kwian ngle ulita ole
gire kwian geru jwannga Jesuge geru
kadu Jesuge:

—¢Ba geru nachugu chude giti, e
gerule mine?

10 Jesu jaindunga:

—Ba ulita kle cha gerua gai ulia malen
Chube kle ba ta gbe chke cha kle gerule
giti, ene geru e giti kle suge trate bage
kwian bai kaire cha gai ulia mo Chugag-
wallale kwian ene chege no trate Chube
gwa giti. Kwian na me kle cha gerua
gai ulia, ama alin cha kle geru fachuge,
kwian geru e keruchuge agwa geru e
ulita skwen mnoare amage, geru e me
suge amage dale. Kwian ene gwa giti
cha kle lle tanre no dodade, agwa ama
chege kwian gwagwa me kare, me suge
amage cha kle lle e dodade Chube ki-
ralla giti kwian ta gbagda Chube giti.
Kaire kwian ene kle cha gerua keruchuge
agwa ama chege kwian olo me kare, geru
me suge trate amage cha kle gerule giti.
11 Cha geru fiachugu chude drennga giti,
nege cha geru e gbe chke ufiale bage
cha gerudu kare giti. Chube gerua chude
kare. 12Kwian gweale kle boi Chube
gerua ole chude jo chke dba jon jegwale
kare. Kwian e Chube gerua keruchuge,
bigwa che dolla Satanas chie Chube
gerua jwennga bdada agedu chude ole
kare, gire geru Chubenu ulita jogenga
kwian tale, ene kwian e me fage geru e
gai ulia, me fiage tien gitiru ji chugege
ama agedu me no gdale, ene me fnage
toi Chube ole. 13Kwian gweale kle boi
Chube gerua ole chude jo chke dba dbi
arale ke giti ngwadi kare. Kwian e Chube
gerua keruchuge, geru e gai, nga suga
noare amadi geru e giti agwa ama me
mo ta gbe ulia Chube ole me kle Chube
gerua gai jumale ulia malen ama tale
geru me flage tige no kiraske chude me
fiage sera joge dbiske ke giti me fiage tige
no kare. Kwian e Chube gerua gai ulia
bedre me kira ole gwangerugudba geru

e gai ulia, ama boi daga ngwale Chube
gerua gdale, gire ama geru e chuge ng-
wadi, ama jogeni naskuni chage ngeru
kare. 14Kwian gweale kle boi Chube
gerua ole chude jo chke dba drinkin sera
tanre ngwadi kare. Kwian e Chube gerua
keruchuge Chube gerua gai ulia agwa
ama me kle mo ta gbe tafiachuge di-
ali Chube gerua giti no, ama kle mo ta
gbe tafiachuge tanre lle ngwale alin giti,
ama ta igi jwankalin ngle mau alin, ama
ta agekalin ulita ama takalin kare. Ama
kle tafnachuge ma ngle lle e kare giti
Chube gerua gitige, malen Chube gerua
kle jogenga ama tale, gire ene kwian me
kira molen toi no Chube takalin kare
ni kwian fiage Chube gerua dbe kwian
nage. 1°Kwian gweale kle boi Chube
gerua ole chude jo chke dba dbi no giti
kare. Kwian e Chube gerua keruchuge
gire ama mo ta gbe geru e gai jumale
mo tale, ama tafiachuge no diali Chube
gerua giti, ama Chube chuge ngwadi
age ama tale Chube takalin kare, ene
Chube ama ta gbe chui gbaite gbaite
kaire kairege ma ngle Chube gerua giti.
Kwian ene mo ta dbe no diali Chube
gerua kete daba na ulitage, ene daba
tanre chke geru gai ulia kwian e giti
—Jesu gerudu ene kwian geru jwannga
amage ulita ole.

Jesu geru fachuge jichra giti

16 Jesu geru na fiachugu kwian alin,
Jesu gerudu:

—Nege cha geru fiachuge ba ulita
alin jichra giti, kwian age jichra ole
kare, e kare ene kwian agedale Chube
gerua ole. Kwian jichra gwadege me
kle un blite kaboge jichra giti ni kle
jichra gbe ankwa gwaru nga gbagda
chra, kwian me age ene jichra ole. Kwian
jichra gwadege kwian jichra gbe ngafia
nga ngwale giti, ene jichra chra chrati-
genga ulita gwa tangle, ene kwian na
chie gwa fiage ten jichra chralla giti,

ene ufale kwiange ama chagedale baini,
jichra chrage lle ulita me chege skwlenre
kwian gwage. 17 Ene kaire Chube gerua
me chege skwlenre kwiange, kwian
Chube gerua ganga giti geru e be chke
ufiale kwian nage malen kwian Chube
gerua ganga me chagedale ta skwlenre
Chube gerua ole kwianske.

18 Jesu geru fiachugu ene gire Jesu
gerudu dare:

—Ba cha keruchuge no no. Kwian bai
kaire Chube gerua gai ulia Chube gerua
manade no mo tale, kwian ene mi ta
jogenga Chube geruage, kwian enege
Chube gerua be suge ma ngle diali,
Chube be kwian ene chudaboi be kwian
ene ta gbe suge ma ngle Chube gerua
giti. Agwa kwian bai kaire me mo ta gbe
Chube gerua gai ulia, ama kle tafiachuge
alin allabi kle Chube gerua gai ulia kle
mo anblite agali, kwian ene be ta jo-
genga Chube geruage ulita be chege
kwian me Chube gerua keruchugaba
kare.

Jesu bitalla joge chke Jesu kle ngwadi

19 Jesu kle gerule ene kwian ngle ole
gire Jesu chebia jo chke ule Jesu daballa
ulita ole Jesu kle ngwadi, kwian tanre
kle Jesu ole Jesu keruchuge malen Jesu
chebia Jesu daballa me fiadu joge chke
Jesudige kodige. 20 Kwian na geru ketu
Jesuge chebia giti daballa giti:

—Ba chebia ba daballa ulita kle goga,
ama ta geru tragakalin ba ole.

21 Jesu gerudu kwian ole:

—Kwian bai Chube gerua keruchuge
Chube gerua gbe gdadi age geru e gerule
kare, cha alin kwian e ulita cha chebia
kare cha daballa kare, ama cha bitallanu
ulia, cha no no ama ulita ole.

Jesu mle kaire chi gbe ngwedige

22 Bitaite Jesu jo du toli ule kwian geru
jwannga amage gdataboko giti gdaboke
ole, gire Jesu gerudu:

—Ale chibita kagda giti chkagu.

Jesu kwian geru jwannga ole jo.
23 Jesu kwian geru jwannga ole kle
chage duge chiga giti gire Jesu gbedu.
Jesu kle gbe gire mle kweri chiu dudi,
chi mlege jo chite juga juga chi jo du
toli, du kagda chagedu mebi chigage
nga tirareske. 24 Gire ta kennga tanre
ole kwian geru jwannga Jesu gau gdate
gerudu Jesu ole:

—iCha tkanga tangle geruge! jChkede
bduge cha chudaboi! jChe ulita be joge
chiske duge llagli, che be unjoge!

Jesu chku bduge mo gbu gdate, Jesu
gerudu mle ole chi ole:

—iChegede ngwedige!

Gire sugeti ngwale mle kaire chi chegu
ngwedi ulita Jesu gerudu kare. 25 Jesu
agedu ene mle ole chi ole gire Jesu
gerudu kwian geru jwannga ole:

—:Mineade ba ulita ta kennga tanre
mledi? ;Ba me cha gai ulia cha fiage ba
manade nga tirareske?

Jesu gerudu ene kwian geru jwan-
nga ole gire ama ulita ta chegu kwachie
tanre, kaire ama ulita chegu tanachuge
tanre noare, kwian geru jwannga geru
kadu modige ulita:

—¢Kwian ai mine ade ama gerule mle
ole chi ole, gire chi kaire mle ama kerua
gai dage chege ngwedi? —kwian geru
jwannga geru kadu modige ene Jesu giti.

Jesu kwian jwligebanga
dodade nga Gadarage

26 Jesu jo chage dare duge chiga giti
kwian geru jwannga amage ulita ole,
Jesu jo chke chi kagda giti chkagu nga
kada Gadarage, nga e nga Galileadi chk-
agu. 27-29Ne ngwadi Jesu jo kedagu
gire kwian onbre jwligebanga dolla kote
chku ten Jesu ngwange, kwian jwlige-
banga e una emu. Sbali kwian jwlige-
banga e toidu dolla ole, me toidu fiome-
traske, me toidu gwa, toidu sbali jaba
ogakle keugage ngwadi. Diali dolla kira

ulita kete kwian jwligebanga ege malen
ama kiraske tanre. Diali kwian kle no
kle kwian jwligebanga e gai lugeda hier-
rogda dodabale cadenale giti tanachuge
kwian jwligebanga me fiage kige, agwa
dolla kirallaske kwian jwligebanga ca-
dena datenga gire dolla ama gbe kige
bate nga gballage kwian me kle toi ng-
wadi. Jesu jo chke nga ege gire kwian
jwligebanga e kledu chage eni kaire,
kwian jwligebanga gwagedu Jesudige
gire dolla kwian jwligebanga gbu joge
chke dba jongnagwa giti Jesu ngeru,
Jesu gerudu dolla kle toiba kwian e tale
ole:

—iJoga siere kwian aige!

Dolla kwian jwligebanga gbu gerule
kweri Jesu ole:

—~Unale chage ba Jesu ba Chube kw-
eri kiraske Kirolla. ¢Lledale ba chiu cha
nate nga aige? Ba me age me no cha ole
cha gbe boi daga ngwale sugekare kwian
aige, ma no ba cha chuge ngwadi toi
kwian ai tale.

30 Jesu geru kadu dollage:

—¢:Ba kada mine?

Ama jaindunga:

—Cha kada Ngleare.

Dolla tanre kle toi kwian jwligebanga
e tale malen dolla gerudu ene Jesu ole.

31-32 Jesu kledu gerule dolla ole ng-
wadi kodi jwichuga giti chunchi tanre
kledu chage jwichugage blire. Dolla ulita
gerudu Jesu ole:

—Cha me takalin ba cha kage bate nga
dbigu giti ji chuge ngwadi, ma no ba cha
ulita kage chunchi kle ngwadi, ene cha
ulita flage toi no chunchi tale.

Jesu gerudu dolla ole:

—iJoga siere onbre aige, joga toi
chunchi ole ulita!

33 Jesu gerudu ene dolla ole gire dolla
ulita jo siere blike onbrege, dolla ulita
jo chunchi ngle ngwadi toi chunchi tale.
Gire sugeti chunchi ulita jo jrite jo
kegdege dolla kote, chunchi ulita jwate-

dunga kegde gwagda giti, chunchi ulita
jo chiske, chunchi ulita unjo jokeda chi
kote dolla kbiale. 34 Kwian chunchi man-
anga ulita gwagedu chunchidi boi ene
ulita gire ama ulita jo jrite, ama jo
geru trage kwian kle toi jon jegwale ole
kwian kle toi unaske ole boidu ulita giti.
35Kwian ulita chunchi mananga gerua
keruchugu, kwian e jo tienda boidu
chunchi oledi. Kwian e ulita jo chke
Jesu kle ngwadi, ama ulita gwagedu
kwian onbredi dolla nu toiba ole, dolla
jogeba siere amage, kwian onbre e jo-
geba chkeni noni, ama kle fiometraske
toiba dba Jesu kle ngwadi. Kwian ulita
gwagedu ene kwian onbre Jesu nu dod-
abadi gire ama ulita kwachiu tanre Jesu
ngeru. 36Kwian ulita bai gwagedu Je-
sudi mo gwagwa giti Jesu dolla kagu
siere onbre jwligebanga ege gire, kwian
e geru e ulita tragu kwian chiu unaskege
ole kwian jon jegwalege ole, geru tragu
ama ulita ole Jesu dolla kagu siere on-
bre jwligebangage. 37 Gire kwian ulita
toinga nga Gadarage ta kwachiu tanre
Jesudi kwian gerudu Jesu ole:

—Cha me takalin ba chege dare cha
kle toi ngwadi nga aige. jJoga siere nga
aige me age ene dare aini!

38-39 Kwian gerudu ene Jesu ole gire
Jesu joni naskuni du toli, kwian onbre
jogeba chkeni noni jo Jesu nate gerudu
Jesu ole:

—Cha ta jogekalin ule ba ole, ba cha
dbe ule nga baini kaire ba joge ngwadi.

Jesu gerudu ama ole:

—Ba me nage joge ule cha ole, ba
jogedaleni ba ullage geru trage ba bitalla
ulita ole Chube agedu giti ba alin.

Jesu gerudu ene onbre e ole gire Jesu
joni, kwian onbre jo mo bitalla ngwadi
geru trage kwian unaske ulita ole Jesu
agedu noare ama alin, Jesu dolla kagu
siere amage ama geru e tragu kwian ulita
ole.

Jesu muinga oga sbali daige
dodade, kaire agwe

Jesu Jairo jian jogebakeda
gbeni gwade

40 Jesu joni duge chi giti chkagu, jo
chkeni llani kwian ngle kle Jesu man-
ade ngwange, kwian ulita Jesu gau ng-
wange nga suga no ole. 41 Gire onbre
gdaite kwian israelita chugagwalla u mo
litangwa Chube gerua jwanngwage chku
Jesu kle ngwadi, onbre e kada Jairo, ama
chku Jesudi toidu dba jongnagwa giti
Jesu gwangnaru mo chudaboi kade Je-
suge, Jairo gerudu Jesu ole:

—Cha takalin ba joge cha ullage cha
jian dodade. 42 Cha jian gdaitre alin ama
oga jabale, amage chege bedre jogeda,
cha jian chura gdataboko giti gdaboke
molen.

Jesu Jairo keruchugu gire Jesu jo
Jairo ole Jairo ulla ngnagu, kwian
tanre jo Jesu ole ule, Jesu chagedu
sklie kejre kwianske. 43Kaire kwian
ngleaske muinga oga chagedu, muinga
e oga daige sbali, chura gdataboko giti
gdaboke chui kaire kairege muinga e
kledu toi daige diali. Muinga e nu jo-
geba kwian mo dodanga tanrege mo
dodade, kwian mo dodanga ulita me
fladu muinga dodade, ngwale muinga
igi ulita monu ketu kwian mo dodan-
gage, mo dodanga me fiadu muinga do-
dade. 44*Muinga e chagedu Jesu nate
jo chke kodi Jesudi, muinga ko chugu
Jesu fiometralladi alin allabi gire sug-
eti muinga oga daige jo chke noni.
45Muinga ko chugu Jesu fiometralladi
ene gire Jesu geru kadu kwian nglege:

—¢Chema cha chugudi?

Kwian ulita gerudu:

—Cha me ba chugudi.

Kwian ulita gerudu ene gire Pedro
gerudu Jesu ole:

—~Cha tkanga tangle geruge, kwian
tanre kle chage ba ugenga, kwian kle ba
bienga ulita ongoru ongoru, ¢mineade
ba kle geru kade chema ba chugudi?

46 Jesu gerudu:

—Ulia kwian gdaite oga cha chugudi,
nege sugeti ufiale chage cha kwian oga
dodadu cha kiralla giti.

47 Muingage sugedu ufiadu Jesuge
ama Jesu chugudi muinga kendunga,
muinga chku Jesudi jirenga trate jeg-
wale toidu dba jongnagwa giti Jesu
ngeru Jesu gai dage, gire muinga gerudu
Jesu ole kwian ngle gwa giti:

—Cha chagedu oga sbali malen cha
mo ta gbu ba chugedi, sugedu chage cha
ba chugedi alin allabi ene cha be joge
chkeni. Boidu ene ulia cha tafachugu
kare, cha ko chugu ba fiometralladi gire
sugeti cha chegu trate no ulita.

48 Muinga gerudu ene gire Jesu gerudu
ama ole:

—Ba mo ta gbu cha gai ulia malen e
giti cha ba dodadu ba jo chke noni. Jo-
gani nga suga no ole me tallade.

49 Jesu kle gerule ene muinga ole gire
onbre gdaite chiu Jairo ullage chku geru
jige Jairoge jonke Jairo jian giti, onbre
geru jiganga gerudu Jairo ole:

—Ba kwian tkanga tangle geruge
chuge ngwadi lle na boi, ngwale ba kle
ama dbe mo ullage, ba jian me chegu.

50 Jesu geru e keruchugu gire Jesu
gerudu Jairo ole:

—Ba me ta dbe kennga ba jian giti, ba
me mo ta gbe olire ba jian nate, ba mo
ta gbe cha gai ulia alin, e giti ba jian be
joge chkeni noni.

51-53 Jesu jo dare Jairo ole, jo chke
Jairo ullage, ne ngwadi kwian tanre kle
olire kle sui jwennga Jairo jian jaba nate,
Jesu gerudu kwian e ulita ole:

—Ba me olire dare, ulia kirogwa muire
me jogebada dale, agwa ama kle gbe alin
allabi.

Jesu gerudu ene gire kwian ulita gid-
edu Jesudi, kwiange ufiale Jairo jian
jokeda, ama me kle gbe ulia. Jesu jo
chiga Jairo jian jaba kle ngwadi, Jesu
jo Pedro ole Juan ole Santiago ole kaire
kirogwa muire fienua ole chebia ole,
Jesu kwian e alin allabi chugu ngwadi
joge chiga ule, Jesu me kwian na chugu
ngwadi joge ule jaba kledu ngwadi.
54 Jesu kirogwa muire jaba gau koge,
Jesu gerudu ama ole:

—iKirogwa muire, chkede bduge!

55-56 Jesu gerudu ene gire kirogwa
muire jaba chkuni gwade naskuni, blike
chku mo klodegenga bduge, gire ama
flenua ama chebia chegu tanachuge
tanre Jesu agedu giti, ama gerudu no
modi Jesu giti:

—Ulia Jesu kiraske, ama agedu no
no che alin, ama che jian jaba gbuni
gwadeni.

Gire Jesu gerudu kirogwa muire
fienua ole chebia ole:

—Cha ba jian jaba gbuni gwade giti
ba me geru e kete kwian nage, ba geru
e gatadale mo tale. Nege ba bligda kete
ba jiange gutadale ama kira gbagda.

Jesu kwian geru jwannga amage
gdataboko giti gdaboke kage una
kaire kairege Chube gerua trage

9 Jesu kwian geru jwannga amage
gdataboko giti gdaboke kadu mo lite
ule ama ole, gire Jesu mo kiralla ketu
ama ulitage dolla daga ngwale kagagda
siere kwian jwligebanga dolla kotege
kaire kira ketu kwian oga jingme daga
ngwale ole dodagda. 2Jesu mo kiralla
ketu ene kwian geru jwanngage gire
Jesu ama ulita kagu Chube gerua Jesu
giti trage kwian ole, kaire Jesu kwian
geru jwannga kagu kwian tanre oga
dodade.

3 Kwian geru jwannga bebi joge Chube
gerua dbe kwiange gire Jesu ama ulita

ta gbu ama agedale giti ama joge chage
geru dbe gire, Jesu gerudu ama ulita ole:

—Ba joge Chube gerua dbe gire ba me
lle dbe mo alin, ba jogedale kole. Ba
me glita chagegda dbe, ba me gde teru
dbangwa dbe ni ba bligda dbe mo liul-
lale jonkare ni ba igi dbe mo alin lle
gigagda. Ba fiometra dbe modi alin, ba
me fiometra na dbe mo ole llagli. 4 Una
ulitage baini kaire ba joge chke ngwadi,
ba u gbaitre alin gai toingwa, ba chege
toi u e mauila ole gire ba Chube gerua
dbe kwian una emuske. Ba joge dare una
nage ba age ene una kaire kairege baini
kare ba joge chke ngwadi. > Una ulitage
baini kaire ba joge chke ngwadi, una
e gwealege kwian me ba gai ngwange
no, ba me tallade, ba jogedale siere una
ege, ba me chege geru dbe kwian una
emuske, ba joge siere una ege ba dbi
mnuifia skiennga mo serage kwian ene
gwa giti, ene be suge kwian una emuge
ama chege jiske tanre Chube gwa giti me
ba gai ngwange no gdale Chube gerua
giti.

6 Jesu gerudu ene kwian geru jwannga
ulita ole gire kwian geru jwannga ulita
jo una ulitage kaire kaire Chube gerua
trage kwian ole kaire kwian tanre oga
dodade.

Geru Jesu giti chke
chugagwalla rey Herodes ologe

7-8F suiale kwian kada Herodes ama
kwian nga Galileamu chugagwalla rey,
Herodes ole kwian tanre geru tragu Jesu
giti Jesu kle age giti ulita nga Galileage,
e giti Herodes tafiachugu tanre ni chku
unale amage kle boi mine. Kwian gweale
gerudu Jesu giti Jesu amafia Juan-
Bautista jogebada chkuni gwade. Kwian
na gerudu Jesu giti Jesu amafa kwian
Chube gerua ketanga unsuialin kada
Elias chkuni. Kwian na gerudu Jesu
giti Jesu amafna kwian gweale Chube
gerua ketanga na nu jogebada un-

suialin chkuni gwade. Kwian gerudu ene
Herodes ole, Herodes me tachku gda
ufiale. Herodes gerudu kwian ole:

—Cha agali kwian kagu Juan-Bautista
chuga tkenga, ¢chema tra no kle chage
nege, cha geru keruchuge tanre ama kle
age giti?

Herodes gerudu ene gire ama mo ta
gbu gwage mo gwagwa giti Jesudi blike.

Jesu kwian onbre ngle cinco mil ulle

10 Jesu nu kwian geru jwannga am-
age ulita kagaba chage una kaire kairege
Chube gerua trage daba na ole, ama
ulita chkuni Jesu kle ngwadige, ama
geru tragu Jesu ole ama lle bo ulita giti.
Bigire Jesu jo ama ulita ole sugekare
kwian na ulitage jo nga gballage kodi
una Betsaidage. 1! Kwian tanrege chku
ufale Jesu jo nga gballage gire kwian e
ulita jo Jesu nate, kwian jo chke Jesudi,
Jesu kwian e ulita gau ngwange no, Jesu
gerudu no trate kwian e ole Chube giti
kaire Jesu kwian tanre oga dodadu.

12Ngabi kodi nga jere ngnagu kwian
geru jwannga ulita jo chke Jesudige
gerudu Jesu ole:

—Nga ai che kle ngwadi nga gballa,
nga aige bligda me kwian ulita ai alin
gutadale, kaire u gbengwa me ama alin.
Noare ba gbi kade bdagli kwian ulitage,
ba ama ulita kage siere nga aige, ene
ama ulita flage joge nga gwealege o una
gwealege bligda gige mo alin gutadale
kaire u gbengwa jinade mo alin.

13 Jesu gerudu:

—Ba ulita agali bligda kete kwian
ulitage gutadale.

Kwian geru jwannga gerudu Jesu ole:

—¢Che kwian ngle ulita ulle llemadi?
Bligda me ngle che ole kwian tanre alin
gutadale, che pan molen gdatigale alin
ngwe gdabokle alin, bligda e me fiage
kwiange ulita. ¢Ba takalin cha ulita joge
bligda ngle ngle gige kwian ai ulita ul-

lagda, ene che nage bligda kete kwian
ulitage gutadale?

14-15Kwian geru jwannga Jesuge
gerudu ene gire Jesu gerudu ama ulita
ole:

—Ba kwian ngle ulita gbe toi dba
kwian cincuenta mne kaire kaire.

Kwian geru jwannga kwian gbu toi
dba ulita Jesu gerudu kare, kwian ene
ulitaske kwian onbre ngle cinco mil
kledu, kaire muinga ngle kirogwa ngle
kledu ule kwian onbre ngle eske, agwa
muinga, kirogwa me jo teanba. 16 Ama
ulita toidu dba gire Jesu pan gdatiga
ngwe gdaboke gau kote, Jesu gwagedu
nga ngafa giti, Jesu gerudu Chube ole:
“Cha Nenua, noare ba pan ai ngwe ai
ketu kwian ai ulita alin gutadale.” Jesu
gerudu ene Chube ole gire Jesu pan sku-
tunga ngwe uda junnga, Jesu ngwe uda
pan bita ketu kwian geru jwanngage
girabatadale kwian ngle ulita ole. Jesu
bligda gbu jriennga kwian ngle ulita alin
gutadale. 17 Kwian ngle ulita blidu no,
kwian ulita unchku no bligdadi, gire
bligda bita ngle cheguda, kwian geru
jwannga Jesuge bligda bita e ulita litu
ole ski kweri gbataboko giti gbaboke, ski
e ulita chku ete bligda cheguda ole.

Jesu geru kade kwian
geru jwanngage

kwian na kle gerule mine Jesu giti

18 Chui gbaite Jesu jo sugekare kwian
ngle ulitage gerule Chube ole, kwian
geru jwannga alin allabi kledu ama ole
gire Jesu geru kadu kwian geru jwannga
ulitage:

—¢Kwian ulita kle gerule mine cha
giti cha chema?

19Kwian geru jwannga jaindunga:

—Kwian gweale kle gerule ba
Juan-Bautista  jogebakeda  chkuni
gwade, kwian na kle gerule ba kwian
unsuialin kada FElias chkuni, kwian

na kle gerule ba kwian Chube gerua
ketanga dabage unsuialin gdaite chkuni
gwade.

20Kwian geru jwannga gerudu ene
Jesu ole gire Jesu geru kadu dare ama
ulitage:

—Kwian na kle gerule ene cha giti,
¢agwa ba gerule mine? ;Cha chema?

Pedro jaindunga Jesu kalen:

—Ba Cristo, Chube ba kagu nga dba
ai giti kwian kare kwian jwen siere ji
chugege agedu me no gdale.

2lpedro gerudu ene Jesu giti gire
Jesu gerudu kwian geru jwannga amage
gdataboko giti gdaboke ulita ole:

—Pedro gerudu trate, agwa ba me
geru e cha giti trage ni kwian gdaite na
ole —Jesu gerudu ene kwian geru jwan-
nga amage ulita ole.

Jesu gerule kwian geru jwannga ole

Jesu gbabe boi daga
ngwale gwabeda giti

22 Jesu kwian geru jwannga amage
ulita ta gbu Jesu be boi mine giti, Jesu
gerudu:

—Chube cha kagu nga dba ai giti
kwian kare, kwian tanre be age cha dol-
lale cha gbe boi daga ngwale, kwian
israelita chugagwalla juma ulita kaire
kwian gerunga Chube ole daba alin
chugagwalla ulita kaire kwian daba
tkanga tangle Moisés chadalla giti ulita,
kwian e ulita me cha gerua gai ulia, ama
ulita be jainchke chadi cha gerua gdale
be cha gbe boi daga ngwale, bdagli cha
gwabeda agwa mongikege cha jaba be
chkeni gwade.

23Jesu gerudu ene mau giti gire
gerudu dare:

—Kwian bai ta chagekalin ulia cha
ole me tafiachugadale dare mau giti alin
allabi me agedale dare ama agali ta
agekalin kare, chui gdale ama mo ta
gbadale cha gerua gbe gdadi age cha

takalin kare, kwian na ama gbe boi daga
ngwale cha gerua gdale kaire kwian na
ta ama gwakalinda cha gerua gdale,
ama me mo talladale. Kwian bai mo ta
gbe ene fiage chage cha ole. 24Kwian
bai tafiachuge mau giti alin allabi toi
no nga dba ai giti mo manade no me
taflachuge age Chube takalin kare giti,
bdagli kwian ene be jogenga sugekare
Chubege be chege boi daga ngwale tanre
diali chui tangle. Agwa kwian bai mo
ta gbe chage cha ole mo chuge ng-
wadi boi daga ngwale nga dba ai giti
cha gerua gdale, ama me mo tallade,
ama tafiachuge ma no age Chube takalin
kare, bdagli kwian ene be toi no diali
chui tangle nga ngafia giti cha ole cha
Nenua Chube ole. 25Cha gerule ulia ba
ole, ngwale kwian tafachuge tanre lle
lite ole ngle giti ama kle toi nga dba
ai giti gire. Kwian taflachuge lle lite ole
alin allabi mau alin agwa ama me mo
ta gbe ulia Chube ole, kwian e be jo-
genga ngwale, ama be chege sugekare
Chubege diali chui tangle. 26 Cha gerule
ba ole, Chube cha kagu nga dba ai giti
kwian kare, chui bdaglige cha be chieni
nakwaite cha Nenua Chube kiralla giti,
cha be chieni ule lle boanga Chube alin
nga ngafia giti ngle ole, kwian ulita be
gwage chadi cha noare cha kweri. Kwian
nege tangle bai kaire cha gai ulia agwa
ama ibule cha giti cha gerua giti, nga
chie ibule amage gerule kwian na ole
ama cha gai ulia giti, kwian bai ibule
ene cha giti nege, kwian ene giti cha mi
gerule no cha be chieni chuiage, chui
ege cha mi gerule ama giti ama chanu.
27 Cha gerule ulia ba ulita ole, ba gweale
kle aini cha ole cha keruchuge ba bebi
jogeda gire ba gwa giti Chube be age no
no cha ole ama kiralla giti, ba gwage
chadi ene gire be suge trate bage cha
noare cha kweri cha kwian ulita Chugag-
walla —Jesu gerudu ene ulita.

Chube Jesu kaite kwian
geru jwannga gdamai

gwa giti Jesu Chube Kirolla

28 Jesu gerudu ene ulita kwian ole,
chui gbapa jo tangle gire Jesu jo
jwichuga giti gerule Chube ole, Jesu
kwian geru jwannga amage gdamaire
alin allabi du ule, ama Pedro kaire
Juan kaire Santiago du ule ama gatedi.
29 Jesu jo chke jwichuga giti, eni Jesu
kle gerule Chube ole gire Jesu gwa
jwlitedu Jesu fiometralla ulita jwlit-
edu kwian geru jwannga gdamai gwa
giti, Jesu fiometralla chratigunga jutre
jutre. 30-31 Kwian geru jwannga gdamai
gwagedu Jesudi ene gire sugeti onbre
nga ngafia giti boke chiu Chube kiral-
laske chku Jesu kle ngwadi, onbre edi
tangle nga chratigunga, onbre e kada
Moisés kaire Elias, ama boke chku geru
trage Jesu ole Jesu be boi giti, ama
gerudu Jesu ole:

—Ba be boi dagale tanre, ba gwabeda
una Jerusalénge Chube gerudu unsuialin
kare.

32Kledu boi ene ulita gire Pedro
kaire kwian geru jwannga na boke gbi-
gachiu tanre, agwa ama jagedu gwade
gwagedu nga chralladi nga chratigunga
Jesu kle ngwadi kwian boke kle Jesu ole.
33 Moisés kaire Elias jo jogeni siere Je-
suge gire Pedro gerudu Jesu ole:

—Cha tkanga tangle geruge, nga suga
noare chadi che ulita chku aini. Cha be u
soli gbe gbamai aini toingwa sugetidale,
u gbaite ba alin, u gbaite Moisés alin, u
gbaite Elias alin.

Pedro gerudu ene ngwale, Pedroge me
ufiale ama kle gerule llema giti. 34Pe-
dro kledu gerule ene u giti gire bogakwa
chku amadi tangle kaire ama skatem-
analla bokedi tangle, ama ulita chegu
bogakwaske gire ama kwachiu tanre.
35 Gire bogakwaske Chube kerua sugedu

ama ologe gerule: “Ai cha Kirolla, cha no
no ama ole, ba ulita ama keruchugadale
no, ba mo ta gbadale ama kerua gbe
gdadi diali.” 36 Chube kerua sugedu ene
bogakwaske gire Pedro kaire Juan kaire
Santiago gwageduni Jesudi Jesu kle
gballa. Ulita gwagedu Jesudi boi ene me
su gerule kwian na ole gdaite Jesu boidu
giti, ama chegu kamne, gerudu modi alin
allabi gwagedudi giti.

Jesu dolla kage siere
kirogwa onbrege

37 Nagbietege Jesu ule kwian geru
jwannga gdamai ole jo chkeni jwichuga
gdoge dba, gire kwian geru jwannga Je-
suge na ulita kaire kwian na tanre tendu
Jesu ngwange jonke. 38 Gire kwian on-
bre gdaite kle kwian ngleaske ngautu
Jesuge:

—Kwian tkanga tangle geruge, ba
cha keruchuge, cha gerule ba ole cha
takalin ba tai dage chage, cha kirolla
gdaitre alin chage ama oga, cha takalin
ba ama dodade. 3°Dolla kle age me
no cha kirolla ole diali, chui gwealege
ama kle no, chui gwealege ama kle boi
tirare dolla kote, dolla kle cha kirolla
gbe ngaute kweri, kaire kle nga ka-
genga kirogwa giti, kle kirogwa gbe
trateda dba tangle gire kirogwa jolo
tanre mlienga kate dolla kote, dolla age
tanre me no cha kirolla ole, dolla me ta
kirogwa chugakalin ngwadi ngwedige.
40 Cha gerudu kwian geru jwannga bage
ulita ole chudaboi kade amage dolla
kage siere cha kirollage, agwa ama ulita
me fiadu, malen cha chiu ba nate ba cha
kirolla dodade.

4l Jesu kirogwa fienua keruchugu
gerule ene gire Jesu gerudu kwian ulita
kle eni ole:

—Ba ulita me kle mo ta gbe cha gai
ulia, ba ta me no. ;Ngaminegire ba be
mo ta gbe cha gai ulia, ene Chube fiage
kira kete bage age ulita cha kle age kare?

¢(Ngaminegire ba be kle kian gbe chage
cha ba chudaboadale?

Jesu gerudu ene kwian ulita ole gire
Jesu gerudu kirogwa fienua ole:

—XKirogwa du chage aini.

42Nenua jo mo kirolla dbe Jesu ng-
nagu gire blike dolla kirogwa mliudba,
dolla nga kagunga kirogwa giti, kirogwa
tratuda dba tangle dolla kiralla kote,
Jesu ka bo mno dolla ole:

—iJoga siere kirogwage blike!

Jesu gerudu ene gire dolla jo siere
kirogwage, sugeti kirogwa jo chkeni
noni, Jesu kirogwa ketuni noni fienuage
manadale.

43Kwian ulita gwagedu Jesudi dolla
kage siere kirogwage kwian ta me jo
sugano Jesu agedu Chube kiralla gitidi.
Gire Jesu gerudu kwian geru jwannga
gdataboko giti gdaboke ole:

44_Ba ulita geru ai keruchuge ba gbe
mo chugadi, ba me geru talla kagenga
mo giti. Chube cha kagu nga dba ai giti
kwian kare, kwian cha dollale be cha gai
be age me no cha ole ama takalin kare.

45 Jesu gerudu ene kwian geru jwan-
nga ole, agwa kwian geru jwanngage
geru e me sugedu, Chube me ama ta gbu
chke ufiale malen ama tale ama kledu
nga jereske kare, ama ulita ibudu geru
kade Jesuge Jesu kle gerule llema giti.

Jesu gerule kwian bai ma
kweri Chube gwa giti

46Kwian geru jwannga Jesuge
gdataboko giti gdaboke kledu mo ka
dodadeda ongoru ongoru ama ulitage
bai be chege ma kweri Chube gwa
giti. 47 Chku ufiale Jesuge kwian geru
jwannga ulita kle tafachuge mine mo
tale gire Jesu kirogwa soli gdaite kle eni
gau gbu gdate mo ngena, 48 Jesu gerudu
kwian geru jwannga ulita ole:

—Kwian bai kaire no cha ole ulia,
kwian ene kle kirogwa ai kare gai ng-
wange no kle age no ama alin, kwian

age ene me kle kirogwa alin allabi gai
ngwange no, kaire ama kle cha gai ng-
wange no kle age no cha agali alin kare.
Ene kaire kwian bai kaire cha gai ng-
wange no, kwian ene kle Chube cha ka-
ganga nga dba ai giti gai ngwange no
kaire. Kwian kle baske aini nga dba ai
giti bai mo gbe soli daba na chudaboan-
gale, kwian ene kweri Chube gwage —
Jesu gerudu ene kwian geru jwannga
amage ulita ole.

49 Gire Juan gerudu Jesu ole:

—Cha tkanga tangle geruge, cha ulita
gwagedu kwian gdaitedi dolla kage siere
kwian jwligebangage, kwian e gerudu
ama kledu dolla kage siere dabage ba
kiralla giti. Ama me kle chage che ole
malen cha gerudu ama ole ama me fiage
age ene dare.

50 Jesu gerudu Juan ole:

—Ba me gerule ama ole ama me fiage
age ene dare, ba me fiage mo gbe ma kw-
eri amage. Ulia kwian bai me kle age che
dollale kwian ene kle age che bale kle
che chudaboi, ba me ka boi ama ole —
Jesu gerudu ene Juan ole.

Jesu mo ta gbe joge una Jerusalénge

51Chui chege kodi Jesu ngeru Jesu
be jogeni nga ngafa giti, gire Jesu mo
ta gbu joge una Jerusalénge. 52Jesu
jo chage una Jerusalén ngnagu gire
ama kwian gweale kagu mo ngeru
u jinade nga Samariage, kwian e jo
chke una gdaitege nga Samariage u ji-
nade Jesu alin chegedaleda sugetidale.
53Bigwa Jesu chku una ege, chku ufiale
kwian toinga una ege Jesu be joge una
Jerusalénge malen ama me Jesu gau ng-
wange no me u ketu amage gbengwa,
kwian toinga nga Samariage me no
kwian una Jerusalénmu ole. 54 Kwian
geru jwannga Jesuge boke kada Santiago
kaire Juan gwagedu kwian nga Samari-
amu me Jesu gau ngwange no, Santiago
kaire Juan gerudu Jesu ole:

—~Cha Chugagwalla, ¢ba takalin cha
jita nga ngafa giti kade kwian una aimu
gugagda ulita?

55 Santiago kaire Juan gerudu ene Jesu
ole kwian nga Samariamu giti gire Jesu
gwagedu ama bokedi ka bo ama ole,
Jesu gerudu:

—¢Ni ufiale bage cha talla mine kwian
ole? 56 Chube cha kagu nga dba ai giti
kwian kare, cha me chiu kwian gwan-
galeda, cha chiu kwian jwanngale siere
ji chugege age me no gdale.

Jesu ka bo ene Santiago kaire Juan ole
gire Jesu jo ule ama ole una nage.

Kwian ta mo ta
gbakalin chage Jesu ole

57 Jesu kle chage jonkare gire kwian
gdaite gerudu Jesu ole:

—Kwian chugagwalla, cha ta mo ta
gbakalin chage ba ole baini kaire ba be
joge ngwadi, cha be chage ule ba ole
geru jwen bage.

58 Jesu gerudu kwian e ole:

—¢Ulia ba be fiage mo ta gbe chage
cha ole baini kaire cha be joge chage
ngwadige? Bliski ugara molen gbengwa
kaire bdada ugara molen gbengwa, agwa
cha me dale. Chube nu cha kagaba nga
dba ai giti kwian kare, cha me u molen
agali toingwa kaire gbengwa.

59 Jesu gerudu ene gire chagedu dare,
jonkare Jesu gerudu kwian na gdaite ole:

—Bai chage cha ole geru jwen chage.

Kwian e gerudu Jesu ole:

—Kwian chugagwalla, cha chagekalin
ba ole geru jwen bage agwa nege nege
cha me fage, cha be manade, cha fienua
be jogeda cha be ama jaba tke dbige gire
cha be fiage chage ba ole.

60 Jesu gerudu kwian e ole:

—Ba ta chagekalin cha ole me fage
manade, ba chie chage cha ole nege. Ba
mo ta gbadale ulia chage cha ole cha
gerua nate, ba bitalla ulita me Chube
gerua gai ulia ba ama jige ba fienua jaba

tke dbige, agwa ba chiedale chage cha
ole Chube gerua jwen Chube gerua dbe
kwian ulitage, ba geru Chube giti tra-
gadale kwian ole.

61 Jesu gerudu ene gire kwian na
gdaite chku Jesudi gerule Jesu ole, ama
gerudu:

—Kwian chugagwalla, cha ta
chagekalin ba ole, agwa cha takalin ba
cha chuge ngwadi ngeru basale bdagli
cha bitalladi, gire cha be chage ba ole.

62 Jesu gerudu kwian e ole:

—Kwian joge deage nga bate, ama nga
bate sidri alin allabi gire blike ama ta jo-
gekalinni gudegu, kwian ene me mo ta
gbu lle boi no ulia, kwian ene me fiage
lle boi no. Ene kaire kwian ta chagekalin
cha ole lle boakalin no cha alin me fiage
mo ta gbe tafiachuge ngeru lle na giti,
kwian tafiachuge lle na giti ngeru, kwian
ene me nage Chube gerua dbe trage
kwian ole.

Jesu kwian setenta y dos gai kagale
gdaboke mo kaire kaire Chube gerua
trage kwian nga ulitage ole

1 O Iti Jesu kwian na setenta y dos
gau kagale gdaboke mo kaire
kaire mo ngeru ngage unage ulita baini
Jesu be joge ngwadi. 2Kwian e ulita mo
litu Jesudi gire Jesu gerudu ama ole:
——Cha kle ba kage Chube gerua trage
kwian ole salengwli kwian bligda nga-
malla maufa kle kwian bligda jwan-
nga kage kare. Bligda chke noare joge
dabe gire bligda maufia kwian bligda
jwannga kage bligda jwen. Ene kaire
kwian tanre me Chube gerua ufie, ama
kle Chube gerua manade ngwange, ama
bligda jogeba dabe kare, cha kle ba
kage Chube gerua dbe amage. Kwian
ngle kle Chube gerua manade ngwange,
kwian geru dbanga bedreare, ba geru-
dale Chube ole ba takalin mo chud-
aboanga nglege, ene Chube be kwian na
kage ba chudaboi Chube gerua dbe.

3 Jesu gerudu ene kwian setenta y dos
ole gire Jesu gerudu dare ama ole:

—Cha kle ba ulita kage Chube gerua
trage kwian ole, joga ta giti kwianske.
Cha kle ba kage, kwian ta me no ama me
no cha gerua ulia ole be age ba dollale,
ama ta ba gbakalin boi daga ngwale, ba
be chage kwian eneske salengwli bda
oveja soli chage gude tirareske kare. 4 Ba
joge Chube gerua dbe ba me teru dbe
mo ole llagli, ba jogedale kole. Ba me
igi dbe mo alin lle gigagda, ba me gde
teru dbangwa dbe, ba zapato dbe modi
alin, ba me chege jagenga gdate jonkare
gbi kade kwiange. >U bai kairege ba
joge chke, ba gbi kadadale no kwian
ulitage kle toi u ege, ba gerudale ama
ulita ole: “Cha takalin Chube age no ba
ulita alin, ene ba ulita ta dbe suga no.”
6Ba gbi kade no ene kwiange gire kwian
jainnga ta no giti ba kalen gwajondoida
kwian ba gai ngwange no, kwian ene
alin Chube be age no. Agwa ba gbi kade
kwiange gire kwian me jainnga ba kalen
ta no giti me ba gai ngwange no, kwian
ene alin Chube mi age no, Chube be
age no ba alin allabi, ngwale ba gbi
kade kwian enege, ama mi ba keruchuge
gerule Chube giti. 7 Una ulitage baini
kaire ba joge chke ngwadi, ba u gbaitre
alin gai toingwa, ba chegedale toi u e
amaiage, ba me joge chage uge nganake
nganake. Bligda ketabe bage ba gute, ba
kle cha gerua dbe kwiange nanale Chube
be kwian e ta gbe bligda kete bage, e
salengwli igi ketakle lle boangage lle boi
fianale. 8 Ba be joge chke una baige kaire
ba gabe ngwange bligda ole, ba bligda
e ulita gutadale kwian kete bage kare.
9Una bai kairege ba joge chke ngwadi
ba kwian oga dodadale, kaire ba geru-
dale kwian ulita una ege ole: “Chube
be age kwian ulita alin chuia kle kodi,
ba mo ta blitadale Chube ole ama gai
mo Chugagwallale.” 10Una baini kaire
ba joge chke ngwadige kwian me ba gai

ngwange no, ba me tallade, ba jogedale
siere una ege, ba gerudale kwian ulita
una ege ole: 11 “Dbi mnufia ba unallage
kwedu cha serage, cha dbi mnuna e ski-
ennga trate cha serage ba ulita dollale
ba me cha gau ngwange no gdale, ene
be suge bage ba chege jiske tanre Chube
gwa giti me cha gai ngwange no gdale
Chube gerua giti. Cha takalin chke uiiale
bage Chube be age kwian ulita alin chuia
kle kodi.” Ba gerudale ene ulita kwian
una emu ole gire ba mo linge siere una
ege. 12Cha gerule ba ulita ole, chui be
chke gire Chube be ji gbe kwian una
ege alin bai me ba gau ngwange no
me tadu Chube gerua keruchugakalin,
kwian ene alin Chube be ji gbe ma mno
Chube ji gbu kwian agenga me no ulita
alin una Sodomamuge unsuialin tangle.
13 Kaire Chube be ji gbe tirare kwian una
Corazinmu alin kwian una Betsaidamu
alin, una Corazinge una Betsaidage cha
lle daga ngwale no tanre dodadu Chube
kiralla giti, kwian tanre toinga una boke
ege gwagedu chadi age no ene amaske
agwa ama me mo ta blitu Chube ole
joge siere ama kle age me no Chube
dollalege. E kare ene lle daga ngwale
no jo dodabale una Sidénge una Tiroge
kwian una boke emu gwa giti, gire ene
kwian tanre una emu sbali mo ta blitu
Chube ole, ene kwian e ulita Nometra
juda me no tku modi ta olire ole kaire
mnugda batu mo jegwale, ene ama mo
kaite ta olire ole agedu me no ngerule
giti. 14 Agwa lle daga ngwale no me jo
dodabale Chube kiralla giti una Sidénge
una Tiroge lle daga ngwale no jo doda-
bale una Corazinge una Betsaidage kare,
malen chui bdaglige Chube be ji gbe
kwian agenga me no alin ulita chuia,
chui ege Chube be kwian una Corazinmu
kwian una Betsaidamu gbe ji chuge ma
jabale kwian una Tiromuge kwian una
Sidénmuge. !5Kaire kwian una Caper-
naumge jiske tanre, ama kle tafiachuge

ama ulita ma no kwian una na ulitage
ene bdagli ama be joge toi no Chube ole
nga ngaia giti. E me ene dale. Bdagli
Chube be ji gbe tirare kwian una Caper-
naummu alin, kwian e kagabe ji chuge
tirare ngwadi nga dbigu giti.

16 Jesu gerudu ene kwian setenta y dos
ole kwian me Chube gerua gai giti, gire
Jesu gerudu dare kwian setenta y dos
ulita ole:

—Nege cha kle ba kage Chube gerua
trage kwian na ole, kwian bai ba gai ng-
wange no ba keruchuge no, kwian ene
me kle ba alin allabi gai ngwange no
keruchuge no, kaire ama kle cha gai ng-
wange no cha keruchuge no agali kare
ba giti. Kwian me ba gai ngwange no me
ba gerua Chube giti gai ulia, e salengwli
ama me kle cha agali gai ngwange no
kare e salengwli ama me kle cha agali
gerua gai ulia kare. Kwian me cha gerua
gai ulia, e salengwli ama me kle Chube
cha kaganga agali gerua gai ulia kare.
Gire nege cha gerule ba ulita ole, joga
Chube gerua trage kwian ulita ole una
kaire kairege.

Jesu gerudu ene kwian setenta y dos
ole, gire kwian ulita jo gdaboke modi
kaire kaire, ama ulita chagedu Chube
gerua dbe kwian nage Jesu gerudu kare.

17Chui jo tangle gire kwian e ulita
Jesu nu kagabage lle boadale bidegu
Jesu kagu kare, ama chiunini nga suga
noare oledi, chkuni Jesu kle ngwadi gire
gerudu Jesu ole:

—~Cha Chugagwalla, ba kiralla giti cha
dolla kagu siere kwian jwligebangage,
dolla agedu cha gerudu kare.

18 Jesu gerudu:

—Ba kledu dolla kage siere kwiange,
ba gerudu dolla ole gire sugeti cha
gwagedu dolla ulita chugagwalla kada
Satanadi, Satands kira jonga ulita, cha
kirachku Satanadi ulita blike saleng-
wli nga ko chrachienga dba blike kare.
19 Cha kiralla giti ba fiage kirachke dol-

ladi, ba fiage skite jorisi giti jebda giti
lle e me ba lendege. Cha kiralla giti ba
flage kirachke dolla ulitadi diali, dolla
me fiage age me no ba ole. 29Ba fiage
kirachke dolla ulitadi, agwa e giti ba me
nga dbe suga no, ma no ba nga dbadale
suga no mo kalla giti kle degaba nga
ngaia giti Chube kle ngwadi.

21 Jesu kle gerule ene kwian setenta y
dos ole gire Jesudi nga suga noare Chube
Ona kirallaske, Jesu gerudu Chube ole:
“Cha Nenua, ba nga ngafia giti nga dba
ai giti ulita Chugagwalla, nga suga noare
chadi ba giti, ba noare ulita. Kwian me
geru molen ama ta ba gerua gakalin ulia
blike salengwli kirogwa geru gai blike
kare, noare ba kwian ene ta gbu, ene am-
age ba gerua sugedu. Agwa kwian geru
molen geru jun tanre lle ulita giti, kwian
enege ba gerua me sugedu, ba gerua
chegu ogabada kare amage. Chadi nga
suga noare ba giti, ba kle kwian ta gbe
ba takalinge kare, e no cha Nenua.”

22 Jesu gerudu ene Chube ole gire
gerudu dare kwian setenta y dos ole:

—Chube cha Nenua ama mo kiralla
mo talla ulita ketu chage. Cha Chube
Kirolla, ulia ni kwian gdaite cha talla
uiie trate, cha Nenua alin allabi cha talla
ufe trate. Kaire agwe ni kwian gdaite
cha Nenua talla uiie trate, cha alin allabi
cha Nenua talla ufie trate. Kwian baige
cha takalin chke ufiale cha Nenua mine,
cha kwian ene ta gbe, ene cha giti ama
flage cha Nenua talla uiie trate.

23-24 Jesu gerudu ene kwian setenta
y dos ole gire Jesu gerudu kwian geru
jwannga amage gdataboko giti gdaboke
ole sugekare kwian na ulitage, Jesu
gerudu:

—Cha gerule ba ulita ole, Chube kle
age no no ba ulita alin malen ba ulita
nga dbadale suga no. Cha kle aini baske
age tanre no ba gwa giti Chube kiralla
giti, ba ulita mo gwagwa giti kle gwage
Chube kle agedi. Kwian Chube gerua

ketanga unsuialin kaire kwian chugag-
walla kweri unsuialin, kwian ene ngle
tadu gwagekalin Chube kle agedi ba
ulita kle gwagedi nege kare, agwa e
suiale kwian e ulita me fiadu gwage ba
ulita nege tangle kle gwage Chube kle
agedige. Kaire kwian e ulita tadu geru
keruchugakalin ba kle geru keruchuge
nege kare cha giti, agwa ama me fladu
geru ai kare keruchuge —Jesu gerudu
ene kwian geru jwannga amage ulita ole.

Jesu geru kete kwian daba tkanga
tangle Moisés chadalla gitige kwian
nga Samariamu agedu no

kwian lentigeba jabale alin giti

25 Chui gbaite kwian daba tkanga tan-
gle Moisés chadalla giti gdaite jo Jesu kle
ngwadi ama ta mo chugakalin Jesu ole,
kwian e chku Jesudi geru kadu Jesuge:

—Ba kwian tkanga tangle geruge, cha
geru kade bage, ;cha llema boadale gire
cha nage toi diali chui tangle Chube ole
nga ngafa giti?

26 Jesu gerudu:

—:Moisés chadalla kle degaba gerule
mine e giti? ¢Chada e suge mine bage?

27Kwian daba tkanga tangle Moisés
chadalla giti jaindunga:

—Moisés chadalla gerule:

“Ba nodale ba Chugagwalla kweri Chube
ole, ba mo ta dbadale no trate ulita
ama ole, ba tafiachugadale diali mo
tale ama giti, ba mo ta gbadale ki-
raske lle boi ama alin ama takalin
kare, ba mo chuga gbale no Chube
alin ole.”

Kaire Moisés chadalla gerule:

“Mo ta dbadale no daba na ulita ole
salengwli ba no mo ole naskuni
kare.”

28 Jesu gerudu:

—Ba jaindunga geru uliage. Ba age
ene ba fiage toi diali chui tangle Chube
ole nga ngafa giti.

29Kwian daba tkanga tangle Moisés
chadalla giti me tadukalin Jesu ama gbe
jiske malen ama geru kadu Jesuge:

—¢Kwian bai ole cha mo ta dbadale
no?

30 Jesu jaindunga:

——Cha geru ai kete bage: Kwian on-
bre gdaite chagedu una Jerusalén jon-
lla kare joge una Jeric6 ngnagu, ama
kwian israelita, kle chage jonkare gire
ama tendu skwe boanga gweale ng-
wange, skwe boanga onbre batu tanre
onbre kwara ngwale alin tkudadba,
skwe boanga lle junnga ulita ama ngeru,
fiometra onbre kle chage dbe modi
skwe boanga junnga kigedu ole onbre
ngeru, skwe boanga onbre chugu ng-
wadi jonke lendegaba jabale. 3! Boidu
ene gire kwian israelita gerunga Chube
ole daba alin gdaite jo jon amaiia kare,
ama gwagedu onbre lentigeba jabaledi
me onbre lentigeba jabale talladu, ama
nga bliu giti jo tangle. 32Bigwa kwian
israelita gerunga Chube ole daba alin
chudaboanga gdaite chagedu jon amaiia
kare, ama gwagedu onbre lentigeba ja-
baledi me onbre lentigeba jabale talladu,
ama nga bliu giti jo tangle. 33 Bigwa on-
bre gdaite nga Samariamu jo jon amana
kare, onbre e gwagedu onbre lentigeba
jabaledi jonke, ama taidu dage onbre
ege. 3*Ama jo chke onbre lentigeba ja-
baledi ama onbre e dodadu, drega gligu
gdege kadakle vino giti, gdege na lle kin
kare gbu dregage, ama onbre lentigeba
jabale drega gatuda drega luguda on-
bre lentigeba dodadu ulita. Gire onbre
nga Samariamu onbre e gbu mo jalla giti
gire du, ama u jinadu onbre lentigeba
jabale manale ngwadi, u skwendu gire
ama onbre lentigeba manadu u ege chui-
ete. 35 Nagbietege onbre nga Samariamu
be joge dare gire ama igi jun kwaboke
modige ketu kwian u maufage, ama
gerudu u maufia ole: “Ba onbre ai man-
ade no, ama be jiske ngle bage ba ama

manade fianale, cha be chieni gire cha be
igi ama manade fiana kete ulita bage.”
Onbre nga Samariamu gerudu ene gire
ama jo dare.

36 Jesu gerudu ene ulita kwian daba
tkanga tangle Moisés chadalla giti ole
gire Jesu geru kadu amage:

—¢Ba tanachuge mine, onbre gdamai
bai mo ta du no daba lentigeba jabale
ole?

37Kwian daba tkanga tangle Moisés
chadalla giti jaindunga Jesu kalen:

—Gdaitre alin allabi taidu dage onbre
lentigeba jabalege agedu no ulita onbre
e alin, onbre nga Samariamu mo ta du
no daba ole.

Gire Jesu gerudu:

—Ba mo ta gbadale age kaire onbre
nga Samariamu agedu kare, ba agedale
no daba ulita alin diali.

Jesu joge chke Marta
kaire Maria ullage

38 Jesu chagedu dare kwian geru jwan-
nga gdataboko giti gdaboke ole una
Jerusalén ngnagu, Jesu jo chke unage
muinga kada Marta kle toi ngwadi,
Marta Jesu gau ngwange no mo ullage.
39 Jesu jo chke gwa, Marta daballa kada
Maria kle gwa, Maria toidu dba Jesu
sera ngena Jesu gerua keruchuge, agwa
Marta me dale. 40 Marta kle lle boi tanre,
kle tafiachuge lle tanre giti boadale, ama
chku Jesudi gerudu Jesu ole:

—Cha Chugagwalla, ¢ba me nga tal-
lade cha giti? Lle tanre boadale, cha
daballa kle cha chuge ngwadi lle boi
gballa, gerule cha daballa ole ama cha
chudaboi, ama kle toiba dba ngwale
geru alin keruchuge. Jesu chke basale
Martadi Mariadi

41 Jesu gerudu Marta ole:

—Marta, ba kle tafachuge lle tanre
giti, ba kle ta olire lle tanre kle boadale
bage giti, lle e ulita ba me ta chugakalin
ngwadi sugeti gire cha gerua keruchuge.

42Lle gdaitre alin allabi noare ba alin,
e Chube gerua. Cha kle gerule Chube
giti, Maria kle cha keruchuge, geru e be
chege diali ama tale, kwian na mi fiage
geru e jwennga ama ngeru.

Jesu kwian geru jwannga
amage ulita tke tangle

gerule Chube ole

1 1 Chui gbaite Jesu kledu gerule

Chube ole nga gwealege, kwian
geru jwannga gdataboko giti gdaboke
kledu ule Jesu ole, Jesu gerudubi Chube
ole gire kwian geru jwannga gdaite
gerudu Jesu ole:

—~Cha Chugagwalla, cha takalin ba
cha ulita tke tangle gerule Chube ole
Juan-Bautista kwian geru jwannga am-
age tku tangle kare.

2 Jesu gerudu kwian geru jwannga am-
age ulita ole:

—Ba gerule Chube ole ba gerudale
ene:

“Cha Nenua, ba kle nga ngafia giti, ba no
trate ulita, cha takalin kwian ulita
gerule no ba giti.

Cha takalin kwian ulita nga ulitage ba
gai mo Chugagwallale.

Cha takalin ba age mo ta giti ba ta
agekalin kare nga dba ai giti saleng-
wli ba kle age nga ngafia giti kare.

3Cha takalin ba bligda kete chage
gutadale chui gdale toigda.

4Cha agedu me no cha takalin ba talla
mlienga, ene kaire daba age me no
cha ole cha talla mlienga.

Ba me cha chuge ngwadi che dolla Sa-
tandge, ene ama me fiage age me no
cha ole.

Ba cha jwen siere lle me no ulitage.”

Ba ulita gerudale ene Chube ole.

5Kaire Jesu gerudu:

—Ale gerule ba gweale skatemanalla
molen gdaite, ba joge chke ba skatem-
analla ullage nga jere bduke lle kade

amage ba gerule ama ole: “Cha skate-
manalla, ba bligda kete chage cha be
bligda keteni daba fianale bage. © Cha
skatemanalla na chiu bate chku cha ul-
lage nege sugeti, cha ole bligda me
ama ullagda.” -8 Ba bligda kade ene ba
skatemanallage nga jere bduke, ;ama be
jainnga mine? Ale gerule ama jainnga
ene: “Ba me cha chugedi, ulia ba cha
skatemanalla agwa nege cha me fage
bligda kete bage, ugaka kle jegaba, cha
kle gbe kaire cha kirolla ulita, cha me
chkekalin gdate bligda kete bage sidri.”
Ba skatemanalla gerule ene ba ole ba be
bligda kade dare amage, ba be bligda
kade tanre bdagli ama be chke gdate
bligda kete bage ulita ba takalinge kare,
ene ba me ama chugedi dare. Ene kaire
ba ulita lle kadadale diali Chubege. °Ba
lle kade diali ene Chubege, e saleng-
wli kwian kle lle kade dabage diali kare
gire lle ketakle amage, e salengwli kwian
kle lle jinade nate diali kare gire lle
kle skwen amage, e salengwli kwian kle
ugaka dagenga kare ta jogekalin gwa
daba ullage gire daba kle ugaka degenga
ama alin jogedale gwa. 19Kwian ulita
bai kaire lle kade diali, kwian enege lle
keta. Kwian bai kaire lle jinade nate di-
ali, kwian enege lle be skwen. Kwian
bai kaire ugaka dagenga diali, kwian ene
alin ugaka tigenga. Ene kaire ba lle kade
Chubege Chube be ba keruchuge Chube
be age ba alin.

11Ba ulita gweale kirogwa molen,
kirogwa pan kade bage, ¢gire ba be ke
kete amage gutale? Me dale, ba mi mo ta
gbe ke kete kirogwage gutale, diali ba lle
no ketakalin kirogwa banuge. Ba kirog-
walla ngwe kade bage gutale, ;gire ba be
jorisi kete amage gutadale? Me dale, ba
mi mo ta gbe age ene. 12Ba kirogwalla
koi kegwa kade bage gutadale, ¢gire ba
be jebda kete amage gutadale? Me dale,
ba be lle no alin kete amage gutadale.

13 Ba ulita talla agenga me no, agwa gire
ba me lle me no kete ba kirogwallage,
ba kle mo ta gbe age no mo kirogwalla
alin, ba lle no ketakalin diali ba kirog-
wallage. Chube ba Nenua kle nga ngafia
giti, ama no trate ulita, ama fiage age ma
no ulita ba alin ba kle age ba kirogwalla
alinge, ama lle ma no kete bage, ama ta
agekalin no no ba alin diali, kaire ama
mo Ofia kage ba alin ba bai ama Oifia
kade amage —Jesu gerudubi ene kwian
geru jwannga amage ulita ole.

Kwian gerule Jesudi Jesu
kle dolla kage siere

kwiange dolla chugagwalla
Satanas amaifa

kada Beelzeb kiralla giti

14Bitaite Jesu kle dolla kage siere
kwian onbre gdaite jwligebangage, dolla
nu onbre e gbaba keru me, onbre me
filage gerule. Jesu dolla kagu siere on-
bre ege gire onbre e jo chkeni ama
fladuni gerule. Kwian na ulita gwagedu
boi enedi chegu tafiachuge tanre Je-
sudi onbre jwligebanga jo chkeni no giti,
kwian e ulita gerudu Jesu giti:

—iKwian e kira molen tanre kwian
oga dodade ene!

15Agwa kwian na gweale gerudu
Jesudi:

—Dolla chugagwalla Satanas kle kira
kete amage, kira e giti ama kle dolla
kage siere kwian jwligebangage.

16 Kwian gweale na mo chugakalin
Jesu ole, ama gerudu Jesu ole:

—Ba kle gerule Chube ba kagu nga
dba ai giti, cha takalin nege ba lle daga
ngwale no kweri kwian me fia dodade
mo kira giti kare, ba lle ene dodade cha
ulita gwa giti, ene be chke ufale trate
cha ulitage ulia Chube ba kagu ba kle
age Chube kiralla giti.

17 Unale Jesuge kwian kle tafiachuge
mine Jesudi mo tale malen Jesu gerudu
ama ulita ole:

—Cha gerule ba ulita ole, kwian
chugagwalla nga gdaitemu mo tke dole
kwian ulita kle toi nga amanage ole, ama
kwian ulita gbe kira bate modi ongoru
ongoru, ene bdagli kwian be mo gweda
ulita, chugagwalla be chege gballa ama
mi chege kiraske. Kaire kwian toinga u
gbaitre alinge kira bate modi mo bitalla
gwa ole ulita, kwian ulita u ege be boi
tanre daga ngwale, ene bdagli kwian e
ulita be joge toi sugekare gdaite gdaite
gire u maufia be chege toi gballa ama
mi chege kiraske ama gdaitre alin chud-
aboanga me. 18 E kare ene dolla chugag-
walla Satands mo tke dole mo chud-
aboangalla ole mo gbe kira bate modi
daba kage siere kwiange, dolla Satanas
age ene mo chudaboangalla ole ama mi
chege kiraske kwian gbanga age me no
Chube dollale. Ba ulita kle gerule cha kle
dolla kage siere kwiange dolla chugag-
walla kada Satanas kiralla giti, agwa e
me ulia ba ulita kle gerule kare. 19Ba
ulita tafiachuge cha kle dolla kage siere
kwiange Satands kiralla giti, ba geru
kade ba bitallage ba bitalla bai kle dolla
kage siere kwiange, geru kade amage
chema kle kira kete amage dolla kage
siere kwiange, gire ulia ama be gerule ba
ole ama me kle dolla kage siere kwiange
dolla kiralla giti. Ba bitalla be gerule ene
ba ole, gire e giti fage suge trate bage ba
me kle gerule ulia cha giti. 20 Cha me kle
dolla kage siere kwiange Satanas kiralla
giti, me ene, Chube kiralla giti cha kle
dolla kage siere kwiange, e giti chkedale
unale ba ulitage ulia Chube cha kagu ba
ulitaske aini age ama kiralla giti.

21-22°Cha geru ai fachuge ba ulita
alin: Onbre gdaite donga kiraske tanre,
ama kle mo ulla manade no, ama kle
mo dogdalla ulita manade no, ama

tafiachuge mo tale: “Cha dogdalla kle
biale ulita, kwian na me fiage lle jwen-
nga ni dogda jwennga cha ngeru, cha
fiage kirachke kwian ulitadi dogda giti.”
Ama kle tafiachuge ene gire donga na ma
kiraske chke ama ullage kira bate ama
ole, donga u maufia me kirachke donga
nadi gire kwian donga na dogda jwen-
nga ulita ama ngeru lle ulita ama ullage
jwen dbe girabate mo skatemanalla na
ulita ole. 23 Cha gerule ba ole, kwian bai
me kle cha bale ama kle cha dollale, ama
me kle cha gerua gai ulia me kle cha
gerua kete daba nage, ama kle daba na
gbe kige cha geruadi.

24 Jesu gerudu dare dolla giti:

—Dolla joge siere kwiange gire dolla
chage nga gballage nga jinade unde-
gangwa, nga me skwen amage gire ama
taflachuge: “Cha be jogeni naskuni cha
kwian jigu ngwadi, cha be jogeni toi ama
tale nakwaite.” 25 Gire dolla joge chkeni
kwian e ngwadi, kwian e tale skwen dol-
lage salengwli u gballa kare, nga kle
litaba trate ulita, u e kle biale kwian alin
toingwa. 26 Kwian ta skwen ene dollage
u gballa biale kare, gire dolla e joge dolla
na tirare gdaguke jwen toi ule ama ole
kwian e tale, bdagli kwian e boi ma dare
ngeruge.

27 Jesu kle gerule ene gire muinga
gdaite gerudu kweri kwian ngleaske,
ama gerudu Jesu ole:

—Cha tafiachuge nga suga noare ba
chebiadi ba giti, noare ba medunga ama
kote ama ba manadu no, ulia Chube
agedu no ba chebia alin.

28 Muinga gerudu ene gire Jesu gerudu
muingage:

—E ulia no agwa kwian bai Chube
gerua keruchuge age Chube gerule kare,
kwian ene mo ta dbe ma suga no ole cha
chebia mo ta dbe nga suga no ole cha

gitige.

Kwian tanre takalin Jesu lle daga
ngwale no dodade Chube
kiralla giti ama ulita gwa giti

29 Kwian tanre litedu Jesudi gire Jesu
gerudu kwian ulita ole:

—Ba ulita kle toi chui aige ba kwian
me no me no, ba ulita agenga me no,
diali ba takalin cha lle daga ngwale no
na dodade ba gwa giti, ene ba gerule
ba be cha gai ulia Chube cha kagu
nga dba ai giti, agwa nege nege cha
mi age ba ulita takalin kare. Chui be
chke gire cha be boi ba ulita gwa giti
salengwli Jonas boidu unsuialin kare,
Jonas toidu chui gbamai ngwe kweri
kweri tadi gire ngwe Jonds mliunga
kedagu gwade, e giti chku ufiale kwian
ngle toinga Jonéas suialege ulia Chube
Jonas kagu Chube gerua trage kwian ole.
30Nege cha chiu nga dba ai giti kwian
kare, Chube cha kagu kwian kle toi chui
aige alin salengwli Chube Jonds kagu
kwian unsuialin toinga una Ninivege
alin kare. 31 Chui bdaglige Chube be ji
gbe kwian agenga me no ulita giti chuia
be chke, chui ege muinga gdaite nga
kada Sabamu be mefle kwian ulitage,
muinga e kwian nga Sabdmu chugag-
walla unsuialin. Muinga ege geru chku
uhale kwian israelita chugagwalla un-
suialin kada Salomén giti Salomén ta
molen tanre, malen unsuialin muinga e
jo bate bate Salomén jwiage Salomén
gerua keruchugale, muinga e jo ene Sa-
lomén gerua nate. Cha gerua ma kw-
eri Salomén geruage, nege cha agali
kle gerule baske aini ba me ta cha
gerua gakalin ulia, malen chui bdaglige
muinga e be ba ulita kle toi nege tangle
gbe jiske Chubege ba me cha gerua gau
ulia gdale. 32 Chui bdaglige Chube be ji
gbe kwian agenga me no ulita alin chuia

203

LUCAS 11:36

be chke, chui ege kaire kwian unsuialin
toinga una Ninivege be mefie kwian
ulitage. Unsuialin Jonas jo Chube gerua
kete kwian Ninivemu ulitage, kwian
Ninivege Jonds gerua keruchugu no,
kwian mo ta blitu Chube ole jo siere ama
kledu age me no Chube dollale ulitage.
Cha gerua ma kweri Jonas geruage, nege
cha agali kle gerule baske aini agwa
ba me ta cha gerua gakalin ulia, malen
chui bdaglige kwian una Ninivemu be
ba ulita kle toi nege tangle gbe jiske
Chubege ba me cha gerua gau ulia gdale.

Jesu geru flachuge jichra giti

33 Jesu gerudu ene kwian ulita ole gire
geru flachugu jichra giti, Jesu gerudu:

—Kwian jichra gwadege me kle jichra
gbe sugekare baini kwian me tendi, me
kle un blite kaboge jichra giti, agwa
kwian jichra gbe ngafia nga ngwale
giti, ene jichra chra tien no gwa tangle
ene kwian chie eni fiage ten no gwa.
34Ba gwagwa salengwli jichra kare. Ba
gwagwa kle ba gbe ten, ba gwagwa kle
no me oga, ene ba fiage ten no trate ulita.
Ene kaire kwian bai kle chage no trate
Chube takalin kare ama kwian gwagwa
no kare chage nga chra no giti. Agwa ba
gwagwa oga, ba me fiage ten no trate ba
kle chage nga jereske. Ene kaire kwian
bai me kle chage trate Chube geruadi
kle chage age me no diali ama kwian
gwagwa me no kare chage nga jereske.
35Ba chage ta giti me mo chuge ngwadi
chage age me no, ene ba me chege nga
jereske kare. 36 Ulia ba mo ta gbadale
chage no trate ulita Chube gwa giti ba
me mo ta gbe age me no, ene ba me
chege nga jereske kare agwa ba chege di-
ali nga chra no giti kare, be chke uiiale
bage ba toidale mine no trate Chube
takalin kare.

Jesu gerule Chube be ji gbe kwian
fariseo alin kaire kwian daba tkanga
tangle Moisés chadalla giti alin

chui bdaglige age me no gdale

37 Jesu kledu geru trage kwian ole
gire kwian fariseo gdaite Jesu kadu
blire ule mo ullage. Jesu jo, jo chke
gwa, Jesu toidu dba blingwage kwian
fariseo ole. 38 Jesu kle blire gire kwian
fariseo Jesu kadanga chegu tafiachuge
tanre mo tale Jesudi: “Jesu me agedu
kwian israelita ulita kle age kare, kwian
israelita diali kle ko glige trate tanre
ngeru blirege, Jesu blidu me ko gligu
ene kare.” 39 Uniale Jesuge fariseo e kle
taflachuge mine mo tale amadi, Jesu
gerudu:

—Ba kwian fariseo ulita kle tafiachuge
ba age ba enusulian unsuialin suia alin
kare, ene ba tafiachuge ba kwian no trate
Chube gwa giti, agwa me ene ba kle
taflachuge kare, ba tale ba ta me no,
age me no tanre kle ba tale diali, diali
ba kle tafiachuge mo tale skwe boi daba
ngeru kaire age tanre me no daba dol-
lale. E salengwli kwian kle chi jangwa
kaire batekwa glige giti tangle alin kare
gire tafiachuge chi jangwa kaire batekwa
chege trate ulita, agwa batekwa kaire chi
jangwa gligaba ene me trate dale, chi
jangwa e batekwa e skieru kle chege sug-
aska. Ene kaire ba, ba tale ba kwian me
no sugaska. 40 Nga ngwale ba chuga giti,
ba me kle tafiachuge no. ¢Ba tafachuge
Chube ba jegwale alin dodadu me ba
tadi dodadu? Chube ba jegwale dodadu
kaire ba tadi dodadu, malen ufale am-
age ba ta mine ulita. 4! Ba kwian fariseo
ulita mo ta ketadale Chubege gire Chube
be ba ta lite trate ulita kwian kle lle gli-
genga trate kare, ene Chube be ba ta
gbe suge ta no daba ole daba bai me lle
molen.

42°Ba kwian fariseo ulita be ji chuge
tanre bdagli, ba me kle age no Chube
takalin kare. Ngwale ba kle lle ulita
maunu kete sidri Chubege Moisés nu
Chube gerua degaba unsuialin gerule
kare, gliga kada menta kaire gliga kada
ruda kaire gliga na tanre ba kle kete sidri
Chubege, ba kle gliga e ulita kete sidri
Chubege gire ba taflachuge ba no trate
ulita Chube gwa giti. Ngwale ba kle lle
alin kete Chubege, ba ta me kle Chube
ole kaire ba me kle mo ta gbe age no
daba na alin. Ba ta chegekalin no trate
Chube gwa giti, ngeru ba mo ta gbadale
no Chube ole kaire daba ulita ole, ba
agedale no daba ulita alin, gire ba mo
ta gbe lle maunu kete Chubege, ene no
Chube alin.

43’Ba kwian fariseo ulita be ji chuge
tanre bdagli, diali ba mo gbakalin ma
kweri daba na ulitage. Ba kle joge u mo
litangwa Chube gerua jwanngwage gire
ba ta toikalin toingwa ma no giti kwian
na ulita gwa giti. Ba kle chage jonkare,
kwian na ten ba ngwange ba takalin
kwian e ulita ba gai dage tafiachuge ba
kwian kweri, ba takalin kwian gbi kade
bage kwian kle gbi kade mo chugagwal-
lage kare.

44’Ba kwian fariseo ulita be ji chuge
tanre bdagli ba kle age me no gdale.
Ba ulita salengwli jaba dbia kare. Kwian
ulita flage chage ba nate ba kle age
kare, kwian na ulita kle tafiachuge ba kle
chage no Chube gwa giti, agwa ba me
chage ene dale, me chke ufale kwiange
ba ta me no molen gire kwian kle chage
ba nate chege kaire ba kare ta me no
molen. E salengwli kwian chage jaba
dbia giti tangle me chke ufiale amage
ama kle chage jaba dbia giti, agwa age
ene gdale ama chege me no Chube gwa
giti kwian israelita kle gerule kare.

45Jesu gerudu ene kwian fariseo
ole gire kwian daba tkanga tangle

Moisés chadalla giti gdaite Jesu gerua
keruchugu, ama gerudu Jesuge:

—Ba kwian tkanga tangle geruge, ba
kle ka boi kwian fariseo ole me chege no
chage, chage suge ba kle ka boi kaire cha
ulita daba tkanga tangle Moisés chadalla
giti ole.

46 Jesu gerudu:

—Ba ulita kwian daba tkanga tangle
Moisés chadalla giti ba kaire be ji chuge
tanre bdagli, ba ulita kle age me no daba
na ulita ole, ba kle daba na gbe age ulita
Moisés chadalla gerule kare, kaire ba kle
daba gbe age geru na ba agali kle gbe
gerule kare. Ba daba na ulita gbe age ene
agwa ba agali me kle age, kaire ba me kle
daba na chudaboi age no geru kle gbaba
kare e giti.

47-48Ba ulita be ji chuge tanre bdagli,
ba salengwli ba enusulian unsuialin
kare, ba enusulian unsuialin kwian ngle
Chube gerua ketanga gau, guda, Chube
gerua ketanga e jaba jo tkaba dbige. Gire
nege tangle ba ulita kle nga lite trate dbi
edi diali, age ene giti ba takalin kwian
ulita taflachuge ba kle kwian Chube
gerua ketanga ofia e ulita gai dage malen
ba kle ama jaba dbia manade no. Agwa
ba tale ba kle tafiachuge nobi ba enusu-
lian unsuialin kwian Chube gerua ke-
tanga ngle guda. 4° Jondege unale ulita
Chubege kwian be age me no kwian
Chube gerua ketanga ole, malen un-
suialin Chube gerudu: “Cha be kwian
tanre cha gerua ketanga dabage kaire
kwian tanre cha gerua dbanga kwianske
kage kwian ulita alin, kwian me no be
ama gweale gweda be na gweale gbe
boi tanre daga ngwale.” Chube gerudu
ene unsuialin be boi giti. 59Ba enusu-
lian unsuialin ulita kwian ngle Chube
gerua ketanga guda, Chube be kwian e
ulita gwabada jia kade ba kwian kle toi
negege. 51 Kwian kada Abel ama kwian
Chube gerua ketanga ngeru jo gwabada,
e suiage dare kwian ngle Chube gerua

ketanga jo gwabada, chku kwian kada
Zacarias suiage tangle, Zacarias kaire jo
gwabada, ama jo gwabada u gerungwa
Chube olege. Cha gerule nakwaite ba
ulita ole, Chube be kwian Chube gerua
ketanga e ulita gwabada jia kade ba
kwian kle toi negege tangle.

52’Ba kwian daba tkanga tangle
Moisés chadalla giti ba ulita be ji chuge
tanre bdagli, ba kate ba kle gerule ba
kle Chube gerua gai ulia agwa ba tale
ba me kle geru e gai ulia dale, malen ba
me Chube ufie ba me Chubenu. Kwian
na tanre ta Chube gerua ufiakalin no
trate ba giti agwa ba me takalin kwian
e Chube gerua gai ulia mo alin, malen
ba me kle ama chudaboi Chube gerua
ulia ufie ba me kle ama tke tangle trate
geru uliage. Age ene gdale ba ulita be ji
chuge tanre bdagli.

53 Jesu gerudubi ene ulita gire Jesu jo
siere nga ege. Kwian daba tkanga tan-
gle Moisés chadalla giti ulita kaire kwian
fariseo ulita skochiu tanre Jesudi geru e
giti, malen ama ulita jo chage Jesu nate
geru kade tanre Jesuge Jesu tkale gdege,
54ama tafiachuge geru kade tanre ene
Jesuge Jesu nage gerule gweale me no,
ene ama fiage Jesu gbe jiske geru gweale
giti ama ulita takalin kare.

Jesu gerule kwian geru
jwannga amage ulita ole

ama kledale ta giti me ta
dbe kennga kwiandi

1 2 Kwian nglea litedu Jesudi kwian
jennga moge alin dabaske gire
Jesu gerudu ngeru kwian geru jwannga
amage gdataboko giti gdaboke ole:
—Ba ulita kledale ta giti kwian fariseo
ulitage, kwian fariseo kle gerule ama kle
Chube gerua ulia alin trage kwian ole,
ene kwian ulita tafiachuge kwian fariseo
kwian no trate, agwa ulia kwian fariseo
ta me no, ama kle kwian tanre anblite

geru giti. Malen ba ulita mo ta manadale
no kwian fariseoge, ba kwian fariseo
keru gbe gdadi ama ta me no be fiage
chege ba tale. E salengwli pan dodade
levadura ole kare, levadura tugaklenga
ulita harinaske gire kle sie dodadale
panle. 2Kwian fariseo age skwlenre me
no ulita mi chege ogabada diali, chui be
chke gire kwian fariseo agedu talla ulita
be chke ufiale nate. 3Ba mo ta gbadale
me age kwian fariseo kare. Ba gerule
skwlenre, bdagli be chke nate ufiale ulita
ba gerudu mine. Ba gerule jalin jalin sug-
ekare kwian na ole, bdagli ba gerudu
mine be suge kweri kwian ulitage, kwian
ulita be ba gerua e keruchuge.

4Jesu gerudu dare:

—Ba ulita cha skatemanalla chanu,
cha gerule ba ole ba me mo ta
dbadale kennga kwiandi kwian bai ba
gwakalinda cha gerua gdale, ama fiage
ba gweda alin allabi, ama me fiage age
ba ofa ole. >Cha gerule ba ole, ma no
ba mo ta dbe kennga Chubedi, Chube
fage kwian gweda, kaire Chube fage
age kwian ona ole fiage kwian ofa kage
nga dbigu giti ji chuge diali. Chube fiage
age ene malen ma no ba mo ta dbadale
kennga Chubedi mo ta gbadale Chube
gai dage no. 67 Chube kle ba ulita man-
ade no malen ba me mo ta dbadale ken-
nga kwian agenga me no ba oledi. Bdada
soli gai gbatiga bdada soli chbade, igi gai
sidri bdada fianale, bdada me fanaske.
Ba ulita me ene, ba ulita fianaske tanre
Chube alin. Bdada me fianaske agwa
Chube kle bdada manade no diali, Chube
tale ama me bdada talla kagenga gbaite.
Kaire ene Chube kle ba manade ma
no bdadage, ba chugaga ulita Chubege
uhale gdamangire. Ulia Chube kle ba
manade no no malen ba me mo tallade
kwian kle age me no ba ole giti, ba me ta
dbe kennga cha gerua trage kwian ulita
ole.

8°Cha gerule ba ole, cha chiu nga dba
ai giti kwian kare, kwian bai kaire gerule
no cha giti nga dba ai giti kwian ulita
gwa giti, kwian e gerule ama cha gai
ulia, ama gerule ene no cha giti, ene
kaire bdagli cha be gerule no kwian e
giti lle boanga Chube alin nga ngana giti
ulita ole. 2 Agwa kwian bai kaire gerule
me no cha giti nga dba ai giti kwian
ulita gwa giti, kwian e gerule kwian ulita
ole ama me cha gai ulia ama me cha
ufe, ene kaire bdagli cha be gerule lle
boanga Chube alin nga ngafia giti ulita
ole cha me kwian e ufle dale, ama me
kwian chanu. 19 Kwian bai gerule me no
cha dollale gire bigwa kwian e ta jwlite
cha ole, kwian ene gerudu ulita me no
cha dollale Chube talla mlienga. Agwa
kwian bai gerule me no Chube Ofa dol-
lale, Chube me kwian gerudu me no
ene talla mlienga dale, kwian ene chege
jiske diali Chube gwa giti ama gerudu
Chube Ofia dollale gdale. 11 Kwian tanre
cha gerua dollale be ba cha gerua ganga
dbe u mo litangwa Chube gerua jwan-
ngwage, u ege kwian e be ba gbe jiske
kwian israelita chugagwalla ulitage cha
gerua gdale, ba boi ene gire ba me
mo tallade ba be gerule mine mau giti
chugagwalla kweri e ulita gwa giti. 12Ba
be kle eni kwian e gwa giti gire chui
ege Chube Ofia be ba ta gbe ba gerudale
mine kwian ole, ulia Chube Ofia be ba
chudaboi ulita geru giti —Jesu gerudu
ene ulita kwian geru jwannga gdataboko
giti gdaboke ole.

Jesu geru fiachuge
kwian giti kwian bai

takalin lle tanre gai mau alin

13Kwian onbre daba ngleaske gdaite
gerudu Jesu ole:

—Kwian tkanga tangle geruge, cha
fienua me chegu, ama lle jigu ngle cha
alin cha daballa alin, ama chude jigu

bda jigu dbi jigu cha gdaboke alin. Cha
daballa lle e gau ulita mau alin, cha
takalin ba gerule ama ole ama lle ulita
girabatadale bonga cha ole.

14 Jesu gerudu onbre e ole:

—Cha me ta agekalin ba takalin kare.
Chube me cha kagu nga dba ai giti kwian
daba gbanga jiske kare kle kwian me
chegeba llea girabate kwian ofia bitalla
ole.

15Kaire Jesu gerudu kwian nglea ole
ulita:

—Ba me mo ta gbadale tafiachuge di-
ali ba ta lle na tanre gakalin mau alin.
Kwian lle tanre gai, ama jogeda lle e
ulita me flage ama ofia jwen siere ji
chugege me Nage ama ofia gbe toi diali
chui tangle Chube ole.

16 Gire Jesu geru fiachugu kwian ulita
alin:

—Kwian onbre gdaite lle molen tanre,
ama chudea ulita chku noare. 17 Kwian
e lle molen tanre tafiachugu mo tale:
“¢Cha be age mine? ;Cha be bligda jwen
ulita cha be oge baini? Bligda ngle, u
bligda ogangwa soliare.” 18 Kwian lle
molen tanre kle tafiachuge ene gire
tachku, ama gerudu mo tale: “Nege
unale chage cha be age mine, cha be u
soli skiendba cha be u na kweri dodade
u soli tanege, ene bligda ulita kaire cha
llea ulita cha be oge u kweri e gbaitre
alinge. 19Lle kle ogaba ulita gire cha be
taflachuge mo tale gballa: ‘Lle tanre kle
ogaba chura tanre alin, nege cha undege,
cha blire, cha lle jai, cha nga dbe suga
no.”” 20-21 Kwian kle tafiachuge ene gire
Chube gerudu ama ole: “Nga ngwale ba
chuga giti, nege ngajrege ba be jogeda,
ba kle lle ulita oge, ¢e be chege chema
alin?”

Jesu geru fachugu ene gire Jesu
gerudu kwian nglea ole:

—Chube gerudu ene kwian lle molen
tanre e ole. Cha gerule ba ole, ng-
wale kwian lle tanre gai, ama tafachuge

toi no ene, tafiachuge e alin giti me
taflachuge Chube giti, Chube gwage
kwian ene me lle molen dale.

Jesu gerule kwian geru
jwannga amage ulita ole

Chube kle ama ulita manade

22-23 Jesu gerudu ene kwian nglea
ulita ole gire Jesu gerudu kwian geru
jwannga amage ulita ole:

—~Cha gerule ba ole, ba me mo ta
dbe tanachuge tanre diali lle toigda giti,
ba be llema gute toigda chui bdugu,
llema giti ba be mo ngama tke. Noare ba
bligda molen gutadale, noare ba fiome-
tra molen mo ngama tkagda, agwa me
no tafiachuge tanre diali bligda alin giti
flometra alin giti mo alin toigda. Chube
ba dodadu ama ba gbu toi gwade, ene
kaire Chube be lle ulita kete bage toigda,
malen ma no ba mo ta gbe tafachuge
diali Chube giti me tafachuge lle alin
allabi giti toigda no nga dba ai giti.
24Ba ulita tachkedale bdada giti, bdada
me kle chude ngama gbe, me kle chude
tke, me kle bligda lite ole ogadale, me
kle lle boi dale agwa kle toi no, Chube
kle ama manade, Chube kle bligda kete
bdadage gutadale. Chube alin ba ma
flanaske bdadage, bdada me fianaske ba
kare Chube gwa giti agwa Chube kle
ama manade no, ene kaire bage sug-
edale Chube be ba manade no diali.
25Ngwale ba tafiachuge tanre lle ulita
giti mo alin toigda, tafiachuge tanre ene
kare giti ba me nage chui na dare gai
mo alin toigda, chui be chke ba alin
jogeda gire ba be jogeda diali. 26 Ulia
ba agali me fiage chui na dare gbaite
gai mau alin toingwa, Chube alin al-
labi fiage ba gbe toi chui dare. ;Mineade
ba kle tafiachuge tanre lle ulita giti mo
alin toigda? Chube kle ba manade. 27 Ba
ulita tachkedale glijra giti, che gwage
glijradi glijra noare, diali glijra mefie

no, e Chube kle gbe ene, glijra me
lle boi dale, mefie no alin allabi. Cha
gerule ba ole, kwian chugagwalla un-
suialin kada Salomén, ama kwian kweri,
ama mo ngama tku flometra noareske,
agwa glijra ma noare Salomén fiometral-
lage. 28 Chube glijra gbe tige no, nege
glijra kle no, suialin gire glijra kwenga.
Glijra me fianaske ba kare Chube gwa
giti agwa Chube kle glijra gbe skiennga
no, Chube alin ba fianaske tanre ama be
ba manade no diali, lle gweale me ba ole
toigda Chube be lle e kete bage. Ba me
kle Chube gai ulia Chube fiage ba man-
ade no, ba mo ta gbadale me tanachuge
ene dare, ulia Chube be ba manade no
diali, ba ama gadale ulia. 22Ba Chube
ufie malen ba me mo ta dbadale olire
lle toigda nate, ba be llema gute, ba be
llema jai, llema giti ba be mo ngama tke.
30Kwian me Chube ufie ulita diali kle
mo ta dbe olire lle toigda nate. Agwa
ba Chubenu, Chube ba Nenua, amage
unale ba takalin llemage ene ba toi no.
31Ba mo ta gbadale Chube gai diali mo
Chugagwallale, ba ama gadale dage age
ama takalin kare, ene Chube be ba man-
ade no be lle toigda kete bage lle bai me
ba ole ene ba toi no nga dba ai giti.

32 Jesu gerudu dare:

—Ba bedreare kle mo ta gbe cha gai
ulia, agwa gire ba ulita me mo ta dbadale
kennga, Chube ba Nenua, ama ba gau
mau alin, ama kle ba manade no, ama
ta lle ketakalin bage toigda chui gdale
nga dba ai giti, kaire chui be chke gire
ba be toi no ule ama ole nga ngafia giti
diali chui tangle, e nobi Chube alin. 33 Ba
me mo ta gbe tafiachuge lle oge mau alin
nga dba ai giti diali chui tangle, chui
gweale lle e ulita be jogenga ngwale. Ba
lle molen ba lle e chbadale, igi gai lle
fianale ba igi e ketadale kwian bai me
lle molenge. Ba kwian chudaboi ene nga
dba ai giti, nga ngafia giti Chube kle lle
noare oge ba alin, lle nga ngafia giti me

jogenga ngwale dale, llani kwian skwe
boanga me joge chke lle banu jwen,
kaire chubdu me lle banu gute. 34Ba
mo ta gbe lle lite ole tanre mau alin
nga dba ai giti ba be kle tafiachuge di-
ali lle nga dba ai giti alinge, ba be ta
jogenga tafiachuge Chube giti. Agwa ba
mo ta gbe diali tachke Chube giti age
ama takalin kare nga dba ai giti, ba ta
be kle ule diali Chube ole nga ngaiia giti
taflachuge Chube giti alin allabi.

Jesu gerule ama chieni
chuia giti, kwian ulita

kledale manade biale ama ngwange

35-36 Jesu gerudu ene ulita kwian geru
jwannga gdataboko giti gdaboke ole gire
Jesu geru fachugu ama alin:

—Cha be chieni ba ulita kledale
manade biale cha ngwange salengwli
kwian lle boanga kle manade biale
mo chugagwalla ngwange kare. Chugag-
walla joge kwian mo jwen chuia ol-
lade, kwian lle boanga ama alin ulita
chegeda gwa chugagwalla chieni man-
ade ngwange, ngajrege kwian lle boanga
jichra gwadege chugagwalla manade ng-
wange jichra giti, ama be kle man-
ade gire sugeti chugagwalla be chkeni
ugaka dagenga, gire kwian lle boanga be
ugaka degenga chugagwalla ngwange.
37-38 Chugagwalla fiage chkeni nga jere
bduke fiage chkeni ngakamalin bdugu,
kwian lle boanga me kle gbe, kle chege
gwade chugagwalla manade ngwange,
noare kwian lle boanga ulita skate
chugagwallage gwade. Chugagwalla be
chkeni gwa, lle boanga skate chugag-
wallage gwade chugagwalla manade ng-
wange chugagwalla be bligda kete agali
kwian lle boangage, nga be suga noare
kwian lle boangadi.

39 Jesu geru na fiachugu:

—Kwian u maufiage chke uiale
ngaminegire kwian skwe boanga be

chie lle jwennga ama ngeru, ene kwian
u mauiia be chege gwade ta giti kwian
skwe boanga jege ngwange, ama mi
kwian skwe boanga chuge ngwadi lle
jwennga ama ngeru. “°FEne kaire ba
ulita kledale biale cha chieni chuia
manade ngwange. Cha chiu nga dba ai
giti kwian kare, cha be chieni nabitaite,
agwa me ufale bage chui baige cha be
chieni, malen ba kledale biale diali. Ba
me mo ta gbe tafiachuge diali cha be
chieni giti, gire cha be chieni chuiage
ba be skate alenske chage. Cha me
takalin ba ulita skate alenske chage.

41 Jesu gerudu ene gire Pedro geru
kadu Jesuge:

—Cha Chugagwalla, ¢ba geru e
fachugu cha geru jwannga bage
gdataboko giti gdabokege alin allabi o
kwian na ulitage kaire?

42 Jesu gerudu Pedro ole:

——Cha gerule ba ulita ole, ba kledale
biale cha manade ngwange lle boi no di-
ali cha takalin kare, cha geru fiachuge
bage ai kare: Kwian gdaite lle boanga
no u mauifa alin, kwian lle boanga e
ta molen lle boi, u maufia be joge toi
nga nage chui gwealege gire u maufia be
kwian lle boanga no e jige lle boanga na
ulita chugagwallale, lle boanga no ene
be lle boanga na ulita manade no be
bligda kete ama ulitage gutadale, be age
ulita u maufia gerudu kare. 43U maufia
be chkeni be gwage kwian lle boanga
ama alin gdaitedige ama jigu lle boanga
na ulita chugagwallale ama kle lle boi no
u mauia gerudu kare, nga be suga noare
kwian lle boanga edi ama skwendu u
maufiage lle boi no u maufa gerudu
kare. 44Ulia cha gerule ba ole kwian
ene lle boi no ulita u maufia gerule
kare gire ene u mauiia be lle boanga
e gbe lle amanu ulita manade. 4> Agwa
kwian lle boanga u mauiia alin me no, u
maufia kwian ene jige lle boanga na ulita
chugagwallale gire joge nga gwealege,

lle boanga me no e be tafiachuge mo tale:
“Cha chugagwalla u maufia mi chieni
blike, cha me lle boadale blike dale.”
Ama tafachuge ene, gire ama be age da-
gale lle boanga na ulita ole be lle boanga
na ulita gbe boi daga ngwale tanre, ama
be sui chuge blire lle gage jai. 46 Agwa
gire chui gbaite kwian lle boanga me
no e me kle mo chugagwalla u mauiia
manade ngwange ama me kle tanachuge
chui baige chui mangirege chugagwalla
be chieni, ama ni kle tafiachuge ama
chugagwalla be chieni giti, gire chui ege
chugagwalla be chkeni. U maufia kwian
jigu lle boanga ama alin ulita chugag-
wallale, kwian e be skate u maufiage age
me no, malen u maufa be ji gbe kweri
kwian ene giti, ama me agedu u mauna
gerudu kare, u maufia be ama mlienga,
ama be joge boi daga ngwale ule kwian
na agenga me no ulita ole. 47 U maufa
kwian jige lle boanga na ulita chugag-
wallalege suge ufiale u mauda takalin
ama agedale u maufia gerule kare, agwa
gire kwian e me u maufa gai dage me
age u mauna gerudu kare, kwian ene
alin u maufia be ji gbe mnoare. 48 Agwa
kwian baige me unale u mauna takalin
ama agedale u maufa gerule kare gire
kwian e age me no, me ufiale amage
u mauiia takalin mine, kwian ene be ji
chuge bedre. Kaire ene kwian bai me
Chube gai dage me age ama gerule kare,
Chube be ji gbe kwian alin. Kwian bai
Chube gerua uiie ngle kwian ene Chube
gerua gadale dage ngle. Chube kwian bai
ta gbe lle boi ama alin, kwian ene lle
boadale no diali Chube alin, kwian me
age ene kwian be ji chuge tanre.

Jesu gerule kwian tanre
be kira bate modi

Jesu gerua dollale

49 Jesu gerudu ene mo chieni chuia giti
gire gerudu dare:

—Cha chiu nga dba ai giti lle ulita me
no mlienga salengwli nga databa sbali
jogeba ulen jita nga ene guge ulita nga
chege trate kare. Cha me ta manakalin
dare, lle tanre kle boale cha alin nga dba
ai giti, cha ta lle e boakalin ulita blike.
50 Usiale chage cha be boi daga ngwale,
kwian me no be cha gweda, cha kle ta
dbe olire tanre tafiachuge cha be boi giti.
51 ;Ba kle taflachuge cha chiu nga dba
ai giti kwian ulita gbe toi no ule ene
kwian me kira bate? Me dale. Cha gerua
giti kwian tanre be mo dollale daba na
ole, kwian gweale be cha gerua gai ulia,
gweale na me dale, gire kwian ene me
cha gerua gai ulia be kira bate daba ole
bai cha gerua gai ulia ole. °2Cha gerua
giti nege gwangerugu kwian tanre be
mo dollale mo bitallanu ole, kwian tiga
toi u gbaitre alinge, kwian gdamai be
kira bate kwian boke ole, kwian boke
be kira bate kwian gdamai ole. 53 Nenua
be kira bate kirolla ole, kirolla be kira
bate fienua ole, chebia be kira bate jian
ole, jian be kira bate chebia ole, iemaiia
be kira bate gwadimea ole, gwadimea
be kira bate fiemaiia ole, ulita gwa mi
tafiachuge ule modi.

Jesu gerule kwian ulita mo ta gbadale

chage ulia Chube ole

54 Jesu gerudu ene kwian geru jwan-
nga ulita ole, gire Jesu gerudu kwian
nglea ulita ole:

—Ba ulita ta kle chke nga gbe gdadi
noi be boi noi mi boi, ba gwage bo-
gakwadi nga gwalugenga gire ba kle
gerule: “Noi be boi”, gire kle boi ene ulia
ba gerule kare. 5°Kaire ba gwage nga
ngafiadi, bogakwa me, nga trate ngaia
gire ba kle gerule: “Chui be boi jute”,
gire kle boi ene ulia ba gerule kare.
56 Unale bage gwage nga ngaifiadi suge
bage nga be boi mine, noi be boi o noi
mi boi. E suge trate ba ulitage, ;mineade

210

LUCAS 13:1

me suge kaire bage cha kle age Chube
kiralla giti cha me kle age Chube kiralla
giti aini baske? Ngwale ba kle gerule ba
Chube uile, ba me Chube uiie ulia, ba kle
gerule alin allabi ba Chube uiie, agwa
gire ta me kle Chube ole. 57 ;Mineade
ba me mo ta gbe ulia Chube ole age
no ama takalin kare, ene ba me jiske
Chube gwa giti? 38 Ale gerule ba jiske
daba gwealege age gweale me no ama
ole giti, daba e ba dbe chugagwalla ng-
wadi ba gbale jiske chugagwallage, daba
age ene ba ole ma no jonkare ba mo
ta gbadale no kwian ba dbanga ole, ba
gerule no ama ole: “Cha me ta jogekalin
chugagwalla ngwadi, ma no cha alin cha
agedu me no che chege e trage modi ta
no giti aini jonkare, gire ene ulita fage
chege no trate ba tale kaire cha tale, ene
ba me cha gbe jiske chugagwallage.” Ba
gerule ene ba dbanga ole jonkare, gire
kwian ba dbanga me ba dbe chugag-
walla ngwadi, ene chugagwalla me ba
kete kwian guardia dongage tkale skage.
59 Cha gerule ba ole, guardia donga ba
tke skage ba mi hage joge siere ne ng-
wadige blike, ngeru ba igi ulita ba agedu
me no daba ole fianalla ketadale mo giti
gire ene ba fiage skachienga. E kare ene
ba mo ta gbadale no Chube ole nege,
ene ba me chege jiske Chube gwa giti,
ene Chube mi ba gbe ji chuge ba agedu
me no gdale —Jesu gerudubi ene ulita
kwian nglea ulita ole.

Jesu geru fiachuge
gli kada higuera giti
1 3 E suiale kwian gweale chku
Jesudi gerule Jesu ole kwian
chugagwalla gobernador kada Pilato
giti, ama gerudu Jesu ole:

—Pilato kwian kagu kwian nga
Galileamu gweda, Pilato kwian bea
tugangunga bda beaske gugle Chube
gwa giti u gerungwa Chube olege una
Jerusalénge.

2 Jesu gerudu:

—¢Ba tafiachuge mine e giti? ;Ba
taflachuge kwian toinga nga Galileage
ulitaske kwian jokeda alin allabi agenga
me no tanre malen ama guleda ene?
3 Cha gerule me dale, kwian ulita agenga
me no. Ba ulita bai me mo ta blite
Chube ole ba be jogeda gire ba ofa be
kle sugekare Chubege diali chui tangle.
4Nga soli kada Siloége una Jerusalénge
u gbaite kweri jeike ngafia kledu, u
e jo chke dba kwian gdataboko giti
gdapa ulita giti, kwian e ulita jokeda u
kote. ¢Ba tafiachuge mine e giti? ;Kwian
toinga una Jerusalénge ulitaske kwian
gdataboko giti gdapa e alin allabi agenga
me no tanre malen ama jokeda ene?
5Cha gerule me dale, kwian ulita agenga
me no. Ba ulita bai me mo ta blite Chube
ole ba be jogeda gire ba ofia be kle sug-
ekare Chubege diali chui tangle.

6Jesu gerudu ene ulita gire Jesu
geru na fachugu kwian ulita alin, Jesu
gerudu:

—Cha geru nachuge bage ai kare: On-
bre gdaite gli kada higuera tku deage, gli
e tigedu gli jo kweri. Gli maufia jo gwage
gli edi deage gli gbachiu gweale itadale
o me, gli maufa jo chke deage gwagedu
glidi, gligha me skwendu amage. 7 Gli
maufia chagedu chura gdamai deage
gligba nate, gligha me skwendu amage,
malen ama gerudu kwian gli mananga
ole: “Cha chagedu chura gdamai gligba
nate jwandale, gligba me skwendu chage
ni gbaite. Ba gli e date, ngwale gli kle
dbi gai gli me gbachie.” 8 Kwian gli man-
anga gerudu kwian gli mauia ole: “Ba
gli chuge ngwadi chura na gdaite, cha
be nga lite trate ulita glidi tangle, cha be
mnugda bate glidi tangle, ? ene gli fiage
gbachie, agwa gli me gbachie ba fage
cha kage kwaite gli date.”

Jesu geru fiachugu ene kwian higuera
maufia giti, ene be suge kwiange kwian
ta me no kwian me mo ta blite Chube

ole Chube be ama gbe ji chuge kwian
higuera maufia higuera me no datangu
kare, kwian ene be chege sugekare
Chubege diali chui tangle.

Muinga oga dolla kote sbali chura

gdataboko giti gdapa,
Jesu ama dodade

10Bitaite chui na undege chuiage
Jesu kledu kwian tke tangle u mo
litangwa Chube gerua jwanngwage.
IIMuinga oga gdaite kle eni Jesu
gerua keruchuge, muinga e nu ogaba
sbali chura gdataboko giti gdapa, ama
chagedu kwebanga kaboge, me fiadu
chage kwian kle chage kare, dolla ama
gbu oga malen ama chegu ene kwe-
banga. 12 Jesu gwagedu muinga edi Jesu
muinga kadu mo gitigu. Muinga chku Je-
sudi, Jesu gerudu muinga ole:

—Nege ba me chege oga dare, ba be
chege toi no.

13 Jesu gerudu ene gire ama ko gbu
muinga giti, sugeti muinga cheguni no
trate nge kare. Gire muingadi nga chegu
suga noare, muinga gerudu no no Chube
giti. 14Jesu muinga dodadu ene gire
kwian u mo litangwa Chube gerua
jwanngwa mananga skochiu Jesudi Jesu
muinga dodadu undege chuiage giti,
kwian e u mo litangwa mananga gerudu
kwian ulita ole:

—Chui dereke lle boi chuia, chui ege
ba fiage chie u aige mo dodade, agwa me
no chie mo dodade undege chuiage, che
undege chuia gadale dage.

I5Kwian u mo litangwa mananga
gerudu ene gire Jesu gerudu ama ole
kaire kwian na ulita kle eni ole:

—Ba ulita ta me no, ba kle gerule
nganake ba kle age nganake. ;Mineade
ba kle tafiachuge cha agedu me no cha
muinga dodadu undege chuiage giti?
Ba ulita bda molen, bda siechie, un-
dege chuiage ba me bda chuge ngwadi

jogeda sie ole, ba bda skajwennga dbe
chi jai undege chuiage ba kle age chui
na ulita lle boi chuiage kare. 1°Ba age
ene bda alin undege chuiage kaire cha
flage age no muinga ai alin, cha fiage
ama dodade undege chuiage. Muinga
ai kwian israelita unsuialin kada Abra-
ham oindalla, dolla Satanas nu muinga
gaba sbali chura gdataboko giti gdapa,
muinga chagedu oga dolla kote chui e
ulitage. ¢Ba kle tafiachuge ma no cha
ama chuge ngwadi oga me ama dodade
undege chuiage? Ba ta me no, ba me kle
taflachuge no trate.

17 Jesu gerudu ene gire kwian ulita bai
Jesu dollale amadi nga chiu ibule, kwian
na nglea ulita gwage Jesudi nga suga
noare kwiandi Jesu giti, kwian e ulita
gerudu:

—Jesu kle age tanre noare Chube ki-
rallaske che gwa giti.

Jesu geru fiachuge
chude kada mostaza giti

18-19 jesu geru fiachugu kwian alin
mostaza chudea giti, Jesu gerudu:

—Cha geru na nachuge ba ulitage,
geru ai giti sugedale bage nege kwian
bedreare kle mo ta gbe ulia Chube gerua
gai jumale cha kle gerule giti, agwa
bdagli kwian ngle be Chube gerua gai
ulia be Chube gai mo Chugagwallale, e
salengwli kle boi mostaza chudea giti
kare. Kwian onbre joge mostaza chudea
soli gbaite skie deage, mostaza chudea e
tige joge kweri nanga tanre molen gire
bdada ngle nage ugara gbe gli e nanga
jegwale ulita toingwa. Ene kaire kwian
bai Chube gerua gai ulia kwian e Chube
gerua trage kwian na ole, ene geru e
chke ufiale kwian na tanrege, gire bdagli
kwian tanre be Chube gerua gai ulia
be Chube gai mo Chugagwallale saleng-
wli mostaza chudea soli tige joge kweri
nanga tanre molen kare.

Jesu geru fiachuge levadura giti

20-21 Jesu geru na fiachugu kwian alin,
Jesu gerudu:

—Cha geru nachuge bage ai kare:
Muinga kle pan dodade levadura ole,
ama levadura sidri tugenga harina tan-
reske gire bedre bedre harina uda be
sie kweri dodadale panle. E kare ene
kwian me Chube uiie be Chube gerua
keruchuge, kwian be geru e gai ulia,
geru e be tige ama tale, kaire Chube
gerua giti bedre bedre kwian na tanre
be Chube gai ulia mo Chugagwallale
levadura sidri harina gbe sie kweri kare
—Jesu gerudu ene ulita kwian ole Chube
gerua giti.

Jesu gerule joge toi Chube ngwadi giti

22 Jesu chagedu dare una Jerusalén
ngnagu, una ulita baini kaire Jesu
chagedu ngwadi ama kwian una emu
ulita tku tangle Chube geruage. 23 Una e
gdaitege kwian gdaite geru kadu Jesuge:

—Kwian chugagwalla, ¢kwian tanre
be tien gitiru ji chugege joge toi Chube
ngwadi o me?

Jesu gerudu kwian ulita ole:

24_Kwian tanre ta jogekalin toi
Chube ngwadi agwa kwian me mo ta
blite ulia Chube ole joge siere age me
noge, kwian ene me fnage joge toi Chube
ngwadi. Malen cha gerule ba ulita ole,
ba ta jogekalin toi Chube ngwadi ba mo
ta gbadale ulia kiraske Chube ole age no
ama takalin kare. Joge Chube ngwadi
salengwli joge tangle ugaka ka ulege
kare, 25ba me mo kira gbe joge tangle
blike ugaka ka ulege, u mauna ugaka
jege gire ba ulita be chege goga ba be
ta jogekalin gwa ba be ugaka dagenga
ba be gerule u mauia ole: “Cha chugag-
walla, ugaka degenga cha alin.” Chugag-
walla be gerule ba ulita ole: “Cha me
flage ugaka degenga ba alin, me udiale
chage ba chema.” 26Gire ba ulita be

gerule chugagwalla ole: “Ba cha ulita
ufie, cha ulita blidu ule ba ole, cha un-
allaske ba cha ulita tku tangle geruge.”
27 Chugagwalla be gerule: “Cha gerule
ba ulita ole, ¢ba chema? Cha me ba uiie.
Ugaka kle jegaba, joga siere chage, ba
ulita kwian agenga me no tanre.” 28-29U
maufia be gerule ene gire ba ulita be
chege goga olire tanre ji chuge boi tirare
ngeru. Ba be chege goga, ba be iage
gwage kwian be kle Chube ngwadidi, ba
be ten Abrahamdi Isaacdi Jacobdi kaire
ba be ten kwian Chube gerua ketanga
ulitadi, agwa ba be chege siere kwian e
ulitage. Kaire ba be gwage kwian chieba
chui chie ngwangedi kwian chieba chui
joge ngwangedi, ba be gwage kwian
chieba nga na ulitagedi, kwian ulita be
kle toiba dba Chube ngwadi ule Chube
ole nga suga no ole.

30Jesu gerudu ene kwian ole gire
gerudu dare:

—~Cha gerule ba ulita ole, nege nga
dba ai giti kwian gweale kle suge moge
ma kweri dabage, Chube ngwadi kwian
ene be ma soli Chube gwa giti. Agwa
nege nga dba ai giti kwian gweale suge
moge ma soli daba nage, Chube ngwadi
kwian ene be ma kweri Chube gwa giti.

Kwian fariseo chke
mneite geru jige Jesuge

Herodes ta Jesu gwakalinda

31Jesu kle gerule ene gire kwian
fariseo chku mneite gerule Jesu ole, ama
ulita gerudu:

—Joga siere aini, ba me manade
dare, chugagwalla rey Herodes ta ba
gwakalinda.

32Gire Jesu gerudu kwian fariseo e
ulita ole:

—Jogani geru dbe kwian daba an-
blitanga ege, ba geru kete amage ai
kare cha alin: “Nege, suialin cha be kle
lle boi aini, cha be dolla jwen siere

kwiange, cha be kwian oga tanre do-
dade, gire mongikege lle cha alin boad-
ale be bidege. 33Agwa nege, suialin,
mongi cha chagedale dare una Jerusalén
ngnagu. Ama me fiage cha gweda aini,
kwian Chube gerua ketanga me fiage mo
gwangeda sugekare una Jerusalénge.”
Ba geru e kete Herodege cha alin.

34 Jesu geru kagu ene kwian fariseo
ole Herodes alin, gire Jesu chagedu lle
boi dare una Jerusalén ngnagu, jonkare
Jesu kledu tafachuge kwian ulita una
Jerusalénmu giti Jesu gerudu:

—Kwian ulita una Jerusalénmu, ba
enusulian unsuialin kwian ngle Chube
gerua ketanga guda, kaire nege Chube
kle mo gerua dbanga ngle kage ba ulita
alin, ba kle ama skie ke giti kle ama
gweda, ba kle age salengwli ba enusu-
lian ofia unsuialin agedu kare. Cha ta
olire tanre ba ulita giti, cha noare ba
ulita ole, agwa ba ulita me no cha ole.
Cha tadukalin tanre age no ba ulita alin
ba ulita manade no salengwli koi kle
soli lite ole manade mo jiga gwaru kare,
agwa ba ulita me tadukalin cha age ene
ba alin, ba me cha gau ulia. 35Malen
cha ba chuge ngwadi jogengale sugekare
chage. Cha gerule ba ulita ole, nege
gwangerugu ba mi gwage chadi dare
aini, agwa chui be chke gire ba ulita be
gwage chadi chieni nakwaite, chui ege
be suge ba ulitage Chube cha kagu ba
ulita alin gire ba ulita be gerule cha giti:
“Ama noare, Chube ama kagu nga dba ai
giti kwian ulita alin” —Jesu gerudu ene
ulita kwian una Jerusalénmu giti.

Jesu kwian gdaite oga
jingme lute ole dodade

1 4 Chui gbaite undege chuiage Jesu

jo blire kwian fariseo chugag-
walla gdaite ullage, kwian fariseo na
tanre kledu eni, kaire kwian tanre daba
tkanga tangle Moisés chadalla giti kledu
u ege, kwian e ulita takalin Jesu gbe

jiske age gweale giti undege chuiage
malen ama ulita kle eni gwage Jesudi.
2Kwian onbre gdaite oga jingme lute ole
kledu u e amafiage malen kwian kledu
kote kwian oga giti Jesu ole. 3 Jesu geru
kadu kwian fariseo ulitage kaire kwian
daba tkanga tangle Moisés chadalla giti
ulitage:

—¢Noare kwian oga dodade undege
chuiage o me? ;Moisés chadalla gerule
mine e giti?

4Kwian fariseo ulita kaire kwian ulita
daba tkanga tangle Moisés chadalla giti
chegu kamne me su jainnga. Jesu kwian
oga gau kodi, Jesu kwian oga dodadu
gire kwian oga jo chke noni, Jesu ama
kaguni gudegu. ° Gire Jesu gerudu kwian
fariseo ole kwian daba tkanga tangle
Moisés chadalla giti ole ulita:

—Ale gerule kirolla banu bda banu
joge sklienga blebitaske undege chuiage,
¢ba be lle boi chuia manade gire ba be
bda jwen keda kirolla jwen keda, o ba
be ama jwen keda blike chui e amafiage
undege chuiage? Ba mi manade dale, ba
be tai dage kirollage bdage gire blike ba
be ama jwen siere ama kle skliebanga
ngwadige.

6 Jesu gerudu ene gire kwian fariseo
kaire kwian daba tkanga tangle Moisés
chadalla giti chegu kamne me fiadu jain-
nga Jesu kalen.

Jesu geru tanre fiachuge kwian alin
kwian fariseo chugagwalla gdaite
ullage Jesu kledu blire ngwadi

7 Jesu gwagedu kwian ulita kadabadi
blire kwian fariseo chugagwalla ullage,
kwian ulita kledu toingwa no jinade
toigda dba blingwage, malen Jesu geru
flachugu kwian e ulita alin:

8 _Kwian gweale ba kade mo jwen
chuia ollade, ba joge chke chui edi gire
ba me toingwa no jinade toigda, kwian
na ma kweri ma no bage be chke, ama

toidale dba toingwa e giti. °Ba nu to-
ingwa no gaba gire kwian nu ba kadaba
fiage gerule ba ole: “Ba toingwa ai chuge
ngwadi daba na alin, ama ma kweri bage
be toi dba aini.” Kwian gerule ene ba
ole gire badi nga be chie ibule joge toi
toigda bdagli nate dba giti. 19Kwian ba
kade chui ollade, ba joge chke gire ba
toidale dba toigda bdagli giti, ene kwian
ba kadu gwage badi gire gerule ba ole:
“Cha skatemanalla, bai toi dba toigda
no ai ngerudba giti.” Kwian gerule ene
ba ole gire nga be suga noare badi ba
be toigda no kweri gai kwian kle ba ole
blingwage ulita gwa giti. 11E kare ene
kwian baige suge kweri mo tale kaire mo
gbe no kweri kwian na gwa giti, Chube
gwage kwian ene me kweri, ama ngwale
ama soli. Agwa kwian baige suge soli mo
tale kaire mo gbe kwian na chudaboan-
gale, Chube gwage kwian ene kweri.

12 Jesu gerudu ene kwian kadaba ulita
ole gire kwian nu Jesu kadaba ama ole
Jesu gerudu:

—Ba bligda dodade chui ollade gire
ba me mo skatemanalla alin kade, me
mo daballa alin kade, me mo bitallagda
alin kade, me kwian lle molen tanre kle
toi kodi ba ullage alin kade blire ba ole,
kwian e ulita lle molen tanre fiage ba
kade ama ullage blire ba ama kadu blire
kare, agwa kwian me lle molen me fiage
age ene naskuni ba alin. 13Ma no ba
bligda dodade chui ollade ba kwian ai
kare kade: Ba kwian me lle molen kade,
ba kwian me chage trate kade, ba kwian
me ten kade blire ba ole. 14 Ba kwian ene
kade gire nga be suga no badi, kwian
ene blire ba ole me fiage ba kade ba ama
ullu kare, agwa bdagli Chube be kwian
no ulita gbeni gwade chuia, chui ege nga
be suga noare badi, ba agedu no kwian
alin nga dba ai giti fianale Chube be age
no ba alin nga ngafa giti —Jesu gerudu
ene kwian nu Jesu kadaba ole.

15Kwian tanre kle toiba dba bling-
wage Jesu keruchugu gerule ene gire
kwian gdaite gerudu Jesuge:

—Chui be chke gire nga be suga no
no kwiandi kwian bai joge toi Chube
ngwadi nga ngana giti, nga ngana giti
Chube ngwadi kwian e be kle ule Chube
ole kwian e be nga ollade nga suga no
ole.

l16Kwian gerudu ene ama Kkledu
taflachuge mau giti ama agali be kle ule
Chube ole be nga ollade nga ngaiia giti.
Chku unale Jesuge kwian gdaite e kle
taflachuge ene mau giti, Jesu gerudu
ama ole:

—Cha geru nachuge bage ai kare:
Kwian gdaite u maufa chui gbu nga ol-
lade, ama kwian ngle kadu blire ule,
ama bligda jinangu ngle kwian kadaba
ulita alin. 17 Chui ollade chku, bligda
klebi biale, gire u maufia kwian lle
boanga ama alin gdaite kagu geru jige
kwian kadaba ulitage bligda kle bialebi
gutadale. Kwian lle boanga jo, ama
gerudu kwian kadaba ulita ole: “Nege
ba chie nga ollade, bligda kle biale
gutadale.” 18 Kwian lle boanga jo chke
geru kete kwian kadaba ulitage gire
kwian kadaba ulita gdaite gdaite gerudu:
“Ba chugagwalla chui gbu nga ollade,
ama cha kadu, cha gerudu ama ole
ima cha nage joge chui ollade ama ole,
agwa gire nege cha me fage joge.”
Kwian ngeru gerudu: “Cha dbi giguy,
cha jogedale tienda dbidi malen cha
me flage joge nga ollade ule. Gerule
ba chugagwalla ole cha me fiage joge
blire ama ole, cha lle na boadale mo
alin.” 1Na gerudu: “Cha chbi gigu
gdataboko lle boagda, cha jogedale ama
chuge ama lle boi no o me lle boi
no, malen cha me fiage joge blire ule.”
20 Na gerudu: “Cha mo jun nege sugeti,
cha me muinga jigakalin gballa malen
cha me fiage joge.” 2lKwian kadaba
ulita gdaite gdaite gerudu salengwli ene

kwian lle boanga ole, lle boanga joni jo
chkeni chugagwalla ngwadi geru tragu
ulita chugagwalla ole, gire chugagwalla
skochiu tanre kwian kadaba ulita ole,
chugagwalla gerudu kwian lle boanga
ole nabitaite: “Joga jrite jon kaire kaire
unaske kwian na jinade, ba kwian me
lle molen kade, ba kwian me chage trate
kade, ba kwian me ten kade. Joga kwian
ene kade nga ollade cha ole, ba chieni
kwian ene dbe.” 22Lle boanga jo, ama
agedu ulita chugagwalla ama kagu kare,
gire kwian lle boanga chkuni gerudu
chugagwalla ole: “Cha chugagwalla, cha
chkuni kwian ngle dbe, agwa nga bebi
kwian na alin, bligda kle kwian na alin
kaire.” 23 Chugagwalla gerudu kwian lle
boanga ole: “Joga jrite blike kwian me
kle toi unaske nate, ba jrite jon kaire
kaire ba ten ngwange ba kwian kade, ba
gerule kwian e ulita ole ama chiedale
blire nga ollade cha ole, kwian e ulita
chke gire u be chke ete kwian ole. 24 Cha
gerule ba ole, cha kwian ngeru kadu
blire, kwian e ulita ni gdaite be cha blig-
dalla gute nga ollade cha ole.”

Jesu geru fachugu ene ulita kwian
fariseo ullage Jesu blidu ngwadi gire
Jesu jo dare una Jerusalén ngnagu.

Kwian bai ta chagekalin Jesu
ole ama ta dbadale

ma no Jesu ole kwian na ulita olege

25 Jesu kle chage jonkare, kwian tanre
jo ule Jesu ole, Jesu gwagedu kwiandi
chage mo nate gire Jesu gerudu ama
ulita ole:

26__Kwian bai ta chagekalin ulia cha
ole age cha takalin kare diali, kwian ene
mo ta dbadale ma no cha ole mo bital-
lanu ulita olege, kwian mo ta dbadale
ma no cha ole mo fienua olege mo chebia
olege mo muiralla olege mo kirogwalla
olege mo daballa olege mo ibotea olege
kaire mau olege, kwian bai mo ta dbe

no ene cha ole fiage chage ulia cha
ole age cha takalin kare diali. Agwa
kwian bai me tafiachuge cha giti ngeru
taflachuge kwian na ulita giti ngeru,
kwian ene me kle mo ta gbe age cha
takalin kare ama me fiage chage cha ole.
27 Kwian bai ta chagekalin ulia cha ole
me fiage tafiachuge mau giti ngeru, ama
mo ta gbadale cha alin ole age ulita cha
takalin kare, kwian ene boi daga ngwale
cha giti me tallade, kwian ene kle mo
ta gbe age cha takalin kare ama fage
chage cha ole. 28 Ale gerule ba gweale
ta u kweri jeike ngafna dodakalin, ngeru
ba be tafiachuge: “¢Cha be lle ulita u
dodagda gige kwabaige?” Ngeru ba be
igi banu ten ulita, ene chke uiale bage
igi be Aage lle ulita gigagda o me. 29Ba
me age ene ngeru ba lle gige blike u
dodagda igi mi fiage ba ole, u mi joge
ka giti ba ole, kwian ulita be gwage
badi, kwian be gide badi, 3%kwian be
gerule me no badi: “Kwian e u dodadu
me fiadu u gbe ka giti, ama ta kirogwa
kare me taflachugu kwian juma kare, me
fladu u dodade ulita, ama koladu ng-
wale udi.” 31 Ale gerule kwian chugag-
walla giti, chugagwalla nga nage be chie
dole chugagwalla nga gdaite ole, ngeru
chugagwalla gdaite be guardia donga
ten nate ulita biale, guardia donga ngle
diez mil, donga nga nage ma ngle veinte
mil, ¢donga diez mil fage kirachke
donga veinte mildi? 32Suge chugag-
walla gdaitege donga diez mil me fiage
kirachke veinte mildi, chugagwalla na
donga ma ngle veinte mil molen kle
bate gire chugagwalla donga ma bedre
diez mil ole be kwian mneite gai be
kage geru jige chugagwalla na kwian
donga veinte mil olege: “Che me kira
bate, che chegedale ta no ole modi.”
33Guardia donga ulita bebi kira bate
gire chugagwalla gdaite kle tanhachuge
ngeru be boi bdagli giti, ene kaire ba
ulita bai ta chagekalin cha ole, ngeru ba

tanachugadale no chage cha ole giti ulia
ba be nage mo ta gbe kiraske chage diali
cha ole me mo tallade, ba ta me kle biale
ba llea ulita chuge ngwadi chage cha ole
gdale, ene ba me fiage chage cha ole.

34 Jesu gerudu dare:

—Cho mana noare, agwa cho joge
skeke gire cho ene me fiage jwliteni
naskuni bale gutadale. 35 Cho sketigeda
me no, ¢lledale kwian cho ene oge?
Kwian me cho ene oge dale, kwian cho
ene mlienga, cho ene ngwale. Ene kaire
kwian bai me kle mo ta gbe tafiachuge
ngeru cha giti age cha takalin kare,
Chube gwa giti kwian ene salengwli cho
sketigeda me no cho ngwale kare.

’Kwian bai ta Chube gerua ufiakalin
kwian ene cha kerua gbadale gdadi —
Jesu gerudubi ene kwian ulita kle chage
ama nate ole.

Jesu geru nachuge bda oveja
gdaite jogebanga giti

1 5 Bitaite kwian ulita igi ganga

chugagwalla emperador nga Ro-
mamu alin kaire kwian na tanre agenga
me no jo chke mo lite Jesu kle ng-
wadi Jesu keruchuge gerule Chube giti.
2Kwian fariseo mneite kaire kwian
daba tkanga tangle Moisés chadalla giti
mneite kledu gwage kwian ulita kledu
mo lite Jesu oledi gire ama gerudu
modige Jesudi kwian ulita kle mo litaba
giti:

—Onbre e kle age me no, ama kle mo
ta dbe no kwian agenga me no ole kle
kwian agenga me no ulita gai ngwange
no, diali ama kle blire ule kwian agenga
me no ulita ole.

3Kwian fariseo mneite alin Kkaire
daba tkanga tangle Moisés chadalla giti
mneite alin Jesu geru ai flachugu, Jesu
gerudu:

4_Ba ulita kle aini gweale bda oveja
ngle molen cien, gire bda oveja gdaite jo-
gengwa ba ngeru, ¢ba be age mine? ;Ba

be ta jogenga oveja gdaite jogebanga giti
be oveja gdaite chuge ngwadi jogenga?
Ba oveja maufia mi ta jogenga ovejage,
ba be oveja na dare noventa y nueve
jige litaba ole ngmadi nga oveja man-
angwage gire ba be joge oveja gdaite jo-
gebanga jinade nate, ba be oveja jinade
tanre gire oveja skwen bage. ®Oveja
skwen bage ba oveja gai ba oveja mlie
kwligage nga suga no ole oveja giti.
6Gire ba chieni oveja dbe gudegu, ba
chkeni gude gire ba mo skatemanalla
ulita kade kaire ba kwian na ulita kle
toi kodi ba ullage kade, gire ba gerule
kwian e ulita ole: “Bai nga ollade cha
ole oveja ai giti, nga suga noare chadi
oveja giti, oveja jongwa cha ngeru, cha
oveja jinadu, oveja skwendu chage. jAle
oveja ollade nga suga no ole!” 7 Nga dba
ai giti ba mo ta dbe ene oveja jogebanga
ole, e kare ene nga suga no nga ngafia
giti kwian gdaitre alin joge siere age
me noge mo ta blite Chube ole giti, nga
ma suga no kweri nga ngafia giti kwian
e gdaite giti kwian na ulita noventa y
nueve gitige, kwian noventa y nueve
ulita tafiachuge ama ta no trate Chube
gwa giti, kwian e ulitage agali suge ama
kle age no ulita malen ama me mo ta bli-
tadale Chube ole —Jesu geru hachugu
ene oveja gdaite jogebanga giti.

Jesu geru fachuge igi gugataboko
gugaite jogebanga giti

8 Jesu geru na fiachugu kwian fariseo
ulita alin kaire kwian daba tkanga tangle
Moisés chadalla giti ulita alin:

—Muinga gdaite igi molen
gugataboko, igi e gugaite jogenga
muinga ngeru, ¢muinga be age mine
igi e nate? Muinga be jichra gwadege,
jichra giti muinga be igi jinade nate
trate gwa ugdo jegwale, muinga be
nga lite ulita gwa tangle, bdagli ene
igi be skwen nate muingage. °Igi be
skwen nate muingage gire muinga be

skatemanalla ulita kade, kaire be kwian
na ulita kle toi kodi ama ullage kade, be
gerule kwian ulita ole: “Nga suga noare
chadi. Bai nga ollade cha ole igi giti, igi
jongwa cha ngeru, cha igi jinadu nate,
igi skwendu chage. jAle igi ollade nga
suga no ole!” Muinga be gerule ene
kwian ole be kwian kade nga ollade
nga suga no ole. 19Cha gerule ba ole,
ene kaire nga ma suga no lle boanga
Chube alin nga ngafia giti tanredi kwian
gdaitre alin ole joge siere age me noge
mo ta blite Chube ole giti.

Jesu geru flachuge kirogwa me
filenua gai dage giti

11 Kaire Jesu geru na fiachugu:

—Kwian onbre gdaite kirogwa on-
bre molen gdaboke. 12Kirogwa daba
nate gerudu flenua ole: “Tata, bdagli
ba be chude girabate bda girabate dbi
girabate ulita cha ole cha daballa ole,
ba e bonga chanu kete chage nege, cha
me ta manakalin.” Kirogwa daba nate
gerudu ene fienua ole gire fienua chude
girabatu bda girabatu dbi girabatu ulita
kirolla boke ole, fienua lle ngle ketu
kirolla bokege. 13 Jo chuia kaire kirogwa
daba nate chude, bda, dbi maunu ulita
chbadu, gire ama igi gau ngle lle e ulita
flanale. Ama jo toi bate nga nage, jo
chke nga batege gire ama me mo ta
gbu chage trate, ama igi kagunga ulita
lle tanre ngwale giti. 14Ama igi ka-
gunga ngwale ulita gire bli kweri chiu
nga ege kwian ulita alin, kwian onbre
e chegu me igi molen ama bli chugu
tanre. 15Ama ole igi me, ama chagedu
kole malen ama jo lle boi jinade boad-
ale kwian onbre gdaite lle molen kle
toi nga ege ngwadi, onbre e kle toi
nga ege lle boale ketu amage boad-
ale, ama chunchi manadu onbre e alin.
16 Ama kle chunchi ulle gligbadi, ama bli
ole tanre ama takalin chunchi bligdalla
gute tike, agwa ama alin ni gligba keta

gutadale. 17 Ama jogeda dare bli ole gire
ama tachku mo fienuage, ama gerudu
mo tale: “Llani cha fienua jwiage bligda
tanre no gutadale, kwian lle boanga cha
fienua alin ulita kle blire no, cha ama
kirolla aini cha jogeda bli ole. 18 Cha be
jogeni cha nenua ngwadi, cha be gerule
cha fienua ole: ‘Tata, cha agedu me no
Chube dollale ba dollale kaire, 19 chage
suge cha me agedu no ba ole malen
cha takalin ba me cha gaini mo kirol-
lale, agwa ba cha gai kwian lle boanga
ba alin.”” 20 Ama gerudu ene mo tale
gire ama mo gbu biale ama joni jonkare
ama filenua nate, ama jo gwagudeguda
bate jonkare fienua gwagedu mo kirol-
ladi chieni gwagudeguda, fienua ta sug-
edu tai dage tanre mo kirollage, fenua
jritedu ama ngwange, fienua ama gau
ngwange nga suga no ole, fienua ko bliu
kirolladi, fienua kirolla sobadu. 21 Gire
kirolla gerudu fienua ole: “Tata, cha
agedu me no Chube dollale ba dollale,
chage suge cha me agedu no ba ole
malen cha takalin ba me cha gaini mo
kirollale, ba cha gai kwian lle boanga
kare ba alin.” Nenua gerudu kirolla ole:
“Ba cha kirolla chanu, ba me tallade cha
ngeru, ba cha kirolla, cha no ba ole.”
22Nenua gerudu ene mo kirolla ole gire
gerudu kwian lle boanga ulita ole: “Joga
fiometragda no jwen blike cha kirolla
alin, ba ama ngama tke no, lle tkale
koge jwen tke ama koge, kaire zapato
tke ama serage. 23-24Ba joge chbi ma
blodi jwen, ba chbi gweda. Ale blire ule
cha kirolla ole, ale nga dbe suga no cha
kirolla ole. Cha kirolla ai jongwa chage,
cha tanachugu ama jokeda. Me dale ene.
Ama kle gwade, nege ama chkuni aini
chadige. jAle cha kirolla chuia ollade
ule!” Kwian ulita lle boanga tale nga
chegu suga no, ama ulita chui olladu ule
kirogwa fienua ole kirolla chkuni giti.
25°Kirolla daba ngeru kledu lle boi
deage, ama chiuni gudegu chku kodi uge

gire ama ologe sugedu kwian kle lle da-
genga kwian ulita kle nga ollade skwen
gdate. 26Kirolla e lle boanga gdaite kadu
mo gitigu gire geru kadu amage: “¢Kle
boi mine gwa?” 27Kwian lle boanga
gerudu: “Ba daballa chkuni noni gudeni
ba fienuadi, malen ba fienua kle ba da-
balla chuia ollade, ba fienua chbi ma
blodi gwanguda ba daballa alin gutadale
ule.” 28Daballa ngeruge geru e chku
ufiale gire ama skochiu tanre mo tale,
ama me mo ta gbu joge gwa daballa soli
kle ngwadi, ama chegu bate sugekare
uge. Bdagli fienua jo agali kirolla juma
jwen gudegu, fienua gerudu kirolla juma
ole: “Bai cha ole gwa ba daballa chkuni
chuia ollade.” 29Kirolla juma gerudu
fienua ole: “Cha mi joge gwa ba ole ba
kirolla soli chuia ollade. Sbali chura ngle
cha kledu lle boi no ba alin, cha ba gau
dage no diali, gire mau tale ni ba bda
soli gdaite ketu gwaleda chui olladale
cha alin blire ule cha skatemanalla ole.
30 Ba kirolla soli me no ba ole me ba gau
dage, ama ba igia junnga ulita ama ba
igia kagunga ngwale muinga tanre me
nodi, nege ama chkeni gire blike ama
alin ba chbi blodi gwanguda gutale ama
alin.” 3!Kirolla juma ka bo ene fienua
ole gire fienua gerudu kirolla ole: “Cha
kirolla, ba me ka boi ene cha ole, ba diali
kle cha ole, lle chanu ulita banu. 32 Agwa
ba daballa jogebanga ama chkuni, noare
che ama chuia ollade ta no ole ama ole
ule, che nga dbale suga no ama giti,
ama jongwa chege, che tafiachugu ama
jokeda che mi gwageni amadi, agwa
nege ama chkuni aini chedige, ama kle
gwade malen noare che ba daballa chuia
ollade, che mo ta gbale nga suga no
chui ollade ba daballa giti” —Jesu geru
flachugu ene ulita kwian fariseo alin
kaire kwian daba tkanga tangle Moisés
chadalla giti alin.

Jesu geru nachuge kwian igi
mananga me no giti

1 6 Jesu geru fiachugu kwian geru
jwannga amage gdataboko giti
gdaboke alin, Jesu gerudu:

—Kwian onbre gdaite igi molen tanre
kaire lle molen tanre. Ama kwian igi
mananga gdaite gbu igi amanu kaire lle
ulita amanu manade. Kwian na gwagedu
igi manangadi me kle igi manade no
gire kwian e jo geru kete igi mauifiage,
kwian gerudu: “Kwian igi mananga ba
alin me kle igi manade no, ama kle
ba igia kagenga tanre ngwale.” 2Kwian
igi maunage chku ufale kwian igi man-
anga me kle lle boi no gire kwian igi
maufia kwian igi mananga kadu geru
trage. Kwian igi mananga chku kwian
igi maufiadige, gire igi maufa gerudu
igi mananga ole: “Cha ole gerudre ba
me kle mo ta gbe cha igia manade
no, cha takalin ba lle bo ulita chadalla
kete chage, nege gwangerugu ba mi
lle boi cha alin dare, nege cha ba
mlienga.” 3 Kwian igi maufia gerudu ene
gire kwian igi mananga tafiachugu mo
tale: “;Nege gwangerugu cha be age
mine? Cha chugagwalla mi cha gbe lle
boi dare, cha me nage lle na boi mo alin
toigda, cha kira me chude ngama gbe,
kaire nga chie ibule chadi igi kade kwian
nage mo alin toigda. ;Cha be age mine?”
4Kwian igi mananga kle tafiachuge ene
gire ama tachku ama be age mine, ama
taflachugu mo tale: “Nege cha be age
no kwian na alin, ene kwian e ulita be
cha gai ngwange no ama ullage cha mi
kle lle boi dare igi maufa alin gire.”
5Igi mananga tafiachugu ene mo tale
gire ama daba na jiskenga igi maufage
kadu gdaite gdaite geru trage ole, kwian
jiskenga ngeru chku igi manangadi, igi
mananga geru kadu daba jiskenga ege:
“¢Ba jiske mangire cha chugagwallage?”
6Kwian jaindunga: “Cha jiske kin ba-

jrilella ngle cien.” Kwian igi mananga
gerudu: “Chada degaba ba jiske giti kle
ai gerule ba jiske kin bajrilella ngle
cien, nege ba chada dege ba jiske kin
bajrilella ma bedre cincuenta alin al-
labi.” 7 Kwian jiskenga na chku igi man-
angadi, igi mananga geru kadu am-
age: “¢Ba jiske mangire cha chugag-
wallage?” Kwian jaindunga: “Cha jiske
trigo sakolla ngle cien.” Kwian igi man-
anga gerudu: “Chada degaba ba jiske giti
kle ai gerule ba jiske trigo sakolla ngle
cien, nege ba chada dege ba jiske trigo
sakolla ma bedre ochenta alin allabi.”
81gi maufiage chku ufiale igi mananga
tachku blike age no kwian jiskenga ole
gire igi maufa gerudu no igi mananga
ole: “Ba chuga no no, ba tafiachugu blike
age mo alin, e no.”

Jesu geru fiachugu ene gire gerudu
dare kwian geru jwannga ole:

—Kwian me Chube uiie tachke age ma
blike daba na alin ene daba na fiage
ama chudaboi naskuni, ama kle mo ta
gbe blike age ta giti daba na alin, kwian
Chube ufie me age ene. 9 Cha gerule ba
ole ba bai Chube gai ulia, ba igi molen
ba kwian me lle molen chudaboadale igi
e giti, ene kwian e be ba gai mo skatem-
anallale. Lle ulita banu be bidege, ba mi
chege lle molen gire ba tachkedale chui
be chke gire Chube be ba gai ngwange no
nga ngaia giti be age no ba alin ba daba
me lle molen chudaboi nga dba ai giti
fianale. 19Bai mo ta gbe ulia lle bedre
boi no kaire be mo ta gbe ulia lle ngle boi
no, bai me mo ta gbe ulia lle bedre boi
no kaire mi mo ta gbe ulia lle ngle boi
no. 11 Nga dba ai giti ba me mo ta gbe
ulia ba igia manade no, me age no igi
ole, gire Chube mi lle noare nga ngaia
giti kete bage. 12Ba me ta gbe ulia igi
daba nanu manade no, ;chema be ta igi
ketakalin bage ba alin age ole ba takalin
kare? Ba me mo ta gbe ulia igi daba
nanu manade no, ene kaire ba mi mo

ta gbe igi maunu manade no. 13Kwian
lle boanga gdaite me fiage lle boi no
chugagwalla boke alin. Lle boanga mo
ta gbe lle boi no chugagwalla gdaite alin
ama me fiage lle boi no chugagwalla na
alin kaire. Lle boanga lle boi chugag-
walla boke alin gire ama be mo ta dbe
no chugagwalla gdaitre alin ole, chugag-
walla na ole ama mi mo ta dbe no dale,
ama be jainchke chugagwalla edi. Ene
kaire ba mo ta gbadale tafiachuge lle boi
no Chube alin me tafiachuge diali igi gai
giti lle lite ole ngle mau alin giti, ma no
ba mo ta gbe tafiachuge Chube giti alin
allabi toi ama takalin kare. Ba mo ta dbe
no igi alin ole me fiage mo ta dbe no
Chube ole, ma no tafiachuge Chube alin
giti, me tafiachuge lle boke giti ule.

14 Jesu gerudu ene gire kwian fariseo
ulita kle mo ta gbe no igi ole Jesu
keruchugu gerule ene igi giti, gire fariseo
ulita Jesu gidadu geru Jesu gerudu giti.
15 Jesu gerudu kwian fariseo ole:

—Ba ulita takalin kwian na gwage
ba kle age nodi, gire ba takalin kwian
gerule ba giti ba noare ba kle chage
trate. Ba age kwian gwa giti ene kwian
tafiachuge ba kle age trate ulia Chube
takalin kare, agwa me ufiale kwiange
ba ta mine, Chube gwage ba tadi, uiiale
Chubege ba ta mine. Ba age no kwian
taflachuge kare agwa Chube gwage ba
kwian me no —Jesu gerudu ene kwian
fariseo ole.

Jesu gerule Moisés nu
Chube gerua degaba giti

16 Jesu gerudu dare:

—Unsuialin Moisés Chube gerua
degu, geru e chegu degaba kwian ulita
alin, ene chku unale ba enusulian ofia
ulitage ama chagedale mine Chube
gwa giti. Kaire kwian tanre Chube
gerua ketanga Chube gerua tragu ba
enusulian ona ulita ole. Geru e chku
Juan-Bautista chuiage tangle gire

Juan-Bautista chuiage gwangerugu
Chube gerua jagere tragle kwian ulita
ole, geru e gerule kwian bai Chube
gerua cha giti gai ulia kaire Chube gai
mo Chugagwallale, kwian ene be toi
diali chui tangle Chube ole nga ngafa
giti. Kwian tanre kle geru e keruchuge
nga suga no ole, kwian e ulita kle mo ta
gbe ulia Chube gai mo Chugagwallale.
17E me gerule Moisés nu Chube gerua
degaba unsuialin geru e me no ba kle
toi nege alin, geru e ulita no ba ulita
alin. Nga ngafia giti kaire nga dba ai
giti, nga e ulita be bidege, agwa Moisés
nu Chube gerua degaba mi bidege dale
ni geru gbaite be bidege, geru e ulita be
chege diali chui tangle kwian ulita alin.

18°Cha gerule ba ulita ole, kwian on-
bre bai kaire mo muingalla chuge ng-
wadi gire mo jwen muinga na ole, onbre
e kle age me no Chube gwa giti, Chube
gwage e salengwli onbre e kle mo chuge
ke giti muinga e ole kare. Kaire fien-
gula nu mo muingalla chugaba ngwadi,
muinga e ole onbre na mo jwen, onbre
e kle age me no Chube gwa giti, Chube
gwage e salengwli onbre e kle mo chuge
ke giti muinga e ole kare.

Jesu geru fiachuge kwian gdaite lle
molen tanre kaire kwian oga me
lle molen kada Lazaro giti

19 Jesu gerudu ene kwian fariseo ole
gire Jesu geru fachugu ama ulita alin,
Jesu gerudu:

—Kwian onbre gdaite igi molen tanre
lle molen tanre, diali chui gdale ama
kle toi no kle bligda tanre no gute
kle mo ngama tke fiometra noareske.
20Kwian na kada Lazaro, ama me lle
molen, ama oga, ama uda tuge nate
jingme ole, diali ama kle toiba dba
onbre lle molen ullage goga ugakage.
2l14zaro bli ole kle bligda manade
ugakage, kwian lle molen bligdalla bita
jwatenga dba Lazaro bligda bita ene

jwankalin nate mo alin gutadale, ama ta
unchkekalin ngle kwian lle molen blig-
dalladi, agwa bligda maufia ni bligda
sidri kete Lazaroge. Kaire to ngle chke
amadige, to ama uda tugebada denga.
22 Jo chuia kaire gire Lazaro jokeda, lle
boanga Chube alin nga ngafia giti ngle
Lazaro ofia du Abraham ofia kle ng-
wadi nga noarege kwian no ofia kle toi
ngwadige. Kwian lle molen tanre kaire
jokeda, ama jaba tkere dbige, 23ama
ofia dule kwian me no ofia kle joge ng-
wadige, nga me noge jitaleske. Kwian lle
molen ofa kle boi daga ngwale nga ege
gire ama gwagedu bate Lazaro oiadi,
Lazaro ofia kle ule Abraham ofia ole
nga noarege. 24Kwian lle molen ofia
ngautu Abraham ofiadi: “Cha enusulian
unsuialin Abraham, tai dage chage, ba
Lazaro kage chi dbe cha alin sidri jadale,
cha kle boi daga ngwale tanre aini ji-
taske.” 25 Abraham gerudu: “Cha gerule
ba ole nege, ¢;ba me tachke ba kledu
toi nga dba giti ba toidu no ulita agwa
Lazaro me toidu no? Nege Lazaro kle toi
no aini, ba me dale, nege ba kle boi daga
ngwale. 26 Kaire kwian aini me fiage joge
ba ngwadi, kwian llani me fiage chke
aini cha ngwadi, kegde kweri kle cha ng-
wange ba ngwange, cha me fiage Lazaro
kage ba ngwadi.” 27 Gire kwian lle molen
ona gerudu Abraham ole: “Cha takalin
ba Lazaro kage cha bitalla ngwadi gerule
cha daballa gdatiga ole chegu llani,
28ba Lazaro kage geru kete cha da-
balla gdatiga cheguge ama ulita mo ta
blitadale Chube ole, ama ulita mo ta
gbadale Chube gai ulia, ene ama me chie
aini boi nga daga ngwalege.” 29 Abra-
ham ofia gerudu: “Cha me Lazaro kage
Chube gerua trage ba daballa ole, un-
suialin Moisés Chube gerua degu kaire
kwian ngle Chube gerua ketanga Chube
gerua degu, ba daballa chada e ulita
molen, Chube gerua degaba chada ege
ba daballa mo ta gbadale gai dage.”

30Gire kwian lle molen ofa gerudu:
“Ulia ama Chube gerua degaba molen,
agwa ama me kle geru e gai ulia, ma
no kwian jogebada chkeni gwade jogeni
nga dba giti geru jige amage gerule no
ama ole ama Chube gerua gadale ulia,
kwian jogebada chkebani gwade gerule
ene ama ole gire ama be mo ta blite
ulia Chube ole.” 31 Abraham ofia gerudu:
“Moisés nu Chube gerua degaba, kwian
Chube gerua ketanga nu Chube gerua
degaba, ba daballa me kle geru e gai ulia,
kaire agwe ene ama mi kwian jogebada
chieni gwade gerua gai ulia.” Abraham
ona gerudu ene ulita kwian lle molen
ona ole —Jesu geru fiachugu ene ulita
kwian alin.

Jesu kwian geru jwannga
gdataboko giti gdaboke

tke tangle geru gwealege

1 7 Jesu gerudu kwian geru jwannga
gdataboko giti gdaboke ole:

—Diali lle me no be kle nga dba ai giti,
kwian be ta agekalin me no. Kwian bai
age me no daba na ole daba gbe age me
no, kwian ene be boi daga ngwale be ji
chuge tanre daba gbe age me no gdale.
2Ma no kwian daba gbanga age me no
ene alin joge mliaba ble jereske ke kw-
eri lugaba mo siroge, ene kwian e be jo-
gekeda mi chege dare daba nu cha gerua
gaba ulia me sbali gbe ta blite age me no
joge siere cha geruage. 3Ba ulita mo ta
gbale chage ta giti me daba na gbe age
me no.

"Cha gerule ba ole, daba Chubenu age
gweale me no ba dollale ba ka boadale
ama ole ta no giti ama kle age giti, ama
ba keruchuge mo ta blite ama gerule ba
ole: “Cha me age dare me no ba dol-
lale”, gire ama agedu me no ba talla mli-
adalenga. 4 Chui gbaite ama age me no
bitaguke ba dollale gire bitaguke ama
mo ta blite chke gerule ba ole: “Cha me

age dare me no ba dollale”, bitaguke
ama agedu me no ba dollale ba talla
mlienga.

5Jesu gerudu ene gire kwian geru
jwannga Jesuge ulita gerudu Jesu ole:

—Cha Chugagwalla, cha takalin ba
cha ta gbe ma ngle no Chube gerua gai
ulia.

6 Jesu gerudu:

—Ba mo ta gbe sidri alin Chube gerua
gai ulia gire bedre bedre Chube be ba
ta gbe ama gerua gai ma ngle, e saleng-
wli mostaza chudea soli tkakle, kle tige
kle joge kweri kare. Ba mo ta gbe Chube
gerua gai ulia ene, gire ba nage gerule
gli kweri ole: “Chieda keda, joga toi
bleske”, ba gerule ene gli ole gire gli age
ba gerudu kare.

7 Jesu gerudu dare kwian geru jwan-
nga ole:

—Ale gerule ba gweale kwian lle
boanga molen, ba ama kage lle boi deage
ama kle nga bate kle bda manade, bigwa
chieni gudegu chke gwa gire ¢ba be
gerule ama ole: “Bai toi dba aini blire
cha ole”? 8Ba mi age ene dale, ba be
gerule ama ole: “Ba bligda dodadale
cha alin cha gute, ba cha ulle ngeru
gire bigwa ba fiage blire.” 9 Kaire ba mi
gerule ama ole ama bligda dodadu giti:
“Noare ba agedu cha alin no, ba bli ji-
nadu no cha alin.” Ba mi gerule ene dale
lle boanga ole, ba ama kagu lle boi, ama
me lle bo mo ta giti ba alin. 19 Ene kaire
ba ulita lle boanga Chube alin, Chube ba
kagu kare lle boi gire ba gerudale ai kare
mau giti: “Mo ta giti cha me lle boanga
Chube alin, Chube kle cha kage gire cha
lle e alin boi allabi, ni mo ta giti agali
cha kle mo ta gbe lle boi Chube alin.”
Ba ulita tachkedale ene —Jesu gerudubi
ene ulita kwian geru jwannga gdataboko
giti gdaboke ole.

Jesu kwian gdataboko oga
kwara tuge jingmea

kada lepra ole dodade

11 Jesu kle chage dare una Jerusalén
ngnagu Jesu jo tangle nga kada
Samariage kaire nga kada Galileage.
12Jesu jo chke una solige gire kwian
gdataboko oga kwara tuge jingmea
kada lepra ole tendu Jesu ngwange,
ama ulita chegu ngaute bate Jesuge,
13ama ulita mo keru gbu kweri ngaute
Jesuge, ama gerudu:

—Jesu kwian tkanga tangle geruge, ba
tai dage cha ulitage.

14 Jesu gwagedu ama ulitadige gire
Jesu gerudu:

—Joga kwian gerunga Chube ole daba
alin ngwadi, ba ulita mo oga kaite
amage.

Kwian oga kwara tuge jingmea ole
ulita jo chage jonkare gire blike ama
ulita chegu trate, jingme ulita jongwa.
15Sugedu ama ulitage ama ulita jo
chkeni noni, ama ulita sugedu moge
ama jegwale kle no, gire gdaitre alin al-
labi mo ta gbu jogeni Jesu nate gerule
no Jesu ole jo chkeni giti, jonke kwian
gdaite e mo keru gbu kweri gerule no
Chube giti, ama gerudu:

—Chube noare, Chube mo kiralla giti
cha dodadu, nga suga noare chadi Chube
agedu giti kweri cha alin.

16 Kwian gdaite e kwian nga Samari-
amu, ama chiuni Jesu gitigu, ama jo
chke dba jongnagwa giti Jesudi fiedu
kaboge dbidi Jesu gwangeru dba gire
gerudu Jesu ole:

—Noare ba agedu no cha alin, ba cha
dodadu, nga suga no chadi e giti.

17 Jesu gerudu kwian gdaite e ole:

—¢Kwian gdataboko chegu trate siere
jingmege gdaitre alin chkuni aini?
;Gdainka kle baini? 18Ba kwian nga
Samariamu alin allabi chiuni naskuni

gerule no no Chube ba dodadu giti,
19cha gerule ba ole, chkede gdate, jo-
gani, ba mo ta gbu Chube gai ulia malen
Chube ba dodadu ba jo chkeni noni.

Jesu gerule ama chieni chuia giti

20 Chui gbaite kwian fariseo tanre geru
kadu Jesuge:

—¢Ngaminegire chui be chke gire
Chube be mo gbe kwian ulita Chugag-
walla kweri nga dba ai giti?

Jesu jaindunga:

—Chube chuia be chke ni be ufale
kwiange, edi che me ten che ten lledi
kare. 2! Kwian me fiage gwage aini gire
gerule: “Ama kle aini”, kwian me fiage
gwage eni gire gerule: “Ama kle eni.”
Cha gerule ba ole, chui e chkubi, Chube
kle nege ba ulitaske.

22 Jesu gerudu ene kwian fariseo ole
gire Jesu gerudu kwian geru jwannga
amage gdataboko giti gdaboke ole:

—Cha chiu nga dba ai giti kwian kare,
nege ba ulita kle chage cha ole, agwa cha
mi kle ule ba ole diali nga dba ai giti.
Chui be chie gire ba be takalin gwageni
chadi nga dba ai giti kwian ulita Chugag-
wallale, agwa ba mi nage gwage chadi
chui ege, cha mi kle aini, ba cha chuia
manadale dare. 22Kwian na tanre be
gerule ba ole cha giti: “Ama chkuni, ama
kle aini”, na be gerule: “Ama chkuni,
ama kle eni.” Kwian gerule ene ba ole
ama kle sole, ba me kwian ene kerua gbe
gdadi, ba me chage ama nate cha jinade
nate. 24Cha chieni chuiage me kwian
bedre alin be gwage chadi chieni, agwa
kwian ulita nga ulitage be gwage trate
chadi cha be chieni chuiage salengwli
kwian ulita kle gwage nga ko chrachien-
gadi nga ngafa giti kare. 25Ngeru nga
dba ai giti cha be boi tanre daga ngwale,
kwian tanre kle toi chui aige me cha gai
ulia, ama be mo tke cha dollale, be cha
gweda. 26 Gire cha be chieni chuiage, e
suiale kwian tanre be kle toi age saleng-

wli kwian unsuialin kledu toi age Noé
suiale kare. 27Kwian ulita toidu Noé
suiale me kledu Noé kerua gbe gdadi
me kledu tafiachuge chui be boi tirare
giti. Kwian e kledu blire, kwian kledu mo
jwen, kaire kwian kledu mo jian gbe ule,
kwian ulita kledu tafiachuge toi age di-
ali me no alin allabi, kaire kwian ulita
kledu toi nga suga no ole age me no
ulita giti diali, me kledu tafiachuge chui
be boi tirare giti. Agwa chui boi tirare
chuia chku gire Noé jo chiga du kw-
eri tadi ule mo bitalla ulita batre ole
Chube gerudu Noé ole kare, gire noi kw-
eri chiu, noi boidu tanre, kwian kle toi
ulita nga dba ai giti e suiale jokeda chi
kote, agwa Noé alin allabi tiun gitiru
mo bitalla mneite ole. 28 Kaire boidu un-
suialin Lot toidu suiale una Sodomage.
Chui ege kwian kledu blire, kwian kledu
lle chbade, kwian kledu lle gige, kwian
kledu chude skie, kwian kledu u dodade.
29 Kwian ulita kledu toi kledu lle e kare
alin boi allabi, kaire kwian ulita kledu
toi nga suga no ole ama kledu age me
no giti diali, me kledu tafiachuge chui
be boi giti gire chui chku boidale tirare.
Lot jo siere una Sodomage gire Chube
jita kagu nga ngafia giti una Sodomage
alin, jita chiu ule lle jribabita gwade kare
ole, chku nga dba giti kwianske ulita,
kwian ulita una Sodomage kugedu ulita,
Lot alin tiun gitiru. 30 Ene kaire cha be
chieni chuiage kwian tanre be kle toi
age kwian unsuialin suia toi age Noé
chuiage tangle kare, kwian tanre be kle
toi age kwian unsuialin suia toi age Lot
chuiage tangle kare, kwian ene ulita mi
kle tafachuge be boi giti, be kle toi age
me no tanre, gire chui ege sugeti ngwale
cha be chieni, kwian ene ulita be chege
boi daga ngwale tanre diali, mi fiage
tien gitiru boi tirarege. 3! Cha be chieni
chuiage kwian bai kaire skate goga tan-
gle ama me jogedaleni chiga u amanuge
lle gweale amanu gwa tangle lite ole

dbadale, ama lle ulita amanu chugadale
ngwadi gwa ama jogedale kige blike
kole. Kaire agwe kwian bai kaire skate
lle boi deage me jogedaleni gudegu,
ama jogedale kige blike gwangerugu me
joge naskuni. 32Tachkede Lot muiral-
lage ama boidu mine unsuialin, ama
tadu jogekalinni naskuni una Sodomage.
33 Kwian bai tafiachuge mau giti alin al-
labi toi no nga dba ai giti mo manade no
me tailachuge age Chube takalin kare,
bdagli kwian ene be jogengwa sugekare
Chubege be chege boi tanre daga ng-
wale diali chui tangle. Agwa kwian bai
mo ta gbe chage cha ole mo chuge ng-
wadi boi daga ngwale nga dba ai giti
cha gerua gdale, ama me mo tallade,
ama tafiachuge ma no age Chube takalin
kare, bdagli kwian ene be toi no diali
chui tangle nga ngafia giti cha ole cha
Nenua Chube ole. 34Cha gerule ba ole,
cha be chieni chuiage ngajrege kwian
boke be skate gbe ankwa gaitre alin giti,
gdaite dbabe Chube kle ngwadi gdaite ji-
gabeda ji chuge. 35 Muinga boke be skate
ke uge ule gwa, muinga gdaite dbabe
Chube kle ngwadi muinga gdaite jiga-
beda ji chuge. 3¢ Kwian onbre boke be
skate deage lle boi, onbre gdaite dbabe
Chube kle ngwadi onbre gdaite jigabeda
ji chuge.

37Kwian geru jwannga Jesuge Jesu
gerua keruchugu gire geru kadu Jesuge:

—Cha Chugagwalla, ba kle gerule giti,
¢e be boi ene baini?

Jesu jaindunga:

—Cha gerule ba ole, juntenge uiale
lle jogebakeda chegale kle baini, ne ng-
wadi junten ngle kle mo lite dba, ene
kaire kwian cha gerua gaba uliage be
chke unale trate e ulita be kle boi gire.

Jesu geru fnachuge kwian geru
jwannga alin, ene be suge
geru jwanngage ama me
skwatigedale lle kade Chubege

1 8 Jesu kwian geru jwannga am-

age tku tangle ama ulita geru-
dale diali Chube ole, ama ulita me
skwatigedale chudaboi kade Chubege.
Jesu geru flachugu kwian geru jwan-
nga amage ulita alin ene suge trate geru
jwannga ulitage Jesu kle ama tke tangle
giti, 2 Jesu gerudu:

—~Una gdaitege kwian gdaite gerunga
daba giti kle toi, ama kwian me no, me
kle mo ta dbe Chube gai dage, kaire
ama me mo ta dbe no kwian na ulita
ole. 3Kaire una e amafiage muinga me
chegu fiengulage kle toi, kwian gdaite
kledu age tanre me no muinga e dollale
gire muinga e chagedu bitangle gerule
kwian gerunga daba giti ole mo jwan-
nge giti: “Cha takalin ba cha chudaboi
cha dollage, ba ji gbe ama alin ene
ama me age cha dollale dare.” 4Sbali
muinga chagedu diali gerule ene kwian
gerunga daba giti ole, agwa kwian e me
ta muinga chudaboakalin, bdagli kwian
e tafnachugu mo tale: “Cha me Chube
gai dage ni cha no kwian ulita ole, >cha
me ta muinga chudaboakalin, agwa ama
kle chie kian gbe tanre chage aini, cha
ama chudaboadale, cha be ama chud-
aboi, ene ama me chie dare aini cha
jugeda kian gbe chage.”

6 Jesu geru fiachugu ene ulita kwian
giti gire Jesu gerudu dare kwian geru
jwannga ole:

—Kwian gerunga daba giti kwian
me no, ama me tadu muinga chud-
aboakalin ngeru, agwa ama skwatigu
muinga keruchuge gerule tanre malen
bdagli ama muinga chudabo. 7 Kwian me
no e ama muinga chudabo ene, Chube
me kwian e kare, Chube no trate ulita,
Chube ma no ulita ¢ba tafiachuge Chube

me ta ba chudaboakalin? Chube kwian
gau mau alin, kwian ene mo ta gbadale
gerule Chube ole chui gdale nga ju nga
jere, Chube mi olo jege kwian ene kerua
ngeru, agwa Chube be ama chudaboi
be age no ama alin kwian kle kade
kare. 8Kwian Chubenu gerule nga ju
nga jere Chube ole, Chube me manade,
ama kwian chudaboi blike. Cha chiu nga
dba ai giti kwian kare, cha be chieni
nabitaite nga dba ai giti gire ;kwian ulita
Chube gerua gaba be kle mo ta gbaba
gerule Chube ole Chube gerua gai ulia
chui ege?

Jesu geru fachuge
kwian fariseo gdaite giti,

kaire kwian gdaite igi ganga
chugagwalla emperador

nga Romamu alin giti

9Kwian gweale kledu Jesu ngwadi,
kwian e ulita kle tafiachuge mo giti ama
noare trate ulita kwian na ulita me ama
kare no, Jesu geru fiachugu kwian ulita
kle tafiachuge ene alin, Jesu gerudu:

10__Kwian boke jo chke u gerungwa
Chube olege gerule Chube ole, kwian
gdaite kwian fariseo, gdaite kwian igi
ganga chugagwalla emperador nga Ro-
mamu alin. 11 Kwian fariseo jagedunga
gdate gerule Chube ole, ama gerudu ene:
“Chube, nga suga noare chadi, noare cha
me kwian na kare agenga me no, cha
me skwe boanga daba ngeru, cha me mo
chuganga ke giti muinga ole daba ngeru,
ni cha kle age me no sidri kwian ai kle
ule cha ole igi ganga chugagwalla em-
perador nga Romamu alin kle age kare.
12Diali cha bage bligdage chui boke
semana gdaite gdaite tafachugagda ba
alin ole. Lle boi fianale cha igi gai, di-
ali cha kle igi e sidri kete bage.” Kwian
fariseo gerudu ene Chube ole. 13 Kwian
igi ganga kle gdate bate kwian fariseoge,

amage sugedu ama kwian me no, ama
chegu gwa tkaba dbigu me gwa gau
ngafia, ama mo batu kudegdage ta olire
ole, gerudu Chube ole: “Chube, ba ta
dbe no cha ole tai dage chage, chage
cha suge cha agenga me no.” Kwian igi
ganga gerudu ene Chube ole.

14 Jesu gerudu dare:

—Cha gerule ba ulita ole, Chube
kwian igi ganga ta blitu, kwian igi ganga
joni mo ullage Chube ole ta no giti, agwa
kwian fariseo me dale. Kwian baige suge
kweri mo tale kaire mo gbe no kweri
kwian na gwa giti, Chube gwage kwian
ene me kweri, ama ngwale ama soli.
Agwa kwian baige suge soli mo tale kaire
mo gbe daba na chudaboangale, Chube
gwage kwian ene kweri.

Kirogwa tanre dbachie Jesuge

15Kirogwa fienua kirogwa chebia
tanre chiu mo kirogwalla soli dbe Jesu
kle ngwadi, kirogwa fienua, chebia
takalin Jesu ko gbe kirogwa soli e giti
gerule Chube ole Chube age no kirogwa
alin Chube kirogwa manade no. Kwian
geru jwannga Jesuge ulita gwagedu
kwian tanredi chie kirogwa dbe Jesuge
gire ama ka bo kirogwa fenua ole
chebia ole:

—:¢Lledale ba kle chie kirogwa dbe
Jesuge? jJoga, joga siere! Ba me chie
kirogwa dbe Jesuge.

16 Agwa Jesu gerudu kirogwa fienua
ole chebia ole:

—Bai aini kirogwa dbe chage.

Gire Jesu gerudu kwian geru jwannga
ole:

—Me no ka boi kirogwa fienua ole
chebia ole, ba ama ulita chugene chie
mo kirogwalla dbe chage. Kirogwa soli
ta kle biale Chube gerua gai ulia blike,
kirogwa talla ene kare Chube takalinge,
kwian ulita bai kaire mo ta gbe ulia
Chube ole kirogwa talla ene kare ole,
kwian ene chege Chubenu, ama be toi di-

ali chui tangle Chube ole. 17 Cha gerule
ulia ba ulita ole, kwian ulita bai kaire me
mo ta gbe kirogwa talla kare Chube ole,
kwian ene me fiage toi ule Chube ole,
ama be chege sugekare Chubege —Jesu
gerudu ene kwian geru jwannga ulita
ole.

Kwian gdaite igi tanre molen
chke gerule Jesu ole

18 Kwian israelita chugagwalla gdaite
chku Jesudi geru gweale kade Jesuge,
ama gerudu Jesu ole:

—Ba kwian tkanga tangle noare
geruge, cha takalin ba gerule cha ole
¢cha llema boadale nga dba ai giti gire
ene cha fage toi no diali chui tangle
Chube ole nga ngafia giti?

19 Jesu jaindunga kwian e kalen:

—¢Mineade ba gerudu cha no? Ulia ni
kwian gdaite no trate, Chube alin allabi
no trate ulita. 20 Bage ufiale trate Chube
nu geru gbaba kwian ulita alin kwian
toidale mine Chube gwa giti, Moisés
Chube gerua e degu unsuialin, ba chada
e uiie trate, chada e gerule:

“Ba onbre mo jwanba me mo chuge ke
giti muinga na ole, ba muinga mo
jwanba me mo chuge ke giti onbre
na ole.

Ba me daba na gweda.

Ba me skwe boi daba ngeru.

Ba me geru jinade ngwale daba na
dollale.

Ba mo fienua mo chebia gai dage.”

Moisés Chube gerua degu ene unsuialin

kwian ulita alin, ba agedale ulita geru e

kle degaba kare.

21 Jesu gerudu ene onbre e ole gire on-
bre gerudu Jesu ole:

—Cha kledubi soli gwangeabi cha jo
juma gdate cha kle geru e gai dage age
ulita geru e kle gbaba kare.

22 Jesu kwian keruchugu ene gire Jesu
gerudu:

—Noare ba kle age ene, agwa cha
gerule ba ole, lle gdaite ba bebi age.
Joga lle banu ulita chbade, igi ulita lle
e nanalla ba kete kwian me lle molenge.
Ba age ene ulita gire ba chieni cha kle
ngwadi ba mo ta gbe chage cha ole diali
geru jwen chage. Gire ene ba be kle biale
joge toi diali chui tangle Chube ole nga
ngaifia giti, Chube be age no ba alin ba
agedu no fanale.

23Onbre Jesu keruchugu gerule ene,
gire ama chegu ta olire tanre, onbre e lle
molen tanre, malen ama me tadu lle ulita
chbadakalin Jesu gerudu kare ama ole.
24 Jesu gwagedu onbre lle molen tanredi
ta olire ole gire Jesu gerudu kwian geru
jwannga ulita ole:

—Ulia mnoare kwian lle molen tanre
alin Chube gerua gai ulia mo ta gbe age
ulita Chube takalin kare. Agwa kwian
me age ene kwian me fiage toi diali chui
tangle Chube ole nga ngafia giti. 25 Uiale
bage bda kweri kada camello me fiage
joge tangle agu kwebege, camello kw-
eriare, ene kaire kwian lle molen tanre
alin mnoare Chube gerua gai mo ta gbe
age Chube takalin kare. Kwian ene kle
mo ta dbe no no mo llea tanre ulita ole
malen mnoare ama alin mo ta ghbe mo
llea chuge ngwadi Chube gerua gai ulia
mo alin age Chube takalin kare, mnoare
kwian ene alin mo ta dbe ma no Chube
ole ama mo ta dbe no mo llea olege.

26Kwian geru jwannga Jesu gerua
keruchugu gire geru kadu Jesuge:

—E ene ulia mnoare age Chube takalin
kare ba kle gerule kare, gire ;chema
flage age ulita Chube takalin kare, ene
toi no diali chui tangle Chube ole nga
ngaha giti?

27 Jesu gerudu:

—Kwian agali gballa me fiage age ulita
Chube takalin kare me fiage age mau
alin agali toi diali chui tangle Chube ole.
Agwa Chube alin allabi fiage kwian kira
gbe age ulita Chube takalin kare fiage

kwian gbe toi diali chui tangle ama ole.
Chube alin allabi fiage age ulita, lle ulita
me mno ama alin boadale.

28 Gire Pedro gerudu Jesu ole:

——Cha ulita geru jwannga bage kle
chage ba ole diali geru jwen bage, cha
ulita mo llea ulita nga dba ai giti chugu
ngwadi gire cha ulita mo ta gbu chage
diali ba ole baini kaire ba kle joge ng-
wadi, cha ulita agedu ulita ba gerudu
kare onbre lle molen tanre ole.

29 Jesu gerudu kwian geru jwannga
ulita ole:

—Cha gerule ulia ba ulita ole, kwian
ulita bai kaire mo ta dbe ma no Chube
ole kwian kle mo ta dbe no mo bitalla
ulita olege mo llea ulita olege, kwian ene
ta kle biale mo llea chuge ngwadi mo
bitalla chuge ngwadi tafiachuge ngeru
Chube giti age ulita Chube takalin kare.
Kwian u chuge ngwadi, kwian mo fienua
mo chebia chuge ngwadi, kwian mo da-
balla chuge ngwadi, kwian mo kirog-
walla chuge ngwadi, kaire kwian mo ta
gbe me mo jwen muinga ole, kwian bai
mo ta gbe lle gweale o bitalla gweale
chuge ngwadi ene Chube giti tafiachuge
ngeru Chube giti age Chube takalin kare,
30kwian enege Chube be lle ma no ma
ngle kwian e nu lle chugaba ngwadige
kete amage nga dba ai giti, kaire bdagli
kwian ene be toi no diali chui tangle
Chube ole nga ngafia giti —Jesu gerudu
ene kwian geru jwannga ulita ole.

Jesu gerule nakwaite
kwian geru jwannga ole

Jesu gbabe boi daga
ngwale gwabeda giti

31 Jesu kwian geru jwannga amage
gdataboko giti gdaboke kadu sugekare
kwian ngleage gerule ama ole Jesu be
boi giti ulita, Jesu gerudu:

—Nege che be joge una Jerusalénge,
Chube cha kagu nga dba ai giti kwian

kare, una Jerusalénge cha be boi ulita
kwian Chube gerua ketanga nu chada
degaba unsuialin gerule kare. 32Cha
ketabe kwian me israelitage gwaleda,
kwian e be age me no tanre cha ole, be
cha gbe gidagda, be ka boi cha ole me
no, be jolo tke chadi, 33 be cha bate tanre
obere giska giti, be age ene ulita dagale
cha ole gire bdagli ama be cha gweda.
Cha gwabeda agwa chui mongikege cha
be chkeni gwadeni.

34Kwian geru jwannga ulita Jesu
keruchugu gerule ene Jesu be boi giti
una Jerusalénge, geru e me sugedu
gbaite amage, geru chegu skwlenre am-
age, me unale Jesu kle llema geruade
ama ole, ama tafiachugu me mi boi ene
ulia Jesu gerudu kare.

Kwian gdaite gwagwa
me Jesu ama dodade

35Jesu kledu chage una Jerusalén
ngnagu ule kwian geru jwannga am-
age ulita ole, gire Jesu jo chke kodi
una Jericge, kwian gdaite gwagwa me
kle toiba dba jonke igi kade kwiange.
36Kwian gwagwa me ologe sugedu
kwian nglea kle chage amage kodi tan-
gle, gire ama geru kadu kwian nage:

—¢Mineade kwian nglea kle chage?
¢Kle boi mine?

37 Jaindrenga kwian gwagwa me
kalen:

—Jesu una Nazaremu kle chage tangle
aini.

38Kwian gwagwa me kwian na
keruchugu Jesu kle joge tangle kodi
amage gire ama ngautu Jesuge:

—Jesu, ba kwian chugagwalla kweri
unsuialin kada David oindalla, ba tai
dage chage.

39 Kwian kle chage jonkare Jesu ngeru
ama kwian gwagwa me keruchugu
ngaute Jesuge, gire kwian ka bo jabale
kwian gwagwa me ole ama ka chitedale,
kwian ka bo ene ama ole ama me tal-

ladu ama me ka chitedu, ama mo ta gbu
ngaute gwangerugu ma ngle:

—Ba kwian chugagwalla kweri un-
suialin David oindalla, ba tai dage
chage.

40 Jesu kwian gwagwa me keruchugu
gire Jesu me chagedu dare, Jesu chegu
jagenga gdate jonke Jesu gerudu kwian
na ole chie kwian gwagwa me dbe Je-
sudige. Kwian gwagwa me dbachku Je-
sudi gire Jesu geru kadu amage:

41 __;Ba takalin cha llema boi ba alin
ba chudaboagda?

Kwian gwagwa me jaindunga Jesu
kalen:

—Cha ba gai kweri, cha takalin ba cha
gwagwa dodade ba cha gbe ten.

42 Jesu gerudu ama ole:

—Nege ba be gwagwa molen, ba mo ta
gbu ulia cha ole malen cha ba gwagwa
dodade ulita, nege ba jo chkeni noni.

43 Jesu gerudu ene gire sugetibi allabi
kwian gwagwa me fiadu ten no trate,
ama gwagwa jo chkeni ulita, gire ama
chagedu Jesu nate ta noare ole gerule
noare Chube giti. Kwian ulita gwagedu
amadi ama gwagwa molen fiage ten no
trate, gire kwian e ulita gerudu noare
Chube giti.

Jesu joge Zaqueo ullage

1 9 Jesu jo chke una Jericége, jo una

Jericoske tangle. 2 Una ege kwian
gdaite igi molen tanre kada Zaqueo kle
toi. Kwian ulita igi ganga chugagwalla
emperador nga Romamu alin Zaqueo
kwian ene ulita igi ganga chugagwalla.
3Zaqueo ta gwagekalin noare Jesudi
Jesu miamne, agwa ama me fiadu gwage
Jesudi, kwian tanre kledu ama gwang-
naru, Zaqueo kwian soli, ama me tigedu
ngafia. 4Ama ta gwagekalin noare Je-
sudi mo gwagwa giti malen ama jo jrite
ngeruda Jesu ngwange, Zaqueo jo ngafna
glige kada sicomoroge Jesu manade ng-
wange. Zaqueo kledu ngaiia glige kodi

Jesu joge tangle ngwadi gire Jesu chiu,
5Jesu jo chke Zaqueo glia gdoge gire
Jesu gwagedu nganha glige Zaqueodi,
Jesu gerudu:

—Zaqueo, bai dbigu blike, ale ba ul-
lage, nege cha be joge chege ba ngwadi.

6Zaqueo chiu dbigu blike chku dba,
nga suga noare Zaqueodi Jesu giti, ama
gerudu Jesu ole:

—Jesu, nga suga noare chadi ba joge
cha ole cha ullage nege.

Gire Zaqueo jo Jesu dbe mo ullage.
7Kwian ulita gwagedu Jesudi joge Za-
queo ullage, gire kwian ulita gerudu
modi tanre me no Jesudi Zaqueo giti,
kwian gerudu:

—Kwian agenga me no ullage Jesu kle
joge chege.

8Zaqueo jo chke gwa mo ullage Jesu
ole gire gerudu Jesu ole:

—Kwian chugagwalla, cha llea ulita
bonga cha be kete kwian me lle molenge.
Cha daba anblitu cha skwe bo daba
ngeru, daba enege cha igi keteni naskuni
na kwabaga giti dare.

9 Jesu gerudu Zaqueo ole:

—Ba kle gerule giti suge trate ba kle
mo ta gbe joge siere ba kle age me no
ulitage ba kle mo ta gbe no ulia Chube
ole, malen nege Chube ba jun siere ji
chugege ba agedu me no ulita gdale,
nege ba mo ta gbu ulia Chube ole giti
ba chege enusulian unsuialin Abraham
oindalla ulia. 1°Cha chiu nga dba ai
giti kwian kare kwian agenga me no
alin, kwian agenga me no kle jogebanga
sugekare Chubege, cha chiu kwian ene
chudaboi ta blite Chube ole, cha chiu
ama jwen siere ji chugege age me no
gdale.

11 Jesu gerudu ene Zaqueo ole kwian
na tanre kledu Jesu keruchuge, chui ege
Jesu kle kodi una Jerusalénge malen
kwian e ulita kledu tafiachuge mo tale
chui be chke sugeti gire Jesu be mo
gbe kwian ulita Chugagwallale kweri

una Jerusalénge. Kwian kledu tafiachuge
ene, Jesu kwian talla uflu nate malen
Jesu geru flachugu kwian e ulita alin,
12 Jesu gerudu:

—Kwian onbre gdaite kweri kwian na
gwage ama jo nga na batege, kwian
chugagwalla kweri nga ege be ama gbe
daba mo jwiamu chugagwallale gire on-
bre be chieni mo jwiage. 13Onbre e
bebi joge, ngeru ama kwian lle boanga
ama alin gdataboko kadu mo gitigu,
ama igi kwangle ketu gaite gaite ulita
kwian lle boanga gdatabokoge, ama
gerudu kwian lle boanga e ulita ole:
“Igi ai ole ba chege lle boi, cha be
chieni gire igi chkeba mangire ma ngle.”
Ama gerudu ene lle boanga ole gire
jo nga na batege. !4Kwian tanre ama
jwiage skochie amadi, kwian me takalin
chugagwalla kweri nga na batege ama
gbe daba ulita chugagwallale mo jwiage,
malen kwian mneite kagle ama nate
gerule chugagwalla kweri nga na batege
ole: “Cha ulita me takalin ba ama gbe
cha chugagwallale.” 15Agwa onbre e
chegu diali kwian chugagwalla, gire ama
joni mo jwiage. Ama chkuni gire ama
kwian lle boanga ama alin ulita kadu bai
kairege igi ketu lle boagda, ama ta igi
unakalin lle boanga gdaite gdaite igi gau
kwamangire dare. 16Lle boanga gdaite
chku ngeru amadige, lle boanga gerudu:
“Cha chugagwalla, ba igi kwaite ketu
chage, cha igi e gbu jrien, cha igi na
gau kwataboko ba alin.” 17 Chugagwalla
gerudu ama ole: “Ba kwian lle boanga
noare, igi bedre ole ba lle bo no ba igi
na gau ngle, ba lle soli bo no, nege cha
be lle kweri kete bage boadale, nege
cha be ba gbe kwian una gdatabokomu
chugagwallale.” 18 Kwian lle boanga na
chku amadige gerudu: “Cha chugag-
walla, ba igi kwaite ketu chage, cha igi
e gbu jrien, cha igi na gau kwatiga ba
alin.” 19 Chugagwalla gerudu ama ole:
“Ba kwian lle boanga no, nege cha be

ba gbe kwian una gdatigamu chugag-
wallale.” 20Kwian lle boanga na chku
amadige gerudu: “Cha chugagwalla, ba
igi kwaite ketu chage, cha igi ogo fiome-
tra dregaske, ene igi me jogenga ba
ngeru. 2 Cha kwachiu badi, ufiale chage
cha me lle boi no trate ba igia ole ba be
skochie, diali kwian na kle lle boi ba kle
lle e gai mau alin, ba me kle lle boi agali
ngwadi fianalla ba kle geruade nate mau
alin. Ba kwian ene malen cha tafiachugu
ma no cha me lle boi ba igia ole, cha
ba igia ogo no fiometra dregaske, nege
ba chkuni cha igi amafa keteni bage.”
22 Chugagwalla gerudu lle boanga e ole:
“Ba kwian lle boanga ta me no, ba me
lle bo igi ole cha tadukalin kare. Ufale
bage kwian me lle boi no cha alin cha
skochie, kaire ufiale bage baini cha me
lle boi ngwadi cha kle lle ene geru-
ade nate mo alin. 23E ulita ufiale bage,
¢mineade ba me su joge igi kete kwiange
igi ogakle ngwadige?, ene igi ogang-
wage kwian lle boi igi ole cha chkeni
cha igi fianalla na gai ma giti dare.”
24 Gire chugagwalla gerudu kwian na ole
kwian lle boanga me no giti: “Cha igi
ketu amage igi e jwennga ama ngeru,
kete kwian lle boanga bai igi molen
kwatabokoge.” 25 Kwian gerudu chugag-
walla ole: “Me no igi e kete kwian bai
igi molen kwatabokoge, ma no igi kete
kwian bai me igi molenge.” 26 Chugag-
walla gerudu: “Cha gerule ba ole, kwian
baige lle sidri ketaba boadale gire kwian
lle e boi no mo chugagwalla alin, kwian
enege lle na tanre ketabe boadale mo
chugagwalla alin. Baige lle sidri ketaba
boadale gire kwian me lle e boi no
mo chugagwalla alin, kwian ene ngeru
lle sidri e ulita jwanbenga ama ngeru.
27 Kaire cha gerule ba ole kwian cha dol-
lale giti, ama me takalin cha chege ama
chugagwallale, joga kwian ene jwen dbe
aini gweda cha gwa giti.” Chugagwalla
gerudu ene ulita lle boanga ama alin giti.

Jesu geru fiachugu ene kwian ulita
alin Zaqueo ullage ene suge kwiange
ama ulita mo ta gbadale lle boi no Chube
alin ama kle Jesu chuia manade ng-
wange gire.

Jesu joge chage burro soli
giti una Jerusalénge

28 Jesu geru fiachugu ene ulita kwian
alin Zaqueo ullage, gire Jesu jo chage
dare una Jerusalén ngnagu ule kwian
geru jwannga amage gdataboko giti
gdaboke ole. 29 Jesu jo chke kodi kodi
una soli bokege kada Betfagé kada Beta-
nia Ngwiskinro Jwichugalla gdoge dba.
Ama ulita jo chke ne ngwadi, gire Jesu
kwian geru jwannga amage gdaboke
kagu mo ngeru, Jesu gerudu ama boke
ole:

30 _Joga gdabonate cha ngeru una
soli kle ngeruge, ba be joge chke una
soli ege burro soli be skwen bage ba
ngwange lugabada glige, burro soli e
giti ni kwian gdaite nu chageba giti,
burro soli e ba skatrennga, ba chie burro
dbe chage. 3! Kwian gweale geru kade
bage: “;Lledale ba kle burro soli e ska-
trennga?”, ba gerule kwian e ole: “Cha
Chugagwalla takalin burro soli aige.”

32 Jesu gerudu ene ulita gire kwian
geru jwannga gdaboke e jo, amage burro
soli skwendu lugabada ulita Jesu gerudu
kare. 33Kwian geru jwannga jo chke
burro solidi, ama kle burro soli skatren-
nga dbadale gire burro soli maufa geru
kadu amage:

—¢Lledale ba kle burro
skatrennga?

34Kwian geru jwannga jaindunga:

—Cha Chugagwalla takalin burro soli
aige.

35Kwian geru jwannga boke chiu
burro soli dbe Jesu kle ngwadi, ama
mo fometralla gitiru gbu burro soli
trigda giti Jesu alin, gire kwian geru
jwannga Jesu chudabo skwen burro

soli e

soli giti, 3®burro soli giti Jesu jo
chage una Jerusalén ngnagu. Kwian
geru jwannga ulita kaire kwian na ulita
kle chage ule Jesu ole jo Jesu ngeru
mo fiometralla gitiru tren dba jonkare
Jesu gai ngwange no mo Chugag-
wallale kweri. 37-38 Jesu jo chke Ng-
wiskinro Jwichugallage gwadbigu kodi
una Jerusalénge, kwian tanre nu Jesu
gerua gaba ulia kle chage Jesu ole,
amadi ulita nga suga noare Jesu giti,
ama ulita chagedu ngaute kweri Jesu
giti:

——Cha gerule no no Chube giti, ama
kiralla giti ba lle daga ngwale no tanre
dodadu cha ulita gwa giti. Noare Chube
ba kagu nga dba ai giti cha ulita alin
cha Chugagwallale kweri, ba giti kwian
tanre be ta gbe no Chube ole, Chube
noare Chube kweri, ama kle age no tanre
cha ulita alin ba giti.

39Kwian fariseo gweale kle chage
kwian nu Jesu gerua gaba ulia ngleaske,
kwian fariseo kwian e ulita keruchugu
ngaute tanre gire kwian fariseo gerudu
Jesu ole:

—Kwian tkanga tangle geruge, kwian
ulita kle chage ba ole kle ngaute tanre,
ka boi ama ole ene ama chege kamne.

40 Jesu gerudu kwian fariseo ole:

—Cha gerule ba ole, kwian kle chage
cha ole be ka chite ke be ngaute Chube
giti no kwian kle ngaute kare.

4lJesu gerudu ene kwian fariseo
ole gire Jesu chagedu dare una
Jerusalén ngnagu, Jesu jo chke kodi
una Jerusalénge, Jesu gwagedu una
Jerusaléndi ulita gire olidu kwian kle
toi una Jerusalénge giti. 42Jesu gerudu
ta olire ole:

—Kwian una Jerusalénmu, Chube cha
kagu nga dba ai giti ba ulita alin, cha
giti Chube ta ba ta gbakalin no ama ole
ene ba me chege sugekare amage dare,
agwa ba me ta cha gakalin ulia malen me
suge bage Chube ta agekalin no ba alin

cha giti, e ulita kle ogabada kare bage.
43Chui me no be chke bage, kwian ba
dollale be gere gbe ba unalladi tangle,
kwian be mo lite badi tangle ulita, ene
ba me fiage kige. 44 Kwian ba dollale be
ba ulita gweda ule ba olia ole, be u banu
ulita skiendba ni u gbaite be chege. Chui
ai ba chuia ba cha gadale ulia, ene kwian
ba dollale me fiage ba gweda ulita, agwa
ba me ta cha gakalin ulia, malen kwian
ba dollale be chke chui gwealege be ba
gweda ulita —Jesu gerudu ene ta olire
ole.

Jesu kwian bda chbadanga kage siere

u gerungwa Chube olege

45 Jesu jo chke una Jerusalénge, jo
u gerungwa Chube olege, u ege kwian
tanre skwendu Jesuge lle chbade, Jesu
kwian e ulita kagu siere u ege, 46 Jesu ka
bo ama ulita ole:

—Uiiale ba ulitage Chube gerua de-
gaba unsuialin gerule u ai giti, chada e
gerule:

“Chube gerudu: ‘U ai chanu chegedale u
gerungwa cha ole alin allabi.”
Chube gerua kle degaba ene agwa ba
ulita kle u ai gai mo alin skwe boangwale
kwian nage, ba kle bda chbade dabage
kwangleare ene ba igi gai ma ngle mo
alin, Chube gwage e me no, e salengwli
ba kle u Chubenu gai mo alin skwe boi
daba na ngeru kare —Jesu gerudu ene

kwian bda chbadanga ulita ole.

47 Jesu kwian lle chbadanga kagu siere
u gerungwa Chube olege, gire chui gdale
Jesu kwian tku tangle Chube giti u ege.
Jesu kle kwian tke tangle ene gire kwian
gerunga Chube ole daba alin chugag-
walla kaire kwian daba tkanga tangle
Moisés chadalla giti kaire kwian chugag-
walla na, kwian e ulita mo ta gbu age
gweale mo ten modi Jesu dollale ama
ulita flage age mine gire fiage Jesu
gwangeda. 48 Agwa kwian ene ulitage

me chku boale age mine gire ama ulita
fiage Jesu gai, kwian ngle kledu Jesu ole
kle mo ta gbe Jesu gerua keruchuge ulita
no, malen kwian Jesu dollale me fiadu
Jesu gai agedale me no ama ole.

Jesu kira tanre molen,
kwian geru kade Jesuge

Jesu kle age chema kiralla giti

2 O Bitaite Jesu kledu gwa u

gerungwa Chube olege kwian
tanre tke tangle Chube gerua giti gire
kwian gerunga Chube ole daba alin
chugagwalla mneite kaire kwian daba
tkanga tangle Moisés chadalla giti
mneite chku Jesudi ule kwian israelita
chugagwalla juma mneite ole, 2ama
ulita geru kadu Jesuge:

—Ba gerule cha ulita ole, ;chema ba
kagu age ba kle age kare? ;Chema kiralla
giti ba kle age ulita?

3-4 Jesu jaindunga:

—Cha kaire agwe geru kade gbaite
bage: ¢Chema Juan-Bautista kagu?
¢Chube Juan-Bautista kagu kwian fie
chiske o kwian Juan-Bautista kagu
kwian fie chiske? Cha gerule ba ole, ba
jainnga cha kalen chema Juan-Bautista
kagu, gire cha geru kete bage chema
cha kagu age ulita cha kle age kare.

5Jesu gerudu ene gire kwian ulita bai
geru kadu Jesuge chegu gerule tanre
modi Jesu geru kadu amage giti:

—¢Che jainnga mine Jesu kalen? Che
gerule Chube Juan-Bautista kagu kwian
fie chiske gire Jesu be geru kade chege:
“:Gire mineade ba me Juan-Bautista
gerua cha giti gau ulia?” ®Agwa che
gerule kwian Juan-Bautista kagu gire
kwian ulita be che keruchuge be che
skie ke giti be che gweda gerule ene
gdale, kwian ene ulita tafiachuge ulia
Chube Juan-Bautista kagu Chube gerua
kete kwiange.

7Kwian geru tragu ene modige Juan-
Bautista giti gire gerudu Jesu ole:

—Cha ulitage me ufiale chema Juan-
Bautista kagu.

8 Gire Jesu gerudu:

—Kaire agwe cha mi gerule ba ole
chema cha kagu age ulita cha kle age
kare aini ba gwa giti.

Jesu geru fachuge kwian uva ngama

mananga me no giti

9Jesu gerudu ene kwian ole gire
Jesu geru fiachugu ama ulita alin, Jesu
gerudu:

——Cha gerule ba ulita ole, kwian onbre
gdaite uva ngama gbu, gire ama kwian
gweale gau uva ngama manangale, ama
uva ngama ulita jigu uva ngama man-
anga ulita kote gire ama jo toi nga batege
sbali. 10Chui jo sbali gire chku ufiale
uva maufiage uvagba joge dabe suia
chku, uva mauna kwian lle boanga ama
alin gdaite kagu tienda uvagba bonga
amanu kade mo alin kwian uva manan-
gage. Kwian lle boanga e jo chke uva
manangadige uvagba kade uva manan-
gage, kwian uva mananga ulita daba e
lle boanga uva mauiia alin batu jabale
agedu dagale daba e ole, uva mananga
ulita daba kaguni kole uva maufia ng-
wadi, me su uvagba kete ni malen gbaite
dabage. 11Boidu ene gire kwian uva
maufa lle boanga na kagu uvagba kade.
Lle boanga e jo chke kwian uva manan-
gadige, gire kwian uva mananga daba e
batu jabale agedu me no tanre daba dol-
lale, uva mananga ulita daba kaguni kole
lendegaba uva maufia ngwadi. 12Boidu
ene nakwaite gire uva maufia kwian
lle boanga na gdaite kagu uvagba kade
uva manangage, kaire kwian uva man-
anga lle boanga e lendegu tanre ka-
guni uva maufila ngwadi, me uvagba
ketu lle boanga ege. 13 Bdagli uva maufia
taflachugu mo tale: “;Cha age mine? Cha

be mo kirollanu kage, cha no no mo
kirolla ole, cha tafiachuge uva ngama
mananga be cha kirolla gai dage gai ng-
wange no.” Uva mauiia tafiachugu ene
malen ama mo kirolla kagu. 14 Kwian
uva mananga ulita gwagedu uva mauiia
kirolladi chie ama gitigu gire ama ulita
gerudu modige: “Kwian chiu e uva
maufla kirolla, bdagli ama be chege
ama fienua llea ulita dbia ulita maufale.
Ale ama gweda, ene lle ulita be chege
chege, che be chege uva ngama ai ulita
maufiale.” 1>Kwian uva mananga ulita
gerudu ene modige gire ama uva mauiia
kirolla gau du siere uva ngamage, gire
ama ulita uva mauia kirolla guda.
Jesu geru fiachugu ene ulita gire geru
kadu kwiange:
—¢Ba taflachuge mine geru e giti?
Kwian uva maufiage be chke ufiale boidu
ulita ama kirolla ole giti gire sama be
age mine kwian uva mananga ulita ole?
16 Cha gerule ulia ba ole, uva maufiage
be chke ufiale ama kirolla guleda gire
ama be joge kwian uva mananga gweda
ulita, ama be kwian na gbe uva ngama
manade. Ene kaire Chube be age kwian
ole kwian bai me ama Kirolla gai ulia.
Kwian geru keruchugu ene gire kwian
gerudu:
——Cha takalin Chube me age ene che
ulita ole.
17Jesu gwagedu kwian israelita
chugagwalla ulitadi gire gerudu ama
ole:
—~Ulia Chube be age ene kwian ulita
ole bai me Chube Kirolla gai ulia. Chube
gerua degaba unsuialin gerule Chube
Kirolla be boi giti, chada e gerule:
“Kwian u dodanga ke gbu gerere ke
gbaite ama mliunga ama gerudu ke
e me no dale ke e ngwale, agwa ke
e ama mliunga, ke e ma no ke na
ulitage.

Kwian ke gbu ulita gerere nga bebi ke
gbaite alin gere me kle kiraske, ke

mliabanga gbere gerere gire u chegu

kiraske.”
Chube gerua degaba unsuialin gerule
ene. 18 Cha gerule ba ole ke e giti, kwian
gweale joge chke dba ke e giti kwian
lentige, ke e joge chke dba kwian giti
kwian mnuiia alin chege ke e kote. Cha
salengwli ke mliabanga kare, kwian bai
me cha gai ulia, bdagli kwian ene be
boi tanre daga ngwale be chege ji chuge
diali.

19 Jesu gerudu ene ulita gire sugedu
trate kwian gerunga Chube ole daba
alin chugagwalla ulitage kaire kwian
daba tkanga tangle Moisés chadalla giti
ulitage Jesu kle gerule ama giti ama ulita
salengwli uva ngama mananga me no
ulita kare, e giti ama skochiu tanre Je-
sudi malen ama tadu Jesu gakalin blike
tkale skage, agwa ama me fiadu, ama
ulita kendunga kwian ngleadi, ufladu
amage kwian tanre no Jesu ole, ama age
me no Jesu ole kwian gwa giti kwian
ulita be skochie amadi Jesu gdale.

Kwian israelita chugagwalla
ulita kwian mneite

kage Jesu nate, ene be fnabi diali

Jesu gbe jiske geru gweale giti

20-21Kwian gerunga Chube ole
chugagwalla ulita kaire kwian daba
tkanga tangle Moisés chadalla giti ulita
mo ta gbu Jesu gbe jiske geru gweale
giti, ama kwian mneite kagu tienda
Jesudi Jesu kle ngwadi mo chuge Jesu
ole Jesu gbe gerule gweale chugagwalla
kweri dollale me no gire be fiage Jesu
dbe gbe jiske chugagwallage. Kwian
mneite e jo chke Jesudige gire Jesu
gwale ama mo ta gbu gerule no Jesu ole
agwa ama tale ama kle tafiachuge me
no Jesudi, ama ulita gerudu no Jesu ole:

—Ba kwian tkanga tangle geruge,
unale chage ba diali kle gerule ulia trate,
kaire ba kle kwian ulita tke tangle no
trate geru ulia giti kwian toidale trate
Chube takalin kare. Ba kle gerule kwian
ulita ole trate salengwli, kaire ba gwa
giti kwian ulita salengwli. 22Ba kwian
ene malen cha geru kade bage gbaite:
Geru gbaba nga Romage kwian ulita igi
ketadale kwian chugagwalla kweri em-
perador nga Romamuge, cha me kwian
nga Romamu, cha kwian israelita cha
takalin ba gerule cha ole, ;no Chube gwa
giti cha igi kete kwian chugagwalla kw-
eri nga Romamuge ama kle kade chage
kare o me? —kwian geru kadu ene Je-
suge ta me no ole mo chugagda Jesu ole.

23 Jesuge ufiadu kwian e kle tafiachuge
me no amadige, kate kle gerule no Jesu
ole, tadi me kle tafiachuge no dale, ama
ulita kle mo ta gbe Jesu anblite, Jesu
gerudu ama ulita ole:

24__Ba igi kete chage gaite gwagegda.

Kwian igi ketu Jesuge gire Jesu geru
kadu amage:

—¢Chema ofa kle gbaba igi ai giti?
¢Kaire chema kalla kle gbaba igi ai giti?

Kwian jaindunga:

—Kwian ofia e chugagwalla kweri nga
Romamu kada César, kaire ama kalla kle
gbaba igi e giti.

25Kwian jaindunga ene gire Jesu
gerudu:

—Lle chugagwalla kweri Césarnu
kaire keteni Césarge, lle Chubenu kaire
keteni Chubege.

26 Jesu gerudu ene gire kwian e chegu
kamne, chegu tafachuge tanre Jesu
gerudu ama ole giti, ama me fadu Jesu
gbe jiske geru kade giti Jesuge igi giti
kwian ngle gwa giti ama tafiachugu
kare.

Kwian saduceo mneite
geru kade Jesuge

kwian jogebada chkeni gwade giti

27 Kwian saduceo mneite jo Jesu ng-
wadi geru trage Jesu ole, kwian sa-
duceo kle gerule kwian jogebada jaba
mi chkeni gwade chui bdaglige, ama
tadu Jesu gbe gerule gweale Moisés nu
Chube gerua degaba unsuialin dollale,
28-29 malen ama gerudu Jesu ole:

—Ba kwian tkanga tangle geruge,
Moisés Chube gerua degu unsuialin,
chada e gerule kwian onbre jogeda
me kirogwa molen mo muira giti, gire
ama daballa na kle gwade mo jwan-
dale fianea oli ole, onbre kirogwa molen
muinga e giti daballa jogebada alin,
ene daballa jogebada olia chege gdaite
muinga e giti. Nege cha gerule ba ole
boidu cha bitallaske giti, aini cha bital-
laske onbre gdaguke modi mo daballale
kledu. Daballa kimule mo jun muinga
ole agwa ama jokeda ni ama kirogwa
molen gdaite mo muira giti. 30 Gire da-
balla nate mo jun fianea oli ole, agwa
daballa e kaire jokeda ni ama kirogwa
molen gdaite muinga e giti. 3! Gire on-
bre jogebada daballa na ama nate mo
jun muinga amana ole, agwa ama boidu
salengwli ama daballa ngeru gdaboke
kare, ama gdamai ulita jokeda ni muinga
ko toidu kirogwage. Boidu ene ulita
onbre gdaguke e ulita ole, ama ulita
gdaite gdaite mo jun muinga amaiia ole,
muinga e chegu ama gdaguke muirale,
agwa ulita gdaguke jokeda gdaite gdaite,
ni ama gdaite kirogwa molen muinga
e giti. 32Bdagli muinga gballa e jokeda
kaire. 33Cha gerule ba ole, ulia on-
bre e gdaguke ulita toidu gdaite gdaite
muinga amafia ole mo muira kare, chui
bdaglige kwian jaba ulita be chkeni
gwade chuiage, ¢chui ege onbre bai be
chege muinga e fiengulallale?

234

LUCAS 20:41

34Jesu jaindunga kwian saduceo
kalen:

—Nga dba ai giti kwian onbre kwian
muire mo jwen. 35-36 Kwian bai Chube
gau ulia kle toi nga dba ai giti gire,
chui bdaglige Chube be kwian ene jaba
gbe chkeni gwade toi diali chui tan-
gle Chube ole nga ngafia giti, nga ege
kwian e be toi Chube ole lle boanga
Chube alin nga ngafa giti kle toi di-
ali Chube ole kare, malen kwian e mi
jogeda dare. Nga ngafia giti onbre be
chege Chube kirollale muire be chege
Chube jianle, gire onbrenu muirenu mi
mo jwen ni be tafiachuge mo jwen giti.
37 Unsuialin Moisés agali Chube gerua
degu, chada e giti chkedale ufiale bage
kwian jaba be chkeni gwade, chada e
gerule Chube kerua sugedu Moisége gli
soli kle kugeske, Chube gerudu Moisés
ole Chube Abraham Chubea kaire Isaac
Chubea kaire Jacob Chubea. Moisés
Chube gerua e degu unsuialin, 38e giti
fiage suge trate ba ulitage chui bdaglige
kwian ulita jogebada jaba be chkeni
gwade. Abraham kaire Isaac kaire Jacob
ama gdamai jogebada gire Chube gerudu
Moisés ole ama gdamai giti Chube ama
Chubea, Chube alin kwian e ulita kle
gwade. Ulia Chube kwian gwade alin
Chubea, ama me kwian jaba Chubea,
malen chkedale ufiale bage kwian joge-
bada kwian e ofia kle chege gwade, kaire
agwe chui bdalige kwian jaba ulita be
chkeni gwadeni.

39Kwian gweale daba tkanga tangle
Moisés chadalla giti kledu eni kaire Jesu
keruchuge, ama ulita gerudu Jesu ole:

—Ba gerudu ulia trate ulita.

40Chui ege gwangerugu kwian sa-
duceo ulita me su geru kade dare Jesuge.

Chube gerua degaba unsuialin gerule
enusulin ofia David mo oindalla
Cristo gau mo Chugagwallale

41 Jesu geru kadu kwian ulitage:

—¢Mineade kwian tanre kle gerule
Cristo chugagwalla David unsuialin oin-
dalla alin allabi? 42Unsuialin David
agali chada degu Cristo giti, chada
Salmos giti geru e gerule:

“Chube gerudu cha Chugagwalla ole:
‘Toi dba cha ngena cha ko taing-
wli giti, 43 chui be chke gire cha be
ba gbe ma kweri ba dolla ulitage,
bdagli ba be kirachke ba dolla uli-
tadi gire ba be chege dolla ulita
Chugagwalla kweri.”

44David chada degu ene unsuialin

Cristo giti, chada e giti sugedale kwian

ulitage Cristo me David oindalla alin al-

labi agwa kaire Cristo David Chugag-
walla, David agali gerudu Cristo ama

Chugagwalla.

Jesu kwian geru jwannga
ulita ta gbe kwian

daba tkanga tangle
Moisés chadallage giti

4 Kwian ulita kle Jesu keruchuge
gerule ene gire Jesu gerudu kwian geru
jwannga gdataboko giti gdaboke ole:

46_Ba mo manadale ta giti kwian
daba tkanga tangle Moisés chadalla giti
ulitage, ba me mo chuge ngwadi mo
anblite ama ulitage. Ama ulita takalin
kwian na ama gai ngwange no kweri
mo chugagwallale, ama ta chegekalin no
kwian na ulita gwa giti, malen ama diali
mo filometra jeike no dbe modi mo kaite
kwian ngleaske, kaire nga ulita baini
kaire ama kle chage ngwadi ama takalin
kwian ulita gbi kade no amage ama gai
dage kwian chugagwallale. Ama kle joge
u mo litangwa Chube gerua jwanngwage
gire diali ama kle toingwa ma no jinade
mo alin toigda dba kwian ulita gwa giti
mo gbagda kweri daba na ulitage. Kaire
kwian e kle joge chui ollade gire kle
nga ma no bligda gutangwa jinade, ama
toikalin dba ule kwian chui olladanga

235

LUCAS 21:4

chugagwalla ole. 47 Kaire kwian daba
tkanga tangle Moisés chadalla giti ulita
kle muinga chegeba oli onbrege anblite
lle ulita jwennga muinga oli ngeru u
jwennga kaire muinga oli ngeru mo alin.
Kaire kwian e kle mo gbe gerule kw-
eri sbali Chube ole kwian ngle gwa giti,
ene kwian ulita be tafiachuge kwian e no
no Chube ole. Kwian daba tkanga tangle
Moisés chadalla giti diali ta mo gbakalin
no kweri kwian ulita gwa giti agwa ama
tale ama kwian me no me no, e gdale
ama be boi tanre daga ngwale bdagli,
Chube be ji gbe tirare tirare ama ulita
alin —Jesu gerudu ene kwian geru jwan-
nga amage ulita ole kwian daba tkanga
tangle Moisés chadallage giti.

Muinga chegeba oli
onbrege igi monu ulita

kete Chube alin

21 Jesu kledu u gerungwa Chube
olege ule kwian geru jwannga
amage gdataboko giti gdaboke ole, gire
Jesu gwagedu kwian ngle igi molen
tanre kle igi tanre tke lle igi litangwage.
2Kaire Jesu gwagedu muinga chegeba
oli onbrege gdaitedi chie igi monu ulita
dbe, muinga e me lle molen ama igi
gabokle alin allabi molen, agwa ama igi
e ulita tku igi litangwage Chube alin.
3 Jesu gwagedu muingadi igi monu ulita
tke igi litangwage tadi gire Jesu gerudu
kwian geru jwannga ulita ole:

—Cha gerule ulia ba ulita ole, muinga
oli e llea me, ama igi gabokle alin molen
allabi ketu ulita, kwian ulita gwa giti
muinga igi ketu ma bedre kwian na
ulitage, agwa Chube gwa giti muinga
e igi ketu ma ngle kwian na ulitage.
4Kwian igi molen tanre kle lle gige
tanre mo alin ama takalin kare gire igi
chegeda ama kle igi e kete Chube alin,
ulia kwian gwa giti ama igi tanre ketu,
Chube gwa giti me dale. Agwa muinga e

me kle age ene dale, muinga e igi amanu
mo managda ulita ketu Chube alin, igi
toigda me chegu ama ole, Chube gwa
giti muinga e igi ma ngle ketu Chube
alin kwian na ulitage —Jesu gerudu
ene kwian geru jwannga ole muinga igi
monu ulita ketu Chube alin giti.

Jesu gerule be boi chui bdaglige giti

5Kwian geru jwannga Jesuge gweale
kle gerule u gerungwa Chube ole giti,
ama kle gwage u edi u dodaba ke kw-
eri noare giti, kaire kle gerule igi giti
kwian tanre igi gbu u e dodagda. © Jesu
kwian geru jwannga gweale kledu gerule
ene u gerungwa Chube ole giti, Jesu ama
keruchugu gire Jesu gerudu ama ulita
ole:

—Nege ba ulita kle gwage u kweri edi
u e dodaba no no, agwa cha gerule ba
ole, me sbali u e ulita be chege skianbada
lle ngwale kare, ke mi chege gbaba mo
giti ni gbaite, u ulita be chege skianbada.

7Jesu gerudu ene gire kwian geru
jwannga geru kadu Jesuge:

—Ba cha tkanga tangle geruge, ba kle
gerule giti ;e be boi ngaminegire? ;Be
boi mine ngeru? Gerule cha ole e giti gire
ene chke ufale cha ulitage be boi chuia
kle kodi.

8 Jesu jaindunga:

—Ba ulita kledale ta giti ene ba mi
skate alenske ba mi mo chuge ngwadi
mo anblitange kwian daba anblitangage
chui bdagli ngnaguge. Chui bdagli chke
kodi gire kwian tanre be chie mo gbe kw-
eri gerule no mo giti daba anblitagda,
ama be chage kwianske mo ka gbaba
cha kalla giti gerule mau giti: “Cha
Cristo, Chube cha kaguni kwian alin,
chui bdagli chku.” Kwian gerule ene kle
sole, ba me kwian ene keru gbe gdadi,
ba me chage ama nate. °Ba be geru
keruchuge kwian kle dole tanre kweri
modi nga tanrege, kaire kwian kle mo
lite ole ngle kira batadale gobierno dol-

lale giti, geru ene chke ba kote ba me mo
ta dbe kennga kle boi giti, boidale ene
ulita ngeru agwa chui bdagli bebi chke.

10°Kwian chudalla na be mo tke dole
kwian chudalla na ole, kaire kwian
toinga nga kweri nage be mo tke
dole kwian toinga nga kweri nage ole.
11 Kaire nga be jwlien tanre, kegde kw-
eri be chite tanre nga tanrege, kaire bli
suia kweri be kle tanre, kwian ngle be
jogeda bli kweri kote, kaire jingme tirare
be chage tangle nga ulitage, kaire lle
tirare be mefie nga ngafia giti, kwian nga
dba ai giti ulita be gwage nga ngafia giti
ulita boi ene gire kwian ulita be kwachie
tanre. 12Ngeru bebi boi ene ulita kwian
cha gerua dollale be ba ulita cha gerua
ganga gai cha gdale, kwian e age me
no ba ole be ba dbe u mo litangwa
Chube gerua jwanngwage ba gbale jiske
kwian israelita chugagwallage. Ba tkabe
skage, kaire ba dbabe kwian chugag-
walla tanre ma kweri ngwadi, chugag-
walla e ulitage ba gbabe jiske cha gerua
gdale. 13Ba kle chugagwalla e ngwadi
gire ba be fiage gerule no cha giti kwian
e ulita gwa giti. 14 Ba ulita mo ta gbadale
me mo tallade ba be gerule mine mau
giti chugagwalla kweri e ulita gwa giti,
15ba kle eni kwian e gwa giti gire chui
ege cha be ba ta gbe ngle, cha be ba
ta gbe gerule no no, kwian ba dollale
be ba keruchuge gire ni ama gdaite be
flage gerule me no ba kalen, ama mi
fiage gerule dare me no ba giti ba gbale
jiske. 16 Chui bdagli bebi chke gire ba
fienua, ba chebia, ba daballa, ba bitalla
ulita, ba skatemanalla, kwian ene tanre
be ta jwlite ba dollale be ba kete kwian
chugagwallage boadalenga daga ngwale
cha gerua gdale, kwian chugagwalla e
be ba gweale gwangeda cha gerua gdale.
17 Kaire cha gerua gdale kwian ulita be
jainchke badi, 18 agwa cha ngeru ba mi
jogenga gdaite, kaire ni ba ulita chugaga
gdaite be jogenga chage. 1°Kwian age

me no ba ole ba me mo tallade, ba bai me
mo chuge ngwadi joge siere cha geruage
boi daga ngwaleske, ba mo ta gbe cha
gerua gai ulia mo tale diali gwangerugu
mo ta gbe age no diali Chube takalin
kare, ba bai mo ta gbe ene, chui bdagli
be chke gire ba be toi no diali chui tangle
cha ole Chube ngwadi.

20°Chui be chke gire ba be gwage
guardia donga tanre be lite una
Jerusaléndi tangle, ba gwage edi ba
tachkedale chui kle kodi gire guardia
donga ulita be kwian una Jerusalénge
gweda wulita be u skienda ulita.
21 Chui ege kwian kle una Jerusalénge
kigedale guardia donga ngeru bate
una Jerusalénge, kaire kwian kle nga
kweri Judeage kigedale jwichugage
bate una Jerusalénge, kwian kle ngaske
bate una Jerusalénge me -chiedaleni
naskuni una ege. 22Chui ege Chube
be ji gbe tirare kwian ulita agenga
me no alin, be boi ulia ulita Chube
gerua degaba unsuialin gerule kare.
23Chui ege muinga bai kaire kle chage
gaba kaire muinga bai kaire kle chage
kirogwa soli sidri jusulidi ole, muinga
e ulitage cha tai dage noare, ama ulita
be boi daga ngwale tirare, be mnoare
ama alin kige blike. Chui ege kwian
ulita nga dba ai giti be boi tanre daga
ngwale, chui ege Chube be ji gbe tirare
kweri kwian israelita ulita alin bai me
Chube gerua gau ulia. 24 Guardia donga
ngle kwian me israelita alin be kirachke
kwian israelita una Jerusalénmu ulitadi,
guardia donga e ulita be kwian israelita
tanre gweda be kwian israelita na
tanre dbe tkale skage nga na ulitage.
Be boi ene ulita kwian israelita una
Jerusalénmu ulita ole gire kwian me
israelita be una e gai mo alin. Chube be
kwian me israelita chuge ngwadi dole
ene kwian israelita ole sbali, kwian me
israelita dole ene chuia be bidege gire

Chube mi ama chuge ngwadi age dare
kwian israelita ole.

25°Chui ege chui, dai, beu ulita be
jwlite nganake tirare, ni kwian gwageba
chuidi daidi beudi boi ene kare. Kwian
nga dba ai giti ulita be gwage nga ngaiia
giti ulita boi ene gire kwian ulita be
kennga tanre. Kaire chui ege ble mi
kle ble kle kare, ble be gdade tirare
kwian ologe, kwian be kennga tanre
ble chite tiraredi. 26 Nga ngafia giti nga
ulita be jwlien, beu mi chege ngwedi
beu kle kare, lle ulita mi chege ngeru
kare nga ngaiia giti. Kwian nga ulitage
be gwage boi enedi nga ngaia giti gire
ama be chege tafiachuge tanre be boi
gwangerugu giti, kwian ulita ta be chege
skeke skeke chru ole, kenngaske nga be
jogenga kwian tanre giti. 27 Nga be boi
ene ulita gire Chube be cha kageni, cha
be chieni nga dba ai giti ngnagu bogak-
waske Chube kiralla giti, chui ege kwian
ulita be gwage chadi cha noare cha kw-
eri, ulia cha kwian ulita Chugagwalla.
Be suge trate kwian ulitage e cha amaiia
chiu nga dba ai giti kwian kare kle chieni
nabitaite. 28 Nga be boi ene ba me ta dbe
kennga, ba mo ta gbadale suga noare,
ba be tien gitiru boi daga ngwale ulitage
nga dba ai giti, ba be toi cha ole Chube
kle ngwadi chuia kle kodi.

29 Jesu gerudu ene gire Jesu geru
fiachugu kwian geru jwannga ulita alin
gli kada higuera giti, Jesu gerudu:

—Ba fiage gwage gli higueradi kaire
gli na ulitadi. 3°Ba gwage chuda ng-
wange glidi, gliga bli kle tige, ene chke
ufiale bage agali chuda kle kodi. 3! Ene
kaire ba be gwage lle tanredi boi ulita
cha gerudu kare ba ole sbaliga gire
chkedale unale bage chui kle kodi gire
cha be chieni nga dba ai giti kwian ulita
Chugagwallale. 32Cha geru kete bage
ulia, cha gerudu kare be boi ene ulita
ngeru kwian ulita kle toi chui aige bebi
joge tangle. 33 Nga ngafia giti nga dba ai

giti mi chege diali dale alin, nga ulita
be joge tangle, agwa cha gerua mi joge
tangle dale, cha gerua be chege diali
dale alin, be boi ene ulita cha gerua kle
gerule kare. 34 Ba ulita chagedale ta giti
me mo chuge ngwadi age me no, ba me
sui chuge lle gage jai, me mo ta gbe
taflachuge lle nga dba ai giti alin ole,
ba me chegedale tafiachuge kle boi ba
ole no o me no skegiti, cha be chieni
chuiage ba me skatedale alenske. 3> Chui
ege kwian ulita bai kle toi nga dba ai giti
age me no ama agali ta agekalin kare,
kwian ene mi kle biale cha ngwange gire
sugeti ngwale cha be chieni ama ulita
be boi salengwli lle tien d4ge kare. 36 Ba
ulita kledale biale trate ta no ole cha
ngwange, ba kira kadadale Chubege ba
gerudale chui gdale Chube ole, ene ba be
kle biale ba fiage tien gitiru lle ulita be
boi me noge chui bdaglige, ba kle biale
ene chui ege ba be kle cha ole ba mi ibule
cha ngeru —Jesu gerudu ene ulita kwian
geru jwannga ole.

37 Diali chui ulita Jesu kwian tku tan-
gle Chube geruage u gerungwa Chube
olege, gire diali ngajrege ulita Jesu jo un-
dege Ngwiskinro Jwichugallage. 38 Diali
ngabebitabi Jesu jo chkeni u gerungwa
Chube olege gire kwian ulita chku Jesu
keruchuge ngabebitabi.

Kwian mo ten Jesu dollale

kwian be Jesu gai dbale skadi

2 2 Pan me dodadre levadura ole

gute chuia chiu kodi, chui e
kada Pascua. 2F suiale kwian gerunga
Chube ole daba alin chugagwalla ulita
kaire kwian daba tkanga tangle Moisés
chadalla giti ulita, kwian e ulita kle
taflachuge age mine gire ama fage
Jesu gai gwangeda. Agwa ama ken-
nga kwian ngleadi kle chage Jesu bale
malen ama me takalin age Jesu ole
kwian ulita gwa giti. 3Kwian gerunga

Chube ole daba alin chugagwalla ulita
kaire kwian daba tkanga tangle Moisés
chadalla giti ulita kle tafiachuge ene
Jesudi gire dolla Satands chku Judas-
Iscariote tale, Judas-Iscariote ama kwian
geru jwannga Jesuge gdaite ule kwian
gdataboko giti gdaite na ole. 4 Dolla Sa-
tanas chku Judas-Iscariote e tale gire
Judas-Iscariote jo kwian gerunga Chube
ole daba alin chugagwalla ulita kle
ngwadige, kaire guardia u gerungwa
Chube ole mananga ngle kle ne ngwadi,
Judas-Iscariote chku kwian e ulita kle
ngwadi gire Judas-Iscariote gerudu ama
ulita ole be age giti, ama gerudu:

—Cha ta ba ulita chudaboakalin Jesu
gai gwangeda, cha fiage ba ulita dbe
Jesu kle ngwadi ene ba ulita fiage ama
gai.

5 Judas-Iscariote gerudu ene kwian
chugagwalla e ulita ole gire ama uli-
tadi nga jo chke suga noare, ama gerudu
Judas-Iscariote ole:

—Ba be cha chudaboi giti cha be
igi ngle kete bage ba Jesu kete chage
fianale.

6 Judas-Iscariote gerudu ama ulita ole:

—Nobi cha alin, cha be ba chudaboi.

Judas-Iscariote gerudu ene gire chui
ege gwangerugu ama kledu kote Jesu ole
Jesu gdea tke baini Jesu be kle gballa
sugekare kwian nglege gire ama joge
kwian Jesu dollale ole Jesu gai.

Jesu blire bdagli ule kwian geru
jwannga amage gdataboko giti
gdaboke ole Pascua chuia ollade

7Pan me dodadre levadura ole gute
chuia chku, chui ege kwian israelita
ulita bda cordero gweda gutadale Pas-
cua chuia ollade. 8 Chui e chku gire Jesu
gerudu Pedro ole Juan ole:

—Joga bligda dodade che ulita alin
gutadale Pascua chuia ollade ule.

9 Pedro, Juan geru kadu Jesuge:

—¢Baini ba takalin cha joge bligda do-
dade? ¢Che be blire baini?

10 Jesu jaindunga:

—Ba joge una Jerusalénge, una ege
kwian onbre gdaite be skwen bage chi
dbe lle chi tkangwage, ba joge kwian on-
bre e nate baini ama be joge chke gude
ngwadi, 11 gire ba gerule kwian u mauiia
ole: “Cha tkanga tangle geruge cha kagu
aini geru kade bage nga giti blingwa,
¢baini nga kle biale cha tkanga tangle
alin blire ule geru jwannga amage ulita
ole Pascua chuia ollade?” 12Ba gerule
ene u maufa ole gire ama be nga kw-
eri dodabale ngafia gwa u amanuge kaite
bage, nga e be kle litaba trate ulita gbaba
biale. Ne ngwadi ba bligda dodade che
ulita alin gutadale.

13 Jesu Pedro kaire Juan ta gbu ene
gire Pedro, Juan jo una Jerusalénge.
Ama boke jo chke una ege gire lle ulita
skwendu boabale Jesu gerudu kare ama
ole. Ne ngwadi Pedro, Juan bligda do-
dadu gutadale Pascua chuiage Jesu ama
kagu kare.

14Bligda kle biale gire Jesu jo u
bligda dodadre ngwadige, Jesu toidu
dba blire ule kwian geru jwannga amage
gdataboko giti gdaboke ole. 15 Gire Jesu
gerudu kwian geru jwannga ulita ole:

—Cha tadu tanre Pascua chuia ai ol-
lade ule ba ulita ole ngeru cha be
jogedage. 16 Cha gerule ba ole, nege cha
kle blire bdagli ba ole Pascua chuia ol-
lade, cha mi Pascua chuia ollade dare ule
ba ole nga dba ai giti nege gwangerugu.
Chui bdagli be chke gire Chube be
cha gbe gerule kwian ulita giti kwian
Chugagwallale, chui ege che be kle ule
ulita nakwaite.

17 Jesu gerudu ene kwian geru jwan-
nga ulita ole gire Jesu chi jangwa gau
kote uva chia ole, Jesu gerudu Chube
ole uva chia giti: “Cha Nenua, noare ba
uva chia ai ketu cha ulitage jadale.” Jesu
gerudu ene Chube ole uva chia giti gire

ama chi jangwa uva chia ole ketu kwian
geru jwanngage jadale, Jesu gerudu:

—Ba uva chia ai girabate modi ulita.
18Cha geru kete bage, nege alin cha
kle uva chia jai ba ole ule, agwa nege
gwangerugu cha mi kle ba ole dare
ba gatedi uva chia jai ule nga dba ai
giti. Chui bdagli be chke gire Chube be
cha gbe gerule kwian ulita giti kwian
Chugagwallale, gire chui ege cha be uva
chia jai nakwaite ule ba ole.

19 Jesu gerudu ene geru jwannga ulita
ole gire Jesu pan gau kote gerudu Chube
ole pan giti: “Cha Nenua, noare ba pan ai
ketu cha ulitage gutadale.” Jesu gerudu
ene Chube ole pan giti gire Jesu pan
skutunga ketu kwian geru jwannga kaire
kairege gutale, Jesu gerudu:

—Pan ai cha uda kare, cha ketabe
gwaleda ba ulita giti, ba blire ai kare cha
talla ole diali, ene ba tachke chage, ene
ba mi ta jogengwa cha agedu giti ba alin.

20 Jesu blidu ulita kwian geru jwannga
ulita ole, gire Jesu gerudu kaire uva chia
giti:

—Uva chia ai cha be kare, ba uva
chia jai cha talla ole diali, ene ba ulita
be tachke cha bege cha jogeda giti ba
ulita alin, cha jogeda giti be suge trate
ba ulitage Chube kle geru jagere gbe ba
ulita alin.

21 Jesu gerudu ene gire gerudu dare:

—Cha gerule ba ulita ole, onbre gdaite
be cha kete gwaleda, ama kle aini ule
toiba dba blire cha ole. 22 Cha chiu nga
dba ai giti kwian kare, ulia cha ketabe
boadale daga ngwale gwaleda Chube
nu geruba kare unsuialin. Agwa onbre
bai be cha kete boadalenga daga ng-
wale gwaleda, onbre e be boi dageare
daga ngwale tanre, ama be cha jia chuge
kweri.

23 Jesu gerudu ene gire kwian geru
jwannga geru kadu modi ulita:

—Che ulita gdataboko giti gdaboke
kle aini Jesu ole, ¢che ulitage bai be

age ene Jesu dollale? ¢Bai be Jesu kete
gwaleda?

24Kwian geru jwannga geru kadu
modi ene, gire ama ulita mo ka do-
daduda ongoru ongoru, ama gerudu
modi:

—Che ulita kle chage diali Jesu ole,
¢bai chege ma no ma kweri kwian na
ulita gwa giti?

25Jesu kwian geru jwannga ulita
keruchugu gerule ene modi gire Jesu
gerudu:

—Bage ufiale nga ulita nga dba ai giti
kwian chugagwalla ulita kle kwian kage
age chugagwalla takalin kare, kwian
agedale ulita chugagwalla kle gerule
kare, kwian chugagwalla kle kwian
kage age chugagwalla takalin kare, ene
chugagwalla suge moge kweri, ama
mo ka gbe: “Cha kwian ulita chud-
aboanga noare.” 26 Agwa ba ulita me
flage tafachuge kwian chugagwalla nga
dba ai giti ulita kle tafnachuge kare, ba
taflachugadale nganake. Kwian bai ma
kweri ba ulitaske, kwian e mo gbadale
ma soli, kaire kwian bai daba kaganga
ama mo ta gbadale daba chudaboi no.
27Kwian ulita tafiachuge kwian toiba
dba blingwage kwian e ma kweri kwian
bligda ketangage. Ba me hage tafiachuge
ene, ba ulita tanachugadale cha kle
taflachuge kare, cha kle chage nga dba
ai giti age no kwian ulita alin kwian
ulita chudaboi, cha me kle kwian kage
age no cha alin cha chudaboi, agwa
cha ta agekalin mo tale no kwian ulita
chudaboi. 28 Kwian tanre agedu me no
cha ole, agwa ba ulita chagedu ule cha
ole ba me cha chugu ngwadi gballa,
29-30 malen chui bdaglige cha be ba ulita
gbe kweri daba chugagwallale. Chui ege
cha Nenua Chube be cha gbe gerule
nga ulita giti kwian ulita Chugagwallale,
chui ege Chube gwa giti cha be gerule
kwian nga ulitamu giti bai jiske Chube

240

LUCAS 22:34

gwage bai me jiske Chube gwage. Ene
kaire chui ege ba ulita be kle ule cha ole
cha be ba ulita gbe daba chugagwallale
ule cha ole gerule kwian ulita giti, cha
be ba ulita gbe ba bitalla ulita israelita
mne gdataboko giti gdaboke chugagwal-
lale gerunga kwian e ulita giti bai jiske
bai me jiske Chube gwage.

31 Jesu gerudu ene kwian geru jwan-
nga amage gdataboko giti gdaboke
ole gire gerudu Simén alin ole allabi
sugekare:

—Simén, ba cha keruchuge, cha
gerule ba ole. Satanas ta ba ta gbakalin
joge siere cha geruage salengwli kwian
trigo kwara batenga batekwa giti kare
ene trigo kwara joge siere trigo taglage.
Satanés gerudu Chube ole: “Cha ta mo
chugakalin Simén ole kaire kwian geru
jwannga na ulita ole, ene ama ulita be
mo ta blite joge siere ba geruage.” Chube
be Satanas chuge ngwadi mo chuge ba
ole. 32Gire cha gerudu tanre ba giti
Chube ole: “Cha Nenua, cha takalin ba
Simén ta gbe chage no cha alin ole di-
ali me mo ta blite Satands ole. Ba kira
kete amage, ene ama mi joge siere cha
geruage.” Cha gerudu ene Chube ole
ba giti. Unale chage ba be mo ta blite
sugeti Satanas ole, gire bigwa ba be
tachkeni chage, ba be mo ta bliteni cha
ole naskuni gire ba geru jwannga na
ulita chudaboadale chage no kiraske di-
ali cha geruage.

33Simén gerudu Jesu ole:

—Cha Chugagwalla, cha mi ba chuge
ngwadi dale, cha kle biale joge ule ba ole
skage, me joge skage alin allabi ba ole
llagli agwa kaire cha mo ta gbe jogeda
ule ba ole.

34 Jesu gerudu:

—Pedro, cha gerule ba ole, nege nga-
jrege ngakamalin bdugu antalan bebi
ngwane gire ba agali be gerule bitamai
kwian na ole ba me cha ude.

35 Jesu gerudu ene Simén ole gire Jesu
gerudu kwian geru jwannga gdataboko
giti gdaboke ulita ole:

—Bitaite cha ba kagu Chube gerua
trage kwian ulita ole kaire kwian oga do-
dade. E suiale ba me jo gde dbe ba me jo
igi dbe ba me jo zapato giti, ¢ba chagedu
no o ba me chagedu no?

Kwian geru jwannga ulita gerudu:

——Cha chagedu no.

36 Jesu gerudu:

—Nege ba age nganake, ba bai gde
molen ba gde dbe, ba bai igi molen ba
igi dbe, ba bai me sbadi molen ba camisa
chbade camisa fanalla giti ba sbadi gige
dogda. 37 Chube gerua degaba unsuialin
gerule cha giti, chada e gerule:

“Kwian be gerule ama kwian me no,
kwian be ama gbe jiske kwian me
no kare, ama gwabeda kwian me no
ole ule.”

Cha boabe ene ulia, cha be boi ene chuia

kle kodi chada degaba unsuialin gerule

kare.

38 Kwian geru jwannga ulita gerudu:

—Cha Chugagwalla, sbadi dogda
gaboke Kkle ai biale.

Jesu gerudu:

—E nobi, che mi gerule dare e giti.

Jesu gerule Chube ole
Ngwiskinro Jwichugalla giti

39 Jesu gerudu ene kwian geru jwan-
nga amage ulita ole gire Jesu jo siere
ama kledu ngwadige jo Ngwiskinro
Jwichugallage ule kwian geru jwannga
ulita ole, jwichuga ege Jesu kle joge
diali gerule Chube ole. 40 Jesu jo chke
jwichuga ege nga e Jesu kle joge kare ng-
wadi, gire Jesu gerudu kwian geru jwan-
nga ulita ole:

—Ba ulita gerudale Chube ole mo
chudaboi kade amage, ene ba me ta
jwlite joge siere chage age me no.

41 Jesu gerudu ene gire Jesu jo sug-
ekare kwian geru jwanngage bateno ke

mlie ke jange mangire batre ngwadi, eni
Jesu jo chke dba jongnagwa giti gerule
Chube ole. 42 Jesu gerudu: “Cha Nenua,
cha me ta boikalin daga ngwale, cha me
takalin ba kwian me no chuge ngwadi
cha gweda, ba takalin ba fiage cha jwen
siere cha be boi tirarege. Agwa ba age
cha alin mo tale ba takalin kare, me cha
takalinge kare.” 43 Jesu kledu gerule ene
Chube ole gire lle boanga Chube alin nga
ngafia giti chku Jesudi Jesu kira gbe.
44 Jesu kle tafiachuge tanre ama be boi
giti, ta olire tanre ole Jesu gerudu ma
no mno dare Chube ole mo kira gbe
ama be boi giti gire Jesu gwingwa jrit-
edu salengwli be kle chie be kle joge dba
dbiske kare.

45 Jesu gerudubi Chube ole, Jesu chku
gdate, Jesu joni kwian geru jwannga
kle manade ngwadi. Jesuge kwian geru
jwannga skwendu gbe, kwian geru jwan-
nga ta olire ole ama skwatigu ama
gbedu. 46 Jesu gerudu:

—¢Mineade ba ulita kle gbe? Chke
bduge gerule Chube ole, ene ba me ta
jwlite joge siere chage age me no.

Kwian Jesu dollale
Jesu gai dbale skadi

47 Jesu kle gerule ene kwian geru
jwannga amage ole gire kwian geru
jwannga Jesuge na gdaite kada Judas-
Iscariote chku kwian ngle dbe ule Jesu
kle ngwadi. Judas-Iscariote jo chke Je-
sudige Jesu sobadadale, ene chke uiiale
kwian Jesu dollage Judas-Iscariote giti
e Jesu, ene Jesu dolla nage Jesu gai.
48 Jesu gerudu Judas-Iscariotege:

—Judas-Iscariote, cha gerule ba ole,
Chube cha kagu nga dba ai giti kwian
kare, ¢nege ba kle mo ta gbe cha
sobade ketadale gwaleda kwian agenga
me noge?

49 Kwian geru jwannga ulita kle chage
Jesu ole gwagedu Judas-Iscariotedi age
ene Jesu ole gire sugedu ama ulitage

Jesu be boi daga ngwale, ama ulita tadu
Jesu chudaboakalin malen ama ulita
geru kadu Jesuge:

—Cha Chugagwalla, ¢ba takalin cha
kira bate ba dolla ai ulita ole sbadi giti?

50 Kwian geru jwannga ulita geru kadu
ene Jesuge gire blike ama gdaite kwian
gdaite ologa taingwli tkunga ulita sbadi
giti, kwian ologa jo tkabanga kwian
e lle boanga kwian gerunga Chube
ole chugagwalla ma kweri alin. 5! Jesu
gerudu kwian geru jwannga ole:

—iBa me age dare ene kwian ole!

Jesu gerudu ene gire Jesu kwian ologa
gatuda kodi, ene kwian ologa jo chkeni
noni.

52Kwian gerunga Chube ole daba alin
chugagwalla ngle, kwian u gerungwa
Chube ole mananga ngle, kwian israelita
chugagwalla juma ngle, kwian e ulita
kaire kle chage Jesu jwen dbale skadi,
Jesu gerudu ama ulita ole:

—¢Mineade ba ulita kle chage sbadi
ole glita ole cha gai nate kwian jiskenga
kare? Ba kle age cha ole salengwli ba
age kwian agenga me no me no ole kare.
53 Chui ulitage diali cha kledu ba ulita
ole u gerungwa Chube olege, ni bitaite
ba cha gau dbale skadi. Agwa nege chui
chku ba alin age cha ole Chube kle ba
chuge ngwadi age kare, malen nege ba
flage age cha ole ba takalin kare Sa-
tanas kiralla giti, Satanas kwian me no
ulita chugagwalla, ba ulita kle age ama
takalin kare.

Pedro gerule bitamai
ama me Jesu uiie

54Jesu gerudu ene gire kwian ngle
ulita Jesu gau Jesu du skadi kwian
gerunga Chube ole daba alin chugag-
walla ma kweri ullage. Pedro jo chage
gwage bate Jesu nate. 3°Kwian Jesu
ganga jo chke Jesu dbe kwian gerunga
Chube ole chugagwalla ma kweri ullage,
kwian ulita jo chke llani gire kwian jita

242

LUCAS 22:65

teun goga kwian ulita toidu dba jita
ngwachuge. Pedro kaire chegu jita ng-
wachuge ule kwian nglea ole. ® Muinga
gdaite lle boanga gwagedu Pedrodi toiba
dba jitadi, muinga e chegu gwage tanre
Pedrodi, muinga gerudu kwian ulita ole:

—Onbre e kledu chage ule Jesu ole.

57 Pedro gerudu muinga ole:

—Cha me chagedu ama ole, cha me
ama uifle.

58 Bigwa kwian na gwagedu Pedrodi,
gerudu Pedro ole:

—Kwian mneite chagedu Jesu ole di-
ali, suge chage ba kwian ene gdaite, ulia
ba ama chagemanalla.

Pedro gerudu kwian ole:

—Me dale, cha me ama chagemanalla.

59 Hora gdaite jo tangle gire kwian na
gerudu Pedro giti:

—Uiiale chage onbre e nga Galileamu,
ama kledu chage Jesu ole.

60 pedro gerudu:

—Cha me ama ufie dale, me udnale
chage ba kle llema geruade cha ole.

Pedro kle gerule ene kwian ole, Pedro
bebi keru tiendba ulita gire antalan ng-
wanedu. 6! Jesu jwliteduda gwagedu Pe-
drodige, Pedro tendu Jesudi gire Pedro
tachku Jesu gerudu giti ama ole ngeru:
“Nege ngajrege ngakamalin bdugu anta-
lan bebi ngwane gire ba agali be gerule
bitamai kwian na ole ba me cha ufie.”
62 pedro tachku Jesu gerudu ene giti gire
Pedro jo sugekare, ama olidu tanre tanre
ama gerudu Jesu dollale giti.

Kwian israelita
chugagwalla kweri ulita

geru kade Jesuge Jesu gbale jiske

63-65 Kwian israelita chugagwalla ulita
Jesu gbanga jiske ama ulita agedu tanre
me no Jesu ole, ama Jesu gbu gidagda,
ama Jesu batu, ama Jesu gwagwa gatuda
flomedrega giti ene Jesu me chegu ten

kwiandi, ama Jesu batu obere gire geru
kadu Jesuge:

—Gerule cha ole, ¢chema kle ba bate?

Ama ulita gerudu tanre me no me no
Jesu dollale kidere Jesudi.

66Nga chku ju gire kwian israelita
chugagwalla juma ulita, kwian gerunga
Chube ole daba alin chugagwalla ulita
kaire kwian daba tkanga tangle Moisés
chadalla giti, kwian e ulita mo litu jen-
nga Jesu giti, ama ulita Jesu dbangu ama
ulita gwa giti, gire chugagwalla e ulita
geru kadu Jesuge:

67 __Gerule cha ole, julia ba Cristo?
¢Chube nu ba kagaba ulia nga dba ai giti
kwian alin o me?

Jesu jaindunga:

——Cha jainnga ima ba mi cha gerua
gai ulia. %8 Cha geru kade bage ba tale
ba tafiachuge cha chema ba mi jainnga,
ba mi gerule ulia cha ole cha chema.
69Cha gerule ulia ba ulita ole, Chube
kira molen ulita, ama cha kagu nga dba
ai giti kwian kare, nege gwangerugu cha
mi chege aini, cha be jogeni nga ngafia
giti Chube ngwadi gire cha be toi dba
diali Chube ko taingwli giti kwian ulita
Chugagwallale.

70 Jesu gerudu ene gire kwian ulita
geru kadu Jesuge:

—¢Ba kle gerule ba Chube Kirolla?

Jesu jaindunga:

—Ima, cha amaiia ba ulita kle gerule
kare, cha Chube Kirolla.

71 Kwian ulita gerudu modi:

—:¢Lledale che kwian na kade gerule
ama giti ama gbale jiske? Ama kle
mo gbe jiske agali ama kle gerule giti,
ama agali gerudu ama Chube Kirolla,
che ulita ama keruchugu ama me fage
gerule ene, e me ulia.

Kwian israelita chugagwalla
ulita Jesu dbe

chugagwalla gobernador
Pilato ngwadi

2 3 Kwian israelita chugagwalla ulita

jo Jesu dbe chugagwalla Pi-
lato ngwadi gbale jiske Pilatoge, Pilato
nga Romamu ama kwian nga Judeamu
chugagwalla. 2Kwian israelita chugag-
walla ulita jo chke Pilato ngwadi gire
kwian Jesu gbu jiske Pilatoge, kwian
gerudu:

—Onbre ai skwendu cha ulitage gerule
cha bitalla ulita ole gobierno dollale, kle
gerule cha ulita me igi ketadale kwian
nga Romamu chugagwalla kweri emper-
ador kada Césarge, kaire kle gerule ama
Cristo Chube nu ama kagaba nga dba ai
giti kwian Chugagwallale.

3Kwian gerudu ene Jesu gbale jiske Pi-
latoge, gire Pilato geru kadu Jesuge:

—¢Ba kwian israelita ulita chugag-
walla kweri?

Jesu jaindunga:

—Ima, cha amana ba kle gerule kare.

4Jesu gerudu ene gire Pilato gerudu
kwian gerunga Chube ole daba alin
chugagwalla ulita ole kaire kwian ngle
kledu eni ole:

—Cha geru tragu tanre onbre ai ole,
suge chage trate ama me jiske dale.

5Pilato gerudu ene gire kwian ulita me
ta chugu gerule Pilato ole Jesu dollale,
ama ulita gerudu:

—Onbre ai kle chage kwian tke tan-
gle geru me uliage nga Judea ulitage.
Ngeru ama chagedu kwian tke tangle
nga Galileage, nege ama kle age ene
kaire aini, ama kle kwian tanre anblite
mau alin kle kwian ta gbe age chugag-
walla kweri César dollale.

6 Pilato kwian keruchugu gerule ene
Jesu giti Jesu kledu chage kwian tke tan-

gle nga Galileage, gire Pilato geru kadu
kwian ulitage:

—¢Onbre ai nga Galileamu?

7 Kwian jaindunga:

—Ima, ama nga Galileamu.

Gire Pilato Jesu dbangu Herodes ng-
wadi, Herodes kwian nga Galileamu
chugagwalla gobernador malen Pilato
Jesu kagu Herodege, chui ege Herodes
kaire kledu una Jerusalénge. 8Jesu
dule jo chke Herodes ngwadi, Herodes
gwagedu Jesudige gire nga chegu suga
noare Herodedi, Herodes ologe kwian
geruba Jesu kle lle daga ngwale no
tanre dodade Chube kiralla giti malen
sbali Herodes tadu gwagekalin Jesudi,
Herodes kle Jesu manade ngwange chui
gwealege Jesu lle daga ngwale dodade
Chube kiralla giti Herodes gwa giti.
9Herodes gwagedu Jesudi gire Herodes
geru kadu tanre amage, agwa Jesu
me jaindunga ni sidri Herodes kalen.
10Kwian gerunga Chube ole daba alin
chugagwalla ulita kaire kwian daba
tkanga tangle Moisés chadalla giti ulita,
kwian e ulita kledu ule eni, ama ulita
gerudu tanre me no Jesu giti Jesu gbe
jiske Herodege. 1! Herodes geru e ulita
Jesu giti keruchugu gire Herodes ule mo
guardialla donga ole agedu tanre daga
ngwale Jesu ole, ama Jesu gbu gidegda
tanre, ama Jesu ngama tku flometra
noareske kwian chugagwalla fiometralla
kare Jesu gbale gidegda, fiometra eske
Herodes Jesu kaguni naskuni Pilato ng-
wadi. 12 Amafia chuiage Herodes kaire
Pilato jwlitu mo skatemanallale, ngeru
ama mo dollale. 13 Jesu dbajo chkeni Pi-
lato ngwadi gire Pilato mo litu kwian is-
raelita ulita kledu eni ole kaire kwian
israelita chugagwalla ulita ole, 14 Pilato
gerudu kwian e ulita ole:

—Ngeru ba chiu onbre ai dbe aini ba
gerudu onbre ai kle gerule ba bitalla
ulita ole gobierno dollale. Cha geru
kadu amage ba ulita gwa giti, ba cha

keruchugu, chage suge trate onbre ai
me jiske dale ba kle ama gbe jiske
kare. 1°Cha ama kagu chugagwalla
Herodes ngwadi, Herodege kaire onbre
ai me skwendu jiske malen Herodes ama
kaguni naskuni che ulita ngwadi. Ba
ulitage sugedale trate kaire ama me jiske
ama me jogedaleda. 16 Cha be ama kwa-
bate alin gire bigwa cha be ama chuge
ngwadi gbale.

17pilato be kwian gdaite kle skage
skajwanngenga ama age diali kare Pas-
cua chuiage, malen Pilato takalin Jesu
skajwanngenga, 18 agwa kwian ulita ule
ngautu kweri:

—Kwian ai gwangeda, Barrabés chuge
ngwadi gbale.

19Barrabas jo tkaba skage gobierno
giti, Barrabas kwian na tanre ole unaske
mo ta gbu ule kira bate gobierno dollale,
kaire Barrabés daba na guda, age me no
e gdale Barrabas kledu skage. 20 Kwian
ulita takalin Barrabés chege gbale agwa
Jesu jogedaleda. Pilato gerudu nabitaite
kwian ole:

—~Cha takalin Jesu chuge ngwadi
gbale, cha be ama skajwanngenga.

21 Gire kwian ulita ngautu ma kweri:

—ijAma gwangeda kruge! jAma
gwangeda kruge!

22Bitamaidale Pilato gerudu kwian
ulita ole:

—c:Mineade ba takalin cha ama
gwangeda kruge? Chage suge trate ni
ama agedu me no sidri, ¢llema giti
ama jiske? Chage ama me skwen jiske
dale ama me jogedaleda. Cha be ama
kwabate alin gire bigwa cha be ama
chuge ngwadi gbale.

23pilato gerudu ene gire kwian ulita
ngautu dare kweri:

—ijAma gwangeda kruge! jAma
gwangeda kruge!
Kwian wulita ngautu tanre ene,

gire bdagli Pilato agedu kwian ulita

tadukalin kare. 24Pilato gerudu kwian
nglea ulita ole:

—Cha be age ba ulita takalin kare, cha
be onbre ai kete bage, ba ta agekalin
kare ama ole ba age.

25Pilato Jesu ketu ene kwian ulitage
gwaleda kwian takalin kare, gire Pilato
Barrabas skajwanngunga, Barrabas jo tk-
aba skage gobierno giti, ama kwian na
tanre ole mo ta gbu ule kira bate go-
bierno dollale, kaire Barrabas daba na
guda, age me no e gdale Barrabés kledu
skage, Pilato onbre e agenga me no
skajwanngunga agwa Pilato Jesu ketu
gwadaleda kwian ulita tadukalin kare.

Jesu gbakle kruge gwaleda

26 Guardia donga ulita jo Jesu dbe
kru ole nga Jesu gwabeda ngwadi, gire
jonkare guardia donga tendu onbre kada
Simén ngwange, Simén una Cirenemu,
Simén kledu chage una Jerusalén ng-
nagu gire guardia donga Jesu gau gbu
Jesu krulla dbe Jesu nate. 27 Kwian nglea
una Jerusalénge chagedu Jesu nate,
kwian nglea eske muinga tanre chagedu
ta olire tanre Jesu giti, ama ulita
chagedu Jesu nate. 28Jesu gwagedu
muinga tanre kle oliredi gire Jesu
gerudu ama ulita ole:

—Muinga una Jerusalénmu, ba ulita
me olire cha giti, ma no ba ulita oli-
dale mo giti kaire ba ulita olidale mo
kirogwalla giti. 29 Bdagli kwian boi daga
ngwale chuia be chke, chui ege kwian
ulita be gerule: “Noare muinga ulita
alin bai toidu onbre ole agwa me fiadu
chage gaba, noare muinga ulita alin bai
me fNadu kirogwa molen me su jusuli
kete kirogwage.” 30 Kaire chui ege kwian
ulita be gerule dbinanga ole: “jChit-
edenga cha giti!” Be gerule jwichuga
dbira ole: “;Cha gateda!” 31 Cha agali ole
kwian kle age me no ba ulita gwa giti, ba
ole bdagli be boi ma tirare. Cha gli lere
kare, kwian kle age tanre me no cha ole.

Ba gli dra kare, ba ole be boi ma tirare
bdagli —Jesu gerudu ene muinga e ulita
ole.

32Kwian jiskenga boke dule gwaleda
ule Jesu ole. 33Kwian boke e jo chke
Jesu ole nga kada Calaverage, eni
guardia donga Jesu gbu kruge ngafa,
kaire guardia donga kwian jiskenga boke
e gbu kru na gdabokege ngaiia, gdaite
gbere kruge Jesu ko taingwli ngnagu
giti, gdaite gbere kru nage Jesu ko jobole
ngnagu giti. 34 Jesu kledu kruge ngafia
gire Jesu gerudu Chube ole:

—Cha Nenua, kwian ulita kle age me
no cha ole, agwa amage me suge ama
kle age giti, cha takalin ba ama kle age
me no ulita cha ole talla mlienga —Jesu
gerudu ene mo Nenua ole.

Jesu nometralla jo jwanbanga Je-
sudige, fiometra e ulita guardia donga
ulita girabatu modi guardia donga bai
kaire blachku no ole. 3>Kwian tanre
kledu eni gwage Jesudi, kaire kwian
israelita chugagwalla tanre kledu eni
kidere tanre Jesudige, chugagwalla e
ulita gerudu me no modige Jesu giti:

—Ama fiadu kwian na tanre chud-
aboi, nege ama mo chudaboadale agali,
ama ulia Cristo Chube nu ama kagaba
nga dba ai giti ama mo jwanlenga agali
kruge.

36 Kwian israelita chugagwalla ulita
gerudu me no ene kidere Jesudi, kaire
guardia donga ulita ama gidedu tanre
Jesudi, ama uva chia gage gatu Jesuge
jadale, 37 gire guardia donga gerudu me
no Jesu ole Jesu gbagda gidagda, ama
ulita gerudu:

—Ulia ba kwian israelita ulita chugag-
walla kweri ba mo jwennga agali kruge.

38 Chada jo degaba Jesu giti, chada
e gbere kruge Jesu chuga giti, chada e
gerule: “Ai kwian israelita ulita chugag-
walla kweri rey.”

39 Kwian jiskenga gdaboke kledu Jesu
ole kruge mo kaire, kwian jiskenga e

gdaite gerudu me no kidere Jesudi, ama
gerudu:

—¢Ba me gerudu ba Cristo Chube nu
ba kagaba nga dba ai giti? Ba ulia Cristo
ba gerudu kare gire ba mo jwennga agali
kruge, kaire ba cha boke jwennga kruge.

40Kwian jiskenga na gdaite ka bo
skatemanalla ole skatemanalla gerudu
me no Jesu ole giti, jiskenga e gerudu
skatemanallage:

—¢:Ba ta me kwachie Chubedi? Che
kle ji chuge ule onbre ai ole, 4! che ji
chugadale gballa gdabonate, che jiske
ulia, che agedu me no malen che kle aini
ji chuge che agedu me no giti, agwa ama
me su age me no, ama me jiske dale.

42 Jiskenga gdaite ka bobi ene mo
skatemanalla ole Jesu gdale gire ama
gerudu Jesu ole:

—Jesu, ba chuia be chke gire ba be
chege kwian ulita Chugagwalla kweri,
chui ege cha takalin ba tachke cha giti
ba tai dage chage.

43 Jesu jaindunga onbre e kalen:

—Cha gerule ulia ba ole, nege sugeti
ba be kle ule cha ole nga noarege nga
ngafa giti Chube ngwadi.

Jesu jogeda kruge

44-45Chui chku bduke gire nga ulita
nga dba ai giti chegu nga jereske,
chui me chratigunga dare, nga jere ene
jagedu hora gdamai, chui jo chege nga
bonga dbigu gire nga chra chiuni. Boidu
ene gire sugeti ngwale fometra ura kle
itabanga gwa u gerungwa Chube olege,
fiometra e skagedunga tainkwli bonga
ngafia joge dba. 46 Gire Jesu gerudu kw-
eri Chube ole: skagenga tainkwli bonga
ngaifia joge dba

—Cha Nenua, cha mo ofia kete bage
manadale.

Jesu gerudu ene gire Jesu jokeda.

47 Guardia donga chugagwalla gdaite
kledu eni ama gwagedu Jesu boidu

ene ulitadi, gire guardia chugagwalla e
gerudu:

—Chube noare kweri, ulia Chube on-
bre ai kagu nga dba ai giti, ama trate,
ama me agenga me no, ama me jiske
dale.

48 Kwian ngle mo litaba kledu gwage
Jesu boidu ulitadi, gire kwian e ulita
jo gwasieruda mo bate kudegdage ta
olire ta kwachie ole Jesu giti. 49 Kwian
Jesu ufianga onbre kaire muire ulita
nu chieba nga Galileage Jesu ole llagli
kledu eni gwage bate Jesudi Jesu boidu
ulitadi.

Jesu jaba ogakle keugage

50Onbre gdaite kada José kledu eni
Jesu jokeda kruge ngwadi, ama kwian
israelita chugagwalla gdaite, ama kwian
no, ama chagedu no Chube takalin
kare, ama kwian una Arimateamu nga
Judeage. 5! José noare Chube ole, ama
kledu Chube chuia manade ngwange
Chube be gerule nga ulita giti kwian
ulita Chugagwallale. Josége me chegu
no kwian israelita chugagwalla na ulita
agedu Jesu ole Jesu gwanguda. 52 José
jo Pilato ngwadi Jesu jaba kade Pilatoge
ogadale, José gerudu Pilato ole:

—Cha ta Jesu jaba ogakalin.

Pilato jaindunga:

—Ba flage Jesu jaba oge.

53 José Jesu jaba jun dbige kruge, José
Jesu jaba bliuda fiometra no glitaleske
gire José jo Jesu jaba dbe keuga jaba
ogangwage, José Jesu jaba gbu keugage,
keuga ege ni kwian jaba ogaba gdaite,
eni Jesu jaba jo ogaba.

54-55Muinga ulita nu chieba Jesu ole
nga Galileage, muinga e ulita jo chage
José nate Jesu jaba oge ngwadi. José
Jesu jaba gbu chiga keugage muinga e
ulita gwa giti, malen muinga ege chku
ufale Jesu jaba chegu ogaba keuga ege.
Jesu jaba ogle chuia, chui e chege chui-
etre alin kwian israelita undege chuia.

56 Muinga ulita joni gudegu, muinga lle
fachke noare dodadu gbu biale dbe tkale
Jesu jaba giti.

Gire chuietege undege chuiage
muinga e ulita undegu Moisés chadalla
gerule kare.

Jesu jaba chkeni gwade

2 4 Muinga ulita nu chieba Jesu ole

nga Galileage muinga e ulita un-
degu undege chuiage, undege chuia jo
tangle gire nagbietege chui domingoge
ngabebitabi muinga e ulita jonini Jesu
jaba ogle ngwadi lle fiachke noare dbe
tkadale Jesu jaba giti. 2Muinga e jo chke
keugage Jesu jaba ogle ngwadi, muinga
gwagedu kechuga kweridi kechuga e
gbaba keugage me kle kaire, kechuga
jwanbanga, keuga ugakalla chegeba ka
ngwale. 3Muinga jo chiga keugage,
muingage ama Chugagwalla Jesu jaba
me skwendu. 4Muinga chegu tafiachuge
tanre, me ufale muingage boidu mine
Jesu jaba ole, kle tafiachuge ene gire sug-
eti ngwale onbre boke kle jageba gdate
ule muinga ole, onbre e mo ngama tkaba
flometra gwade chra chraske. >Muinga
gwagedu onbre edi, muinga gwa gbu
gwadbiguda kenngaske gire onbre e
gerudu muinga ole:

—¢Mineade ba ulita kle chage aini
kwian gwade jinade kwian jaba ogang-
wage? 67 Aini ama me kle. Ama chkuni
gwade. ;Ba me tachke ama gerudu giti
ba ole ama kledu llani nga Galileage
gire? Ama gerudu: “Chube cha kagu nga
dba ai giti kwian kare, cha ketabe kwian
me noge gwadaleda kruge, chui gba-
maige gire cha be chkeni gwade.” ;Ba
me tachke e giti?

80nbre gerudu ene muinga ole gire
muinga ulita tachku Jesu gerudu ama
ole giti. 9Muinga ulita joni, muinga
geru tragu kwian geru jwannga Jesuge
gdataboko giti gdaite ole ama gwage-
dudi giti, kaire muinga geru e tragu

kwian na dare ole. 19Muinga geru Jesu
giti tragu kwian geru jwannga ulita ole,
muinga tanre e ulitaske muinga gdaite
kada Maria-Magdalena, gdaite na kada
Maria, Maria e Santiago chebia, gdaite
na kada Juana, muinga e gdamai kledu
chage ule muinga na tanre ole geru
Jesu chkuni gwade giti trage. 11 Muinga
gwagedudi boi ulita gerua tragu kwian
geru jwannga Jesuge ole, kwian geru
jwannga tafiachugu muinga ulita sodu,
ama me muinga gerua Jesu giti gau ulia.

12pedro geru e keruchugu gire Pe-
dro jo jrite tienda Jesu jaba ogle ng-
wadi, Pedro jo chke llani, tiunda dbige
keugage gire gwagedu fiometra alin kle,
Jesu jaba me kle. Pedro joni gudegu
tafachuge tanre mo tale boidu ulita giti,
ama taflachugu: “;Agedre mine Jesu
jaba ole? ;Jesu jaba kle baini?”

Kwian boke joge chage
una Emais ngnagu,

Jesu meiie amage jonkare

13 Chui amafage kwian boke jo chage
una kada Emats ngnagu, una e chege
kilémetro gdataboko giti gdaite una
Jerusalénge. 14 Kwian boke e kle chage
jonkare geru trage gdabonate Jesu boidu
ulita giti. 15 Ama kle geru trage jonkare
Jesu giti gire Jesu amaiia chiu amadige,
Jesu chagedu ule ama ole. 16 Kwian boke
gwagedu kwian na kledu chage ule ama
ole, agwa me chku ufale ama bokege
chema kle chage ule, me sugedu amage
Jesu amana kledu chage ule ama ole.
17 Jesu geru kadu amage:

—¢Llema giti ba kle geru trage
jonkare? ;Mineade ba kle ta olire?

Jesu geru kadu ene gire kwian boke
e jagedunga gdate jonke, ama ta olire
tanre, 18ama gdaite kada Cleofas jain-
dunga Jesu kalen:

—Kwian ulitage uiiale boidu mine una
Jerusalénge chui jo tangle aige. ;jAgwa

bage geru e me chku ufiale boidu giti una
Jerusalénge?

19 Jesu geru kadu:

—¢Boidu mine?

Kwian jaindunga:

—Cha kle gerule Jesu giti, Jesu una
Nazaremu. Ama kwian Chube gerua ke-
tanga dabage, Chube gwage kaire kwian
gwage ama gerudu no ulita kiraske lle
bo no ulita kiraske. 20Kwian gerunga
Chube ole daba alin chugagwalla ulita
kaire che chugagwalla na ulita, ama
ulita Jesu ketu gwadaleda kruge kwian
jiskenga kare. 21 Cha tafiachugu Chube
nu ama kagaba cha chudalla israelita
chugagwallale cha chudalla ulita chud-
aboi jwen siere kwian cha dollale
ulitage, agwa gire me boidu ene cha
taflachugu kare, ama guleda kruge, bog-
leriga Jesu jo gwabada. 22-23Muinga
tanre kledu chage cha ulita mneitella
ole Jesu nate, muinga e gweale jo nege
ngabebitabi Jesu jaba jo ogaba ngwadi
keugage, Jesu jaba me su skwen muin-
gage gire muinga chiuni gudegu, muinga
e ulita cha kwajun gerudu ama gwagedu
lle boanga Chube alin nga ngafia giti
bokedi, agwa Jesudi ama me su gwage,
lle boanga Chube alin gerudu muinga
e ole Jesu kle gwadeni. 24Bigwa daba
cha chagemanalla gweale jo tienda agali
Jesu jaba jo ogaba ngwadi keugage,
cha chagemanalla gwagedu lle ulitadi
muinga gerudu kare, agwa Jesudi ama
me su gwage.

25Kwian e gerudu ene Jesu ole gire
Jesu gerudu ama ole:

—Ba me ta molen. Unsuialin kwian
Chube gerua ketanga ulita gerudu tanre
Cristo giti, ba ama gerua e Cristo
giti keruchugu trate Cristo boidale ene,
agwa ba me geru e gau ulia. ;Mangire ba
be mo ta gbe geru e gai ulia? 26 Chube nu
Cristo kagaba nga dba ai giti, bage sug-
edale trate ama boidale daga ngwale ene
ulita ngeru gire be jogeni nga ngafa giti

Chube kle ngwadi. ¢Mangire ba be geru
e gai ulia?

27 Jesu gerudu ene kwian boke ole gire
ama gdamai jo chage dare una Emads
ngnagu, jonkare Jesu geru fieu tanre
kwian bokege, Jesu geru fieu Moisés nu
Chube gerua degaba unsuialin giti, kaire
Jesu geru fieu kwian Chube gerua ke-
tanga nu Chube gerua degaba ulita giti,
chada e ulita gerule tanre Jesu be boi giti
ulita nga dba ai giti.

28 Kwian boke jo chke unaske ule Jesu
ole, unage ama gwagedu Jesudi Jesu
be joge dare. 22 Agwa ama boke gerudu
Jesu ole:

—Ba chegeda cha ole aini, ba me joge
dare, nga jere.

Ama gerudu ene Jesu ole agwa Jesu jo
gudegu chegedaleda ama ole. 30-31 Jesu
jo chke gwa kwian boke ole gire boidu
ene: Jesu toidu dba blingwage ule kwian
boke ole, Jesu pan gau kote, gerudu pan
giti Chube ole: “Cha Nenua, noare ba ai
ketu chage gutadale.” Gerudu ene Chube
ole gire Jesu pan skutunga, Jesu pan
ketu kwian bokege, gire sugeti ngwale
chku ufiale trate kwian boke ege Jesu
amafa kle ule ama ole. Boidu ene gire
blike Jesu jongwa kwian boke gwage
ne ngwadi blingwage. 32Kwian boke
gerudu modi:

—~Ulia ama chagedu jonkare che ole
geru trage, ama geru fileu Chube gerua
degaba unsuialin giti, gire che tadi sug-
edu no ama kledu gerule giti che ole,
agwa che me chku ama ufie nate chema
tra no kledu gerule che ole, nege sugedu
chege e Jesu amaia.

33Kwian boke me manadu dare eni,
ama joni blike una Jerusalénge, una ege
kwian geru jwannga Jesuge gdataboko
giti gdaite skwendu mo litaba kwian na
tanre ole. 34 Kwian ulita kle mo litaba ole
una Jerusalénge gerudu kwian boke ole:

—Che Chugagwalla Jesu chkuni
gwade, ama medu Simdnge.

35Gire kwian boke kaire geru tragu
kwian ulita kle mo litaba ole ama boidu
mine ulita jonkare, Jesu geru unsuialin
tanre fieu ama bokege jonkare, kaire
unaske gwa Jesu pan skutunga pan ketu
ama bokege gire chku Jesu ufie nate Jesu
amafa, kwian boke geru e ulita tragu
kwian kle mo litaba ole.

Jesu me chie gda uiale
gire chke mo kaite

kwian kle mo litabage

36 Kwian boke kle geru e trage kwian
ulita kle mo litaba ole gire Jesu me chiu
gda ufiale kwiange Jesu chku kwian e
ulitaske, Jesu gbi kadu kwian ulitage.
37 Kwian ulita kwachiu tanre, tafiachugu
ama kle gwage ofiakwadi. 38-40Jesu
geru kadu kwiange:

—:Mineade ba kle kwachie?
¢Mineade ba kle tafiachuge mo tale cha
me amana?

Jesu geru kadu ene kwiange gire
Jesu ko kaitu sera kaitu kwiange, Jesu
gerudu:

—Gwagede cha kodi, gwagede cha
seradi, mo ta gbege cha gai ulia cha
amana kle ba ulita gwa giti. Cha chugedi
mo kodi, ene chke uiiale bage cha me
onakwa, onakwa me uda molen me gda
molen, cha uda molen cha gda molen ba
ulita kle gwage chadi kare.

41 Kwian ulita Jesu keruchugu gerule
ene gire kwian ulitadi nga suga noare,
ama tadukalin Jesu gerua gai ulia, agwa
chegu tailachuge tanre mo tale Jesudige:
“¢Ama gerudu ulia o me?” Kwian kledu
tafiachuge ene gire Jesu geru kadu ama
ulitage:

—¢Ba bligda molen aini gutadale? Cha
ta blikalin.

42Kwian ngwe lingu bitaite ketu,
43 Jesu ngwe gutu kwian e ulita gwa giti,
44 gire Jesu gerudu ama ulita ole:

—Ngeru cha kledu ba ole gire cha
gerudu tanre ba ole Chube gerua de-
gaba unsuialin giti, Moisés nu Chube
gerua degaba, kwian Chube gerua ke-
tanga dabage nu Chube gerua degaba,
kaire chada kada Salmos, chada e ulita
gerule cha giti cha boidale ulita ene ba
gwagedu kare chadi boi.

45 Jesu ama ulita ta gbu ene, gire ama
ulita tachku Jesu gerudu ngeru ama ole
giti, ene Chube gerua degaba unsuialin
Jesu giti sugedu ama ulitage. 46Jesu
gerudu ama ulita ole:

—Chube gerua degaba unsuialin
gerule ene:

“Chube nu Cristo gaba kagadale nga dba
ai giti, Cristo boidale daga ngwale,
ama jogedaleda, mongike gire ama
be chkeni gwade.

47 Geru e Cristo giti tragadale ngerule
kwian una Jerusalénmuge ole,
bigire geru tragadale kwian nga
ulitage ole, geru tragadale kwian
ulita kle age me no kwian ta
jwlitedale Chube ole me age me no
dare, gire kwian agedu me no ulita
ngeru Chube be talla mlienga.”

Chube gerua degaba unsuialin gerule

ene. 8 Nege ba gwagedu agali chadi cha

boidu ulia Chube gerua degaba unsuialin
gerule kare, ba geru e tragadale kwian
ulita ole. 49Ba ulita cha keruchuge no,
ulia cha be Chube Ofia kage ba alin cha

Nenua gerudu kare. Ba manade aini una

Jerusalénge gire Chube Ofia be chie nga

ngafa giti Chube ngwadi, Chube Ofa be

chke badi mo kira kete bage, ba be kira

e gai gire ba be joge geru cha giti trage

kwian ulita ole nga ulitage Chube Ofia

kiralla giti.

Jesu jogeni nga ngafia

giti Chube kle ngwadi
50 Jesu gerudu ene kwian ulita kle mo
litaba ole gire Jesu kwian e ulita du una
kada Betania ngnagu, jo chke kodi una

ege gire Jesu ko gau ngafia gdabonate
gerudu ama ulita ole:

—Cha takalin Chube age no ba ulita
alin ba ulita manade no diali, Chube ba
ta gbe nga suga noare ole.

51Jesu kle gerule ene ama ulita ole
gire Jesu jo chkenga ngafna kote siere

ama ulitage, Jesu dule nga ngafia giti
Chube kle ngwadi. 52 Kwian ulita chegu
gerule noare Jesu giti gire ama joni
una Jerusalénge ta noare ole Jesu giti.
53 Ama ulita jo chkeni una Jerusalénge
gire ama kledu diali u gerungwa Chube
olege gerule noare Chube giti diali.

Geru Jesucristo Giti Juan
Nu Chada Degaba

San Juan

Kwian onbre chada ai deganga
kadakle Juan, Juan chagedu Jesu
ole geru jwen Jesuge ule kwian na
gdataboko giti gdaite ole. Juan kwian
ngwe jwannga ule mo daballa kada
Santiago ole mo fienua kada Zebedeo
ole gire Jesu Juan kaire Santiago kadu
chage diali Jesu ole geru jwen Jesuge.
Juan kaire Santiago mo fienua chugu
ngwadi gire ama gdabonate jo ule Jesu
ole Jesu gatedi geru jwen Jesuge.

Juan chagedu diali Jesu ole malen
Juan chada ai degu Jesu gerudu giti Jesu
agedu giti nga dba ai giti ulita, ama
chada ai degu kwian ulita nga ulitamu
alin. Chada ai giti Juan kwian ta gbu ulia
Jesu Chube Kirolla, kwian Jesu gai ulia
giti kwian chege Chubenu diali dale alin
kwian toi diali chui tangle Chube ole.

Juan jo juma gire ama jo gbaba ji
chuge Jesu gerua trage gdale, ama ka-
gle skage toi ngadrega bleske kada Pat-
moge. Juan kledu ne ngwadi gire Chube
Ofia ama ta gbu chada na dege, chada
e kada julale El Apocalipsis. Chada e
chege bdagli chada Nuevo Testamento
giti. Kaire Juan amafia chada na gamai
degu, chada e kada julale Primera Carta
de Juan, Segunda Carta de Juan, Tercera
Carta de Juan.

Cristo klebi enebi
gwangea Chube ole,

Chube ama kage kwian
kare nga dba ai giti

Gwangea nga ulita bebi dodadale
Cristo klebi enebi, ama klebi Chube
ole, ama Chube, 2gwangea ama klebi
enebi Chube ole. 3 Ama giti Chube nga

ulita dodadu lle ulita dodadu, Chube
ni lle gdaite dodadu sugekare amage.
4Cristo alin giti lle ulita gwade kwian
ulita gwade. Ama kwian ta gbe suge
kwian chagedale mine Chube takalin
kare, ama jichra kare kwian ulita alin,
ama kwian ta gbe suge salengwli jichra
kle kwian gbe ten nga jereske kare.
5Kwian me Chube ufie chage nga jereske
kare, Cristo chku jichra kare kwian ene
alin, jichra chku chratigenga nga jere
dbiguske, nga jere dbigu tadu jichra
chra gwakalinda ene jichra me chrati-
genga dare, nga jere dbigu me fadu
jichra gweda. ®7Chube kwian onbre
gdaite kada Juan-Bautista kagu gerule
no jichra giti kwian ulita ole. Juan-
Bautista gerudu no trate jichra giti, ene
kwian geru e keruchuge, ene kwian ulita
flage jichra ufie jichra gai ulia Juan-
Bautista giti. 8 Juan-Bautista me jichra,
ama gerunga alin jichra giti kwian ole.
9 Jichra ulia chiu nga dba ai giti kwian
ulita alin, ama kwian ta gbe Chube giti,
ene suge kwiange Chube mine, jichra e
Cristo.

10 Cristo nga ulita lle ulita kwian ulita
dodadu, Cristo ulita maufia. Ama chku
nga dba ai giti kwianske agwa me
chku ufiale kwian ulitage ama chema.
11 Ama chagedu mo jwiage mo bital-
lanuske, ama bitallanu ulita me ama gau
ngwange no. 12Agwa kwian bai kaire
ama gau ngwange no kwian ama gau
ulia, ama kwian ene gbu Chube oliale.
13Kwian chege Chube oliale me saleng-
wli kwian ulita nga dba ai giti menga
chebia kote kare, kwian nga dba ai giti
age mau tale ama takalin kare ene ama
kirogwa molen, agwa Chube kwian ta
blite age Chube takalin kare, kwian ene
chege Chube oliale, Chube ama ulita
Nenua.

14Chube Cristo kagu nga dba ai
giti, ama chku kwian kare, ama toidu
chagedu kwianske ama ta du no di-

ali kwian ulita ole, ama agedu tanre
no kwian alin, ene kwian gwage amadi
chkedale ufiale ama Nenua mine ulia.
Ama kledu kwianske agedu no ulita
kwian alin gire cha chada ai deganga,
cha ule cha chagemanalla ulita ole
gwagedu amadi, ama agedu ulita ufiale
cha ulitage, ufiale cha ulitage ama ulia
Chube Kirolla gdaitre alin, ama mo
Nenua kirallaske agedu no ulita. 15 Juan-
Bautista gerudu no no kwian ole Cristo
giti, Juan-Bautista gerudu ene: “Ai cha
geruadu kwian ole be chie cha nate ama
ma kweri chage, ama kledu ngeru chage,
gwangea ama klebi enebi Chube ole.”

16 Cristo diali age no che amanu ulita
alin, diali ama kle age ma no dare
che alin, ama ole age no ene diali me
bidege. 17 Chube Moisés ta gbu chada
dege kwian ulita alin, ene suge kwiange
kwian chagedale mine Chube gwa giti
nga dba ai giti, agwa chada e giti me
sugedu ulia kwiange Chube mine, geru
ma trate ulia Chube giti Jesucristo chiu
dbe kwian alin, ene nege Jesucristo giti
suge kwiange Chube no kwian ulita
ole Chube agedu no kwian ulita alin.
18 Ni kwian gdaite nu gwageba Chubedi,
Chube Kirolla alin giti kwian Chube uiie,
Chube Kirolla gdaitre alin ama kaire
Chube, ama talla kle ule diali mo Nenua
ole.

Kwian israelita mneite
kagle geru kade

Juan-Bautistage Juan-Bautista chema

19Kwian israelita chugagwalla ulita
una Jerusalénmu kwian gau mne gdaite
kagu geru kade Juan-Bautistage, kwian
mne gdaite e gweale gerunga Chube ole
daba alin, kwian na gerunga Chube ole
daba alin chudaboanga, kwian e ulita
jo chke Juan-Bautista kle ngwadi geru
kadu Juan-Bautistage:

—¢Ba chema?

20 Juan-Bautista gerudu trate mau giti
kwian ole:

—Sbali Chube gerudu be kwian jwan-
nga siere kage kwian alin, e Cristo, ba
tafiachuge cha Cristo, me ene, cha me
Cristo.

2l Kwian geru kadu nabitaite Juan-
Bautistage:

—Ba me Cristo, ¢ba chema? ¢Ba kwian
Chube gerua ketanga dabage unsuialin
kada Elias amafia chkuni?

Juan-Bautista jaindunga:

—Me ene, cha me ama.

Kwian ulita jogeba chke Juan-Bautista
ngwadi me ta chugu geru kade Juan-
Bautistage, kwian gerudu Juan-Bautista
ole:

—Kwian Chube gerua ketanga dabage
be chie, ¢ama ba?

Juan-Bautista jaindunga:

—NMe dale, cha me ama.

22Kwian gerudu Juan-Bautista ole:

—Ba me ama, ¢ba chema? Ba gerule
cha ole ba chema ulia. Cha geru ba giti
dbadale, cha geru ba giti ketadale cha
kagangage, ¢ba agali gerule mine mau
giti?

23 Juan-Bautista jaindunga:

——Cha kle age kwian Chube gerua ke-
tanga dabage kada Isaias chada jigu de-
gaba unsuialin cha giti gerule kare, cha
gerunga kwian ole nga gballage Chugag-
walla be chie giti, cha gerule kwian ole:
“Kwian mo ta gbadale biale trate no
Chugagwalla ngwange kwian kle jon lite
trate biale chugagwalla ngwange kare.”
Cha kle gerule ene kwian ulita ole.

24 Kwian fariseo ulita nu kwian mneite
kagaba tienda Juan-Bautistadi, 2°ama
geru kadu dare Juan-Bautistage:

—Ba ulia me Cristo, ba me Elias, ba
me kwian Chube gerua ketanga dabage
be chie, ba me kwian e, ;mineade Chube
kalla giti ba kle daba fie chiske gai ngafia
chigage?

26 Juan-Bautista jaindunga:

—Cha Kkle daba fie chiske alin Chube
kalla giti, agwa kwian gdaite kle cheske
ma kweri chage, ba ulita bebi ama uie,
27 ama be chie cha nate ama ma no ma
kweri ulita chage, cha me fianaske ama
chudaboangale ama zapatolla jwennga
ama serage —Juan-Bautista gerudu ene
mau giti kwian una Jerusalénmu kagaba
ole.

28Boidu ene ulita una kada Beta-
niage, una e chege una Jerusalénge
tanglegu chi Jordange chkagu Juan-
Bautista kledu kwian fie chiske ngwadi,
ne ngwadi kwian una Jerusalénmu geru
kadu ene ulita Juan-Bautistage.

Juan-Bautista gerule no Jesu giti

29-30 Nagbietege Juan-Bautista
gwagedu Jesudi chie ama ngnagu, gire
Juan-Bautista gerudu Jesu giti kwian
ulita kledu ne ngwadi ole:

—iGwagede, kwian e cha geruadu!
Ama be mo chuge ngwadi jogeda kwian
ulita alin bda cordero gwakle kwian kle
age me no giti alin kare, Chube ama
kagu nga dba ai giti kwian jwen siere
ji chugege kwian age me no gdale. Cha
gerudu ama giti kwian ole: “Be chie cha
nate ama ma kweri chage, ama kledu
ngeru chage, gwangea ama klebi enebi
Chube ole.” Cha gerudu ene ama giti,
nege ama kle chie che ngnagu. 31 Ngeru
cha agalige me chku ufiale be chie cha
nate ama chema, agwa cha agedu cha
kaganga Chube gerudu kare, Chube cha
kagu cha kwian fie chiske Chube kalla
giti ene cha giti fiage chke ufiale kwian
israelitage chema be chie ama jwanngale
siere. 32-33 Cha agali me ama ufiu agwa
cha kaganga Chube gerudu cha ole: “Ba
be kle kwian fie chiske cha kalla giti,
gire kwian gdaite be chie mo fieange
chiske bage, ama giti ba be gwage cha
Oiadi chie, cha Ofia be chege ama giti.
Be boi ene gire be chke ufiale bage kwian
e amaifia be cha Oifia gbe kwian tale,

ene kwian be chage cha Ofia ole diali.”
Chube gerudu ene cha ole, boidu ene
ulita Chube gerudu kare, cha ama feu
chiske gire cha gwagedu Chube Oiadi
chie ngafia ama giti beusi kare, beusi
e chegu jageba ama giti ngafia. 34 Cha
gwagedu Chube Ofadi chie ama giti
Chube gerudu kare cha ole, e giti chku
uhale chage trate ama Chube Kirolla —
Juan-Bautista gerudu ene ulita Jesu giti.

Kwian gdaboke chage
gwangea Jesu ole

35Nagbietege Juan-Bautista kledu
nabitaite kwian fie chiske gai ngafia
chigage ngwadi, kwian gdaboke
geru jwannga Juan-Bautistage kledu
Juan-Bautista ole, 3¢ gire Juan-Bautista
gwagedu Jesudi joge tangle kodi
amage, Juan-Bautista gerudu Jesu giti:

—iGwagede amadi! Chube ama kagu
nga dba ai giti jogedaleda che ulita
agedu me no giti alin bda cordero
gwakle kwian kle age me no giti alin
kare.

37Kwian boke geru jwannga
Juan-Bautistage Juan-Bautista
keruchugu gerule ene Jesu giti, gire
geru jwannga Juan-Bautistage jo Jesu
ole. 38Geru jwannga Juan-Bautistage
chagedu Jesu nate, Jesu tiunda mo nate,
Jesu gwagedu kwian geru jwannga
Juan-Bautistage boke kle chage Jesu
nate, Jesu geru kadu ama bokege:

—¢Ba kle chage llema nate cha nate?

Ama gerudu:

—Kwian tkanga tangle geruge, ¢ba kle
toi baini?

39 Jesu gerudu:

—Bai cha ole tienda cha kle toi
ngwadi.

Ama boke jo ule Jesu ole, jo chke Jesu
kle toi ngwadi, ngabi chui jo chege bate
no dbi giti, nga jere malen geru jwan-
nga Juan-Bautistage boke me joni, ama
chegu Jesu ole, nagbietege ama joni.

40Kwian boke e geru jwannga Juan-
Bautistage Juan-Bautista keruchugaba
gerule Jesu giti gire boke jogeba Jesu
ole, gdaite kada Andrés, ama Simén-
Pedro daballa. 4! Andrés jo siere Jesu
kledu ngwadige gire blike Andrés jo mo
daballa Simén jwen, ama takalin Jesu
kaite daballage, Andrés gerudu daballa
ole:

—Sbali Chube gerudu be kwian jwan-
nga siere kage kwian alin, e Mesias, nege
ama kle cheske, ama skwendu chage.

(Mesias amafia kada Cristo.)

42 Andrés gerudu ene Simén ole gire
Andrés mo daballa Simén du Jesu kle
ngwadi, Jesu gwagedu Simoéndi Jesu
gerudu Simén ole:

—Ba kada Simoén, ba fienua kada Juan,
agwa nege gwangerugu ba ka be chege
jwandale Cefas, ka e amafia Pedro.

Jesu kwian na kada
Felipe kaire Natanael

kade chage ama ole

43 Nagbietege Jesu mo ta gbu joge nga
kada Galileage, nga ege Jesu tendu Fe-
lipe ngwange, Jesu gerudu Felipe ole:

—Bai chagé cha ole geru jwen chage.

44Felipe ai toinga una kada Bet-
saidage, Andrés kaire Pedro una Bet-
saidamu. 4° Felipe jo Natanael jwen Jesu
kaitadale amage, Natanael skwendu Fe-
lipege undege gli kada higuera gdoge,
Felipe gerudu:

—Kwian gdaite skwendu chage, kwian
e giti Moisés chada jigu degaba un-
suialin kaire kwian Chube gerua ke-
tanga dabage chada jigu degaba un-
suialin kwian e giti, kwian e Jesu, ama
José kirolla una Nazaremu.

46 Natanael gerudu:

—¢:Ba tanachuge una Nazaremuge
kwian gweale no chada kle degaba giti
kare nage chie?

Felipe me ta chugu gerule Natanael
ole, Felipe gerudu:

—Bai gwage cha kle kwian geruadedi,
ene suge bage chema cha kle geruade.

47 Natanael jo Felipe ole tienda Jesudi,
Jesu gwagedu Natanael chie kodi Jesu
ngnagu, Jesu gerudu Natanael giti:

—Ai ulia kwian israelita no, ama kle
gerule ulia diali no daba ole, ama me
chage sole daba ole.

48 Natanael Jesu keruchugu gerule ene
gire Natanael gerudu Jesu ole:

—¢Baini ba cha ufie?

Jesu gerudu Natanael ole:

—Felipe bebi gerule ba ole cha giti
gire cha gwagedu badi ba kledu undege
gli kada higuera gdoge.

49 Gire Natanael gerudu Jesu ole:

—Kwian tkanga tangle geruge, julia
ba Chube Kirolla ba kwian israelita ulita
Chugagwalla!

50 Jesu gerudu Natanael ole:

—~Cha gwagedu badi undege gli kada
higuera gdoge, e giti alin ba cha gai
Chube Kirolla, suge bage ulia cha me
jo badige ba kledu ngwadi, agwa uiiadu
bage cha kle gerule kare e ulia, chui aige
gwangerugu Chube kiralla giti cha be
age tanre ma no aige ba gwa giti, ba me
gwagebadi ba be gwagé.

51 Kaire Jesu gerudu:

——Cha gerule ulia ulia ba ole, aige
gwangerugu cha giti ba ulita be gwage
nga ngafadi be kle tigebanga kare, kaire
ba be gwage lle boanga Chube alindige
chage gwabdugu gwadbigu cha Chube
Kirolla chieba kwian kare be kle ngwadi
nga dba ai giti —Jesu gerudu ene ulita
Natanael ole.

Jesu chi blite uva chia
gagere una Canage

nga kweri Galileage

2 Gire maikege kwian mo jwen chuia
chku, kwian tanre kledu daba mo

jwen chuia ollade una Cand nga kweri
Galileage. 2E suiale Jesu chebia kledu
ule mo jwen chuiadi, Jesu kaire geru
jwannga Jesuge jo kadaba mo jwen
chuiadi. 3Kwian ngle kledu mo jwen
chuia ollade gire uva chia gage bidu.
Jesu chebia chegu tafiachuge tanre uva
chia gage bidu giti kwian kle mo litaba
chuia ollade be llema jai, gire Jesu
chebia gerudu Jesu ole:

—~Uva chia ulita bidu, uva chia me jale
kwian alin.

4 Jesu gerudu:

—Cha chebia, ¢mineade ba gerule cha
ole uva chia bidu? Chui be chke gire cha
be lle no no boi Chube kiralla giti kwian
gwa giti, ene kwiange be suge cha Chube
Kirolla ulia. Agwa chui e bebi chke.

5Jesu gerudu ene chebia ole gire
chebia gerudu kwian lle boanga mo jwen
chuiage ulita ole:

—Jesu ba kage age ba age ulita ama
gerule kare.

6Ke dodaba kantro kare, chi ogangwa
ke kantrolla ege gbaite gbaitege chi
joge chke litro ngle litro cincuenta. Ke
kantrolla ege kwian israelita chi ogo
ko gligagda diali, ene kwian israelita
taflachuge ama mo ko glige ene ama
no trate Chube gwa giti. Ke kantrolla
gbadereke kledu ngwale chui ege kwian
mo jwen chuiage. 7Jesu gwagedu ke
kantrolla edi kle ngwale, Jesu gerudu
kwian lle boanga ulita ole:

—XKe kantrolla ai ulita gbe ete chi ole.

Kwian lle boanga chi tku ke kantrol-
lage gbadereke gbaite gbaite ulita gbu
ete. 8 Gire Jesu gerudu kwian lle boanga
ole:

—Ne gire ba chi jwen sidri ba kete
kwian lle gbanga biale chui ollade
alinge.

Kwian lle boanga agedu ene Jesu
gerudu kare. 9-10 Jesu chi blitu uva chia
gagere, kwian lle gbanga biale chui ol-
lade alin chi e jau sidri, amage sugedu

uva chia gage no, me unadu amage uva
chia e no kledu ogaba baini, agwa kwian
lle boanga alinge uifiadu, ama ulita chi
jun chi tku ke kantrollage, chi e Jesu
blitu uva chia gagere. Kwian lle gbanga
biale chui ollade alin ta me chegu suga
no, ama kwian onbre mo jwannga chui
ege kadu, ama gerudu kwian mo jwan-
nga ole:

—XKwian kle chui ollade, diali chui ol-
lade maufia kle uva chia gage no kete
jondege daba kadaba ulitage, daba kad-
aba ulita kle uva chia no jai ngle gire
chui ollade mauiia kle uva chia me no
kete bdagli jadale, agwa ba me agedu
ene, ba uva chia ma no jigu ogaba jadale
bdagli.

1 Jesu chi blitu uva chia gagere una
Cana nga kweri Galileage, e gwangea
Jesu agedu Chube kirallaske kwian gwa
giti, e giti Jesu takalin suge trate
kwiange ulia ama Chube Kirolla. Kwian
geru jwannga Jesuge ama ulita Jesu gau
ma no ulia Jesu chi blitu giti. 12Boidu
ene ulita una Cané nga Galileage gire
Jesu jo una Capernaumge, chebia, da-
balla ulita, kaire geru jwannga Jesuge
ulita jo ule Jesu ole chegedale una ege
chui gwealege alin.

Jesu kwian bda chbadanga kage siere

ule bda ole u gerungwa Chube olege

13Kwian israelita ulita kle tachke
Chube kwian israelita enusulian un-
suialin jun siere nga kweri Egiptoge giti,
e Pascua chuia, e chuia ollade chegu
kodi gire Jesu jo una Jerusalénge kwian
israelita ulita be chui ollade ngwadi.
14 Jesu kledu una Jerusalénge gire ama
jo u gerungwa Chube olege, u ege kwian
chbi lle boagda chbadanga tanre Kkle,
kwian bda oveja chbadanga tanre Kkle,
kwian beusi chbadanga tanre kle, kaire
kwian tanre kle toiba dba nga igi bli-
tangwage kle igi blite daba na ole, kwian

ene ulita skwendu Jesuge age ene u ege.

15 Jesu gwagedu kwiandi bda chbade

u ege Jesu giska jun giska gwliu daba

jegwale, giska e giti Jesu chbi, oveja

ulita kagu siere u gerungwa Chube olege
ule kwian bda chbadanga ole, kaire

Jesu kwian igi blitanga kagu siere, Jesu

igi ulita mliudba tangle kaire mesa igi

blitangwa Jesu mesa e blitunga ulita.

16 Jesu gerudu beusi chbadangage:

—Ba beusi ulita jwen siere u aige. U
ai me bda chbadangwa, u ai me bda gi-
gangwa, u ai me igi gangwa bda fanale,
u ai gerungwa cha Nenua ole alin allabi.

17Kwian geru jwannga Jesuge
gwagedu Jesudi age ene, kwian geru
jwannga tachku geru kle degaba sbali

Jesu giti gerule ene:

“Chube cha Nenua, cha takalin u
gerungwa ba ole kwian gai geru-
dale ba ole alin allabi, u e me lle na
boangwa, cha mi kwian chuge ng-
wadi age dare ama be ta agekalin
kare, e giti cha be tafiachuge tanre,
cha be ta lle boakalin no kwianske
ba takalin kare.”

18Jesu agedu ene kwian bda
chbadanga ole u gerungwa Chube olege
gire kwian israelita chugagwalla ulita
kledu eni geru kadu Jesuge:

—¢Chema ba kagu age ene aini u aige?
¢Bage suge Chube ba kagu? E ene ulia
ba lle gweale daga ngwale no dodade
Chube kirallaske cha gwa giti ene chke
unale cha ulitage ulia Chube ba kagu.

19 Jesu jaindunga ama kalen:

—Noare, cha be age ene ba gwa giti,
ba u ai skiendba ulita gire chui gbamaire
alin cha be u gbeni naskuni no biale.

20 Kwian israelita gerudu Jesu ole:

—U ai jo dodaba chura ngle chura
cuarenta y seis gire u ai kweri dodadre
ulita. U ai be kle skianbada gire ¢ba be
u gbeni naskuni biale chui gbamaire alin
allabi?

2l Kwian israelita gerudu ene ama
taflachugu ulia Jesu kledu gerule u
gerungwa Chube ole giti, agwa Jesu me
gerudu ama ole u e giti, Jesu gerudu
mau giti kwian israelita ole, gerudu ama
be jogeda giti kaire ama jaba be chkeni
gwade giti. 22 (Chui chku gire Jesu boidu
ulia Jesu gerudu kare, Jesu jokeda, Jesu
jaba chkuni gwade mongikege, boidu
ene ulita gire kwian geru jwannga Je-
suge ulita tachku Jesu gerudu mau giti
kwian israelita ole, e giti kwian geru
jwannga ulita Chube gerua degaba un-
suialin Jesu giti gau ma no, kaire ama
ulita Jesu gerua mau giti gau ulia.)

23 Jesu kledu Pascua chuia ollade ule
kwian israelita ulita ole una Jerusalénge,
chui ege Jesu lle tanre daga ngwale
no dodadu Chube kiralla giti kwian me
flage dodade kare mo kiralla giti, e
giti kwian tanre Jesu gau ulia, kwiange
sugedu Chube ama kagu ama Cristo.
24-25 Jesuge sugedu trate kwian ulita me
kle mo ta gbe ulia Jesu gai mo tale,
agwa kwian Jesu gau ulia mo chugale
alin Jesu lle daga ngwale no dodadu alin
giti kwian gwa giti, malen Jesu kledu ta
giti kwian eske, chku uiiale ulita Jesuge
kwian ulita talla mine. Ni kwian gdaite
gerudu Jesu ole kwian ta mine, agwa
Jesu tale Jesu agali kwian ulita ta uiie
trate.

Nicodemo joge geru trage Jesu ole

Kwian fariseo ulitaske onbre gdaite
kada Nicodemo, onbre e daba is-
raelita chugagwalla gdaite. 2 Chui gbaite
ngajrege Nicodemo e jo tienda Je-
sudi gerule Jesu ole, Nicodemo gerudu:
Nicodemo geru trage Jesu ole
—Kwian tkanga tangle geruge, chage
uiale kaire kwian na tanrege ufale
Chube ba kagu cha ulita tke tangle
Chube giti. Diali ba kle lle daga ngwale
no dodade kwian gwa giti, e giti suge
trate chage ba kle age Chube kiralla giti,

Chube me kle ba ole ba me fiage age ene
ba kle age kare.

3 Jesu gerudu Nicodemo ole:

——Cha gerule ulia ulia ba ole, kwian
me menga nabitaite me fiage joge Chube
ngwadi, kwian ene me Chubenu.

4Nicodemo geru kadu Jesuge:

—¢Mine che be menga nabitaite?
Che juma me fia mo blite soli menga
nabitaite kirogwa kare. ¢;Che juma mine
fla jogeni nabitaite chebiadige gire
menga chebia kote kwaite?

5 Jesu jaindunga:

—Cha gerule ulia ulia ba ole, kwian
ulita menga nge jondege soli chebia
kote, menga ene alin allabi giti kwian
me Chubenu me fage toi Chube ole,
agwa kwian ulita mo ta chugadale ng-
wadi Chube Ofiage mo ta blite, ene ama
Chubenu, be toi Chube ole, e saleng-
wli kwian menga nabitaite kare. ® Kwian
menga chebia kote nge jondege soli
che fia gwage kwian soli mine, che
fage gwage amadi. Agwa kwian menga
nabitaite Chube Oifia giti Chube Ofia
kwian ta blite, edi che me ten mo
gwagwa giti. 7 Ba me chege tafiachuge
mineade cha gerudu ene ba ole: “Kwian
ulita medalenga nabitaite.” 8 Mledi ba
me ten, agwa ba jegwalege mle suge,
kaire ba mle keruchuge, agwa me ufiale
bage mle kle chie nga bainige kle joge
nga bainige, mle tiennga ngage ulita
baini kaire ta tienkalinnga ama joge. Ene
kaire Chube Ofia kwian ta gbe menga
nabitaite kare, Chube Ona kwian ta blite
Chube ole, edi kwian me ten, agwa suge
kwiange mo tale kwian ta me nge kare.

9Nicodemo geru kadu dare:

—¢E nage boi mine ene ba kle gerule
kare?

10 Jesu gerudu Nicodemo ole:

—Ba daba israelita tkanga tangle no
geru ulita giti, ;mineade geru ai kare
cha gerudu giti me suge bage? !!Cha
ule kwian geru jwannga chage ulita

ole gerule no no Chube Ofia kwian ta
blite giti, ufiale cha ulitage Chube Ona
kwian ta blite ulia, Chube Ona kwian ta
blitabadi cha ulita gwagedu, kwian ene
kle chage Chube takalin kare, e giti cha
ulita kle gerule ba ole kaire ba bitalla
ole, agwa ba, ba bitalla me kle cha ulita
kerua gai ulia cha ulita kle gerule giti.
12 Cha geru fiachuge ba alin lle nga dba
ai giti ba kle gwagedi gire geru e me
suge bage, cha geru fiachuge giti ba me
cha kerua gai ulia ba mi fiage cha kerua
gai ulia cha gerule Chube giti ba ole,
edi ba me kle gwagé. 13 Ni kwian gdaite
nga dba ai giti jo nga ngafia giti Chube
kle ngwadi gire chiuni nga dba ai giti
geru kete kwian ulitage Chube giti, cha
alin allabi kledu nga ngafia giti chiu
nga dba ai giti gerule kwian ole Chube
giti, cha ama Kirolla, ama cha kagu
nga dba ai giti kwian kare. 14 Unsuialin
Moisés hierro dodadu jorisire, Moisés gli
dagu dbige jorisi ofia e gbangwa ngafia,
ene kwian lentigeba jorisige gwage jorisi
ofiadi ngafia ama joge chke noni. Moisés
agedu jorisi ofa ole kare, ene kwian be
age cha ole, kwian be cha gbe kruge
ngafia, 15ene kwian ulita bai kaire cha
gai ulia be toi no chui tangle diali Chube
ole nga ngafia giti. 16 Chube no no kwian
ulita ole, malen ama mo Kirolla gdaitre
alin kagu nga dba ai giti kwian ulita alin,
ene kwian ulita bai kaire Chube Kirolla
gai ulia mi chege sugekare Chubege
ji chuge, be toi no chui tangle diali
Chube ole nga ngafia giti. 17 Chube me
mo Kirolla kagu nga dba ai giti kwian
ulita gbe jiske age me no giti gdale,
Chube mo Kirolla kagu kwian ulita jwen
siere ji chugege kwian age me no gdale.
18 Kwian ulita bai kaire Chube Kirolla
gai ulia me chege jiske dale age me no
giti gdale, agwa kwian ulita bai kaire me
Chube Kirolla gai ulia kwian ene chege
jiske age me no giti diali, ama me Chube
Kirolla gdaitre alin gai ulia Chube Kirol-

lale mo jwanngale siere ji chugege age
me no gdale, 19-20kwian ene chege jiske
diali age me no gdale. Kwian kle age
me no kle age nga jereske kare, Chube
Kirolla chku nga dba ai giti jichra kare
kwian ene ulitaske, agwa kwian mo ta
gbaba age me no diali kwian ene me
no jichra ole, me ta jogekalin jichra kle
ngwadi, ene ama kle age giti me no
me chke ufiale, ama ta chegekalin nga
jereske kare age me no diali ama ta
agekalin kare. 2! Agwa kwian bai kaire
kle chage Chube takalin kare, ama no
jichra ole, ama joge jichra kle ngwadi,
ene ama kle age ulita chke ufiale ama kle
age no Chube takalin kare.

Juan-Bautista gerule no Jesu giti

22 Jesu gerudu ene ulita Nicodemo ole
gire Jesu jo kwian geru jwannga Je-
suge ulita ole nga kweri Judeage, nga
Judeage Jesu chegu chui sbali ule kwian
geru jwannga ole, nga ege Jesu kwian
geru jwannga amage ulita gbu kwian fie
chiske gai ngafa chigage Jesu kalla giti.
23Kaire Juan-Bautista kledu kwian fie
chiske una na kada Enénge kodi una Sal-
imge, una ege chi tanre kle, kwian ngle
jo Juan-Bautista kle ngwadi mo fieange
chiske Chube kalla giti. 24 Juan-Bautista
kledu kwian fie chiske ene, e suiale Juan-
Bautista bebi joge skage.

25Chui gbaite kwian geru jwannga
Juan-Bautistage ulita kira batu kwian is-
raelita gdaite ole kwian fie chiske giti,
kwian geru jwannga Juan-Bautistage
gerudu Juan-Bautista giti Juan-Bautista
kwian fie chiske kwian chege ma trate,
kwian israelita gerudu Jesu giti kwian
geru jwannga Jesuge kwian fie chiske
kwian chege ma trate. 26 Kwian geru
jwannga Juan-Bautistage ulita jo gerule
Juan-Bautista ole:

—Cha tkanga tangle geruge, cha
gerule ba ole kwian gdaite giti kledu ba
ole chi Jordange tanglegu, ama giti ba

gerudu no cha ole, ama ngwadi kwian
ulita kle joge, ama kle kwian geru jwan-
nga amage ulita gbe kwian fie chiske,
nege kwian ulita kle chage ama nate.

27 Juan-Bautista gerudu kwian geru
jwannga amage ole:

—Chube me kle kwian ole kwian
me fiage age Chube kiralla giti. 28 Cha
gerudu kwian ole ba gwa giti, ba ulita
cha keruchugu gerule trate mau giti cha
me Cristo, Chube cha kagu Cristo ngeru
kwian ulita ta gbe ama gai ngwange
no. 29 Nege ama chku, kwian kle chage
ule ama ole, e giti nga chege suga no
no chadi. E salengwli kwian onbre be
mo jwen chuialla gbe, ama be skate-
manalla gdaite gbe lle ulita gbe biale
mo jwen chuiage alin. Mo jwen chuia
chke gire onbre, muire kle ule, ulita kle
no. E giti skatemanalladi nga be chege
suga no no. Ene kaire nga suga no chadi
Cristo chku kwian kle chage ule ama
ole. 30 Cha takalin Cristo chege ma kw-
eri chage kwian gwa giti, cha chege soli
kwian gwa giti. 31 Cristo chiu nga ngafia
giti Chube kle ngwadi chku nga dba ai
giti, ama kwian ulita maufia. Kwian nga
dba ai giti nga dba aimu, ama gerule
lle nga dba ai giti alin giti. Cristo chiu
nga ngafa giti Chube kle ngwadi, ama
kwian ulita mauna nga ulita maufia, ama
geru nga ngafa giti alin trage kwian
ole, 32 amage ulita ufiale ama gwagedudi
ama keruchugu nga ngafia giti Chube
kle ngwadige, ama geru e alin trage
kwian ole, kwian bedre alin ama kerua
gai ulia ama kle gerule kare. 33 Kwian
bai kaire mo ta gbe Cristo kerua gai
ulia ama gerule kare, kwian ene kle
Chube gai ulia kaire. 34 Chube mo Kirolla
kagu nga dba ai giti, Chube Kirolla kle
Chube gerua trage kwian ole, Chube kle
mo Oiia kage diali Kirolla alin, me kle
Kirolla chuge ngwadi ama gerua trage
gballa. 35Nenua Chube no mo Kirolla
ole, ama lle ulita gbu mo Kirolla kote.

36 Kwian ulita bai kaire mo ta gbe Chube
Kirolla gai ulia mo alin be toi diali chui
tangle Chube ole nga ngafa giti, agwa
kwian ulita bai kaire me Chube Kirolla
gai ulia mo alin, kwian ene be chege sug-
ekare Chubege chui tangle diali, Chube
be ji gbe mno kwian ene alin diali —
Juan-Bautista gerudu ene ulita kwian
geru jwannga amage ole Jesu giti.

Jesu gerule muinga
nga Samariamu ole

4 1-2Geru chku ufiale kwian fariseo
ulitage kwian ngle kledu chage Jesu
nate Jesu gerua jwen kaire mo fieange
chiske Jesuge (Jesu agali me kwian fieu
chiske, agwa Jesu kwian geru jwan-
nga amage ulita gbu kwian fie chiske).
Kwian geru jwannga Jesuge kledu kwian
ma ngle fie chiske Juan-Bautista kledu
kwian fie chiskege, e me skwendu no
kwian fariseoge. 3 Kwian fariseo me ta
chegu no Jesudi chku ufiale Jesuge,
malen Jesu jo siere nga kweri Judeage
Jesu kledu ngwadi, Jesu joni chage
naskuni nga kweri Galilea ngnagu ule
kwian geru jwannga amage ulita ole.
4Jon joge nga Galileage joge nga kw-
eri Samaria sketangle, ®malen Jesu jo
chke nga Samariage una kada Sicarge,
una e chege kodi José dbiage, unsuialin
Jacob dbi e ketu mo kirolla Josége,
6dbi ege Jacob nu chi gwagwa dbiu-
galla dodaba. Chui jo chke bduke Jesu jo
chke chi gwagwa e amanage, Jesu skwa-
tigu tanre chagege jonkare, malen chi
gwagwa edi Jesu toidu dba undege chi
gwagwa kagdage. 7-8 Jesu chegu undege
ne ngwadi gire kwian geru jwannga am-
age ulita jo unaske bligda gige gutadale,
kwian geru jwannga ulita jo skate bligda
gige gire muinga gdaite nga Samariamu
chku chi gwagwadi chi jwanle, gire Jesu
gerudu muinga e ole:

—Cha siechie, cha takalin ba chi jwen
cha alin jadale.

9 Ufadu muingage kwian israelita me
no kwian nga Samariamu ole, malen
muinga nga Samariamu gerudu Jesu ole:

—Ba kwian israelita, ¢mineade
ba chi kade chage cha muinga nga
Samariamuge?

10 Jesu jaindunga:

—Noare bage suge chema kle gerule
ba ole, cha giti Chube ta chi no ke-
takalin bage. Suge trate ene bage, ba chi
kade chage blike, ene cha chi gwade kete
bage.

1 Muinga gerudu:

—Ba ole chi jwanngwa me, dbiuga
jere chi jwanngwa, ¢ba be chi jwen
mine ketadale chage? ;Ba chi gwagwa
gwade molen baini? 12Cha enusulian
unsuialin Jacob kledu gwade ama chi
ai jau, ama kirolla ama bdadalla kaire
chi jun aini jadale, Jacob chi gwagwa
ai jigu bdadalla oindalla ulita bdagli
alin jadale. Cha enusulian alin fiadu chi
gwagwa ai dodade, ¢ba tanachuge ba ma
kweri cha enusulian Jacobge chi na ma
no kete chage?

13 Jesu jaindunga:

—Kwian ulita kle chi gwagwa ai Ja-
cob nu jigaba jwen, kwian ulita chi ai jai
sie ole, diali kwian be siechie nakwaite,
kwian be ta chi ai jakalin diali. 14 Agwa
cha chi kete kwiange jadale kwian mi
siechie dare, chi e chege diali jrite ama
tale, chi gwade no trate ngaintra diali, e
giti kwian be toi diali chui tangle.

15 Muinga gerudu:

—Ba gerule noare chi giti, ba chi e
kete chage, ene cha chi e ba kle geruade
jai cha mi siechie dare ni cha be chie chi
jwen dare chi gwagwa aige jadale.

16 Jesu gerudu dare muinga ole:

—Joga ngeru ba fiengula jwen ba
chieni ama dbe ule aini.

17-18 Muinga jaindunga Jesu kalen:

—Cha me mo fengulallage.

Jesu gerudu:

—Ba kle gerule trate ulia cha ole ba
me mo fiengulallage, ba mo jun onbre
gdatiga ole gdaite gdaite, ba ama ulita
gdaite gdaite chugu ngwadi, nege ba kle
chage onbre na gdaite ole, onbre e ba kle
chage ole me banu.

19Muinga Jesu keruchugu gerule ene
ulia muinga kle age giti, gire muinga
gerudu Jesu ole:

—Chage suge ba kwian kweri Chube
gerua ketanga dabage.

20 Muinga gerudu ene Jesu ole gire
muinga jwichuga kle kodi ama kledu ng-
wadi kaitu Jesuge:

—Gwagede jwichuga edi, jwichuga
e giti ngafla diali cha enusulian nga
Samariamu unsuialin Chube olladu,
kaire nege cha cha bitalla ole kle
joge jwichuga e giti eni alin Chube
olladadale. Agwa ba kwian israelita
ulita kle gerule kwian ulita jogedale
una Jerusalénge, llani alin u gerungwa
Chube ole kwian fiage Chube ollade.

21 Jesu gerudu muinga ole:

—Ba cha keruchuge ba cha kerua
gadale ulia, chui be chke gire ba
kwian nga Samariamu ulita be fiage
Nenua Chube ollade nga baini kaire
ba be kle ngwadi, ba mi tafachuge
dare joge jwichuga ege ni tafiachuge
joge una Jerusalénge Chube olladadale.
22Nege ba ulitage me ufale trate ba kle
chema ollade, agwa cha kwian israelita
ulitage unale cha kle chema gai ulia mo
Chubeale cha kle chema ollade, unale
kwian israelita ulitage kwian jwannga
siere be chie kwian israelitaske. 23 Nege
gwangerugu kwian ulita bai kaire ta
Nenua Chube olladakalin ulia ulia, ama
ulita mi tafachuge joge nga gwealege
Chube ollade, amage be suge Chube Ofia
kle ama tale, nga baini kaire ama be kle
ngwadi ama be Chube ollade be gerule
no Chube ole mo tale Chube Ofia ama ta
gbe kare. Chube takalin kwian mo ta gbe
ulia ulia Chube ollade no mo t4 giti ene

kare. 24 Chubedi kwian me ten, kwian
tale alin suge ulia Chube kle, kwian ulita
bai kaire mo ta gbe Chube ollade gerule
no Chube giti ulia ulia, kwian ene geru-
dale mo t4 giti Chube Ofia kwian ta gbe
kare.

25Jesu gerudu ene gire muinga
gerudu:

—Unsuialin Chube gerudu be kwian
jwannga siere kage kwian ulita alin, ama
kada Cristo, ufiale chage Cristo be chie
ulia Chube gerudu kare, Cristo be chke
gire ama be cha ulita tke tangle no ulita
Chube giti.

26 Jesu gerudu muinga ole:

—E cha ba kle gerule giti, cha amafia
kle gerule ba ole.

27 Jesu kle gerule ene muinga ole gire
kwian geru jwannga ulita nu jogeba
bligda gige chkuni Jesu kle ngwadi,
kwian geru jwannga ulita gwagedu Je-
sudi geru trage muinga ole, ama ulita
tafiachugu mineade Jesu kledu geru
trage muinga nga Samariamu ole, agwa
ni kwian geru jwannga gdaite su geru
kade Jesuge Jesu takalin llemage o llema
giti kle gerule muinga ole. 28 Jesu gerudu
muinga ole ama Cristo gire muinga
chi jwanngwa jigu chi jwankle ngwadi,
ama jo unaske gerule kwian ngle ole
Jesu gerudu giti ama ole. Muinga kwian
ta gbu chie Jesu kle ngwadi, muinga
gerudu kwian ole:

29__Bai cha ole gwage onbre gdaitedi
skwendu chage, ama gerudu cha ole
trate cha mo ta gbu chage age me no
ulita giti, suge chage ama Cristo.

30 Muinga geru ketu kwian unaskege
Jesu giti, gire kwian tanre jo ule muinga
ole tienda Jesudi. 3! Kwian unaske bebi
chke Jesudi gire kwian geru jwannga
ulita gerudu Jesu ole:

—Cha tkanga tangle geruge, cha chi-
uni bligda dbe ba alin gutadale, cha
takalin ba blire.

32Jesu gerudu kwian geru jwannga
ole:

——Cha alin lle gweale kle gutale ba
ulitage me uiiale.

33Kwian geru jwannga ulita gerudu
modi:

—¢Kwian gweale chku bligda kete
amage gutale?

34 Jesu gerudu kwian geru jwannga
ole:

—Chube cha kagu lle boi ama alin,
cha ta lle boakalin ulita ama takalin
kare, lle e be kle boaba ulita gire nga
be suga no chadi, cha tale be suge no
salengwli che kle suge che kle unchke
bligdadi kare. 35Ba ulita kle tafiachuge
ba be manade gire bigwa ba be lle boi
Chube alin, agwa cha gerule ba ulita
ole ba me manadale, ba lle boadale
Chube alin nege nege. Gwagede kwian
ngle kle chie che ngnagudi, ama ulita
ta kle biale Chube gerua gai, ba ulita
geru Chubenu ketadale amage blike, ene
ama ta blite Chube geruadi, kwian e
ulita ta kle biale salengwli chude kle
biale skutadale kare, ba geru ketadale
blike kwian ege chude skutakle blike
kare. 30Kwian bai kaire Chube gerua
kete kwiange daba nate kwian ta blite
Chube geruadi, kwian ene alin Chube be
age no kwian na ta blite Chube geru-
adi flanale. Chube gerua ketanga ngeru
ule Chube gerua ketanga daba nate ole,
nga be suga no gdabonatedi kwian na
Chube gerua gau ulia be toi diali chui
tangle Chube ole giti. 37 Kwian gerua
gerule ai kare gerule ulia: “Kwian gdaite
chude tke, kwian na chude skute.” 38 Ene
kaire cha ba ulita gau kagadale daba na
Chube gerua ketanga nate Chube gerua
kete kwian ta gbaba biale Chube geru-
ageske, ba alin me mno geru dbadale
kwian eneske, kwian ene ulita kle mo
ta gbaba biale blite Chube geruadi, daba
Chube gerua ketu ngeru kwiange, ba
Chube gerua ketu daba e nate kwian

amafage, ene daba Chube gerua ketanga
kwiange ngeru giti kaire ba giti kwian
tanre kle mo ta blite Chube geruadi.

39-40 Jesu gerudu ene kwian geru
jwannga amage ulita ole gire kwian nga
Samariamu tanre unaske chku Jesu ng-
wadi ule muinga ole, kwian tanre kwian
e ulitaske nu Jesu gaba ulia muinga
gerudu kare Jesu giti, muinga gerudu:
“Ama gerudu cha ole trate cha mo ta
gbu chage age me no ulita giti.” Muinga
gerudu ene giti kwian tanre nu Jesu gaba
ulia, kwian e ulita chku Jesudi, ama ulita
gerudu Jesu ole:

——Cha takalin ba chegeda cha ulitaske
aini.

Jesu chegu una ege chui gbaboke.
4lKwian ngle una ege Jesu agali
keruchugu kwian tke tangle Chube
geruage, geru e giti kwian ma ngle ama
gau ulia. 42Kwian Jesu ganga ulita
gerudu muinga ole:

—Nege cha geru gai ulia ma no Cristo
giti me ba gerudu alin allabi gai ulia
Cristo giti, agwa nege che ulita agali
Cristo keruchugu gerule no Chube giti,
nege uflale chege ulia Cristo kwian ulita
jwannga siere ji chugege age me no
gdale.

Jesu kwian chugagwalla
gdaite toinga

una Capernaumge kirolla oga dodade

43Jesu chegu chui gbaboke nga
Samariage gire ama chagedu dare nga
Galilea ngnagu. **(Jesu agali geruba
mau giti: “Kwian Chube gerua ketanga
ama jwiage bitalla me ama gai ngwange
kwian Chube gerua ketanga ulia kare.”)
4 Jesu jo chke nga ege, kwian ulita
nga ege Jesu gau dage gau ngwange
no, kwian nga Galileage jogeba una
Jerusalénge ama enusulian nge Chube
jun siere nga Egiptoge chuia ollade,

chui e Pascua chuia, chui ege kwian nga
Galileage gwagedu Jesudi age tanre no.

46 Jesu jo chke nakwaite una Canége
nga Galileage, eni ngeru ama chi
blitu uva chia gagere. Kwian chugag-
walla gdaite toinga una Capernaumge
nga Galileage, ama kirolla gdaite oga,
47 chugagwalla ege chku ufale Jesu
chiu nga Judeage chku una Candge
nga Galileage, gire chugagwalla jo una
Canége tienda Jesudi gerule Jesu ole mo
kirolla oga giti, ama gerudu:

—Cha takalin ba joge cha ullage cha
kirolla oga dodade, cha kirolla oga kirale
chege bedre ama ngeru ama jogeda.

48 Jesu jaindunga:

—Ba kaire kwian na ulita diali takalin
cha lle gweale daga ngwale no dodade
Chube kiralla giti cha dodadale ba gwa
giti, ene ba be cha gai ulia, ba ulita
gerule ene, agwa ba ulita me ta cha
gakalin ulia mo tale, ba ulita kle cha gai
ngwale.

49 Agwa chugagwalla me ta chugu
gerule Jesu ole:

—Jesu, jbai blike cha ole ngeru cha
kirolla bebi jogeda gire!

50 Jesu gerudu chugagwalla ole:

—Jogani ba ullage, ba kirolla mi
jogeda, ama kleni noni.

Chugagwalla Jesu keruchugu gerule
alin ene ama ole, ama Jesu kerua gau
ulia, chugagwalla joni mo ullage oga
kle ngwadi ngnagu. 5! Chugagwalla kle
chage jonkare gudegu ngnagu gire lle
boanga chugagwalla alin gweale chku
ten mo chugagwalla ngwange jonke, lle
boanga gerudu:

—Ba kirolla jo chkeni, ama kleni noni.

52 Chugagwalla geru kadu lle boanga
kledu kirolla oga olege:

—¢Ngaminegire cha kirolla jo chkeni
noni?

Gire lle boanga gerudu mo chugag-
walla ole:

—Beigliga ngabi chui jwlite dbigu gire
nganagda jo siere amage, ama chegu no.

53Kirogwa oga fienuage sugedu chui
jwlite dbigu gire Jesu gerudu ama ole:
“Ba kirolla mi jogeda, ama kleni noni.”
Chugagwalla Jesu gerua tragu kwian
gwa ulita ole Jesu agedu mine, ama kaire
kwian gwa ulita Jesu gau ulia.

54Nga Galileage lle daga ngwale no
Jesu dodadu bitaboke Chube kiralla giti.
Ngeru ama kledu nga Galileage lle daga
ngwale no Jesu dodadu gwangea gire
ama jo nga Judeage. Jesu joni siere
nga Judeage jo chkeni nga Galileage
gire lle daga ngwale no Jesu dodadu
nabitaite, e chugagwalla kirolla oga Jesu
ama dodadu.

Jesu kwian onbre oga dodade chi tan

kada Betzata ngwadi

Jesu kirogwa oga dodadu ene nga
5 Galileage, chui jo tangle gire kwian
israelita chui ollade una Jerusalénge
chku, Jesu jo una Jerusalénge chui
ollade. 2Gere una Jerusaléndi tangle,
gereka gdaite kada Oveja Ugakalla,
ugaka ege kodi chi tan kle, kwian is-
raelita kwirale chi tan e kada Betzata,
chi tan e kagda giti u soli gbatiga kle.
3U soli e ulitage gwa kwian oga tanre
kle manade, kwian me ten, kwian me
fia chage, kwian kwenga, kwian ene
ulita kle chi onngenga manade ngwange.
4Chui sbali sbali lle boanga Chube alin
nga ngafia giti kle chke chi tan kle
ngwadi chi gbe onngenga, chi kle on-
ngenga kwian oga bai kaire joge chke
ngeru chiske joge chke noni chi onngen-
gadi. >Oga ngleaske onbre oga gdaite
kle, chura ngle treinta y ocho ama kledu
oga. ®Jesu gwagedu amadi gbeba dba,
Jesu tale ufiadu oga e manadu sbali sbali
eni ngwale, Jesu gerudu ama ole:

—¢Ba takalin joge chkeni noni?
7 Onbre oga jaindunga Jesu kalen:

—Ima, agwa cha alin cha chud-
aboanga me cha gbale chiske chi kle on-
ngenga gire, chi kle onngenga cha me
kle fiage joge chke blike chiske, llagire
kwian na kle fiage joge chke cha ngeru
chiske, ene kwian e joge chkeni agwa
cha me dale.

8 Jesu gerudu ama ole:

—Chke bduge, chkede gdate, gbengwa
blinga, chagede gbengwa ole.

9 Jesu gerudu ene onbre oga ole gire
sugeti onbre oga jo chkeni noni trate
me oga. Ama mo gbengwalla gau, du,
chagedu mo gbengwalla ole.

Jesu kwian e dodadu kwian israelita
undege chuiage. 10 Kwian israelita ulita
gwagedu onbre jo chkeni nonidige chage
gbengwa ole, kwian israelita gerudu on-
bre jo chkeni noni ole:

—Nege che undege chuia, ba me fage
chage mo gbengwalla dbe chui aige.

11 Onbre jo chkeni noni jaindunga:

—Onbre cha jingmea dodadu, ama
gerudu cha ole: “Gbengwa blinga,
chagede gbengwa ole.”

12Kwian israelita geru kadu amage:

—¢Chema gerudu ba ole: “Gbengwa
blinga, chagede gbengwa ole”?

13Kwian onbre dodadrege me ufiadu
chema ama dodadu, ama me fiadu Jesu
kaite kwian geru kaduge, kwian tanre
kledu, Jesu jonga ama gwage kwianske.
14 Bigwa Jesu tendu kwian Jesu nu dod-
aba ngwange u gerungwa Chube olege,
Jesu gerudu ama ole:

—Ba cha keruchuge, nege ba jo chkeni
noni ba me oga, ba mo ta gbadale me
age me no ba agedu nge kare. Ba me mo
tallade ba be boi nabitaite ma tirare age
naskuni e kare giti.

15Chku ufiale onbrege Jesu ama do-
dadu gire onbre e jo gerule kwian is-
raelita ole:

—Kwian onbre cha dodadu, ama kada
Jesu.

16 Jesu kwian oga dodadu undege
chuiage gdale kwian israelita ulita
skochiu tanre Jesudi, e giti kwian is-
raelita mo ta gbu age me no Jesu dollale
chage Jesu nate gwaleda. 17 Jesu gerudu
kwian israelita ole:

—Cha Nenua Chube kle lle no boi
kwian alin chui ulitage kaire undege
chuiage, cha age cha Nenua kle age kare.

18 Jesu gerudu ene giti gdale kwian
israelita ulita mo ta gbu ma kiraske
chage Jesu nate gwaleda, kwian israelita
gwage Jesu me kle chada kle degaba un-
dege chuia giti gbe gdadi, kaire Jesu kle
mo gbe salengwli Chube kare Jesu kle
gerule ama Nenuanu Chube, e kwian is-
raelita alin Jesu kle gerule me no me no.

19 Jesu gerudu kwian israelita ulita
ole:

—Cha gerule ulia ulia ba ulita ole,
cha Chube Kirolla me kle age gballa mo
talla giti, cha kle age ulita cha Nenua
cha ta gbe age kare, cha Nenua kle age
ulita cha gwa giti, cha age ulita ama kle
age kare. 20 Cha Nenua no no cha ole,
cha ama Kirolla, ama kle lle no boi cha
gwa giti, ene cha kle lle no ene kare
boi kaire kwian gwa giti. Cha Nenua be
lle ma no ma kweri boi cha gwa giti,
ene kaire cha be lle ma no boi ba ulita
gwa giti cha agedu ngeruge, ba ulita
be chege tafiachuge tanre e giti. 2! Cha
Nenua kwian jaba gbeni gwade, ene
kaire cha kwian jaba gbeni gwade kwian
jaba bai kaire cha ta gbakalin gwadeni
kare, kaire cha Nenua, cha kwian gbe toi
diali chui tangle cha ole cha Nenua ole.
22 Cha Nenua agali mi kwian gdaite gbe
jiske age me no gdale, agwa cha Nenua
cha gbu gerule kwian ulita giti bai jiske
bai me jiske agedu giti. Cha Nenua cha
gbu age ene, 23malen kwian ulita cha
gadale dage no kwian kle cha Nenua
gai dage no kare, cha Nenua cha kagu
nga dba ai giti, kwian me cha gai dage
no kwian me kle cha Nenua gai dage

no kaire. 24 Ulia ulia cha gerule ulita no
trate geru ai cha kle gerule giti, kwian
bai kaire geru ai gbe gdadi cha kle gerule
kare, kwian bai kaire cha Nenua cha ka-
ganga gai ulia, kwian ene ulita be toi
chui tangle diali cha ole cha Nenua ole,
kwian ene ulita mi joge ji chuge daga ng-
wale ngwadi sugekare chage ni cha Nen-
uage, e salengwli kwian jogebada jaba
chkeni gwade kare. 25Cha gerule ulia
ba ulita ole, kwian bai kaire me Chube
ufie kle toi sugekare Chubege, kwian
ene ulita salengwli kwian jogebada kare,
chui be chke, kaire chui kle nege gire
kwian ene be cha kerua keruchuge, cha
Chube Kirolla be kwian tke tangle cha
Nenua giti, kwian ulita bai kaire cha
kerua gai ulia ama be toi chui tangle di-
ali cha Nenua ole cha ole. 26 Cha Nenua
ta gwade agali molen malen ama kwian
gbanga gwade, ene kaire cha ama Kirolla
ama cha gbu ta gwade mauiia, cha fiage
age cha Nenua age ulita kare, cha fiage
kwian jogebada jaba gbeni gwade, kaire
kwian me Chube ufe kle chage joge-
bada kare cha fiage kwian ene ta blite
Chube ole, ene kwian toi chui tangle
diali cha ole cha Nenua ole. 27Kaire
cha Nenua cha gbu gerule kwian ulita
giti bai jiske bai me jiske agedu giti,
cha Chube Kirolla chku nga dba ai giti
kwian kare, cha ulia kwian, suge chage
ulita kwian tafiachuge mine, malen chui
bdaglige cha be fiage gerule kwian ulita
giti chema chema jiske. 28 Ba ulita me
kledale alenske cha kle gerule giti, chui
be chke, chui ege gire cha be gerule
jaba dbia ulita ole, kwian jogebada ofia
ulita be cha keruchuge gerule: “jChkede
gwadeni, bai!”, 29 gire ama jaba ulita be
chkeni gwade. Kwian ene bai kaire cha
gau ulia ama kledu toi gwade nga dba ai
giti gire, chagedu no cha Nenua takalin
kare, kwian ene ulita be toi chui tangle
diali cha ole cha Nenua ole. Agwa kwian
bai kaire me cha gau ulia me chagedu no

cha Nenua takalin kare, kwian ene ulita
be chege sugekare chage cha Nenuage
chui bdaglige ji chuge chui tangle diali.

30°Cha me kle age ulita mo talla giti
gballa, agwa cha Nenua cha kagu, cha
Nenua kle cha ta gbe age, ulita cha age
ama takalin kare, cha me kle age cha
takalin kare. Kaire cha Nenua kle cha
ta gbe kwian ulita agedu giti bai jiske
bai me jiske, malen cha gerule trate ulia
chema chema jiske. 31 Cha alin allabi
gballa gerule mau giti kwian ole cha
Chube Kirolla, na me kle gerule cha giti
cha kle gerule kare, ene cha kle gerule
ngwale, kwian mi cha gerua mau giti gai
ulia. 32Agwa cha me kle gerule gballa
mau giti cha Chube Kirolla, cha Nenua
Chube gerule kaire cha giti cha ulia
ama Kirolla, ufiale chage ama gerule ulia
cha giti, suge ulia cha kle gerule kare.
33 Juan-Bautista kaire kledu gerule cha
giti kwian ole gire ba ulita kwian mneite
kagu tienda Juan-Bautistadi geru kade
Juan-Bautistage cha giti, Juan-Bautista
gerudu ulia trate kwian mneite e ole cha
giti. 34 Cha me kle kwian onbre gweale
kerua manade gerule no cha giti ene
chage suge trate cha ulia Chube Kirolla,
me ene, ufale chage cha ulia Chube
Kirolla, agwa ba ta kwian gweale kerua
keruchugakalin gerule cha giti, malen
cha kle gerule ba ole ba tachkedale
Juan-Bautista gerudu mine cha giti, ba
Juan-Bautista gerua cha giti gai ulia,
ene ba tien gitiru ji chugege ba agedu
me no gdale. 3% Juan-Bautista chagedu
gerule cha giti kwian ole, kwian ulita
kledu nga jereske kare me geru cha
giti ufiu, Juan-Bautista chagedu kwian
eneske jichra gwadegaba kare gerule
no cha giti kwian ole, ene kwian tale
sugedu age Juan-Bautista gerule kare.
Kwian tanre geru e keruchugu, kaire
ba, ba ulitadi nga chegu suga no Juan-
Bautista gerudu giti chui bedre alin al-
labi. 36 Cha kle age cha Nenua cha gbu



JUAN 5:37

age kare lle boi ama alin, me kwian
kle age kare ni tafiachuge kare, ene cha
kle age giti flage suge kwian ulitage
ulia cha Nenua cha kagu, e ulita gerule
ma trate cha giti Juan-Bautista geruduge
cha giti kwian ole. 37-38Ba me cha
Nenua kerua keruchugaba kaire ba me
gwageba amadi, agwa cha Nenua gerua
jo degaba unsuialin gerule no trate cha
giti, ba ulita cha Nenua gerua ufie gerule
cha giti, geru e me kle ba ulita tale, ba
geru batenga alin allabi mo chugale alin,
agwa ba me kle cha Nenua gerua cha
giti gai ulia, kaire ba ulita me tafiachuge
ulia cha Nenua cha kagu nga dba ai giti
ama gerua jo degaba unsuialin gerule
kare, ba ulita alin suge me ene. 39Ba
ulita kle geru jwen no trate ta gude cha
Nenua gerua kle degaba giti, ba ulita
tafiachuge chada batenga alin ene ta
gude lle gweale skwen bage geru kle
gerule giti ene ba ulita toi diali chui
tangle cha Nenua Chube ole. Chada e
cha Nenua gerua, geru e gerule cha giti,
40 geru e gerule cha gai ulia giti alin al-
labi kwian toi diali chui tangle Chube
ole. Cha kle ba ulitaske, agwa ba ulita
me ta mo ta gbakalin cha gai ulia ba
gbagda toi diali chui tangle.

41’Kwian gerule no cha giti kwian
gerule me no cha giti cha me tallade.
42Ufiale chage ba ulita ta mine, ba
ulita me kle mo ta dbe no Chube ole.
43Cha chiu cha Nenua kalla giti nga
dba ai giti ba ulita alin, ba ulita me
cha gai ngwange no, ba age cha ole cha
kwian ngwale kare. Agwa kwian gweale
mau tale mo gbe gerule agali ba ulita
ole Chube giti gire ba ulita mo ta gbe
no ama ole ba ama gai ngwange no.
44Ba ulita kle tafiachuge ma no age no
daba na gwa giti, ene daba gerule no
ba giti daba ba gbe kweri mo gwage,
ba ulita kle tafiachuge ene, ba me kle
taflachuge Chube giti age Chube takalin
kare. Chube gdaitre alin ulia kle, ba

age no ama takalin kare ene bdagli ama
be gerule no ba agedu no ulita giti.
Agwa ba ulita me kle tafachuge no,
malen ba me fiage cha gai ulia. 4°Ba
me tafiachugadale chadige cha be gerule
cha Nenua ole ba ulita giti ba me cha gau
ulia malen ba jiske. Cha mi gerule ene ba
giti ba gbe jiske, agwa Moisés chadalla
degaba be ba gbe jiske cha Nenuage, ba
ulita kle gerule ba Moisés gerua gai ulia,
ba tafiachuge geru e alin giti ba fiage toi
diali chui tangle Chube ole. 46-47 Ba ulita
kle gerule ene ba kle gerule ngwale mo
kate alin, ba tale ba me kle mo ta gbe ulia
Moisés gerua gai ulia, malen ba me fiage
cha gerua gai ulia cha kle gerule kare.
Moisés gerua gerule trate cha giti, ulia
ba Moisés gerua gai ulia ene kaire ba cha
gerua gai ulia, agwa ba me ta cha gerua
gakalin —Jesu gerudu ene ulita kwian
israelita ulita ole.

Jesu kwian onbre ngle cinco mil ulle

6 1-2Chui gweale na Jesu Kkledu
chibita kweri kada Galilea kagda
giti, chibita amafia kada Tiberias, eni
Jesu lle daga ngwale no tanre dodadu
kwian ulita gwa giti, Jesu kwian oga
tanre dodadu. Jesu agedu ene gire
ama jo tanglegu chibita kweri ege ule
kwian geru jwannga amage ulita ole,
kwian ngle chagedu Jesu nate, kwian e
ulita gwageba Jesudi kwian tanre oga
dodade malen kwian e chagedu Jesu
nate. 3Jesu jo chke chibita kagda giti
ongoru gire Jesu jo jwichuga giti toidu
dba geru jwannga amage ulita ole.
4E suiale Chube kwian israelita ulita
enusulian unsuialin jun siere nga kweri
Egiptoge chuia ollade chegu kodi, e
Pascua chuia. > Jesu kledu jwichuga giti
ule geru jwannga amage ole gire Jesu
gwagedu kwian ngledi chie jwichuga
ama kle giti ngnagu, Jesu jo dbige
jwichugage ten kwian ngle ngwange

ule geru jwannga amage ulita ole, Jesu
gerudu Felipe ole:

—¢Che be joge bligda ngle gige baini
kwian e ulita alin?

6 Jesuge unale ulita trate Jesu be age
mine no kwian ngle alin, agwa Jesu geru
kadu Felipege bligda giti, ene chke ufiale
nate Felipe Jesu gai ulia mo tale Jesu
flage age no kwian ngle ulita alin o ulia
ama bligda gigadale kwian ulita alin.
7 Felipe jaindunga Jesu kalen:

—Igi kwangle giti che bligda gige
kwian e ulita alin gutadale, ni bligda
e ulita fiage kwian ulitage jalin jalin
gutadale.

8Gire kwian geru jwannga Jesuge
na kada Andrés, Simén-Pedro daballa,
gerudu Jesu ole:

9 _Kirogwa gdaite kle aini, ama
cebada panlla gdatiga molen ngwe
gdaboke agwa bligda e me fia kwian
ulita alin gutadale.

10 Jesu gerudu kwian geru jwannga
amage ulita ole:

—Gerule kwian ulita ole toi dba ulita.

Nga Jesu kle ngwadi ngauda tanre
kledu, kwian ulita toidu dba ngauda giti,
kwian e ulitaske kwian onbre ngle cinco
mil kledu, kaire muinga ngle kirogwa
ngle kledu ule kwian onbre ngle eske
agwa muinga, kirogwa me jo teanba.
11 Kwian ngle ulita toidu dba ngauda
giti gire Jesu pan gdatiga ngwe gdaboke
gau kote, Jesu gerudu Chube ole bligda
giti: “Cha Nenua, noare ba bligda ai
ketu kwian ai ulita alin gutadale.” Jesu
gerudu ene Chube ole gire Jesu bligda
girabatangu kwian ulita toiba dba ole,
Jesu bligda ulita ketangu kwian ngle
ulitage unchkegda kwian takalin kare,
Jesu bligda gbu jriennga kwian ngle
ulita alin gutadale. 12Kwian ulita blidu
kwian ulita unchku no bligdadi gire
bligda bita ngle cheguda, kwian me
fadu bligda gute ulita. Gire Jesu gerudu

kwian geru jwannga amage ulita ole
bligda cheguda giti:

—Ba bligda bita cheguda lite ole, ba
oge, ba me bligda e kagenga ngwale.

13 Jesu gerudu ene gire kwian geru
jwannga Jesuge bligda bita ulita litu ole
ski kweri gbataboko giti gbaboke, ski e
ulita chku ete bligda cheguda ole.

14 Jesu lle daga ngwale no ene dodadu
kwian ngle e gwa giti, gire kwian e ulita
gerudu modi Jesu giti:

—Ulia ama kwian Chube gerua ke-
tanga dabage be chie cheske aini, Chube
gerudu ama giti unsuialin, ama e.

15 Jesuge kwian ulita talla chku ufiale,
kwian ulita tafiachugu Jesu gbe mo
chugagwallale, malen kwian ulita tadu
kira batakalin Jesuge una ngnagu, gire
Jesu jo siere kwian ulitage, Jesu joni
nabitaite jwichuga giti.

Jesu chage seradi chiga giti

16 Nga jeredu gire kwian geru jwannga
Jesuge ulita joni chibita ngnagu, jo chke
chi kagda giti dudi. 17 Gire Jesu nate
nga chegu ta, me chieni uiale kwian
geru jwannga amage nate, nga jeredu
ulita, nga train giti geru jwannga Jesuge
ulita jo duge chiga giti chage una Ca-
pernaum ngnagu. 18 Geru jwannga Je-
suge ulita kledu chage duge chiga giti
gire mle kweri chku dudi chiga giti, chi
jo chite juga juga mle kwerige. 19 Gire
kwian geru jwannga Jesuge ulita kledu
duge me chegu ta chuge chi bage duge
chiga giti mleske, ama jo bate chiga giti
duge, kle chage chi bage duge mleske
gire ama ulita kle chage duge gwagedu
kwian gdaitedi chage seradi chiga giti
du ngnagu, ama ulita kendunga tanre,
ama me nu gwagebale bitaite kwiandige
chage seradi chiga giti. 20 Jesu gerudu:

—Ba me kennga chadi, cha amafia kle
chage.

21 Jesu gerudu ene gire sugedu geru
jwannga ulitage Jesu amaiia kle chage,

ama ulita Jesu gau ngwange no duge nga
suga no ole, gire sugeti ngwale du jo
chke chi kagda giti ama tadu jogekalin
ngwadi ama jo chke, ama jo chke Jesu
ole.

Jesu gerule mau giti: “Cha bligda kare

kwian gbagda gwade
toi diali chui tangle”

22Kwian geru jwannga Jesuge ulita jo
ene una Capernaumge, kwian ngle ulita
Jesu nu ullaba chegu kwian geru jwan-
nga tane giti nga amafnage Jesu ama
ulita ullu ngwadi, ama tadu gwagekalin
dare Jesudi. Kwian geru jwannga Je-
suge ulita bebi joge siere nga ege gire
kwian ngle e ulita gwagedu du gdaitre
alin kledu chi kagdage, kwian ulita
gwagedu kwian geru jwannga Jesuge
alin joge du ege, kwian me gwagedu Je-
sudi joge ule kwian geru jwannga ole,
malen kwian ngle ulita tafachugu Jesu
cheguda ngmadi. Nagbietege Jesu bebi
skwen nate kwian nglege, malen ama
ulita chegu tafachuge tanre Jesu giti
ama kle baini. 23Kwian kledu Jesu ji-
nade nate gire gwagedu du na tanredi
chie una Tiberiage, du e ulita chku
kodi Jesu kwian ngle ullu ngeru ng-
wadi. 24 Ufadu kwian nglege kwian geru
jwannga Jesuge ulita jo, kaire Jesu me
skwendu ama ulitage ama ulita kle ng-
wadi, malen ama ulita jo du tanre una
Tiberiamuge, jo una Capernaumge Jesu
jinade nate. 25> Ama ulita jo tangle chk-
agu chibitage, jo chke chkagu gire Jesu
skwendu amage, ama geru kadu Jesuge:

—Kwian tkanga tangle geruge, ¢ba
chiu ngaminegire aini? Cha me gwagedu
badi joge ule kwian geru jwannga bage
ole.

26 Jesu gerudu kwian ngle ulita ole:

—Cha gerule ulia ba ulita ole, ba ulita
ta chagekalin cha nate ba takalin cha
bligda na kete bage gutadale, cha bligda

ketu bage ngeru, ba blidu, ba unchku.
Ba kle tafiachuge bligda giti alin allabi,
agwa ba me kle tafiachuge cha lle daga
ngwale no dodadu Chube kirallaske giti
ba ulita alin, ba me kle tanachuge trate
cha giti, me suge bage cha chema. 27 Ba
me tafiachugadale lle boi bligda alin giti
bligda gai mau alin gutadale ene ba blire
ba me chage bli ole, bligda e bidege
me chege diali. Agwa ma no ba ulita
taflachuge bligda me bidege giti kaire,
bligda e chege chui tangle diali ba tale,
cha bligda e kete bage, ene ba be toi chui
tangle diali cha Nenua Chube ole, ama
cha kagu nga dba ai giti kwian kare, ama
mo kiralla ketu chage age no ba ulita
alin.

28 Kwian geru kadu Jesuge:

—¢Cha ulita agedale mine ene suge
chage cha kle lle boi Chube takalin kare?

29 Jesu gerudu kwian ulita ole:

—Chube takalin ba ulita mo ta gbe
ene: Chube nu cha kagaba, ba ulita cha
gadale ulia mo tale, ene ba kle age Chube
takalin kare.

30 Kwian gerudu Jesu ole:

—Ba kle gerule mau giti Chube ba
kagu, ulia Chube ba kagu cha takalin
ba lle gweale daga ngwale no dodade
Chube kiralla giti cha ulita gwa giti,
ene cha ulita be gwage badi age ene,
gire cha be ba gai ulia. 3! Unsuialin cha
enusulian ulita kledu chage nga gballage
bligda me gutale ngwadi, gire Moisés
bligda kadu nga ngafia giti enusulian
ulita alin gutadale, chada kle degaba
gerule Moisés giti:

“Ama bligda nga ngafia giti kadu ketu
kwian ulita alin gutadale.”

Ene kaire cha takalin ba age ma no ama

ageduge cha ulita alin.

32-33 Jesu gerudu:

—Cha gerule ulia ba ulita ole, ba
kle tafiachuge Moisés gballa bligda nga
ngafia giti ketu ba enusulian ulitage
gutadale, me ene ba kle tafiachuge kare,

cha Nenua bligda kagu ba enusulian
unsuialin ulita alin gutadale, bligda e
kira alin gbagda. Agwa kaire cha Nenua
bligda na ma no nga ngaina giti kete
kwian ulitage, bligda e chiu nga ngafia
giti chku nga dba ai giti, bligda e kwian
ulita gbagda gwade toi diali chui tangle
cha Nenua ole.

34Kwian ulita gerudu Jesu ole:

—Ba kle gerule noare bligda giti cha
ulita ole, cha takalin ba bligda e ba kle
gerule giti kete chage diali gutadale.

35 Jesu gerudu kwian ole:

—Ba takalin cha bligda cha kle gerule
giti kete ba ulitage, bligda e cha amaiia,
cha bligda kare kwian gbagda gwade toi
diali chui tangle. Kwian bligda gute gire
bigwa ama bli ole ta bligda na gutakalin,
kwian chi jai gire bigwa ama siechie ta
chi na jakalin, agwa kwian bai kaire cha
gai ulia mo tale, cha kwian ene ta gbe
suge no diali. 36 Cha gerudu kare ba ulita
ole ba kle gwage chadige lle daga ngwale
no dodade Chube kiralla giti ba ulita
gwage, ni e giti ba kle cha gai ulia. 37 Cha
Nenua kwian ta gbe no cha ole, kwian
ene ulita be cha gai ulia, kwian ulita
bai kaire cha gai ulia cha mi ama kage
siere, agwa cha be ama gai ngwange
no. 38 Cha chiu nga ngafia giti cha chku
nga dba ai giti, cha me ta agekalin cha
takalin kare, agwa cha ta agekalin ulita
cha Nenua takalin kare, ama cha kagu.
39 Cha Nenua cha kaganga ama takalin
cha age ai kare: Cha Nenua kwian bai
ulita ta gbu no cha ole cha gai ulia,
cha Nenua takalin kwian ene ulita me
jogedalenga ni gdaite chage, cha Nenua
takalin cha kwian ene ulita manade no,
ene chui bdaglige cha ama ulita jaba
gbadaleni gwade. 40 Cha Nenua takalin
ai kare kaire: Kwian bai ulita cha gai
Chube Kirollale cha gai ulia mo tale,
cha be kwian ene jaba gbeni gwade chui
bdaglige toi ule cha ole cha Nenua ole
chui tangle diali.

41 Jesu gerudu ene kwian ulita ole
gire kwian israelita mneite kledu chage
Jesu nate ta me no ole, ama ulita Jesu
keruchugu Jesu gerudu mau giti: “Cha
bligda kare chiu nga ngafa giti chku nga
dba ai giti.” Geru e giti kwian israelita
ulita skochiu, 4%gire ama ulita gerudu
jalin jalin modi Jesu giti:

—¢E me José kirolla kada Jesu? Che
ulita ama fnenua ufe, ama chebia kaire.
Ama medunga chebia kote nga dba ai
giti, ama me fia gerule che ole ama chiu
nga ngafa giti.

43 Sugedu Jesuge kwian israelita ulita
kle tahachuge me no ama giti, gire Jesu
gerudu ama ulita ole:

—Ba me gerule me no dare modige
cha giti. 44 Kwian gdaite me fiage cha gai
mau tale gballa, cha Nenua cha kaganga,
ama alin allabi fiage kwian ta gbe no cha
ole ene kwian cha gai ulia, cha be kwian
ene jaba gbeni gwade chui bdaglige toi
diali chui tangle ule cha ole cha Nenua
ole nga ngafia giti. 4> Unsuialin kwian
Chube gerua ketanga Chube gerua degu,
chada e gerule:

“Chube be kwian ulita ta gbe, ulita
Chube gerua gerule kare be suge
kwiange.”

Kwian bai ulita cha Nenua gerua

keruchugu cha Nenua gerua gau ulia,

kwian ene cha gai ulia kaire. 40Ni
kwian gdaite gwageba cha Nenua

Chubedige, cha alin allabi gwageba

amadi, cha chiu ama ngwadi cha chku

nga dba ai giti. 47 Cha gerule ulia ba
ulita ole, kwian bai kaire cha gai ulia
kwian ene be toi chui tangle diali
cha ole cha Nenua ole. 48Cha bligda
kare kwian gbagda gwade toi diali
chui tangle. 4°Unsuialin bligda chiu
nga ngana giti ba enusulian ulita alin
gutadale nga gballage bligda me gutale
ngwadi, bligda e kira alin gbagda sugeti
alin, malen ba enusulian unsuialin me
chegu toi diali chui tangle bligda e giti,

agwa ama ulita bligda e gutu, ama me
chegu toi gwade diali, ama jokeda,
bligda e me ama gbu toi gwade diali.
50Cha gerudu ba ulita ole cha bligda
kare cha me kledu gerule ba enusulian
bligda gutu kare giti, cha kle gerule
bligda na giti, bligda cha kle gerule
giti kwian gbagda toi diali chui tangle,
bligda e chiu nga ngafia giti chku nga
dba ai giti, kwian bai kaire bligda e
gute mi chege sugekare Chubege, ama
ulita be toi diali chui tangle Chube ole.
51Cha kle gerule bligda giti, bligda e
cha, cha chiu nga ngafia giti chku nga
dba ai giti kwian kare kwian ulita alin,
cha be mo jegwale kete gwaleda, kwian
ulita bai kaire cha gai ulia mo tale be
toi chui tangle diali cha Nenua ole.

52 Jesu gerudu ene gire kwian israelita
ulita ta skole ole mo ka dodadu ongoru
ongoru Jesu gerudu giti:

—¢Ama be age mine gire ama be mo
jegwale agali kete chege gutadale?

53 Gire Jesu gerudu:

—Cha gerule ulia ba ulita ole, cha chiu
kwian kare nga dba ai giti, ba me cha
jegwale gai ba kle bligda gute kare mo
kiragda, ba me cha bea gai ba kle chi
jai kare mo kiragda ba me fiage toi di-
ali chui tangle cha Nenua Chube ole.
54 Agwa kwian ulita bai kaire cha jeg-
wale gai mau alin cha bea gai mau alin,
suge kwian enege e ulita boidu ama alin,
e giti alin allabi kwian be toi diali chui
tangle cha Nenua ole, cha be kwian ene
jaba gbeni gwade chui bdaglige toi ule
cha ole cha Nenua ole. 55Bligda ulia
toigda diali chui tangle, e cha jegwale.
Chi ulia toigda diali chui tangle, e cha
bea. 56 Kwian bai kaire cha jegwale gai
mau alin cha bea gai mau alin, kwian
ene chanu, cha kwian enenu, kwian ene
ta be kle chége diali, cha ta be kle amage
diali. 57 Chube cha Nenua, ama cha kagu
nga dba ai giti, ama gwade, ama gwade
agali molen, cha toi ama giti gwade, ene

kaire kwian bai cha gai mo tale kwian
ene be toi cha giti chui tangle diali cha
Nenua ole. 58 Cha kle gerule bligda giti
bligda e chiu nga ngafia giti chku nga
dba ai giti, cha me kle gerule ba enusu-
lian unsuialin bligda gutu kare giti, ama
bligda kira alin gbagda sugeti alin gutu,
ama toidu gire jokeda. Cha me kle gerule
bligda e giti, cha kle gerule bligda na
giti, bligda na kwian gbagda toi diali
chui tangle, kwian bai kaire bligda e
gute be toi chui tangle diali Chube ole,
bligda e cha.

59 Jesu kwian ngle tku tangle ene ulita
mau giti u mo litangwa Chube gerua
jwanngwage una Capernaumge.

Kwian tanre mo ta
blite joge siere Jesuge

60 Kwian ngle chagedu Jesu nate geru
jwanle Jesuge, baini kaire Jesu kle ng-
wadi ama kle Jesu ole, ama ulita Jesu
keruchugu kwian tke tangle ene mau
giti, gire ama ulita gerudu modi:

—Mnoare che alin age ama kle gerule
kare, ;chema be ama gai ulia ama kle
gerule kare?

61 Jesuge uiiadu kwian kle gerule modi
ta skole ole Jesu gerudu giti, gire Jesu
gerudu ama ole:

—¢Ba ulita ta kle skochie chadi cha
gerudu giti? ¢Ba me cha gerua gai ulia?
62 Chube cha kagu nga dba ai giti kwian
kare, ¢ba ulita ta chege sugamne chadi
ba ulita gwa giti cha jogeni nga ngana
giti cha chiu ngwadi? ;Ene ba be cha
gai ulia o0 me? %3 Cha gerudu ba ole cha
me gerudu ba ulita cha jegwale gutadale
ulia ene ba be toi diali chui tangle, me
ene dale, ba ulita tafiachugadale ba ta
giti ba ta mine cha ole, ba cha gadale
ulia mo tale, e alin allabi giti ba ulita
flage toi diali chui tangle cha Nenua ole.
64-65 Agwa ba gweale kle chage cha ole
me kle cha gai ulia mo tale, malen cha
gerudu ba ole ni kwian gdaite fiage cha

gai mo tale gballa, cha Nenua alin fiage
kwian ta gbe no cha ole, ene kwian cha
gai ulia.

(Diali unadu Jesuge chema mi ama gai
ulia chema be ama kete gwaleda kwian
me noge.)

66 Jesu gerudu ene kwian ulita ole bai
kle chage ama ole, gire kwian e gweale
tanre mo ta gbu joge siere Jesuge, ama
Jesu chugu ngwadi me chagedu dare
Jesu ole. 97 Jesu gwagedu kwian tanre
kledu chage ama ole joge siere amage,
gire Jesu geru kadu kwian geru jwannga
amage gdataboko giti gdabokege:

—¢Ba ulita kaire ta jogekalin siere

chage?
68 Sim6n-Pedro jaindunga Jesu kalen:
—Cha Chugagwalla, cha ulita

gdataboko giti gdaboke mi joge siere
bage dale, cha joge siere bage ;cha
be chema gai cha Chugagwallale?
Chugagwalla na me ba kare, ba gerua
ulita ulia, geru e kwian ta gbagda toi
diali chui tangle Chube ole. % Cha ulita
mo ta gbaba ba gerua ulita gai ulia
diali, ufiale trate cha ulitage ba Cristo
ba Chube Kirolla.

70 Jesu gerudu geru jwannga amage
ole:

—Cha agali ba ulita gdataboko giti
gdaboke gau, agwa baske gdaite me kle
cha gai ulia, ama kle chage che dolla Sa-
tanés talla ole.

71 Jesu gerudu ene kwian geru jwan-
nga amage gdataboko giti gdaboke ole
Jesu kledu gerule Simén-Iscariote kirolla
kada Judas giti, Jesuge ufiale Judas-
Iscariote be ama kete gwadaleda kwian
me noge. Judas-Iscariote kwian geru
jwannga Jesuge ule kwian na ole, agwa
ama me ta du no Jesu ole.

Jesu joge kwian israelita kle
chui ollade ngwadi

Jesu kwian tku tangle ulita ene una
Capernaumge, Jesu me jo nga nage,

ama chegu ngmadi nga kweri Galileage
chage una kaire kairege nga Galileage.
Jesu me tadu jogekalin nga kweri
Judeage, unadu Jesuge nga Judeage ama
joge chke nga ege kwian ulita israelita be
ama jinade nate gwadaleda. 2 Unsuialin
kwian israelita enusulian ulita chagedu
nga gballage, u dodadu toingwa sugeti
alin, e kwian israelita ulita kle chuia ol-
lade chege kodi, 3 gire Jesu daballa ulita
gerudu Jesuge:

—Ba me chegedaleda aini, ma no ba
joge nga Judeage, llani kwian tanre ba
gaba ulia be kle mo litaba chui ollade,
ama ulita gwa giti ba fage lle no do-
dade llani ba lle no dodadu aini kare.
4Unale che ulitage kwian gweale ta mo
gbakalin kweri daba na ulita gwa giti,
takalin kwian na ulita ama ufie, ama
me fage chege age skwlenre alin nga
gweale solige alin. Ba kle mo gbe kw-
eri, ba takalin kwian ulita ba uiie, ba me
fiage chege lle no dodade nga ainige alin,
ma no ba jogedale age kwian ulita nga
ulitamu gwa giti.

5 Jesu daballa gerudu ene Jesu ole ama
tale ama ulita agali me kle Jesu gai ulia,
ama kle Jesu gai ngwale kwian na tanre
kle Jesu gai ngwale kare. © Jesu gerudu
daballa ulita ole:

—Cha chuia bebi chke jogedale nga
Judeage chui ollade, agwa ba ulita alin
chui ulita no jogedale baini kaire ba ulita
takalin kare. 7 Kwian ulita me Chube ufie
me kle mo ta dbe me no ba ole, ama
ulita gwa giti ba age salengwli ama age
kare. Agwa cha ole kwian ene ulita me
no, cha kle gerule ama ole ama age me
no giti ene ama ta suge ama kle age me
no giti, me no ama alin cha gerule ene,
gire ama ulita skochie chadi. 8 Ba ulita ta
jogekalin, joga ngeru chui ollade nate,
nege nege cha me joge, cha chuia bebi
chke jogedale nga Judeage chui ollade.

9 Jesu gerudu ene daballa ole ulita, da-
balla jo, Jesu cheguda nga Galileage.

10 Jesu daballa ulita jo ngeru kwian
ngle ulita ole chui ollade nate una
Jerusalénge nga Judeage. Jesu jo kwian
e ulita tane giti, Jesu me takalin kwian
ulitage chke ufiale Jesu kle joge kaire
chui ollade ama ole, malen ma no Jesu
taflachugu joge bdagli sugekare kwian
ngleage. 11 Chui ollade chuiage kwian
israelita mneite kledu chage Jesu ji-
nade nate kwian nglea ulitaske, kwian
israelita e ulita kledu chage kwian
ngleaske geru kade Jesu giti ta me no
ole, ama geru kadu:

—Cha kle Jesu jinade nate, ama me
skwen cha mneitege, ;ba gwealege unale
ama kle baini?

12Kwian me jaindu gerule Jesu giti
ama kalen agwa kwian nglea ulitaske
kwian gerudu tanre jalin jalin modi
Jesu giti kwian israelita mneite gwa
skwlenre, gweale gerudu Jesu giti: “Ama
kwian no no.” Agwa na gerudu: “Ama
kwian me no me no, ama kwian ulita an-
blitanga geru ngwaledi.” 13 Kwian tanre
ulita gerudu ene modi jalin jalin Jesu
giti, ama ulita kwachiu kwian israelita
mneite kle Jesu jinade natedi malen
kwian e ulita ni gdaite gerudu kweri Jesu
giti kwian israelita mneite gwa giti.

14 Chui ollade semanalla bonga gire
Jesu jo chke una Jerusalénge kwian ulita
kle mo litaba chui ollade ngwadi, Jesu
jo u gerungwa Chube olege kwian ngle
gwa giti gire Jesu kwian ulita tku tangle
Chube geruage. 15Jesu kle kwian ngle
tke tangle ene u gerungwa Chube olege
gire kwian israelita chugagwalla ngle
chegu tafiachuge tanre Jesudi, kwian e
gerudu:

—¢Mineade ama fage gerule trate
Chube giti, ama me geru jwanba che
kare?

16 Jesu kwian e keruchugu gire Jesu
gerudu:

—Cha kle kwian tke tangle gire cha
me kle kwian tke tangle mé talla giti

gballa, cha kle kwian tke tangle cha ka-
ganga talla giti ama takalin kare, cha
kle kwian tke tangle ama geruage. 17 Bai
kaire mo ta gbakalin age Chube takalin
kare, kwian ene ulitage be suge cha kle
gerule Chube talla giti ulia o cha kle
gerule mo talla giti. 18 Bai kle gerule mo
talla giti agali, kwian ene kle age no
daba na gwa giti ulita, ama takalin daba
na ulita gerule no ama giti. Agwa cha me
kwian ene kare, cha alin ma no kwian
ulita gerule no cha kaganga giti, cha kle
gerule ama talla giti, cha kle gerule ulia
cha kaganga takalin kare, cha me kle
sole. 19-21 Moisés Chube gerua degu un-
suialin ba ulita alin, agwa ba ulita me
kle geru e gai dage no ulita. ;Mineade
ba ulita ta cha gwakalinda cha kle age
no undege chuiage gdale? Bage suge cha
kle age me no Moisés chadalla dollale.

Kwian israelita ngle gerudu Jesu ole:

—Dolla kle ba tale, malen ba kle
gerule ene. ;Chema takalin ba gweda?

Jesu gerudu kwian e ulita ole:

—Ba ulita chege tafiachuge tanre lle
gdaitre alin cha bo undege chuiage, e giti
suge bage cha agedu me no, 2223 agwa
ba kle lle boi undege chuiage Kkaire.
Moisés Chube gerua degu ba ulita alin,
chada e gerule kirogwa soli onbrege
chuiapa chke ba kirogwa soli kwara
tkadalenga sidri, age ene me Moisés
e gbu, ba enusulian unsuialin ngeru
Moisége agedu ene Chube gerudu kare,
Moisés e degu ba ulita alin. Nege tan-
gle ba kle kirogwa onbre soli kwara
tkangenga kaire, me undege chuiage
chui taneke chke kirogwage ba kirogwa
kwara tkadalenga, chui e no ba alin
kirogwa kwara tkangenga. Agwa chui
taneke chke kirogwage undege chuiage
ba kirogwa kwara tkadalenga, ba me
chui taneke tke tangle kirogwa chuiage,
undege chuia me no ba alin age ene,
agwa chui taneke chke kirogwage un-
dege chuiage ba agedale, ene ba kle

taflachuge age diali Moisés chadalla
kle gerule kare. E giti ba me kle tal-
lade, ¢gire mineade ba skochie chadi
cha kwian onbre gdaite jingmea jegwale
ulita dodadu undege chuiage? 24 Ba ulita
me fiage cha gbe jiske blike gwage alin
allabi chadi, ba mo ta gbadale tafiachuge
trate no cha kle age giti, ene be suge
bage cha jiske ulia o me.

25 Jesu gerudu ene kwian ngle ulita
ole, gire kwian gweale toinga una
Jerusalénge gerudu modi Jesu giti:

—:Onbre e me onbre amafia che
chugagwalla mneite kle jinade nate
gwadaleda? 26Nege ama kle gerule
kwian ulita gwa giti aini, ¢ne gire
che chugagwalla ta ama gwakalinda kle
llema boi? (Mineade ama gdaite me kle
ka boi onbre e ole? ¢Nege che chugag-
walla ulita kle onbre e gai ulia? ¢Suge
amage onbre e Cristo Chube ama kagu
ulia? 27Che ulita onbre e ufie, chege
ufiale trate onbre e me Cristo, kaire
unale trate chege ama chiu baini, agwa
Cristo be chie, ulia ni kwian gdaitege
ufale ama chie baini.

28Jesu kle kwian tke tangle u
gerungwa Chube olege, gire Jesu kwian
keruchugu gerule ama Jesu ufie gire
Jesu gerudu kweri kwian ulita ole:

—Ba kle gerule chadi ba cha uiie, kaire
ba kle gerule chadi ufiale bage cha chiu
baini. Cha gerule ba ulita ole, cha me
chiu mo talla giti agali, cha kaganga cha
kagu, ama ulia, ba ulita fage ama gai
ulia. Agwa ba ulita me cha kaganga uiie,
29 cha ama ufie trate, cha chiu ama ng-
wadi, ama cha kagu.

30 Jesu gerudu ene kwian ulita gwa giti
gire kwian tadu Jesu gakalin blike dbale
skadi, agwa Jesu gai gwaleda chuia
bebi chke malen kwian me fiadu Jesu
gai. 31 Kwian tanre skochiu Jesudi Jesu
gerudu giti, agwa kaire kwian na tanre
Jesu gau ulia, sugedu ama ulitage Jesu e

amafia Cristo, ama ulita gerudu no Jesu
giti:

—~Unale chage onbre e ulia Cristo, na
me fage lle daga ngwale ma no dodade
onbre e kle dodadege.

32Kwian fariseo ulita kledu eni kwian
keruchugu gerule no ene Jesu giti Jesu
gai ulia Cristole, gire ama ulita ule kwian
gerunga Chube ole daba alin chugag-
walla ulita ole guardia donga gweale
kagu Jesu gai gbe skadi. 33 Guardia
donga e ulita jo chke Jesudi Jesu gadale
gire Jesu gerudu guardia donga ole kaire
kwian kle mo litaba ulita ole:

——Cha be kle aini ba ulitaske chui
gwealege alin gire bigwa cha be jogeni
cha kaganga kle ngwadi. 34 Chui e be
chke gire ba ulita be cha jinade nate mo
chudaboale, agwa chui ege ba ulitage
cha mi skwen, ba mi fiage joge baini cha
be kle ngwadige.

35Kwian israelita chugagwalla ulita
Jesu keruchugu gerule ene gire ama ulita
geru kadu modi:

—¢Ama be joge baini ama kle gerule
ama be kle ngwadi che me fiage joge
chke? ;Ama kle tafiachuge joge bate
kwian israelita kle toi kwian nga na-
muske ngwadi? ¢Kaire ama be kwian
me israelita tke tangle llani? 3¢ ;Mineade
ama gerudu: “Cha jinabe nate cha mi
skwen kwiange, cha be kle ngwadi
kwian mi fiage joge chke”? —kwian is-
raelita chugagwalla ulita geru kadu ene
modi Jesu giti.

37-38 Chui ollade chuia bdagli, chui e
ma no chui ollade jo tangle ulitage, chui
ege Jesu kle mo gbaba gdate kwian kle
mo litaba ngwadi gire Jesu gerudu kweri
kwian ngle ulita ole:

—Bai kaire me ta suga no molen ba
cha gai ulia, cha ba ta gbe suga no di-
ali. Kwian siechie tanre kwian chi jai
gire kwian sie joge tangle, ene kaire cha
kwian ta gbe suga no chi gwade no jrite
diali ngaintra kare, ene cha kwian ta gbe

chege suga no diali. Chube gerua degaba
unsuialin gerule cha giti kwian bai cha
gai ulia ta chege suga no diali.

39Jesu gerudu ene kwian ole ama
kledu gerule Chube Ofia giti, Chube be
mo Oria kage toi diali kwian tale kwian
bai kaire Jesu gai ulia, ene kwian Jesu
gau ulia ta be chege suga no diali. Agwa
Chube bebi mo Ofia kage kwian alin,
ngeru Jesu be age ulita ama agedale kare
nga dba ai giti, ama be jogeni nga ngafia
giti Chube kle ngwadi gire Chube be mo
Oiia kage kwian Jesu gau alin.

Kwian israelita me
Jesu gerua gai mo tke dole

kwian israelita Jesu gerua gai ulia ole

4O0Kwian gweale kledu kwian
ngleaske, ama Jesu keruchugu gerule
no mo giti gire kwian e gerudu Jesu
giti:

—Kwian gdaite Chube gerua ketanga
dabage no no be chie, ama e.

41 Na gerudu:

—Onbre e Cristo, Chube gerudu be
Cristo kage che alin, ama e.

Na gerudu:

—Me dale, ama me Cristo, Cristo mi
chie nga Galileage. 42 Chube gerua de-
gaba unsuialin gerule Cristo giti Cristo
be chie chugagwalla rey David ofia oin-
dallaske una Belénge David toidu ng-
wadi unsuialin.

43Kwian ulita me gerudu salengwli
Jesu giti, gire ama mo tku dole modi
Jesu giti. **Kwian gweale tadu Jesu
gakalin dbale skadi, agwa ni kwian
gdaite Jesu gau dbale skadi.

45Guardia donga ulita kagle Jesu
gadale chkuni kole kwian fariseo ulita
kaire kwian gerunga Chube ole daba alin
chugagwalla ulita kle manade ngwadi,
gire kwian e ulita geru kadu guardia
donga ulitage:

—¢Mineade ba ulita me Jesu gau ba
me chiu ama dbe aini?

46 Guardia donga ulita jaindunga:

—Cha me gwageba kwian gdaitedi
gerule ta ngle ole onbre e kle gerule kare.

47 Kwian fariseo gerudu guardia donga
ulitage:

—¢Ba ulita kaire mo chugu ngwadi
mo anblitange amage ama gai ulia?
48 ;Suge ba ulitage che chugagwalla
israelita ulita, kaire cha ulita kwian
fariseo Moisés chadalla ufianga ulia,
gweale kle ama gai ulia? ;Mineade ba
kle mo chuge ngwadi mo anblitange am-
age kwian ngle ulita kare? 49 Kwian me
geru jwanba Moisés chadalla giti sidri
ama ulita kle chage mo anblitange am-
age ama gai ulia, kwian e ulita kle age
me no me no Moisés chadalla dollale,
kwian ene alin Chube be ji gbe.

50Kwian fariseo chugagwalla gdaite
kada Nicodemo nu jogeba chui gbaitege
geru trage Jesu ole, Nicodemo e amana
daba fariseo keruchugu gerule guardia
dongage me no Jesu giti gire Nicodemo
gerudu daba fariseo ulita ole:

51_Moisés chadalla kle degaba che
ulita alin gerule che me fiage kwian gai
blike gbe jiske agedu gweale giti, ngeru
che kwian chugadale ngwadi gerule
mo giti ama agedu giti, che kwian
keruchuge gerule mo giti ulita ene suge
trate chege ama jiske ulia 0 me, ama
jiske ulia gire che fiage ama gbe ji chuge.

52Nicodemo gerudu ene daba fariseo
ole gire ama ulita gerudu Nicodemoge:

—¢Ba ta mo gbakalin kwian nga
Galileamu, ba ta gerukalin no ama giti,
kaire ba ama gakalin ulia? Ma no ba
Chube gerua degaba unsuialin batenga,
ba geru e jwen nabitaite, ene be chke
unale bage trate ulia kwian Chube gerua
ketanga dabage ni gdaite fiage chie nga
Galileage.

53 Kwian fariseo gerudu mno ene ulita
Nicodemoge, gire ama ulita kaire kwian

na ulita kledu ne ngwadi joni gdaite
gdaite mo ullage.

Kwian israelita chugagwalla mneite
geru kade Jesuge muinga giti muinga
skatedu ule onbre me amanu ole

Kwian e ulita joni mo ullage, agwa

Jesu jo Ngwiskinro Jwichugallage.
2Nagbietege nga chku ju Jesu chiuni
chkuni u gerungwa Chube olege gire
kwian ngle mo litu Jesudi, Jesu toidu
dba gire ama kwian ngle tku tangle
Chube geruage. 3 Jesu kle kwian tke tan-
gle gire kwian gweale daba tkanga tan-
gle Moisés chadalla giti ule kwian fariseo
mneite ole jo chke muinga mo jwanba
skatedu mo chuge ke giti onbre na ole
dbe Jesu kle ngwadi, ama muinga e gbu
kwian ngle gwa giti, 4 gire gerudu Jesu
ole:

—Kwian tkanga tangle geruge, cha
gerule ba ole muinga ai giti, muinga
ai skatedu mo chuge ke giti onbre me
amanu ole. ®>Moisés Chube gerua degu
unsuialin, chada e gerule muinga age
muinga ai agedu kare che muinga ski-
adale ke giti che muinga gwadaleda. Ba
kwian tkanga tangle geruge, ¢ba gerule
mine muinga ai giti? ;Che age mine ama
ole?

6Ama ulita geru kadu ene Jesuge
muinga giti ama ulita tafiachugu Jesu
be gerule gweale me no Moisés chadalla
degaba dollale, ene ama be fia Jesu
gbe jiske ama ulita takalin kare, agwa
Jesu me jaindunga, Jesu chegu gwage
gwadbiguda dbi chada gbe kobara giti.
7Kwian fariseo ule daba tkanga tan-
gle Moisés chadalla giti ole me chegu
ta chuge geru kade Jesuge, gire Jesu
gwa gaunga ngafia Jesu gerudu muinga
dbanga ulita ole:

—Ba ulita chku aini muinga dbe, ba
bai kaire me agenga me no sidri ba
takalin ba muinga e skie ngeru ke giti.

8Jesu gerudu ene gire Jesu chegu
gwage gwadbiguda nabitaite dbi chada
gbe kobara giti. 2 Kwian muinga dbanga
Jesu ngwadi Jesu keruchugu gerule ene
ama ulita ole gire ama ulita mo gbu
joge gdaite gdaite siere, sugedu ama
ulitage me fnage age Jesu gerudu kare,
juma ulita mo gbu joge ma ngeru bdale
ulitage. Muinga dbanga ulita jo siere
muingage, muinga alin chegu gballa
Jesu ole. 19Jesu gwa gaunga ngafia
gwagedu muingadi, Jesu geru kadu
amage:

—Kwian ulita chiu ba dbe aini, ;ama
kle baini? ¢Kwian gdaite me su ba skie
ke giti gwaleda?

1 Muinga jaindunga:

—Ni kwian gdaite fiadu mo ta gbe cha
skie ke giti.

Jesu gerudu:

——Cha kaire me ba skie ke giti ba
agedu me no gdale, ma no ba jogeni
gudegu ba me age me no dare nge kare.

Jesu gerule mau giti: “Cha
jichra kare kwian ulita alin”

12 Jesu gerudu dare kwian ngle kle mo
litaba Jesudi ole:

——Cha jichra kare kwian ulita alin,
kwian me Chube ufie chage nga jereske
kare chage age me no Chube dollale, cha
kwian ta gbe suge salengwli jichra kle
kwian gbe ten nga jereske kare. Kwian
bai kaire cha gai ulia mo ta gbe chage
cha takalin kare, cha kwian ene ta gbe,
ene suge amage Chube mine, kwian ene
mi mo ta gbe chage age me no dare
Chube dollale.

13Kwian fariseo gweale kledu kwian
ngleaske gerudu Jesu ole:

—Ba kle gerule no mau giti agali
naskuni e ngwale, ni kwian na kle gerule
salengwli ba giti ba kle gerule kare.

14 Jesu gerudu kwian fariseo e ulita
ole:

—~Cha kle gerule mau giti cha me
kle gerule ngwale, ulita ufiale chage
cha mine, kaire ufiale chage cha chema,
kwian na me gerudale cha giti, ufiale
chage cha chiu baini kaire cha be jo-
geni baini, agwa ba ulitage me ufiale cha
chema cha chiu baini cha jogeni baini.
15Ba ulita kle cha gbe jiske, ba kle age
mo tale alin ba kle tafiachuge kare, me
ufale bage ulia cha mine. Cha me kwian
gbe jiske ba ulita kle age kare. 16Cha
nage gerule ulia trate kwian ulita giti,
cha kwian gbe jiske cha me kwian gbe
jiske gballa mo talla alin giti, cha Nenua
cha kagu nga dba ai giti, ama talla giti
ule cha gerule kwian bai jiske bai me
jiske, kwian ta ulita ufiale chage cha
Nenuage. 17 Ba ulita alin Moisés Chube
gerua degu unsuialin, chada e gerule
kwian gdaboke gerule salengwli daba
gweale na giti daba e jiske o me jiske,
ene filage suge trate kwian na ulitage
kwian e boke kle gerule ulia daba giti.
18 Ene kare kaire cha agali gerule no mau
giti, cha Nenua cha kagu ama gerule no
cha giti kaire, cha cha Nenua ole boke
gerule no salengwli cha giti, ene e giti
sugedale ba ulitage cha kle gerule ulia
mau giti.

19 Jesu gerudu ene kwian fariseo ole
gire kwian fariseo gerudu Jesuge:

—Ba kle gerule ba Nenua giti, ;ama
kle baini?

Jesu jaindunga:

—Ba ulitage me suge cha giti cha
chema ulia, ene kaire me suge ba ulitage
cha Nenua giti chema cha Nenua. Agwa
suge ba ulitage tale suge cha chema, ene
kaire ufiale ba ulitage chema cha Nenua,
ba ulita me cha gai ulia ni bage be suge
chema ulia cha Nenua.

20 Jesu gerudu ene kwian fariseo ole
Jesu kle kwian nglea ulita tke tangle
ngwadi, Jesu kledu u gerungwa Chube
olege eni lle igi tkakle ngwadi Chube
alin, eni kwian ulita Jesu keruchugu

gerule kwian fariseo ole agwa ni kwian
gdaite su Jesu gai dbale skadi, chui bebi
chke kwiange agedale me no Jesu ole.
21 Jesu gerudu nakwaite kwian ulita ole:

—Cha be jogeni gire ba ulita cha tane
giti be cha jinade nate mo chudaboale,
agwa ba ulitage cha mi skwen, ba ulita
be jogeda age me no talla ole, gire ba
be chege sugekare Chubege diali, cha be
joge ngwadi ba ulita me fiage joge chke
cha nate.

22 Jesu gerudu ene kwian ulita ole gire
kwian israelita chugagwalla ulita gerudu
modi Jesu giti:

—¢Ama kle tanachuge mo gweda agali
sugekare chege, malen ama kle gerule
ama be joge ngwadi che me nage joge?

23 Jesu gerudu dare:

—Ba ulita nga dba aimu, cha nga
ngaflamu, ba ulita ta nga dba aimu, cha
ta me nga dba aimu ba ulita talla kare.
24 Cha gerudu ba ulita ole ba be jogeda
age me no talla ole, kaire cha gerudu
tanre ba ulita ole cha chema, chema cha
kagu, agwa ba me ta cha gerua gakalin
ulia. Ba me cha gerua gai ulia ba be
jogeda age me no talla ole, ba be chege
sugekare Chubege diali.

25Kwian israelita chugagwalla ulita
geru kadu Jesuge:

—¢Ba chema ulia?

Jesu jaindunga:

—Ngeru ulita cha gerudu tanre ba ole,
ene sugedale bage cha chema. 26 Chage
unale ba ulita kwian mine, cha agali
fiage gerule tanre dare ba giti, cha fiage
ba gbe jiske age tanre me no gdale, agwa
cha me age ene cha talla alin giti, cha ka-
ganga gerule ulia trate diali, cha kaire,
cha ama keruchuge gerule, gire cha geru
amanu kete ba ulitage, ene ba ulita fiage
ama gerua gai ulia cha giti ene ba me
chege jiske talla me no kle ba tale giti
cha kaganga gwa giti.

27 Jesu gerudu ene kwian ulita ole,
agwa me sugedu kwiange Jesu kledu

gerule mo Nenua Chube giti, 28 malen
Jesu gerudu kwian ulita ole:

—Nege me suge bage cha chema,
agwa chui be chke gire ba be cha gbange
kruge ngafia, chui ege be chke ufiale
bage cha ulia Chube Kirolla chiu nga dba
ai giti kwian kare, kaire be suge bage
cha me gerudu mo talla giti gballa, cha
gerudu ulita cha Nenua cha ta gbu gerule
kare. 29Cha kaganga kle diali cha ole
ule, ama cha Nenua, ama me cha chuge
ngwadi gballa dale, cha kle age ulita no
diali ama gwa giti ama takalin kare.

30 Jesu gerudu ene ulita kwian ole gire
kwian tanre kledu Jesu keruchuge Jesu
gau ulia, sugedu Chube nu Jesu kagaba.

Jesu gerule kwian ole
chema Chube olia

chema Satanas olia

31 Kwian israelita nu Jesu gaba ulia,
ama ulita ole Jesu gerudu:

—Ba me fiage gerule alin allabi ba cha
gai ulia, kaire ba mo ta gbadale trate
chage diali cha gerua gerule kare, ene
ulia ba geru jwannga chage ba cha gerua
ganga ulia, 32 cha gerua ulia giti be chke
unale ba ulitage mo ta gbe chagé giti
geru uliage, ene geru ulia be ba jwen
siere mo maufila me no ngeruge, ene
ba chege ngwale mo mauiia no na alin
agedale no.

33Kwian israelita ulita gerudu Jesu
ole:

—Cha ulita Abraham oindalla, kwian
na me cha ulita gau gbu lle boi mau
alin. Cha ulita me mo maufia molen,
lle boanga mo mauia alin me fage
joge siere mo maufiage, ;mineade ba kle
gerule cha ole geru ulia be cha jwen siere
mo mauiia me noge, ene cha chege ng-
wale mo mauifia na no alin?

34 Jesu jaindunga:

—Cha gerule ulia ulia ba ulita ole, ba
ulita bai kaire kle chage age me no di-

ali age me no ba kaganga age me no ba
maufia, ba ene me fage mo jwen siere
age me noge, ba chege age me no di-
ali kwian lle boanga chege 1lle boi mo
maufa alin kare. 35-36 Kwian bai kaire
chege age me no diali, kwian ene me
Chube uiie dale, ama me Chubenu, ama
me fiage chage diali chui tangle Chube
ole. Agwa kwian Chubenu ulia ama mo
ta gbe chagé diali chui tangle Chube ole.
Ba ulita kle age me no diali, ba ulita
me Chubenu. Cha Chube Kirolla, cha
flage ba ulita jwen siere ba kle mo ta
gbe age me noge ene ba me chege mo
ta gbe age me no dare, ene ba mo ta
gbe chege age no sugekare age me noge,
ene ba Chubenu, ene ba be fiage mo ta
gbe chagé diali chui tangle Chube ole.
37 Uniale chage ba ulita Abraham oin-
dalla, agwa ba ta mo ta gbakalin cha
gweda, ba me mo ta gbakalin ulia cha
gerua gai, ba alin geru e me no cha kle
gerule kare, malen ba kle mo ta dbe me
no cha ole. 38 Cha kle gerule ba ulita ole
cha Nenua cha tku tangle kare, agwa ba
ulita kle mo fienua keruchuge ba kle age
ama ba tku tangle kare ama kle gerule
kare.

39 Kwian israelita gerudu Jesuge:

—jAbraham cha ulita nenua!

Jesu gerudu:

—~Ulia ba ulita Abraham kirolla ba kle
gerule kare, ene ba ulita agedale ama
agedu kare, agwa ba me kle mo ta gbe
age ama kare. “0Agwa cha kle gerule
ulia ba ulita ole Chube cha tku tangle
kare gire ba ulita takalin cha gweda cha
kle gerule giti ba ole, Abraham me su
age ene ba kle age kare. 41 Ba me kle age
Abraham agedu kare, ba ulita kle age
salengwli ba ulita fienuanu kle age kare.

Jesu gerudu ene gire kwian israelita
ulita gerudu:

—Cha fienua me cha jun ke giti, ufiale
cha ulitage cha fienua gdaitre alin, e
Chube, ama cha ulita fienuanu.

42 Jesu gerudu:

—Ulia Chube ba ulita fienua ba kle
gerule kare, ene ba ulita mo ta dbadale
no cha ole cha gai dage, agwa ba ulita
me kle mo ta dbe no ene cha ole. Cha
chiu ulia Chube ngwadi, cha kle aini ba
ulitaske, cha me chiu mo ta giti agali,
agwa Chube cha kagu nga dba ai giti.
43 ;Mineade ba ulita ole cha kle gerule
ba me kle geru e gbe gdadi mo alin? Ba
kle mo ta gbe tafiachuge ma no ba me
cha gerua keruchuge no, ba me kle mo
ta gbe no geru ole cha kle gerule kare,
44ba kle mo ta gbe tafiachuge ma no age
ba fienua kle age kare, ama geru jinanga
tanre ngwale, ba fienua che dolla kada
Satands, ba ulita ama kirolla. Gwange
jondege alin Satanas kwian gwangada,
kaire ama geru jinganga tanre ngwale,
ama me mo ta gbu no Chube gerua ulia
ole, malen ama ni gerule sidri ulia, ama
tale geru ulia me kle, malen ama me
nage gerule ulia, ama geru jinanga ng-
wale maufia, ama kwian ulita ta gbe
geru jinade ngwale ama kare. 4> Agwa
cha gerunga ulia diali, cha me geru ji-
nade ngwale ni sidri Satanés kare, ba Sa-
tananu malen ba ulita me mo ta gbe cha
gerua gai ulia. 46 Ni ba gdaite fiage cha
gbe jiske gerule cha giti cha agenga me
no, cha diali kle age no kle gerule ulia,
¢mineade ba me kle mo ta gbe cha gai
ulia? 47 Kwian bai kaire ulia Chubenu,
ama ulita no Chube gerua ole, ama diali
mo ta gbe Chube gerua keruchugakalin
no. Agwa ba ulita me Chubenu, malen
ba me kle mo ta gbe ulia Chube gerua
keruchuge no jumale, agwa ba kle Chube
gerua keruchuge alin allabi, ba me kle
mo ta gbe Chube gerua gai ulia mo alin.

48 Kwian israelita gerudu Jesuge:

—Nege suge cha ulitage cha kle gerule
trate ulia ba giti, ulia ba kwian me no
nga Samariamu, dolla kle ba tale ama kle
ba gbe gerule ulita ngwale ama takalin
kare.

49 Jesu gerudu:

—Dolla me kle cha tale ni dolla kle
cha gbe gerule, cha kle gerule no ulia
trate cha Nenua giti, cha ama gai dage
no, agwa ba ulita kle mo ta gbe gerule
cha dollale, ba me kle cha gai dage.
50Kwian gerule cha dollale kwian me
cha gai dage, cha me e tallade kwian kle
age giti cha ole, agwa cha Nenua takalin
kwian ulita gerudale no cha giti cha gai
dage no, kwian bai kaire me gerule no
cha giti me cha gai dage no, cha Nenua
be kwian ene gbe ji chuge agedu cha ole
gdale. 5! Cha gerule ulia ulia ba ulita ole,
kwian bai kaire cha gerua gbe gdadi cha
gerua gai dage no, kwian ene be toi diali
chui tangle cha Nenua ole cha ole, ama
mi chege sugekare chage cha Nenuage.

52 Kwian israelita ulita Jesu keruchugu
gerule ene, gire gerudu:

—Nege trate unale chage dolla kle
ba tale, dolla kle ba ta gbe gerule,
unale cha ulitage cha enusulian Abra-
ham toidu, kaire kwian Chube gerua ke-
tanga dabage toidu, ulita jo juma gire
ama ulita jokeda. Ba kle gerule kwian
bai kaire ba gerua gbe gdadi ba gerua
gai dage no, kwian ene be toi diali chui
tangle. 53 ;Ba kle tafiachuge ba ma kw-
eri che enusulian unsuialin Abrahamge?
Che enusulian Abraham ma kweri agwa
ama me chegu toi diali, ama toidu gire
ama jokeda, kaire kwian Chube gerua
ketanga dabage ulita, ama kaire kweri
agwa ulita me chegu toi gwade diali,
ama ulita jokeda, ¢ba chema gerudale ba
kle gerule kare? ;Chema be ba kle gerule
kare gai ulia? Cha me ba gerua gai ulia
ba kle gerule kare, ba me ma kweri cha
enusulian unsuialin ulitage, cha me ba
gai ulia ni ba gerua gai ulia.

54 Jesu gerudu kwian israelita ole:

——Cha kle age ulita cha me kle age
mo ta giti ene kwian gerudale no cha
giti cha kweri, me ene, cha mo gbe ene
kweri mo ta giti, e ngwale, ngwale cha

agali mo ta gbe kweri kwian gwa giti, e
me trate. Agwa cha gbanga kweri, ama
gerunga no cha giti, ama cha Nenua
Chube. Cha Nenua e amafia ba ulita kle
gerule ba Chubea, >>agwa ba ulita kle
sole, ba me ama uiie ulia, agwa cha ama
ufe trate. Cha gerule gweale ba ole cha
me ama uifie, ene cha kle age ba ulita
kare ba ulita kwian songa ngwale kare.
Agwa cha gerule ulia ba ole, ulia ulia cha
ama uiie trate, cha kle age ulita ama kle
gerule kare cha ole. °6 Ba ulita enusulian
unsuialin Abraham, Chube ama ta gbu
cha chuia giti, ufiadu trate Abrahamge
cha be chke nga dba ai giti, Abraham cha
chuia e manadu nga suga no ole, ama
gwagedu cha chuiadi gire nga sugedu no
no ama tale cha giti, ama cha ufiu cha
gwagedu amadi.

57 Kwian israelita gerudu Jesuge:

—Abraham enusulin, e unsuialin un-
suialin, gire ba kle gerule ba gwagedu
amadi, ba ni chura cincuenta molen, ba
me fiage gerule ba gwagedu enusulin
Abrahamdi.

58 Jesu gerudu:

—Cha gerule ulia ulia ba ulita ole, cha
gwagedu Abrahamdi Abraham gwagedu
chadi, Abraham bebi menga chebia kote
gire cha klebi enebi ngeru Abrahamge.

59 Jesu gerudu ene gire kwian israelita
ulita skochiu jabale Jesudi, ama ulita ke
jun Jesu skiagda ta sko ole Jesu gerudu
giti, agwa Jesu jwlituda kwian ngleske
tangle, Jesu jongwa kwian Jesu dollale
ulita gwage, Jesu jo siere u gerungwa
Chube olege.

Kwian onbre mebanga unalla giti
me gwagwa molen, Jesu
ama gwagwa gbe ten

9 Jesu kle chage nga gwealege jonkare
ule kwian geru jwannga amage
ulita ole Jesu gwagedu onbre gdaitedi
mebanga gwagwa me. 2Kwian geru

jwannga Jesuge ulita geru kadu Jesuge
onbre e gwagwa me giti:

——Cha tkanga tangle, ;mineade onbre
e medunga gwagwa me? jAma fenua
ama chebia agedu gweale me no malen
ama medunga ene? ;O ama agali agedu
gweale me no malen ama chegu ene?

3 Jesu gerudu kwian geru jwannga ole:

—Onbre e ene gwagwa me, ni ama
fienua ni ama chebia ni ama agali agedu
gweale me no gdale malen ama chegu
ene, me ene, ama medunga chebia kote
ene gwagwa me, ene Chube fiage age
no ama alin mo kiralla giti, Chube ama
gwagwa dodade ene kwian ulita fiage
gwage Chube kiralladi ama gwagwa do-
dade giti. 4 Nege cha kle nga dba ai giti
che lle boadale blike cha kaganga cha
kagu lle boi ama alin kare, chui kle
kodi gire cha be jogeda che mi hage lle
boi dare. 5Cha kle nga dba ai giti cha
jichra kare kwian ulita alin, cha kwian
ta gbe chke Chube uiie salengwli jichra
kle kwian gbe ten nga jereske kare, ene
cha kwian ta gbe suge chage Chube ole.

6 Jesu gerudu ene ulita geru jwannga
amage ole gire Jesu jolo tku dba dbi giti,
Jesu dbiuda tugu jolodi, kobara giti Jesu
dbiuda e gbu onbre me gwagwa molen
gwagwage. 7 Gire Jesu gerudu onbre e
ole:

—Joga mo gwagwa glige chi tan
obengwa kada Siloége —ka Siloé e
gerule: “kwian kagle”.

Onbre me gwagwa molen jo mo
gwagwa glige chi tan Siloége Jesu ama
kagu age kare, ama mo gwagwa gligu
gire ama fiadu ten, ama joni gudegu.
8 Ama chkuni ama kledu toi ngwadi gire
kwian kle toi ama ullage kodi kaire
kwian na tanre gwageba amadi ngeru
ama me ten diali ama kle igi kade kwian
nage, kwian e ulita nu gwageba amadi
ene ngeru, kwian e ulita geru kadu modi:

—¢Onbre e me amarfia me ten kledu di-
ali toiba dba jonke igi kade che ulitage?

9Kwian gweale gerudu:

—Ima, onbre e amafia gwagwa me.

Gweale na gerudu:

—Me dale, onbre e me amaia, on-
bre chege salengwli ama kare, agwa me
amana.

Gire onbre agali gerudu mo giti:

—Ima, cha amana, ba gwagedu chadi
cha me ten, agwa nege cha hage ten no.

10Kwian ulita geru kadu onbre ege:

—¢:Ba agedu mine gire nege ba fiage
ten?

11 Onbre jaindunga mo giti:

—Onbre gdaite kada Jesu, ama dbi-
uda tugu jolodi gbu cha gwagwage gire
gerudu cha ole: “Joga mo gwagwa glige
chi tan obengwa kada Siloége.” Cha jo
Jesu gerudu kare cha ole, cha jo chke
chi tange, cha mo gwagwa gligu gire cha
fiadu ten.

12Kwian ulita geru kadu dare amage:

—Onbre ba dodadu, ;ama kle baini?

Ama jaindunga:

—Me ufale chage ama kle baini nege.

13-14 jesu dbiuda tugu jolodi gbu on-
bre me gwagwa molen gwagwage gire
onbre fiadu ten, Jesu onbre e dodadu
kwian israelita undege chuiage, malen
kwian ulita kledu geru kade onbre ege
kwian e ulita onbre du kwian fariseo
ulita ngwadi gbale jiske. 1> Kwian fariseo
geru kadu onbre amafiage:

—¢:Ba agedu mine gire nege ba fiage
ten?

Onbre jaindunga kwian fariseo kalen:

—Onbre gdaite dbiuda tugu jolodi gbu
cha gwagwage gire cha mo gwagwa
gligu, ene cha fiadu ten.

16 Onbre gerudu ene kwian fariseo ole
gire kwian fariseo ulita gerudu modi mo
kaire kaire, gweale gerudu:

—Onbre kwian gwagwa me dodadu,
ama kle age che undege chuiage, malen
suge chage ulia Chube me ama kagu, ulia
Chube ama kagu ene ama me e dodadu
che undege chuiage.

Kwian fariseo gweale na gerudu:

—Onbre e onbre gwagwa dodadu, e
me chiu Chube ngwadi ene ama me fiage
lle daga ngwale no e kare dodade, kwian
agenga me no me nage gwagwa dodade
ama agedu kare.

Kwian fariseo ulita me gerudu saleng-
wli Jesu giti gire ama mo tku dole modi
Jesu giti, 17 geru kadu dare kwian onbre
gwagwa dodabage:

—Onbre gdaite ba gwagwa dodadu,
nege ba ten, ¢ba tafachuge mine ama
giti? ;Bage suge ama chema?

Onbre e jaindunga Jesu giti:

——Cha gerule ama giti ama kwian
Chube gerua ketanga dabage.

18 Onbre gerudu no ene Jesu giti agwa
kwian fariseo ulita bai Jesu dollale
me tadu kwian gwagwa dodaba kerua
gakalin ulia ama medunga gwagwa me
nege ama nage ten, me chegu no alin
kwian fariseoge, kwian fariseo onbre
gwagwa dodaba fienua, chebia kadu
geru kadadale nenuage chebiage ulia on-
bre medunga chebia kote gwagwa me,
19 kwian fariseo geru kadu fienuage ene:

—¢:Onbre ai ulia ba kirolla? Cha
takalin ba gerule cha ole, ¢ulia ama
medunga gwagwa me? Ulia ama
medunga gwagwa me, ;gire mineade
ama nage ten nege?

20Nenua gerudu mo kirolla gwagwa
dodaba giti:

—Cha ama fienua, cha muira ama
chebia, ufiale cha bonatege ama
medunga gwagwa me, ama cha kirolla
ulia, cha ama manadu, jo juma me
gwagwa molen. 2lAgwa nege cha
bonatege me ufiale mineade ama fiage
ten, kaire me ufiale cha bonatege chema
ama gwagwa dodadu. Ma no ba geru
kade amage agali, ama juma, ama agali
flage gerule mo giti boidu mine gire
ama fiage ten.

22Nenua, chebia gerudu ene kwian
fariseo chrullale, ufiadu ama bonatege

kwian fariseo mneite nu mo ta gbaba
ule salengwli kwian mlienga siere u
mo litangwa Chube gerua jwanngwage
kwian ulita bai kaire gerule no Jesu
giti Jesu ulia Cristo Chube ama kagu
kwian ulita alin. Kwian ulita bai kaire
gerule ene kwian fariseo mneite gwa
giti kwian fariseo be kwian ene mlienga
siere, kwian ene me fiage mo lite dare ule
ama kle mo lite ngwadi. 23 Malen fienua
gerudu kwian fariseo ole mo kirolla giti:
“Ma no ba geru kade amage agali, ama
juma, ama agali fiage gerule mo giti.”

240Onbre gwagwa dodaba, kwian
fariseo ama kadu nakwaite geru
kadadale Jesu giti, kwian fariseo gerudu
onbre gwagwa dodaba ole:

—Ba gerudale no Chube giti Chube
ba gwagwa dodadu, me onbre e ba
kle tahachuge ama ba gwagwa dodadu,
ufale cha ulitage onbre e agenga me no.

250nbre gwagwa dodaba gerudu
fariseo ole:

—Chage me ufiale ama agenga me no
0 ama agenga no, agwa ufiale chage trate
cha tigedu gwagwa me cha me fiadu ten,
agwa nege cha ten no, ama cha gbu ten.

26 Kwian fariseo geru kadu dare:

—Onbre ba gwagwa dodadu, ¢ama
agedu mine ba ole gire ama ba gbu ten?

27 Onbre gwagwa dodaba jaindunga:

—Cha gerudu tanre ba ole onbre e giti
onbre agedu mine cha ole, agwa ba me ta
cha kerua gbakalin gdadi ulia. ¢Lledale
ba takalin cha gerule nabitaite amafia
giti? ¢Ba ta mo ta blitakalin ama ole ama
gai ulia?

28 Kwian fariseo ulita skochiu onbre
gwagwa dodaba ole ka bo ama ole:

—Ba mo ta gbakalin onbre ba gwagwa
dodadu gai dage, e ba mo ta gbakalin
ama gai dage, agwa cha me dale, cha
ulita diali be chage Moisés nu Chube
gerua degaba alin gai dage. 29 Ufiale cha
ulitage Chube gerudu Moisés ole, malen
cha Moisés chadalla degaba gai dage,

cha age ama chadalla alin gerule kare.
Agwa onbre e ba gwagwa dodadu me
unale cha ulitage ama chiu baini ama
chema.

300Onbre gwagwa dodaba gerudu
kwian fariseo ole:

—Me suge chage mineade me uiale
bage ulia onbre cha gwagwa dodadu
chiu baini. 3! Ufiale che ulitage Chube
me kwian agenga me no keruchuge,
agwa kwian ulita bai kaire Chube gai
dage age Chube takalin kare, Chube
kwian ene alin keruchuge. 32Ni kwian
gdaite jo keruchugaba gerule kwian na
giti, kwian medunga gwagwa me kwian
na ngwale flage ama gwagwa gbe ten.
330nbre cha gwagwa dodadu, onbre e
me chiu Chube ngwadi Chube me ama
kagu, ene ama me fiadu age no ene cha
alin cha gwagwa gbe ten, kwian ngwale
me fiage age no ene daba alin, ama cha
gwagwa dodadu giti suge chage Chube
ama kagu.

34 Kwian fariseo ulita gerudu ta sko ole
onbre gwagwa dodabage:

—Ba medunga me gwagwa molen, ba
kwian agenga me no, ¢nege ba ten gire
ba ta cha ulita tkakalin tangle onbre e
giti? ;Ba chema gerudale ene cha ole? Ba
me mo lite dare cha ole cha kle mo litege
ngwadi, ba kwian me no, jjoga siere u
aige cha ulitage, cha me gwagekalin badi
dare aini!

Ama jo kagaba siere u kwian ulita kle
mo lite ngwadige.

35Kwian fariseo ulita onbre e kagu
siere u mo litangwa Chube gerua jwan-
ngwage chku ufiale Jesuge, Jesu tendu
onbre e amafia ngwange gire Jesu geru
kadu amage:

—Chube mo Kirolla kagu nga dba ai
giti kwian kare, ¢ba ama gai ulia?

36 Onbre gerudu:

—Gerule cha ole chema ba kle gerule
giti, cha ta ama gakalin ulia.

37 Jesu gerudu:

—Ba kle gwagedi, ba kle gerule ole, e
cha amana, cha giti cha kle gerule ba ole.

38Sugedu onbre ege Jesu Chube
Kirolla Chube nu Jesu kagaba nga dba
ai giti kwian kare, gire onbre e jo chke
dba jongnagwa giti Jesu gwangnagu
Jesu gai dage gerudu Jesu ole:

—Cha Chugagwalla, cha ba gai ulia,
ba Chube Kirolla.

39 Jesu gerudu:

—Cha chiu nga dba ai giti, ene cha giti
be chke ufiale trate trate chema Chube
gai ulia chema me Chube gai ulia. Kwian
me Chube gerua ufie, Chube gerua me
suge kwian enege, cha kwian ene ta gbe
suge salengwli cha ba gwagwa gbu ten
kare, ene Chube gerua suge trate am-
age. Agwa kwian bai kle gerule ama
Chube gerua uiie ulita gire me age Chube
gerua gerule kare, kwian enege Chube
gerua me suge ama tale, cha me kwian
ene ta gbe suge, ama ta be chege kwian
gwagwa me ten kare, Chube gerua me
suge amage.

40Kwian fariseo gweale kledu Jesu
keruchuge gerule ene, kwian fariseo e
geru kadu Jesuge:

—¢Kaire ba kle tafiachuge cha giti cha
me Chube gerua ufianga trate no kwian
gwagwa me kare? Cha ten cha ta molen,
ufale chage cha Chube gerua uiie.

41 Jesu gerudu kwian fariseo ole:

—Ma no ba ulita gerule mo giti ba
me Chube gerua uiie, ene ba me chege
jiske kweri Chube gwa giti ba kle age me
no gdale, agwa ba kle gerule ba Chube
gerua uiie trate gire ba age me no Chube
dollale, e giti ba jiske kweri Chube gwa
giti ba kle age me no gdale.

Jesu gerule: “Cha kwian bda
oveja mananga no kare”

1 O Jesu geru fiachugu kwian fariseo
ulita alin:

—Cha gerule ulia ulia ba ulita ole,

kwian bai kaire me joge bda oveja

nate gerege oveja gerea ugakallage
gudegu agwa joge oveja gerea giti bdugu
oveja nate oveja gai, kwian ene skwe
boanga kwian me no. 2Agwa kwian
oveja mananga ulia ama diali joge
oveja gerea ugakallage gudegu oveja
nate. 3Oveja mananga joge chke oveja
gerea ugakallage gire kwian oveja gerea
ugakalla mananga oveja gerea ugakalla
degenga oveja mananga alin, gire oveja
mananga oveja ulita kaire kaire ka jwen
ka giti, oveja mo mananga keruchuge
unale ama ulitage ama mananga kle ama
kade, ama ulita joge gdaite gdaite man-
anga kle ngwadi gire oveja mananga
oveja ulita jwen jondoi gerege. 4 Oveja
ulita tien jondoi gerege gire oveja man-
anga joge chage oveja ulita ngeru ngaute
ovejage, oveja ulita mo mananga kerua
ufle, ama me nga tallade, ama chage
mo mananga nate baini be joge ngwadi.
5Agwa kwian na oveja kade, oveja me
kwian e kerua ufie, oveja mi joge kwian e
kle ngwadi, ufiale ovejage ama mananga
me kle ngaute ovejage, oveja kwian ene
keruchuge oveja kige kwian ene ngeru,
oveja mi jain ama gitigu.

6 Jesu geru fiachugu ene kwian fariseo
alin, agwa ama ulitage me sugedu Jesu
gerudu giti ama ulita ole. 7 Jesu gerudu
nabitaite dare kwian ulita ole:

——Cha gerule ulia ulia ba ulita ole,
cha ugaka kare kwian alin oveja gerea
ugakalla oveja kle joge tangle ngwadi
gudegu kare. 8Kwian ngle chiu cha
ngeru, ama daba tku tangle geru me
uliage, ama ulita gerudu ama Chube
ufie, agwa ama me gerudu ulia daba na
ole, ama kwian skwe boanga kare, kwian
me no. Kwian Chubenu ulia, ama oveja
kare, ama me kwian me no kerua gbu
gdadi salengwli oveja me kwian me ama
mananga kerua gbe gdadi kare. °Cha
ugaka kare kwian ulita alin, cha giti
alin allabi kwian fage Chube ufe ulia,
kwian bai kaire cha gai ulia kwian ene

be tien gitiru ji chugege ama age me no
gdale, cha kwian ene manade no ama
gbe toi no oveja mananga kle oveja man-
ade no kare, ene oveja me boi daga ng-
wale oveja toi no. Oveja mananga kle
oveja jwen ugakage kle dbe blire chi
jai gire oveja mananga kle oveja tke
naskuni ugaka amafiage. 19 Kwian skwe
boanga joge ovejaske skwe boi ovejage
oveja gai gweda age me no oveja ole
ulita, ama chage ta e kare alin ole oveja
nate diali, agwa cha me ene, cha chiu
nga dba ai giti kwian alin age no kwian
alin ene cha giti kwian fiage toi diali
chui tangle nga suga no ole, cha kwian
ta gbe ene. 11 Cha kwian bda oveja man-
anga no kare, cha age no kwian chanu
alin, cha ama manade no kwian oveja
mananga oveja maunu manade no kare,
oveja mananga no oveja ole ama mo ta
gbe jogeda oveja dolla kote oveja giti.
12 Agwa kwian lle boanga oveja maufa
alin, kwian ene tafiachuge igi alin gai
oveja maufiage oveja manade giti, ama
gwage oveja dolla gudedi chie oveja gi-
tigu oveja gadale gire ama kige gude
ngeru oveja jige gballa, kwian ene me
oveja mananga ulia, ama kle tafiachuge
oveja me amanu ma no ama alin oveja
chuge ngwadi dolla gudege. Ama age
ene oveja ulita ole gire gude fiage chke
ovejadi oveja gweda gute, oveja kige
gdaite gdaite gballa bate gire oveja
ulita jogenga gballa. 13 Onbre kige oveja
dolla gudedi ama oveja chuge ngwadi
gutadale dollage, ama kle tafiachuge igi
alin gai oveja manade giti, agwa ama
me no oveja ole, ama me mo ta gbe
kira bate oveja dolla ole oveja giti oveja
mananga ulia no kare. 14-15Cha kwian
oveja mananga ulia no kare. Saleng-
wli cha Nenua cha ufie cha cha Nenua
ufie, ene kaire cha kwian chanu ulita
ufie ama cha ufe kaire, cha mo ta gbe
jogedaleda ama giti. 1®Kwian na ngle
chudalla me israelita chanu kaire Kkle,

ama bebi cha Nenua Chube uiie, cha
gerua jogedale chke amage gire ama
be cha gai ulia, cha giti kwian israelita
kaire kwian me israelita be cha Nenua
ufle, gire kwian israelita kwian me is-
raelita be chege mneitre alin, cha ama
ulita mananga. 17-18 Cha be mo chuge
ngwadi jogeda kwian chanu ulita alin,
kaire cha be mo gbeni gwade, kwian
gdaite me nage cha gai cha gweda agali,
agwa cha mo tale cha be mo chuge ng-
wadi mo gwadaleda. Cha fiage mo chuge
ngwadi mo gwadaleda, kaire cha fiage
mo gbeni gwade, cha Nenua cha kagu
age ene ulita, cha kle age ama takalin
kare, malen ama no cha ole.

19Kwian israelita ulita kle mo litaba
Jesu kle ngwadi, ama Jesu keruchugu
gerule ene gire ama ulita mo tku dole
modi nabitaite Jesu gerua giti. 20 Kwian
israelita mne gdaite gerudu mne gdaite
nadige Jesu giti:

—:Mineade ba kle ama gerua
keruchuge ba kle ama kerua gai ulia?
¢Me suge bage kwian e jwligebanga,
dolla kle ama tale ama gbe gerule?

21 Agwa kwian israelita mne gdaite na
jaindunga:

—Ni kwian gdaite jwligebanga dolla
kle ama tale hage gerule ene ama kle
gerule kare. Kaire kwian jwligebanga me
fiage kwian gwagwa dodade ama kle age
kare.

Kwian israelita mne boke kira batu
ene Jesu giti.

Kwian israelita
chugagwalla ulita alin

Jesu kwian ngwale

22Noi boi suiale, e suiale una
Jerusalénge kwian israelita ulita kle
tachke enusulian unsuialin u gerungwa
Chube ole dodadu giti chuia ollade.
23-24Chui e ollade chuiage Jesu jo
chke u gerungwa Chube olege, kwian

israelita Jesu dollale gwagedu Jesudi
chage u e skada kada Saloménnuge, eni
kwian israelita Jesu dollale ulita mo litu
Jesudi tangle geru kadu Jesuge.

—:Mangire ba be kle chage cha ta gbe
tafiachuge ba giti ba Cristo o me Cristo?
Ba Cristo ulia Chube nu ba kagaba ba
gerule blike cha ole trate mo giti, ene
suge chage ba ulia Cristo.

25 Jesu gerudu kwian israelita ole:

——Cha gerudu trate mo giti ba ulita
ole, agwa ba ulita me cha kerua gau ulia.
Kaire cha kle lle daga ngwale no tanre
dodade cha Nenua kiralla giti ba ulita
gwa giti, e giti sugedale bage cha chema
ulia, 26agwa ba ulita me kwian chanu,
malen ba me cha gai ulia. 27 Kwian
chanu cha kerua gbe gdadi, ama cha gai
dage, ama ulita chage cha gerule kare,
cha ama ulita ufie. 28 Cha kwian ene
gbe toi diali chui tangle Chube ole, ama
mi chege sugekare Chubege ji chuge,
kwian ene chanu diali, ni kwian me no
gdaite ni dolla fiage kwian chanu jwen-
nga cha ngeru. 29Cha Nenua kwian ta
gbu cha gai ulia, kwian ene ulita chanu,
cha Nenua kweri, ama kira molen tanre,
malen kira na me fiage kirachke ama ki-
ralladi, kira na me fiage kwian chanu
jwennga cha Nenua ngeru. 3° Cha Nenua
talla kle cha ole, cha talla kle cha Nenua
ole, cha Nenua cha ole gdaitre alin.

31 Jesu gerudu ene gire kwian israelita
ulita skochiu nabitaite Jesu gerudu giti
ama ulita ke jun Jesu skiagda. 32Gire
Jesu gerudu ama ulita ole:

—Cha Nenua kiralla giti cha lle daga
ngwale no tanre dodadu ba ulita gwa
giti, ¢lle bai no cha dodadu cha Nenua
kirallaske gdale ba be cha skie ke giti?

33Kwian israelita jaindunga Jesu
kalen:

—Cha ulita mi ba skie ba lle ulita no
dodadu gdale, agwa ba kle gerule Chube
dollale gdale cha ta ba skiakalin, cha
ulitage ufale ba cha kwian onbre ulita

kare gire ba agali ta mo gbakalin Chube
kare cha ulita gwa giti.

34-35 Jesu gerudu:

—Chube gerua jo degaba unsuialin

ba ulita alin, ufiale ba ulitage chada e
gerule ulia diali, Chube gerua kle degaba
chada ege gerule:
“Cha gerudu ba ulita giti ba chube kare.”
Chube gerudu ene Chube kledu gerule
kwian ulita giti bai kairege Chube gerua
jo ketaba unsuialin ngasuialin. 3¢ Chube
gerudu ene ba enusulian unsuialin giti
ama ulita chube kare, gire geru e giti
ba me mo ta dbe skochie, ba kle geru
e gai ulia. ;Mineade nege cha gerule
ba ole cha Chube Kirolla gire ba ta
skochie? ¢Mineade suge bage cha kle
gerule Chube dollale? Cha Nenua Chube
cha gau cha kagu nga dba ai giti, ba me
flage gerule cha ole cha kle age me no
Chube dollale. 37 Ba gwa giti cha gerule
alin cha Chube Kirolla cha me age ama
age kare, ba me cha gadale ulia cha ama
Kirolla, 38 agwa ba gwa giti cha lle daga
ngwale no dodade Chube kiralla giti,
e giti ba cha gadale ulia Chube Kirol-
lale, sugedale bage Chube kle cha gbe
e dodade. Ba me cha kerua gakalin ulia
gerule mau giti cha Chube Kirolla, ma no
ba cha gai ulia Chube Kirollale cha lle
daga ngwale no dodade giti, e giti sug-
edale ba ulitage ulia cha Nenua kle cha
ole cha kle cha Nenua ole, cha gdabon-
ate gdaitre alin.

39 Kwian israelita ulita Jesu keruchugu
gerule ene gire ama ulita mo ta gbu
nabitaite Jesu gai dbale skadi, agwa ama
me fladu Jesu gai, Jesu kigedu ama
ulita ngeru. 40Jesu joni chi Jordange
tangle chkagu Juan-Bautista kwian fieu
chiske gau ngafia chigage ngwadi, eni
Jesu chegu toi chui gwealege. 41 Kwian
ngle jo chke Jesu kle ngwadi, kwian e
ulita gwagedu Jesudi, kwian e ulita Jesu
keruchugu gire gerudu Jesu giti:

—Juan-Bautista ni lle daga ngwale no
gdaite dodadu Chube kiralla giti kwian
gwa giti, agwa Juan-Bautista gerudu on-
bre gdaite be chie Juan-Bautista nate giti
onbre e be lle daga ngwale no dodade
Chube kiralla giti, ulia nege che gwa giti
onbre ai kle age Juan-Bautista gerudu
kare, onbre ai amaiia giti Juan-Bautista
kledu gerule che ole.

42 Gire chui ege kwian ngle Jesu gau
ulia Chube Kirollale nga ege Juan-
Bautista kwian fieu chiske ngeru ngwadi.

Jesu Lazaro jaba gbeni gwade

1 1 Onbre gdaite oga kada Lazaro,
ama ibotea boke kada Marta,
Maria, ama ulita una Betaniamu.
2-3(L4zaro ibotea Maria e amaifia lle
fachke no tku Jesu sera giti Jesu sera
unbatu mo chugaga giti.) Lazaro oga
gire Lazaro ibotea gdabonate kwian
kagu geru jige Jesuge, Lazaro ibotea
gerudu kwian be geru kete Jesuge ole:

—Ba joge chke llani ba gerule ene:
“Cha Chugagwalla, ba skatemanalla no
no oga kirale kirale.”

4Kwian jritenga Léazaro chada ole jo
chke Jesu kle ngwadi, gerudu Jesu ole:

—Cha Chugagwalla, ba skatemanalla
no no oga kirale kirale.

Jesu ama keruchugu gerule ene Lazaro
giti, Jesu gerudu:

—Lazaro jingmea kote Lizaro mi
chege jogebada diali, Chube be age no
ama alin mo kirallaske, ene kwian ulita
flage gerule no Chube giti kaire gerule
no cha Chube Kirolla giti.

5Jesu no no Marta ole Marta daballa
Maria ole, kaire Lazaro ole, agwa ama
me tahachugu joge blike Lazaro oga
nate. ©Jesu geru keruchugu Lazaro giti
gire Jesu chegu chui boke dare ngmadi
kledu ngwadi. 7 Chui boke jo tangle gire
Jesu gerudu kwian geru jwannga amage
ulita ole:

—Aleni naskuni nakwaite
Judeage Lazaro kle ngwadi.

8 Kwian geru jwannga gerudu Jesu ole:

—Cha tkanga tangle geruge, me sbali
nga Judeage kwian israelita ba dollale
tadu ba skiakalin ke giti tadu ba gweda,
¢mineade ba ta jogekalin nakwaite nga
ege?

9-10 Jesu jaindunga:

—Ba me tallade e giti, chui gbaite ulita
nga chra che alin, che chage ngajudi
che me lentige che me joge chke dba,
nga chra giti che chage no, agwa che
chage nga jereske che lentige che joge
chke dba, nga jere dbigu nga chra me
chagegda no. Kwian age me no cha ole
chuia bebi chke salengwli che kle chage
ngajudi kare uiale chege che nage chage
baini kaire ene che me lentige. Kwian
be age me no cha ole salengwli nga jere
chke kare gire kwian ulita be age cha ole
ama takalin kare, agwa nga kle ju kare
nege, cha fiage chage kwian me noske
kwian me fiage age me no cha ole.

1 Jesu gerudu ene kwian geru jwan-
nga ulita ole gire Jesu gerudu dare:

—Che skatemanalla Lazaro kle gbe,
cha be joge ama gai gdate.

12Kwian geru jwannga Jesuge geru
kadu amage:

—Cha Chugagwalla, ba kle gerule
Lazaro kle gbe, ;e me gerule ama kle
joge chkeni?

13Kwian geru jwanngage me sugedu
Jesu kle gerule mine ama ole, kwian
geru jwanngage sugedu Lazaro kle gbe
ulia, kwian geru jwannga taflachugu ulia
Lazaro kle undege alin, agwa Jesuge
unadu Lazaro me kle gwade, Lazaro nu
jogebada. 14 Ufiadu Jesuge kwian geru
jwannga kle tafiachuge Lazaro kle gbe
alin allabi, malen ama gerudu ma trate
kwian geru jwannga ole:

—L4zaro jaba giti cha kle gerule, ama
me chegu. 15Nga suga no chadi cha me
kledu ama ole, e ma no ba alin, ene cha

nga

be age ama jaba ole ba ulita gwa giti, ene
ba be mo ta gbe cha gai ulia ma no. jAle
llani Lazaro jaba kle ngwadi!

16 Jesu gerudu ene gire Tomas amafa
kada Gemelo gerudu kwian geru jwan-
nga na ulita ole:

—Ale ulita mo gwangeda ule Jesu ole.

Kwian geru jwannga ulita jo ule Jesu
ole. 17 Jesu jo chke kodi una Betani-
age gire kwian geru ketu Jesuge Lazaro
jaba ogle chuia bagake chkeba. 18 Una
Betania chege kodi una Jerusalénge
kilometro gdamaire alin. !9Kwian is-
raelita tanre una Jerusalénmu nu jogeba
una Betaniage Marta, Maria oli gatedi.
20 Martage chku ufale Jesu chku kodi
una Betaniage gire Marta jo ten Jesu ng-
wange jonke, agwa Marta daballa Maria
chegu toiba dba gwa. 21 Marta jo chke
Jesu kle ngwadi, Marta gerudu olire Jesu
ole:

—Cha Chugagwalla, ba kledu aini cha
ole ene cha kobatea me jokeda. Ba
me kledu, malen cha kobatea jokeda,
22 agwa ufiale chage nege Chube be age
ulita ba alin ba gerule kare ama ole.

23 Jesu gerudu Marta ole:

—Ba kobatea jaba be chkeni gwade.

24 Marta gerudu Jesu ole:

—Ima, ufale chage ama jaba be
chkeni gwade, e chui bdaglige, chui ege
kwian jaba ulita be chkeni gwade.

25 Jesu gerudu Marta ole:

—Cha kwian jaba gbanga gwadeni,
cha kwian gbanga toi diali chui tangle.
Kwian bai kaire cha gai ulia, kwian ene
jogeda gire ama be toi diali chui tangle
Chube ole. 26 Kaire kwian ulita bai kaire
kle gwade, bebi jogeda, ama cha gai ulia,
ama be chege toi diali chui ulita, ama mi
chege sugekare Chubege. ¢Ulita cha kle
gerule kare ba gai ulia?

27 Marta gerudu:

—Ima cha Chugagwalla, ba kle gerule
kare cha gai ulia, ufiale chage ba Cristo
ba Chube Kirolla, sbali Chube gerudu

285

JUAN 11:36

Chube be gdaite kage nga dba ai giti, e
ba amafia Chube gerudu giti, cha ba gai
ulia.

28 Marta gerudu ene ulita Jesu ole gire
Marta joni daballa Maria kle ngwadi,
gerudu Maria alin ole gballa sugekare:

—Che tkanga tangle geruge kle kodi
aini chege, ama ta gerukalin ba ole, jbai,
ale ama kle ngwadi!

29 Marfa Marta keruchugu gerule ene
Jesu giti Marfa chku gdate, blike ama jo
tienda Jesudi Jesu kle ngwadi. 30 Unaske
Betaniage Jesu bebi joge chke, ama
kle kodi una Betaniage ama skwendu
Martage ngeru ngwadi, nga amafage
Marfa jo tienda Jesudi. 31 Kwian israelita
ulita kledu Maria oli gatedi Maria ullage
gwagedu Mariadi chke gdate blike joge
jonkare, ama ulita chagedu Maria nate,
ama ulita taflachugu Maria be joge olire
Lazaro jaba ogle ngwadi. 32Maria jo
chke Jesu kledu ngwadi, Maria gwagedu
Jesudi ama toidu dba jongnagwa giti
Jesu sera ngena, Maria gerudu olire Jesu
ole:

—Cha Chugagwalla, ba kledu aini cha
ole ene cha kobatea me jokeda. Ba me
kledu, malen cha kobatea jokeda.

33 Jesu gwagedu Mariadi olire tanre
mo kobatea ofia nate, kaire kwian is-
raelita ulita jo chke Jesu kle ngwadi
ule Maria ole Lazaro ona suia jwennga,
Maria talla sugedu dage Jesuge kaire
kwian israelita ulita talla sugedu dage
Jesuge, Jesu ta chiu olire kwian ole
gwage kwian ulitadi sui jwennga Lazaro
ofia nate. 34 Jesu geru kadu:

—¢Lézaro jaba ogle baini?

Marta, Maria jaindunga:

Cha Chugagwalla, ibai! Ale tienda
Lazaro jaba ogle ngwadi.

35 Jesu jo jonkare chage Lézaro jaba
ogle ngwadi ngnagu Jesu olidu. 3¢ Kwian
israelita ulita gwagedu Jesudi olire gire
gweale gerudu modi Jesu giti:

—Gwagede amadi, ulia ama no Lazaro
ole, ama kle olire Lazaro ofia nate.

37Kwian israelita gweale na gerudu
modi:

—Ama kwian me ten gbu ten,
¢mineade ama me fiadu age Lazaro alin
Lazaro dodade, ene Lazaro me jokeda?

38 Jesu jo chke Lazaro jaba ogle ng-
wadi, Jesu ta olire ole jo chke kodi
Lazaro jaba ogle ngwadige, Lazaro jaba
ogaba ngwadi e keuga, keuga ugakallage
kle jegaba kejre ke kweri gbaite giti.
39 Jesu gerudu kwian kledu eni ulita ole:

—XKe kle keugage jwennga.

Marta Lazaro ofia ibotea gerudu Jesu
ole:

—Cha Chugagwalla, cha tafiachuge
ama jaba fiachke me no, chui bagake
nege ama jokeda.

40 Jesu gerudu Marta ole:

—¢:Ba me tachke cha gerudu ba ole
giti? Cha gerudu ba ole ba cha gai ulia
gire Chube be age no no ba gwa giti ba
be gwage ama kiralladi.

41-42Kwian kledu eni Jesu ole ke jun-
nga gire Jesu gwagedu nga ngana giti,
Jesu gerudu Chube ole:

—Cha Nenua, cha gerule no ba giti,
noare ba kle cha keruchuge diali, kaire
unale chage ba kle cha keruchuge nege
gerule ba ole Lazaro ofa giti, nege cha
gerule ba ole ba age kwian kle mo litaba
aini ulita gwa giti, ene ama fiage cha gai
ulia, fiage suge ama ulitage ulia ba cha
kagu.

43 Jesu gerudu ene ulita mo Nenua ole
gire Jesu ngautu kira giti Lazaro jabage:

—iLéazaro, bai jondoi!

44 Lazaro jaba chkuni gwade chiu jon-
doi mo jegwale ulita bliaba fiometraske,
kaire chuga bliaba ulita fometraske,
ama ko ama sera ulita kle lugaba kejre,
Jesu gerudu kwian na ulita ole:

—Ba Lazaro skatrennga, Lazaro kleda
jogeni gudegu.

Kwian israelita chugagwalla ulita
mo ta gbe salengwli chage
Jesu nate gadale gwaleda

45 Kwian israelita ulita kledu Marfa oli
gatedi gwagedu Jesudi Jesu agedu no
ama ulita gwa giti, kwian israelita e uli-
taske kwian israelita tanre Jesu gau ulia
Jesu Léazaro gbuni gwade giti, 4 agwa
kwian israelita na tanre me Jesu gau
ulia, kwian israelita e jo kwian fariseo
ulita ngwadi geru kete kwian fariseoge
Jesu agedu giti ulita Lazaro ole. 47 Gire
kwian fariseo ulita kaire kwian gerunga
Chube ole daba alin chugagwalla ulita
mo litu kwian israelita chugagwalla ma
kweri ulita ole u mo litangwa Chube
gerua jwanngwage, ama ulita geru tragu
modi Jesu giti